
SOALAN YANG DIKEMUKAKAN BAGI  MENDAPATKAN JAWAPAN BERTULIS DARIPADA Y.A.B.
KETUA MENTERI

I. Ahli Kawasan Berapit (YB. Ong Kok Fooi) bertanya kepada Y.A.B. Ketua Menteri:

1. Bilakah dan bagaimana Kerajaan Negeri akan menyelesaikan masalah kesesakan lalu lintas di
sekitar kawasan Bukit Mertajam khususnya Jalan Damai, Jalan Kulim dan Jalan Aston? Huraikan
dengan terperinci.

Y.A.B. Ketua Menteri:

1. Masalah kesesakan lalu lintas di sekitar kawasan Bukit Mertajam khususnya Jalan Damai, Jalan
Kulim dan Jalan Aston hanya berlaku pada waktu puncak pagi dan waktu puncak petang serta
ketika sesi mula dan tamat sesi persekolahan. Kerajaan Negeri melalui pihak Majlis Perbandaran
Seberang Perai (MPSP) dan Jabatan Kerja Raya (JKR) telah membuat beberapa perancangan
dan  pelaksanaan  terhadap  penyelesaian  masalah  kesesakan  lalu  lintas  di  sekitar  kawasan
tersebut.

MPSP telah mewujudkan  task force perancangan jangka masa pendek dengan mengkaji  dan
mencadang  penyelesaian  terhadap kesesakan  lalu  lintas  di  kawasan  sekolah  sekitar Bukit
Mertajam seperti di Lampiran A. Pihak JKR juga telah merancang dan melaksanakan beberapa
projek secara berperingkat  bagi  menguraikan kesesakan lalu  lintas di  sekitar  kawasan Bukit
Mertajam seperti di Lampiran B

Selain itu, Kerajaan Negeri telah membuat perancangan jangka masa panjang iaitu :

(A) Rancangan Struktur Negeri Pulau Pinang 2020

Perancangan yang telah digariskan di dalam Rancangan Struktur Negeri Pulau Pinang
2020 adalah seperti berikut:

(i) Mewujudkan rangkaian hentian bersepadu pengangkutan awam di Hentian Bukit
Mertajam.  

(ii) Menjalankan kajian kemungkinan bagi mewujudkan perkhidmatan Transit  Laju
Ringan (Monorel) di beberapa koridor utama Seberang Perai merangkumi Bukit
Mertajam. 

(iii) Mengintegrasikan lokasi – lokasi park & ride dengan pusat pengangkutan awam
bersepadu di Bukit Mertajam. 

(B) Pelan Induk Pengangkutan (PIP)

Terdapat perancangan di dalam Pelan Induk Pengangkutan bagi perkhidmatan monorel
dari Raja Uda ke Bukit Mertajam iaitu bermula dari Taman Kenangan, Jalan Raja Uda
hingga  ke  Kampung  Permatang  Tinggi,  Jalan  Rozhan.  Sehubungan  itu,  dengan
pelaksanaan PIP ini,  bilangan penggunaan kenderaan persendirian di  kawasan Bukit
Mertajam akan berkurangan kerana terdapat pelaksanaan alternatif mod pengangkutan
awam ini.

RUJ. LAMPIRAN A & B (NO. 1)

Ahli Kawasan Berapit (YB. Ong Kok Fooi) bertanya kepada Y.A.B. Ketua Menteri:

2. Apakah rancangan Kerajaan Negeri untuk mendirikan rumah kos rendah / rumah kos sederhana
rendah / rumah mampu milik di kawasan Bukit Mertajam? 

Y.A.B. Ketua Menteri:

2. Kerajaan Negeri melalui Perbadanan Pembangunan Pulau Pinang (PDC) telah merangka pelan
pembangunan  14  projek  perumahan  melibatkan  penyediaan  sebanyak  26,255  unit  Rumah
Mampu  Milik  (RMM)  pelbagai  kategori  di  seluruh  negeri.  816  unit  adalah  di  kawasan  Bukit
Mertajam meliputi 408 unit RMM 'B' dengan harga maksima RM72,500 dan 408 unit RMM 'C'
dengan harga maksima RM300,000 di lot 13, 14, 22, 23, 24, 30, 31 dan 40, Seksyen 2, Bukit
Mertajam. 

Ahli Kawasan Berapit (YB. Ong Kok Fooi) bertanya kepada Y.A.B. Ketua Menteri:

3. Selain  daripada Projek Tebatan Banjir  Kampung Baru,  Bukit  Mertajam yang telah siap pada
tahun 2014, apakah rancangan Kerajaan Negeri untuk melaksanakan projek pembangunan di
KADUN Berapit?

Y.A.B. Ketua Menteri:

3. Perincian projek pembangunan yang telah dirancang oleh Kerajaan Negeri di KADUN Berapit
bagi tahun 2017 adalah seperti berikut:

BIL. AGENSI PELAKSANA TAJUK PROJEK

1. Jabatan Pengairan dan Saliran Projek  Mengurangkan  Risiko  Banjir  Di  Padang
Lalang/Kampung Permatang Rawa.

2. Majlis Perbandaran Seberang Perai Cadangan Menaik taraf Sistem Perparitan Dan kerja-
kerja  berkaitan  Di  Taman  Alma,  Bukit  Mertajam,
Seberang Perai Tengah

3. Majlis Perbandaran Seberang Perai Cadangan Menaik taraf Parit Konkrit Dan Kerja-Kerja
Berkaitan  Di  Lorong  Muhibbah,  Taman  B,  Bukit
Mertajam, Seberang Perai Tengah

4. Majlis Perbandaran Seberang Perai Cadangan  Pembinaan  Gerai  Makanan  Di  Pasar
Awam  Berapit,  Bukit  Mertajam,  Seberang  Perai
Tengah

5. Pejabat  Daerah  Seberang  Perai
Tengah

Cadangan menaik taraf longkang di Perkampungan
Berapit

Selain  itu,  Pejabat  Daerah  Seberang  Perai  Tengah  turut  mengemukakan  cadangan
pembangunan di kawasan Berapit tahun 2018 bagi projek pembinaan gelangang futsal di bawah
program  1  Kadun  1  Gelanggang  Futsal  di  Apartment  Permata,  Berapit  untuk  pertimbangan
Kerajaan Negeri.

II. Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya
kepada Y.A.B. Ketua Menteri:

1. Perincikan tanah-tanah yang telah ditambun/timbus bagi kategori pertanian dan first grade di
bawah MBPP dan MPSP. 

(i) Adakah setiap tanah tersebut mempunyai kebenaran atau kelulusan? 

(ii) Apakah  tindakan-tindakan  yang  telah  diambil  oleh  pihak  berkuasa  jika  tindakan
menambun itu haram?

Y.A.B. Ketua Menteri:

1. (i) Senarai  kerja-kerja  tanah  di  atas  tanah  pertanian  first  grade  yang  telah  ditambun
dengan/tanpa kelulusan adalah seperti di Lampiran A.

(ii) Tindakan-tindakan yang telah diambil oleh pihak berkuasa tempatan terhadap mereka
yang menambun tanah tanpa kebenaran adalah seperti berikut:

(a) Seksyen 18 – 20 dan 27 Akta  Perancang Bandar dan Desa iaitu  kesalahan
menjalankan  pembangunan tanpa kebenaran.  Antara tindakan adalah  arahan
untuk  memulihkan  tanah  kepada  keadaan  sebelum.  Sekiranya  gagal,
penceroboh boleh dikenakan denda atau penjara atau kedua-duanya.

(b) Seksyen 70a Akta Jalan Parit dan Bangunan 1974 merujuk kepada kesalahan
menjalankan  kerja  tanah  tanpa  kelulusan  Pihak  Berkuasa  Tempatan.  Antara
tindakan  adalah  arahan  untuk  memulihkan  tanah  kepada  keadaan  sebelum.
Sekiranya gagal, penceroboh boleh dikenakan denda atau penjara atau kedua-
duanya.

(c) Seksyen 125 – 129 Kanun Tanah Negara yang melibatkan tukar guna/ syarat
tanah tanpa kelulusan Pihak Berkuasa Negeri  yang boleh membawa kepada
pelucutan hak bagi tukar syarat tanpa kebenaran dan

(d) Memindahkan  peralatan,  mesin,  jentera  dan  lain-lain  bagi  memastikan  kerja
tanah dihentikan.

RUJ. LAMPIRAN A (NO. 1)

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

2. Perincikan  program-program  dan  perbelanjaan  setiap  CSR  yang  dilaksanakan  oleh  agensi-
agensi berikut: 

(i) Perbadanan Bekalan Air (PBA) 

(ii) Perbadanan Pembangunan Pulau Pinang

Y.A.B. Ketua Menteri:

2. Pada tahun  2016,  Perbadanan Bekalan  Air  Pulau  Pinang telah  melaksanakan sebanyak  10
program Corporate Social Responsibilty (CSR) dengan jumlah perbelanjaan RM96,703,197.96.
Manakala Perbadanan Pembangunan Pulau Pinang telah melaksanakan sebanyak 5 program
CSR dengan  jumlah  perbelanjaan  RM8,394,098.37  pada  tahun  2016  hingga  30  April  2017.
Senarai program dan perbelanjaan yang dilaksanakan oleh kedua-kedua jabatan adalah seperti
di Lampiran A. 

RUJ. LAMPIRAN A (NO. 2)

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

3. Isu ketidakadilan dan ketelusan agihan pukat-pukat kepada nelayan Kuala Sungai Burong telah
dibangkitkan dalam dialog bersama EXCO. Apakah masalah sebenarnya, mengapa berlaku dan
bagaimana penyelesaiannya? 

Y.A.B. Ketua Menteri:

3. Bagi  bantuan  pukat  kepada  nelayan  pesisir  pantai,  Unit  Kuala  Sungai  Pinang,  terdapat
penurunan jumlah penerima daripada 60 orang pada siri  ke-5 tahun 2015 kepada 31 orang
penerima bagi siri ke-6 tahun 2016. Penurunan berlaku berikutan kaedah bancian menggunakan
borang soal selidik digunakan pada 2016. Bancian dilaksanakan bagi mendapatkan maklumat
terperinci berkenaan butiran nelayan, lokasi penempatan dan jenis pukat yang diperlukan. 

Bagi menangani keciciran nelayan ini, bancian berterusan sedang dilakukan. Adalah diharapkan
agihan bantuan pukat yang akan dilaksanakan pada tahun 2017, akan membolehkan lebih ramai
nelayan yang mengembalikan borang bancian untuk dipertimbangkan bantuan pukat. Kerajaan
Negeri juga bercadang untuk menyediakan sebuah sistem agar bancian dapat dilakukan secara
atas  talian  melalui  Pusat  Khidmat  Ahli  Dewan  Undangan  Negeri  dan  Pejabat  Penyelaras
KADUN.

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

4. Kaedah  penjualan  makanan  melalui  Food  Truck telah  meningkat.  Apakah  polisi  dan
perancangan kerajaan bagi menyokong dan merancakkan perniagaan berkaedah ini? Perincikan
maklumat permohonan dan jumlah yang diluluskan. Apakah sumbangan Kerajaan Negeri untuk
menyokong?

Y.A.B. Ketua Menteri:

4. Polisi  Kerajaan Negeri  dalam menyokong aktiviti  food truck ini  adalah dengan  memudahkan
proses  permohonan  aktiviti  food  truck berdasarkan  kepada  kesesuaian  dan  keselamatan
sesuatu lokasi. Buat masa kini, Pihak Berkuasa Tempatan tidak mengeluarkan lesen khusus bagi
pengusaha-pengusaha  food  truck.  Semua  aktiviti  food  truck ini  hanya  dilesenkan  di  bawah
aktiviti  penjaja  bergerak  berdasarkan  kepada  kesesuaian  kawasan  dan  tahap  keselamatan
sesuatu  lokasi.  Walau  bagaimanapun,  Kerajaan  Negeri  sedang  berkerjasama  dengan
Kementerian  Kesejahteraan  Bandar,  Perumahan  dan  Kerajaan  Tempatan  (KPKT)  dalam
merangka garis panduan untuk digunapakai oleh semua PBT di seluruh negara. Sehingga kini
jumlah keseluruhan permohonan food truck yang diluluskan oleh Majlis Bandaraya Pulau Pinang
(MBPP) dan Majlis Perbandaran Seberang Perai (MPSP) adalah sebanyak 25 iaitu sebanyak 20
di kawasan MBPP dan 5 di kawasan MPSP. 

Selain itu, untuk menjayakan aktiviti  food truck ini, Kerajaan Negeri membenarkan pengusaha
menjalankan  perniagaan  di  kawasan  pasar  malam  dan  mini  karnival  yang  dianjurkan  dari
semasa ke semasa.

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

5. YB. Ahli  Parlimen Kulai telah mencadangkan dalam sidang parlimen Fasal Baharu 15A pada
Undang-Undang Kesalahan Seksual Terhadap Kanak-Kanak 2017, iaitu “Walau apa pun apa-
apa yang berlawanan dalam mana-mana undang-undang bertulis yang lain, perkahwinan yang
melibatkan kanak-kanak adalah diharamkan”. Apakah pandangan Kerajaan Negeri atas usul ini? 

Y.A.B. Ketua Menteri:

5. Memandangkan perkara ini  tidak berbangkit  di  Pulau Pinang, Kerajaan Negeri  Pulau Pinang
tidak bercadang meminda Enakmen Undang-undang Keluarga Islam Negeri Pulau Pinang. 

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

6. Adakah pihak Kerajaan Negeri berhasrat untuk meminda Seksyen 8 dan Seksyen 18, Enakmen
Undang-Undang Keluarga Islam (Negeri Pulau Pinang) 2004 bagi menyokong cadangan usul YB
Ahli Parlimen Kulai yang telah mencadangkan dalam sidang parlimen Fasal Baharu 15A pada
Undang-Undang Kesalahan Seksual Terhadap Kanak-Kanak 2017? 

Y.A.B. Ketua Menteri:

6. Memandangkan perkara ini  tidak berbangkit  di  Pulau Pinang, Kerajaan Negeri  Pulau Pinang
tidak bercadang meminda Enakmen Undang-undang Keluarga Islam Negeri Pulau Pinang. 

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

7. Perincikan  status  kelewatan  pelaksanaan  pembinaan  tiga  lebuh  raya  bagi  setiap
kerja/program/projek/laporan EIA dan DEIA dan jelaskan sebab kelewatan dan penyelesaiannya
serta  bilakah  kerja-kerja  pembinaan  akan  dimulakan  dan  disiapkan.  Adakah  pihak  Kerajaan
Negeri  dan/atau  pihak  kontraktor  dibayar  penalti  atas  kelewatan  dan  bagaimana
penyelesaiannya? 

Y.A.B. Ketua Menteri:

7. (a) Pelaksanaan pembinaan Projek Jalan-Jalan Utama di  Pulau Pinang yang melibatkan
pembinaan  tiga  jalan  baharu,  iaitu  Jalan  Berkembar  dari  Tanjung  Bungah  ke  Teluk
Bahang (Pakej 1),  Jalan Pintasan dari Lebuhraya Tun Dr. Lim Chong Eu ke Air Itam
(Pakej 2) dan Jalan Pintasan dari Persiaran Gurney ke Lebuhraya Tun Dr. Lim Chong Eu
(Pakej 3) masih belum dimulakan dan kini di peringkat mendapatkan kelulusan Kajian
Impak Alam Sekitar  (EIA) dan penyediaan rekabentuk terperinci  akhir  bagi  kelulusan
Pihak Berkuasa Negeri. Laporan EIA telahpun dikemukakan kepada pihak JAS pada 21
April  2017 untuk pertimbangan.  Kajian ini  telah dimulakan oleh pihak perunding EIA
selepas  Kerajaan  Negeri  melantik  Perunding  EIA untuk  menjalankan  kajian  secara
bebas  (independent)  ke  atas  projek  ini  pada  14  April  2015.  Kelewatan  dalam
menyiapkan laporan EIA ini disebabkan keperluan untuk memastikan kesemua aspek
dan  ulasan  agensi/jabatan  kerajaan  berkaitan  pematuhan  perundangan  diambilkira
dalam penyediaan laporan kajian ini. Penjelasan kepada kelewatan penyiapan laporan
EIA projek ini adalah seperti berikut: 

(i) Perubahan ketetapan Jenis Aktiviti EIA oleh pihak JAS 

Pihak JAS melalui surat bertarikh 20 Julai 2015 pada awalnya telah menetapkan
aktiviti membina tiga jalan utama ini sebagai Aktiviti Yang Ditetapkan di bawah
Jadual  Pertama,  Aktiviti  20,  Perintah  Kualiti  Alam  Sekeliling  (Aktiviti  Yang
Ditetapkan)  (Penilaian  Kesan  Kepada  Alam  Sekeliling)  2015.  Justeru,  kajian
mula  dilaksanakan  oleh  pihak  perunding  berdasarkan  ketetapan  tersebut.
Namun  begitu,  pada  24  Oktober  2016,  pihak  JAS  telah  menetapkan  aktiviti
membina tiga Jalan Utama ini sebagai Aktiviti Yang Ditetapkan Di Bawah Jadual
Kedua, Aktiviti 13(b), Perintah EIA. Perubahan ketetapan ini adalah disebabkan
faktor keterlibatan cerun kelas III dan IV dalam jajaran jalan yang dicadangkan.
Perbezaan antara Jadual Pertama dan Jadual Kedua ialah, keperluan kepada
ulasan awam (dialog awam) dan pameran awam di dalam Jadual Kedua. Oleh
yang demikian,  laporan  EIA perlu  memberi  penekanan kepada impak sosial,
selain daripada penilaian terperinci ke atas maklumat teknikal. 

(ii) Maklumbalas  ulasan  jabatan/agensi  kerajaan,  Jawatankuasa  Kira-Kira  Wang
Negeri (PAC) dan NGO. 

Semasa kajian EIA dilaksanakan, pelbagai pembentangan telah diadakan bagi
mengambil  kira  ulasan  jabatan  dan  agensi  kerajaan  berhubung  pematuhan
perundangan  yang  berkenaan.  Penyiapan  laporan  ini  mengambilkira  setiap
ulasan dan maklumat yang diperlukan oleh setiap agensi dan jabatan. Selain itu
pembentangan juga telah dibuat kepada Jawatankuasa Kira-Kira Wang Negeri
(PAC) dan ulasan-ulasan PAC turut diambil kira dalam penyediaan laporan EIA.
Beberapa  sesi  mesyuarat,  roadshow dan  perjumpaan turut  diadakan  dengan
NGO dan ulasan mereka turut diambilkira dalam kajian ini. 

(b) Fasa pembinaan bagi Projek Jalan-Jalan Utama ini dijangka bermula pada pertengahan 
2018 setelah mengambil kira faktor-faktor berikut: 

(i) Proses kelulusan EIA oleh Kerajaan Persekutuan;

(ii) Proses pengambilan balik tanah oleh Pejabat Daerah dan Tanah; dan 

(iii) Penyiapan kerja-kerja tebusguna tanah yang akan diberimilik sebagai bayaran 
kos projek.

(c) Isu bayaran penalti atas sebab kelewatan dalam hal ini tidak berbangkit memandangkan
Kerajaan Negeri telah melanjutkan tempoh pelaksanaan perjanjian awal Projek Jalan-
Jalan Utama dan Terowong ini sehingga 30 September 2017. 

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

8. Apakah kaedah pembayaran baki yuran iktisas bagi penyediaan Kajian Kebolehlaksanaan dan
Rekabentuk untuk 3 lebuh raya? Jika akan dibayar dengan pemberimilikan tanah, di manakah
tanah tersebut dan nilainya? 

Y.A.B. Ketua Menteri:

8. Kaedah pembayaran bagi  Kajian Kebolehlaksanaan dan Rekabentuk Terperinci  untuk Projek
Jalan-Jalan Utama adalah melalui pemberimilikan tanah. Kos bagi Kajian Kebolehlaksanaan dan
Reka bentuk Terperinci  bagi  Projek  Jalan-Jalan utama adalah  bernilai  RM208 juta.  Bayaran
dibuat kepada pihak syarikat  adalah mengikut  pencapaian kemajuan kerja  (milestones)  yang
telah dijalankan.  Kajian ini  telah disiapkan pada Mei  2015 dan bagi  tujuan bayaran ke atas
penyiapan kajian ini, tanah yang telah dikenalpasti dan diberimilik kepada pihak syarikat adalah
Lot  702,  Seksyen 1,  Bandar Sri  Tanjung Pinang seluas 3.67 ekar  dan sebahagian Lot  713,
Seksyen 1, Bandar Sri Tanjung Pinang seluas 2 ekar. Lot 702 telah diberimilik kepada pihak
kontraktor  pada 17 Februari  2015 dengan nilai  RM135 juta.  Manakala,  sebahagian Lot  713
seluas 2 ekar telah diberimilik pada 22 Mac 2017 dengan nilai RM73 juta, menjadikan jumlah
kedua-dua lot tanah ini sebanyak RM208 juta berdasarkan perkiraan keluasan bersih tanah yang
boleh dibangunkan (net developable area). 

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

9. Jelaskan status pembangunan projek di atas Taman Manggis, George Town. 

Y.A.B. Ketua Menteri:

9. Cadangan pembangunan tersebut melibatkan tanah Lot 10011, Pajakan Negeri No 10582,
Seksyen 16, Bandar Georgetown, Daerah Timur Laut, Pulau Pinang yang telah diluluskan
pemberimilikan kepada Kuala Lumpur International Dental Centre Sdn Bhd (KLIDC) pada
10.3.2011. Tanah berkenaan diluluskan Kebenaran Merancang untuk tujuan pembangunan
hospital dan servis suites serta hotel oleh Majlis Bandaraya Pulau Pinang (MBPP) pada
22.11.2016. Namun begitu surat kelulusan Kebenaran Merancang (C1) belum dikeluarkan
kepada  pemaju  kerana  masih  menunggu  beberapa  dokumen  seperti  surat  kelulusan
daripada Cawangan Kawalan Amalan Perubatan Swasta (CKAPS) Kementerian Kesihatan
Malaysia dan dokumen berkaitan dari pihak KLIDC.  

Sehingga April 2017, pihak KLIDC masih belum mendapat surat kelulusan dari CKAPS. 

Pelan Bangunan juga masih belum dikemukakan oleh KLIDC kepada MBPP setakat ini.

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

10. Kenaikan surcaj air telah menimbulkan pelbagai reaksi masyarakat. Jelaskan secara terperinci
bagi setiap kenaikan: 

(i) Keuntungan PBA hasil dari kenaikan surcaj dan penjimatan pengunaan air dari segi kos
dan kuantiti. 

(ii) Apakah matlamat kenaikan surcaj dan adakah matlamat tercapai? 

Y.A.B. Ketua Menteri:

10. (i) Hasil dari kenaikan surcaj akan digunakan untuk melaksanakan program Pendidikan dan
Pemuliharaan Air dan juga untuk mengurangkan subsidi air sedia ada. Tarif  air Pulau
Pinang untuk pengguna domestik  bagi  35,000 liter  sebulan adalah yang terendah di
Malaysia  iaitu  hanya RM0.32 setiap 1,000  liter  manakala  purata  kebangsaan adalah
sebanyak RM0.70.  Tahun lepas,  subsidi  yang  terpaksa  ditanggung oleh  Perbadanan
Bekalan  Air  Pulau  Pinang  (PBAPP)  untuk  mengekalkan  tarif  mesra  rakyat  adalah
sebanyak  RM91  juta.  Sekiranya  tiada  tindakan  susulan  dibuat,  subsidi  ini  akan
meningkat  pada  2017.  Pulau  Pinang adalah  negeri  mesra  rakyat.  Namun  demikian,
RM91 juta setahun untuk subsidi air domestik adalah tidak lestari dan tidak munasabah.
Jumlah  ini  sepatutnya  digunakan  untuk  projek  infrastruktur  air  yang  penting  bagi
mengelakkan catuan air di negeri Pulau Pinang. 

(ii) Water Conservation Swcharge (WCS) diperkenalkan dengan hanya satu matlamat, iaitu
untuk menurunkan kadar penggunaan air domestik. WCS hanya akan menjejaskan 25%
daripada jumlah pengguna domestik yang menggunakan air lebih daripada 35,000 liter
sebulan.  Pada  masa  ini,  domestik  per  kapita  di  Negeri  Pulau  Pinang  adalah  yang
tertinggi  di  Malaysia  dengan mencatatkan  286   liter,  cubic  per  day (l/c/d)  berbanding
purata kebangsaan iaitu 209 l/c/d dan purata Singapura iaitu 148 l/c/d.  Pulau Pinang
harus menurunkan kadar  penggunaan domestik  melalui  pelarasan  WCS atas sebab-
sebab berikut:

(a) Saranan daripada Menteri KeTTHA Datuk Seri  Panglima Dr. Maximus Johnity
Ongkili  pada  18  September  2013  untuk  negeri  Pulau  Pinang  melaksanakan
strategi  pengurusan  permintaan  air  untuk  menurunkan l/c/d  yang amat  tinggi
kepada 250 l/c/d untuk kawasan bandar dan 240 l/c/d untuk luar bandar. 

(b) Penggunaan domestic per kapita negeri Pulau Pinang adalah yang tertinggi di
Malaysia pada kadar 286 l/c/d berbanding purata kebangsaan iaitu 209 l/c/d.

(c) Penggunaan domestik adalah lebih tinggi daripada penggunaan perniagaan di
Pulau  Pinang.  Dalam  perkataan  lain,  pengguna  domestik  Pulau  Pinang
menggunakan lebih air daripada kesemua kilang, hotel dan perniagaan.

(d) Pulau Pinang hanya mempunyai satu punca air mentah iaitu Sungai Muda yang
dikongsi bersama Kedah. PBAPP mengekstrak air mentah di hilir selepas 14 loji
rawatan  air  Syarikat  Air  Darul  Aman  Sdn  Bhd  (SADA)  dan  3  dari  Jabatan
Pengairan dan Saliran (JPS) Kedah   di mana muka sauk pengairan di Kedah.
Berdasarkan  corak  penggunaan  yang  tinggi  ,  adalah  dijangka  Sungai  Muda
hanya akan dapat  membekalkan keperluan air  mentah kepada Pulau Pinang
sehingga tahun 2020.

(e) Pada  tahun  2016,  paras  Empangan  Beris  dan  Empangan  Muda  di  Kedah
menurun ke bawah paras krtikital semasa musim “Super El Nino”. Empangan ini
dibina untuk melepaskan air ke Sungai Muda semasa musim kemarau. Akibat
penurunan mendadak Empangan ini pada tahun 2016, hampir mencetus krisis
air di Selatan Kedah dan Pulau Pinang. Walaupun pada tahun ini, tiada musim
kemarau, paras Empangan Muda telah menurun daripada 60.3% pada 1 Januari
2017 kepada hanya 34.5% pada 17 April 2017.  

(f) Tambahan  lagi,  Kedah  secara  berterusan  memberi  lesen  untuk  kerja-kerja
pembalakan di Ulu Muda yang merupakan kawasan tadahan bagi Sungai Muda.

(g) Cadangan  Sungai  Perak  Raw  Water  Transfer  Scheme  (SPRWTS)  telah
ditangguhkan  oleh  Kerajaan  Persekutuan.  Kerajaan  Negeri  Pulau  Pinang

disarankan  untuk  menurunkan  penggunaan  per  kapita  yang  tinggi  sebelum
memohon projek seperti SPRWTS. 

(h) Pulau  Pinang  harus  mengutamakan  kepentingan  polisi  “Tiada  Catuan  Air”
memandangkan  Pulau  Pinang  yang  merupakan  negeri  industri  tidak  boleh
mengalami krisis air sepertimana yang dialami oleh negeri lain di Malaysia.

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

11. Perincikan lokasi lot-lot tanah serta keluasan mengikut daerah yang terletak dalam zon pertanian
yang telah ditambun dengan mendapat kebenaran dan yang tanpa kebenaran. 

Y.A.B. Ketua Menteri:

11. Berdasarkan rekod Pihak Berkuasa Tempatan, lot-lot tanah yang terletak dalam zon pertanian
yang telah ditambun dengan atau tanpa kebenaran adalah seperti berikut :

STATUS BAGI TANAH YANG DITAMBUN /TIMBUS (TANAH FIRST GRADE DAN 
PERTANIAN) BAGI TAHUN 2016 SEHINGGA 19 APRIL 2017

Bil Pemilik  Tanah  &
Lokasi

Kategori
Tanah

Status  Kerja
Tanah

Tindakan
yang  diambil
oleh MPSP

Keluasan

1. Tetuan Ng Chin Hen 

di atas lot 296, mk. 15,
SPS  (Perkampungan
Valdor)

Pertanian Tiada kelulusan Denda
Mahkamah

RM 3,000.00

0.6111 Hektar

2. Tetuan  Azizah  Binti
Rahman @ Ramli  dan
lain-lain 

di atas lot 3501 mk. 12,
SPU  (Bersebelahan
Kampung  Air  Melintas
Besar)

Pertanian Tiada kelulusan Dalam  proses
tindakan
mahkamah

7.875 Hektar

3. Tetuan  Hong  Seng
Housing Sdn. Bhd. 

di atas lot 3453 mk. 16,
SPU  (Kampung
Manggis)

Pertanian Tiada kelulusan Dalam  proses
tindakan
mahkamah

0.7061 Hektar

4. Tetuan  Chuah  Ho
Chong dan lain-lain 

di  atas  lot  2333 mk.  4,
SPU  (Jalan  Penaga  1,
Taman Penaga)

Pertanian Tiada kelulusan Dalam  proses
tindakan
mahkamah

1.5765 Hektar

5. Tetuan  Abdul  Hamid
Bin Sulaiman dan lain-
lain 

di  atas  lot  2710 mk.  6,
SPU  (Kampung  Tok
Bedu)

Pertanian Tiada kelulusan Dalam  proses
tindakan
mahkamah

2.0080 Hektar

Bil Pemilik  Tanah  &
Lokasi

Kategori
Tanah

Status  Kerja
Tanah

Tindakan
yang  diambil
oleh MPSP

Keluasan

6. Tetuan  Tumpuan
Wawasan Sdn. Bhd. 

di  atas  lot  1127  dan
1128, mk.15, SPT (Bukit
Teh)

 

Pertanian Tiada kelulusan Kes
mahkamah
dibatalkan  –
Laporan
penyampaian
saman  dari
MPSJ bertarikh
14/11/2017
memaklumkan
bahawa  OKS
telah berpindah

14.1816 Hektar

7. Tetuan Yeoh Peng Aun

di atas lot 1723, mk. 4,
SPT  (Bersebelahan  Tol
BKE)

Pertanian Tiada kelulusan Dalam  proses
tindakan
mahkamah

0.4648 Hektar

8. Tetuan Lee Peik Kiat 

di atas lot 1724, mk. 4,
SPT  (Bersebelahan  Tol
BKE)

Pertanian Tiada kelulusan Dalam  proses
tindakan
mahkamah

0.0808 Hektar

9. Tetuan H'ng Boon Keat

di atas lot 1762, mk. 4,
SPT  (Bersebelahan  Tol
BKE)

Pertanian Tiada kelulusan Dalam  proses
tindakan
mahkamah

0.6352 Hektar

10. Tetuan  Liang  Teak
Huat  Trading  Sdn.
Bhd. 

di  atas  lot  321,  mk.
15, SPS (Jalan Tasek
- Junjong)

Pertanian Tiada kelulusan Denda
Mahkamah

RM 3,000.00

0.5999 Hektar

11. Tetuan  Petimah  bt
Ahmad

di atas sebahagian lot
326,  Mukim  6,
Seberang  Perai
Tengah.  (  Permatang
Nibong)

Pertanian 

 

Tiada kelulusan Dalam proses
tindakan
mahkamah

0.7968 Hektar

12. Tetuan  Guan  Chan
Recyle Sdn. Bhd.

di  atas  lot  1240,
Mukim  5,  Seberang
Perai Tengah.

( Permatang Nibong)

Pertanian 

 

Tiada kelulusan Dalam proses
tindakan
mahkamah

0.8924 Hektar

Bil Pemilik  Tanah  &
Lokasi

Kategori
Tanah

Status  Kerja
Tanah

Tindakan
yang  diambil
oleh MPSP

Keluasan

13. Tetuan
Khamarulzaman Bin
Ismail

di  atas  lot  1261,
Mukim  5, Seberang
Perai Tengah.

( Permatang Nibong)

Pertanian 

 

Tiada kelulusan Dalam proses
tindakan
mahkamah

0.6006 Hektar

14. Tetuan  Rozita
Hossain  Maju  Sdn.
Bhd.

Di  atas  lot  1089,
Mukim  5, Seberang
Perai Tengah.

( Permatang Nibong)

Pertanian Tiada kelulusan Dalam proses
tindakan
mahkamah

1.3253 Hektar

15. Tetuan Hafizoh Binti
Abdullah 

di  atas  lot  6282  (Lot
Lama 1844),  mk.  11,
SPU  (Jalan
Permatang Buloh)

 

Pertanian Tiada kelulusan Dalam proses
tindakan
mahkamah

0.8803 Hektar

16. Tetuan Rohana Binti
Mohamed  dan  lain-
lain 

di  atas  lot  2279  mk.
10,  SPU  (Permatang
Tok Jaya)

 

Pertanian Tiada kelulusan Dalam proses
tindakan
mahkamah

1.3753 Hektar

17. Tetuan  Sooid  dan
lain-lain

Di  atas  lot  3501,
Mukim  12,  SPU
(Kampung  Air
Melintas Besar)

 

Pertanian Tiada kelulusan Dalam proses
tindakan
mahkamah

7.875 Hektar

18. Tetuan  Mohd  Yusof
bin Hashim

Lot  1522,  Mukim  12,
DBD

Pertanian Dengan
Kelulusan

 1.2991 Hektar

JUMLAH 43.7568 Hektar

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

12. Apakah kadar surcaj  akan terus dinaikkan secara berkala jika ia masih gagal mengurangkan
kadar penggunaan air negeri? 

Y.A.B. Ketua Menteri:

12. Pulau Pinang merupakan Negeri yang mengenakan tarif air yang paling rendah dalam Negara
iaitu RM0.32 setiap 1000 liter untuk 35,000 cubic meter berbanding dengan RM1.32 untuk Negeri
Johor. Ini merupakan hanya 25% daripada bil air Johor. Kadar surcaj air tidak akan dinaikkan
secara  berkala  sekiranya  kadar  penggunaan  air  Negeri  tidak  menurun  sebaliknya  ia  akan
dinaikkan mengikut keperluan iaitu bergantung kepada permintaan air (water demand), kapasiti
air semasa dan juga perancangan jangka masa panjang sumber air Negeri.

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

13. Apakah tarif air akan dinaikkan jika peningkatan kadar surcaj kali ini juga gagal? 

Y.A.B. Ketua Menteri:

13. Perbadanan Bekalan Air Pulau Pinang Sdn. Bhd. (PBAPP), setakat ini tidak bercadang untuk
menaikkan tarif  air  meskipun kadar surcaj  kali  ini  gagal.  Sebaliknya PBAPP akan memantau
impak pengurangan penggunaan bekalan air  domestik  bagi  pengguna yang mengguna lebih
daripada 35,000 liter/bulan. 

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

14. Apakah kempen atau program yang telah dijalankan oleh PBAPP atau Kerajaan Negeri  bagi
mendidik rakyat Pulau Pinang untuk menjimatkan air? 

Y.A.B. Ketua Menteri:

14. Air  merupakan  keperluan  utama  kehidupan  seharian,  termasuklah  kegunaan  domestik,
pertanian, perindustrian dan sebagainya. Oleh yang demikian, kesedaran mengenai penjimatan
air bagi tujuan domestik adalah penting bagi kesinambungan bekalan air pada masa hadapan.
Perbadanan  Bekalan  Air  Pulau  Pinang  (PBAPP)  telah  mendidik  rakyat  Pulau  Pinang  agar
menjimatkan penggunaan air melalui kempen dan program berikut:-

(i) Kempen penjimatan air secara berterusan melalui saluran-saluran sedia ada seperti 
laman sesawang, facebook, buletin, risalah dan sebagainya;

(ii) Program penjimatan air di sekolah-sekolah; 

(iii) Pengedaran Water Saving Devices secara percuma; 

(iv) Pelaksanaan Mobile Apps untuk kemudahan pengguna dan penyebaran maklumat; 

(v) Penganjuran acara-acara berkaitan penjimatan air; dan 

(vi) Mencadangkan bagi penguatkuasaan Water Saving Devices secara mandatori oleh 
Pihak Berkuasa Tempatan (PBT) untuk projek pembangunan. 

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

15. Perincikan  status  pelaksanaan  terkini  dan  perancangan  projek  perumahan  yang  melibatkan
peruntukan RM500 juta yang terhasil dari penjualan tanah PDC di Bayan Mutiara. 

Y.A.B. Ketua Menteri:

15. Peruntukan  RM500  juta  hasil  jualan  tanah  di  Bayan  Mutiara  telah  disalurkan  secara
berperingkat  kepada Perbadanan Pembangunan Pulau Pinang (PDC) sebagai  tambahan
dana program Rumah Mampu Milik (RMM) Kerajaan Negeri. Peruntukan ini telah selesai
diagihkan pada tahun 2015 dimana empat (4) projek pada masa ini sedang dalam peringkat
pembinaan dan bakal menyediakan 4,014 unit  RMM (1,618 unit  RMM 'B' dan 2,396 unit
RMM 'C'). Dalam pada itu, terdapat tiga belas (13) lagi projek yang masih dalam peringkat
perancangan melibatkan penyediaan 23,216 unit RMM (867 unit RMM 'A', 7,665 unit RMM
'B' dan 14,684 unit RMM 'C'). Maklumat senarai projek, status pelaksanaan, bilangan unit

dan kategori RMM adalah seperti di Lampiran A. 

RUJ. LAMPIRAN A (NO. 15)

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

16. (i) Sila beri pencerahan dan huraian terperinci berkaitan pelan pembangunan komprehensif
Gurney Drive. 

(ii) Berapa  anggaran  kos  pembangunan  dan  apakah  isu-isu  bantahan  masyarakat  dan
bagaimana menyelesaikannya? 

Y.A.B. Ketua Menteri:

16. (i) Pelan  Pembangunan  Gurney  Drive  dan  Detailed  Environment  Impact  Assessment
(DEIA) telah diluluskan bagi pelaksanaan projek 'Gurney Wharf' iaitu satu projek Taman
Di Atas Air. Projek ini dicadang oleh Kerajaan Negeri melibatkan kawasan tebus guna
seluas 131 ekar bersebelahan Persiaran Gurney, telah diluluskan termasuk mendapat
kelulusan Detailed Environment Impact Assessment (DEIA). 

Antara komponen utama projek ini adalah untuk membangunkan sebuah Taman Awam
dengan  kemudahan  rekreasi,  viewing  deck,  promenade,  food  &  beverage,  kawasan
tempat letak kenderaan, pantai buatan, tandas awam, kawasan berkelah, pejalan kaki
dan laluan basikal, skate park, rezab kerajaan dan lebuhraya lapan lorong.

(ii) Pembangunan 'Gurney Wharf'' akan dibiayai sepenuhnya oleh pemaju Tanjung Pinang
Development Sdn. Bhd. akan diserahkan kepada Kerajaan Negeri setelah siap kelak.
Pada masa ini, kerja-kerja penambakan telah bermula sejak Julai 2016 dan dijangka siap
pada Julai 2018. Pameran awam telah diadakan pada 27 Februari 2016 hingga 6 Mac
2016 bagi memberi gambaran awal kepada orang awam mengenai projek ini yang akan
menjadi ikon baru kepada negeri Pulau Pinang dan bagi mendapatkan maklum balas
serta pandangan umum.

Sebanyak  837  maklum  balas  telah  diterima  sepanjang  13  hari  pameran  tersebut
diadakan dan telah dianalisa serta dibahagikan kepada empat kategori berikut:-

Bil. Kategori Jumlah Peratus (%)

1 Bersetuju 374 44.7

2 Bersetuju dan memberi cadangan 356 42.5

3 Pertanyaan 59 7.1

4 Tidak Bersetuju 48 5.7

Jumlah keseluruhan 837 100

Antara isu yang banyak dibangkitkan oleh masyarakat adalah berkenaan pemuliharaan
alam  sekitar.  Isu-isu  alam  sekitar  yang  dibangkitkan  telah  pun  dinyatakan  di  dalam
Laporan  DEIA  yang  telahpun  diluluskan.  Pihak  pemaju,  iaitu  Tanjung  Pinang
Development Sdn. Bhd. bertanggungjawab untuk mengambil langkah-langkah mitigasi
bagi mengatasi isu tersebut dan memenuhi semua syarat-syarat kelulusan DEIA. 

Kerajaan  Negeri  memantau  pelaksanaan  projek  ini  dengan  serius  dan  sebarang
ketidakpatuhan oleh pemaju akan diambil tindakan sewajarnya. 

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

17. Jelaskan: 

(i) Apakah  kadar  surcaj  akan  terus  dinaikkan  secara  berkala  jika  masih  gagal
mengurangkan kadar penggunaan air negeri? 

(ii) Apakah tarif  air  akan dinaikkan jika peningkatan kadar surcaj kali  ini  juga gagal? (iii)
Apakah kempen/program yang telah dijalankan oleh PBAPP atau Kerajaan Negeri bagi
mendidik rakyat Pulau Pinang untuk menjimatkan air? 

Y.A.B. Ketua Menteri:

17. (i) Kadar surcaj air tidak akan dinaikkan secara berkala sekiranya kadar penggunaan
air  negeri  tidak  menurun  sebaliknya  ia  akan  dinaikkan  mengikut  keperluan  iaitu
bergantung kepada permintaan air  (water demand), kapasiti air  semasa dan juga
perancangan jangka masa panjang sumber air negeri.

(ii) Perbadanan Bekalan Air  Pulau Pinang Sdn Bhd (PBAPP) tidak bercadang untuk
menaikkan tarif air. PBAPP akan memantau impak dari pengurangan penggunaan
bekalan air domestik bagi mereka yang mengguna lebih daripada 35,000 liter/bulan.

(iii) Kempen dan program yang telah dilaksanakan oleh PBAPP bagi mendidik rakyat
Pulau Pinang supaya menjimatkan penggunaan air adalah seperti berikut :

(a) Kempen penjimatan air secara berterusan melalui saluran-saluran sedia ada
seperti laman sesawang, facebook, buletin, risalah dan sebagainya

(b) Program penjimatan air di sekolah-sekolah

(c) Pengedaran “water saving devices” secara percuma

(d) Pelaksanaan “Mobile  Apps” untuk kemudahan pengguna dan penyebaran
maklumat

(e) Penganjuran acara-acara berkaitan penjimatan air ; dan 

(f) Melobi untuk penguatkuasaan “water saving devices” secara mandatori oleh
Pihak Berkuasa Tempatan untuk projek pembangunan. 

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

18. Jelaskan kenapa ADUN Permatang Pasir  masih  duduk sebaris  dengan penyokong Kerajaan
Negeri padahal PAS bukan lagi komponen dalam Pakatan Harapan? 

Y.A.B. Ketua Menteri:

18. ADUN Permatang Pasir berkhidmat sebagai Pengerusi Majlis Agama Islam Negeri Pulau Pinang
dan kedudukan tempat  beliau dalam Dewan Undangan Negeri  sejajar  dengan perkhidmatan
tersebut. 

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

19. Perincikan maklum balas ke atas Cadangan Pelan Induk Pengangkutan yang telah dipamerkan
di Dewan Sri Pinang awal tahun ini. 

Y.A.B. Ketua Menteri:

19. Pameran awam dokumen  Request for Proposal  (RFP) –  Project Delivery Partner (PDP) telah
diadakan bermula pada 16 Januari 2017 sehingga 28 Februari 2017. Seramai 178 orang awam
telah  menghadiri  pameran  awam  ini.  Sebanyak  29  maklum  balas  secara  bertulis  telah
dikemukakan  oleh  orang  awam.  Perincian  isu-isu  yang  dibangkitkan  adalah  seperti  jadual
berikut:

Bil Perkara Isu

1 Pan Island Link 1 (PIL1) • Kebimbangan kepada alam sekitar

• Jajaran  PIL1  yang  melalui  kawasan
rekreasi

Bil Perkara Isu

2 Light Rail Transit (LRT) • Isu  pembinaan yang menelan  kos  yang
tinggi

• Pembinaan  secara  at-grade atau
elevated.

• Pemilihan sistem rel yang tepat

• Jumlah ridership.

• Lokasi transport hub.

• Pemilihan jajaran 

• Status Laporan Kajian EIA

3 Tambakan  Tiga  (3)  Pulau  di
Bahagian  Selatan,  Pulau
Pinang

• Kebimbangan  kepada  alam  sekitar
seperti  hakisan  tanah,  aquakultur  dan
sistem hidraulik

• Persoalan  kenapa  pulau  dan  bukan
penyambungan tambakan sahaja

• Kesan kepada nelayan

• Penggunaan  tanah  (land  used)  di  atas
tanah tambakan

• Status Laporan Kajian EIA

4 Monorel • Persoalan  sistem  monorel  tidak
dilaksanakan pada fasa keutamaan

5 Kewangan  dan  kos
pelaksanaan

• Sumber kewangan / pembiayaan

• Persoalan samada Kerajaan Negeri atau
pihak lain yang akan menanggung projek
ini

• Persoalan  siapa  yang  akan
bertanggungjawab  terhadap  kos
penyelenggaraan kelak

6 Perbezaan  antara  Halcrow
dengan  Alternative  TMP  oleh
SRS

• Perbezaan population projection

• Pemilihan  sistem  rel  yang  berbeza
berbanding cadangan Halcrow

7 Sesi Pameran Awam • Cadangan  melanjutkan  masa  pameran
awam

• Lokasi pameran awam yang tidak mesra
OKU

• Cadangan  untuk  meletakkan  dokumen
secara online.

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

20. Perincikan dan jelaskan soalan-soalan atau isu-isu dan yang berkaitan yang telah dihantar untuk
mendapat  jawapan Kerajaan Negeri  mengikut  kaedah yang ditetapkan oleh Akta  Kebebasan
Maklumat. Apakah soalan-soalan yang ditolak dan kenapa? 

Y.A.B. Ketua Menteri:

20. Sejak  pelaksanaan  Enakmen  Kebebasan  Maklumat  Pulau  Pinang  2010  berkuatkuasa  mulai
Januari  2015  sehingga  Disember  2016,  Kerajaan  Negeri  telah  menerima  sebanyak  182
permohonan dimana 171 daripadanya telah diluluskan dan hanya 11 telah ditolak. Antara alasan
penolakan adalah seperti berikut:

(i) Perjanjian konsesi yang ditandatangan terdapat “Confidentiality Clause” yang 
memerlukan kelulusan pemegang konsesi sebelum dokumen tersebut boleh didedahkan.

(ii) Dokumen tersebut berada dalam simpanan pihak Suruhanjaya Pencegahan Rasuah 
Malaysia bagi tujuan siasatan.

(iii) Perjanjian yang dipohon masih dalam peringkat deraf.

(iv) Maklumat yang dipohon tidak lengkap.

(v) Tiada maklumat berkaitan perkara yang dipohon.

(vi) Maklumat pendaftaran syarikat pemohon tidak lengkap, tidak menyertakan surat kuasa 
daripada syarikat dan borang permohonan tidak diisi dengan lengkap beserta bayaran 
yang secukupnya.

(vii) Dokumen berkaitan diklasifikasikan sebagai sulit oleh agensi berkaitan.

Senarai soalan yang telah dikemukakan di bawah Enakmen Kebebasan Maklumat Pulau Pinang
2010  [Enakmen  16]  bagi  tempoh  Januari  2015  sehingga  Disember  2015  adalah  seperti  di
Lampiran A dan bagi tempoh Januari 2016 sehingga Disember 2016 adalah seperti di Lampiran
B.

RUJ. LAMPIRAN A DAN B (NO. 20)

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

21. Sila jelaskan carta organisasi Perbadanan Bukit Bendera, nama-nama penjawat serta kelayakan
mereka dan gred gaji mereka. Nyatakan bilangan Perbadanan bermesyuarat dan jelaskan polisi
serta  dasar-dasar  yang  telah  diputuskan  dalam  mesyuarat-mesyuarat  tersebut.  Paparkan
sempadan pentadbiran Perbadanan.

Y.A.B. Ketua Menteri:

21. Carta  Organisasi  Perbadanan  Bukit  Bendera  Pulau  Pinang  (PBBPP)  yang  diluluskan  oleh
Lembaga PBBPP adalah seperti  di  Lampiran A.  Struktur  Organisasi  PBBPP terdiri  daripada
lapan (8) bahagian. Bahagian-bahagian tersebut adalah seperti berikut :-

(i) Bahagian Tadbir Urus Korporat & Audit Dalam;

(ii) Bahagian Khidmat Pengurusan Korporat;

(iii) Bahagian Pemasaran, Perhubungan Awam & Khidmat Pelanggan;

(iv) Bahagian Khidmat Kewangan;

(v) Bahagian Teknologi Maklumat; 

(vi) Bahagian Perancangan Projek & Pembangunan;

(vii) Bahagian Fasiliti;

(viii) Bahagian Operasi Funikular.

Buat masa sekarang, kakitangan PBBPP adalah seramai 95 orang dengan kelayakan tertinggi
ijazah  peringkat  sarjana.  Daripada  95  orang  berkenaan,  seorang  pegawai  adalah  dalam
Kumpulan Pengurusan Tertinggi, 22 orang pegawai dalam Kumpulan Pengurusan & Profesional
dan  72  orang  dalam Kumpulan  Sokongan.  Penentuan  gaji  pegawai  ini  adalah  berdasarkan
kelayakan dan pengalaman bekerja.

Semenjak penubuhan PBBPP, kekerapan Lembaga PBBPP bermesyuarat adalah seperti berikut:

Tahun Kekerapan Mesyuarat

2010 2

2011 5

2012 6

2013 6

2014 5

2015 3

2016 4

2017 1

Sebanyak 14 polisi serta dasar-dasar yang telah diputuskan dalam mesyuarat-mesyuarat 
tersebut adalah seperti berikut:

(i) Kertas 1 Bil 1/2012: Cadangan Kemudahan Doktor Panel Bagi Kakitangan PBBPP;

(ii) Kertas 2 Bil 2/2012: Pembayaran Elaun Menghadiri Mesyuarat Kepada Pengerusi dan
Ahli-Ahli Lembaga PBBPP;

(iii) Kertas 8 Bil 2/2012: Pembayaran Tuntutan Elaun Berdasarkan Pekeliling;

(iv) Kertas  No.  6  Bil  5/2012:  Cadangan  Pembayaran  Elaun  Syif  Untuk  Kakitangan
Perbadanan Bukit Bendera Pulau Pinang;

(v) Kertas 4 Bil 1/2013 -  Cadangan Menerimapakai Penggunaan Enakmen Badan-Badan
Berkanun (Tatatertib dan Surcaj) (Pulau Pinang) 2001;

(vi) Kertas 4 Bil 3/2013 - Cadangan Dasar Untuk Pembangunan Semula Bangunan Keretapi
Lama Di Lot 720, Seksyen 1, Bandar Ayer Itam, Pulau Pinang;

(vii) Kertas  11  Bil  3/2013 Pembayaran  Elaun  Kepada  Ahli  Lembaga  Pengarah,  Ahli
Jawatankuasa Dan Penasihat Teknikal Perbadanan Bukit Bendera Pulau Pinang;

(viii) Kertas  12  Bil  3/2013 - Pembayaran  Elaun  ‘Standby’  Untuk  Anggota  Wataniah
Perbadanan Bukit Bendera Pulau Pinang;

(ix) Kertas 15 Bil 3/2013 - Bayaran Insentif Tugas Kewangan (BITK) Kepada Pegawai Yang
Layak Di Perbadanan Bukit Bendera Pulau Pinang (PBBPP);

(x) Kertas 6 Bil 5/2013 :  Memohon Pertimbangan untuk Meluluskan  Terms Of Reference
For Contract For Service (CFS) Scheme’

(xi) Kertas  1  Bil  3/2014 -  Penambahbaikan  Pembayaran  Elaun  Syif  Bagi  Kakitangan
Perbadanan Bukit Bendera Pulau Pinang;

(xii) Kertas  8  Bil  2/2015  -  Cadangan  Untuk  Mengguna-Pakai  Terma  Rujukan  Kawalan
Dalaman  Berpandukan  Prinsip  Kawalan  Dalaman  Coso Dan  Pembayaran  Fi
Perkhidmatan Konsultan PKF;

(xiii) Kertas 10 Bil 4/2016 - Cadangan Menerima Pakai Pekeliling Perkhidmatan Bil. 1 Tahun
2016  Mengenai  Rasionalisasi  Skim  Perkhidmatan  Bagi  Perkhidmatan  Awam
Persekutuan  Di  Bawah  Sistem  Saraan  Malaysia  (SSM)  Kepada  Perbadanan  Bukit
Bendera Pulau Pinang (PBBPP);

(xiv) Kertas  14 Bil  5/2016 –  Cadangan untuk Menerimapakai  PHC Employee  Handbook,
peraturan Am Perbadanan Bukit Bendera Pulau Pinang.

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

22. Bagi setiap potfolio MMK, berikan tarikh bermesyuarat sejak bermula penggal dari tahun 2013. 

Y.A.B. Ketua Menteri:

22. Mesyuarat  portfolio  Majlis  Mesyuarat  Kerajaan  akan  diadakan  secara  berkala  atau  bila  ia
diperlukan. 

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

23. Bagi  setiap  program  yang  dilaksanakan  oleh  Kerajaan  Negeri,  antaranya  dan  tidak  terhad
kepada warga emas, anak emas dan lain-lain inisiatif, jelaskan jumlah perbelanjaan, penerima
dan sumber pembiayaan program tersebut. Apakah kejayaan bagi setiap program itu?

Y.A.B. Ketua Menteri:

23. Selain daripada program iSejahtera yang merangkumi program penghargaan warga emas,
bantuan ibu tunggal, bantuan kepada Orang Kelainan Upaya (OKU), Skim Pelajar Emas,
anak emas dan ibu emas, Kerajaan Negeri juga turut melaksanakan program lain seperti
berikut:-

(i) Program  Pembasmian  Kemiskinan  atau  lebih  dikenali  sebagai  Agenda  Ekonomi
Saksama (AES);

(ii) Program Bina Baru Rumah Rakyat Miskin;

(iii) Program Baik Pulih Rumah Rakyat Miskin;

(iv) Program Peningkatan Dan Pemulihan Ekonomi (bantuan peralatan);

(v) Pemberian Insentif Kepada Pemandu Teksi; 

(vi) Pemberian Insentif Kepada Operator Bas Sekolah;

(vii) Pemberian Inisiatif Kepada Pengayuh Beca;

(viii) Bantuan  kepada  pelajar  yang  berjaya  memasuki  Institut  Pengajian  Tinggi  Awam
(IPTA)/Institut  Pengajian  Tinggi  Swasta  (IPTS)  yang  diiktiraf  oleh  Kerajaan  Negeri
(iBITA);

(ix) Projek Titian Saksama Rakyat (PTSR); 

(x) Tabung Usahawan Tani Muda (TUTM); 

(xi) Bantuan Pukat kepada nelayan pesisir pantai;

(xii) Bridge Express Shuttle Transit (BEST) Free Industrial Zone (FIZ), Bayan Lepas; dan 

(xiiI) Bridge Express Shuttle Transit (BEST) KOMTAR.

Ahli Kawasan Pulau Betong (YB. Datuk Sr. Haji Muhamad Farid Bin Haji Saad) bertanya kepada
Y.A.B. Ketua Menteri:

24. Senaraikan perincian projek-projek yang dibekalkan konkrit oleh Tetuan Strong Mix, anak syarikat
milik IJM yang beroperasi di The Lights sepanjang tahun 2015 dan 2016.

Y.A.B. Ketua Menteri:

24. Berdasarkan rekod Jabatan Kerja Raya (JKR), Perbadanan Pembangunan Pulau Pinang
dan Majlis Bandaraya Pulau Pinang, tiada projek yang dilaksanakan oleh agensi tersebut
menggunakan konkrit yang dibekalkan oleh Tetuan Strong Mix.

Walau bagaimanapun, daripada maklumat yang diperolehi daripada JKP Sdn Bhd, pihak
tetuan Strong Mix telah membekalkan konkrit  untuk projek pembangunan di  atas PT 81
hingga  PT 84,  Seksyen  4,  Bandar  Jelutong,  Daerah  Timur  Laut,  Pulau  Pinang.  Projek
pembangunan di atas tanah seluas 6.95 ekar ini melibatkan 192 buah rumah kos rendah
(650 kaki persegi), 192 rumah kos sederhana rendah (700 kaki persegi) dan 382 unit rumah
mampu milik (900 kaki persegi). 

Memandangkan syarikat tersebut adalah milikan swasta, Kerajaan Negeri tidak mempunyai
data mengenai perincian projek-projek lain yang dibekalkan konkrit oleh Tetuan Strong Mix.

III. Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua
Menteri: 

1. Pasar Awam Kepala Batas: 

(i) Sila nyatakan tarikh akhir Projek Naik Taraf Pasar Awam Kepala Batas? Huraikan butiran
kerja. 

(ii) Adakah  Kerajaan  Negeri  berhasrat  menambah  ruang  perniagaan  memandangkan
peniaga semakin bertambah? 

(iii) Apakah ada peniaga tidak berdaftar sepanjang 2016-2017? Jika ada berapa jumlah notis
dikeluarkan dan cara menyelesaikan masalah ini? 

Y.A.B. Ketua Menteri:

1. (i) Tarikh akhir  projek  naiktaraf  Pasar  Awam Kepala  Batas adalah pada tahun 2014,  di
mana projek berkenaan dimulakan pada 19 Ogos 2014 dan siap pada  8 Disember 2014.

Butiran kerja adalah seperti di Lampiran A. 

RUJ. LAMPIRAN A(NO. 1)

(ii) Buat  masa  kini,  MPSP  tidak  mempunyai  perancangan  untuk  penambahan  ruang
perniagaan  memandangkan  lokasi  sedia  ada  tidak  bersesuaian  untuk  penambahan
petak /  gerai.  Untuk makluman,  MPSP telah pun membuat  pertambahan petak gerai
seperti berikut :-

BIL JENIS GERAI
TAHUN

DILAKSANAKAN
BIL

GERAI/PETAK

1.
Petak  Tambahan  Terbuka
Berbumbung

21/10/2014 15

2. Gerai Tertutup 28/08/2015 10

Sehingga April  2017 terdapat lapan (8) ruang niaga yang masih kosong yang dibuka
untuk pengisian. Melibatkan  tujuh (7) petak pelbagai dan satu (1) gerai menjual sayur.

(iii) Berdasarkan rekod sehingga akhir tahun 2017, hanya terdapat enam (6) penjaja tanpa
kebenaran.  Sejumlah  enam  (6)  Notis  Menghendaki  Penjajaan  Dihentikan  telah
dikeluarkan.

Bagi menyelesaikan masalah ini, MPSP telah mengaturkan temuduga setiap bulan agar
peniaga yang tidak berdaftar ini dapat hadir temuduga bagi pengisian ruang niaga yang
masih kekosongan.

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

2. Smart Parking Gadget System: 

(i) Apakah Kerajaan Negeri ada mewujudkan gadget tersebut di sekitar Seberang Perai?
Jika ada, bila akan dilaksanakan? 

(ii) Apakah gadget ini mendapat sambutan di bahagian Pulau setelah diperkenalkan? 

(iii) Berapakah jumlah gadget yang berjaya dijual sehingga Mei 2017 dan di manakah gadget
ini boleh diperolehi? 

Y.A.B. Ketua Menteri:

2. Smart Parking Gadget (SPG) merupakan alatan prabayar yang digunakan bagi tujuan meletak
kenderaan di kawasan parkir yang telah disediakan. 

(i) Sehingga kini,  Majlis  Perbandaran Seberang Perai  (MPSP)  masih  belum mempunyai
sebarang  perancangan  untuk  melaksanakan  Smart  Parking  Gadget  (SPG).
Walaubagaimanapun,  penggunaan  SPG akan dipertimbangkan sekiranya  mempunyai
permintaan yang tinggi.

(ii) Gadget  ini  mendapat  sambutan  yang sangat  menggalakkan  di  bahagian  pulau  sejak
dilaksanakan terutama bagi golongan yang bekerja dan syarikat yang tidak menyediakan
tempat meletak kenderaan. 

(iii) Sebanyak 7,700 buah gadget  telah dijual  sehingga bulan Mei  2017.  Alat  SPG boleh
didapati  dengan  membuat  permohonan  pembelian  secara  terus  kepada  Syarikat
Perkhidmatan Alam Indah Sdn. Bhd. yang beralamat seperti berikut:

The CEO

Perkhidmatan Alam Indah Sdn. Bhd.

31-10-09 Jalan Nipah

Lebuh Nipah 5

11900 Bukit Jambul

No. Tel :- 04 –6402221, 04-6402220

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

3. Kualiti perkhidmatan air PBA: 

(i) Adakah pihak PBA ada menerima aduan tentang kualiti air yang kurang memuaskan di
sekitar Bertam? 

(ii) Jika  ada,  apakah tindakan pihak  PBA untuk menangani  masalah  ini  memandangkan
jumlah caj perkhidmatan semakin meningkat? 

(iii) Berapa  kalikah  kenaikan  caj  perkhidmatan  sepanjang  2015-2017.  Huraikan  dengan
lengkap. 

Y.A.B. Ketua Menteri:

3. (i) Bagi sepanjang tempoh di antara 1hb Januari 2017 sehingga 26hb April  2017 hanya
terdapat 4 aduan mengenai kualiti air di sekitar Bertam. Berikut adalah senarai aduan
tersebut:

TARIKH ADUAN LOKASI ADUAN

17hb Januari 2017 12, Lorong Pinggiran Bertam 22

23hb Mac 2017 26, Persiaran Seksyen 6/12

31hb Mac 2017 37, Persiaran Seksyen 5/14

3hb April 2017  48, Persiaran Seksyen 5/3

(ii) Tindakan susulan oleh Perbadanan Bekalan Air Pulau Pinang (PBAPP) untuk menangani
masalah ini adalah dengan melaksanakan program “scouring” di kawasan sekitar Bertam
dan kawasan berdekatan.

TARIKH ADUAN LOKASI ADUAN TARIKH TINDAKAN & LOKASI PEMBAIKAN

17hb Januari 2017 12, Lorong Pinggiran Bertam 22 4hb Februari 2017 – Bertam Perdana 4 (scouring)

23hb Mac 2017 26, Persiaran Seksyen 6/12 29hb Mac 2017 - Bandar Putera Bertam (scouring)

31hb Mac 2017 37, Persiaran Seksyen 5/14 1hb April 2017- Bandar Putera Bertam (scouring)

3hb April 2017 48, Persiaran Seksyen 5/3 14hb April 2017 - Bandar Putera Bertam (scouring)

(iii) Kali terakhir tarif air disemak ialah pada April 2015. Walau bagaimanapun, lain-lain caj di
bawah Peraturan-Peraturan Industri Perkhidmatan Air (Deposit, Fi dan Caj Perkhidmatan
Air) 2014 yang terpakai untuk seluruh Semenanjung Malaysia, Putrajaya & Labuan oleh
Suruhanjaya Perkhidmatan Air Negara (SPAN) dan Kementerian Tenaga, Teknologi Hijau
dan Air (KeTTHA) telah dikuatkuasakan mulai April 2016 seperti berikut:

BIL KATEGORI KADAR (RM) 

1
Bagi  setiap  pemotongan  atau  penyambungan
semula bekalan air

 

 (a) Bagi meter bersaiz kurang daripada 50mm 35.00

 (b) Bagi meter bersaiz 50 mm hingga 100mm 50.00

 (c) Bagi meter bersaiz 101mm higga 150mm 100.00 

 (d) Bagi meter bersaiz lebih daripada 150mm
Kos sebenar  bagi  pemotongan atau
penyambungan semula

 (e) Yang dilakukan pada simpai logam (ferrule)
Kos  sebenar  bagi  pemotongan atau
penyambungan semula 

2 Notis bagi pemotongan bekalan air 3.00

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

4. Pusat Asuhan Kanak-kanak: 

(i) Sila  nyatakan  jumlah  Pusat  Asuhan  Kanak-Kanak  dalam  Parlimen  Kepala  Batas.
Pecahkan nama pusat asuhan mengikut DUN. 

(ii) Huraikan juga pusat asuhan yang berdaftar dan tidak berdaftar sehingga Mei 2017. 

(iii) Apakah  syarat  pewujudan  pusat  asuhan  dan  berapa  jumlah  pusat  yang  dibenarkan
dalam satu-satu kawasan? 

Y.A.B. Ketua Menteri:

4. (i) Terdapat  sejumlah  25  buah  Taman  Asuhan  Kanak-Kanak  (TASKA)  dalam  Parlimen
Kepala Batas. Senarai TASKA mengikut KADUN adalah seperti di Lampiran A.

(ii) Daripada 25 buah Taman Asuhan Kanak-Kanak (TASKA) di Parlimen Kepala Batas, 22
TASKA telah berdaftar dengan Jabatan Kebajikan Masyarakat  (JKM) manakala 3 lagi
TASKA masih tidak berdaftar. Senarai tiga (3) TASKA tersebut dan sebab tidak berdaftar
adalah seperti berikut:

(a) Taska Insan Gemilang, DUN Bertam (Taska Tempat Kerja)

Pengusaha  masih  belum mendapat  kelulusan  daripada  agensi  teknikal,  iaitu
Jabatan Kesihatan dan Jabatan Bomba dan Penyelamat.

(b) Taska Permata Nur Qistina, DUN Bertam (Taska Institusi)

Pengusaha  telah  mendapat  kelulusan  daripada  agensi  teknikal  iaitu  Pihak
Berkuasa  Tempatan  (PBT),  Jabatan  Kesihatan  dan  Jabatan  Bomba  dan
Penyelamat. Namun begitu, pengusaha masih belum mengemukakan dokumen
bagi pendaftaran TASKA iaitu jadual aktiviti  kanak-kanak, jadual menu kanak-
kanak dan pelan lantai beserta pengiraan kepada Jabatan Kebajikan Masyarakat
(JKM). 

(c) Taska Perintis Comel, DUN Bertam (Taska Institusi)

Pengusaha  masih  belum  mendapat  kelulusan  /  sokongan  daripada  pihak
berkuasa  tempatan  kerana  tidak  menjelaskan  fee  bagi  tukarguna  bangunan.
Kelulusan  Jabatan  Kesihatan  dan  Jabatan  Bomba  dan  Penyelamat  telah
diperolehi. 

(iii) Syarat pewujudan TASKA adalah seperti di Lampiran B. Penetapan jumlah TASKA yang
dibenarkan dalam satu-satu kawasan adalah seperti berikut:

(a) Kawasan Pulau - 7 unit (maksima) dibenarkan beroperasi dalam lingkungan 400
meter bagi kawasan kediaman landed. 

(b) Kawasan Seberang - 3 unit di dalam jarak lingkungan 250 meter. Lingkungan
jarak 250 meter ini tidak terpakai sekiranya pembangunan tersebut dipisahkan

oleh sempadan fizikal iaitu sungai dan jalanraya dengan jarak 100 kaki antara
pembangunan lain.

RUJ. LAMPIRAN A DAN B (NO. 4)

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

5. Penjagaan Parit dan Longkang dalam DUN Bertam: 

(i) Sila senaraikan parit seliaan JPS dan Pejabat Daerah. Pecahkan mengikut jabatan. 

(ii) Berapakah kekerapan cucian di setiap parit berkenaan dan agensi atau syarikat mana
yang dipertanggungjawabkan? 

(iii) Sila senaraikan pegawai bertugas lengkap dengan nombor telefon bagi setiap parit dan
longkang. 

Y.A.B. Ketua Menteri:

5. (i) Secara umumnya semua parit yang melibatkan aktiviti pertanian adalah di bawah seliaan
Jabatan Pengairan dan Saliran (JPS) manakala parit kampung adalah di bawah seliaan
pejabat daerah. Walau bagaimanapun, pentadbiran daerah tidak mempunyai peruntukan
khusus  untuk  penyelenggaraan  berkala  parit  kampung  berkenaan.  Pembaikan  atau
penyelenggaraan  akan  dibuat  berdasarkan  aduan  penduduk  setempat.  Senarai
penyelenggaraan parit DUN Bertam bawah seliaan JPS adalah seperti di  Lampiran A
dan Lampiran B.

(ii) Kekerapan penyelenggaraan parit  di  bawah seliaan JPS adalah 5 pusingan setahun.
Syarikat  yang  bertanggungjawab  tentang  penyelenggaraan  adalah  SRI  TUAH
VENTURES  untuk  taliair  &  parit  Blok  M4A (Permatang  Manggis)  dan  ABM  BINA
ENTERPRISE untuk taliair  &  parit  Blok M4B (Permatang Pak Elong dan Permatang
Binjai) . Bagi parit kampung, penyelenggaraan adalah bergantung kepada aduan yang
diterima oleh Pejabat Daerah.

(iii) Pegawai yang bertugas untuk JPS SPU adalah Pn. Saudah binti Suait (013-4071483)
manakala  bagi  Pejabat  Daerah  SPU  adalah  Pn.  Siti  Suhaidah  binti  Salleh  (013-
4800163).

RUJ. LAMPIRAN A DAN B (NO. 5)

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

6. Rumah Kanak-kanak Taman Bakti, Kepala Batas: 

(i) Adakah Kerajaan Negeri bercadang untuk menaik taraf rumah kanak-kanak tersebut?
Jika ada, bila akan dilaksanakan? 

(ii) Apakah sumbangan Kerajaan Negeri  sama ada kewangan atau pembangunan fizikal
sejak 2013? Huraikan terperinci. 

(iii) Sila senaraikan aktiviti bersama Kerajaan Negeri dengan rumah kanak-kanak ini sejak
2013. 

Y.A.B. Ketua Menteri:

6. (i) Kerajaan Negeri tiada cadangan untuk menaiktaraf Rumah Kanak-kanak Taman Bakti,
Kepala Batas. Rumah Kanak-kanak Taman Bakti adalah di bawah pengurusan Kerajaan
Persekutuan  dan  melibatkan  Jabatan  Kebajikan.  Ianya  adalah  program  yang
dilaksanakan sepenuhnya di bawah peruntukan Kerajaan Persekutuan.

(ii) Kerajaan  Negeri  tidak  memberikan  apa-apa  sumbangan  sama  ada  dalam  bentuk
kewangan atau pembangunan fizikal kepada Rumah Kanak-kanak Taman Bakti, Kepala
Batas kerana ianya dibiayai sepenuhnya di bawah peruntukan Kerajaan Persekutuan.

(iii) Memandangkan  program  Rumah  Kanak-kanak  Taman  Bakti,  Kepala  Batas  dibiayai
sepenuh  melalui  peruntukan  Persekutuan,  kesemua  aktivitinya  yang  dirancang  dan
dijalankan  adalah  dibiayai sepenuhnya  oleh  Kerajaan  Persekutuan  tanpa  penglibatan
Kerajaan Negeri.

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

7. Permohonan lampu jalan kampung: 

(i) Adakah Kerajaan  Negeri  menyediakan  lampu jalan  kampung? Jika  ada,  sila  senarai
permohonan dalam DUN Bertam. 

(ii) Bagaimanakah  cara  memohon  dan  berapakah  kos  yang  perlu  ditanggung  oleh
pemohon? 

(iii) Jabatan manakah yang mengawal selia permohonan ini dan nyatakan syarat dengan
lengkap bagi setiap permohonan. 

Y.A.B. Ketua Menteri:

7. (i) Adalah wajar pembiayaan kos pemasangan dan selepasnya dibiayai oleh wakil rakyat
tempatan dalam keadaan kekangan ekonomi sekarang. Kerajaan Negeri melalui MPSP
menyediakan Lampu Jalan Kampung berdasarkan permohonan dan kos perbelanjaan
akan  ditanggung oleh  pemohon.  Bilangan  permohonan  daripada  tahun  2015  hingga
2017 (sehingga bulan Mac 2017),  yang diterima Majlis  Perbandaran Seberang Perai
(MPSP)  adalah  berjumlah  6 permohonan  bagi  KADUN  Bertam.  Maklumat
terperinci permohonan adalah seperti di Lampiran A.

(ii) Kaedah  permohonan  pemasangan  Lampu  Jalan  Awam MPSP  ialah  dengan
mengemukakan  permohonan  secara  rasmi  kepada  pihak  MPSP  melalui  borang
permohonan lampu jalan awam MPSP beserta pelan lokasi yang lengkap untuk tindakan
MPSP selanjutnya. Borang permohonan boleh diperolehi melalui laman sesawang MPSP
( www.mpsp.gov.my ) atau di Tingkat 3 Jabatan Kejuruteraan, Bangunan MPSP Bandar
Perda.  Kos yang  perlu  ditanggung oleh  pemohon  adalah  bergantung  kepada  lokasi
pemasangan dari punca utama bekalan, jumlah tiang lampu yang dipohon, caj sesalur
dan  panjang  kabel  yang  akan  digunakan.  Walau  bagaimanapun,  pihak  TNB  telah
menyediakan anggaran kos yang boleh dijadikan panduan seperti berikut:

(a) Caj sesalur pada tiang sedia ada - RM 500.00 - RM 800.00 seunit 

(b) Tambahan tiang & caj sesalur - RM 1,200.00 - RM 1,500.00 seunit  

(iii) Jabatan yang mengawal  selia permohonan Lampu Jalan Awam MPSP ialah Jabatan
Kejuruteraan,  MPSP.  Syarat-syarat  permohonan  Lampu  Jalan  Awam  MPSP  adalah
seperti berikut :

(a) Dipasang lampu berselang seli setiap tiang – Jalan Taman Perumahan  (Jalan
senggaraan MPSP) dan Jalan Kampung/ Minitar;

(b) Pemasangan  akan  dipertimbangkan  atas  faktor  keselamatan  seperti  selekoh
merbahaya, bonggol jalan, jalan depan rumah ibadat, jalan depan dewan, tepi
pondok  bas  dan  lain-lain  lokasi  berisiko  berlaku  kemalangan  dan  kegitan
jenayah pada waktu malam;

(c) Permohonan lampu jalan di tiang-tiang sediada hendaklah melalui Ahli Parlimen,
Ahli Majlis, JKKK dan Rukun Tetangga;

(d) Setiap permohonan hendaklah melalui borang Permohonan Lampu Jalan Awam
MPSP yang disediakan dan diisikan dengan lengkap serta perlu dikemukakan
bersama pelan lokasi lengkap semasa membuat permohonan;

(e) Caj  pemasangan  dan  pembiayaan  Lampu  Jalan  Awam  dibiayai  oleh  Ahli
Parlimen/ ADUN/ Ahli Majlis/ JKKK/ Pemohon atau mana-mana pihak bagi tujuan
CSR;

(f) Kawasan  yang  tidak  diberi  perkhidmatan  lampu  jalan  awam  MPSP  adalah
seperti berikut:

• Dalam kawasan berpagar (sekolah, klinik, rumah ibadat) 

• Dalam kawasan rumah pangsa 

• Jalan/ lorong belakang taman perumahan 

RUJ. LAMPIRAN A (NO. 7)

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

8. Latihan Kemahiran Lepasan SPM: 

(i) Adakah Kerajaan Negeri menyediakan Latihan Kemahiran kepada pelajar lepasan SPM?
Jika ada huraikan secara terperinci. 

(ii) Institusi manakah yang terlibat menyediakan peluang ini? 

(iii) Berapakah jumlah pelajar yang terlibat dan nyatakan jumlah kos bagi setiap latihan yang
ditawarkan? 

Y.A.B. Ketua Menteri:

8. (i) Dalam membantu pelajar lepasan Sijil Pelajaran Malaysia (SPM), Kerajaan Negeri telah
melaksanakan  pembangunan  latihan  kemahiran  dengan  sokongan  dan  kerjasama
beberapa institusi. 

Antara  pendidikan  kemahiran  yang  menjadi  agenda  utama  Kerajaan  Negeri  bagi
membantu pelajar lepasan SPM dan memenuhi pasaran sumber tenaga kerja adalah
dalam  bidang  Teknologi  Pemesinan  Kepersisan,  Kejuruteraan  (Komputer,  Elektronik,
Mekatronik, Telekomunikasi) dan Teknologi Pembuatan (CAD/CAM).

Kerajaan  Negeri  bekerjasama  dengan  Persatuan  Perusahaan  Kecil  dan  Sederhana
Malaysia  (SAMENTA) serta  Fourier  Technical  Consultants  (FTC) dalam menyediakan
program  latihan  dan  pengajian  vokasional,  Vocational  Skills  Employment  Program
(VSEP)  kepada  pelajar  lepasan  SPM.  Sejajar  dengan  visi  Kerajaan  Negeri  dalam
menjadikan Pulau Pinang sebagai sebuah bandar pintar bertaraf antarabangsa, program
VSEP  melalui  kolaborasi  Penang  Science  Cluster,  SAMENTA  dan  FTC  memberi
penekanan terhadap aspek adaptif  kemahiran teknikal yang boleh digunapakai dalam
memenuhi visi tersebut.

Kerajaan  Negeri  berusaha  untuk  membantu  anak-anak  muda  yang  kurang
berkemampuan dan tidak mampu membiayai pengajian ke peringkat lebih tinggi dengan
menyediakan biasiswa dan juga elaun latihan vokasional.  Melalui  program VSEP ini,
pelajar bukan sahaja belajar, tetapi juga mempraktikkan kemahiran yang diajar sehingga
menjadi modal insan berkemahiran tinggi dalam bidang diminati. Dalam program VSEP,
kursus City & Guilds (C&G) dijalankan oleh Fourier Technical Consultants dan terdapat
perancangan untuk menambah bilangan pusat  latihan sejajar  dengan perkembangan
VSEP. 

Kerajaan  Negeri  Pulau  Pinang turut  memberi  penajaan  sebanyak RM2,000,000  bagi
menyokong inisiatif Malaysian Meister Program Level 1 (MMP Level 1) yang sebelum ini
dikenali  sebagai  German  Dual  Vocational  Training  (GDVT).  Program  ini telah
diperkenalkan untuk memberi peluang kepada pelajar lepasan SPM dan tenaga kerja
sedia ada untuk bekerja sambil belajar serta meningkatkan kemahiran dan kecekapan
teknikal  mereka  ke  peringkat  antarabangsa.  Perantis  dilatih  melalui  pendekatan
serampang dua mata, di mana 75% daripada latihan dijalankan di tempat kerja dan 25%
di  Penang  Skills  Development  Centre  (PSDC)  di  bawah  bimbingan  jurulatih  yang
berwibawa.  Objektif  program  ini  adalah  untuk  memastikan  dan  menjamin  bekalan
konsisten pekerja cemerlang, terlatih dan kompeten dari  segi  teknikal  bagi keperluan
perniagaan masa depan. 

Dengan  tajaan  Kerajaan  Negeri,  setiap  host  company  akan  mendapat  penjimatan
sebanyak 20% di atas yuran kursus untuk pekerja mereka. MMP Level 1 diakreditasi
oleh  sistem  pendidikan  Malaysia  dan  negara  Jerman.  Graduan  program  ini  akan
memperoleh  sijil  National  Occupational  Skills  Standard  (NOSS)  yang  diiktiraf  oleh
Jabatan Pembangunan Kemahiran (JPK) dan Sijil Auslandshandelskammer (AHK) yang
diktiraf oleh Dewan Perniagaan dan Industri Malaysia-Jerman (MGCC). 

(ii) Latihan kemahiran bagi pelajaran lepasan SPM ini disediakan oleh Penang Skills and
Development Centre (PSDC) yang berperanan untuk melatih sumber manusia dalam
pelbagai  bidang  kemahiran  tinggi  bagi  memenuhi  kehendak  industri  berasaskan
teknologi tinggi di negeri ini. Selain itu, Institut Latihan Kemahiran awam seperti Institut
Latihan  Perindustrian  (ILP),  Institut  Kemahiran  Tinggi  MARA  (IKTM)  dan  Japan
Malaysian Technical Institute (JMTI) turut memainkan peranan dalam membantu pelajar
lepasan SPM dan menyediakan sumber tenaga mahir di negeri ini. 

(ii) Seramai 63 orang pelatih telah dilatih di bawah program MMP Level 1 sejak tahun 2015
di PSDC. Perincian bagi program ini serta kos terlibat adalah seperti berikut :

PROGRAM TAHAP KEMAHIRAN
TEMPOH

PENGAJIAN
YURAN KURSUS

(RM)

MMP Level 1 Skills 
Diploma 

Tahap 2 hingga Tahap 4 

 

30 bulan

 
21,100.00

MMP Level 1 Advanced 
Skills Diploma 

Tahap 5 12 bulan 14,500.00

Jumlah  42 bulan 35,600.00

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

9. Pelajar Cemerlang UPSR, PT3, SPM, STPM & STAM: 

(i) Berapakah  jumlah  senarai  cemerlang  bagi  setiap  peperiksaan  dalam  DUN Bertam?
Senaraikan nama mengikut sekolah. 

(ii) Adakah  Kerajaan  Negeri  memberi  insentif  sebagai  menghargai  kejayaan  pelajar
berkenaan? 

(iii) Berapakah  peratusan  pencapaian  setiap  peperiksaan  tersebut  di  Pulau  Pinang
dibandingkan dengan pencapaian seluruh negara? 

Y.A.B. Ketua Menteri:

9. (i) Berdasarkan statistik Jabatan Pendidikan Negeri (JPN), senarai pelajar cemerlang bagi
peperiksaan Ujian Pencapaian Sekolah Rendah (UPSR) dan Sijil  Pelajaran Malaysia
(SPM) bagi tahun 2016 di DUN Bertam adalah seperti jadual berikut :

Ujian Pencapaian Sekolah Rendah (UPSR)

Bil Nama Calon Nama Sekolah

1 Aqeel Faris Bin Mohd Asrulnizam Sk Hashim Awang

2 Nurshaza Badrina Binti Sharkawi SK Hashim Awang

3 Muhammad Syamil Iqbal Bin Mohd Salleh SK Kepala Batas

4 Nurul Nuha Bt Yusman SK Permatang Bertam

5 Tan Sze You SJK(C) Pei Yu

6 Nivehthaa A/P Nikneshmaran SJK(T) Palaniandy

 

Sijil Pelajaran Malaysia (SPM)

Bil Nama Calon Nama Sekolah

1 Nik Hur’ain Jannah Binti Nik Mohd Anuar
SMA Daeratul  Maarifil  Wataniah
1

2 Siti Nur Aisyah Binti Mazlan SMK Datuk Haji Ahmad Badawi

3 Muhammad Afiq Na’imullah Binti Allias SMK Datuk Haji Ahmad Badawi

4 Nur Aisyah Binti Maslil SMK Datuk Haji Ahmad Badawi

5 Lim Xiang Chuin SMK Kepala Batas

Maklumat  mengenai  pelajar  cemerlang  dalam  DUN  Bertam  bagi  peperiksaan
Pentaksiran Tingkatan 3 (PT3) dan Sijil Tinggi Agama Malaysia (STAM) tidak diperolehi
daripada JPN. Walau bagaimanapun, tiada pelajar cemerlang STPM daripada sekolah-
sekolah dalam DUN Bertam. 

(ii) Kerajaan  Negeri  memberikan  beberapa  insentif  kepada  pelajar  cemerlang  SPM dan
STPM  di  negeri  ini.  Bagi  peperiksaan  SPM,  Kerajaan  Negeri  memberikan  insentif
Anugerah Pelajar  Terbaik SPM kepada pelajar cemerlang yang memperoleh A dalam
semua mata pelajaran dan 7A+ ke atas.  Bagi  STPM pula,  insentif  diberikan kepada
pelajar  cemerlang  yang  memperolehi  keputusan  PNGK  4.0  di  Pulau  Pinang.  Walau
bagaimanapun,  tiada  pelajar  cemerlang  yang  memperoleh  A  dalam  semua  mata
pelajaran dan 7A+ ke atas daripada sekolah-sekolah dalam DUN Bertam. Insentif yang
diberikan oleh Kerajaan Negeri kepada pelajar cemerlang SPM dan STPM di negeri ini
adalah seperti jadual berikut :

SPM 2016

NO KATEGORI INSENTIF

1 Pelajar  paling  Cemerlang  yang  memperoleh  A dalam
semua mata pelajaran 7A+ ke atas 

RM500.00 + Sijil

2 Pelajar Terbaik bagi Kategori Pelajar Khas (OKU) RM500.00 + Sijil +
Trofi

 STPM 2016 

NO KATEGORI INSENTIF

1 Anugerah Pelajar Cemerlang (PNGK-
4.0)

RM1,000.00 

2 Anugerah  Pelajar  Terbaik Mengikut
Kaum 

RM1,000.00 

3 Anugerah  Pelajar  Khas  Terbaik
(OKU) 

RM1,000.00 

(iii) Kerajaan Negeri tidak memperolehi maklumat berhubung peratusan pencapaian setiap
peperiksaan tersebut di  Pulau Pinang berbanding dengan pencapaian seluruh negara
daripada Jabatan Pelajaran Negeri.

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

10. Bantuan kepada mangsa kebakaran dalam DUN Bertam: 

(i) Berapakah kes kebakaran yang dilaporkan dalam DUN Bertam pada tahun 2016 dan
2017? Nyatakan tarikh dan tempat. 

(ii) Apakah jenis sumbangan Kerajaan Negeri dan persekutuan bagi setiap kes di atas? 

(iii) Adakah Kerajaan Negeri menyediakan pembaikan rumah dan agensi manakah terlibat? 

Y.A.B. Ketua Menteri:

10. (i) Pada tahun 2016 tiada kes kebakaran yang berlaku dalam KADUN Bertam manakala
bagi tahun 2017 sehingga 25 April terdapat satu (1) kes kebakaran yang dilaporkan iaitu
pada 9 Mac 2017 di No.2584, Kampung Permatang Bertam, Seberang Perai Utara. 

Kerajaan Negeri  Pulau Pinang memberi  bantuan bencana melalui  Tabung TYT (Tuan
Yang Terutama)   yang menyediakan bantuan kewangan maksimum RM5,000 kepada
mangsa bencana kebakaran bagi meringankan bebanan mangsa. Bagi kes kebakaran di
Bertam  yang  berlaku  pada  9  Mac  2017  bantuan  RM5,000.00  telah  disalurkan  dari
Tabung TYT.

(ii) Jabatan  Kebajikan  Masyarakat  juga  memberikan  sumbangan  mengikut  penilaian
pengiraan  bantuan  pemulihan  bencana  yang  dibuat  oleh  pegawai  kes  terhadap
peratusan kerosakan rumah dan keperluan mangsa. Sumbangan yang telah diberikan
oleh  Kerajaan  Negeri  adalah  melalui  Bantuan  Pemulihan  Bencana  Negeri  berjumlah
RM2,320.00 dan melalui Tabung Bantuan Segera Negeri (TBSN) berjumlah RM500.00
manakala  Kerajaan  Persekutuan  pula  melalui  Tabung  Bantuan  Segera  Persekutuan
(TBSP) berjumlah RM200.00.

(iii) Bagi mangsa kebakaran yang kehilangan rumah, Pejabat Daerah tiada peruntukan untuk
membina  semula  rumah  akibat  daripada  bencana  kebakaran  tersebut.  Walau
bagaimanapun  mangsa  bencana  yang  di  bawah  paras  garis  kemiskinan  boleh
dipertimbangkan  untuk  bantuan  bina  baru  rumah  melalui  peruntukan  MMK
Pembangunan Desa. Semua kes-kes bina baru rumah perlu dibentang dan diluluskan
dalam  Mesyuarat  Jawatankuasa  Pembasmian  Kemiskinan  peringkat  Daerah  yang
diadakan setiap bulan. Pihak Jabatan Kebajikan Masyarakat juga memberikan Bantuan
Pemulihan berdasarkan  peratusan penilaian pengiraan terhadap kerosakan  rumah
mangsa.  Jumlah  maksima  bantuan  pemulihan  membaiki  rumah  sekaligus  ialah
RM2,500.00.

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

11. Pengindahan pasu bunga Jalan Bertam dan Kepala Batas: 

(i) Adakah  PBT  telah  melaksanakan  sehingga  selesai  seperti  jawapan  kepada  soalan
penggal lalu? 

(ii) Berapakah  kekerapan  pemantauan  dan  penyiraman  pokok  yang  baru  ditanam
memandangkan banyak pokok yang kering? 

(iii) Adakah setiap  blok  pasu  pokok  dicat  dengan sempurna  dan  penambahbaikan  telah
dibuat?

Y.A.B. Ketua Menteri:

11. (i) Majlis  Perbandaran  Seberang  Perai  (MPSP)  telah  selesai  melaksanakan  projek
pengindahan  bagi  menggantikan  pokok-pokok  renek  di  dalam  kotak  pasu  bunga  di
sepanjang  Jalan  Bertam  dan  Kepala  Batas.  Ianya  juga  melibatkan  baikpulih  dan
mengecat  semula  kotak  pasu bunga berkenaan. Sebanyak 350 batang pokok Bunga
Kertas, 200 batang pokok Jawi  Ficus Gold dan 264 batang pokok Bunga Raya telah
ditanam di dalam kotak pasu bunga tersebut  pada 14 Disember 2016. 

(ii) Kekerapan  pemantauan  dan  penyiraman  pokok  bagi  sepanjang  Jalan  Bertam  dan
Kepala Batas adalah sebanyak empat (4) kali seminggu. 

(iii) Sebanyak 70 kotak pasu bunga telah dibaikpulih dan dicat semula di sepanjang Jalan
Bertam dan Kepala Batas dan disiapkan pada 14 Disember 2016.

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

12. Tapak Pasar Malam Kepala Batas: 

(i) Merujuk kepada soalan penggal lalu, bilakah PBT akan menurap semula tar yang rosak
teruk? 

(ii) Apakah Kerajaan Negeri tidak mempunyai peruntukan bagi menaik taraf dan nyatakan
kos yang diperlukan? 

(iii) Agensi  manakah  yang  mengurus  kebersihan  tapak  memandangkan  masih  terdapat
sampah setelah selesai pasar malam?

Y.A.B. Ketua Menteri:

12. (i) Majlis  Perbandaran Seberang Perai  (MPSP) telah menjadualkan kerja-kerja  menurap
semula tapak Pasar Malam Kepala Batas pada bulan Jun 2017.  

(ii) MPSP mempunyai peruntukan bagi menaik taraf tapak Pasar Malam Kepala Batas dan
kos yang diperlukan untuk menurap semula tapak pasar malam tersebut dianggarkan
berjumlah RM 150,000.00.

(iii) Pasar  Malam  Kepala  Batas  yang  terletak  di  kawasan  tempat  letak  kereta  tersebut
diuruskan  oleh  pihak  JKKK  Kepala  Batas.  Tanggungjawab  untuk  pengurusan
pembersihan sampah adalah dibawah tanggungjawab penganjur. Sekiranya kebersihan
di Tapak Pasar Malam Kepala Batas didapati tidak memuaskan, antara tindakan yang
boleh diambil oleh MPSP adalah seperti berikut:

Mengeluarkan notis / surat amaran kepada penganjur.

Tawaran kompaun sekiranya masih tidak patuh arahan notis/surat amaran.

Membatalkan  hak  penganjuran  sekiranya  isu  berkaitan  masih  berulang  dan  tiada
tindakan penambahbaikan.

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

13. Fakir miskin di DUN Bertam: 

(i) Berapakah jumlah fakir  miskin yang didaftarkan melalui Zakat Pulau Pinang di dalam
DUN Bertam? Pecahkan senarai nama mengikut masjid. 

(ii) Apakah jenis bantuan yang diterima oleh fakir miskin dan nyatakan jumlah kewangan. 

(iii) Apakah perancangan untuk mengurangkan jumlah fakir miskin di Pulau Pinang?

Y.A.B. Ketua Menteri:

13. (i) Jumlah fakir miskin yang didaftarkan melalui Zakat Pulau Pinang di dalam DUN Bertam
adalah  seramai  283  orang.  Jumlah  bilangan  penerima  dan  jumlah  bantuan  yang
diagihkan mengikut masjid qaryah dalam tahun 2016 adalah seperti jadual berikut:

Nama Qaryah Bil Penerima Jumlah Bantuan (RM)

Kepala Batas (Jamiul Badawi) 85 72,850.00

Lahar Tabut 40 29,550.00

Padang Benggali 33 29,050.00

Permatang Kuang 52 60,050.00

Permatang Rambai 66 48,300.00

Taman Bertam Indah 7 18,600.00

Jumlah 283 258400

Senarai nama penerima dan jenis bantuan yang diagihkan dalam tahun 2016 mengikut
masjid  qaryah,  sila  dapatkan  dapatkan  daripada  Exco  Hal  Ehwal  Agama  secara
langsung. 

(ii) Jenis  bantuan  yang diterima oleh fakir  miskin  dan  jumlah kewangan yang diagihkan
dalam tahun 2016 adalah seperti berikut:-

Jenis Bantuan Bil Penerima Jumlah Bantuan (RM)

Bantuan Saguhati Hari Raya 251 137,300.00

Bantuan Kewangan Bulanan 32 121,100.00

Jumlah 283 258,400.00

(iii) Zakat Pulau Pinang MAINPP telah merangka pelan strategik pembasmian kemiskinan
dalam perlaksanaan agihan bantuan . Di antara program-program yang diberi perhatian
bagi mengurangkan jumlah fakir miskin di Pulau Pinang adalah seperti berikut:-

(1) Program Membasmi Kemiskinan

(a) Bantuan Kewangan Bulanan 

(b) Bantuan Makanan Bulanan 

(c) Bantuan Kewangan Sekaligus

(d) Bantuan Kecemasan 

(e) Bantuan Kebajikan Saudara Kita

(f) Saguhati Hari Raya 

(g) Bantuan Sewa Rumah

(2) Program Pembangunan Modal Insan

(a) Bantuan Tajaan Pelajar Institusi Pengajian Tinggi

(b) Bantuan Permulaan Pelajar ke Institusi Pengajian Tinggi

(c) Tajaan Pelajar Kemahiran di PSDC dan NAZA Academy

(d) Kelas Persediaan Belajar (PREP CLASS)

(e) Sumbangan kepada aktiviti agama & motivasi

(f) Inapan Kasih Sayang

(g) Pusat Latihan Zakat

(3) Program Pembangunan Pendidikan

(a) Program Didik Cemerlang Akademik

(b) Smart Caliph Camp (Bina Sahsiah)

(c) Bantuan Awal Persekolahan

(d) Bantuan Pakaian Seragam

(e) Biasiswa Sekolah Menengah Agama Islam

(f) Sumbangan Sekolah Menengah Agama Islam

(g) Bantuan Pengangkutan

(h) Pembiayaan/tajaan pelajar Kolej Islam Antarabangsa Pulau Pinang

4. Program Peningkatan Kualiti Hidup

(a) Bantuan Institusi Kurang Upaya

(b) Bantuan Bina Rumah

(c) Bantuan Baik Pulih Rumah

(d) Bantuan Bencana Alam

(e) Bantuan Orang Kesusahan Berat

(f) Pusat Jagaan Warga Emas Darul Hanan

5. Program Peningkatan Taraf Kesihatan

(a) Bantuan Perubatan Ringan 

(b) Bantuan Perubatan Sakit Kronik 

(c) Pusat Haemodialisis Zakat 

6. Program Pembangunan Usahawan

(a) Gerak Asnaf Niaga - Zakat Mart 

(b) Gerak Asnaf Catering, Jahitan, Pertanian

(c) Program Binadiri Asnaf

(d) Kursus Keusahawanan 

(e) Produk Usahawan Asnaf Zakat

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

14. Pelebaran Jalan dari Permatang Kuala ke Lahar Tabut: 

(i) Apakah Kerajaan Negeri mempunyai perancangan untuk melebarkan jalan tersebut. Jika
ada, bila ianya akan dilaksanakan? 

(ii) Berapakah kos yang terlibat dan adakah Kerajaan Negeri tidak mempunyai peruntukan
yang mencukupi? 

(iii) Agensi manakah yang memantau dan mengawal selia jalan tersebut?

Y.A.B. Ketua Menteri:

14. (i) Kerajaan Negeri  sememangnya mempunyai  perancangan untuk melebarkan jalan
dari Permatang Kuala ke Lahar Tabut dan peruntukan untuk cadangan pelebaran
jalan tersebut akan dipohon melalui Jabatan Kerja Raya (JKR) Seberang Perai Utara
(SPU) dalam bajet Kerajaan Negeri tahun 2018.

(ii) Kos  yang  telah  dianggarkan  oleh  pihak  JKR  adalah  berjumlah  RM10  juta  dari
peruntukan Kerajaan Negeri atau Kerajaan Persekutuan.

(iii) Jalan dari Permatang Kuala ke Lahar Tabut merupakan jalan negeri dan terletak di
bawah selenggaraan JKR.

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

15. Perhentian Bas Awam: 

(i) Bilakah  pembaikan  perhentian  bas  awam di  hadapan  IPD SPU,  Kepala  Batas  akan
selesai? 

(ii) Apakah pihak MPSP menerima permohonan pembaikan dua perhentian bas di hadapan
Hospital Kepala Batas? 

(iii) Sila senaraikan jumlah perhentian bas yang dinaik taraf dalam tahun 2016 hingga 2017.

Y.A.B. Ketua Menteri:

15. (i) Pembaikan Perhentian Bas Awam di hadapan Ibupejabat Polis Daerah Seberang Perai
Utara (SPU), Kepala Batas telah siap sepenuhnya pada 28 April 2017. 

(ii) Majlis  Perbandaran Seberang Perai  (MPSP) tidak menerima permohonan pembaikan
dua (2) perhentian bas di hadapan Hospital Kepala Batas. Walau bagaimanapun, dua (2)
perhentian  bas  tersebut  telah  dikenal  pasti  untuk  dibaiki  oleh  MPSP  daripada
pemantauan yang dilakukan oleh pegawai dan akan dilaksanakan pada bulan Mei 2017.

(iii) Perhentian  bas  yang  telah  dinaik  taraf  bagi  tahun  2016  dan  2017 adalah  seperti  di
Lampiran A.

RUJ. LAMPIRAN A (NO. 15)

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

16. Penutupan Restoran Nasi Kandar Line Clear: 

(i) Pada 12 Mac 2017, restoran tersebut telah diarahkan tutup oleh MBPP. Apakah sebab
serta tempoh penutupan? 

(ii) Apakah tujuan notis penutupan itu merupakan satu denda atau tempoh pembersihan? 

(iii) Berapa kali kekerapan pemantauan yang dibuat untuk restoran tersebut sepanjang 2016
dan 2017?

Y.A.B. Ketua Menteri:

16. (i) Tarikh  sebenar  Operasi  Pemeriksaan  Premis  Makanan  dijalankan  di  Restoran  Nasi
Kandar Line Clear adalah pada 13 Mac 2017 yang dijalankan secara bersepadu oleh
pihak MBPP dengan Pejabat Kesihatan Timur Laut.  Selepas pemeriksaan dijalankan,
restoran  tersebut  telah  diarah  tutup  kerana  kawasan  dapur  didapati  berada  dalam
keadaan  yang  sangat  kotor  dan  pegawai  telah  menemui  najis  tikus  di  kawasan
penyediaan  makanan.  Oleh  yang  demikian,  notis  penutupan  selama  14  hari  telah
dikeluarkan mengikut Akta Makanan 1983 dan pengusaha telah menutup premis pada
13-17 Mac 2017 (5 hari) bagi menjalankan kerja-kerja pembersihan. Permohonan oleh
pengusaha untuk diperiksa semula telah dilakukan dan hasil  pemeriksaan mendapati
kebersihan adalah memuaskan.

(ii) Tujuan  notis  penutupan  berkenaan  dikeluarkan  oleh  Pejabat  Kesihatan  Timur  Laut
adalah  bagi  membolehkan  pengusaha  menjalankan  kerja-kerja  pembersihan  dan
mengambil  tindakan  sewajarnya  terhadap  semua  penemuan  semasa  operasi
pemeriksaan bersepadu dijalankan dengan segera.

(iii) Kekerapan pemantauan yang dibuat untuk restoran tersebut sepanjang Tahun 2016 oleh
Pejabat Kesihatan Timur Laut dan MBPP adalah sebanyak 16 kali dan 3 kali pada Tahun
2017  sehingga  bulan  Mac.  Perincian  lanjut  kekerapan  pemeriksaan  adalah  seperti
dibawah.

PEMERIKSAAN OLEH TAHUN

2016

SEHINGGA
MAC 2017

KEKERAPAN
PEMERIKSAAN 

MBPP 15 kali 2 kali 17 kali

PEJABAT  KESIHATAN  TIMUR
LAUT

1 kali 1 kali 2 kali

JUMLAH  PEMERIKSAAN 16 kali 3 kali 19 kali

Ahli Kawasan Bertam (YB. Haji Shariful Azhar Bin Othman) bertanya kepada Y.A.B. Ketua Menteri: 

17. Tanah Perkuburan Islam: 

(i) Sila senaraikan jumlah tanah perkuburan Islam dalam Parlimen Kepala Batas. Pecahkan
mengikut DUN. 

(ii) Adakah setiap tanah perkuburan Islam di  bawah MAINPP? Jika tidak,  jabatan mana
yang bertanggungjawab? 

(iii) Adakah Kerajaan Negeri menyediakan peruntukan untuk pembaikan pagar kubur atau
lain-lain naik taraf yang berkaitan?

Y.A.B. Ketua Menteri:

17. (i) Terdapat sejumlah 50 tapak perkuburan Islam dalam Parlimen Kepala Batas. Senarai
tapak perkuburan Islam dalam setiap DUN di Parlimen Kepala Batas adalah seperti di
Lampiran A.

(ii) MAINPP  sebagai  pemegang  amanah  tanah  wakaf,  adalah  pemilik  semua  tanah
perkuburan Islam. Manakala tugas untuk mengelola tanah perkuburan tersebut diberikan
kepada Jawatankuasa Kariah Masjid yang dipantau oleh Pegawai Tadbir Agama Daerah
sepertimana diperuntukkan oleh seksyen 104 (2) Enakmen Pentadbiran Agama Islam
(Negeri Pulau Pinang).

(iii) Peruntukan  untuk  kerja-kerja  pembaikan  atau  naik  taraf  tapak  perkuburan  Islam
disediakan oleh Kerajaan Negeri melalui JHEAIPP di bawah bajet pembangunan negeri.

RUJ. LAMPIRAN A BSAO (NO. 17)

IV. Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua
Menteri:

1. Merujuk  jawapan  bertulis  Ketua  Menteri  Pulau  Pinang  pada  sidang  DUN  November  2016,
perkara 4(B)(XII)2, peruntukan adalah RM1.2 juta untuk menaik taraf padang Mengkuang Titi
(RM400,000) dan pembinaan baru dewan Mengkuang Titi (RM800,000). 

(i) Bilakah kedua-dua projek ini akan mula dilaksanakan? 

(ii) Tempoh masa setiap projek akan disiapkan?

Y.A.B. Ketua Menteri:

1. (i) Projek–projek yang diluluskan peruntukan pembangunan bagi tahun 2017 telah dibuat
penyenaraian semula mengikut keutamaan. Projek–projek yang perlu diberi keutamaan
tinggi akan dilaksanakan terlebih dahulu. Manakala bagi projek menaiktaraf padang dan
pembinaan dewan Mengkuang Titi akan disemak semula pada fasa kedua penyenaraian
semula mengikut keutamaan yang akan dilaksanakan pada bulan Julai 2017

(ii) Tempoh masa bagi menyiapkan projek – projek tersebut bergantung kepada kesesuaian
tapak, skop kerja dan rekabentuk yang dicadangkan.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

2. Senaraikan jumlah penerima setiap tahun dari 2008 hingga 2017 bagi bantuan dan pinjaman
perniagaan bawah Kerajaan Negeri untuk Penanti berbanding KADUN lain mengikut: 

(i) Pecahan umur dari 25 tahun, 35 tahun, 45 tahun dan  55 tahun? 

(ii) Jumlah berasaskan gender? 

Y.A.B. Ketua Menteri:

2. Projek Titian Saksama Rakyat  (PTSR) Negeri  Pulau Pinang telah diperkenalkan pada tahun
2009 untuk membantu mewujudkan satu sistem penyaluran modal tambahan yang mudah dan
tidak membebankan usahawan. Semenjak penubuhan dari tahun 2009 hingga 2017, sebanyak
RM11.7  juta  pinjaman  mikro  kredit  ini  telah  diluluskan  kepada  2,540  orang  usahawan  bagi
seluruh Negeri Pulau Pinang. 

Kerajaan  Negeri  tidak  mempunyai  maklumat  penerima  bantuan/pinjaman  PTSR berasaskan
umur dan  gender mengikut Kadun termasuk Penanti.  Walau bagaimanapun, Kerajaan Negeri
hanya  mempunyai  data  berasaskan  umur  dan  gender  mengikut  daerah  termasuk  Daerah
Seberang Perai Tengah. Perincian adalah seperti di jadual berikut:

(i) PECAHAN  UMUR  PEMINJAM  MENGIKUT  DAERAH  DI  PULAU  PINANG  DARI
TAHUN 2009 – APRIL 2017

Daerah
24 Tahun
Kebawah

25 - 34
Tahun

35- 44
Tahun

45 Tahun Ke
atas

Daerah Barat Daya 26 orang 201 orang 287 orang 299 orang

Daerah Timur Laut 19 orang 117 orang 161 orang 143 orang

Daerah  Seberang
Perai Utara

16 orang 74 orang 137 orang 153 orang

Daerah  Seberang
Perai Selatan

15 orang 100 orang 140 orang 124 orang

Daerah  Seberang
Perai Tengah

25 orang 140 orang 180 orang 183 orang

JUMLAH 101 orang 632 orang 905 orang 902 orang

(ii) PECAHAN  PEMINJAM  BERASASKAN  GENDER MENGIKUT  DAERAH  DI  PULAU
PINANG DARI TAHUN 2009 - APRIL 2017

Daerah Lelaki Perempuan Jumlah

Daerah Barat Daya 332 481 813

Daerah Timur Laut 212 228 440

Daerah Seberang Perai Utara 154 226 380

Daerah  Seberang  Perai
Selatan

173 206 379

Daerah  Seberang  Perai
Tengah

238 290 528

JUMLAH 1109 1431 2540

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

3. Berapakah  jumlah  permohonan  dan  jumlah  yang  diluluskan  bagi  Program  Pembasmian
Kemiskinan  &  Projek Khas Ekonomi  Pembangunan Desa bagi  kawasan Penanti  berbanding
KADUN lain di Pulau Pinang? 

(i) Senaraikan mengikut tahun dari tahun 2008 hingga 2017. 

(ii) Senaraikan mengikut kategori permohonan.

Y.A.B. Ketua Menteri:

3. Bagi  KADUN Penanti,  jumlah penerima bantuan Agenda Ekonomi Saksama (AES)  bagi
tahun  2017  adalah  seramai  67  orang.  Senarai  penerima  AES  bagi  KADUN  Penanti
berbanding KADUN lain sejak AES diperkenalkan pada tahun 2009 hingga Mac 2017 adalah
seperti di Lampiran A.  

Manakala jumlah penerima bantuan bagi Projek Khas Ekonomi (Program Bina Baru dan
Baik  Pulih  Rumah  Rakyat  Miskin  dan  Program  Peningkatan  dan  Pemulihan  Ekonomi
(Bantuan Peralatan) bagi tahun 2013 hingga Mac 2017 mengikut KADUN adalah seperti di
Lampiran B.

RUJ. LAMPIRAN A DAN B BDNA (NO. 3)

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

4. Apakah status permohonan bagi semua surau, Sekolah Agama Rakyat/Kafa dan masjid yang
berada  di  KADUN Penanti  yang  telah  menghantar  permohonan  pembaikan/naiktaraf  kepada
Pejabat Agama Islam SPT?

Y.A.B. Ketua Menteri:

4. Jabatan Hal Ehwal Agama Islam Pulau Pinang (JHEAIPP) menerima sebanyak sembilan (9)
permohonan pembaikan / naik taraf masjid / surau dan lapan (8) permohonan pembaikan / naik
taraf Sekolah Agama Rakyat (SAR) di KADUN Penanti di antara tahun 2015 hingga tahun 2017
seperti jadual berikut :-

Tahun Masjid / Surau Sekolah Agama Rakyat

2015 4 1

2016 3 5

2017 2 2

Daripada jumlah ini, sebanyak enam (6) permohonan pembaikan /naik taraf masjid / surau dan 
tiga (3) permohonan pembaikan/naik taraf Sekolah Agama Rakyat (SAR) telah diluluskan. Baki 
lapan (8) permohonan melibatkan masjid,surau

Tahun 2015

Bil. Pembaikan / Naik Taraf Masjid / Surau Kos (RM)

1 Kerja-kerja membina tempat wudhuk, tandas dan membaiki 
dinding di Permatang Pasir, Penanti, Bukit Mertajam

19,973.00

2 Kerja membaiki dinding, siling dan pendawaian elektrik di Surau 
Penanti

9,934.00

3 Kerja rawatan anai-anai di Surau Tun Sardon, SPT 7991.15

Bil. Pembaikan / Naik Taraf SAR Kos (RM)

1 Kerja-kerja meroboh dan membina semula bangunan 3 tingkat 
Sek Rendah Islam Maahad At-Tarbiah Guar Jering, SPT

1,209,337.00
 

Tahun 2016

Bil. Pembaikan / Naik Taraf Masjid / Surau Kos (RM)

1 Kerja-kerja  naiktaraf  tandas serta  yang  berkaitan  dengannya  di
Surau Kampung Tun Sardon, Penanti, SPT

19,973.00

2 Meroboh dan membina  semula  Masjid  Kubang Ulu,  Mukim 20,
SPT 

3,318,131.78

3 Kerja-kerja naiktaraf ruang solat serta yang berkaitan dengannya
di Masjid Padang Ibu, Bukit Mertajam, SPT

170942

Bil. Pembaikan / Naik Taraf SAR Kos (RM)

1 Kerja-kerja  memasang  bumbung  kantin  serta  yang  berkaitan
dengannya  di  Sekolah  Agama  Rakyat  Tuan  Abdullah  Tanah
Liat,SPT

19,980.00
 

2 Kerja-kerja  membina  tandas  &  pagar  serta  yang  berkaitan
dengannya di Sekolah Rendah Agama Tarbiah Islamiah, Kg Pelet,
Bukit Mertajam

68,596.00
 

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

5. Berdasarkan  permohonan  Penanti,  Mesyuarat  MMK  Agama  pada  23/03/2017  memutuskan
rumah  Zakat  Pulau  Pinang  dibekalkan  air/elektrik.  Namun,  Mesyuarat  Jawatankuasa
Pembasmian  Kemiskinan  pada  17/4/2017  dimaklumkan  keputusan  Lembaga  ZPP  hanya
membekalkan elektrik. Kos RM1,500 - RM3,500 memasang paip PBA ataupun "Boring" jika tidak
dapat kebenaran tuan tanah di luar kemampuan asnaf. 

(i) Bilakah cadangan Pegawai Kebajikan Ketua Menteri untuk melancarkan Tabung Bekalan
Asas air/eletrik kepada golongan asnaf/miskin dilaksanakan? 

Y.A.B. Ketua Menteri:

5. Setelah  disemak  minit  mesyuarat  Jawatankuasa  Pembasmian  Kemiskinan  bertarikh  17  April
2017, didapati tiada sebarang cadangan dari mana-mana pihak seperti  yang dinyatakan oleh
Yang Berhormat Penanti. 

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

6. Dalam JKTDSPT, JKR memaklumkan tender kontrak pembersihan jalan dan parit dan potong
rumput  dalam  "kampung  tersusun"  perkampungan  Sg.Lembu  akan  dibuka  pada  September
2017. 

(i) Walaupun pembersihan "kampung tersusun" termasuk dalam skop kerja JKR, apakah
faktor-faktor  yang  menyebabkan  kontrak  pembersihan  kampung  tersusun  tidak
dilaksanakan sejak 2013? 

(ii) Bolehkah dipercepatkan?

Y.A.B. Ketua Menteri:

6. (i) Kontrak pembersihan kampung tersusun tidak dilaksanakan sejak 2013 disebabkan
oleh  berlakunya  ketidakpastian  agensi  yang  bertanggungjawab  terhadap
pembersihan  kampung  tersusun  samada  Jabatan  Kerja  Raya  (JKR)  atau  Majlis
Perbandaran Seberang Perai (MPSP). Namun, perkara ini telah diselesaikan dan
pihak MPSP telah diberi  tanggungjawab ini.  MPSP kini telah mengambil tindakan
yang diperlukan termasuk sedang dalam proses perolehan kerja-kerja pembersihan
tersebut. 

(ii) Mengambilkira pematuhan kesemua prosedur tender terbuka bagi perolehan kerja-
kerja  pembersihan  awam  ke  atas  jalan-jalan  berdaftar  termasuk  di  kampung
tersusun,  kerja-kerja  pembersihan  dapat  dimulakan  seawal  Oktober  2017.  Pada
masa  ini  pihak  MPSP  sedang  dalam  proses  penyediaan  dokumen  tender  dan
dijangka akan diiklankan pada pertengahan Mei 2017.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

7. Projek  Perumahan  Akasia  oleh  JKP  di  Mengkuang  Titi  hampir  siap  dilaksanakan  dan
perancangan awal crossover culvert akan dibuat oleh pihak pemaju. 

(i) Apakah tindakan MPSP bagi  memastikan  air  dari  Kawasan Perumahan Akasia  tidak
melimpah menyebabkan banjir di kawasan rumah-rumah penduduk kampung? 

(ii) Sekiranya  pihak  pemaju tidak membuat  culvet tersebut,  adakah longkang baru  akan
dibuat?

Y.A.B. Ketua Menteri:

7. (i) Tindakan  yang  diambil  oleh  pihak  Majlis  Perbandaran  Seberang  Perai  (MPSP)  bagi
memastikan  air  dari  kawasan  perumahan  Akasia  tidak  melimpah  dan  seterusnya
menyebabkan banjir di kawasan rumah-rumah penduduk kampung adalah seperti berikut
:-

(a) Mensyaratkan pemaju di  dalam kelulusan pelan kebenaran merancang untuk
menyediakan sistem perparitan yang lengkap di dalam kawasan pembangunan
dan  dialirkan  ke  kolam  takungan  terlebih  dahulu  sebelum  ke  parit  utama  /
pembuangan terakhir; dan

(b) Mensyaratkan  pemaju  untuk  menaiktaraf  parit  dari  tapak  pembangunan
sehingga ke Sungai Mengkuang Titi.

(ii) Di dalam Pelan Kebenaran Merancang dan Pelan Jalan dan Parit yang telah diluluskan
oleh MPSP melalui surat bertarikh 22 Disember 2016, pemaju tidak disyaratkan untuk
membina  crossover culvert sebaliknya dikehendaki menaiktaraf parit yang dijangkakan
mengatasi masalah berlaku kepada kawasan perkampungan.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

8. Bagi sesuatu projek pembangunan, MPSP/MBPP akan memohon ulasan daripada pihak JPS.
Adakah  pihak  JPS  membuat  kajian  terperinci  keadaan  di  sekitar  kawasan  pembangunan
sehingga kawasan discaj air agar tidak berlaku masalah banjir khususnya di masa akan datang?

Y.A.B. Ketua Menteri:

8. JPS telah memperkenalkan Manual Saliran Mesra Alam (MSMA) sejak tahun 2001. Manual ini
bertujuan untuk mengawal pelepasan air daripada tapak pembangunan agar ianya tidak melebihi
pelepasan  air  sebelum dibangunkan.  Dengan ini,  sistem perparitan  sedia  ada  di  luar  tapak
pembangunan tidak dibebani dengan aliran air permukaan daripada tapak pembangunan. Dalam
hal ini, JPS akan meneliti setiap permohonan kedua-dua Pihak Berkuasa Tempatan (PBT) dan
memberi ulasan yang sewajarnya dengan MSMA.

Selain itu, pihak JPS juga telah menyiapkan Drainage Master Plan (DMP) untuk Daerah Barat
Daya pada tahun 2012 dan Daerah Seberang Perai Tengah pada tahun 2016 untuk dijadikan
sebagai  panduan dalam merancang pembangunan.  DMP untuk  Daerah  Timur  Laut,  Daerah
Seberang  Perai  Selatan  dan  Daerah  Seberang  Perai  Utara  pula  masih  dalam  proses
penyediaan. Dengan adanya DMP ini, satu pengurusan perparitan yang mampan akan dapat
dilaksanakan di seluruh Pulau Pinang.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

9. Prosedur JKM bagi penerima yang gagal mengambil wang bantuan bulanan adalah menamatkan
bantuan  yang  diterima.  Prosedur  ini  memberikan  masalah  kepada  penerima  bantuan  yang
mempunyai masalah pengangkutan dan sebagainya. Apakah tindakan JKM bagi menambah baik
prosedur supaya memudahkan mereka tanpa perlu membuat permohonan baru berulang kali?

Y.A.B. Ketua Menteri:

9. Sehingga kini,  pihak  Jabatan  Kebajikan  Masyarakat  (JKM)  tidak  akan  menamatkan  bantuan
kepada penerima yang gagal mengambil wang bantuan tanpa menjalankan siasatan. Sebarang
prosedur penamatan bantuan hanya boleh dilaksanakan atas sebab-sebab berikut :-

(i) Penerima meninggal dunia;

(ii) Penerima berpindah keluar daerah; dan

(iii) Kajian  semula  mendapati  penerima  telah  mampu  berdikari  dan  memiliki  pendapatan
melebihi kelayakan.

Prosedur ini adalah penting bagi tujuan :-

(i) Mendapatkan  maklumat  terkini  pendapatan  isi  rumah,  bilangan  isi  rumah  dan  jenis
pekerjaan;

(ii) Mendapatkan status sama ada penerima bantuan masih menetap di Pulau Pinang atau
berpindah ke luar Pulau Pinang; dan

(iii) Mendapatkan  status  sama ada  penerima bantuan masih  hidup atau telah  meninggal
dunia.

Walau bagaimanapun, JKM telah menambah beberapa penambahbaikan pada prosedur bantuan
bagi memudahkan penerima menerima bantuan:-

(a) Melaksanakan pembayaran secara  Electronic Fund Transfer (EFT) melalui  cawangan
Bank  Simpanan  Nasional  yang  terdekat  dengan  alamat  kediaman  klien  tanpa
memerlukan klien hadir ke pejabat setiap bulan bagi mendapatkan sumbangan;

(b) Bagi kes yang telah ditamatkan bantuan dan ingin membuat permohonan semula (baru)
pemohon perlu mengemukakan borang permohonan baru berserta dokumen sokongan
sebelum pegawai kes dapat membuat siasatan. Walau bagaimanapun pihak JKM ambil
maklum mengenai perkara ini dan akan membangkitkan perkara ini dalam mesyuarat
kajian semula untuk penambahbaikan;

(c) Menjalankan seliaan dan menyediakan laporan kaji semula yang dibuat oleh pekerja kes
sebelum  tamat  tempoh  kelulusan.  Kaji  semula  ini  dibuat  untuk  menilai  kesesuaian
bantuan seterusnya;

(d) Membangunkan sistem e-Bantuan  untuk  permohonan dan  kemas  kini  bantuan  serta
dapat mengenal pasti setiap kes yang tamat tempoh kelulusan bantuan pada 4 bulan
terakhir. Pegawai kes akan diberi notifikasi bermula dari 4 bulan tersebut sehingga ke
satu  bulan  terakhir  sebelum tamat  tempoh kelulusan.  Hal  ini  bagi  memastikan  tiada
penerima bantuan akan ditamatkan bantuan sewenang-wenangnya; 

(e) Pegawai kes akan menghubungi klien melalui surat dan sekiranya tiada maklum balas
melalui  surat,  panggilan  telefon  akan  dibuat  dan  seterusnya  akan  disusuli  dengan
lawatan  ke  rumah  bagi  tujuan  menyediakan  Laporan  Kaji  Semula  untuk  keputusan
Pejabat Kebajikan Masyarakat Daerah (PKMD); dan 

(f) Pihak klien akan dimaklumkan melalui  surat  kelulusan permohon yang dijana melalui
sistem e-Bantuan bagi  memperbaharui  permohonan bantuan 3 bulan sebelum tamat
tempoh  kelulusan  bantuan  yang diberikan.  Atas  usaha  dan  inisiatif,  pihak  JKM juga
melalui PKMD akan menyertakan surat iringan untuk memaklumkan klien supaya hadir
ke pejabat kebajikan untuk memperbaharui permohonan. Sekiranya klien tidak berupaya
untuk ke pejabat,  wakil  klien boleh hadir  ke pejabat  dan sekiranya tiada wakil  yang
sesuai, pegawai kes akan pergi ke rumah klien.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

10. Jabatan Veterinar Pulau Pinang ada membekal binatang ternakan kepada penternak-penternak
yang memohon. 

(i) Bolehkah penternak sedia ada dan baru mendapat dua haiwan ternakan (lembu dan
kambing) dalam satu permohonan? 

(ii) Jika boleh, apakah syarat dan prosedur yang perlu dipatuhi? 

(iii) Berapa jumlah penternak di DUN Penanti yang diluluskan berbanding KADUN lain?

Y.A.B. Ketua Menteri:

10. (i) Penternak  yang  memenuhi  kriteria  yang  ditetapkan  Jabatan  Perkhidmatan  Veterinar
Pulau  Pinang  (JPVPP)  boleh  memohon  untuk  dipertimbangkan  bagi  mendapatkan
bantuan lebih dari satu (1) jenis haiwan ternakan. 

(ii) Kriteria dan syarat yang ditetapkan adalah seperti berikut:

(a) Mempunyai pengalaman dalam bidang ternakan lembu atau kambing melebihi
setahun; 

(b) Mendapat lesen penternakan daripada Pihak Berkuasa Tempatan (PBT); dan 

(c) Mempunyai  tanah  milik  sendiri  atau  mempunyai  kebenaran  bertulis  daripada
pemilik tanah bagi tanah yang disewa bagi menempatkan binatang ternakan.

(iii) Seramai  106  orang  penternak  di  KADUN Penanti  yang  telah  diluluskan  penerimaan
bantuan  haiwan  ternakan  bagi  tempoh  2012  hingga  2016.  Perbandingan  penerima
bantuan KADUN Penanti dengan KADUN-KADUN lain adalah seperti di Lampiran A.

RUJ. LAMPIRAN A BDNA (NO. 10)

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

11. Senaraikan jumlah peniaga yang memohon dan telah diluluskan bantuan/mikrokredit/pinjaman
dari Kerajaan Negeri dari 2013-2017 setiap tahun bagi Penanti berbanding KADUN lain mengikut
jenis perniagaan ; berniaga di rumah/tiada premis, perniagaan online, pasar malam/pasar tani,
gerai MPSP/MBPP/PERDA dan premis swasta.

Y.A.B. Ketua Menteri:

11. Projek Titian Saksama Rakyat (PTSR) Negeri  Pulau Pinang telah diperkenalkan pada tahun
2009 untuk membantu mewujudkan satu sistem penyaluran modal tambahan yang mudah dan
tidak membebankan usahawan. 

Semenjak tahun 2013 hingga April 2017, seramai 1687 orang peniaga telah diluluskan pinjaman
mikro kredit di bawah PTSR. Perincian bilangan peminjam mengikut daerah adalah seperti di
Lampiran 'A' dan perincian mengikut jenis perniagaan adalah seperti di  Lampiran 'B'. Walau
bagaimanapun,  tiada rekod mengenai  pecahan data mengikut  KADUN dan jenis  perniagaan
mengikut tempat berniaga.

RUJ. LAMPIRAN A DAN B BDNA (NO. 11)

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

12. Apakah  usaha-usaha  yang telah  dilaksanakan  oleh  EXCO/JAINPP/Mahkamah  Syariah  untuk
memastikan waris-waris  lelaki  memberi  nafkah mencukupi  kepada tanggungan wanita/kanak-
kanak bawah Seksyen 61 Undang-Undang Agama Islam Pulau Pinang? 

(i) Latihan/kesedaran  dalam  kursus  pra-perkahwinan  kepada  bakal  suami-isteri  dan
keluarga mereka tentang tanggungjawab waris-lelaki dan hak wanita/kanak-kanak untuk
mendapat nafkah dari waris-lelaki? 

(ii) Penguatkuasaan? 

(iii) Peruntukan?

Y.A.B. Ketua Menteri:

12. Jabatan  Kehakiman  Syariah  Negeri  Pulau  Pinang  melalui  Seksyen  Bahagian  Sokongan
Keluarga (SBSK) telah beroperasi  di  Pulau Pinang sejak tahun 2010 bagi menguatkuasakan
perintah khusus berkaitan nafkah isteri atau bekas isteri dan anak-anak. SBSK berperanan bagi
memastikan perintah-perintah berkaitan nafkah yang dikeluarkan dilaksanakan. Selain itu, bagi
membantu dan meringankan beban isteri atau bekas isteri dan anak, mereka boleh memohon
pendahuluan dana  melalui SBSK  selama tempoh 6 bulan sepanjang kes berjalan (bagi yang
berkelayakan) dan perlu dibayar balik apabila kes berjaya diselesaikan.

(i) Kerajaan Negeri  melalui  Jabatan Hal  Ehwal  Agama Islam melaksanakan Kursus Pra
Perkahwinan  Islam  berdasarkan  Modul  Bersepadu  Kursus  Praperkahwinan  Islam
(MBKPI) yang terkandung di dalamnya topik berkaitan nafkah. Bakal-bakal suami dan
isteri diberi penerangan berkaitan perkara-perkara berkaitan tuntutan dan pelaksanaan

nafkah termasuklah menekankan tanggungjawab serta kewajipan pemberian nafkah oleh
pihak suami kepada isteri atau bekas isteri dan nafkah untuk faedah anak.

(ii) Penguatkuasaan  boleh  dilaksanakan  berdasarkan  peruntukan  Undang-undang  sedia
ada, antaranya di bawah Seksyen 147 sehingga Seksyen 184 Enakmen Tatacara Mal
Mahkamah Syariah Negeri Pulau Pinang Tahun 2004 yang meliputi penguatkuasaan dan
pelaksanaan Sitaan dan Jualan,  Sitaan dan Penghantarserahan,  Saman Penghutang
Penghakiman, Tunjuk Sebab (Komital) dan Notis Penghakiman. Melalui penguatkuasaan
yang  dilaksanakan,  kegagalan  suami  atau  bekas  suami  atau  bapa  melaksanakan
perintah nafkah boleh menyebabkan waran tangkap dikeluarkan terhadapnya, ditahan di
lokap atau dipenjarakan atas kegagalan membayar tunggakan nafkah.

(iii) Undang-undang berkaitan  perintah  dan  pelaksanaan nafkah  isteri,  anak  dan  lain-lain
diperuntukan  dalam  Bahagian  VI,  Enakmen  Undang-Undang  Keluarga  Islam  Negeri
Pulau Pinang) Tahun 2004, melalui Seksyen 60 hingga Seksyen 74. Melalui peruntukan
ini, Mahkamah boleh memerintahkan seseorang lelaki membayar nafkah kepada isteri
atau bekas isterinya dan nafkah untuk faedah anaknya. Selain itu, bagi mereka yang
kematian  suami  atau  suami  tidak  berkemampuan  disebabkan  sakit  dan  sebagainya,
pihak  yang  layak  menerima  nafkah  boleh  memohon  kepada  Mahkamah  supaya
seseorang lain, lazimnya waris pihak lelaki yang terdekat, membayar nafkah bagi pihak
yang berkewajipan.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

13. Pada 20 hingga 22 April 2017, JKR membaiki penahan cerun setelah kejadian tanah runtuh di
Bukit Lengkok. Memandangkan jalan alternatif tanpa tol Mengkuang-Kulim ini pesat dan satu-
satunya jalan keluar masuk perkampungan Sg.Lembu tapi berisiko mengalami tanah runtuh dan
banjir  lumpur setelah penggondolan 21 hektar bukit  tanpa permohonan/kelulusan kerja tanah
MPSP, bilakah MPSP/pihak berkuasa memantau agar tuan tanah melaksanakan kawalan selut? 

Y.A.B. Ketua Menteri:

13. Majlis Perbandaran Seberang Perai (MPSP) telah menjalankan siasatan tapak yang terkini
pada 5 Mei 2017 dan mendapati hampir 90% daripada kawasan bukit milik Tetuan Ayza
Industries dipenuhi pokok dan juga tumbuhan penutup bumi. Daripada pemantauan yang
dijalankan, tiada kesan selut atau lumpur ditemui di sekitar parit dan Jalan Sungai Lembu.
Berdasarkan kaedah tersebut maka kemungkinan tanah runtuh semula di kawasan tersebut
tipis. Namun begitu MPSP akan terus memantau kawasan berkenaan untuk keselamatan
dan kemudahan pengguna. 

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

14. Masalah  JMB  tidak  mampu  menyelenggara  bangunan,  baiki  penutup  parit  bahaya,  taman
permainan,  infra  awam,  kebersihan  sering  dibangkitkan  persatuan  penduduk/JMB Flat  Bukit
Noning, Taman Guar Perahu Indah dan flat-flat  lain yang menggugat keselamatan dan risiko
denggi. Adakah cadangan-cadangan MPSP bagi mengambil alih mengutip cukai pintu dan buat
pembersihan dan penyelenggaraan parit/jalan/bangunan/dewan akan dilaksanakan? 

Y.A.B. Ketua Menteri:

14. Berdasarkan  undang-undang,  cukai  pintu  dikutip  oleh  Majlis  Perbandaran  Seberang  Perai
(MPSP), manakala caj penyenggaraan dan caruman kumpulan wang penjelas dikutip oleh Joint
Management  Body  (JMB).  MPSP  tiada  cadangan  untuk  mengambil  alih  kutipan  caj
penyenggaraan dan caruman kumpulan wang penjelas bagi perumahan berstrata dan membuat
penyenggaraan. Tambahan lagi  perkara ini  bercanggah dengan peruntukan Akta Pengurusan
Strata  2013  [Akta757].  Akta  tersebut  dengan  jelas  menerangkan  mengenai  tanggungjawab
pemilik  petak  untuk  menjelaskan  caj  penyenggaraan  dan  caruman kumpulan  wang penjelas
(Sinking Fund). 

Akta  ini  juga  menerangkan  tanggungjawab,  kuasa  dan  fungsi  (JMB)  untuk  mengurus  dan
menyenggara skim berstrata. Kegagalan pemilik menjelaskan caj telah menyebabkan JMB tidak
mampu  mengurus  dan  menyelenggara  bangunan  kerana  tiada  dana.  Seterusnya
menyumbangkan  kepada  permasalahan  kebersihan,  keselamatan  dan penyenggaraan.  Bagi
mendapatkan tunggakan caj daripada pemungkir (defaulter), JMB boleh mengikut cara seperti
yang dinyatakan di dalam Akta 757. 

JMB/MC  bagi  perumahan  kos  rendah  atau  kos  sederhana  rendah  boleh  mengemukakan
permohonan bagi mendapatkan bantuan melalui inisiatif Tabung Penyelenggaraan Maksima 80%
yang diperkenalkan oleh Kerajaan Negeri. Permohonan akan diteliti oleh jawatankuasa khusus
yang dipengerusikan  YB  EXCO Perumahan.  Borang  dan  senarai  semak  permohonan boleh
diperolehi daripada Pejabat Bahagian Perumahan, Pejabat Setiausaha Kerajaan Negeri Pulau
Pinang, Tingkat 20, KOMTAR.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

15. Apakah perincian setiap 21 projek-projek perparitan bernilai RM13 juta yang diumumkan oleh
Y.A.B Ketua Menteri semasa Majlis Pecah Tanah Bina Semula Bumbung Futsal di Taman Guar
Perahu pada 16/4/2017 yang juga dilaporkan dalam Facebook Ketua Menteri & Sinar Harian
pada 18/4/2017. 

(i) Lokasi mengikut kampung atau JKKK? 

(ii) Kos? 

(iii) Tarikh laksana dan siap?

Y.A.B. Ketua Menteri:

15. Perincian 21 projek perparitan berkenaan adalah seperti di Lampiran A.

RUJ. LAMPIRAN A BDNA (NO. 15)

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

16. 45 lot di keseluruhan Kampung Tun Sardon adalah tanah pajakan .Dalam perjumpaan penduduk
pada 6/3/2017 & 1/4/2017 dengan Pejabat Tanah SPT/ADUN/JKKK, permohonan utama yang
disuarakan ialah: 

(i) Adakah Pihak Berkuasa Negeri  membenarkan pertukaran tanah pajakan kepada hak
milik tetap? 

(ii) Berapakah caj/ekar di 45 lot tanah pajakan Kampung Tun Sardon? 

(iii) Bolehkah Kerajaan Negeri bantu memudahkan proses ini?

Y.A.B. Ketua Menteri:

16. (a)   Keseluruhan 45 lot tanah yang terlibat di Kampung Tun Sardon masih mempunyai baki
tempoh pajakan selama 21 tahun dan akan tamat pada tahun 2039. Pertukaran tanah
pajakan kepada hakmilik tetap perlu dimohon oleh pemilik tanah dan tertakluk kepada
keputusan  Pihak  Berkuasa  Negeri  (PBN).  Oleh  itu,  pemohon  boleh  mengemukakan
permohonan  pilihan  status  pegangan  tanah  kepada  Pejabat  Derah  Tanah,  Daerah
Seberang Perai Tengah untuk pertimbangan PBN.

(b)    Nilai  premium bagi  45 lot  dengan keluasan 52.62 hektar  adalah pada kadar RM264
semeter persegi.

(c)   Kerajaan  Negeri  sentiasa  membantu  pihak  penduduk  dalam  memudahkan  urusan
permohonan  pertukaran  daripada  pajakan  kepada  hakmilik  tetap.  Namun,  pemohon
haruslah memastikan tanah pajakan tersebut digunakan berdasarkan syarat guna tanah
dan tidak melanggar  apa-apa syarat  yang dikenakan oleh  PBN.  Setiap permohonan
yang dibuat perlu dikemukakan kepada Pejabat Daerah Tanah Seberang Perai Tengah
selaku  pentadbir  tanah  dan  akan  diangkat  kepada  PBN  bagi  pertimbangan  dan
kelulusan dan bayaran yang akan dikenakan adalah berdasarkan Penang Land Rules.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

17. Memandangkan Syarikat Metro telah memulakan kerja-kerja tanah untuk membina rumah-rumah
teres  di  belakang Taman  Seri  Mengkuang dan  Jalan  Seberang,  Mukim  19,  JKKK dan 500
penduduk  kampung  Kuala  Mengkuang  memohon  bolehkah  2  tanah  kosong  Baitulmal  ini
dibangunkan  sebagai  tapak  perniagaan  bagi  kemahiran  baiki  kereta,  motosikal,  jahitan  bagi
meningkatkan ekonomi penduduk kampung?

Y.A.B. Ketua Menteri:

17. Tanah kosong yang dimaksudkan ialah Lot 1277, Mukim 20, Kuala Mengkuang, Seberang Perai
Tengah yang berkeluasan 12.525 ekar. Tanah ini adalah tanah wakaf am bagi Sekolah Agama Al-
Masriah, Bukit Mertajam.

Majlis  Agama  Islam  Negeri  Pulau  Pinang  (MAINPP)  telah  membuka  bidaan  'Request  For
Proposal' (RFP)  pada 10 Ogos 2016 dan setelah penilaian dibuat didapati tiada pemaju yang
menepati kriteria yang ditetapkan oleh pihak MAINPP. Susulan itu, melalui surat bertarikh 27 Mac
2017, MAINPP telah melantik Perbadanan Pembangunan Pulau Pinang (PDC) untuk membuat
kajian  pemajuan  projek  di  atas  tanah  tersebut.  Hasil  kajian  dijangka  akan  diperolehi  pada
penghujung tahun 2017.

Sebelum daripada itu, MAINPP juga telah berusaha menawarkan tanah kosong tersebut untuk
diusahakan oleh anak-anak qariah di sekitar kawasan tersebut melalui hebahan di masjid-masjid,
 namun usaha tersebut tidak begitu mendapat sambutan di  mana pemohon yang ditawarkan
telah menarik diri  dari tawaran. Sehubungan itu, MAINPP tidak bercadang untuk menawarkan
tanah tersebut bagi kegunaan penduduk sekitarnya memandangkan tanah tersebut kini berada di
peringkat kajian pemajuan projek oleh PDC. 

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

18. Penduduk kampung hanya mampu membeli tanah lot lidi sekitar RM40,000 - RM50,000 tetapi
kos  mendapatkan  geran,bayaran  pelan  rumah  untuk  kemasukan  air  dan  eletrik  mahal  dan
menyusahkan. Bolehkah PDTSPT/MPSP/PBA/TNB. 

(i) Membenarkan  lebih  lima  (5)  rumah  dibina  atas  lot  lidi  memandangkan  tanah  Pulau
Pinang terhad? 

(ii) Memudahkan proses dan meminimakan bayaran dapatkan geran? 

(iii) Menggunakan pelan-rumah block-design seperti MBPP?

Y.A.B. Ketua Menteri:

18. (i) Kerajaan  Negeri  akan  mengkaji  cadangan Yang Berhormat  untuk  memutihkan  tanah
pertanian yang dijadikan sebagai lot lidi untuk pertanian agar ia boleh diterima sebagai
rumah kediaman untuk penduduk kampung.

Pembinaan  lebih  daripada  5  buah  rumah  di  atas  lot  lidi  adalah  tertakluk  kepada
kategori/syarat  nyata  dan  sekatan  kepentingan  sesuatu  tanah.  Sebagai  contoh,
sekiranya lot tanah adalah berstatus First Grade, tapak tersebut dibenarkan pembinaan
jumlah rumah yang munasabah mengikut keluasan tanah tersebut. Kebanyakan lot lidi
adalah di bawah kategori pertanian di mana Seksyen 115, Kanun Tanah Negara 1965
menjelaskan keluasan tanah yang boleh didirikan kediaman oleh untuk tuanpunya tanah
atau  mana-mana  orang  lain  yang  mendudukinya  secara  sah  tidak  boleh  melebihi
daripada satu perlima (1/5) keseluruhan keluasan tanah itu atau dua hektar, mengikut
mana yang lebih kurang. 

(ii) Bagi mengurangkan kos untuk mendapatkan hakmilik berasingan, pemilik lot lidi boleh
melantik juruukur berlesen dan membayar fi pada kadar yang ditetapkan oleh Persatuan
Juruukur  Malaysia  bagi  urusan  pecah  bahagian  di  bawah Seksyen 140,  KTN 1965.
Semua proses bagi mendapatkan geran adalah perlu mengikut prosedur yang ditetapkan
oleh KTN 1965 dan sehingga kini tiada dasar terbaru bagi memudahkan proses tersebut.
Kadar minima bagi mendapatkan geran adalah RM100.00 untuk Hakmilik Sementara
dan juga Hakmilik Tetap dan ianya masih kekal tanpa pindaan. 

Di  samping  itu,  Perbadanan  Bekalan  Air  Pulau  Pinang  Sdn.  Bhd.  (PBAPP)  ada
memperkenalkan “Program Kampung Loan”  bagi  meringankan beban golongan yang
berpendapatan  rendah  bagi  mendapat  sambungan  bekalan  air  terawat.  Di  bawah
“Kampung  Loan”,  rakyat  yang  berpendapatan  minimum  RM1,000.00  layak  untuk
mendapat pinjaman sehingga maksimum RM1,500.00 untuk penyambungan ke paip air
PBA. Bayaran balik secara ansuran sebanyak RM30.00 yang akan didebitkan ke dalam
Bil Air. Deposit dan bayaran penyambungan ke paip utama adalah dikecualikan. 

Di  bawah  skim  Projek  Pembangunan  Rakyat  Termiskin  (PPRT)  pula,  rakyat  yang
berpendapatan RM790.00 akan dibuat penyambungan secara percuma dan satu paip
akan dipasang dari sesalur PBAPP untuk premis tersebut. Bayaran deposit meter dan

Sumbangan Sesalur Induk juga dikecualikan. Bagi premis dengan sambungan air yang
sedia ada, PBAPP menyediakan rebat bil  air  sebanyak 60,000 liter setiap dua bulan
(satu kitaran bil air).

Manakala  bagi  Tenaga Nasional  Berhad (TNB),  sehingga kini  tiada pengurangan caj
penyambungan elektrik dibuat dan pembayaran adalah tetap kepada semua pemohon
baharu. 

(iii) Majlis Perbandaran Seberang Perai (MPSP) sedang membuat penambahbaikan kepada
pelan setara untuk rumah kampung dengan menyediakan empat (4) rekabentuk. Pelan-
pelan ini  kelak boleh dibeli  terus dari  MPSP tanpa melalui  Pelukis  Pelan Berdaftar  /
Arkitek.  Inisiatif  ini  akan  memudahkan  cara  proses  permohonan,  mempercepatkan
proses serta menjimatkan kos permohonan bagi mendapatkan kelulusan.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

19. Runtuhan  tebing  Sungai  Kulim  telah  berlaku  pada  29/9/16  dan  24/3/17  di  tepi  landasan
keretapi  Kuala  Mengkuang  MK19  dilokasi  https://www.Google.Com.My/maps/
place/Masjid+Kuala+Mengkuang/@5.4285644,100.4833882,786m/data=!3m1!1e3!4m5!3m4!
1s0x304acefff5fc1c3f:0x5782346e763e4244!8m2!3d5.4284038!4d100.4855446?Hl=enakibat
hentaman air ke tebing. Dalam JKTD pada 25/4/2017, pembinaan sheet piling akan dilaksanakan
sebelum bulan 7/2017 oleh JPSSPT, bilakah JPSSPU akan mencuci tebing Sungai Kulim bagi
mengelak runtuhan tebing tersebut berulang?

Y.A.B. Ketua Menteri:

19. Kerja-kerja menaik taraf Hakisan Tebing Sungai Kulim sedang dalam proses penyediaan sebut
harga  yang  dijadualkan  untuk  diiklankan  pada  pertengahan  Mei  2017.  Oleh  itu  kerja-kerja
berkenaan akan dilakukan selewat-lewatnya pada suku ketiga tahun 2017.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

20. Flat  Tenggiri  telah  dicat  baru  dibiayai  100% (RM600,000)  bawah HAPPY dan ADUN.  Tetapi
EXCO Perumahan mengatakan dalam DUN yang HAPPY bayar 80%, penduduk/JMB bayar 20%
dan tidak boleh guna peruntukan ADUN sebab ini juga duit kerajaan. 

(i) Bagaimanakah cara Flat Bukit  Noning boleh dicat dan dibiayai 100% memandangkan
JMB/penduduk tak mampu bayar 20% (RM120,000)?

Y.A.B. Ketua Menteri:

20. Kerja-kerja mengecat  perumahan  Flat  Tenggiri  telah  dibiayai  oleh Kerajaan  Negeri  melalui
Perbadanan Pembangunan Pulau Pinang (PDC) di bawah skim bantuan penyelenggaraan 80:20.
Melalui  skim  ini,  bantuan  pembiayaan  yang  diberikan  adalah  sebanyak  80%  daripada  kos
keseluruhan kerja mengecat yang dijalankan.

Skim bantuan yang diterima oleh perumahan ini  berbeza  daripada skim  Housing Assistance
Programme of Penang, YES! (HAPPY!). Inisiatif HAPPY! yang juga diperkenalkan oleh Kerajaan
Negeri  bertujuan  menampung  kos  pembaikan  dan  penyelenggaraan  harta  milik  bersama
(common property) dari skim Rumah Mampu Milik (RMM) kategori 'A' (kos rendah) atau 'B' (kos
sederhana rendah) yang menerima peruntukan daripada Tabung Penyelenggaraan 1Malaysia
(TP1M). Formula perkongsian yang digunakan adalah seperti berikut:-

(a) 90% TP1M dan 10% HAPPY! bagi RMM 'A'; atau

(b) 70% TP1M dan 30% HAPPY! bagi RMM 'B'.

(i) Sehubungan itu, Badan Pengurusan Bersama (JMB) seperti di Flat Bukit Noning yang
menghadapi masalah untuk menyediakan peruntukan bagi membiayai sebahagian kos
kerja-kerja  mengecat  boleh  menyertai  skim  pembiayaan  penyelenggaraan  HAPPY!
dengan mengemukakan permohonan kepada Jabatan Pesuruhjaya Bangunan (COB) di
bawah Pihak Berkuasa Tempatan (PBT) yang berkaitan.

.Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

21. Jalan JPS tepi Sg.Kulim melalui Kuala Mengkuang sehingga ke Kg.Terus menjadi tempat riadah
penduduk sekitar. MMK Pelancongan pada 18/4/2017 menetapkan Penanti River Run 2017 pada
30/7/2017 dan ia adalah laluan utama larian sungai. 

(i) Bilakah pihak JPS akan menyelenggara laluan sungai tersebut seperti yang dipersetujui
oleh Pengarah JPS Negeri di MMK Tebatan Banjir pada 2016? 

Y.A.B. Ketua Menteri:

21. Kerja-kerja menyelenggara laluan jalan Jabatan Pengairan dan Saliran (JPS) tepi Sungai Kulim
bermula dari  Kuala Mengkuang hingga ke Kampung Terus sedang dalam proses penyediaan
sebut harga. Kerja-kerja penyelenggaraan di tapak dijangka akan dilaksanakan pada bulan Julai
2017.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

22. Program Foodbank untuk menyelamatkan makanan pasaraya/hotel/restoran yang masih  baik
dan  diagihkan  kepada  orang  susah  boleh  menjimatkan  MPSP/MBPP  kos  (RM100juta)
pembuangan sisa pepejal ke Pulau Burong. Bagaimanakah Pihak Berkuasa Tempatan/Kerajaan
Negeri boleh menggunakan penjimatan ini untuk: 

(i) Memberi  pekerjaan/elaun  kepada  anak  muda/wanita/orang  kampung  untuk
pengutipan/penyimpanan/pemprosesan/pengedaran  makanan  kepada  kumpulan
sasaran? 

(ii) Baiki/naik  taraf  gerai/dewan  terbiar  sebagai  pusat  pengumpulan/penyimpanan/
pengedaran? 

Y.A.B. Ketua Menteri:

22. Program Foodbank atau "Penang Food Bank" merupakan suatu inisiatif kelangsungan program
kebajikan untuk rakyat Pulau Pinang di samping program i-Sejahtera yang telah memberikan
impak yang tinggi kepada rakyat. Objektif projek ini adalah untuk membekalkan makanan secara
langsung  kepada  kumpulan  sasaran  yang  dikenalpasti.  Pelaksanaannya  dijalankan  secara
harian dan melibatkan tiga komponen penting yakni penyumbang, penyelaras dan penerima. 

Soft Launching' program ini telah diadakan pada 12 Mei 2017 melibatkan tiga kawasan dewan
undangan negeri iaitu Penanti, Permatang Pasir dan Seberang Jaya. 'Roll Out" program ini di
seluruh kawasan dewan undangan negeri Pulau Pinang dijangka akan berlangsung pada Jun
2017. 

(i) Pada masa ini, satu pasukan penyelaras di bawah pejabat Penasihat Strategik Ketua
Menteri telah dibentuk. Pasukan penyelaras ini akan dibantu oleh pasukan sukarelawan
yang dilatih  khas  bagi  pelaksanaan program "Penang Food Bank".  Sehubungan  itu,
program ini belum mempunyai perancangan dalam konteks memberi pekerjaan  / elaun
kepada  anak  muda  /  wanita  /  orang  kampung  untuk
pengutipan/penyimpanan/pemprosesan/pengedaran  makanan  kepada  kumpulan
sasaran.

(ii) Cadangan  bagi  menaiktaraf  gerai/dewan  terbiar  sebagai  pusat
pengumpulan/penyimpanan/pengedaran perlu dipertimbangkan berdasarkan kesesuaian
dan kedudukan strategik bagi tujuan pelaksanaan program. Justeru itu, keutamaan akan
diberikan  kepada  kemudahan-kemudahan  gerai/dewan  sedia  ada  di  bawah  seliaan
Pejabat Daerah dan Pihak Berkuasa Tempatan yang bersesuaian.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

23. Setelah  jawapan  penggulungan  EXCO  Pertanian,  penggondolan  21  hektar  bukit  untuk
penanaman  pokok  hiasan  tanpa  permohonan/kelulusan  kerja-kerja  tanah  MPSP  telah
menyebabkan banjir lumpur atas Jalan Sg.Lembu. 

(i) Adakah  cadangan  pengecualian  permohonan  kerja-kerja  tanah  untuk  tanah/aktiviti
pertanian  ditolak/diluluskan  Majlis  Perbandaran  Seberang  Perai/Pihak  Berkuasa
Tempatan? 

(ii) Apakah Akta/Undang-Undang tanah/aktiviti  pertanian cerun bukit yang dikuatkuasakan
untuk mencegah banjir lumpur berlaku lagi?  

Y.A.B. Ketua Menteri:

23. (i) Cadangan  pengecualian  terhadap  permohonan  kerja-kerja  tanah  untuk  tanah/aktiviti
pertanian  adalah  ditolak  oleh  Majlis  Perbandaran  Seberang  Perai  (MPSP).  Oleh  itu,
MPSP telah  mengambil  tindakan  terhadap  pemilik  tanah  di  bawah  Akta  Perancang
Bandar dan Desa 1976. 

(ii) Akta Perancangan Bandar dan Desa 1976 (Akta 172) hanya mengecualikan apa-apa
korekan termasuk korekan telaga yang dibuat dalam penjalanan biasa mengendalikan
pertanian  dalam  kawasan-kawasan  yang  dizonkan  untuk  pertanian.  Undang-undang
kecil 26 dalam Undang-Undang Kecil Kerja Tanah (Majlis Perbandaran Seberang Perai)
1992 memperuntukkan pengecualian kerja tanah yang dijalankan bagi maksud-maksud
pertanian. 

Bagi  mencegah banjir  lumpur,  MPSP membuat  pemantauan secara  menyeluruh  dan
efektif bagi memastikan aktiviti kerja tanah/pemajuan tidak dijalankan tanpa kebenaran
MPSP.  Akta  dan  Undang-Undang Kecil  yang  dikuatkuasakan untuk  mencegah banjir
lumpur daripada berlaku lagi adalah : 

(a) Sekiranya  banjir  lumpur  berlaku,  maka  MPSP  boleh  memberikan  arahan
pemberhentian kerja dengan serta-merta bagi aktiviti pertanian yang melibatkan
kerja tanah di cerun bukit di bawah seksyen 70A Akta Jalan, Parit dan Bangunan
1974 (Akta 133). 

(b) Tindakan penguatkuasaan juga boleh diambil oleh MPSP mengikut seksyen 27
Akta Perancangan Bandar dan Desa 1976 (Akta 172) iaitu menyampaikan notis
supaya  memberhentikan  pemajuan  dan  memulihkan  semula  tanah  kepada
keadaan asal dalam hal pemajuan tanpa kebenaran merancang.

Walaupun terdapat pengecualian bagi aktiviti-aktiviti pertanian dalam Akta Perancangan
Bandar dan Desa 1976 (Akta 172), Akta Jalan, Parit dan Bangunan 1974 (Akta 133) atau
Undang-Undang Kecil Kerja Tanah (Majlis Perbandaran Seberang Perai) 1992 namun
sekiranya banjir  lumpur  berlaku akibat  daripada aktiviti  pertanian,  tindakan di  bawah
kacau  ganggu  boleh  diambil  ke  atas  pihak-pihak  yang  terbabit.  Terdapat  kes  yang
difailkan di mahkamah bagi pemajuan menanam pokok hiasan di Sungai Lembu iaitu:

(a) Koperasi Kemas Negeri Pulau Pinang, Pembangunan Perumahan Kemas Sdn.
Bhd. & Pinang Mewah Development Sdn. Bhd.

Lot 2131, Mukim 16, Seberang Perai Tengah

Orang Kena Saman (OKS) telah mengaku bersalah atas pertuduhan pada 19
Mei 2015 dan Mahkamah Majistret (Munisipal) Bukit Mertajam telah menjatuhkan
hukuman denda RM5,000.00. 

(b) Ayza Industries Sdn. Bhd.

Lot 355, 376, 390, 478 dan 479, Mukim 18, Seberang Perai Tengah 

Orang Kena Saman (OKS) telah mengaku bersalah atas pertuduhan pada 12
November  2015  dan  Mahkamah  Majistret  (Munisipal)  Bukit  Mertajam  telah
menjatuhkan hukuman denda RM10,000.00.

(c) Flash Bounty Sdn. Bhd.

Lot 740, Mukim 18, Seberang Perai Tengah

Orang Kena Saman (OKS) telah mengaku bersalah atas pertuduhan pada 12
November  2015  dan  Mahkamah  Majistret  (Munisipal)  Bukit  Mertajam  telah
menjatuhkan hukuman denda RM10,000.00.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

24. Y.A.B Ketua Menteri mengumumkan semasa Majlis Pecah Tanah Bina Semula Bumbung Futsal
di Taman Guar Perahu pada 16/4/2017 yang 60% bajet projek Kerajaan Negeri diperuntukkan
kepada Seberang Perai.  Apakah perincian jumlah bajet projek di Seberang Perai  berbanding
Pulau mengikut: 

(i) KADUN; 

(ii) Tarikh laksana; dan

(iii) Tajuk projek 

Y.A.B. Ketua Menteri:

24. Menerusi  konsep  negeri  berkebajikan,  Kerajaan  Negeri  telah  membuat  pelaburan  dalam
penaiktarafan  infrastruktur  asas  seperti  jalan,  bekalan  air  dan  longkang  serta  membina
kemudahan awam seperti perumahan awam, taman lapang hijau, kompleks sukan dan dewan
orang  ramai.  Tumpuan  diberikan  kepada  kawasan  Seberang  Perai,  di  mana  70%  daripada
Peruntukan  Pembangunan  Negeri,  Perbadanan  Bekalan  Air  Pulau  Pinang  (PBAPP)  dan
Perbadanan  Pembangunan  Negeri  Pulau  Pinang  (PDC)  dibelanjakan  demi  mencapai
pembangunan seimbang dan mampan di antara kawasan Pulau dan Seberang Perai. 

Peratusan  perbelanjaan  Pembangunan  Negeri  (JKR,  JPS,  MBPP dan  MPSP),  Perbadanan
Bekalan  Air  Pulau  Pinang  serta  Perbadanan  Pembangunan  Pulau  Pinang  bagi  Pulau  dan
Seberang Perai untuk tempoh 2008 hingga 2016 adalah seperti berikut:

No Organisasi Pulau Seberang Perai Keseluruhan

1
Pembangunan  Negeri  
(JKR, JPS, MBPP & MPSP)

RM123,624,580.41

(40%)

RM182,045,529.59

(60%)

RM305,670,110.00

(100%)

2
Perbadanan  Bekalan  Air
Pulau Pinang

RM173,000,000.00

(36%)

RM311,000,000.00

(64%)

RM484,000,000.00

(100%)

3
Perbadanan  Pembangunan
Pulau Pinang

RM401,382,416.42

(18%)

RM1,886,100,423.97

(82%)

RM2,287,482,840.39

(100%)

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

25. Pekeliling Perbendaharaan PB3.3 Garis panduan langkah-langkah mengoptimakan perbelanjaan
kerajaan telah dikuatkuasakan pada 11/3/16. 

(i) Berapa  penjimatan  kuih/muih/minuman untuk  mesyuarat  (yang tidak  termasuk dalam
Pekeliling) tetapi SUKPP melaksanakannya? 

(ii) Lawatan luar  negara  hanya  terhad  kepada Menteri  sahaja  tetapi  kenapa MMK-MMK
Pulau Pinang tidak ikut Pekeliling tapi sering buat lawatan luar negara?

Y.A.B. Ketua Menteri:

25. Pekeliling Perbendaharaan PB 3.1 mengenai Garis Panduan Langkah-langkah Mengoptimakan
Perbelanjaan  Kerajaan  yang dikeluarkan  oleh  Kerajaan  Persekutuan  adalah  bertujuan  untuk
memastikan  semua  Ketua  Setiausaha  Kementerian/Ketua  Jabatan/Ketua  Badan  Berkanun/
Ketua Pegawai Eksekutif  Syarikat Terhad Dengan Jaminan (CLBG) dan Ketua Agensi-agensi
lain  yang menerima peruntukan Kerajaan Persekutuan untuk melaksanakan langkah-langkah
mengoptimakan  perbelanjaan  Kerajaan.  Pemakaian  pekeliling  ini  di  peringkat  negeri  adalah
tertakluk  kepada  persetujuan  Kerajaan  Negeri  kerana  perbelanjaan  Kerajaan  Negeri  tidak
melibatkan peruntukan Kerajaan Persekutuan. 

Kerajaan  Negeri  Pulau  Pinang  juga  turut  mengimplementasi  beberapa  langkah  penjimatan
tersendiri  bagi  mengelakkan  pembaziran  dan  meningkatkan  kawalan  dalaman  yang  lebih
berkesan  supaya  dapat  mengurangkan  lagi  kos  dan  perbelanjaan  Kerajaan  Negeri.  Antara
langkah penjimatan tersebut ialah menghadkan kos penyediaan makan/minum mesyuarat pada
waktu pagi ataupun petang daripada RM3.00 seorang kepada RM1.00 seorang berkuatkuasa
mulai  16  Mac  2016.  Namun  begitu,  permohonan  bagi  penyediaan  makan/minum  untuk
mesyuarat  yang  khusus  boleh  dipertimbangkan  tertakluk  kepada  kelulusan  khas  daripada
Jabatan Kewangan Negeri.

(i) Jumlah kos penyediaan makan/minum untuk mesyuarat di bawah SUKPP bagi tahun
2015  adalah  sebanyak  RM160,313.85  manakala  bagi  tahun  2016  adalah  sebanyak
RM33,186.30.  Ini  menunjukkan  pengurangan  sebanyak  RM127,127.55  iaitu  selepas
dasar penjimatan berkaitan penyediaan makan/minum untuk mesyuarat dikuatkuasakan. 

(ii) Setiap cadangan untuk mengadakan lawatan kerja atau penyertaan program rasmi di
luar negara oleh delegasi Kerajaan Negeri perlu mendapat kelulusan Majlis Mesyuarat
Kerajaan Negeri (MMK). Setiap cadangan lawatan perlu disertakan dengan ulasan oleh
Jabatan/Agensi Negeri berkaitan dan kriteria utama yang dipertimbangkan adalah impak
program lawatan tersebut kepada Kerajaan Negeri. Selain itu bagi penerbangan yang
melibatkan masa perjalanan kurang daripada empat (4) jam, oleh YB. MMK dan ADUN
serta  ahli  rombongan,  walaupun mempunyai  kelayakan kadar bisnes,  tempahan tiket
adalah  berdasarkan  kelas  ekonomi  mengikut  harga  pasaran.  Arahan  ini  telah
dilaksanakan Kerajaan Negeri lebih awal dari Pekeliling Perbendaharaan berkenaan.

Ahli Kawasan Penanti (YB. Dr. Hajah Norlela Binti Ariffin) bertanya kepada Y.A.B. Ketua Menteri:

26. Dalam  jangkamasa  6  bulan  telah  berlaku  3  kejadian  kebakaran  di  Penanti  (Padang  Ibu-1,
Mengkuang  Semarak-2).  Kebakaran  mengambil  masa  yang  lama  untuk  dipadamkan  kerana
ketiadaan pili bomba dan punca air. 

(i) Apakah  penilaian  yang  dibuat  Jabatan  Bomba  Pulau  Pinang  bagi  menyediakan  pili
bomba di kawasan kritikal? 

(ii) Berapakah peruntukan pili baru untuk setiap daerah, KADUN, kampung?

Y.A.B. Ketua Menteri:

26. (i) Kawasan Penanti adalah di dalam kawasan jagaan Balai Bomba dan Penyelamat Bukit
Mertajam.  Bagi  kawasan  Balai  Bomba  dan  Penyelamat  Bukit  Mertajam,  terdapat
sejumlah 2109 unit pili bomba manakala pili bomba swasta sebanyak 342 unit. Daripada
jumlah tersebut sebanyak 703 unit mengalami kerosakan dan sedang dalam pembaikan
secara berperingkat-peringkat. Pihak JBPM Pulau Pinang telah membuat pemantauan
dan  kajian  risiko  kawasan  berdasarkan  kriteria  seperti  kependudukan,  kawasan
kediaman, sasaran penting, kawasan perindustrian, bangunan-bangunan kerajaan dan
jika bersesuaian, pihak JBPM Pulau Pinang akan membuat cadangan penambahan pili
bomba baharu dan memohon peruntukan kepada Ibu Pejabat JBPM.  

(ii) Pada tahun 2016, tiada peruntukan yang diterima oleh pihak JBPM Pulau Pinang bagi
pemasangan pili bomba baharu. Manakala bagi tahun 2017 pihak JBPM Pulau Pinang
telah menerima peruntukan sebanyak RM 55,000 untuk diagihkan seluruh negeri Pulau
Pinang bagi pemasangan pili bomba baharu. Sebanyak 9 unit cadangan pemasangan pili
bomba baharu bagi tahun 2017 untuk keseluruhan kawasan di negeri Pulau Pinang. Kos
bagi memasang satu unit pili bomba adalah diantara RM6,000 hingga RM6,500 dan bagi
kawasan Bandar, kosnya boleh mencecah sehingga ke RM9,000.

V. Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

1. Senaraikan  semua  GLC  Kerajaan  Negeri  Pulau  Pinang  dengan  terperinci  directornya  dan
general manager, sedia ada, letak jawatan, tamat khidmatnya, sejak tahun 2008.  

(i) Adakah penyata dilaporkan semua GLC itu? (ii) Sekiranya tidak, kenapa?

Y.A.B. Ketua Menteri:

1. Senarai nama Ahli Lembaga Pengarah dan Pengurus Besar/Ketua Pegawai Eksekutif bagi GLC
Kerajaan Negeri berserta Syarikat Kerajaan Negeri mengikut tarikh lantikan dan tarikh perletakan
jawatan sejak tahun 2008 adalah seperti di Lampiran A.

(i) Penyata  Kewangan  tahunan  beraudit  syarikat-syarikat  tersebut  dibentang  kepada
Lembaga  Pengarah  untuk  kelulusan.  Hanya  Penyata  Kewangan  George  Town
Conservation & Development Corporation Sdn. Bhd. bagi tahun 2016 sedang disediakan
oleh juruaudit memandangkan ia baru ditubuhkan pada tahun 2016.

RUJ. LAMPIRAN A BTYC (NO. 1)

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

2. Huraikan dengan terperinci (bilangan/asal negara/jenis pekerjaan/halal atau haram/tempat duduk
dan sebagainya) demografi pekerja asing di DTL/DBD/SPU/SPT/SPS.

44



Y.A.B. Ketua Menteri:

2. Jabatan Imigresen Pulau Pinang telah menganggarkan bahawa sehingga 30 April 2017, terdapat
seramai 131,899 orang pekerja asing di Pulau Pinang. Di antara negara – negara sumber yang
diluluskan oleh Kementerian Dalam Negeri (KDN) adalah Indonesia, Nepal, Vietnam, Myanmar,
Pakistan, Filipina, India, Thailand, Cambodia, Bangladesh, Sri Lanka, China, dan Laos. Jenis-
jenis  sektor yang  terlibat  adalah  pembantu  rumah,pembinaan,  perkhidmatan,  perkilangan,
perladangan, dan pertanian.

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

3. (i) Senaraikan  semua  projek  dengan  terperinci  (nama  pemaju/nama  projek/jenis
khidmat/keluasan/  lot/pemilik  tanah dan  sebagainya)  yang telah diluluskan,  disiapkan
dan dimohonkan pemaju dan korporat di Bukit Bendera sejak tahun 2008 hingga 2017. 

(ii) Adakah  permohonan  pembangunan  theme  park (termasuk  casino)  atau  hotel  akan
diluluskan atau dimohonkan jika ada? Dan kemukakan nama pemaju. 

Y.A.B. Ketua Menteri:

3. (i) Perbadanan Bukit Bendera Pulau Pinang (PBBPP) telah ditubuhkan pada tahun 2010
dan  beroperasi  mulai  2011  di  Bukit  Bendera.  Perincian  projek  –  projek  yang
dilaksanakan dan dirancang dari  tahun 2011 sehingga 2017 di Bukit  Bendera adalah
seperti di Lampiran A dan B.

(ii) Sehingga  kini,  Kerajaan  Negeri  tidak  menerima  sebarang  permohonan  bagi  tujuan
pembangunan theme park atau kasino di Bukit Bendera. Selain itu, Request for Proposal
(RFP) telah dikeluarkan oleh Kerajaan Negeri melalui Perbadanan Ketua Menteri (CMI)
pada  November  2010  untuk  pemulihan,  pengubahsuaian  dan  pembangunan  semula
Crag Hotel untuk tujuan penginapan. Pembida yang berjaya adalah syarikat Sri Nisuh
Sdn Bhd. Pihak syarikat sedang menyediakan pelan perancangan dan pembangunan
yang lengkap untuk dibentangkan kepada Panel Penasihat Rekabentuk Bukit Bendera
(Design Review Panel  )  terlebih  dahulu  sebelum mengemukakan Pelan Permohonan
Merancang dan Pelan Bangunan kepada Majlis Bandaraya Pulau Pinang.

RUJ. LAMPIRAN A DAN B (NO. 3)

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

4. (i) Huraikan semua kos dengan terperinci (termasuk DEIA/TIA) yang terlibat untuk projek
Terowong Laut Pulau ke Seberang Perai, termasuk tanah (luasnya/lot/lokasinya) yang
dijadikan bayaran, dan berapa bayaran (tanah/tunai) telah dibayar setakat ini. 

(ii) Huraikan bila tiga pakej jalanraya, terutamanya Teluk Bahang ke Tanjong Tokong akan
mula kerjanya dan siapnya. 

Y.A.B. Ketua Menteri:

4. (i) Kos Keseluruhan Projek Terowong Bawah Dasar Laut (Link Ketiga) berjumlah RM3.6
billion meliputi kos Kajian Kebolehlaksanaan dan Rekabentuk Terperinci (termasuk kos
Kajian Impak Alam Sekitar), kos Pengambilan Balik Tanah dan kos pembinaan. Perincian
kos keseluruhan bagi Projek Terowong ini adalah seperti berikut:- 

Pecahan Kos Bagi Projek Terowong Bawah Dasar Laut (Link Ketiga)

Projek 

Kos Kajian
Kebolehlaksanaan dan
Rekabentuk Terperinci

(RM)

Kos
Pengambilan
Balik Tanah

(RM)

Kos Pembinaan
(RM)

Jumlah Kos
(RM)

Terowong
Link Ketiga

96,248,800.00 1,380,000.00
3,503,542,000.0

0
3,601,170,800.00

Manakala perincian setiap kos kajian yang terlibat di bawah Kajian Kebolehlaksanaan
dan Rekabentuk  Terperinci  Terowong Bawah Dasar  Laut  mengikut  perjanjian  adalah
seperti di Lampiran A.

Pembayaran ke atas Projek ini  akan dibuat melalui  pemberimilikan ke atas lot tanah
yang terletak di Bandar Sri Tanjung Pinang 1 dan Bandar Sri Tanjung Pinang 2 dengan
anggaran keluasan keseluruhan 97.8361 ekar yang bernilai RM3.6 billion berdasarkan
perkiraan  keluasan  bersih  tanah  yang  boleh  dibangunkan  (net  developable  area).
Setakat ini tiada sebarang bayaran dibuat kepada kontraktor untuk Projek Terowong ini
memandangkan kajian kebolehlaksanaan masih belum disiapkan.

(ii) Fasa pembinaan bagi Projek Jalan-Jalan Utama yang melibatkan Jalan Berkembar dari
Tanjung Bungah ke Teluk Bahang (Pakej 1) dan Jalan Pintasan dari Lebuhraya Tun Dr.
Lim Chong Eu ke Air Itam (Pakej 2) dijangka bermula pada pertengahan 2018. Tarikh ini
diberi setelah mengambil kira:

(a) Proses kelulusan DEIA oleh Kerajaan Persekutuan; 

(b) Proses pengambilan balik tanah oleh Pejabat Daerah dan Tanah; dan

(c) Penyiapan kerja-kerja tebusguna tanah yang akan diberimilik sebagai bayaran
kos projek.

RUJ. LAMPIRAN A (NO. 4)

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

5. (i) Senaraikan  semua  penggondolan  tanah  bukit  (termasuk  76m/250kaki  ke  atas)
persendirian secara haram (dengan terperinci termasuk lot nombor/keluasan/nama tuan
tanah/status tanah dsb) dalamNegeri Pulau Pinang sejak tahun 2008. 

(ii) Huraikan  tindakan  dan  penguatkuasaan  dengan  terperinci  (Akta-akta  rujukan)  yang
telah/sedang/akan dilaksanakan pihak Kerajaan Negeri. 

Y.A.B. Ketua Menteri:

5. Senarai penggondolan tanah bukit persendirian secara haram di Pulau Pinang sejak tahun 2008
adalah seperti di Lampiran A.

Kerajaan Negeri melalui agensi-agensi yang berkaitan telah melaksanakan pelbagai usaha untuk
mengawal aktiviti di kawasan berbukit di Negeri Pulau Pinang. Tindakan-tindakan yang diambil
oleh Kerajaan Negeri adalah seperti berikut: 

(i) Pemantauan dan rondaan bermotosikal secara berkala oleh Pejabat Daerah dan Tanah,
Pihak Berkuasa Tempatan serta Pejabat Tanah dan Galian Negeri di kawasan bukit bagi
memantau aktiviti di kawasan berbukit. Sekiranya terdapat pencerohan melibatkan tanah
kerajaan,  maka  notis  pencerobohan  akan  dikeluarkan  serta  merta  kepada  pihak
berkenaan. Ia akan disusuli dengan tindakan penguatkuasaan sekiranya gagal dipatuhi.
Sekiranya  terdapat  kerja-kerja  tanah  atau  pembinaan  struktur  di  atas  tanah  milik
persendirian maka tindakan pelaporan kepada Majlis Bandaraya Pulau Pinang (MBPP)
akan dibuat untuk tindakan selanjutnya; 

(ii) Pemantauan  oleh  pihak  MBPP dengan  menggunapakai  teknologi  drone di  kawasan
berbukit manakala bagi kawasan hutan simpan ianya dipantau sepenuhnya oleh Jabatan
Perhutanan Negeri; 

(iii) Mengeluarkan surat  amaran iaitu Notis 425/426A Kanun Tanah Negara 1965 kepada
pemilik tanah untuk menghentikan aktiviti kerja tanah yang dilakukan tanpa kelulusan; 

(iv) Mengadakan perjumpaan  bersama dengan  pemilik-pemilik  tanah  bagi  memaklumkan
kepada  pemilik-pemilik  tanah  mengenai  kesalahan  yang  telah  dilakukan  dan
mengarahkan supaya memulihkan tanah berkenaan dilakukan; 

(v) Tindakan  penguatkuasaan  di  bawah  Enakmen  Air  1967  untuk  merobohkan  struktur-
struktur yang menghalang punca air; 

(vi) Tindakan pendakwaan oleh Pihak Berkuasa Tempatan ke atas beberapa tuan punya
tanah di Mahkamah kerana menjalankan kerja-kerja tanah tanpa kebenaran dan telah
dijatuhi  hukuman  denda  serta  perintah  menjalankan  kerja-kerja  mitigasi  untuk
memulihkan tanah berkenaan; 

(vii) Menubuhkan Jawatankuasa Kerja Tanah Bukit pada April 2016 bagi memantau aktiviti
penerokaan tanah tinggi  termasuk tanah bukit  sama ada secara sah atau tidak sah.
Jawatankuasa ini dipengerusikan oleh Pengarah Tanah dan Galian dan dianggotai oleh
jabatan teknikal berkaitan; 

(viii) Melantik juru perunding menjalankan kajian dan menyediakan pelan pembangunan ke
atas  aktiviti  pertanian  dilereng-lereng  bukit  bagi  mengelak  masalah-masalah  seperti
berlakunya banjir dan tanah runtuh dengan memberikan tumpuan kepada kawasan yang
berpotensi  untuk  dicerobohi.  Juru  perunding  telah  dilantik  dan  perlu  menjalankan
pemeriksaan tapak secara visual untuk menentukan keseriusan isu hakisan tanah dan
pemendapan serta mengumpulkan semua maklumat yang relevan seperti topografi, data
hidrologi, jenis tanah dan juga siasatan tanah ke atas lima (5) lokasi hotspot yang telah
dikenal pasti. Juru perunding yang dilantik juga dikehendaki menyediakan analisa dan
penilaian  terhadap  kehilangan  tanah  dan  kesan  pemendapan  di  laluan  air  serta
menyediakan satu cadangan menyeluruh untuk menangani dan mengurangkan semua
kesan buruk yang mungkin disebabkan oleh proses hakisan dan pemendapan tersebut;
dan 

(ix) Membuat  pengukuran  sempadan  tanah  oleh  Pejabat  Daerah  dan  Tanah  dengan
kerjasama MBPP dan JUPEM bagi memudahkan tindakan pendakwaan dibuat.

RUJ. LAMPIRAN A (NO. 5)

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

6. (i) Huraikan status dan keadaan pembangunan semula Kampong Tanjong Tokong setakat
ini? 

(ii) Bila  akan  siapnya  dan  ke  semua  penduduk  yang  terlibat  akan  pindah  masuk
pembangunan tersebut?

Y.A.B. Ketua Menteri:

6. (i) Majlis  Bandaraya  Pulau  Pinang  (MBPP)  telah  memberikan  Kebenaran  Merancang
kepada  UDA bagi  pemajuan  di  kawasan  Tanjung  Tokong  pada  20  Oktober  2015.
Cadangan pemajuan melibatkan pembinaan skim perumahan gantian parcel 4A dengan
2 blok kediaman (A dan B). 

(ii) Kerja-kerja  bagi  pembinaan  kedua-dua  blok  dengan  jumlah  550  unit  tersebut  telah
dimulakan  pada  24  Oktober  2015  dengan  tempoh  siap  selama  4  tahun.  Prestasi
kemajuan projek sehingga April  2017 adalah masing-masing 43.66% bagi Blok A dan
12.89% bagi Blok B. Pihak UDA menjangkakan projek ini akan siap pada bulan Oktober
2018  dan  penduduk  akan  dipindahkan  ke  pembangunan  berkenaan  pada  bulan
November/Disember 2018 

Pihak  UDA juga  sedang  menyelesaikan  isu  Pemegang  Kuasa  bagi  membolehkan
tawaran rumah gantian ditawarkan kepada bekas pemegang TOL yang telah meninggal
dunia.

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

7. (i) Huraikan isu pampasan kepada nelayan yang dipengaruhi projek tanah tebus guna Sri
Tanjung  Pinang  1  &  2,  yang  masih  tidak  diperundingkan  antara  nelayan  (Kawasan
Tanjong Tokong), LKIM, E&O, UPEN dan Kerajaan Negeri. 

(ii) Apakah tindakan dan penyelesaian akan dilaksanakan?

Y.A.B. Ketua Menteri:

7. (i) Nelayan  Kawasan  Tanjong  Tokong  adalah  ahli  kepada  Persatuan  Nelayan  Kawasan
Teluk Bahang.  Kaedah dan kuantum bayaran ex-gratia  dibuat  secara mesyuarat  dan
pihak nelayan yang diwakili oleh Lembaga Kemajuan Ikan Malaysia (LKIM). Bagi projek
STP2, jumlah ex-gratia adalah berdasarkan syor daripada LKIM dan dipersetujui  oleh
Syarikat E&O Sdn Bhd selaku pelaksana projek.  

Pembayaran Kali-1

KATEGORI BILANGAN KADAR BAYARAN JUMLAH

Nelayan 152 RM 15,000.00 RM 2,280,000.00

Awak-awak 61 RM 2,000.00 RM 122,000.00

JUMLAH RM 2,402,000.00

Pembayaran Kali Ke-2

KATEGORI BILANGAN KADAR BAYARAN JUMLAH

Nelayan 14 RM 15,000.00 RM 210,000.00

Awak-awak 8 RM 2,000.00 RM 16,000.00

Pemilik  bot  yang  meninggal
dunia

8 RM 15,000.00 RM 120,000.00

Awak-awak  yang  meninggal
dunia

2 RM 2,000.00 RM 4,000.00

Pemilik  bot  yang  tidak  aktif  /
berlesen

18 RM 7,500.00 RM 135,000.00

Awak-awak  yang  tidak  aktif  /
berlesen

5 RM 1,000.00 RM 5,000.00

JUMLAH RM 490,000.00

(ii) Antara  langkah  dan  penyelesaian  bagi  memastikan  wakil  nelayan  dilibatkan  adalah
seperti berikut:

(a) Dalam  penyediaan  Laporan  Kajian  Penilaian  Terperinci  Impak  Alam  Sekitar
(DEIA),  beberapa  siri  perbincangan telah  diadakan bersama nelayan  terlibat.
Nelayan dan orang awam sekitar kawasan projek juga telah dijemput ke sesi
forum awam pada 24 Ogos 2013; 

(b) Pembayaran  ex-gratia  telah  dibuat  dua  (2)  kali  iaitu  pada  3  Jun  2015  yang
melibatkan  152  orang  tekong  dan  61  orang  awak-awak.  Manakala  sesi
pembayaran kedua dibuat pada 31 Oktober 2015 kepada nelayan tercicir dan
tidak memenuhi kriteria pemilihan awal yang ditetapkan; dan 

(c) Beberapa  projek  berkaitan  nelayan  termasuklah  Pusat  Kegiatan  Nelayan,
pembinaan jeti  terapung dan benteng pemecah ombak secara dasarnya telah
dipersetujui oleh pelaksana projek. Projek ini masih di peringkat perincian dan
input daripada LKIM selaku wakil nelayan sentiasa diberi perhatian.

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

8. (i) Senaraikan semua harga tanah yang dinilaikan Kerajaan Negeri Pulau Pinang dengan
terperinci (DTL/DBD/SPU/SPT/SPS), termasuk pulau-pulau, misalnya Pulau Jerejak, dan
bandingkan dengan harga pasaran bebas atau tender terbuka. 

(ii) Huraikan nilai dan harga anggaran di 3 buah Pulau yang akan ditambunkan di lautan
Gertak Sanggul - Teluk Kumbar - Permatang Damar Laut pada masa 30, 60 dan 100
tahun. 

Y.A.B. Ketua Menteri:

8. (i) Semua  tanah  Kerajaan  Negeri  akan  dibuat  nilaian  bagi  tujuan  pemberimilikan  dan
dikenakan  premium  oleh  Jabatan  Penilaian  dan  Perkhidmatan  Harta  (JPPH).  Nilai
pasaran semasa oleh JPPH adalah sah dalam tempoh 6 bulan hingga 12 bulan. Antara
faktor-faktor  yang diambilkira  dalam penilaian adalah jenis  kegunaan tanah,  keadaan
tanah, tempoh pegangan hakmilik, lokasi, bentuk dan saiz tanah. Oleh itu nilaian tanah
kerajaan pada keseluruhannya akan beza dan berubah atas pelbagai faktor. 

(ii) Penang South Reclamation (PSR) adalah cadangan menambak laut untuk mewujudkan
3 buah pulau milik Kerajaan Negeri di selatan bahagian Pulau Pinang. 3 pulau buatan ini
akan  dicadangkan  bagi  tujuan  pembangunan  perindustrian,  kediaman,  komersial,

kemudahan awam dan lain-lain serta masih belum dimuktamadkan dan diluluskan. PSR
dicadangkan untuk dibangunkan berdasarkan  Smart City dan konsep  Transit Oriented
Development  (TOD) dengan  infrastruktur  bertaraf  dunia,  namun  kos  yang  akan
ditanggung bagi setiap komponen "Smart" masih belum dipastikan. 

(iii) Ia adalah sukar untuk menentukan nilai tanah sebenar PSR dalam tempoh 30, 60 atau
100  tahun  akan  datang  pada  ketika  ini.  Untuk  makluman,  Kerajaan  Negeri  sedang
mengkaji dan memantau kaedah untuk menetapkan nilai bagi tanah yang akan ditambak
termasuk  secara  beransur-ansur  dilepaskan  ke  dalam  pasaran  melalui  lelongan.
Penilaian tanah PSR akan mengambil kira keperluan secara seimbang antara pelbagai
aspek pembangunan dan pengaruh luar seperti keadaan pasaran, komitmen sosial dan
memastikan ekonomi yang mampan dengan memastikan faedah untuk "Transformasi
Ekonomi Pulau Pinang" terjaga. 

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

9. (i) Senaraikan  pecahan  warga  emas  dengan  program  warga  emas  dengan  terperinci
(DTL/DBD/SPU/SPT/SPS)  dan  pecahan  dikategorikan  kepada  1)  sihat  dan  boleh
berjalan, 2) tidak sihat, sakit dan tidak boleh berjalan. 

(ii) Huraikan polisi  social welfare, strategi dan Pelan Kerajaan Negeri Pulau Pinang untuk
memberikan  khidmat  perubatan,  skim  insurans,  pusat  lindungan  atau  penyayangan
kepada golongan warga emas ni. 

Y.A.B. Ketua Menteri:

9. (i) Berdasarkan statistik daripada sistem iSejahtera, pada tahun 2016, jumlah warga emas
yang  menerima  sumbangan  Program  Penghargaan  Warga  Emas  adalah  seramai
162,071 orang. Pecahan jumlah warga emas mengikut daerah adalah seperti berikut:-

DAERAH BIL. WARGA EMAS

SPT 32,236

SPU 30,811

SPS 13,407

DTL 70,107

DBD 15,510

JUMLAH 162,071

Kerajaan Negeri tidak mempunyai maklumat jumlah warga emas mengikut kategori sihat
dan boleh berjalan, tidak sihat, sakit dan tidak boleh berjalan. 

(ii) Kerajaan Negeri telah melantik Penang Medical College (PMC) untuk menjalankan kajian
berkenaan warga emas dalam usaha memastikan kebajikan warga emas sentiasa dijaga
dengan sempurna. Hasil kajian yang dijalankan pada Mei 2013 menunjukkan bahawa
Negeri Pulau Pinang merupakan salah satu negeri yang mempunyai peningkatan kadar
penuaan yang tinggi di dalam negara. Dapatan kajian menunjukkan 62.3% warga emas
yang tinggal di Pulau Pinang berumur 60 hingga 69 tahun, seramai 30.5% berumur 70-
79  tahun  dan 7.20% berumur  80 tahun  ke  atas.  Kerajaan  Negeri  amat  prihatin  dan
komited  terhadap  kebajikan  serta  kesejahteraan  rakyat  termasuk  warga  emas.
Pelaksanaan pelbagai program kebajikan bagi membantu golongan warga emas akan
dapat membantu Kerajaan Negeri menangani isu  aging population di negeri ini. Antara
program yang dilaksanakan termasuklah:

(a) Mewujudkan suatu ekosistem perumahan yang tidak membebankan rakyat dan
mampu dimiliki.  Warga emas yang berpendapatan kurang daripada RM1,500
dan  mempunyai  kes-kes  kronik  akan  diberi  keutamaan  oleh  Jawatankuasa
Pembersihan Proses Perolehan Perumahan (SPEC) untuk menyewa unit Projek
Perumahan Rakyat (PPR); 

(b) Melaksanakan program “Jom Hidup Sihat”  yang disasarkan kepada rakyat  di
negeri Pulau Pinang untuk mengamalkan gaya hidup yang sihat khususnya di
kalangan  warga  emas.  Kerajaan  Negeri  menggalakkan  setiap  KADUN untuk
mewujudkan pusat  komuniti  supaya  aktiviti-aktiviti  komuniti  seperti  latihan  Tai
Chi, Qi Gong, Line Dance dan Aerobik dapat dijalankan dan peralatan outdoor
gym juga  dapat  disediakan.  Program  ini  juga  dapat  menjadikan  kawasan
perumahan sebagai pusat aktiviti dan riadah seharian kepada warga emas untuk
bersama-sama memupuk kepentingan penjagaan kesihatan dan membina ikatan
silaturrahim  yang baik  serta  dapat  menanam sikap  kejiranan  dan  prihatin  di
kalangan komuniti; 

(c) Memberikan bantuan hemodialisis kepada mereka yang kurang berkemampuan
termasuk warga emas yang mempunyai penyakit buah pinggang melalui Pusat
Dialisis C.A.T. di kawasan Balik Pulau Daerah, Barat Daya. Subsidi sebanyak
RM30.00 diberikan oleh Kerajaan Negeri kepada pesakit yang terpilih bagi setiap
sesi  rawatan  dialisis  termasuk  warga  emas.  Jumlah  maksimum pembayaran
perbelanjaan  perubatan adalah  RM30.00  bagi  setiap  sesi  selama 52 minggu
dengan mengambil  kira  kos RM110.00 bagi setiap sesi  (RM50.00 ditanggung
oleh Kerajaan Persekutuan, RM30.00 oleh Kerajaan Negeri Pulau Pinang dan
RM30.00  ditanggung  oleh  pesakit).  Namun  begitu,  bagi  pesakit  yang  tidak
berkemampuan  untuk  membayar  RM30,  pesakit  bolehlah  memohon  bantuan
subsidi  sebanyak  RM10  daripada  pihak  Kerajaan  Negeri  Pulau  Pinang.
Sekiranya  pemohon ingin  melanjutkan  bantuan  pembiayaan,  pemohon  harus
mengemukakan  permohonan  semula  lapan  minggu  sebelum  tempoh
pembiayaan tamat untuk dipertimbangkan; 

(d) Melancarkan  program  mammogram  percuma  pada  awal  2015  yang
memfokuskan  kepada  golongan  kurang  berkemampuan  berusia  35  tahun  ke
atas yang turut merangkumi warga emas; 

(e) Memberikan bantuan kewangan kepada golongan warga emas bagi membantu
mereka yang kurang berkemampuan dan miskin seperti berikut:-

• Bantuan  Kewangan  RM100.00  setahun  bagi  Program  Penghargaan
Warga  Emas yang bertujuan  untuk menghargai  jasa dan  budi  warga
emas yang telah berbakti untuk Negeri Pulau Pinang. 

• Bantuan  melalui  Jabatan  Kebajikan  Masyarakat  seperti  Bantuan  Am,
Bantuan Orang Tua, dan Bantuan Pesakit Telantar. Bantuan ini diberikan
untuk saraan hidup kepada warga emas yang memerlukan bantuan. 

(f) Kerajaan Negeri  melalui  Pihak Berkuasa Tempatan (PBT) turut  menyediakan
kemudahan  alatan  senaman  (outdoor  gym)  yang  giat  dilaksanakan  secara
berperingkat mengikut keperluan di taman-taman rekreasi awam dan kawasan
tanah lapang untuk digunakan oleh masyarakat setempat termasuk warga emas;
dan 

(g) Kerajaan  Negeri  melalui  Jabatan  Kebajikan  Masyarakat  (JKM)  juga  telah
menubuhkan Pusat Aktiviti Warga Emas (PAWE) di mana terdapat 2 buah PAWE
di Pulau Pinang, iaitu di Balik Pulau dan Pongsu Seribu, Kepala Batas. PAWE
merupakan tempat berkumpul dan menjalankan aktiviti bagi warga emas tetapi
bukan pusat jagaan berkediaman / harian untuk warga emas. PAWE beroperasi
mengikut  waktu  pejabat  selama  5  hari  seminggu.  Setiap  PAWE mempunyai
jawatankuasa  yang  menggerakkan  operasi  dan  penyelia  yang  dilantik  bagi
menguruskan PAWE tersebut.

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

10. (i) Huraikan dengan terperinci (termasuk projek Sri Tanjung Pinang Fasa 2, 3 buah pulau
tambunan  di  lautan  selatan)  keadaan,  kemampuan  dan  kesediaan  bekalan  air
seluruhNegeri Pulau Pinang dan impaknya dari segi sosial, ekonomi, alam sekitar dan
"sustainable development" pembangunan yang mampan. 

(ii) Huraikan polisi, strategi dan pelan Kerajaan Negeri Pulau Pinang. 

Y.A.B. Ketua Menteri:

10. Pulau Pinang merupakan Negeri yang mengenakan tarif air yang paling rendah dalam Negara
iaitu  RM0.32  setiap  1000  liter  untuk  35,000  cubic  meter  berbanding  dengan  RM1.32  untuk
Negeri Johor.   Ini merupakan hanya 25% daripada bil air Johor.   Keadaan bekalan air semasa
adalah stabil sehingga tahun 2020. Sekiranya penggunaan domestik per kapita sedia ada iaitu
sebanyak 286 l/c/d dapat dikurangkan kepada 209 l/c/d, kelestarian sumber bekalan air mentah
negeri dapat dilanjutnya sehingga 2030.

Pada 2016, lebih daripada 80% bekalan air di Pulau Pinang diperolehi dari Sungai Muda melalui
Loji Rawatan Air Sungai Dua yang merupakan loji rawatan air yang terbesar di Malaysia dengan
kapasiti rawatan 1228 MLD manakala baki 20% bekalan air diperolehi dari kawasan tadahan air
di Negeri Pulau Pinang.

Bekalan air  yang dicadangkan untuk Projek Pembangunan Sri  Tanjung Pinang yang terletak
bertentangan kawasan Straits Quay dan Gurney Drive boleh dibekalkan oleh Loji Rawatan Air
Guillemard dan Loji Rawatan Air Batu Ferringhi. Sumber air mentah ini diperolehi dari Empangan
Teluk Bahang dan kawasan-kawasan tadahan air Batu Ferringhi dan Guillemard.

Bagi cadangan tiga Projek Tebus Guna Tanah (Reclamations) di kawasan bertentangan dengan
Pantai Teluk Kumbar di Bahagian Selatan Negeri Pulau Pinang, bekalan air ke pembangunan
tersebut  boleh  disalurkan  melalui  1200mm  Paip  Dasar  Laut  Ketiga  (Third  Twin  Submarine
Pipeline) yang dirancang akan beroperasi pada tahun 2019. Saluran Paip Dasar Laut baru ini
mempunyai kapasiti penyaluran sebanyak 350 juta liter air sehari.

Berdasarkan  “Masterplan  Study  for  Potable  Water  Supply  in  Pulau  Pinang  until  year  2050”
bertarikh  Oktober  2009,  bagi  memastikan  bekalan  air  yang  mencukupi  selepas  tahun  2020
sehingga  tahun  2050,  Skim  “Sungai  Perak  Raw  Water  Transfer  Scheme”  (SPRWTS)  telah
dikenal pasti sebagai sumber air mentah bagi jangka masa panjang.

Pada masa ini,  Kerajaan Negeri  Pulau Pinang, Kerajaan Negeri  Perak dan KeTTHA sedang
berunding untuk merealisasikan projek penting ini. Projek ini boleh menghasilkan sebanyak 1000
MLD air  terawat bagi  Negeri  Pulau Pinang dan ia akan dilaksanakan dalam empat (4) fasa.
Sebuah loji rawatan air yang baru akan dibina berhampiran dengan Sungai Kerian di Seberang
Perai Selatan (SPS) di mana air yang dirawat itu akan disalurkan ke utara sehingga saluran Paip
Dasar  Laut  Ketiga  yang  baru  untuk  membekalkan  air  tambahan  ke  Pulau  Pinang  untuk
memenuhi permintaan bekalan air Pulau Pinang sehingga 2050.

Oleh yang demikian, permintaan bekalan air bagi Negeri Pulau Pinang pada masa depan akan 
tercapai oleh:

(i) Pengurusan Permintaan Air (Water Demand Management) - untuk mengurangkan 
penggunaan per kapita domestik daripada 286 l/c/d kepada 209 l/c/d.

(ii) Pengurusan Bekalan Air (Water Supply Management) - Sungai Perak Raw Water 
Transfer Scheme. 

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

11. (i) Huraikan  sebab-sebab dalam draf  kajian  semula  Pelan  Struktur  Pulau  Pinang 2007,
Kerajaan  Negeri  tidak  berhasrat  mewartakan  semula  sea  grass  bed di  Middle  bank
sebagai kawasan eko sistem laut sea grass bed Pulau Pinang dari jadi kawasan tanah
tebus guna. 

(ii) Huraikan Negeri Kerajaan Pakatan lebih berhasrat pembangunan daripada alam sekitar. 

Y.A.B. Ketua Menteri:

11. (i) Dalam Rancangan Struktur Negeri Pulau Pinang 2020 (RSNPP 2020) yang diwartakan
pada 28 Jun 2007 menyatakan kawasan Middle Bank sebagai kawasan pembangunan
baru/tebus guna. Walau bagaimanapun, dasar tebus guna tanah hanya membenarkan
kawasan  tersebut  bagi  pembangunan  projek-projek  yang  telah  dikenalpasti  dan
dipersetujui Kerajaan Negeri dan Majlis Perancang Fizikal Negara (MPFN). Sehingga kini
Kerajaan Negeri  belum berhasrat  untuk membangunkan kawasan  Middle Bank untuk
apa-apa  tujuan  atau  mewartakan  semula  "sea  grass  bed" di  Middle  Bank sebagai
kawasan eko sistem laut.

Negeri Pulau Pinang akan terus mengorak langkah sebagai negeri maju yang memiliki
pertumbuhan  ekonomi  yang  mampan  dan  menawarkan  persekitaran  hidup  yang
kondusif. RSNPP 2020 telah menetapkan bahawa pembangunan secara mampan akan
dilaksanakan  bagi  memastikan  keseimbangan  antara  pembangunan  fizikal  dan
kepentingan alam sekitar. 

Malahan perlu diambil kira Negeri Pulau Pinang adalah salah satu negeri di Malaysia
yang tidak membenarkan pembangunan di kawasan yang melebihi 76 meter atau 250
kaki dari paras laut berbanding dengan syarat yang ditetapkan di peringkat pusat iaitu
500 kaki  dari  paras laut.  Ini  secara  langsung menunjukkan  betapa  penting isu  alam
sekitar adalah kepada Kerajaan Negeri Pulau Pinang.

Selain  daripada  ini,  semua  projek  berskala  besar  dikehendaki  oleh  pihak  Kerajaan
Negeri Pulau Pinang selaras dengan undang-undang untuk mendapatkan Laporan EIA
dan DEIA di mana pihak pemaju akan dikehendaki secara ketat untuk mematuhinya. 

(ii) Oleh yang demikian, kawasan yang dibenarkan untuk pembangunan dihadkan mengikut
nisbah yang bersesuaian bagi memberi ruang pengekalan kawasan yang sensitif seperti
kawasan hutan simpanan, hutan paya laut, kawasan bukit, kawasan tadahan, jelapang
padi, paya bakau, taman negara, taman negeri dan taman-taman perbandaran. 

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

12. (i) Senaraikan dengan terperinci rombongan MMK dan PBT (nama rombongan/Ahli yang
mengikut/tujuan/anggaran perbelanjaan/negara yang dikunjungi/laporan lawatan)ke luar
negara dari tahun 2016 hingga 1 Mei 2017. 

(ii) Berapa kunjungan lagi akan dicadangkan hingga hujung tahun 2017?

Y.A.B. Ketua Menteri:

12. (i) Kerajaan  Negeri  Pulau  Pinang  telah  menyertai  berbagai  lawatan  di  luar  negara.
Lawatan-lawatan tersebut bertujuan untuk mempelajari, memperoleh pengetahuan dan
berkongsi  idea  dan  pendapat  tentang  sesuatu  isu  atau  teknologi  di  samping
mengeratkan hubungan diplomasi di antara dua hala. 

Butiran lawatan keseluruhan dari bulan Januari 2016 sehingga Mei 2017 dan jumlah kos
yang terlibat adalah seperti berikut :-

BIL BUTIRAN

2016 2017 (sehingga Mei 2017)

JUMLAH
LAWATAN

KOS
JUMLAH

LAWATAN
KOS

1
YB.Ahli-ahli  Mesyuarat
Kerajaan (MMK)

43 RM2,019,856.28 12 RM503,992.00

2
Majlis  Bandaraya  Pulau
Pinang (MBPP)

6 RM283,269.39 4 RM168,642.60

3
Majlis Perbandaran Seberang
Perai (MPSP)

22 RM241,990.22 4 RM17,991.50

JUMLAH RM2,545,115.89 RM690,626.10

Senarai lawatan terperinci bagi YB. Ahli-ahli mesyuarat kerajaan adalah seperti di 
Lampiran A. Senarai lawatan terperinci bagi MBPP dan MPSP adalah seperti di 
Lampiran B. 

(ii) Cadangan lawatan yang telah dirancangkan sehingga bulan Disember 2017 adalah 
seperti di Lampiran C.

RUJ. LAMPIRAN A,B DAN C (NO. 12)

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

13. Huraikan  prestasi  Jabatan  Penguatkuasaan  sejak  penubuhannya  dan  pelannya  pada  masa
jangka  pendek  dan  panjang,  termasuk  latihan,  peralatan,  undang-undang,  peruntukan  dan
kelayakan kemasukan kaki tangan. 

Y.A.B. Ketua Menteri:

13. Secara keseluruhannya, prestasi Jabatan Penguatkuasaan MBPP dan MPSP adalah pada
tahap yang memuaskan dan setiap anggota  telah  memberikan komitmen yang tinggi  di
dalam tugasan yang diberikan. Perincian mengenai prestasi, pelan jangka pendek, pelan
jangka panjang, latihan, peralatan, undang-undang/peruntukan dan kelayakan kemasukan
kakitangan ke Jabatan Penguatkuasaan MBPP dan MPSP adalah seperti di Lampiran A, B,
dan C.

RUJ. LAMPIRAN A, B DAN C (NO. 13)

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

14. Huraikan prestasi mesyuarat tindakan daerah bagi setiap daerah (DTL/DBD/SPU/SPT/SPS) dan
kategorikan dan asingkan isu-isu mengikut jenis dan popular. 

Y.A.B. Ketua Menteri:

14. Mesyuarat  Jawatankuasa Kerja Tindakan Daerah merupakan mesyuarat yang dipengerusikan
oleh  Pegawai  Daerah  dan  diurusetiakan  oleh  Bahagian  Pembangunan,  Pejabat  Daerah  dan
Tanah. Mesyuarat ini dijalankan sebulan sekali yang melibatkan pelbagai pihak termasuk YB Ahli
Parlimen, YB ADUN, pelbagai agensi dan jabatan kerajaan yang membincangkan tentang isu-isu
pembangunan daerah. Jenis pecahan isu yang dibincangkan di dalam Mesyuarat Jawatankuasa
Kerja Tindakan Daerah adalah seperti di Lampiran A.

RUJ. LAMPIRAN A (NO. 14)

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

15. Huraikan semua soalan bertulis Dewan ini sejak 2008 berdasarkan kandungannya dikategorikan
dan asingkan jenis mengikut MMK.

Y.A.B. Ketua Menteri:

15. Statistik soalan bertulis Mesyuarat Dewan Undangan Negeri mengikut MMK dari tahun 2008
sehingga tahun 2016 yang dijana melalui sistem ADUN.net adalah seperti di Lampiran A.

RUJ. LAMPIRAN A (NO. 15)

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

16. (i) Huraikan dengan terperinci strategi, pelan dan sistemnya Kerajaan Negeri melaksanakan
pengasingan sisa pepejal dari punca (Seggregation At Source) agar mencapai 65% kitar
semula dalam 10 tahun lepas sistem tersebut dikuatkuasakan. 

(ii) Huraikan  perlunya  Undang-undang  Khas  untuk  maksud  tersebut  digubalkan  Pihak
Berkuasa Tempatan. 

(iii) Senaraikan peruntukan sedia ada dan/atau draf  untuk pengasingan sisa pepejal,  jika
ada. 

Y.A.B. Ketua Menteri:

16. Antara  strategi  yang  ditetapkan  bagi  menjayakan Dasar  Pengasingan Sisa  di  Punca  adalah
seperti berikut: 

A. Perundangan

(i) Memperkukuhkan  garis  panduan  dan  mekanisma  untuk  pengasingan  dan
pengurusan bahan kitar semula.

(ii) Memperkukuhkan Undang-Undang Kecil Pengasingan Sampah Dan Pelesenan
Perkhidmatan  Pemungutan  Sampah  Yang  Boleh  Dikitar  Semula  (Majlis
Bandaraya Pulau Pinang/Majlis Perbandaran Seberang Perai) 2016. 

53



(iii) Mensyaratkan  penyediaan  kemudahan  pengasingan  sisa  di  dalam  syarat
pemajuan. 

(iv) Mensyaratkan kewajipan pengasingan sisa dalam syarat pelesenan. 

(v) Mensyaratkan kewajipan pengasingan sisa dalam penyewaan harta milik Pihak
Berkuasa Tempatan (PBT).

B. Sistem dan Kemudahan

(i) Penyediaan perkhidmatan pungutan bahan kitar semula oleh Pihak Berkuasa 
Tempatan (PBT) di kawasan kediaman bertanah pada setiap hari Sabtu.

(ii) Pelesenan perkhidmatan pemungut sampah yang boleh dikitar semula mulai 1 
Jun 2017. 

(iii) Pelesenan pengusaha barang lusuh. 

(iv) Cadangan mewujudkan Buy Back Centre.

C. Promosi dan pendidikan

(i) Edaran risalah pengasingan sisa kepada pemilik atau penghuni premis 
kediaman bertanah.

(ii) Pemasangan billboard pengasingan sisa di kawasan tertentu.

(iii) Pemasangan iklan pengasingan sisa di perhentian bas.

(iv) Paparan mesej kewajipan pengasingan sisa di cukai pintu dan sijil lesen 
perniagaan.

(v) Paparan mesej kewajipan pengasingan sisa di laman web rasmi PBT.

(vi) Pemasangan alat siar raya pada kenderaan kontraktor dan PBT bagi hebahan
tentang pungutan sampah kitar semula.

(vii) Memberi  taklimat  dan  /  atau  memudahcara  pelancaran  pengasingan  sisa  di
punca kepada stakeholder berdasarkan keperluan dan permintaan dari semasa
ke semasa secara berterusan.

D. Penguatkuasaan

(i) Merangka Standard Operating Procedure untuk aktiviti penguatkuasaan ke atas
pemilik atau penghuni premis dan badan pengurusan serta pemungut sampah
yang boleh dikitar semula.

(ii) Notis  Penguatkuasaan  Undang-Undang  Kecil  Pengasingan  Sampah  Dan
Pelesenan  Perkhidmatan  Pemungutan  Sampah  Yang  Boleh  Dikitar  Semula
(MBPP/MPSP) 2016. 

(iii) Penguatkuasaan undang-undang akan dilaksanakan mulai 1 Jun 2017.

Bagi memperkemaskan dasar yang telah dilaksanakan, Kerajaan Negeri telah
mewujudkan Undang-Undang Kecil  (UUK) bagi  maksud pengasingan sampah
telah diwartakan dan berkuatkuasa pada 1 Jun 2016 iaitu Undang-Undang Kecil
Pengasingan Sampah dan Pelesenan Perkhidmatan Pemungutan Sampah Yang
Boleh  Dikitar  Semula  (MBPP/MPSP)  2016.  Undang-Undang  Kecil  ini
merangkumi  klausa-klausa  berkaitan  pengasingan  sampah  dan  melesenkan
pemungut-pemungut  sampah.  Tempoh  penguatkuasaan  bagi  tindakan
mengkompaun kesalahan di bawah UUK ini akan bermula dari 1 Jun 2017 di
mana  tindakan  kompaun  akan  dikeluarkan  kepada  pemilik/penghuni  premis
kediaman  bertanah/bertingkat  yang  tidak  melaksanakan  pengasingan  sisa  di
punca selaras dengan Undang-undang Kecil 3 (UUK 3).

Undang-Undang Kecil adalah perlu kerana :

(i) Undang-Undang  Kecil  menggariskan  perkara-perkara  yang  wajib  diikuti
berhubung dengan pengurusan sampah. Jika tiada Undang-Undang Kecil, maka
adalah sukar untuk menjalankan penguatkuasaan sekiranya penduduk ingkar
arahan  untuk  mengasingkan  sampah.  Di  samping  itu,  ianya  adalah  untuk
mengawal  mereka  yang  menjalankan  kerja-kerja  pengutipan  barangan  kitar

semula.

(ii) Selain  itu,  tanpa  Undang-Undang  Kecil  tindakan  pendakwaan  tidak  dapat
dijalankan  untuk  membawa  pesalah  ke  muka  pengadilan  sebagai  satu
pengajaran  kepada  mereka  yang  gagal  mematuhi  Undang-Undang  Kecil
tersebut. 

(iii) Tujuan  utama  sesuatu  undang-undang digubal  adalah  untuk  mendidik  orang
ramai supaya mematuhi  arahan-arahan pihak berkuasa yang ditetapkan bagi
memastikan keharmonian masyarakat dapat dicapai.

Selain itu, penguatkuasaan Undang-Undang Kecil ini dapat :

(i) Memanjangkan  tempoh  hayat  Tapak  Pelupusan  Pulau  Burung  dan
mengurangkan pencemaran alam sekitar.

(ii) Menjimatkan  kos  pelupusan  apabila  jumlah  sampah  dilupuskan  dapat
dikurangkan dengan perlaksanaan pengasingan sisa dipunca.

(iii) Memastikan proses pengasingan sisa dipunca yang berterusan untuk mencapai
sasaran 40% kadar kitar semula menjelang tahun 2020. 

(iv) Mengurangkan  pembaziran  dan  sumber  dapat  digunakan  untuk  tujuan  yang
lebih bermanfaat.

(v) Menggalakkan  pihak  industri  mengamalkan  aktiviti  kitar  semula  dan
mengurangkan pembuangan sisa.

(vi) Menggalakkan  inovasi  dan  penghasilan  produk  baru  bersumberkan  sisa
industri / perdagangan. 

(vii) Selari  dengan dasar Kerajaan Negeri  yang mempraktikkan nilai-nilai  Cleaner,
Greener, Healthier and Safer.

Bagi  memastikan  kejayaan  pelaksanaan  Dasar  Pengasingan  Sisa  di  Punca,  antara
tanggungjawab  dan  kuasa  yang  diperuntukkan  di  bawah  Undang-undang  tersebut
adalah seperti berikut: 

(i) Tanggungjawab untuk pengasingan sampah - pemunya atau penghuni kediaman
perlu mengasingkan sisa di punca.

(ii) Fungsi  dan  kewajipan  badan  pengurusan  bersama  (JMB)  -  JMB  perlu
menyediakan  kemudahan/tempat  untuk  pengasingan  sisa  di  punca  dan
memastikan ia berada dalam keadaan yang bersih. 

(iii) Pelesenan pemungut barangan kitar semula - semua pemungut barangan kitar
semula perlu mendapatkan lesen. 

(iv) Penguatkuasaan - bagi memastikan penguatkuasaan di bawah Undang-Undang
Kecil  tersebut,  antara  kuasa  yang  diperuntukkan  di  bawah  Undang-undang
tersebut adalah seperti berikut: 

• Kuasa untuk menjalankan penyiasatan pelakuan sesuatu kesalahan. 

• Mana-mana orang yang melanggar mana-mana peruntukan Undang-undang
Kecil  ini  atau  syarat  atau  sekatan  lesen  adalah  melakukan  sesuatu
kesalahan dan boleh,  apabila  disabitkan,  didenda tidak melebihi  dua ribu
ringgit atau dipenjarakan selama tempoh tidak melebihi 1 tahun atau kedua-
duanya. 

• PBT boleh mengkompaun mana-mana kesalahan yang dilakukan oleh mana-
mana orang di bawah Undang-undang Kecil ini. 

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

17. (i) Senaraikan jadual  dan khidmat  bas awam seluruhNegeri  Pulau Pinang dan huraikan
strategi, pelan dan polisi Kerajaan Negeri Pulau Pinang untuk meningkatkan pengguna
pengangkutan awam terutamanya bas awam ke tahap sekurang-kurangnya 35% dalam
masa 20 tahun. 

(ii) Apakah  hardware  dan softwarenya,  misalnya  free  bus,  kurangkan  pintu  cukai,
environment charge, pollution charge dan sebagainya.  

Y.A.B. Ketua Menteri:

17. Jadual dan khidmat bas awam seluruh negeri Pulau Pinang adalah seperti di Lampiran A. 

Polisi Kerajaan Negeri mengenai pengangkutan awam adalah 'Moving People Not Vehicles'.
Kerajaan Negeri  sentiasa  komited dalam meningkatkan jaringan pengangkutan awam di
seluruh Negeri Pulau Pinang.

Strategi  dan  perancangan  utama  Kerajaan  Negeri  bagi  meningkatkan  jaringan
pengangkutan awam di seluruh Negeri Pulau Pinang adalah dengan melaksanakan Pelan
Induk Pengangkutan Negeri Pulau Pinang. 

Kerajaan Negeri telah memutuskan untuk melaksanakan Pelan Induk Pengangkutan Pulau
Pinang dengan memanggil tender terbuka dan Request for Proposal (RFP) dengan melantik
Project Delivery Partner (PDP). Konsep PDP dipilih oleh Kerajaan Negeri untuk membantu
dalam memudahkan penyampaian strategi Pelan Induk Pengangkutan Pulau Pinang secara
keseluruhan  termasuk  sistem  integrasi  dan  memastikan  pelaksanaan  berjalan  lancar,
penghantaran berjaya dan prestasi kerja dalam pakej kos sasaran masing-masing dan tarikh
yang akan ditentukan pada tahap seterusnya.  

Polisi  Kerajaan  Negeri  adalah  perkongsian  mod  kenderaan  persendirian  nisbah
pengangkutan awam dengan 60:40.  

Langkah-langkah yang telah diambil oleh Kerajaan Negeri dalam mempertingkatkan serta
menggalakkan penggunaan pengangkutan awam adalah seperti berikut: 

(i) Perkhidmatan  Free  Shuttle  Service dengan  Central  Area  Transit (CAT)  yang
dioperasikan  oleh  Rapid  Penang  di  sekitar  kawasan  George  Town.  Selain  itu,
Kerajaan  Negeri  melalui  Majlis  Bandaraya  Pulau  Pinang (MBPP) mempunyai
perancangan masa hadapan bagi mengembangkan perkhidmatan CAT ke kawasan-
kawasan lain yang berpotensi khas untuk kesenangan rakyat. 

(ii) Perkhidmatan  Bridge  Express  Shuttle  Transit  (BEST)  iaitu  BEST KOMTAR  dan
BEST FIZ yang telah menggalakkan penggunaan pengangkutan awam ke tempat
kerja  selain  mengurangkan  kesesakan  lalu  lintas  terutamanya  di  atas  jambatan
Pulau Pinang.

(iii) Projek perintis  Car Free Day juga telah diadakan sejak enam (6) tahun lalu untuk
menggalakkan penggunaan pengangkutan awam, bersenam serta  mengurangkan
pencemaran. Jalan yang ditutup adalah sebahagian Jalan Lebuh Pantai dari Lebuh
Union hingga Gat Lebuh China dan jalan di antara Lebuh Bishop dan Lebuh Gereja
telah dijadikan kawasan larangan penggunaan kenderaan bermotor pada setiap Hari
Ahad dari jam 6.00 pagi hingga 1.00 tengahari.

RUJ. LAMPIRAN A (NO. 17)

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

18. (i) Huraikan rancangan, strategi, polisi dan visi MMK Pelancongan untuk mempertingkatkan
sumbangan sektor pelancongan dalam GDP ke tahap lebih tinggi lagi iaitu 60%. 

(ii) Huraikan mustahaknya infrastruktur untuk mencapai sasaran tersebut. 

Y.A.B. Ketua Menteri:

18. (i) MMK Pelancongan berhasrat untuk menjadikan Pulau Pinang sebagai sebuah destinasi
pelancongan  utama  di  dunia.  Dalam  usaha  mempertingkatkan  sumbangan  sektor
pelancongan  kepada  KDNK,  Kerajaan  Negeri  telah  merancang  dan  menggunakan
strategi yang telah digariskan dalam Paradigma Pulau Pinang seperti berikut:

(a) Mempertingkatkan infrastruktur dan promosi pelancongan melalui inisiatif  yang
akan dilaksanakan sehingga tahun 2023 seperti berikut:

(i) Bekerjasama dengan agensi-agensi Persekutuan untuk membangunkan
kawasan-kawasan pesisiran pantai di George Town dan Butterworth dan

meningkatkan keadaan Terminal Kapal Persiaran Swettenham;

(ii) Menggalakkan pembangunan kemudahan marina oleh sektor swasta di
mana  Kerajaan  Negeri  telahpun  mengambil  iniasitif  untuk  memanggil
tender terbuka untuk membina sebuah marina; 

(iii) Bekerjasama  dengan  Kementerian  Pengangkutan  Malaysia  untuk
membesarkan  Lapangan Terbang Antarabangsa  Pulau Pinang kerana
pada  tahun  2016,  pergerakan  penumpang  di  Lapangan  Terbang
Antarabangsa Pulau Pinang telah mencapai 6.6 juta orang penumpang
tetapi kapasiti lapangan terbang hanya untuk 6.5 juta orang penumpang
sahaja. 

(iv) Bekerjasama  dengan  syarikat  penerbangan  untuk  menambah
penerbangan langsung ke Pulau Pinang. Kerajaan Negeri telah berjaya
mendapatkan penerbangan langsung dan penerbangan sewa (chartered
flight)  dari  beberapa destinasi  iaitu Ho Chi Minh City (Airasia),  Sanya
(Malindo),  Wuhan  (Malindo),  Haiku  (Malindo)  ,  Hainan  Province
(Malindo)  dan  Kunming  (Lucky  Air)  dan  akan  berusaha  untuk
menambahkan lagi bilangan penerbangan langsung.

(b) Memberi  tumpuan kepada bidang perkembangan pelancongan utama melalui
inisiatif berikut:

(i) Mempromosikan  Pulau  Pinang  sebagai  destinasi  warisan  dan  eko-
pelancongan bagi pelancong berpendapatan tinggi dan sederhana;

(ii) Memasarkan warisan budaya, agama dan masakan Pulau Pinang yang
kaya sebagai faktor tarikan yang unik; 

(iii) Membangunkan  pelancongan  Meetings,  Incentives,  Conventions,
Exhibitions  (MICE) dengan  tempat  persidangan  dan  pameran  baru.
Pada  tahun  2016,  sebanyak  1,251  program  berasaskan  MICE  telah
dilaksanakan di Pulau Pinang dengan penglibatan 141,864 peserta dan
jangkaan kesan ekonomi (estimated economic impact) adalah sebanyak
RM808 juta.  Manakala bagi tempoh sehingga pertengahan Mei 2017,
sebanyak 41 program melibatkan 44,145 peserta telah diadakan dengan
jangkaan kesan ekonomi RM290 juta; dan 

(iv) Melengkapkan  lapangan  terbang  dengan  kemudahan  perkhidmatan
yang bersesuaian untuk menerima pelancong perubatan.

(c) Menggalakkan  dan  meningkatkan  produk-produk  tarikan  pelancong  yang
bertaraf antarabangsa termasuklah;

(i) Pembangunan produk “The Top” di  KOMTAR yang dibangunkan oleh
syarikat Only World Group (OWG) Holdings Bhd bernilai lebih RM200
juta telah menceriakan, membaik pulih dan mengubah wajah Bangunan
KOMTAR.  The  Top  mempunyai  beberapa  tarikan  menarik  seperti
“Rainbow  Skywalk”,  “Jurassic  Research  Centre”,  restoran  makanan
antarabangsa dan banyak lagi.

(ii) Pembangunan produk-produk baru telah menarik 1.6 juta penumpang
ke Bukit Bendera. Titian Silara dan Nature Walk sepanjang 1.6KM serta
zip line sepanjang 800 meter bernilai RM35 juta. Kerajaan Negeri juga
ingin mewartakan Bukit  Bendera sebagai Hutan Simpan Ekologi  atau
Ecoforest kepada UNESCO. 

(iii) Projek “The Habitat – Penang Hill” yang dibangunkan di bawah tender
terbuka berobjektif untuk mendidik para pelancong mengenai flora dan
fauna di Pulau Pinang termasuklah sebuah dataran tinjau, The Tree Top
Walk yang terletak berdekatan dataran tengah berada pada ketinggian
13m direka untuk menampung sehingga 120 pengunjung.  

(iv) Pengubahsuaian dan naik taraf Taman Rama-Rama Teluk Bahang ke
“Entopia”,  di  kawasan  seluas 100,000  kaki  persegi  (kp),  dan
menempatkan  lebih  15,000  jenis  rama-rama  daripada  kira-kira  100
spesies berlainan. 

(d) Projek  “Island  Medical  City”  untuk  mengukuhkan  Pelancongan  Perubatan  .
Projek keseluruhan ini melibatkan nilai pembangunan sebanyak RM2 bilion dan
akan bertempat di tapak tanah milik Kerajaan Negeri berharga RM156 juta dan
akan diterajui oleh Island Hospital.

(i) Menjadikan  Pulau  Pinang  sebagai  hab  pendidikan  serantau  melalui
pelaksanaan inisiatif berikut:

(ii) Menarik universiti asing untuk mendirikan kampus di Pulau Pinang;

(iii) Mempromosikan  pendidikan  melalui  ekspo  pendidikan  serantau  dan
pejabat  dagangan dan pelaburan di  Sumatra  Utara,  Selatan Thailand
dan Selatan Myanmar; dan

(iv) Bekerjasama dengan agensi Persekutuan untuk mengemaskini  kriteria
dan tatacara meluluskan penubuhan institusi pendidikan yang baru serta
menambah baik proses pemberian visa kepada pelajar asing yang ingin
belajar di Malaysia.

(ii) Kejayaan  sesebuah  destinasi  pelancongan  bukan  sahaja  bergantung  kepada  daya
tarikan  yang  unik,  tetapi  juga  infrastruktur  lengkap  yang  berupaya  memberikan
keselesaan kepada pelancong. Hal ini adalah kerana faktor penentu kepada kemasukan
pelancong adalah berkait rapat dengan perkhidmatan yang ditawarkan. Bagi mencapai
hasrat ini, Kerajaan Negeri sentiasa menaik taraf dan menyelenggara infrastruktur dalam
negeri terutamanya yang berkaitan dengan akses ke tempat tarikan pelancong seperti
jalan raya, jambatan, jeti dan lain-lain. Di tempat tarikan pelancong pula, Kerajaan Negeri
menyediakan kawasan yang dilengkapi dengan kemudahan asas seperti bilik air, lampu
jalan, tempat makan, laluan pejalan kaki, laluan basikal dan lain-lain lagi. Pelancong dari
luar  negeri  pula  memerlukan  tempat  penginapan  dan  Kerajaan  Negeri  bekerjasama
dengan pihak swasta untuk mewujudkan hotel, rumah tumpangan dan lain-lain tempat
penginapan.  Kerajaan Negeri  sentiasa  terbuka menerima cadangan serta  mengambil
aduan  orang  awam  secara  serius  bagi  meningkatkan  lagi  tahap  penyampaian
perkhidmatan.

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

19. Senaraikan semua pemilik rumah warisan dalam zon warisan George Town dengan terperinci
(nama pemilik/jenis dan kegunaan rumah/keluasan/lot dan sebagainya) dan huraikan impaknya
rumah di zon tersebut kepada status warisan George Town dan polisi, strategi dan pelan untuk
memeliharakan hidupnya, keunggulan dan unik sosial aktiviti George Town terus makmur dan
mampan bersejarah. 

Y.A.B. Ketua Menteri:

19. Mengikut  rekod  George  Town  World  Heritage  Incorporated  (GTWHI),  terdapat  2,478  premis
dalam core zone dan 2,355 premis di buffer zone Kawasan Warisan Dunia George Town. Premis
di Kawasan Warisan Dunia George Town terbahagi kepada empat (4) kategori. Bilangan premis
bagi setiap kategori adalah seperti berikut:

(i) Kategori 1 (bangunan hanya boleh dibaikpulih dan tidak boleh tukar guna) : 82

(ii) Kategori 2 (bangunan boleh dibaikpulih dan boleh ditukar guna- adaptive reuse): 3,771

(iii) Kategori 3 (infill – struktur sementara) : 573

(iv) Kategori 4 (replacement – premis moden) : 587

Terdapat  9  Sekysen  dalam  Kawasan  Warisan  George  Town  di  Daerah  Timur  Laut  dengan
bilangan premis setiap Seksyen seperti dalam jadual berikut :

Sekysen Bilangan Premis

14 218

15 103

18 1174

19 562

20 487

21 406

22 537

23 705

24 23

Jumlah 4215

Bangunan-bangunan di  dalam Tapak Warisan Dunia George Town menyumbangkan peranan
yang  amat  penting  kepada  Nilai-nilai  Keunggulan  Sejagat  (Oustanding  Universal  Values  –
OUVs) Tapak Warisan Dunia George Town terutamanya bagi Nilai Keunggulan Sejagat keempat
iaitu: “Melaka dan George Town mencerminkan campuran pengaruh yang telah mencipta seni
bina, budaya dan seni bandar yang unik yang tidak terdapat di Asia Timur, atau pun di Asia
Selatan. Secara khususnya, kedua-dua bandar mempunyai pelbagai reka bentuk rumah kedai
dan  rumah  bandar  yang  luar  biasa.  Bangunan-bangunan  ini  juga  menunjukkan  jenis  dan
pembangunan bangunan yang pelbagai,  ada yang berasal  sama ada dari  era  Belanda atau
Portugis”.

Polisi,  strategi  dan  pelan  untuk  memeliharakan  warisan  hidup,  keunggulan  nilai  sejagat  dan
keunikan  aktiviti  sosial  dalam George  Town  adalah  berdasarkan  Rancangan Kawasan Khas
Tapak Warisan Dunia George Town yang diwartakan pada September 2016. Di antara strategi
yang penting adalah seperti berikut:

(i) Menguruskan kegunaan tanah dan bangunan dalam Tapak Warisan Dunia George Town;

(ii) Mengawal kegunaan tanah dan bangunan dalam Tapak Warisan Dunia;

(iii) Melindungi warisan seni bina kebudayaan dalam Tapak Warisan Dunia;

(iv) Melindungi vista, enklaf dan landskap jalan dalam Tapak Warisan Dunia;

(v) Cadangan untuk mempertingkatkan ruangan awam dalam Tapak Warisan Dunia;

(vi) Menambahbaik aliran trafik dan akses dalam Tapak Warisan Dunia;

(vii) Menaik taraf infrastruktur Bandar George Town untuk menangani masalah-masalah yang
dihadapi dalam Tapak Warisan Dunia seperti  banjir,  penyambungan bekalan air yang
tidak betul, kebakaran, saliran tersumbat dan lain-lain. 

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

20. (i) Huraikan  sebab-sebab  kemerosotan  sektor  perindustrianNegeri  Pulau  Pinang  dan
strategi memeliharakannya. 

(ii) Huraikan polisi dan strategi Kerajaan Negeri memperuntungkan diri dari  One Belt One
Route oleh negara China dari segi sosial ekonomi, pelancongan, sejarah dan ekonomi
marin, sebagai satu pelaburan internasional dan tradisional dalam Selat Melaka yang
berkhidmat kepada Timur dan Barat.  

Y.A.B. Ketua Menteri:

20. (i) Secara  keseluruhannya,  sektor  perindustrian  dan  pelaburan  pembuatan  di  Malaysia
berkembang pada tahap yang stabil, dan tidak merosot. Menurut Jabatan Perangkaan
Malaysia,  sektor  pembuatan telah menyumbang sebanyak RM31.0 bilion atau 44.7%
kepada KDNK negeri Pulau Pinang pada 2015 berbanding RM29.2 bilion atau 44.1%
pada tahun 2014. 

Selain  itu,  pelaburan  dalam  sektor  pembuatan/perindustrian  ke  dalam  Negeri  Pulau
Pinang juga berada dalam keadaan yang stabil.  Berdasarkan rekod pelaburan dalam
sektor pembuatan yang dikeluarkan oleh MIDA, Negeri Pulau Pinang telah mencatatkan
jumlah  kumulatif  pelaburan  sebanyak  RM59  bilion  dari  tahun  2008-2016.  Jumlah  ini
adalah 73.3% lebih tinggi daripada jumlah pelaburan yang dicatatkan bagi tempoh yang
sama sebelum 2008, yang hanya mencatatkan pelaburan sebanyak RM34 bilion bagi
tempoh 1999 – 2007. 

(ii) One  Belt,  One  Road (OBOR)  adalah  satu  strategi  pembangunan  dan  rangka  kerja
daripada negara China, yang bertujuan untuk mengeratkan hubungan dan kerjasama di
kalangan negara-negara yang terlibat. Rangka kerja tersebut berdasarkan prinsip-prinsip
berdagang bersama,  membina bersama dan perkongsian. Antara faedah-faedah yang
diwujukan ialah, pasaran yang terbuka dan keterangkuman bagi perdagangan.  

Polisi  OBOR  memberikan  keutamaan  kepada  projek-projek  pembinaan  infrastruktur
pengangkutan,  terutama sekali  hubungan rel  (One Road),  laluan kapal  perdagangan
(One Belt) dan juga saliran gas. Dengan itu, keputusan perbelanjaan kerajaan China
dalam  OBOR adalah  lebih  berdasarkan  kepada  faktor  geografik,  dan  Pulau  Pinang
mengalukan  pelan  pembinaan  rel  yang  akan  menghubungkan  China,  Myanmar,
Thailand,  Malaysia  dan  Singapura  kerana  ianya  akan  membantu  mempertingkatkan
perkembangan ekonomi di rantau ini. 

Walaupun  hanya  melibatkan  OBOR,  Kerajaan  Negeri  tetap  aktif  berusaha  untuk
mempertingkatkan aktiviti perdagangan dengan Negara China. Pencapaian ini terbukti
apabila  Negara  China  menjadi  pelabur  asing kedua yang terbesar  pada tahun  2015
dengan nilai pelaburan RM976 juta. Dalam tahun 2016 pula, Negara China berada di
kedudukan teratas bagi pelabur asing dengan jumlah pelaburan asing di Pulau Pinang
iaitu  berjumlah  RM709 juta.  Walaupun dalam keadaan ekonomi  global  yang  lembap
pada tahun 2016, Kerajaan Negeri masih mampu untuk menarik minat pelabur-pelabur
China untuk melabur di Pulau Pinang seperti Syarikat Jinko Solar dan JA Solar. 

Kerajaan Negeri juga telah berusaha menyediakan ruang dan peluang untuk usahawan-
usahawan  di  Pulau  Pinang  mengembangkan  perniagaan  masing-masing  di  pasaran
China.  Antara  usaha  yang  diambil  oleh  Kerajaan  Negeri  adalah  promosi  produk
makanan halal  melalui  expo perdagangan di  Negara China. Di samping itu, kerajaan
negeri  juga  telah  mengelolakan  forum-forum  tentang  OBOR  supaya  lebih  ramai
usahawan dan peniaga dapat memahami dan bersiap sedia dengan mengambil peluang
perniagaan yang disediakan dalam polisi tersebut.

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

21. (i) Huraikan dengan kronologi terperinci keadaan isu Kampong Mutiara di Batu Feringghi. 

(ii) Huraikan keadaan pembangunan Kampong Ceti  di  Batu Feringghi  dengan terperinci,
termasuk pampasan dan senarai  penduduk dalam lot-lot  pembangunan tersebut  dan
jadual  persiapan  dan  pemindahan  penduduk  ke  LMC  yang  perlu  disiapkan  pemaju
kepada penduduk dalam lot tersebut.

Y.A.B. Ketua Menteri:

21. (i) Isu Kampung Mutiara di Batu Feringghi adalah merujuk kepada notis pengosongan
oleh  pemilik  tanah kepada penduduk  yang  menetap  di  atas  Lot  39  dan  Lot  40,
Seksyen  1,  Bandar  Batu  Feringghi,  Daerah  Timur  Laut,  Pulau  Pinang  yang
berkeluasan 12.139 ekar. Berdasarkan semakan Pejabat Daerah dan Tanah Timur
Laut, lot-lot tanah berkenaan merupakan milik persendirian. Semakan dengan Majlis
Bandaraya  Pulau  Pinang  (MBPP)  juga  mendapati  bahawa  masih  belum  ada
sebarang permohonan kebenaran merancang yang dikemukakan oleh pemilik untuk
pembangunan di atas lot-lot berkenaan. Berikut merupakan kronologi berkenaan isu

Kampung Mutiara:

Bil. Tarikh Perkara

1. 18Mei 2016 Bahagian  Penyelarasan  Penyertaan  Bumiputera,  Jabatan  Perdana
Menteri  telah  mempelawa  UDA  mengemukakan  cadangan
pembangunan  “Kampung  Mutiara”.  Objektif  utama  pembangunan
adalah untuk menyelesaikan setinggan di atas Lot 39 & 40 kepunyaan
En. Loke Leak Seak serta 500 unit  rumah setinggan di lot-lot  yang
berhampiran.

2. 23Ogos 2016 UDA  telah  membentangkan  cadangan  pembangunan  “Kampung
Mutiara” di dalam Mesyuarat Khas yang dipengerusikan oleh YB Dato’
Hjh. Jahara Abd. Hamid. Perbincangan di antara pihak UDA dan tuan
tanah  Lot  39  &  40  iaitu  En.  Loke  Leak  Seak  telah  bersetuju
menawarkan  harga  jualan  sebanyak  RM300  skp.  Walau
bagaimanapun harga berkenaan di dapati terlalu tinggi.

3. 7Mac 2017 UDA  telah  membentangkan  cadangan  pembangunan  “Kampung
Mutiara”  kepada  Jawatankuasa  Focus  Group  Hartanah  yang
dipengerusikan oleh YB Dato’ Hjh. Jahara Abd. Hamid. 

Persetujuan telah diperolehi untuk membangunkan tanah Lot 36 yang
mempunyai akses terus dari Jalan Utama iaitu Jalan Batu Ferringghi.

4. 3April 2017 UDA  telah  membentangkan  permohonan  dana  bagi  cadangan
pembangunan “Kampung Mutiara” kepada Menteri di JPM YB Datuk
Seri Abd. Rahman Dahlan di Unit Perancang Ekonomi (EPU), Jabatan
Perdan Menteri. 

5. 14April 2017 Tuan  tanah  Lot  36  iaitu  Pembinaan  Sri  Jati  Sdn  Bhd  tidak  dapat
meneruskan hasrat untuk menjual tanah berkenaan.

6. 19April 2017 Wakil  tuan tanah Lot  37 Dato’ S.  Siva Kadatcham telah datang ke
Pejabat UDA menawarkan penjualan tanah Lot 37. Tanah berkenaan
tiada akses terus dari  jalan utama dan terpaksa melalui  akses dari
tanah Lot 36.

7. Sehingga kini UDA sedang menunggu maklumbalas dari  EPU berkaitan kelulusan
permohonan  dana  cadangan  pembangunan  “Kampung  Mutiara”
berkenaan.

(ii) Pembangunan kawasan Kampung Ceti dan sekitarnya adalah merujuk kepada cadangan
pembangunan di atas Lot 332, 407 dan 460 Seksyen 1, Bandar Batu Feringghi, Daerah 
Timur Laut. Kesemua lot tanah berkenaan didaftarkan di atas nama Orientside 
Development Sdn Bhd dengan keluasan keseluruhan 13.24 hektar. 

Secara asasnya, pembangunan Kampung Ceti di Batu Feringgi di atas Lot 332, 407 dan
460  Seksyen1,Bandar  Batu  Feringgi,  Daerah  Timur  Laut  telah  diluluskan  dalam
Mesyuarat Jawatankuasa Perancang Negeri Bil. 14/2013 pada 19 Disember 2013 dan
disahkan dengan pindaan pada 6 Januari 2014 bagi Peningkatan Ketumpatan Dari 15
Unit/Ekar  ke  30  Unit/Ekar  bagi  Zon  Pelancongan  Am  &  Zon  Pendidikan  Dan  Zon
Perumahan Am, serta Peningkatan Nisbah Plot dari 1:1 Ke 3:1 Bagi Zon Pelancongan
Am & Zon Pendidikan. Berdasarkan Kebenaran Merancang yang diluluskan oleh MBPP
pada 21Jun 2016, pembangunan di kawasan tersebut akan melibatkan 5 fasa iaitu Fasa
A1, Fasa A3, Fasa B, Fasa C dan Fasa D seperti perincian di Lampiran A. 

Sebanyak 291 keluarga yang terlibat dengan pembangunan Kampung Ceti. Pemaju telah
disyaratkan  bahawa setiap  penduduk sebenar  yang terlibat  dengan pembangunan di
atas lot tersebut akan diberikan satu unit  rumah Pangsapuri  Kos Sederhana Rendah
(LMC)  secara  percuma.  Daripada  jumlah  tersebut,  250  keluarga  telah  bersetuju
menerima satu unit LMC manakala sebanyak 41 keluarga telah memilih untuk menerima
pampasan secara tunai.

Semua  urusan  berkaitan  pengosongan  tapak,  tawaran  pampasan  dan  penempatan
semula penduduk ke unit LMC yang akan dibangunkan di dalam Fasa A1 dilaksanakan
sendiri oleh pihak pemaju iaitu Orientside Development Sdn Bhd. 

MBPP pada 21 Julai  2016 telah meluluskan Sijil  Kebenaran Mula Kerja (COW) bagi
projek ini dan kerja-kerja pembinaan di tapak sedang dijalankan pada ketika ini.

RUJ. LAMPIRAN A (NO. 21)

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

22. (i) Senaraikan semua permohonan pembangunan bertingkat  (high rise) dengan terperinci
(nama projek/nama pemaju/jenis/tingkat/nombor unit/lot nombor/lokasi dan sebagainya)
yang dikemukakan pemaju di KADUN Tanjong Bunga hingga 15 April 2017. 

(ii) Huraikan  impaknya  kepada  sosial,  alam  sekitar,  trafik,  pelancongan  dan
kemudahan/infra asas.

Y.A.B. Ketua Menteri:

22. (i) Senarai pembangunan bertingkat di KADUN Tanjong Bunga yang diluluskan dari tahun
2008 hingga 2017 adalah sebanyak 39 pembangunan seperti di Lampiran A. Pemajuan
yang  berskala  besar  akan  dikenakan  syarat-syarat  untuk  menyediakan  Laporan
Penilaian  Impak  Trafic  (TIA),  Laporan  Geotek  dan  Laporan  Environmental  Impact
Assessment  (EIA)  sebelum  Majlis  Bandaraya  Pulau  Pinang  (MBPP)  meluluskan
permohonan yang mematuhi syarat-syarat tersebut.

Setiap pembangunan baru/pembangunan bertingkat akan menjana aliran lalu lintas dan
memberi impak kepada peningkatan isipadu aliran lalu lintas di sekitar pembangunan
yang terlibat. Di KADUN Tanjung Bunga, perancangan dan tindakan yang telah diambil
untuk memitigasi impak lalu lintas dari pembangunan baru adalah seperti berikut:

(a) Pembinaan jalan bawah  underpass  dari Jalan Mount Erskine ke Jalan Burma.
Firma  perunding  telah  dilantikuntuk  menyediakan  reka  bentuk  terperinci  dan
kerja-kerja pembinaan dijangka bermula pada hujung tahun 2018 dan disiapkan
pada 2021. 

(b) Pembinaan  jejambat  untuk  menghubungkan  Jalan  Tanjong  Tokong  di
persimpangan Jalan Tanjong Tokong/Jalan Fettes/ Jalan Seri  Tanjung Pinang.
Pembinaan  jejambat  ini  disyaratkan  terhadap  sebuah  syarikat  pemaju  di
kawasan berkaitan dan dijangka siap pada 2021. 

(c) Pelebaran  Jalan  Brown  dan  persimpangan  Jalan  Brown/Jalan  Utama.  Kerja-
kerja telah dimulakan di tapak pada September 2016 dan dijangka siap pada
Disember2017.

(d) Pembinaan jalan bawah underpass dari Jalan Kelawai ke Jalan Tanjong Tokong.
Kerja-kerja  pembinaan dijangka bermula pada tahun 2018 dan dijangka  siap
pada 2021.

(e) Pembinaan  Jalan  Berkembar  Tanjong  Bunga–Teluk  Bahang.  Jalan  ini  akan
mengurangkan  kesesakan  lalu  lintas  di  jalan  persisiran  pantai  utara  dan
disasarkan untuk dibina pada pertengahan tahun 2018. Projek ini dijangka siap
pada 2021. 

(f) Pembinaan  By-Pass dari Persiaran Gurney ke Lebuhraya Tun Dr. Lim Chong
Eu. Kerja-kerja pembinaan untuk by-pass ini dijangka bermula pada tahun 2019
dan disiapkan pada 2022. 

(g) Pembinaan  Jalan  Berkembar  Persiaran  Gurney  dari  Tanjong  Tokong  ke
persimpangan Jalan Pangkor/Persiaran Gurney yang dijangka akan dibina pada
2018 dan disiapkan pada 2020. 

(h) Pembinaan jalan sambungan dari  Tanjong Bunga (Jalan Lembah Permai)  ke
Tanjong Tokong (Jalan Seri Tanjung Pinang). Perancangan telah dibuat untuk
menyediakan jalan hubungan ini yang dijangka akan bina pada 2019. 

(i) Menaik  taraf  Jalan  Lembah  Permai.  Kerja-kerja  menaik  taraf  Jalan  Lembah
Permai telah disyaratkan ke atas pemaju-pemaju di kawasan terlibat dan akan
diteruskan secara berperingkat.

(ii) Sehingga kini, tiada kajian impak dijalankan berkenaan impak pembangunan bertingkat
dari aspek sosial, alam sekitar, trafik dan pelancongan.

RUJ. LAMPIRAN A (NO. 22)

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

23. Senaraikan semua kemudahan dan pelabuhan  Yatch yang sedia ada di  seluruhNegeri  Pulau
Pinang  dan  huraikan  kegagalan  operasi  pusat/dermaga  tersebut  dengan  terperinci
(kapasiti/lokasi/kos operasi/khidmat sebagainya)  dan persaingan, sumbangan pemasaran dan
ekonomi kepada negeri. Apakah rancangan negeri dalam bidang ini?

Y.A.B. Ketua Menteri:

23. Hanya sebuah marina terdapat di Pulau Pinang ianya berada di Straits Quay yang dimiliki oleh
pihak  swasta.  Straits  Quay Marina  boleh  menampung sebanyak 40  buah kapal  layar.  Pada
kebanyakan masa, marina tersebut  akan digunakan dengan sepenuhnya.  Kewujudan marina
tersebut telah membantu menambahkan lagi kemasukan pelancong ke Pulau Pinang. Apabila
kapal layar berlabuh di marina, pelancong-pelancong semestinya akan melawat tempat-tempat
tarikan pelancong di Pulau Pinang dan ianya akan menyumbang terhadap peningkatan ekonomi
negeri  sedia  ada secara  langsung dan tidak  langsung.  Memandangkan terdapat  permintaan
terhadap marina di Pulau Pinang, Kerajaan Negeri bercadang untuk membina satu lagi marina
dan menswastakan kepada pihak yang berminat melalui tender terbuka.

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

24. (i) Huraikan  prestasi,  polisi,  visi  dan  misi  Jawatankuasa  Religion  Inter  Faith dan
keahliannya. 

(ii) Apakah rancangan yang lebih sejahtera akan dilaksanakan?

Y.A.B. Ketua Menteri:

24. Tiada  Jawatankuasa  "Religion  Inter  Faith"  ditubuhkan  untuk  Hal  Ehwal  Agama Islam,  ianya
diuruskan di bawah Majlis Agama Islam Negeri Pulau Pinang. Untuk Hal Ehwal Bukan Agama
Islam,  peruntukan  kewangan  telah  diberikan  kepada  kuil,  organisasi,  gereja,  gurdwara  dan
persatuan-persatuan  agama  untuk  menjalankan  program-program  komuniti.  Antara  program-
program yang disokong oleh Kerajaan Negeri termasuk Hari Wesak, Perayaan Vasaki, Perayaan
Tow Boo Kong, Thaipusam, Hari Krismas dan lain-lain.

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

25. Senaraikan semua pulau di seluruhNegeri Pulau Pinang dan pemiliknya (lokasi/nama pemilik/lot
nombor/kegunaan/zon/luasan sebagainya) dan huraikan polisi, rancangan dan pelan Kerajaan
Negeri atasnya pada masa panjang.

Y.A.B. Ketua Menteri:

25. Rancangan  pembangunan  untuk  pulau-pulau  berkenaan  dinyatakan  di  dalam  Rancangan
Struktur  Negeri  Pulau  Pinang  2020.  Rancangan  RSNPP  2020  mengandungi  dasar-dasar
perancangan strategik dan cadangan-cadangan pembangunan kegunaan tanah serta hala tuju
perancangan pembangunan masa hadapan bagi negeri Pulau Pinang. 

Pembangunan di atas pulau oleh pemilik-pemilik persendirian akan dipastikan tidak melanggar
mana-mana dasar  dan  peraturan  semasa Permohonan  Kebenaran  Merancang dikemukakan
kepada Pihak Berkuasa Tempatan

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

26. Huraikan  kelewatan  siapnya  projek-projek  mega  MBPP/MPSP,  misalnya  Pasar  Awam  Batu
Feringghi dan Pasar Awam Chowrasta, disebabkan tiada Ombudsman. Bila pasar awam Batu
Feringghi akan diserahkan MBPP dan semua pengusaha pasar awam sementara Batu Feringghi
di tepi jalan patut dimasukkan ke dalam pasar awam Batu Feringghi? 

63



Y.A.B. Ketua Menteri:

26. Projek-projek mega MBPP yang mengalami kelewatan adalah seperti berikut:-

(i) Pasar Batu Feringghi:-

Kelewatan  adalah  disebabkan  penemuan  boulders/batuan  besar  di  tapak  yang
melibatkan kerja-kerja rock blasting dan di luar jangkaan pada peringkat awal. Selain itu,
Kontraktor  juga gagal  memberikan komitment  yang sepenuhnya.  CPC (sijil  perakuan
siap kerja) telah dikeluarkan pada 31 Mac 2017. Pada masa ini, Tenaga Nasional Berhad
(TNB)  masih  dalam  proses  untuk  menyediakan  bekalan  elektrik  dan  dijangka  akan
mengambil masa selama sebulan, iaitu sehingga akhir bulan Mei 2017. 

(ii) Pasar Awam Chowrasta:-

Kelewatan projek Pasar Chowrasta adalah disebabkan oleh kegagalan pihak kontraktor
asal menyiapkan projek dalam tempoh yang ditetapkan. Walau bagaimanapun, MBPP
telah  mengambil  tindakan  dengan  menamatkan  perkhidmatan  kontraktor  yang  gagal
tersebut dan melantik kontraktor lain bagi menyelamatkan projek ini.  Akhirnya, projek
Pasar Chowrasta berjaya disiapkan. 

Satu  temuduga  terbuka  akan  diadakan  pada  pertenggahan  bulan  Mei  2017  bagi
mengenalpasti penjaja-penjaja yang berkelayakan untuk ditawarkan ruang di kompleks
Pasar Batu Feringghi. 

MPSP tidak mengalami kelewatan siapnya projek-projek mega.

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

27. Senaraikan  semua  haiwan  dan  tumbuhan  (fauna  flora)  asal  negeri  yang  dilindungi  dan
dipeliharakan, termasuk lautan, dan huraikan polisi, rancangan dan pelan Kerajaan Negeri untuk
memastikan alam sekitar mereka tidak terjejas. Misalnya kuda laut dan sea grass bed di Middle
Bank, langgur di Bukit Bendera, monkey cup di Bukit Bendera sebagainya.  

Y.A.B. Ketua Menteri:

27. Senarai haiwan (fauna) yang dilindungi di Pulau Pinang adalah tertakluk dan termaktub di dalam
Akta  Pemuliharaan  Hidupan  Liar  2010  [Akta  716].  Hidupan  liar  yang  dilindungi  sepenuhnya
disenaraikan masing-masing di dalam Jadual Pertama (1) dan Jadual Kedua (2) [Akta 716].

Senarai tumbuhan (flora) yang dilindungi di Pulau Pinang adalah termaktub di dalam Malaysia
Plant  Red List yang diterbitkan oleh Kementerian Sumber Asli  dan Alam Sekitar  dan Institut
Penyelidikan  Perhutanan Malaysia.  Spesis  flora  yang disenaraikan  sebagai  sangat  terancam
(Critically Endangered)  bagi Negeri  Pulau Pinang ialah Merawan Ungu (Hopea bracteata var.
Penangiana).

Polisi, rancangan dan pelan Kerajaan Negeri dalam memelihara alam sekitar demi kepentingan
flora  dan fauna  termasuk Langgur  dan  Monkey Cup yang terdapat  di  Bukit  Bendera adalah
berasaskan kepada Dasar Kepelbagaian Biodiversiti  Kebangsaan (DKBK) yang menyediakan
halatuju serta rangka kerja dalam memelihara sumber biodiversiti  secara lestari. DKBK terkini
adalah bagi tempoh 2016 hingga 2025 yang menekankan kepentingan kelangsungan konservasi
penggunaan sumber yang konsisten serta perkongsian faedah kepelbagaian biodiversiti.

Kerajaan Negeri juga telah melaksanakan Program Pengurusan Hutan Secara Lestari yang telah
menetapkan sasaran untuk memastikan bahawa sumber hutan perlu diurus berdasarkan prinsip
“Pengurusan Hutan Secara Berkekalan” demi memastikan kehijauan serta sumber biodiversiti
hutan sentiasa terpelihara. Prinsip “Pengurusan Hutan Secara Berkekalan” yang dilaksanakan
akan dapat memastikan sumber biodiversiti hutan yang bernilai komersial diurus secara lestari
bagi memastikan ianya dapat digunakan secara berterusan untuk kepentingan generasi masa
hadapan.

Bagi  kawasan  Middle  Bank yang melibatkan  sea grass bed,  kuda laut  dan lain-lain  hidupan
akuatik, ianya merujuk kepada kawasan yang boleh ditebusguna mengikut Rancangan Struktur
Negeri 2020 yang telah diluluskan dalam Mesyuarat MMK pada 13hb Jun 2007 dan diwartakan
pada  28hb  Jun  2008.  Walau  bagaimanapun,  Pihak  Berkuasa  Negeri  akan  merujuk  kepada
Jabatan-jabatan Teknikal sebelum meluluskan sebarang bentuk pemajuan di atas tapak tersebut
bagi memastikan pembangunan adalah selaras dengan kualiti  alam sekitar.  Pembangunan ini
juga  akan  melalui  fasa  kajian  impak kepada  alam sekitar  atau  Detail  Environmental  Impact

64



Assessment (DEIA). Pada ketika itu, isu berkaitan eko sistem di middle bank termasuk langkah-
langkah mitigasi akan ditangani sewajarnya.

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

28. (i) Huraikan  pengusaha  kedai  runcit  (Jalan  Magazine),  penjaja  (di  tepi  jalan,  Batu
Feringghi),  pemandu,  kereta  sewa  (Batu  Feringghi),  pengusaha  kedai  makanan  (di
Komtar),  nelayan  asing  (di  Tanjong  Bunga  dari  Patani,Thailand),  telah  mengancam
kehidupan dan rezeki penduduk tempatan. 

(ii) Apakah polisi, rancangan dan tindakan dilaksanakan Pihak Berkuasa Tempatan agar hak
warganegara terpelihara.

Y.A.B. Ketua Menteri:

28. Majlis  Bandaraya  Pulau  Pinang  (MBPP)  sentiasa  mengadakan  kawalan  aktiviti  perniagaan
melalui Undang-Undang Kecil Penjaja 1979 dan Undang-Undang Kecil (Tred, Perniagaan dan
Perindustrian)  Majlis  Perbandaran Pulau Pinang 1991 bagi  memelihara hak warga tempatan
dalam aktiviti perniagaan.

Tindakan-tindakan yang telah dan akan dijalankan oleh MBPP adalah seperti berikut:-

(i) Mengadakan operasi  bersepadu dengan Jabatan  Imigresen,  PDRM, Jabatan  Kastam
Diraja Malaysia, Kementerian Perdagangan Dalam Negeri, Koperasi dan Kepenggunaan
dan memastikan aktiviti perniagaan tidak dimonopoli oleh warga asing.

(ii) Mengenakan  syarat  dalam  pembaharuan  lesen  yang  mana  warga  asing  yang  tidak
mempunyai  permit  kerja  yang  tidak  sah  adalah  dilarang  bekerja  dalam  aktiviti
perniagaan. 

(iii) Melaksanakan larangan tukang masak warga asing memasakan masakan tempatan di
premis milikan MBPP. 

(iv) Membatalkan lesen dan penyewaan gerai yang telah disewakecil kepada warga asing. 

Ahli Kawasan Tanjong Bunga (YB. Teh Yee Cheu) bertanya kepada Y.A.B. Ketua Menteri:

29. Huraikan  prestasi,tindakan  dan  rancangan,  dengan  statistik  terperinci,  Jawatankuasa
Keselamatan  Negeri  mempertingkatkan  keselamatan  warganegara  dan  negeri  daripada
ancaman jenayah, keganasan, terrorisme, aktiviti  haram (termasuk money game) dan buli  di
sekolah yang semakin teruk.

Y.A.B. Ketua Menteri:

29. Hasil  maklumat  daripada  Polis  Diraja  Malaysia  (PDRM) melaporkan  seramai  28  orang telah
berjaya ditangkap berkaitan kumpulan jenayah bersindiket haram. Jumlah keseluruhan rampasan
harta kumpulan ini ialah sebanyak RM 3,022,804.26

Bagi kes money game, PDRM melalui Jabatan Siasatan Jenayah Komersil (JSJK) yang sentiasa
memberikan kerjasama dengan lain-lain agensi dalam usaha-usaha membendung sindiket skim
cepat kaya daripada terus berkembang. Tindakan bersepadu dengan lain-lain agensi diteruskan. 

Selain  itu,  bagi  mengatasi  gejala  money  game,  kempen  kesedaran  perlu  dilakukan  secara
berterusan bagi menyedarkan orang ramai terhadap bahaya dan risiko money game. Masyarakat
juga dinasihatkan supaya tidak mengambil jalan mudah bagi mendapatkan keuntungan dalam
masa yang singkat. Media massa sama ada melalui media cetak atau media elektronik juga perlu
memastikan peranan dalam menyedarkan masyarakat.

Manakala, kes-kes buli melibatkan pelajar sekolah pada tahun 2016 ialah sebanyak 23 orang
manakala 1 Januari  hingga 11 Mei  tahun 2017 adalah sebanyak 5 orang.  PDRM dan pihak
sekolah  sentiasa  menjalin  hubungan  rapat  bagi  memastikan  tahap  keselamatan  di  semua
sekolah di seluruh negeri ini terkawal.

VI. Ahli  Kawasan Telok Ayer Tawar (YB. Dato'  Hajah Jahara Binti  Hamid) bertanya kepada
Y.A.B. Ketua Menteri: 

1. (i) Berapakah buah rumah baru yang telah dibina dan berapa buahkah rumah (lama) untuk
asnaf yang telah dibaiki oleh Zakat Pulau Pinang untuk tahun 2016? 

(ii) Sila nyatakan mengikut kawasan Parlimen bersama jumlah peruntukan yang digunakan.

Y.A.B. Ketua Menteri:

1. (i) Pada tahun 2016, Zakat Pulau Pinang telah memperuntukkan sejumlah RM1,427,000.00
bagi  membina rumah baharu dan membaik pulih rumah sedia  ada untuk asnaf  yang
layak. Sebanyak 31 buah rumah baru telah dibina dan 110 buah rumah sedia ada telah
dibaik  pulih.  Amaun yang ditetapkan  bagi  membina  rumah  baru  adalah  pada  kadar
RM47,000 di kawasan pulau dan RM45,000 di kawasan seberang. 

(ii) Jumlah bilangan rumah yang dibina baru dan dibaik pulih mengikut kawasan parlimen
 beserta jumlah peruntukan yang digunakan adalah seperti jadual berikut :- 

Parlimen Bil.

(Bina Rumah)

Bil. 

(Baik Pulih
Rumah)

Amaun (RM)

Kepala Batas 4 25 176,000.00 

Tasek Gelugor 5 26 230,000.00 

Bagan 1 5 46,000.00 

Permatang Pauh 5 24 230,000.00 

Bukit Mertajam 4 7 184,000.00 

Batu Kawan 1 11 46,000.00 

Nibong Tebal 4 6 184,000.00 

Bukit Bendera 0 0 - 

Tanjong 0 0 - 

Jelutong 0 0 - 

Bukit Gelugor 0 0 - 

Bayan Baru 5 0 246,000.00 

Balik Pulau 2 6 85,000.00 

Jumlah 31 110 1,427,000.00 

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

2. Berapakah pertumbuhan Keluaran Negeri  Kasar (GDP) yang telah dicapai  olehNegeri  Pulau
Pinang dan berapakah pertambahan pendapatan per kapita rakyat negeri ini untuk tahun 2014,
2015 dan 2016? 

Y.A.B. Ketua Menteri:

2. (a) Berdasarkan statistik yang dikeluarkan oleh Jabatan Perangkaan Malaysia, KDNK pada
harga semasa yang dicapai oleh Negeri Pulau Pinang adalah sebanyak RM76,154 Juta
pada 2015 iaitu peningkatan sebanyak RM5,456 Juta (7.7%) berbanding RM70,698 Juta

pada  2014.  KDNK  bagi  tahun  2016  belum  dikeluarkan  oleh  Jabatan  Perangkaan
Malaysia. 

(b) KDNK per kapita Negeri  Pulau Pinang adalah sebanyak RM42,130 pada tahun 2014
iaitu  penambahan  sebanyak RM3,640  (9.5%)  daripada  RM38,490  pada  tahun  2013.
Pada tahun 2015 Pulau Pinang mencapai KDNK per kapita sebanyak RM44,847 iaitu
peningkatan sebanyak RM2,717 (6.4%) berbanding tahun sebelumnya. KDNK per kapita
Pulau Pinang tahun 2016 belum dikeluarkan oleh Jabatan Perangkaan Malaysia.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

3. Sila nyatakan jumlah kemasukan pelancong keNegeri Pulau Pinang pada tahun 2016 mengikut
negara-negara mereka dan berapakah jumlah purata hari yang mereka tinggal di Pulau Pinang
dan jumlah perbelanjaan purata setiap pelancong semasa di Pulau Pinang.

Y.A.B. Ketua Menteri:

3. Jumlah kemasukan pelancong bagi keseluruhan tahun 2016 masih belum dapat ditentukan
kerana  statistik  tersebut  masih  belum  dikeluarkan  oleh  Tourism  Malaysia.  Namun,
berdasarkan statistik yang dikeluarkan oleh Tourism Malaysia, jumlah kemasukan pelancong
ke Pulau Pinang pada tahun 2015 dan 2016 (sehingga Mac 2016) berdasarkan penginapan
bilik hotel adalah seperti berikut:

Kategori 2015
Suku Tahun Pertama 

(Jan-Mac) 2016

Pelancong Domestik 3,467,719 748,482

Pelancong Asing 2,879,899 691,495

Jumlah 6,347,618 1,439,977

Data daripada  Tourism Malaysia tidak kategorikan pelancong asing mengikut negara. Oleh itu,
statistik daripada Jabatan Imigresen digunakan untuk menggambarkan pecahan pelancong yang
mengunjungi Pulau Pinang pada tahun 2016 mengikut 10 negara tertinggi seperti berikut:

Bil. Negara Jumlah Pelancong Tahun 2016

1 Indonesia 238,056

2 Singapura 135,107

3 China 56,116

4 Jepun 21,916

5 Australia 18,326

6 USA 15,871

7 United Kingdom 15,708

8 Thailand 14,482

9 Taiwan 12,951

10 India 6,954

 

Berdasarkan kajian pelancong yang dilaksanakan oleh  Penang Global Tourism dan Universiti
Sains Malaysia bagi tahun 2016, purata bilangan hari pelancong tinggal di Pulau Pinang masing-
masing adalah enam (6) hari bagi pelancong asing dan empat (4) hari bagi pelancong domestik.

Manakala purata perbelanjaan pelancong di Pulau Pinang pula masing-masing adalah sebanyak
RM1,924.60 bagi pelancong asing dan RM821.27 bagi pelancong domestik.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

4. (i) Adakah Negeri Pulau Pinang menyediakan tapak-tapak untuk food truck berniaga? 

(ii) Kalau ada di mana dan berapakah lesen  foodtruck yang telah dikeluarkan selama ini
oleh MPSP dan MPPP? 

Y.A.B. Ketua Menteri:

4. Majlis Bandaraya Pulau Pinang (MBPP) hanya membenarkan aktiviti  food truck  dijalankan di
kawasan Pasar Malam sahaja kerana kekurangan tanah lapang. Walau bagaimanapun, Majlis
Perbandaran  Seberang  Perai  (MPSP)  telah mengenal  pasti  lokasi-lokasi
strategi untuk membenarkan aktiviti food truck ini. Antaranya ialah seperti berikut: 

Buat  masa  kini,  Pihak  Berkuasa  Tempatan  (PBT)  tidak  mempunyai  lesen  khusus  bagi
pengusaha-pengusaha food truck. Semua aktiviti food truck ini hanya dilesenkan di bawah aktiviti
penjaja  bergerak  berdasarkan  kepada kesesuaian  kawasan dan  tahap  keselamatan  sesuatu
lokasi.  Walau  bagaimanapun,  Kerajaan  Negeri  sedang  berkerjasama  dengan  Kementerian
Kesejahteraan  Bandar,  Perumahan  dan  Kerajaan  Tempatan  (KPKT)  dalam  merangka  garis
panduan  untuk  diguna  pakai  oleh  semua  PBT  di  seluruh  negara.  Jumlah  keseluruhan
permohonan food truck adalah sebanyak 25 iaitu sebanyak 20 di kawasan MBPP dan lima (5) di
kawasan MPSP. Sehingga kini semua permohonan diluluskan oleh MBPP dan MPSP.

Seberang Perai Utara 

(i) Vision Park 

(ii) Taman Robina 

(iii) Berhampiran Kiosk Bertam (Dengan Kelulusan Tuan Tanah) 

(iv) Pusat Komersial Tasek Gelugor (Dengan Kelulusan Tuan Tanah) 

(v) Tapak Letak Kereta Pusat Perniagaan Sungai Dua (Sebelah Malam Sahaja) 

(vi) Jalan Pantai 

(vii) Jalan Loader 

(viii) Tapak Letak Kereta Pasar Awam Sri Bandar (Sebelah Malam sahaja) 

(ix) RNR Bagan Ajam (Dengan Kelulusan Tuan Tanah) 

Seberang Perai Tengah 

(i) Lembaga Hasil Dalam Negeri (Waktu Malam Sahaja) 

(ii) Tapak Letak Kereta Sunway Sport Centre (Belakang Blanket Hotel  – Sebelah Malam
Sahaja) 

(iii) Tapak Pasar Malam Arowana (Selain hari pasar malam) 

(iv) Tapak Parkir Ekspo Seberang Jaya (Dengan Kelulusan Tuan Tanah) 

(v) Tapak Parkir Hadapan JPJ (Dengan Kelulusan tuan tanah) 

(vi) Pusat Perniagaan Limau Manis (Berhampiran Kedai Hankook – Sebelah Malam Sahaja) 

(vii) Jalan Industri Impian 

(viii) Tapak Pasar Malam Kubang Semang (Selain Hari Pasar Malam) 

(ix) Pusat Komersial Permatang Pauh (Dengan Kelulusan Tuan Tanah) 

Seberang Perai Selatan 

(i) Perkarangan Stadium Batu Kawan (Dengan Kelulusan Tuan Tanah) 

(ii) Design Village (Dengan Kelulusan Tuan Tanah) 

(iii) Tapak Parkir Jeti Batu Musang (Dengan Kelulusan Tuan Tanah) 

(iv) Hadapan Maybank Nibong Tebal (Sebelah Malam Sahaja) 

(v) Hadapan RHB Bank /Hong Leong Bank Sungai Bakap. 

(vi) Kawasan Ampang Jajar , SPS 

Lokasi Umum 

(i) Jalan susur yang tidak digunakan 

(ii) Tanah-tanah persendirian 

(iii) Tapak parkir yang tidak digunakan pada waktu malam 

(iv) Bawah flyover dengan kebenaran tuan tanah. 

(v) Tapak yang dikhaskan pemaju untuk tapak penjaja. 

(vi) Tapak parkir pasaraya pusat membeli belah dan kompleks perniagaan. 

(vii) Tapak parkir pasar awam selepas waktu operasi pasar. 

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

5. (i) Berapakah sungai-sungai di Pulau Pinang yang dikategorikan sebagai sakit dan mati? 

(ii) Apakah sebab-sebabnya dan apakah rancanganNegeri Pulau Pinang untuk menangani
masalah itu? 

Y.A.B. Ketua Menteri:

5. Berdasarkan laporan  Environmental Quality Report (EQR) yang diterbitkan oleh Jabatan Alam
Sekitar  Malaysia  dari  tahun 2013 sehingga 2016 bagi  tujuh (7)  lembangan sungai  di  Negeri
Pulau Pinang iaitu lembangan sungai Juru, Pinang, Jejawi, Keluang, Perai, Kerian dan Bayan
Lepas melaporkan bahawa indeks kualiti air (IKA) sungai tersebut dikategorikan sebagai Kelas 2
dan  3  iaitu  sesuai  untuk  bekalan  air  yang  memerlukan  rawatan  konvensional  dan  rawatan
menyeluruh,  sesuai  untuk  aktiviti  perikanan  dan  kegunaan  rekreasi  yang  melibatkan
penyentuhan badan. Laporan juga menunjukkan  tidak sebarang sungai yang diklasifikasikan
sebagai  Kelas 5  iaitu  sungai  sakit  dan mati  yang mana tidak sesuai  untuk sebarang aktiviti
perikanan, pertanian, rekreasi dan sebagainya. 

Pencemaran sungai boleh dikategori kepada 2 iaitu berpunca daripada punca-punca tetap dan
punca-punca  tidak  tetap.  Punca-punca  tetap  termasuklah  loji  rawatan  kumbahan,  industri
pembuatan,  industri  berasaskan pertanian  dan  ladang khinzir.  Punca-punca  tidak  tetap  pula
didefinasikan  sebagai  sumber-sumber  yang tidak  berpunca  dari  satu  titik  pelepasan tertentu
seperti  daripada  aktiviti  pertanian  dan  air  larian  permukaan.  Terdapat  beberapa  sebab
berlakunya pencemaran di sungai. 

Antaranya adalah:

(i) Sikap tidak prihatin masyarakat dalam isu membuang sampah ke dalam sungai;

(ii) Sisa buangan industri yang dibuang terus ke sungai; dan

(iii) Pembuangan sisa penternakan yang berleluasa ke dalam sungai.

Langkah-langkah Kerajaan Negeri untuk menangani masalah pencemaran sungai adalah:

(i) Pelaksanaan kerja-kerja penyelenggaraan kutipan sampah secara berkala;

(ii) Pemasangan perangkap sampah di tempat-tempat yang kritikal oleh JPS dan PBT;

(iii) Tindakan penguatkuasaan dan penempatan semula pemilik struktur-struktur haram yang
dibina di dalam rizab sungai;

(iv) Pelaksanaan  kempen  kesedaran  mengenai  masalah  pencemaran  sungai  kepada
penduduk sekitar;

(v) Penubuhan Jawatankuasa Taskforce Pencemaran Sungai dan Laut Negeri Pulau Pinang
bagi mengenalpasti punca-punca pencemaran di sungai dan laut yang dipengerusikan
oleh Pengerusi  Jawatankuasa MMK Kerajaan Tempatan, Pengurusan Lalu Lintas dan
Tebatan Banjir; dan 

(vi) Penguatkuasaan  melalui  undang-undang  Akta  Kualiti  Alam  Sekeliling  1974  terhadap
industri  terutamanya  kilang-kilang dan  premis  yang  tertakluk  di  bawah bidang kuasa
Jabatan Alam Sekitar.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

6. (i) Berapakah permohonan yang dibuat oleh pasangan yang berkahwin di luar negara untuk
mendaftar perkahwinan mereka di Pulau Pinang? 

(ii) Sila  nyatakan  tempat  dan  negara  mana  mereka  berkahwin  dan  jumlah  denda  yang
dibayar? 

Y.A.B. Ketua Menteri:

6. Seramai 248 pasangan yang berkahwin di 17 buah negara luar memohon untuk mendaftarkan
perkahwinan mereka di Pulau Pinang di antara tahun 2013 hingga tahun 2016. Negara tempat
berkahwin dan bilangan daftar perkahwinan di Pulau Pinang adalah seperti jadual berikut :- 

BIL NEGARA TEMPAT BERKAHWIN
BILANGAN DAFTAR

PERKAHWINAN

1 Australia 2

2 Bangladesh 4

3 Bahrain 1

4 Germany 1

5 Algeria 1

6 Egypt 1

7 United Kingdom 1

8 Gambia 1

9 Indonesia 140

10 India 11

11 Japan 2

12 Cambodia 1

13 Sri Lanka 1

14 Pakistan 5

15 Singapura 2

16 Thailand 73

17 Yemen 1

 JUMLAH 248

Berdasarkan peruntukan seksyen 31 Enakmen Undang-undang Keluarga Islam (Negeri  Pulau
Pinang) 2004, seseorang yang bermastautin dalam Negeri Pulau Pinang yang telah berkahwin di
luar negara dengan sah mengikut Hukum Syarak, orang itu hendaklah, dalam masa enam (6)
bulan selepas tarikh perkahwinan itu, mendaftar perkahwinan itu. 

Kegagalan seseorang yang berkahwin di luar negara mendaftarkan perkahwinan dalam tempoh
enam (6) bulan dari  tarikh perkahwinan di luar negara maka, dia boleh dihukum denda tidak
melebihi satu ribu ringgit (RM1,000.00) atau penjara tidak melebihi enam (6) bulan atau kedua-
duanya. 

Jabatan Kehakiman Syariah (JKSM) Pulau Pinang tidak dapat memberikan jumlah denda yang
dikutip  khusus  bagi  kesalahan  tersebut  sahaja  memandangkan  semua  kutipan  denda
dimasukkan ke dalam kod hasil 76199 (denda) dan tidak direkodkan dalam hasil yang berbeza.
Jumlah hasil bawah kod hasil 76199 (denda) ini meliputi semua denda yang dikutip bagi semua
jenis kesalahan yang terkandung dalam Enakmen Kesalahan Jenayah Syariah (Negeri  Pulau
Pinang) 1996 dan kesalahan-kesalahan matrimoni yang terkandung dalam Enakmen Undang-
undang Keluarga Islam (Negeri Pulau Pinang) 2004.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

7. (i) Berapakah jumlah kes yang melibatkan kesalahan seksual ke atas kanak-kanak atau
bawah umur yang dilaporkan di Pulau Pinang sejak tahun 2014, 2015 dan 2016 dan
berapakah jumlah kes itu didakwa di mahkamah? 

(ii) Adakah tindakan yang diambil oleh JKM, MAINPP dan lain-lain agensi yang berkaitan
untuk membantu mangsa dan keluarga yang terlibat. 

Y.A.B. Ketua Menteri:

7. (i) Jumlah kes yang melibatkan kesalahan seksual ke atas kanak-kanak atau bawah umur
yang dilaporkan di Pulau Pinang sejak tahun 2014 hingga 2016 adalah berjumlah 390
kes. Dari jumlah tersebut sebanyak 238 kes telah didakwa di mahkamah. Perincian kes
adalah seperti berikut:

Kesalahan
2014 2015 2016 Jumlah

JK TDH JK TDH JK TDH JK TDH

Rogol 100 64 76 56 65 54 241 174

Cabul 45 19 37 15 33 15 115 49

Liwat 12 6 15 7 7 2 34 15

Jumlah 157 89 128 78 105 71 390 238

• JK    –  Jumlah Kes 

• TDH –  Jumlah Kes Yang Dituduh

(ii) Tindakan  yang  diambil  oleh  Jabatan  Kebajikan  Masyarakat  (JKM)  dalam membantu
mangsa dan keluarga terlibat adalah seperti berikut:

(a) JKM  akan  menjalankan  siasatan  serta  merta  tidak  melebihi  10  jam  selepas
menerima aduan; 

(b) Bagi  kanak-kanak  yang  memerlukan  pemeliharaan  dan  perlindungan,  kanak-
kanak  tersebut  akan  diselamatkan  dan  pengambilan  kanak-kanak  akan
dimaklumkan kepada ibu atau bapa atau penjaga. Kanak-kanak tersebut akan
dibawa ke hospital dengan segera untuk mendapatkan rawatan dan pengesahan
penderaan dari pegawai perubatan;

(c) Sekiranya penempatan semula kanak-kanak bersama keluarga tidak sesuai atau
selamat maka kanak-kanak akan ditempatkan dibawah jagaan orang yang layak
dan sesuai atau di rumah kanak-kanak; dan

(d) Sepanjang  proses  perlindungan  dan  pemeliharaan,  kanak-kanak  dan  ahli
keluarga akan diberi khidmat kaunseling.

PDRM Kontinjen Negeri Pulau Pinang pula menyediakan perkhidmatan Kaunseling dan
Runding Cara kepada mangsa dan ahli keluarga yang terlibat dalam kes jenayah rogol.
Pegawai  Khidmat  Sokongan Mangsa,  yang terdiri  daripada Kaunselor  berdaftar yang

pakar dalam bidang kaunseling telah ditempatkan di  dalam Bahagian D 11, di setiap
kontinjen  di  seluruh  Malaysia  bagi  menggalas  tugas  dan  tanggungjawab  ini  dalam
membantu menangani isu ini.

Kerajaan  Negeri  juga  telah  menjalin  usaha  bersama  dengan  Women’s  Centre  for
Change (WCC) iaitu satu pertubuhan bukan kerajaan (NGO) untuk menubuhkan Pusat
Perkhidmatan  Wanita  (PPW)  di  Seberang  Perai.  PPW  terlibat  dalam  memberikan
perkhidmatan  kepada  mangsa  rogol,  mangsa  keganasan  rumahtangga  dan  mangsa
penderaan. Bantuan yang diberikan PPW kepada mangsa yang terlibat adalah seperti
berikut:

• Khidmat kaunseling kepada mangsa dan keluarga; 

• Sokongan kepada mangsa di One Stop Crisis Centre; dan

• Membantu mangsa di dalam proses mahkamah.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

8. (i) Sila senaraikan sekolah-sekolah kluster kecemerlangan (SKK) dan sekolah berprestasi
tinggi yang terdapat di Pulau Pinang. 

(ii) Apakah  kelebihan  yang  diperolehi  oleh  sekolah-sekolah  ini  dan  setakat  manakah
prestasi akademik / kokurikulum yang mereka capai berbanding dengan sekolah biasa? 

Y.A.B. Ketua Menteri:

8. (i) Berdasarkan  rekod  daripada  Jabatan  Pendidikan  Negeri  (JPN),  terdapat  21  buah
sekolah yang disenaraikan sebagai Sekolah Kluster Kecemerlangan (SKK) dan 15 buah
sekolah disenaraikan sebagai Sekolah Berprestasi Tinggi (SBT) di Pulau Pinang. Senarai
SKK dan SBT mengikut daerah di Pulau Pinang adalah seperti berikut:

SEKOLAH KLUSTER KECEMERLANGAN

Bil Daerah Nama Sekolah Tahun Mula

1 Timur Laut SMK Penang Free 2007

SMKA Al-Mashoor Lelaki 2007

SMK Convent Green Lane 2009

SMJK Chung Ling Pulau Pinang 2012

SMJK Perempuan China 2014

SMKA Al-Mashoor Perempuan 2017

2 Barat Daya SK Kongsi 2014

3 Seberang  Perai
Selatan

SMKA Nibong Tebal 2010

SMK Seri Nibong 2014

SK Saujana Indah 2014

SK Permatang Tok Mahat 2014

Bil Daerah Nama Sekolah Tahun Mula

4 Seberang Perai Utara SMK Permatang Tok Jaya 2009

SMK Dato Onn 2010

SMJK Chung Ling Butterworth 2012

SK Bagan Jermal 2009

SK Taman Senangan 2013

SJKC Kai Chee 2013

SK Sungai Dua 2014

5 Seberang  Perai
Tengah

SMJK Jit Sin 2010

SK Convent Bukit Mertajam 2013

SKPK Alma (Penglihatan) 2007

SEKOLAH- SEKOLAH BERPRESTASI TINGGI

Bil Daerah Nama Sekolah Tahun Mula

1 Timur laut SMK(P) St. George 2010

SMK Bukit Jambul 2014

SJKC Perempuan China 2011

SK Minden Height 2012

SJKC Kwang Hwa 2012

SJKC Union 2012

SK Convent Green Lane 2013

SJKC Han Chiang 2013

SJKC Shih Chung Cawangan 2017

SK Convent Lebuh Light 2017

2 Seberang  Perai
Utara

SM Sains Kepala Batas 2013

SMKA AL-Irsyad 2013

SK Bertam Indah 2012

Bil Daerah Nama Sekolah Tahun Mula

3 Seberang  Perai
Tengah

SM  Sains  Tun  Syed  Sheh
Shahabudin

2014

4 Seberang  Perai
Selatan

SK Jawi 2017

(ii) SKK mempunyai  kelebihan  tersendiri  kerana  ia  merupakan  pusat  kecemerlangan (di
dalam kelompok sekolah) dengan memberi fokus kepada beberapa bidang seperti muzik,
sukan, sains, bahasa, teknologi maklumat (ICT) dan lain-lain disiplin pengajian. Objektif
SKK ialah untuk menyediakan pelajar yang berjaya mengharungi cabaran-cabaran dalam
persekitaran moden dan global. SKK bukan sahaja cemerlang dalam pengurusan dan
pencapaian  sekolah  malah  mempunyai  kebitaraan  akademik  serta  kokurikulum  yang
dapat mewatakkan sekolah.

SBT pula  berkelebihan kerana ia  mempunyai  etos,  watak,  identiti  tersendiri  dan unik
yang  bertujuan  menyerlahkannya  dalam  semua  aspek.  Objektif  SBT  ialah  untuk
mewujudkan  inovasi  dalam  pengurusan  sekolah  dan  mempertingkatkan  produktiviti
pelajar.  SBT bertindak sebagai  penanda aras dalam soal  kecemerlangan pendidikan,
supaya menjadi contoh dan teladan kepada semua sekolah di negara ini. Sekolah yang
menerima pengiktirafan SBT diberi peruntukan khas, insentif dan latihan untuk pemimpin,
guru dan Anggota Staf Sokongan (AKS). Pihak pengurusan sekolah juga diberi autonomi
dalam  aspek  pengurusan  kurikulum,  pengurusan  kewangan,  pengurusan  sumber
manusia berdasarkan prestasi dan pemilihan murid. 

Jabatan  Pelajaran  Negeri  tidak  mendedahkan  pencapaian  prestasi
akademik/kokurikulum  sekolah-sekolah  tersebut  kerana  ia  merupakan  sebahagian
daripada dasar Kementerian Pendidikan Malaysia.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

9. (i) Berapakah jumlah penjawat awam yang terdapat di dalam Kerajaan Negeri dan agensi-
agensi dibawahnya. 

(ii) Sila nyatakan mengikut jumlah masing-masing sama ada berjawatan tetap atau kontrak.

Y.A.B. Ketua Menteri:

9. Jumlah penjawat awam yang terdapat di dalam Kerajaan Negeri dan agensi-agensi di bawahnya
(Tetap dan Kontrak) adalah seperti berikut:

(a) Penjawat Awam Tetap:

BIL JABATAN/AGENSI JUMLAH PENGISIAN

i Jabatan Negeri 3319

ii Pihak Berkuasa Tempatan 4434

iii Badan Berkanun Negeri 373

Jumlah Keseluruhan 8126

(b) Penjawat Awam Kontrak:

BIL JABATAN/AGENSI
JUMLAH

PENGISIAN

i Jabatan Negeri 295

ii Pihak Berkuasa Tempatan 2991

iii Badan Berkanun Negeri 210

Jumlah Keseluruhan 3496

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

10. (i) Apakah yang akan dilaksanakan secara bersama oleh  Penang International Halal Hub
dengan Central Spectrum (M) Sdn Bhd dalam persefahaman yang dimeterai pada 24
Februari 2017? 

(ii) Berapakah syarikat yang terlibat dalam PIHH dan berapakah jumlah nilai perdagangan
yang dijanakan?

Y.A.B. Ketua Menteri:

10. (i) Central Spectrum (M) Sdn. Bhd merupakan pemaju yang membangunkan Taman
Perindustran Halal Selangor di Pulau Indah, Selangor. Pada 24 Februari 2017, Halal
Penang telah menandatangani perjanjian persefahaman bersama Halal International
Selangor yang merupakan anak syarikat kepada Central Spectrum (M) Sdn. Bhd.
Perjanjian  persefahaman  ini  memfokuskan  kepada  pembangunan  kapasiti  bagi
menjana  kepakaran  modal  insan  dalam  membangunkan  industri  halal.  Objektif
persefahaman adalah untuk bekerjasama dalam membangunkan modul latihan bagi
melahirkan Eksekutif Halal yang kompeten bagi menampung permintaan daripada
sektor industri halal. Di samping itu, Halal Penang dan Halal International Selangor
dalam  inisiatif  kolaborasi  dengan  institusi  pengajian  tinggi  dan  kolej  bagi
menjalankan program dan outreach bagi melahirkan graduan yang kompeten dalam
bidang halal. Program ini akan dijalankan pada bulan Jun 2017. 

(ii) Penubuhan Taman Perindustrian Halal Pulau Pinang (TPHPP) Fasa 1 pada tahun
2008 sehingga kini telah berjaya menarik pelaburan 10 buah syarikat dengan nilai
pelaburan  berjumlah  RM484.2  juta.  Bagi  menampung  permintaan  industri,  Halal
Penang  dengan  kerjasama  Invest-in-Penang  Berhad  dan  Perbadanan
Pembangunan Pulau Pinang (PDC) sedang membangunkan Fasa 2 Zon Makanan
di Utara Taman Perindustrian Sains Pulau Pinang yang telah berjaya mencatatkan
jumlah pelaburan sebanyak RM228.7 juta daripada 18 buah syarikat.  Penubuhan
Taman Perindustrian Halal turut mewujudkan lebih 2,500 peluang pekerjaan. 

Dari  aspek  memperkasakan  integriti  dan  pensijilan  Halal,  Halal  Penang  dan
Bahagian Pengurusan Halal  melalui  penganjuran program  outreach  dan seminar
telah berjaya meningkatkan jumlah permohonan dari 55 buah syarikat pada tahun
2008 kepada 921 buah syarikat pada tahun 2017, iaitu peningkatan melebihi 1000
peratus.

Globalisasi industri halal telah menjadi tumpuan bukan sahaja di kalangan negara
Islam bahkan  juga  negara  bukan  Islam.  Selaras  dengan  pertumbuhan  populasi
Muslim global,  nilai  pasaran Halal  global  kini  dianggarkan bernilai  USD2.3 trilion
setahun  dengan  sektor  makanan  halal  sebagai  komponen  utama  dengan  nilai
pasaran  USD660  bilion.  Pada  tahun  2016,  nilai  eksport  produk  halal  Malaysia
dianggarkan bernilai RM39.3 bilion berbanding RM23.10 bilion pada tahun 2010. 

Sejak penubuhannya pada tahun 2009, usaha Halal  Penang telah berjaya untuk
memposisikan  Pulau  Pinang sebagai  “Global  Halal  Centre”  dengan  meneruskan
jaringan pasaran dan kerjasama dengan lebih 30 agensi-agensi halal daripada 19
buah negara dari Asia, Timur Tengah dan Eropah. 

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

11. (i) Bagaimanakah  Kerajaan  Negeri  Pulau  Pinang  akan  membantu  Jawatankuasa
Penubuhan Bersama (JMB) bangunan-bangunan yang berstrata milikan untuk membuat
persediaan  pelaksanaan  Akta  Strata  (Pindaan)  2016  yang akan  dikuatkusakan pada
Januari 2018? 

(ii) Apakah implikasi ke atas JMB dan pemilik sekiranya mereka tidak bersedia? 

Y.A.B. Ketua Menteri:

11. Akta Hakmilik Strata (Pindaan) 2016 [Akta A1518] telah dikuatkuasakan pemakaiannya pada 1
Januari 2017 melalui Warta P.U.(B) 532 dan Akta A1518. Penguatkuasaan akta ini akan turut
melibatkan pelaksanaan cukai petak atau blok sementara ke atas skim-skim bangunan berstrata.
Melalui Warta P.U.(B) 174/2017, permulaan kuatkuasa cukai petak atau blok sementara di Pulau
Pinang telah ditetapkan pada 1 Januari 2018. 

Dengan penguatkuasaan akta  ini,  bayaran cukai  petak akan menjadi  tanggungjawab pemilik
petak sepenuhnya. Sebagai langkah persediaan, Kerajaan Negeri sedang merancang pelbagai
usaha untuk meningkatkan tahap kesedaran Perbadanan Pengurusan (MC), Badan Pengurusan
Bersama (JMB) dan pemilik–pemilik  petak.  Di  antara yang dicadangkan termasuk kerjasama
dengan Kementerian Kesejahteraan Bandar, Perumahan dan Kerajaan Tempatan (KPKT) untuk
menyampaikan  taklimat  secara  berperingkat  kepada  MC,  JMB  dan  pemilik–pemilik  petak.
Penganjuran program akan diselaraskan oleh Jabatan Pesuruhjaya Bangunan (COB) kedua-dua
pihak berkuasa tempatan (PBT). 

Melalui program-program promosi dan kesedaran yang dirancang Kerajaan Negeri ini juga, MC,
JMB  dan  pemilik  petak  akan  diingatkan  tentang  keperluan  untuk  menyelesaikan  bayaran
tunggakan dan semasa cukai tanah. Bagi MC dan JMB yang masih mempunyai tunggakan cukai
tanah,  Pihak Berkuasa  Negeri  boleh mengumpukkan jumlah  yang tertunggak ke  atas setiap
petak di dalam skim strata berkenaan sebaik sahaja penguatkuasaan cukai petak bermula pada
1 Januari 2018. Selanjutnya usaha untuk mendapatkan kembali cukai tanah yang tertunggak
akan dilaksanakan mengikut kaedah-kaedah perundangan yang sewajarnya. 

Pelaksanaan cukai petak ini akan membantu pemilik petak dengan mempermudahkan proses
pindah milik. Sebelum ini pembayaran cukai tanah sesebuah skim strata dibuat oleh MC dan
JMB selaku tuan tanah menggunakan kutipan caruman daripada semua pemilik petak selaras
dengan keperluan Seksyen 95 Kanun Tanah Negara 1965. Natijahnya sesetengah MC dan JMB
tidak akan mengemukakan resit cukai tanah dan surat kebenaran pindah milik kepada pemilik
petak yang tidak menjelaskan caruman. Dalam beberapa keadaan, dokumen-dokumen tersebut
tidak dapat disediakan disebabkan cukai tanah tidak dijelaskan oleh MC dan JMB yang tidak
aktif. Selepas penguatkuasaan cukai petak ini, resit cukai tanah dan surat kebenaran tidak lagi
diperlukan untuk urusan-urusan pindah milik tersebut.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

12. Dengan  pembangunan  semula  Roof  Top  Komtar,  helipad yang  terletak  di  atas  bangunan
KOMTAR telah  tiada.  Bagaimanakah persediaan  kemudahan dan  ciri-ciri  keselamatan  untuk
menghadapi kecemasan serta cara untuk membuat vacuation sekiranya ia berlaku? 

Y.A.B. Ketua Menteri:

12. Reka bentuk asal KOMTAR sememangnya ada dimasukkan helipad untuk kegunaan Bomba.
Walau  bagaimanapun,  helipad  berkenaan  tidak  pernah  ditauliah  sebagai  satu  langkah
pencegahan  atau  “fire  escape”  route  bagi  kegunaan  Bomba.  Namun  demikian,  segala
pengubahsuaian  yang  dilaksanakan  untuk  pembangunan  semula  'roof  top' Komtar  adalah
mengikut kehendak serta pematuhan dan diluluskan oleh Jabatan Bomba.

Dalam pada itu, Penang Development Centre (PDC) melalui PDC Setia Urus Sdn Bhd (PDCSU)
selaku pengurus bangunan KOMTAR, sentiasa memastikan pemeriksaan sentiasa dijalankan
untuk menentukan bahawa semua kemudahan dan sistem keselamatan berfungsi dengan baik
dan  pembaikan  sewajarnya  dijalankan  ke  atas  mana-mana  komponen  yang didapati  rosak.
Pihak Jabatan Bomba juga dilibatkan dari semasa ke semasa untuk melakukan pemeriksaan ke
atas sistem dan kemudahan tersebut.  Ini  bagi  memastikan yang semua sistem yang terlibat
dapat berfungsi dalam menghadapi situasi kecemasan.

Berkenaan dengan evakuasi semasa kecemasan, bangunan KOMTAR termasuk Blok Menara
dan Blok Podium memang dilengkapi dengan sistem pencegahan kebakaran yang berfungsi.
Sekiranya  berlaku  kebakaran,  sistem  penggera  akan  berbunyi  dan  sistem  “sprinkler” akan
berfungsi  untuk  memadam  api.  Bunyi  penggera  ini  juga  membolehkan  penghuni  KOMTAR
mengosongkan premis mereka dan keluar berhimpun di luar bangunan.

Selain itu, Jawatankuasa Keselamatan KOMTAR yang dipengerusikan bersama oleh Timbalan
Setiausaha Kerajaan (Pengurusan) dan Ketua Pegawai Eksekutif PDCSU dari masa ke semasa
membincangkan aspek keselamatan dan kecemasan untuk bangunan KOMTAR.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

13. Apakah dasar Kerajaan Negeri Pulau Pinang tentang penubuhan PPS setelah kes diputuskan di
Mahkamah Rayuan pada 22 November 2016?

Y.A.B. Ketua Menteri:

13. Kes Pasukan Peronda Sukarela  (PPS)  yang diputuskan  pada 22 November  2016 adalah  di
Mahkamah Tinggi dan bukan Mahkamah Rayuan. Kes PPS yang diputuskan oleh Mahkamah
Rayuan adalah pada 28 Mac 2017 ialah PPS telah diisytiharkan sebagai pertubuhan yang sah di
sisi  undang-undang.  Pada 2 Mei  2017,  penguambela Kerajaan Negeri  telah menerima surat
pemberitahuan secara serahan tangan di  mana pihak Peguam Negara telah mengemukakan
rayuan kepada Mahkamah Persekutuan.  Oleh  yang demikian,  Kerajaan  Negeri  memutuskan
segala aktiviti PPS dibekukan sehingga keputusan Mahkamah Persekutuan diputuskan. 

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

14. Kerajaan Negeri  mengumumkan tawaran seluas 20 ekar untuk tapak rumah-rumah ibadat di
Ampang Jajar. Sila nyatakan setakat ini berapakah permohonan yang telah dibuat/diluluskan dan
nilai harga keluasan masing-masing. 

Y.A.B. Ketua Menteri:

14. Tanah berkeluasan 22 ekar  yang telah diluluskan untuk pembangunan Rumah Ibadat  Bukan
Islam (RIBI) adalah di atas PT. 483 hingga PT. 490, Jalan Permatang Pauh, Seksyen 3, Ampang
Jajar, Bandar Butterworth, Seberang Perai Utara, Pulau Pinang. Tanah tersebut telah diberimilik
dan didaftarkan atas nama Perbadanan Ketua Menteri Pulau Pinang (CMI) pada 5 November
2014 dengan tempoh pajakan 99 tahun. 

Sehingga  20  Mac  2017,  CMI  telah  menerima  49  permohonan  daripada  pertubuhan  dan
persatuan agama bukan Islam yang berminat untuk membangunkan tanah berkenaan. Semua
permohonan tersebut masih dalam pertimbangan dan akan diteliti oleh Jawatankuasa RIBI. Kos
pengeluaran akan ditentukan kemudian selepas kerja tanah siap. Nilai pasaran bagi keluasan
tanah yang dipohon belum diperolehi memandangkan permohonan pemberian milik masih belum
dimuktamadkan.

RUJ. LAMPIRAN A (NO. 14)

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

15. (i) Berapakah jumlah kutipan bayaran in lieu untuk tidak menyediakan tempat letak kereta
yang dibayar oleh pemaju di MBPP dan MPSP sehingga April 2017? 

(ii) Bagaimanakah wang ini dibelanjakan setakat ini dan apakah dasar tentang penyediaan
tapak letak kereta yang dilaksanakan?

Y.A.B. Ketua Menteri:

15. (i) Mengikut  rekod  Majlis  Bandaraya  Pulau  Pinang  (MBPP)  jumlah  wang  bayaran
sumbangan yang telah diterima sehingga Mac 2017 adalah sebanyak RM1,460,655.50.
MBPP masih belum menutup akaun bagi kutipan pada bulan April 2017. Manakala Majlis
Perbandaran Sebearang Perai (MPSP) telah menerima sehingga April 2017 sebanyak
RM 2,282,361.37. 

(ii) MBPP dan MPSP telah dan akan menggunakan Bayaran sumbangan ini  bagi tujuan
penyediaan tempat letak kereta awam untuk kegunaan orang ramai. Antara kawasan
yang disediakan tempat letak kereta adalah seperti berikut:

MBPP

(a) Lorong Hutton;

(b) Lebuh Union; 

(c) Lebuh Pantai; dan

(d) Tempat Letak Kereta Pasar Chowrasta.

MPSP

(a) Bandar Putra Bertam, Kepala Batas;

(b) Tapak Pasar Malam Kepala Batas;

(c) Taman Usahaniaga, SPT; dan

(d) Jalan Kelasah (Tepi Pejabat Imigresen).

Secara  dasarnya,  Kerajaan  Negeri  berpendirian  bahawa  setiap  pemajuan/pembangunan
dikehendaki  menyediakan  tempat  letak  kenderaan  secara  fizikal.  Walau  bagaimanapun,
sekiranya terdapat kekangan dalam menyediakan tempat letak kereta, pemaju diberikan peluang
untuk memberikan bayaran sumbangan sebagai alternatif. 

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

16. Apakah status tanah kampung tersusun Bagan Lebai Tahir, Teluk Air Tawar dan apakah dasar
Kerajaan Negeri tentang tanah pajakan yang pendek (30 tahun)? 

Y.A.B. Ketua Menteri:

16. Kampung tersusun di Bagan Lebai Tahir yang dimaksud ialah Kampung Contoh Bagan Ajam.
Tanah di kawasan ini telah diluluskan pemberimilikan secara pajakan selama 60 tahun mulai
1988 dan berakhir pada 2048 yang melibatkan 156 plot. Tempoh pajakan tersebut masih berbaki
31 tahun  dan  sekiranya  terdapat  permohonan bagi  pelanjutan  tempoh pajakan  sehingga 60
tahun, pemilik akan dikenakan premium tambahan berdasarkan Penang Land Rules. 

Seksyen 76(a) Kanun Tanah Negara (KTN) 1965 memperuntukkan supaya pemberimilikan tanah
oleh Pihak Berkuasa Negeri  (PBN)  hendaklah bagi  tempoh tidak melebihi  99 tahun.  Namun
demikian tempoh pajakan adalah berdasarkan permohonan daripada pemohon samada 30, 60
atau  99  tahun  dan  tertakluk  kepada  kelulusan  PBN.  Premium  yang  dikenakan  adalah
berdasarkan nilaian daripada Jabatan Penilaian dan Perkhidmatan Harta (JPPH) dan berbeza
mengikut tempoh pajakan. 

Kerajaan Negeri  tidak mempunyai dasar berkenaan tempoh pajakan yang pendek (30 tahun)
tetapi ini hanyalah merupakan satu pendekatan untuk membantu mereka yang kurang mampu
membayar premium yang tinggi. Ini kerana apabila tempoh pajakan pendek maka premium yang
perlu  dibayar  adalah  rendah.  Walau  bagaimanapun  kebanyakkan  tanah  pada  masa  kini
diluluskan pajakan 60 atau 99 tahun.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

17. Berapakah tanah-tanah TOL, pajakan, bermilik yang telah dibuat oleh Kerajaan Negeri  sejak
2008 hingga sekarang. Sila senaraikan mengikut daerah. 

Y.A.B. Ketua Menteri:

17. Sejak  tahun  2008  hingga  2017  sebanyak  2,146  Lesen  Pendudukan  Sementara,  telah
dikeluarkan. Dalam  tempoh  tersebut  2,000  pemberian  milik secara pajakan  dan  203
pemberimilikan secara kekal. Sejumlah 2203 pemberian milik telah diluluskan iaitu kelulusan
oleh Kerajaan Negeri. Perincian mengikut daerah adalah seperti berikut:

BIL DAERAH LESEN PENDUDUKAN
SEMENTARA

PEMBERIMILIKAN

PAJAKAN KEKAL

1 Seberang Perai Utara 568 755 52

2 Seberang Perai Tengah 261 722 38

3 Seberang Perai Selatan 845 119 42

4 Barat Daya 224 284 26

5 Timur Laut 248 120 45

Jumlah Keseluruhan 2,146 2,000 203

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

18. Apakah status tapak dan bangunan PDC di Bayan Baru yang akan diswastakan kepada Syarikat
Temasek Limited, Singapura? 

Y.A.B. Ketua Menteri:

18. Perbadanan  Pembangunan  Pulau  Pinang  (PDC)  dan  Syarikat  ESTA Investments  Pte.  Ltd
(Temasek)  telah  menandatangani  Perjanjian  Pembangunan  Bersama  (Joint  Development
Aggrement - JDA) pada 31 Julai 2015 bagi melaksanakan projek Business Process Outsourcing
(BPO).  PDC  masih  berbincang  lanjut  dengan  Temasek  bagi  memuktamadkan  perjanjian
tambahan kepada JDA asal. Status terkini tapak dan bangunan di Bayan Baru akan diumumkan
dalam masa terdekat selepas perjanjian tambahan tersebut dimuktamadkan.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

19. Sila senaraikan penerima pencen dan pencen terbitan di bawah Enakmen Anggota Pentadbiran
dan Ahli Dewan Undangan Negeri (Saraan) (Pindaan) 1980 mengikut nama, parti yang diwakili
dan jumlah pencen yang diterima dan sejak bila?  

Y.A.B. Ketua Menteri:

19. Jumlah penerima pencen sehingga 30 April 2017 di bawah Enakmen Anggota Pentadbiran dan
Ahli  Dewan Undangan Negeri  (Saraan)  (Pindaan)  1980 adalah  seramai  94  orang manakala
penerima  pencen  terbitan  adalah  seramai  40  orang.  Bayaran  bagi  penerima  pencen  ADUN
adalah di antara RM1,782.89 hingga RM12,594.11 Manakala penerima pencen terbitan terendah
ialah RM1,092.42 dan tertinggi sebanyak RM12,594.13.  

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

20. Sila  nyatakan prestasi  inisiatif  bantuan mikro kredit  yang dilaksanakan oleh Kerajaan Negeri
Pulau Pinang.  Sila  senaraikan nama penerima bantuan,  jumlah yang diberi  dan jenis  projek
mengikut daerah.

Y.A.B. Ketua Menteri:

20. Kerajaan  Negeri  melalui  Perbadanan  Pembangunan  Negeri  Pulau  Pinang  (PDC)  telah
melaksanakan Projek Titian Saksama Rakyat (PTSR) iaitu program mikro kredit bagi membantu
mewujudkan satu sistem penyaluran modal tambahan yang mudah dan tidak membebankan
usahawan.  Melalui  modal  tambahan  ini,  peniaga-  peniaga  kecil  dapat  mengembangkan

perniagaan  mereka  dan  seterusnya  meningkatkan  taraf  hidup  serta  pendapatan  isi  rumah
mereka. Sehingga bulan April 2017, sebanyak RM11.7 juta telah diagihkan kepada 2,540 orang
usahawan.  Pecahan pinjaman mengikut  daerah dan jenis  perniagaan masing-masing adalah
seperti di Lampiran A dan B.

Semenjak PTSR dilaksanakan dalam tahun 2009, seramai 2,540 orang peminjam PTSR telah
berjaya  mengembang  perniagaan  masing-masing  dan  daripada  itu  seramai  2115  orang
usahawan bumiputera telah dikenalpasti berjaya dalam bidang masing-masing melalui pinjaman
yang diberikan. Antara kriteria penilaian yang digunakan untuk mengenalpasti usahawan berjaya
adalah seperti berikut:-

(a) Peningkatan perniagaan dan keuntungan; 

(b) Penambahan cawangan; dan 

(c) Penambahan fizikal dari segi produk.

RUJ. LAMPIRAN A DAN B (NO. 20)

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

21. Adakah PDC mempunyai sebarang perancangan untuk membina/menyediakan tambahan ruang
niaga/tapak IKS dari yang sedia ada untuk membantu usahawan kecil dan sederhana di Pulau
Pinang yang memerlukan ruang niaga mampu milik? 

Y.A.B. Ketua Menteri:

21. Kerajaan  Negeri  melalui  Perbadanan  Pembangunan  Pulau  Pinang  (PDC)  telah
menyediakan Kompleks Rasa Mutiara, Bukit Minyak di Seberang Perai Tengah terdiri dari
30 unit gerai dan Kompleks Rasa Tropika, Bukit Tengah di Seberang Perai Tengah dengan
24 unit gerai  untuk membantu usahawan kecil dan sederhana di Pulau Pinang.  

Di samping itu, PDC juga telah menyiapkan pembangunan Fasa 1 hingga 3 projek  SME
Village di Taman Perindustrian Batu Kawan yang menyediakan unit-unit kilang siap bina dan
plot-plot  tanah berkeluasan kecil  bagi  menampung permintaan daripada pengusaha IKS.
Manakala Fasa 4 yang merangkumi 20 unit kilang berkembar siap bina kini dalam peringkat
akhir perancangan dan pembinaan dijangka akan bermula sebelum penghujung tahun 2017.

Selain  itu,  masih  terdapat  kilang-kilang  IKS  sedia  ada  yang  masih  kosong  di  Taman
Perindustrian Bukit Minyak dan Bayan Lepas untuk disewakan kepada pengusaha IKS pada
kadar yang lebih rendah dari kadar sewa pasaran.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

22. Sila  senaraikan  kampung-kampung  yang  diwartakan  sebagai  kampung  tradisional  di  Pulau
Pinang. Apakah ciri-ciri/kriteria yang diguna pakai dan adakah yang ditakrifkan sebagai kampung
warisan? 

Y.A.B. Ketua Menteri:

22. Sebanyak 48 buah perkampungan seperti di  Lampiran A telah dikenalpasti dan disenaraikan
sebagai Kampung tradisional dalam Dasar Sektoral  33 L1, Rancangan Struktur Negeri Pulau
Pinang  2020  (RSNPP)  yang  diwartakan  pada  Julai  2007  dan  ianya  adalah  berdasarkan
pengumpulan  data  pada  2005.  48  kampung  ini  ditakrifkan  sebagai  kampung  tradisional
berdasarkan kriteria seperti berikut:

(i) Ianya telah wujud secara sekian lama/ semulajadi;

(ii) Kewujudan  kampung  ini  berlaku  secara  tidak  terancang  pertumbuhan  dan
perkembangannya;

(iii) Mempunyai program-program tertentu yang sinonim dengan perkampungan desa seperti
desa wawasan, kampung nelayan, homestay dan lain-lain;

(iv) Amalan kehidupan penduduk kampung seperti petani, nelayan, pekebun, penternak;

(v) Keadaan fizikal kampung semulajadi seperti pantai, berbukit, sawah padi dan lain-lain;

(vi) Nama kampung; dan

(vii) Bentuk perumahan kampung yang bercirikan tradisional.

Kesemua kampung-kampung yang dikenalpasti ini tidak dikategorikan sebagai kampung warisan
kerana sehingga kini belum ada satu definisi khusus mengenai kampung warisan. Di samping
itu,  kampung-kampung  ini  juga  tidak  mempunyai  ciri-ciri  atau  kriteria  yang  boleh  dikaitkan
dengan unsur warisan. 

Kerajaan Negeri kini dalam usaha bagi penyediaan draf RSNPP 2030 yang akan mengenalpasti
semula kampung-kampung yang boleh dikategorikan sebagai kampung tradisional melalui kajian
persempadanan  kampung  dengan  merujuk  Dasar  Perancangan  Fizikal  Negara  (DPF  Desa
Negara)  2030.  Draf  RSNPP 2030 dicadangkan  dibentangkan  kepada Kerajaan  Negeri  pada
Oktober 2017. Draf ini seterusnya akan dipamerkan kepada awam mulai November sehingga
Disember 2017 dan dijangka akan dimuktamadkan pada suku pertama 2018.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

23. Berapakah  jumlah  bantuan  peruntukan  yang  diberi  kepada  sekolah-sekolah  agama  islam,
sekolah-sekolah tahfiz, Sekolah Jenis Kebangsaan Cina dan Sekolah Jenis Kebangsaan Tamil
sejak 2013 sehingga sekarang? Sila senaraikan mengikut tahun. 

Y.A.B. Ketua Menteri:

23. Kerajaan Negeri telah menyediakan peruntukan khusus di bawah Program Bantuan Pendidikan
untuk sekolah-sekolah bantuan modal atau bantuan kerajaan Sekolah Jenis Kebangsaan Cina
dan Tamil adalah berjumlah RM10.25 juta setahun sejak tahun 2013 sehingga sekarang. Untuk
sekolah agama adalah sebanyak RM55.4 juta tanpa kira pemberian tanah bernilai puluhan juta
ringgit sejak tahun 2008.

Tahun 2013

(RM juta)

2014

(RM juta)

2015

(RM juta)

2016

(RM juta)

2017

(RM juta)Jenis Sekolah

Sekolah  Cina  /  Persendirian  /
Mubaligh

8.50 8.50 8.50 8.5 8.50

Sekolah Tamil 1.75 1.75 1.75 1.75 1.75

Jumlah 10.25 10.25 10.25 10.25 10.25

 

Kerajaan Negeri juga menyediakan peruntukan Pembangunan di bawah Maksud Pembangunan
P13 Butiran 04 Sekolah Agama Rakyat untuk tujuan membiayai kos membaiki, menaik taraf dan
membina sekolah-sekolah agama di Pulau Pinang. Jumlah Peruntukan Pembangunan yang telah
disediakan  oleh Kerajaan Negeri  dari  tahun  2008 hingga 2017 bagi  Sekolah  Agama Rakyat
adalah berjumlah RM 22,008,860.00. 

Di  samping  Program  Bantuan  Pendidikan  ini,  Kerajaan  Negeri  mulai  tahun  2008  telah
memberikan  sumbangan  tambahan  ex-gratia sebanyak  RM50.00  sebulan  kepada  guru-guru
KAFA. Pada tahun 2016 sebanyak RM930,000.00 telah disalurkan oleh Kerajaan Negeri kepada
Majlis  Agama  Islam  Negeri  Pulau  Pinang  untuk  pembayaran  pemberian  ex-gratia kepada
seramai 1,550 orang guru KAFA. Kerajaan Negeri juga mulai tahun 2010 telah memperuntukkan
dalam bajet tahunan pemberian bantuan khas kewangan/ bonus kepada guru-guru KAFA dan
mulai tahun 2012 telah menyediakan bajet untuk tujuan pemberian sagu hati Hari Raya Aidilfitri
kepada guru-guru agama, tahfiz, pondok dan TADIS. 

Selain itu, Kerajaan Negeri juga telah membelanjakan sebanyak RM 62.69 juta dari tahun 2008
sehingga  kini  untuk  tujuan  pengambilan  tanah  bagi  projek-projek  keagamaan  Islam  seperti
pembinaan masjid, surau, sekolah agama dan sebagainya. 

Secara  keseluruhannya,  jumlah  peruntukan  yang  diluluskan  oleh  Kerajaan  Negeri  untuk
pembiayaan  sekolah-sekolah  agama di  Negeri  Pulau  Pinang  (tanpa  mengambil  kira  kos
pengambilan tanah) dari tahun 2008 hingga tahun 2017 adalah berjumlah RM 55,380,360.00.
Pecahan peruntukan yang diluluskan mengikut tahun dari tahun 2008 hingga 2017 adalah seperti
jadual berikut: 

PERUNTUKAN YANG DILULUSKAN BAGI PEMBIAYAAN 

SEKOLAH AGAMA DI NEGERI PULAU PINANG

Tahun
Program Bantuan
Pendidikan (RM)

Sumbangan ex
gratia guru-guru

KAFA (RM)

Bantuan Khas
Kewangan / Bonus

kepada Guru
KAFA(RM)

Pembangunan
P13 (04) –

Sekolah Agama

(RM)

Jumlah

(RM)

2008 88,250 659,250 - 2,500,030 3,247,530

2009 1,500,000 879,000 - 3,668,800 6,047,800

2010 1,750,000 913,200 487,500 2,560,000 5,710,700

2011 1,750,000 900,000 984,500 1,700,000 5,334,500

2012 1,750,000 912,000 1,078,900 1,100,020 4,840,920

2013 1,750,000 886,800 1,526,500 1,850,000 6,013,300

2014 1,750,000 885,600 1,147,800 2,850,000 6,633,400

2015 1,750,000 895,800 1,209,900 1,600,010 5,455,710

2016 1,750,000 930,000 1,256,500 2,030,000 5,966,500

2017 1,750,000 930,000 1,300,000* 2,150,000 6,130,000

Jumlah 15,588,250 8,791,650 8,99

*anggaran bagi tahun 2017

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

24. (i) Sila jelaskan adakah PDC atau Kerajaan Negeri Pulau Pinang mempunyai ekuiti dalam
Tanjung Pinang Development Sdn Bhd? 

(ii) Adakah  Tanjung  Pinang  Development  Sdn  Bhd  bertanggungjawab  ke  atas  kos
perbelanjaan  dalam  STP2  dan  projek  Gurney?  Sekiranya  ya,  sila  huraikan  dengan
terperinci. 

Y.A.B. Ketua Menteri:

24. Perbadanan  Pembangunan  Pulau  Pinang  (PDC)  mempunyai  ekuiti  secara  tidak  langsung
sebanyak  12%  dalam  Tanjung  Pinang  Development  Sdn  Bhd  melalui  sebuah  syarikat
usahasama, E&O-PDC Holdings Sdn Bhd, yang ditubuhkan bersama Permaijana Ribu (M) Sdn
Bhd. 

Tanjung Pinang Development Sdn Bhd (TPD) membiayai sepenuhnya kos pembangunan projek
tebusguna tanah STP 2 termasuk tebus guna Gurney Wharf di Persiaran Gurney seluas 131
ekar. Pembangunan yang dicadangkan di atas tapak STP 2 yang dimiliki oleh TPD juga akan
dibiayai sepenuhnya oleh TPD termasuk penyediaan infrastruktur dan utiliti di atasnya. 21.4%
daripada tapak yang ditebusguna akan diserahkan kepada Kerajaan Negeri  secara percuma
setelah siap tebus guna oleh TPD.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

25. (i) Adakah  pelan  pembangunan  Pulau  Jerejak  telah  dibuat  ubahsuai  dan  adakah
masterplan pembangunan Pulau Jerejak telah diluluskan oleh MBPP? 

(ii) Bilakah hutan simpan di pulau itu akan digazetkan? 

Y.A.B. Ketua Menteri:

25. Pelan pembangunan Pulau Jerejak telah diluluskan oleh Kerajaan Negeri  melalui  Mesyuarat
Jawatankuasa  Perancang  Negeri  pada  30  Ogos  2016  melalui  permohonan  UDA Holdings
Berhad (UDA). Perlu diingatkan bahawa 80 ekar tanah di Pulau Jerejak telah diluluskan kepada
UDA oleh  Kerajaan  Negeri  Barisan  Nasional.  Pelan  pembangunan ini  bertajuk  "Pelan  Induk
Pembangunan Bercampur Bagi Lot-Lot PT 1962 – 1965 serta tanah Kerajaan ‘Petak A’, Petak
‘B’, ‘Petak C’ Mukim 13, DTL, serta tanah Kerajaan, ‘Petak E, Mukim 12, DBD, Pulau Pinang"
oleh  Tetuan  Tropical  Island  Resort  Sdn.  Bhd.  (TIRSB)  yang  merupakan  anak  syarikat  UDA
Holdings Berhad. 

Walau  bagaimanapun,  sehingga  kini  Majlis  Bandaraya  Pulau  Pinang  (MBPP)  masih  belum
menerima sebarang permohonan Kebenaran Merancang untuk pembangunan di Pulau Jerejak. 

Majlis  Mesyuarat  Kerajaan  Negeri  telah  bersetuju  dengan cadangan untuk mewartakan  baki
kawasan  Pulau  Jerejak  seluas  724.02  ekar  tanah  yang  tidak  dibangunkan  sebagai  Hutan
Simpanan Kekal. Kerajaan Negeri Pulau Pinang sentiasa komited sejak 2008 untuk mewartakan
sebahagian kawasan hutan di Pulau Jerejak sebagai hutan simpan kekal selepas tanah UDA ini
diselesaikan secara baik. Ini merupakan satu usaha bagi melindungi kepelbagaian biodiversiti
yang terdapat di kawasan Pulau Jerejak demi keseimbangan alam sekitar serta faedah untuk
generasi  kini  dan  akan  datang.  Pulau  Jerejak  mempunyai  beberapa  spesies  endemik  dan
spesies pokok yang mempunyai nilai etnobotani yang tinggi serta mempunyai nilai sejarah yang
tersendiri. Proses pewartaan ini akan dapat diselesaikan setelah isu-isu berbangkit melibatkan
pemilikan  tanah  bersebelahan  kawasan  cadangan  hutan  simpan  kekal  dapat  diselesaikan
terlebih dahulu.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

26. Sila maklumkan perkembangan semula PISA yang telah dilaksanakan dengan apakah faedah
yang diperolehi oleh Kerajaan Negeri melalui pembangunan tersebut? 

Y.A.B. Ketua Menteri:

26. Penang  International  Sport  Arena  (PISA)  kini  telah  dibangunkan  serta  dijenamakan  semula
sebagai Subterranean Penang International Conference & Exhibition Centre (SPICE) bermula
Mac 2017 dengan mendapat pengiktirafan berikut:

(i) Pusat konvensyen pertama di dunia yang menggunakan kuasa solar hibrid.

(ii) Pusat  konvensyen di  Asia  yang  mendapat  pensijilan  Indeks  Bangunan Hijau  (Green
Building Index-GBI). 

(iii) Dewan Utama terbesar bawah tanah yang dibina tanpa tiang di Asia. 

(iv) Roof Garden terbesar dengan dilengkapi taman herba moden. 

(v) Taman permainan kanak-kanak golongan istimewa terbesar.

SPICE yang dibina turut mempunyai beberapa kemudahan seperti berikut:

(i) Pusat Konvensyen Setia SPICE yang boleh menampung 10,000 tetamu.

(ii) Arena Setia SPICE

(iii) Kanopi Setia SPICE 

(iv) Pusat Akuatik Setia SPICE

(v) Hotel Bertaraf 4 bintang

(vi) Welcome Centre Setia 

(vii) Ruang pameran seluas 42,000 kaki persegi

Pembangunan SPICE yang dilengkapi dengan pelbagai fungsi, sesuai untuk majlis korporat dan
sosial bertaraf antabangsa memberi beberapa faedah kepada Kerajaan Negeri seperti berikut:

(i) Menghidupkan kembali PISA

(ii) Hak penggunaan oleh Kerajaan Negeri secara percuma atau pada kadar  diskaun

(iii) Pertumbuhan dan perkembangan ekonomi Negeri Pulau Pinang

(iv) Menjadikan Pulau Pinang tuan rumah bagi pelbagai acara bertaraf antarabangsa 

(v) Meningkatkan pelabur dan pelancong asing

(vi) Meningkatkan peluang pekerjaan dan kesihatan di kalangan rakyat Pulau Pinang

(vii) Penyediaan pusat konvensyen yang amat diperlukan dirantau ini

(viii) Menjana keuntungan jangka panjang

(ix) Mengekalkan dan mempertingkatkan kawasan hijau

(x) Menggalakkan cara hidup yang lebih sihat

(xi) Kemudahan sukan dan rekreasi bertaraf antarabangsa untuk kegunaan orang awam

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

27. Berapakah  kadar  pengangguran  di  Pulau  Pinang  mengikut  sektor  dan  berapakah  jumlah
gunatenaga warga negara asing yang ada di Pulau Pinang?

Y.A.B. Ketua Menteri:

27. Berdasarkan  Laporan  Penyiasatan  Tenaga  Buruh,  Jabatan Perangkaan  Malaysia,  kadar
pengangguran di Pulau Pinang adalah sebanyak 1.6% dan 2.1% masing-masing bagi tahun
2015 dan 2016. Kerajaan Negeri tidak mempunyai statistik kadar pengangguran mengikut
sektor. 

Berdasarkan laporan tersebut juga, jumlah warganegara asing yang bekerja di Pulau Pinang
adalah seramai 111,800 dan 112,700 orang masing-masing bagi tahun 2015 dan 2016.

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

28. (i) Berapakah  jumlah  teksi  yang  terdapat  di  Pulau  Pinang  dan  berapa  peratuskah
penggunaan teksi di dalam penyediaan pengangkutan awam untuk negeri ini. 

(ii) Adakah kesan ke atas mereka daripada penyediaan kemudahan pengangkutan seperti
UBER? 

Y.A.B. Ketua Menteri:

28. Jumlah teksi yang terdapat di seluruh negeri Pulau Pinang adalah berjumlah 2,195 buah
teksi.  Ianya merangkumi  teksi  bajet,  teksi  eksekutif,  teksi  mewah,  teksi  lapangan
terbang, limousin, TEKS1M dan kereta sewa. Berdasarkan semakan dengan pihak
Suruhanjaya Pengangkutan Awam Darat  (SPAD) selaku pemantau pengangkutan
awam  darat  di  seluruh  Semenanjung,  tiada  rekod  bagi  menilai  tahap  prestasi
penggunaan teksi di Pulau Pinang. 

Kerajaan Negeri tidak mempunyai sebarang kuasa untuk memantau atau  regulate
perkhidmatan awam darat termasuk perkhidmatan teksi dan perkhidmatan UBER di
Negeri  Pulau  Pinang.  Tugas  dan  tanggungjawab  untuk  memantau  perkhidmatan
pengangkutan  darat  bagi  semua  kategori  perkhidmatan  awam darat  di  Malaysia
adalah Suruhanjaya Pengangkutan Awam Darat (SPAD).  

Walaupun begitu,  Kerajaan Negeri  amat prihatin akan cabaran dan dugaan yang
dihadapi  oleh  pemandu  teksi  di  Negeri  Pulau  Pinang.  Sehubungan  itu,  bagi
membantu  meringankan  beban  mereka,  Kerajaan  Negeri  komited  dalam
memberikan  bantuan  kewangan  berupa  insentif  teksi  sebanyak  RM600.00  yang
dibayar dua (2) kali setahun sejak 2008 kepada setiap pemandu teksi yang berdaftar
di Negeri Pulau Pinang. 

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

29. Sila nyatakan perkembangan pelaksanaan pelan pengangkutan awam di Pulau Pinang. 

Y.A.B. Ketua Menteri:

29. Status terkini Pelan Induk Pengangkutan Pulau Pinang adalah seperti berikut:

(i) Penyediaan laporan  Environmental Impact Assessment  (EIA) bagi Bayan Lepas  Light
Rail  Transit (LRT)  kini  di  peringkat  akhir  dan  dijangka  akan  dikemukakan  kepada
Jabatan Alam Sekitar untuk pertimbangan pada penghujung bulan Mei 2017.

(ii) Bagi Projek LRT, Skim Rail  (Rail Scheme) Bayan Lepas Light Rail Transit (LRT) telah
dikemukakan kepada Suruhanjaya Pengangkutan Awam Darat  (SPAD) pada 29 Mac
2016 dan masih dalam penelitian pihak SPAD. SPAD kini  dalam proses penyediaan
Pelan Induk Pengangkutan Wilayah Utara yang dijangka akan siap pertengahan tahun
2018.  Justeru,  kelulusan  Skim  Rail  ini  tertakluk  kepada  penyiapan  Pelan  Induk
Pengangkutan Wilayah Utara tersebut.

(iii) Laporan  DEIA  bagi  Projek  LRT  yang  disediakan  oleh  Kerajaan  Negeri  adalah
komprehensif, yang merangkumi sebanyak lapan (8) komponen iaitu:

(a) Kajian bunyi, pemodelan dan langkah-langkah kawalan (Noise measurement);

(b) Kajian Impak Sosial (SIA);

(c) Kajian Penghakisan (Erosion Control);

(d) Kajian Impak Trafik (TIA);

(d) Kajian Keselamatan Awam (Public Safety); 

(e) Kajian Impak Visual; 

(f) Kajian dan pencemaran air (Flooding and water pollution studies); dan 

(g) Kajian Pencemaran Udara (Air Pollution Studies).

Ahli  Kawasan Telok Ayer  Tawar (YB.  Dato'  Hajah Jahara Binti  Hamid) bertanya kepada Y.A.B.
Ketua Menteri: 

30. Berapa banyakkah tanah yang dibuat pengambilan sejak 2013? Sila nyatakan lot/keluasan serta
kos.

Y.A.B. Ketua Menteri:

30. Sejak tahun 2013 sehingga 2016, sebanyak 27 urusan pengambilan tanah dengan keluasan
858.14  hektar  telah  selesai  dibuat  pengambilan  melibatkan  kos  sebanyak
RM1,216,799,867.27. Perincian pengambilan adalah seperti berikut:

DAERAH
BIL.

PENGAMBILAN
BIL. LOT KELUASAN (MP)

PREMIUM / KOS
(RM)

SEBERANG PERAI 
UTARA

4 27 14,163.60 7,741,551.25

SEBERANG PERAI 
TENGAH

6 45 3,161,570.61 20,922,287.86

SEBERANG PERAI 
SELATAN

6 152 5,363,672.64 1,149,137,402.15

BARAT DAYA 5 7 10,573.96 8,632,563.59

TIMUR LAUT 6 28 31,427.09 30,366,062.42

JUMLAH 27 259
8,581,407.90

(858.14 hektar)
1,216,799,867.27

VII. Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

1. Berapa  projek  pembinaan  rumah  kos  rendah,  sederhana  rendah  dan  mampu  milik  yang
dirancang oleh Kerajaan Persekutuan dan siap dibina di setiap daerah Negeri Pulau Pinang jika
dibandingkan  dengan  projek  di  bawah  Kerajaan  Negeri  Pulau  Pinang  dan  projek  di  bawah
syarikat swasta dari tahun 2008 hingga 2017? 

Y.A.B. Ketua Menteri:

1. Sejak 2008 hingga 2017, sejumlah 21,731 unit  Rumah Mampu Milik (RMM) kategori  'A' (kos
rendah)  dan  'B'  (kos  sederhana  rendah)  telah  siap  dibina  di  Pulau  Pinang.  Dari  jumlah  ini
sebanyak 1,390 unit  (6.4%) dibina oleh agensi Kerajaan Persekutuan dan syarikat  berkaitan
Kerajaan  Persekutuan  (GLC)  termasuk  oleh  Lembaga  Kemajuan  Wilayah  Pulau  Pinang
(PERDA),  Syarikat  Perumahan  Negara  Berhad  (SPNB),  JKP  Sdn  Bhd  dan  UDA Holding.
Sebanyak 2,347 unit (10.8%) pula dibina oleh Kerajaan Negeri dan Perbadanan Pembangunan
Pulau Pinang (PDC). Manakala baki 17,994 unit (82.8%) dibina oleh pemaju swasta. Pecahan
bilangan unit  RMM yang telah dibina mengikut  daerah oleh Kerajaan Persekutuan, Kerajaan
Negeri dan pemaju swasta adalah seperti di jadual berikut:-

DAERAH Kerajaan Persekutuan Kerajaan Negeri Pemaju Swasta

Timur Laut 0 984 8,182

Barat Daya 376 0 4,114

Seberang Perai Tengah 152 0 2,962

Seberang Perai Utara 748 1,168 1,845

Seberang Perai Selatan 114 195 891

JUMLAH 1,390 2,347 17,994

Tiada  unit  RMM pada harga  maksimum RM150,000.00,  RM200,000.00,  RM300,000.00  atau
RM400,000.00  yang  siap  dibina  di  Pulau  Pinang setakat  ini  kerana  projek  Kerajaan  Negeri
terawal yang dijangka siap pada penghujung 2017 ialah Bandar Cassia Fasa 1 dengan 520 unit.

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

2. Apakah status pembangunan rumah di Kampung Kalidonia dan Kampung Victoria oleh Kerajaan
Negeri Pulau Pinang? 

(i) Jenis rumah apa yang akan dibina? 

(ii) Pihak mana yang akan membina rumah tersebut? 

(iii) Bilakah projek ini dijangka bermula?

Y.A.B. Ketua Menteri:

2. Projek  pembangunan  dan  penempatan  semula  Ladang  Kaledonia  dan  Kampung  Victoria
merupakan usaha Kerajaan Negeri ke arah peningkatan kualiti  hidup penduduk di kedua-dua
kawasan tersebut. Status projek pada masa ini masih di peringkat perancangan dan rekabentuk.
Pembangunan fizikal di atas tapak seluas 15.106 ekar di Ladang Kaledonia dijangka bermula
pada tahun 2018. Manakala tapak seluas 2 ekar di Kampung Victoria dijangka akan dapat mula
dibangunkan pada penghujung tahun 2017.

(i) Bagi  projek  pembangunan  Ladang  Kaledonia,  kediaman  yang  dicadangkan  adalah
daripada jenis 'cluster core house' seluas 650 kaki persegi sebanyak 136 unit. Manakala
bagi Kampung Victoria, kediaman yang akan disediakan adalah rumah pangsa tiga (3)
tingkat berkeluasan 700 kaki persegi sebanyak 72 unit.

(ii) Kedua-dua projek  akan dilaksanakan secara  penswastaan atau  request  for  proposal
(RFP)  di  mana  Perbadanan  Pembangunan  Pulau  Pinang  (PDC)  bertindak  selaku
Pengurus Projek. Pembiayaan kos projek akan ditanggung oleh Kerajaan Negeri; 

86



(iii) Projek pembangunan Ladang Kaledonia  yang pada masa ini  masih  dalam peringkat
rekabentuk diunjur untuk dimulakan pada tahun 2018. Dalam pada itu, pembangunan
Kampung  Victoria  dijangka  akan  dapat  dimulakan  pada  akhir  tahun  2017  tertakluk
kepada  kelancaran  urusan  pemindahan  penduduk.  Tempoh  pembinaan  dijangka
mengambil masa antara 24 hingga 36 bulan. 

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

3. Adakah  Kerajaan  Negeri  Pulau  Pinang  mempunyai  rancangan  untuk  membina  satu  kolam
renang di kawasan Seberang Perai Selatan bersebelahan dengan kawasan Kompleks Sukan
SPS di KADUN Jawi seperti yang saya cadangkan dalam sidang dewan dua tahun yang lepas?  

Y.A.B. Ketua Menteri:

3. Setakat  ini  Kerajaan Negeri  tidak mempunyai  perancangan untuk membina kolam renang di
kawasan bersebelahan dengan Kompleks Sukan SPS Seberang Perai Selatan, kerana keluasan
kawasan tersebut terhad dan tidak sesuai untuk pembinaan kolam renang.  

Lagi  pun  terdapat  beberapa  kolam renang  di  negeri  ini  dan  di  bahagian  Pulau  yang  boleh
digunakan oleh orang ramai untuk tujuan rekreasi dan bagi pelaksanaan program pembangunan
sukan renang. Antara kolam renang yang bersesuaian untuk tujuan itu adalah seperti berikut:

(a) Kolam Renang Awam MBPP di Relau; 

(b) Kolam Renang Awam MPSP di Seberang Jaya;

(c) Kolam Renang Awam MPSP, Stadium Jalan Betek di Bukit Mertajam;

(d) Kolam Renang USM di Minden Heights di Gelugor;

(e) Kolam Renang Swasta Spice Aquatic Centre di Relau;

(f) Kolam Renang Swasta Permata Sports Complex di Paya Terubong;

(g) Kolam Renang Swasta Penang Swimming Club di Tanjung Bungah;

(h) Kolam Renang Swasta Chinese Swimming Club di Tanjung Bungah; 

(i) Kolam Renang Swasta Chinese Recreation Club di Georgetown; dan

(j) Kolam Renang Swasta Penang Golf Club di Bukit Jambul.

Tambahan lagi, sebagaimana yang dibentangkan dalam Anggaran Perbelanjaan 2017, Kerajaan
Negeri juga akan membina sebuah kolam renang bertaraf antarabangsa yang turut dilengkapi
dengan  platform  untuk  sukan  terjun  air  di  Ampang  Jajar,  Permatang  Pauh  Seberang  Perai
Tengah. 

Selain itu, projek pembinaan kompleks sukan dan rekreasi bersebelahan Queensbay Mall yang
turut dilengkapi dengan sebuah kompleks renang bertaraf antarabangsa juga telah bermula dan
kini berada di peringkat fasa awal pembinaan.

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

4. Mengapa  sehingga  kini  masih  terdapat  banyak  kawasan  di  KADUN  Jawi  yang  tiada  atau
kekurangan pili bomba? 

(i) Adakah  pihak  bomba mempunyai  rancangan  untuk  membina  pili  bomba di  kawasan
kampung atau luar bandar? 

(ii) Sila nyatakan statistik pili  bomba yang berfungsi  dan tidak berfungsi  di setiap daerah
sehingga kini.

Y.A.B. Ketua Menteri:

4. KADUN  Jawi  adalah  sebahagian  daripada  kawasan  jagaan  Balai  Bomba  dan  Penyelamat
Nibong Tebal. Mengikut rekod, terdapat 1,169 jumlah unit Pili Bomba di kawasaan jagaan Balai
Bomba dan Penyelamat Nibong Tebal dengan pecahan 1,149 unit Pili Bomba Awam, manakala
27 unit  Pili  Bomba Swasta. Bagi tahun 2017, sebanyak 8 cadangan pemasangan pili  bomba
baharu di kawasan jagaan Balai Bomba dan Penyelamat Nibong Tebal. Pemasangan pili bomba
baharu ini adalah berdasarkan kepada kependudukan, jenis struktur bangunan dan  sumber air
yang ada di kawasan tersebut. Manakala dari segi pelaksanaan, hanya 1 unit pili bomba baharu
sahaja  yang dapat  dilaksanakan sehingga April  2017 berdasarkan  peruntukkan sediada  dan

selebihnya bergantung kepada lebihan peruntukan oleh pihak Ibu Pejabat JBPM. 

(i) Setiap tahun pihak JBPM Pulau Pinang mempunyai perancangan bagi pemasangan pili
bomba  baharu  dan  dari  segi  pelaksanaan  bergantung  kepada  peruntukan  yang
diagihkan  oleh  pihak  Ibu  Pejabat  JBPM.  Bagi  kawasan  kampung  dan  luar  bandar,
pemasangan pili bomba baru adalah berdasarkan kepada kependudukan, jenis struktur
bangunan dan  sumber air yang ada di kawasan tersebut.

(ii) Mengikut perangkaan Jabatan Bomba dan Penyelamat Malaysia, Negeri Pulau Pinang
dikemaskini sehingga bulan April 2017, jumlah pili bomba adalah sebanyak 20,981 unit,
dimana 15, 509 unit adalah Pili Bomba Awam manakala 5,472 unit adalah Pili Bomba
Swasta. Jumlah pili bomba rosak adalah sebanyak 2.606 bagi keseluruhan negeri Pulau
Pinang.  Pecahan  taburan  pili  bomba  mengikut  daerah-daerah  adalah  seperti  di
Lampiran. Jenis-jenis kerosakan yang direkodkan adalah seperti berikut:

– Pili Bomba Diturap Dengan Tar/Tanah/Pasir

– Pili Bomba Bocor 

– Spindle Valve Patah

– Batu "H" tiang Pili Bomba Patah

– Chamber Pili Bomba Dipenuhi Pasir/Tanah dan lain lain.

RUJ. LAMPIRAN (NO. 4)

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

5. Terdapat berapa kilang yang haram atau tidak berlesen tetapi masih beroperasi di setiap daerah?

(i) Sila  nyatakan  bilangan  kilang  yang  telah  diberi  lesen  dalam proses  pemutihan  dan
tempoh operasi dari pemutihan. 

(ii) Adakah  Kerajaan  Negeri  mempunyai  cara  untuk  memastikan  kilang-kilang  yang
beroperasi tanpa lesen ini tidak menyebabkan pencemaran alam sekitar?

Y.A.B. Ketua Menteri:

5. Jumlah  kilang  yang  haram  atau  tidak  berlesen  dan masih  beroperasi  sehingga  kini adalah
sebanyak 216 iaitu 31 di Daerah Timur Laut, 46 di Daerah Barat Daya, 59 di Daerah Seberang
Perai Utara, 46 di Daerah Seberang Perai Tengah dan 34 di Daerah Seberang Perai Selatan.  

(i) MBPP  tidak  mengeluarkan lesen kepada  kilang-kilang  haram  tersebut  kerana  aktiviti
berkenaan  perlu  beroperasi  di  zon  perindustrian.  Manakala  MPSP  telah
mengeluarkan sebanyak  131  lesen  iaitu   49  di  Daerah  Seberang  Perai  Utara, 61  di
Daerah Seberang Perai Tengah dan 21 di Daerah Seberang Perai Selatan.

(ii) Semua aktiviti pembuangan sisa industri adalah dikawal berdasarkan kepada Akta Kualiti
Alam  Sekeliling  1974  dan  pengusaha  berkenaan  akan  disemak  dan  diperiksa  oleh
Jabatan  Alam  Sekitar  bagi  memastikan  tiada  pembuangan  sisa  berjadual  dibuat  di
tempat awam. 

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

6. Berapa kenderaan tanpa milik yang telah ditunda oleh MBPP dan MPSP serta telah dilupuskan
setelah  mendapat  kelulusan  Jabatan  Pengangkutan  Jalan  dan  pihak  Polis  dari  tahun  2013
hingga 2017? 

(i) Berapa lama proses untuk melupuskan kenderaan tanpa milik ini?

Y.A.B. Ketua Menteri:

6. Sebanyak 717 buah kenderaan MBPP dan 226 buah kenderaan MPSP tanpa milik telah
ditunda dan dilupuskan setelah mendapat kelulusan JPJ dan PDRM dari  tahun 2013
hingga 2017. Pecahan mengikut tahun adalah seperti di Jadual 1. 

Jadual 1: Bilangan Kenderaan tanpa milik yang ditunda serta dilupuskan tahun 2013-
2017

Tahun
Bilangan

MBPP MPSP

2013 60 50

2014 78 47

2015 285 54

2016 182 57

2017 112 18

JUMLAH 717 226

(i) Pihak MBPP dan MPSP mengambil masa selama 6 bulan hingga 13 bulan untuk
melupuskan kenderaan tanpa milik. 

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

7. Apa cara penyelesaian yang diambil oleh Kerajaan Negeri Pulau Pinang untuk menyelesaikan
masalah kekurangan tempat letak kereta di setiap kawasan terutamanya di kawasan bandar? 

(i) Berapa unit tempat letak kereta yang patut disediakan oleh syarikat pemaju dalam skim
projek perumahan yang baru? 

(ii) Bilakah garis panduan ini akan dikaji balik?

Y.A.B. Ketua Menteri:

7. Kerajaan  Negeri  melalui  kedua  PBT  telah  mengambil  beberapa  pendekatan  untuk
menyelesaikan  masalah  kekurangan  tempat  letak  kereta  di  setiap  kawasan  terutamanya  di
kawasan bandar seperti berikut :

(a) Menyusun semula aliran lalulintas (jalan sehala) dengan tempat letak kereta. 

(b) Melebar/ menaik taraf bahu jalan yang sesuai untuk dijadikan tempat letak kereta. 

(c) Melaksanakan tempat letak kereta berkupon. 

(d) Pelan jangka panjang dengan pelaksanaan pengangkutan awam bersepadu mengikut
Pelan Induk Pengangkutan.

(e) Setiap  pemaju  dikhendaki  menyediakan  tempat  letak  kereta  fizikal  yang  mencukupi
untuk  setiap  pembangunan  yang  ingin  dibangunkan  mengikut  garis  panduan  yang
ditetapkan Kebenaran Merancang.  

(i) Bilangan tempat letak kereta yang perlu disediakan oleh syarikat pemaju untuk sesuatu
skim perumahan yang baru adalah berdasarkan garis panduan tempat letak kereta yang
diluluskan seperti berikut :

Kategori Rumah
Bilangan

Tempat Letak
Kereta

1 Unit Rumah Pangsa Kos Sederhana 2

1 Unit Rumah Pangsa Kos Sederhana Rendah 1

1 Unit Rumah Kos Rendah 1

1 Unit Rumah Mampu Milik 1

(ii) Kerajaan Negeri pada ketika ini berpendapat belum ada keperluan untuk mengkaji  garis
panduan tempat letak kereta. 

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

8. Bilakah  projek  pembangunan  kawasan  perindustrian  ringan  di  Changkat  dan  Byram  oleh
Syarikat Sime Darby dan PDC dijangka bermula dengan bilangan kilang yang dijangka dibina? 

(i) Sila nyatakan jumlah keluasan tanah yang akan dibangunkan oleh Kerajaan Negeri dan
syarikat swasta untuk perindustrian ringan di Changkat dan Byram? 

Y.A.B. Ketua Menteri:

8. Cadangan projek perindustrian oleh Perbadanan Pembangunan Pulau Pinang (PDC) dan Sime
Darby di  Changkat  dan Byram masih  lagi  dalam peringkat  perundingan.  Oleh itu,  maklumat
mengenai projek yang dirancang tersebut masih belum dimuktamadkan.

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

9. Setakat ini kawasan Seberang Perai Selatan tiada dewan besar seperti SP Arena di Seberang
Perai  Tengah  untuk  kegunaan  penduduk  tempatan.  Adakah  Kerajaan  Negeri  Pulau  Pinang
mempunyai  rancangan  untuk  membina  satu  dewan  besar  di  Seberang  Perai  Selatan  untuk
memudahkan penduduk tempatan di sini? 

Y.A.B. Ketua Menteri:

9. Pada  masa  ini,  Kerajaan  Negeri  belum mempunyai  sebarang  perancangan  untuk  membina
dewan besar seperti SP Arena di kawasan Seberang Perai Selatan. Sebaliknya Kerajaan Negeri
mendapati  telah  terdapat  2  buah  dewan  yang  besar  bagi  kegunaan  penduduk  setempat  di
Sungai Bakap dan di Kompleks Pentadbiran Jawi. Namun begitu permohonan bagi perancangan
tersebut boleh dibuat kepada Pejabat Daerah sebelum diangkat untuk pertimbangan Kerajaan
Negeri. Pertimbangan dan kelulusan bergantung kepada kedudukan kewangan dan keutamaan
perancangan pembangunan negeri Pulau Pinang secara keseluruhannya. 

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

10. Berapa  peruntukan  yang  telah  disalurkan  oleh  Kerajaan  Negeri  untuk  tujuan  pembangunan
kawasan luar bandar di kawasan Seberang Perai Selatan setiap tahun? 

(i) Adakah Kerajaan Negeri Pulau Pinang bercadang untuk menambah peruntukan dalam
bajet  2018  untuk  pembangunan  dan  pembinaan  jalan  kampung,  parit  konkrit  dan
pemasangan tiang lampu jalan di kawasan luar bandar SPS? 

Y.A.B. Ketua Menteri:

10. Bagi  tahun  2012  hingga  2016,  sejumlah  RM23,789,618.74  telah  diperuntukan  bagi
pembangunan luar bandar di daerah Seberang Perai Selatan. Jumlah ini merangkumi Program
Bina Baru dan Baik Pulih Rumah Rakyat Miskin, Program Peningkatan dan Pemulihan Ekonomi
(Bantuan Peralatan dan Baikpulih Gerai), pemasangan tiang dan bayaran bil elektrik bagi lampu,
pembinaan dan baikpulih jalan kampung, pembinaan longkang dan lain-lain (menaiktaraf sistem
saliran dan pembinaan rumah pam). Perincian perbelanjaan mengikut tahun adalah seperrti di
Lampiran A. 

(i) Peruntukan Bajet  2018 akan dibuat berdasarkan keperluan semasa dan berdasarkan
keutamaan projek di negeri Pulau Pinang.

RUJ. LAMPIRAN A (NO. 10)

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

11. Pembangunan sukan amat penting. Berapa projek pembangunan sukan yang sedang dijalankan
di Negeri Pulau Pinang? 

(i) Berapa peruntukan yang disalurkan kepada Majlis Sukan Negeri setiap tahun?

Y.A.B. Ketua Menteri:

11. (i) Terdapat hanya satu (1) projek pembangunan sukan yang sedang dijalankan di Negeri
Pulau  Pinang  di  bawah  Majlis  Bandaraya  Pulau  Pinang,  iaitu  menaiktaraf  Stadium
Bandaraya yang melibatkan kerja-kerja membaikpulih dan menambah bilangan tempat
duduk penonton.

Namun begitu, terdapat beberapa projek pembangunan sukan yang akan dilaksanakan
pada tahun 2017 seperti berikut:

(a) Pembinaan  Stadium  Hoki  di  Jalan  Betek,  Bukit  Mertajam,  Seberang  Perai
Tengah; 

(b) Menaiktaraf  Stadium Mini  Permatang Rawa,  Bukit  Mertajam,  Seberang Perai
Tengah; 

(c) Pembinaan Stadium Velodrom dilengkapi dengan kemudahan gelanggang bola
keranjang  terbuka  dan  sebuah  kompleks  renang  bertaraf  antarabangsa
bersebelahan Queensbay Mall, Pulau Pinang;

(d) Pembinaan  kolam  renang  bertaraf  antarabangsa  dilengkapi  dengan  platform
untuk  sukan  terjun  air  di  Ampang  Jajar,  Permatang  Pauh,  Seberang  Perai
Tengah; dan

(d) Pembinaan dewan tertutup bola  keranjang dan sukan wushu di  perkarangan
tanah lapang Stadium Negeri Batu Kawan, Seberang Perai Selatan. 

Sejak tahun 2008 hingga 2016, Kerajaan Negeri juga telah melaksanakan sebanyak 84
projek naik taraf  kemudahan sukan di  seluruh negeri  yang melibatkan kos sebanyak
RM42,154,648.45. 

Perincian  kemudahan  sukan  yang  disediakan  dan  dinaiktaraf  oleh  Kerajaan  Negeri
Pulau Pinang sejak tahun 2008 sehingga 2016 mengikut kawasan Dewan Undangan
Negeri serta kos yang terlibat adalah seperti di Lampiran A.

RUJ. LAMPIRAN A (NO. 11)

(ii) Jumlah peruntukan pembangunan yang disalurkan kepada Majlis Sukan Negeri Pulau
Pinang (MSNPP) dari tahun 2013 hingga 2016 adalah seperti berikut:

TAHUN 2013 2014 2015 2016

RM 500,010.00 400,000.00 1,184,400.00 1,050,000.00

Walau bagaimanapun, tiada peruntukan pembangunan yang disalurkan kepada MSNPP
pada tahun 2017.

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

12. Berapa peruntukan MARRIS yang telah dibelanjakan oleh Kerajaan Negeri di setiap daerah dari
tahun 2013 hingga 2017? 

(i) Di KADUN Jawi berapa projek yang telah disiapkan dengan peruntukan MARRIS dari
tahun 2013 hingga 2017? 

(ii) Sila nyatakan projek dan kos perbelanjaan projek yang terlibat.

Y.A.B. Ketua Menteri:

12. Peruntukan  MARRIS  yang  telah  dibelanjakan  oleh  Kerajaan  Negeri  Pulau  Pinang  mengikut
daerah dari tahun 2013 hingga 2017 (sehingga 30 April 2017) adalah seperti jadual berikut:

DAERAH
JUMLAH PERBELANJAAN (RM)

2013 2014 2015 2016 2017 (sehingga 30.4.2017)

Timur Laut 16,654,082.63 21,899,749.98 20,690,475.89 19,805,704.83 3,093,559.83

Barat Daya 6,709,010.68 12,348,745.24 14,478,335.05 11,276,596.26 3,067,566.13

Seberang Perai Utara 6,959,426.71 12,587,561.33 17,895,902.14 19,795,422.61 6,551,983.06

Seberang Perai Tengah 10,969,496.30 18,233,780.25 22,415,799.33 19,952,723.67 3,225,952.81

Seberang Perai
Selatan

11,971,877.54 20,120,805.37 19,191,488.87 15,210,880.31 989,680.50

JUMLAH 53,263,893.86 85,190,642.17 94,672,001.28 86,041,327.68 16,928,742.33

 (i) Sebanyak 256 projek telah dilaksanakan dalam kawasan DUN Jawi di bawah peruntukan
MARRIS bagi  tahun  2013 hingga 2017 (30 April  2017)  melibatkan  kos perbelanjaan
keseluruhan berjumlah RM19,019,315.44. Pecahan butiran perbelanjaan dan bilangan
projek di KADUN Jawi mengikut tahun adalah seperti jadual berikut:

Tahun Bil. Projek
Perbelanjaan

(RM)

2013 41 3,017,087.70

2014 65 5,481,841.63

2015 51 4,272,732.69

2016 73 4,805,481.60

2017

(Sehingga 30 April 2017)
26 1,442,171.82

Jumlah 256 19,019,315.44

 

(ii) Senarai projek dan kos perbelanjaan yang terlibat bagi KADUN Jawi adalah seperti di
LAMPIRAN A.

RUJ. LAMPIRAN A (NO. 12)

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

13. Bilakah perhentian bas di Jalan Atas Nibong Tebal akan dibina? 

(i) Adakah Kerajaan Persekutuan atau Syarikat  Prasarana mempunyai  rancangan untuk
pembinaan perhentian bas ini? 

(ii)  Apakah tindakan yang boleh diambil oleh Kerajaan Negeri untuk menjayakan rancangan
ini?

Y.A.B. Ketua Menteri:

13. Kerajaan Negeri setakat ini tidak mempunyai rancangan untuk membina perhentian bas di Jalan
Atas,  Nibong  Tebal.  Walau  bagaimanapun,  Kerajaan  Negeri  bersama  Northern  Corridor
Implementation  Authority (NCIA)  mempunyai  perancangan  untuk  membina  sebuah  hub
pengangkutan awam berdekatan Stesen Keretapi Nibong Tebal yang mana tanahnya dimiliki oleh
Perbadanan Aset Keretapi (RAC).

Sehubungan dengan itu, Kerajaan Negeri  telah mengadakan satu perbincangan awal pada 5
Oktober 2016 berkaitan cadangan ini yang telah dihadiri oleh pihak Majlis Perbandaran Seberang
Perai  (MPSP),  Jabatan  Kerja  Raya  (JKR),  Keretapi  Tanah Melayu  Berhad  (KTMB),  Syarikat
Prasarana  dan  Rapid  Penang.  Lanjutan  daripada  itu,  satu  perbincangan  secara  berasingan
bersama NCIA turut diadakan pada 7 Oktober 2016 dan satu lawatan tapak telah diadakan pada
24  Oktober  2016.  Pihak  Kerajaan  Negeri  masih  dalam  peringkat  meneliti  cadangan  ini  dan
perbincangan susulan bersama NCIA.

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

14. Adakah Kerajaan Negeri Pulau Pinang dan kerajaan tempatan mempunyai cara penyelesaian
supaya lori-lori yang keluar dari kuari tidak melebihi had muatan dan membahayakan pengguna
jalan raya?

Y.A.B. Ketua Menteri:

14. Kerajaan  Negeri  dan  Kerajaan  Tempatan  tidak  mempunyai  punca  kuasa  untuk  mengambil
tindakan  penguatkuasaan  ke  atas  lori-lori  yang  melebihi  had  muatan  dan  membahayakan
pengguna jalan raya.  Walau bagaimanapun, sekiranya penduduk sekitar  dan pengguna jalan
raya  mengemukakan  aduan  mengenai  perkara  tersebut,  Kerajaan  Negeri  melalui  Pejabat
Daerah, MBPP dan MPSP akan berkerjasama dengan pihak PDRM dan JPJ untuk mengambil
tindakan sewajarnya bagi mengatasi masalah tersebut. Setakat ini kerjasama yang diperolehi
dari pihak PDRM dan JPJ adalah amat baik dalam menangani isu lebih had muatan. 

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

15. Adakah pihak polis mempunyai rancangan dan peruntukan untuk membina kiosk atau pondok
polis di kawasan perumahan supaya dapat mengurangkan kes jenayah? 

(i) Berapa kes jenayah yang berlaku di setiap daerah setiap tahuh dari tahun 2013 hingga
2017? 

(ii) Berapa kes jenayah yang melibatkan golongan pemuda di setiap daerah?

Y.A.B. Ketua Menteri:

15. Pada masa kini, pihak Polis Diraja Malaysia (PDRM) Pulau Pinang tidak mempunyai rancangan
dan peruntukan untuk membina kiosk atau pondok polis di kawasan perumahan supaya dapat
mengurangkan  kes  jenayah.  Walau  bagaimanapun,  pihak  PDRM  tetap  memastikan  segala
sumber dan keupayaan yang ada digunakan secara optima bagi mengurangkan kes jenayah di
Pulau Pinang. 

(i) Berdasarkan perangkaan daripada Polis Diraja Malaysia (PDRM), terdapat 30,214 kes
jenayah yang berlaku di Pulau Pinang dari tahun 2013 hingga 11 Mei 2017. Pecahan
kes-kes jenayah mengikut daerah adalah seperti berikut :-

Daerah 2013 2014 2015 2016
2017 (Sehingga 11

Mei 2017)

Timur Laut 2232 2112 1922 1709 582

Barat Daya 844 792 567 537 179

Seberang Perai
Utara

1353 1244 1089 1155 389

Seberang Perai
Tengah

2894 2790 2560 2213 653

Seberang Perai
Selatan

614 547 561 507 169

Jumlah 7937 7485 6699 6121 1972

 

(ii) Statistik  daripada  PDRM  menunjukkan  sebanyak  2,095  kes  jenayah  yang  berlaku
melibatkan golongan pemuda dari tahun 2013 hingga 11 Mei 2017. Maklumat terperinci
adalah seperti berikut :-

Perkara 2013 2014 2015 2016
2017 (Sehingga 11

Mei 2017)

Jumlah Kes 358 454 502 590 191

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

16. Berapa kes jenayah yang berlaku di  KADUN Jawi Seberang Perai  Selatan setiap tahun dari
tahun 2013 hingga 2017? 

(i) Terdapat berapa kes jenayah di mana penjenayah berjaya ditangkap oleh pihak polis di
kawasan KADUN Jawi dari tahun 2013 hingga 2017? Sila nyatakan. 

Y.A.B. Ketua Menteri:

16. Berdasarkan data Polis Diraja Malaysia (PDRM) Pulau Pinang, jumlah keseluruhan kes jenayah
yang dilaporkan di KADUN Jawi, Seberang Perai Selatan (SPS) dari tahun 2013 hingga 11 Mei
2017 adalah sebanyak 2,398 kes manakala jumlah tangkapan dalam tempoh yang sama adalah
berjumlah 1,486 tangkapan. 

Perincian jumlah kes jenayah dan tangkapan dari tahun 2013 hingga 11 Mei 2017 adalah seperti
berikut:

Daerah Seberang Perai
Selatan

2013 2014 2015 2016
Sehingga Mei

2017

Jumlah Kes 614 547 561 507 169

Jumlah Tangkapan 391 286 360 337 112

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

17. Sila nyatakan jumlah rumah kediaman yang ditukar untuk kegunaan perniagaan tanpa kelulusan
MPSP di setiap daerah SPU, SPT dan SPS. 

(i) Apakah tindakan  yang akan  diambil  oleh  MPSP untuk  mengatasi  masalah  ini  untuk
mengurangkan gangguan kepada jiran-jiran berdekatan?

Y.A.B. Ketua Menteri:

17. Jumlah rumah kediaman yang dikenalpasti ditukarguna untuk aktiviti perniagaan tanpa kelulusan
MPSP adalah sebanyak 1225 iaitu 324 di Daerah Seberang Perai Utara (SPU), 708 di Daerah
Seberang Perai Tengah (SPT) dan 193 di Daerah Seberang Perai Selatan (SPS). 

Antara tindakan yang diambil oleh MPSP untuk mengatasi masalah ini adalah seperti berikut:

(i) Mengeluarkan Notis Tukarguna bagi setiap premis yang melakukan kesalahan 
berkenaan

(ii) Mengeluarkan kompoun kepada premis yang gagal mematuhi arahan notis.

(iii) Mengambil tindakan pendakwaan di mahkamah bagi premis yang masih gagal mematuhi
arahan notis.

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

18. Berapa jumlah kompaun yang dikeluarkan oleh Suruhanjaya Pengangkutan Awam Darat (SPAD),
Jabatan Pengangkutan Jalan (JPJ) dan Polis DiRaja Malaysia (PDRM) kepada pemilik lori yang
membawa lori melebihi had muatan setiap tahun dari tahun 2013 hingga 2017? 

(i) Berapa kompaun yang telah dibayar dan belum dibayar setakat ini? 

Y.A.B. Ketua Menteri:

18. Jumlah kompaun yang dikenakan oleh Suruhanjaya Pengangkutan Awam Darat (SPAD), Polis
Diraja  Malaysia  (PDRM)  dan  Jabatan  Pengangkutan  Jalan  (JPJ)  kepada  pemilik  lori  yang
membawa lori melebihi had muatan setiap tahun dari tahun 2013 hingga 2017 adalah seperti di
Jadual 1. 

Jadual 1 : Jumlah kompaun lori lebih muatan (2013-2017)

Tahun PDRM JPJ SPAD Jumlah

2013 - 5,850 6 5,856

2014 39 7,890 6 7,935

2015 67 12,360 0 12,427

2016 34 14,063 4 14,101

2017 21 5,708 8 5,737

Jumlah Keseluruhan 46,056

(i) Pihak JPJ dan SPAD mengeluarkan kompaun kepada pemilik lori yang membawa lori
melebihi  had  muatan,  manakala  pihak  PDRM  hanya  mengambil  tindakan
penguatkuasaan melalui  Operasi  Perdagangan dan  Operasi  Timbang Berat  di  mana
pertuduhan mahkamah diambil tindakan oleh pihak JPJ. Pecahan kompaun yang selesai
dan belum selesai yang dikeluarkan oleh pihak JPJ dan SPAD adalah seperti di Jadual 2.

Jadual 2: Kompaun selesai dan belum selesai dibayar

Agensi JPJ SPAD Jumlah

Kompaun selesai 38,046 12 38,058

Kompaun belum selesai 3,498 12 3,510

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

19. Adakah  Suruhanjaya  Pengangkutan  Awam (SPAD),  Jabatan  Pengangkutan  Jalan  (JPJ)  dan
Polis  Diraja  Malaysia  (PDRM)  boleh  menggantung  lesen  pemandu  lori  yang  membawa  lori
melebihi had muatan dan tidak membayar kompaun? 

Y.A.B. Ketua Menteri:

19. Pemandu lori  yang melakukan kesalahan membawa lori  melebihi  had muatan,  boleh diambil
tindakan  oleh  Jabatan  Pengangkutan  Jalan  (JPJ)  dengan  menggantung  lesen  sekurang-
kurangnya enam (6) bulan mengikut kes berdasarkan Akta Pengangkutan Jalan APJ (1987), di
bawah  peruntukan  Seksyen  32  dan  Seksyen  35  APJ  (1987).  Walau  bagaimanapun,  bagi
pemandu lori yang tidak membayar kompaun dalam tempoh masa tiga (3) bulan, pemandu boleh
dikenakan tindakan mahkamah dan sekiranya gagal hadir ke mahkamah, pemandu atau pemilik
lori berkenaan akan disenaraihitamkan melalui akta yang sama. Polis Diraja Malaysia (PDRM)
dan Suruhanjaya  Pengangkutan Awam Darat  (SPAD) tiada kuasa  untuk menggantung lesen
memandu atau permit.

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

20. Berapa saman yang telah dikeluarkan oleh Jabatan Alam Sekitar setiap tahun dari tahun 2013
hingga  2016  di  setiap  daerah  kepada  kilang-kilang  yang  menyebabkan  pencemaran  alam
sekitar? 

(i) Berapa kilang yang ditutup atau ditarik balik lesen atas sebab pencemaran alam sekitar
setakat ini? Sila nyatakan mengikut daerah. 

Y.A.B. Ketua Menteri:

20. Sebanyak 892 kompaun (saman) yang telah dikeluarkan oleh Jabatan Alam Sekitar Negeri Pulau
Pinang  kepada  kilang-kilang  yang  menyebabkan  pencemaran  alam  sekitar  dari  tahun  2013
hingga 2016. Perincian mengikut daerah adalah seperti di Lampiran A.

(i) Dari tahun 2013 hingga 2016, Jabatan Alam Sekitar Pulau Negeri Pinang telah menarik
balik  lesen  bagi  dua  (2)  buah  premis  yang  menyebabkan  pencemaran  alam sekitar
masing-masing satu (1) premis di Daerah Seberang Perai Tengah dan satu (1) premis
lagi di Daerah Seberang Perai Selatan.

RUJ. LAMPIRAN A (NO. 20)

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

21. Adakah Kerajaan Negeri  mempunyai rancangan baru untuk melebarkan Jalan Ooi Kah Seng
memandangkan kenderaan  dijangka  akan  bertambah dan  kesesakan lalulintas  akan  berlaku
sehingga ke Jalan Atas selepas jambatan baru sambung Tanjung Berembang ke Jalan Victoria? 

Y.A.B. Ketua Menteri:

21. Kerajaan Negeri sedia maklum bahawa jumlah kenderaan dijangka akan meningkat di Jalan Ooi
Kah  Seng  sehingga  ke  Jalan  Atas  SPS  mengambilkira  projek  pembinaan  jambatan  yang
menyambungkan Tanjung Berembang ke Jalan Victoria  selesai  dilaksanakan.  Namun begitu,
buat masa ini Kerajaan Negeri belum lagi merancang untuk melebarkan Jalan Ooi Kah Seng
kerana jalan  sepanjang 3.13 kilometer  sedia  ada telah pun mempunyai  kelebaran  14 meter
dengan laluan dua lorong dua hala. Walau bagaimanapun, pelebaran jalan ini akan dikaji semula
dan peruntukan bajet untuk pelebaran jalan akan dimohon sekiranya ianya diperlukan.

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

22. Adakah  Kerajaan  Negeri  dan  kerajaan  tempatan  mempunyai  cara  penyelesaian  untuk
menambah tempat letak kereta di sekeliling kawasan Maybank dan Public Bank di Jalan Atas
Nibong Tebal, di mana aduan seringkali diterima berkaitan tempat letak kereta tidak mencukupi? 

Y.A.B. Ketua Menteri:

22. Berdasarkan  rekod  MPSP,  setakat  ini  terdapat  68  tempat  meletak  kenderaan  di  Jalan  Atas,
Nibong  Tebal.  MPSP  menyedari  bahawa  terdapat  kekurangan tempat  meletak  kenderaan
di kawasan tersebut dan  telah  mengambil  tindakan penyelesaian  dengan menambah 12  lagi
tempat meletak kenderaan di kawasan yang mempunyai ruang/tanah kosong milik kerajaan di
Jalan  Atas,  Nibong  Tebal.  Projek  ini  telah  siap  dilaksanakan  pada  bulan  Mei  2016.
Melalui pertambahan ini, sebanyak 80 tempat letak kereta telah disediakan di kawasan tersebut
dan jumlah ini dapat mengurangkan kesesakan.

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

23. Adakah sebarang pelan kebenaran merancang pernah dimohon oleh mana-mana pihak untuk
pembangunan perhentian bas dan perhentian teksi di kawasan pekan Nibong Tebal? 

(i) Jika ada, sila nyatakan bila pelan kebenaran merancang dipohon. 

Y.A.B. Ketua Menteri:

23. Berdasarkan  rekod  Majlis  Perbandaran  Seberang  Perai  (MPSP),  terdapat  satu  permohonan
kebenaran merancang yang diluluskan oleh MPSP pada 29 Disember 1994 bagi tujuan Hentian
Bas dan Teksi di Jalan Victoria, Nibong Tebal, Seberang Perai Selatan (SPS) yang dikemukakan
oleh Eden Gourment Market Sdn. Bhd pada 9 Ogos 1991.

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

24. Kebersihan  premis  makanan  amat  penting.  Berapa  operasi  tindakan  semakan  diambil  oleh
Kementerian Kesihatan di setiap daerah setiap tahun? 

(i) Berapa  kompaun  telah  dikeluarkan  kepada  pemilik  premis  makanan  yang  kotor  dan
langgar peraturan di setiap daerah dari tahun 2013 hingga 2016? 

Y.A.B. Ketua Menteri:

24. Bahagian Keselamatan dan Kualiti  Makanan,  Jabatan Kesihatan Pulau Pinang mensasarkan
Operasi Bersepadu sebanyak 24 kali setahun atau dua (2) kali sebulan di setiap daerah. Operasi
ini dijalankan secara serentak di kesemua daerah di Pulau Pinang.

(i) Berdasarkan  statistik  Jabatan  Kesihatan  Negeri  Pulau  Pinang,  sebanyak 1,827  notis
kompaun telah dikeluarkan dari  2014 hingga 2016 diperingkat  negeri.  Tiada pecahan
notis kompaun mengikut daerah yang dibekalkan. Bagi 2013, tiada kompaun dikeluarkan
kerana penguatkuasaan dilaksanakan secara Educational Enforcement. Pecahan jumlah
notis kompaun yang dikeluarkan adalah seperti berikut:

2014 – 292 notis

2015 – 428 notis

2016 – 807 notis

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

25. Berapa tindakan tutup premis makanan yang diambil  oleh Kementerian Kesihatan dari  tahun
2013 hingga 2016 di setiap daerah? 

(i) Sila nyatakan premis-premis yang ditutup atas sebab kekotoran di setiap daerah mulai
tahun 2013 hingga tahun 2016. 

(ii) Adakah  premis  makanan  yang  tidak  berlesen  juga  diambil  tindakan  untuk  semakan
kebersihan?

Y.A.B. Ketua Menteri:

25. (i) Sejak  2013 hingga 2016,  sebanyak  730  buah premis  telah  diarah  tutup  atas  sebab
masalah kebersihan. Pecahan mengikut tahun dan daerah adalah seperti berikut:

TAHUN / DAERAH 2016 2015 2014 2013

Timur Laut (TL) 23 23 48 53

Barat Daya (BD) 8 22 48 73

Seberang Perai Utara (SPU) 33 66 52 47

Seberang Perai Tengah (SPT) 18 30 61 62

Seberang Perai Selatan (SPS) 5 5 23 30

JUMLAH 87 146 232 265

 

(ii) Pemeriksaan samada oleh Jabatan Kesihatan Negeri  atau Pihak Berkuasa Tempatan
meliputi semua premis makanan termasuk yang tidak berlesen selari dengan aspirasi
Akta  Makanan  1983  dan  Peraturan-peraturan  Makanan  1985 bagi  melindungi  orang
awam daripada bahaya penyakit bawaan makanan.

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

26. Berapa jumlah kompleks makanan dan jumlah gerai yang ada di bawah jagaan Pejabat Daerah
Seberang Perai Selatan? 

(i) Sila nyatakan jumlah kutipan untuk kompleks makanan dan gerai tersebut oleh Pejabat
Daerah Seberang Perai Selatan setiap tahun dari tahun 2013 hingga 2016. 

Y.A.B. Ketua Menteri:

26. Terdapat sebanyak 29 kompleks makanan yang merangkumi 123 unit  gerai di bawah seliaan
Pejabat Daerah Seberang Perai Selatan.

(i) Jumlah  kutipan  untuk  kompleks  makanan dan  gerai  dari  tahun  2013 sehingga 2016
adalah seperti berikut :

Tahun Jumlah Kutipan Sewaan (RM)

2013 69,040.00

2014 73,660.00

2015 80,460.00

2016 88,450.00

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

27. Berapa banyak gerai yang masih kosong di daerah Seberang Perai Selatan? 

(i) Adakah pejabat daerah Seberang Perai  Selatan mengambil  tindakan tarik  balik  gerai
kosong yang tidak berniaga dan buka temuduga semula untuk gerai-gerai tersebut? 

Y.A.B. Ketua Menteri:

27. Terdapat 21 unit gerai yang kosong di bawah seliaan Pejabat Daerah Seberang Perai Selatan. 9
unit daripadanya berada dalam proses kerja- kerja baik pulih. Manakala 12 unit lagi dalam proses
penawaran kepada penyewa-penyewa baru.

97



(a) Setiap  penyewa gerai  adalah  terikat  kepada perjanjian  penyewaan gerai  yang mana
salah satu klausanya adalah berhubung kewajipan penyewa untuk menjalankan operasi. 

Pejabat  Daerah  Seberang  Perai  Selatan  akan  mengambil  tindakan berikut  sekiranya
terdapat penyewa gerai yang tidak beroperasi :

(i) Mengemukakan notis pertama kepada penyewa gerai;

(ii) Mengemukakan notis kedua kepada penyewa gerai;

(iii) Tindakan penamatan perjanjian dengan penyewa gerai; dan

(iv) Menawarkan gerai kosong kepada orang ramai yang berminat.

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

28. Adakah Jabatan Veterinar menjalankan suntikan vaksin untuk penyakit Rabbies di setiap daerah
dari tahun 2015 hingga April 2017? 

(i) Mengapa Jabatan Veterinar tidak membuat suntikan vaksin untuk Rabbies di luar seperti
di dewan orang ramai dan kawasan perumahan?

Y.A.B. Ketua Menteri:

28. Jabatan Perkhidmatan Veterinar Pulau Pinang (JPVPP) telah menjalankan suntikan vaksin untuk
penyakit  rabies di  semua daerah yang melibatkan suntikan vaksin kepada 7,232 ekor anjing
mulai 9 September 2015 sehingga 31 Mac 2017. Proses ini akan diteruskan sekurang-kurangnya
sehingga  tamat  tempoh  pemantauan  pada  16  Oktober  2017  di  mana  Pulau  Pinang  boleh
diisytihar bebas wabak rabies.

JPVPP menjalankan program suntikan vaksin  rabies di luar terutamanya di pusat perlindungan
haiwan (animal shelter) dan juga di kawasan kampung atau taman perumahan. JPVPP juga telah
mengadakan  program suntikan  penyakit rabies  pada  26  April  2017  di  Taman  Puyu,  Bagan
Lalang, Seberang Perai Utara melibatkan 18 ekor anjing. Bagi pemilik atau pusat perlindungan
yang mempunyai bilangan anjing yang banyak, temujanji bagi suntikan vaksin akan dibuat. 

JPVPP tidak menjalankan program suntikan di dewan orang ramai atas faktor  kesesuaian. 
Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

29. Berapa peruntukan yang disalurkan kepada Perbadanan Perpustakaan Negeri  Pulaiu Pinang
oleh Kerajaan Negeri dan Kerajaan Persekutuan setiap tahun dari tahun 2010 hingga 2017?

Y.A.B. Ketua Menteri:

29. Secara keseluruhannya, jumlah peruntukan yang disalurkan kepada Perbadanan Perpustakaan
Negeri Pulau Pinang bagi tahun 2010 hingga 2017 adalah sebanyak RM96.6 juta. Peratusan
peruntukan yang diterima daripada Kerajaan Persekutuan adalah sebanyak 36.9% (RM35.6 juta)
berbanding dengan peruntukan Kerajaan Negeri iaitu 63.1% (RM61 juta). Peratusan terperinci
peruntukan mengikut tahun adalah seperti berikut :-

Tahun Kerajaan Negeri Kerajaan Persekutuan Jumlah

2010 6,500,000.00 1,530,400.00 8,030,400.00  

2011 7,500,000.00 1,683,440.00 9,183,440.00

2012 7,500,000.00 4,987,500.00 12,487,500.00  

2013 7,500,000.00 4,961,879.00 12,461,879.00

2014 8,000,000.00 5,209,973.00 13,209,973.00

2015 8,000,000.00 5,730,970.00 13,730,970.00

2016 8,000,000.00 6,004,743.00 14,004,743.00

2017 8,000,000.00 5,520,873.00 13,520,873.00

JUMLAH 61,000,000.00 35,629,778.00 96,629,778.00

Ahli Kawasan Jawi (YB. Soon Lip Chee) bertanya kepada Y.A.B. Ketua Menteri:

30. Sila nyatakan statistik pusat hiburan atau siber cafe yang ada mesin berjudi yang telah ditutup
oleh pihak polis setiap tahun dari tahun 2013 hingga April 2017. 

(i) Terdapat berapa pusat hiburan atau siber cafe yang ada mesin berjudi masih beroperasi
di setiap daerah?

Y.A.B. Ketua Menteri:

30. Berdasarkan  maklum  balas  daripada  Polis  Diraja  Malaysia  (PDRM)  Pulau  Pinang,  statistik
tindakan terhadap premis pusat hiburan dan siber cafe yang ditutup oleh pihak PDRM mulai
2013 sehingga sekarang berjumlah  127.  Tindakan penutupan ini  berdasarkan  peruntukan  di
bawah Akta Rumah Judi Terbuka 1963 kerana didapati premis menjalankan aktiviti perjudian dan
tidak berlesen. 

Rekod  PDRM menunjukkan  sejumlah  159  premis  Pusat  Hiburan  Keluarga  di  seluruh  Pulau
Pinang masih beroperasi dengan memiliki lesen perniagaan yang sah daripada Pihak Berkuasa
Tempatan di seluruh Pulau Pinang. Pecahan mengikut daerah seperti berikut:-

Daerah Jumlah PHK

Timur Laut 40

Barat Daya 9

SPU 14

SPT 61

SPS 35

Jumlah 159

PDRM masih bekerjasama dengan agensi – agensi lain membuat pemantauan sekiranya wujud
aktiviti perjudian.

VIII. Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.
Ketua Menteri:

1. Cadangan Kerajaan Negeri untuk sekali lagi menaikkan kadar surcaj penggunaan air domestik
dari 48 sen ke 100 sen bagi setiap 1000 liter penggunaan melebihi 35,000 liter sebulan atas
alasan  pemuliharaan  air  akan  membebankan  pengguna-pengguna.  Jika  cadangan  tersebut
dilaksanakan,  nyatakan  jumlah  keuntungan  yang  akan  diperolehi  oleh  Kerajaan  Negeri  dan
PBAPP? 

Y.A.B. Ketua Menteri:

1. Hasil  dari  kenaikan  surcaj  akan  digunakan  untuk  melaksanakan  program  Pendidikan  dan
Pemuliharaan Air dan juga untuk mengurangkan subsidi air yang sedia ada. 

Tarif  air  di  Pulau  Pinang  untuk  pengguna  domestik  bagi  35,000  liter  sebulan  adalah  yang
terendah di Malaysia iaitu hanya RM0.32 setiap 1,000 liter manakala purata kebangsaan adalah
sebanyak  RM0.70.  Tahun  lepas,  subsidi  yang  terpaksa  ditanggung  oleh  PBAPP  untuk
mengekalkan tarif mesra rakyat adalah sebanyak RM91 juta. Sekiranya tiada tindakan susulan
dibuat, subsidi ini akan meningkat pada 2017. 

Pulau Pinang adalah negeri mesra rakyat. Namun demikian, RM91 juta setahun untuk subsidi air
domestik  adalah  tidak  lestari  dan  tidak  munasabah.  Jumlah  ini  sepatutnya  digunakan untuk
projek infrastruktur air yang penting bagi mengelakkan catuan air di negeri Pulau Pinang. WCS
(Water  Conservation  Surcharge)  hanya  akan  menjejaskan  25%  daripada  jumlah  pengguna
domestik yang menggunakan air lebih daripada 35,000 liter sebulan.  

Pengguna  berpendapatan  rendah  diberi  keutamaan  melalui  'Projek  Pembangunan  Rakyat
Termiskin (PPRT) PBAPP

(i) Program “Kampung Loans” 

Bagi isi rumah dengan pendapatan maksimum RM1,000.00 adalah layak untuk 'faedah
pinjaman  percuma'  sehingga  RM1,500.00  (termasuk  bayaran  deposit  meter)  untuk
penyambungan paip air ke sesalur PBAPP sedia ada. Pinjaman tersebut akan dibayar
secara ansuran sebanyak RM30.00 yang akan didebitkan ke dalam Bil Air. Sambungan
Sesalur Induk adalah dikecualikan. 

(ii) Program Rebat Tarif

Layak  untuk  isi  rumah  dengan  pendapatan  maksimum  RM790.00.  Benefisiari  mesti
dicadangkan oleh  Pejabat  Kebajikan  Negeri  Pulau  Pinang atau  Pejabat  Daerah  dan
disahkan oleh Bahagian Perancang Ekonomi Negeri (BPEN). 

(a) Bagi premis tanpa sambungan air yang sedia ada, satu sambungan percuma
dan satu paip akan dipasang dari punca utama PBAPP untuk premis tersebut.
PBAPP juga  mengecualikan  bayaran  deposit  meter  dan  Sumbangan Sesalur
Induk. 

(b) Bagi premis dengan sambungan air yang sedia ada, PBAPP menyediakan rebat
bil air sebanyak 60,000 liter setiap dua bulan (satu kitaran bil air).

WCS 60 Program, 60% rebat untuk isi rumah yang berpenghuni 8 orang keatas.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

2. Kerajaan  Negeri  telah  memperkenalkan  kadar  surcaj  penggunaan  air  domestik  pada  2010
sebanyak 24 sen dan dinaikkan ke 48 sen pada tahun 2013 bagi setiap 1000 liter penggunaan
melebihi 35,000 liter sebulan. Jelaskan dengan terperinci jumlah peruntukan yang dibelanjakan
untuk  kempen  kesedaran  mengurangkan  penggunaan  air  dan  sebab-sebab  kenapa kempen
tersebut gagal? 

Y.A.B. Ketua Menteri:

2. Pulau Pinang merupakan negeri yang mengenakan tarif air yang paling rendah dalam negara
iaitu  RM0.32  setiap  1,000  liter  untuk  35,000  cubic  meter  berbanding dengan RM1.32  untuk
Negeri Johor. Ini merupakan hanya 25% daripada bil air Johor.

Peruntukan  sebanyak  RM370,200.00  telah  dibelanjakan  untuk  kempen  kesedaran
mengurangkan  penggunaan  air  pada  tahun  2016.  Maklumat  kempen  kesedaran  yang  telah
dijalankan adalah seperti berikut :

(a) Kempen  penjimatan  air  secara  berterusan  melalui  saluran-saluran  sedia  ada  seperti
laman sesawang, facebook, buletin, risalah dan sebagainya;  

(b) Program penjimatan air di sekolah-sekolah;

(c) Pengedaran “Water Saving Devices” secara percuma;

(d) Pelaksanaan “Mobile Apps” untuk kemudahan pengguna dan penyebaran maklumat;

(e) Penganjuran acara-acara berkaitan penjimatan air; dan 

(f) Melobi  bagi  penguatkuasaan  “Water  Saving  Devices”  secara  mandatori  oleh  Pihak
Berkuasa Tempatan untuk projek pembangunan. 

Kempen  kesedaran  tersebut  masih  belum  mencapai  matlamatnya  adalah  disebabkan  sikap
pengguna yang tidak mengambil berat tentang penggunaan air dan tambahan pula tarif air di
Pulau  Pinang untuk  pengguna  domestik  bagi  35,000  liter  sebulan  adalah  yang  terendah di
Malaysia  iaitu  hanya  RM0.32  bagi  setiap  1,000  liter  manakala  purata  kebangsaan  adalah
sebanyak RM0.70 bagi setiap 1,000 liter.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

3. Terdapat aduan daripada penduduk di kawasan Kuala Muda, Bakau Tua, Kampung Kanchut dan
Sungai  Kedak  bahawa  terdapat  beberapa  ekor  babi  hutan  yang  sering  mengganggu
ketenteraman penduduk di kawasan tersebut. Apakah tindakan yang telah diambil oleh Kerajaan
Negeri untuk mengatasi masalah tersebut? 

Y.A.B. Ketua Menteri:

3. Babi hutan atau  Sus Scrofa adalah hidupan liar yang dilindungi di bawah Akta Pemuliharaan
Hidupan Liar  yang  terletak  di  bawah bidang kuasa  Jabatan  Perlindungan Hidupan Liar  dan
Taman Negara (PERHILITAN).  PERHILITAN ada menerima aduan berkenaan kehadiran babi
hutan di Taman Desa Kuala Muda dan Bakau Tua dan kaedah tembak mati dan pemantauan
berterusan telah diambil bagi meminimakan gangguan babi hutan di kawasan berkenaan. Walau
bagaimanapun di kawasan Kampung Kanchut dan Sungai Kedak PERHILITAN tidak menerima
sebarang aduan kehadiran babi hutan di kawasan berkenaan dan sekiranya ada aduan tindakan
yang sama akan diambil.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

4. Program Bantuan Pukat kepada Nelayan Pesisir  Pantai  di  Pulau Pinang yang bermula pada
2013 dengan memberi dua kali setahun bagi meringankan beban sara hidup nelayan. Bagi siri ke
6 nyatakan jumlah nelayan 

(i) Seluruh Pulau Pinang;  

(ii) Dalam KADUN Penaga mengikut unit-unit nelayan. Jika tidak semua, sila beri sebabnya?

Y.A.B. Ketua Menteri:

4. (i) Program Bantuan Pukat kepada Nelayan Pesisir  Pantai di Negeri  Pulau Pinang telah
dimulakan pada pertengahan kedua tahun 2013 dan akan diberikan dua kali  setahun
bagi  meringankan  beban  sara  hidup  nelayan.  Bagi  siri  ke-6  iaitu  pada  tahun  2016,
bancian melalui  borang soal selidik telah diedarkan kepada 3,191 responden/nelayan
berlesen di seluruh Pulau Pinang. Dari jumlah tersebut, hanya 1,664 orang nelayan yang
telah  mengembalikan  borang  bancian  dan  telah  menerima  bantuan  pukat  bagi  siri
tersebut. 

(ii) Bancian  adalah  berdasarkan  Unit  Nelayan/Jeti  pendaratan  ikan.  Di  sekitar  KADUN
Penaga, seramai 231 orang nelayan daripada Unit Nelayan Kuala Muda, Penaga, Telok
Ayer Tawar, Sungai Tembus, Pengkalan Sena dan Bakau Tua telah menerima bantuan
pukat bagi siri ke-6 iaitu pada tahun 2016. 

Jumlah ini berkurangan berbanding 431 orang penerima bagi siri ke-5 tahun 2015 kerana
nelayan tidak  mengisi  dan  mengembalikan  borang maklumbalas  untuk diproses  bagi
tapisan  kelayakan  untuk  menerima  bantuan  pukat  siri  ke-6.  Pecahan  mengikut  unit
nelayan adalah seperti berikut:

Unit Nelayan Bilangan Penerima

Kuala Muda 190

Telok Ayer Tawar 44

Penaga 55

Sungai Tembus 63

Pengkalan Sena 22

Bakau Tua 57

Jumlah 431

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

5. Dalam Sidang DUN bertarikh 15/11/2016 Perkara: 4(B)(X1)12 MPSP mendapati bangunan yang
didirikan atas Lot 5316 dan Lot 5328 Mukim 5, SPU tidak mempunyai kelulusan. MPSP telah
mengeluarkan  Notis  Binaan  Tanpa  Kebenaran  pada  24/09/2014,  Notis  Meruntuh  pada
27/10/2016 dan Notis Mengosong pada 28/10/2016. Jelaskan kenapa bangunan tersebut masih
belum diruntuhkan?  

Y.A.B. Ketua Menteri:

5. Bangunan yang didirikan atas Lot 5316 dan Lot 5328 Mukim 5, SPU masih dalam binaan dan
belum siap sepenuhnya. MPSP telah mengeluarkan Notis Binaan dan Tanpa Kebenaran ke atas
bangunan tersebut sebanyak 2 kali iaitu pada 24 September 2014 dan 27 Oktober 2016. Susulan
dari itu, MPSP telah memutuskan agar mengeluarkan Notis Mengosong pada 28 Oktober 2016
bagi membolehkan tindakan perobohan diambil oleh Jabatan Direktorat Penguatkuasaan, MPSP.
Walau  bagaimanapun,  sehingga  kini  pemilik  bangunan  tersebut  tidak  mengambil  sebarang
tindakan sewajarnya. Tindakan perobohan telah dijadualkan pada Jun 2017. 

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

6. Nyatakan  status  terkini  pembinaan  Galeri  Arkeologi  Guar  Kepah  dalam  KADUN  Penaga.
Jelaskan apakah perancangan Kerajaan Negeri untuk menjadikan tempat bersejarah ini sebagai
destinasi pelancongan dan adakah penemuan di Guar Kepah lebih tua daripada penemuan di
Lembah Bujang, Kedah? 

Y.A.B. Ketua Menteri:

6. Kerajaan Negeri telah meluluskan Projek Pembangunan Galeri Warisan Arkeologi Guar Kepah di
PT 23, Mukim 2, Guar Kepah, SPU yang meliputi kawasan seluas 9,671 meter persegi (2.39
ekar). Kos pembinaan galeri fasa 1 adalah berjumlah RM826,994.50 dengan komponen projek
seperti berikut:

(i) Pembinaan galeri;

(ii) Pembinaan akses / laluan masuk;dan 

(iii) Penyediaan lampu di sekeliling kawasan galeri. 

Selaras dengan dasar pentadbiran CAT, kontraktor yang berkelayakan telah dilantik oleh pihak
Jabatan  Kerja  Raya  (JKR)  untuk  melaksanakan pembinaan galeri  tersebut.  Kontraktor  telah
memulakan kerja-kerja awalan di tapak pada 14 Mac 2017 dan disyaratkan untuk bekerjasama
dengan pihak Pusat Penyelidikan Arkeologi Global, Universiti Sains Malaysia (PPAG,USM) untuk
memastikan tapak arkeologi tersebut dapat dilindungi sewajarnya. 

Pihak Kontraktor dan PPAG, USM telah memulakan kerja-kerja pengorekan tanah untuk tapak
asas  bangunan  galeri  pada  17  April  2017  dan  telah  menemui  khazanah  sejarah  terpenting
seperti  tulang kaki (femur) pada kedalaman 70 cm. Pemerhatian awal mendapati sebahagian
tulang  telah  terusik  dan  sebahagian  lain  masih  tidak  disentuh.  Selain  itu,  terdapat  juga
penemuan lain seperti tembikar dan cengkerang. YBhg. Prof. Dato' Dr. Mohamad Mokhtar Bin
Saidin,  Pengarah  PPAG,  USM  telah  dilantik  sebagai  ketua  penyelidik  bagi  tapak  arkeologi
tersebut bagi memastikan kerja-kerja ekskavasi dilaksanakan secara lebih terperinci. Berikutan
penemuan tersebut, pihak kontraktor telah diminta untuk menangguhkan kerja pembinaan galeri
buat sementara waktu.  

Kerajaan Negeri juga telah memberikan peruntukan tambahan berjumlah RM30,000.00 kepada
pihak  PPAG,  USM untuk  kerja-kerja  pentarikhan,  pembelian  peralatan  eskavasi  dan  analisis
lapangan.  Hasil  kajian  awalan  yang  diterima  daripada  Beta  Analytic  Florida,  USA terhadap
cengkerang yang diambil berhampiran bahagian tengkorak yang ditemui menunjukkan ia berusia
5710 +/- 30 BP. Selain itu, kajian juga telah menemukan asas bukit kerang 'the shell midden'
berketebalan 1 meter yang sama seperti  yang ditemui oleh pihak British pada tahun 1850 –
1860an. Bukit kerang tersebut juga dipenuhi dengan tembikar, alat batu serta cengkerang laut. 

Selaras  dengan  penemuan  terkini  dan  pandangan  pakar  daripada  pihak  PPAG,USM,
dicadangkan untuk membuat perubahan kepada pelan pembangunan asal galeri dan susun atur
tersebut. Kerajaan Negeri dimaklumkan bahawa proses ini akan melibatkan kos tambahan dan
kelewatan jadual kerja. Pembinaan galeri ini pada asalnya dijangka siap dibina pada 9 Oktober

2017 tetapi  dengan penemuan artifak baru tersebut  maka rekabentuk galeri  'in-situ'  tersebut
perlu diubahsuai. 

Pihak JKR telah mengadakan Mesyuarat Tapak Bilangan 1 pada 4 Mei 2017 dan mencadangkan
supaya  reka  bentuk  galeri  asal  dengan  peruntukan  RM4  juta  dipertimbangkan  semula
memandangkan ruangan untuk penyimpanan bahan artifak serta keperluan lain perlu disediakan.

Dengan hasil penemuan yang sangat mengagumkan, Kerajaan Negeri berpandangan bahawa
tapak ini  harus  dipelihara  dan  dipulihara  sebagai  salah  satu  tapak  warisan  dunia  UNESCO
(UNESCO  World  Heritage  Site)  bagi  kawasan  Seberang  Perai,  Pulau  Pinang.  Untuk  tujuan
tersebut, Kerajaan Negeri akan bekerjasama dengan jabatan dan agensi berkaitan seperti pihak
Unit Perbadanan Ketua Menteri Pulau Pinang (CMI), Majlis Perbandaran Pulau Pinang (MPSP),
USM, Jabatan Warisan Negara serta Think City dari segi kepakaran bagi memastikan semua
dokumentasi  berkaitan  direkodkan  berdasarkan  keperluan  pihak  UNESCO  untuk
dipertimbangkan di bawah kategori Tapak Arkeologi Dunia. 

Di samping itu, Kerajaan Negeri juga berpandangan bahawa lokasi ini sangat berpotensi untuk
dimajukan  dan  dipromosikan  sebagai  lokasi  pelancongan  arkeologi  yang  dikenali  sebagai
arkeopelancongan  dan  sebagai  salah  satu  lokasi  warisan  yang  dapat  menarik  pelancong
tempatan dan antarabangsa yang dapat memberi impak positif dan pulangan kewangan kepada
komuniti setempat. 

Selain  itu,  Kerajaan  Negeri  akan  menyenaraikan projek  galeri  Guar Kepah di  bawah Projek
'MAGNet'  yang  merupakan  inisiatif  baharu  Kerajaan  Negeri  untuk  mempromosikan  muzium-
muzium dan galeri warisan /seni yang terdapat di Pulau Pinang bawah satu jaringan / jalinan. 

Dari segi perbandingan latar belakang sejarah di antara tapak Guar Kepah, Pulau Pinang dan
tapak Lembah Bujang, Kedah, hasil kajian mendapati bahawa penemuan di Guar Kepah adalah
lebih  tua  daripada  penemuan  di  Lembah  Bujang  memandangkan  tapak  di  Guar  Kepah
merupakan tapak Zaman Pra-Sejarah iaitu  tapak kebudayaan di  zaman Neolitik  5,000 tahun
dahulu  berbanding  tapak  Lembah  Bujang  telah  memasuki  fasa  ketamadunan  manusia  dan
berusia 1,500 tahun. 

Selaras dengan penemuan baru yang mempunyai  nilai  sejarah yang tinggi,  Kerajaan Negeri
amat berharap supaya Kerajaan Persekutuan dapat memberi kerjasama yang sewajarnya dari
segi bantuan kewangan untuk pembangunan galeri fasa berikutnya dan khidmat nasihat untuk
memastikan galeri ini mencapai hasrat pembinaan dan dapat memberi manfaat kepada rakyat
tempatan di samping dapat memperkenalkan Malaysia di persada arkeologi dunia. 

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

7. Sila jelaskan status terkini  pembinaan Terowong Dasar Laut yang menghubungkan Persiaran
Gurney dengan Bagan Ajam. Adakah Kerajaan Negeri sudah menghantar dokumen-dokumen
yang berkaitan kepada kerajaan pusat untuk mendapatkan kelulusan, jika perlu? 

Y.A.B. Ketua Menteri:

7. Projek Terowong Bawah Dasar Laut (Link Ketiga) yang menghubungkan Persiaran Gurney dan
Bagan Ajam kini masih lagi di peringkat Kajian Kebolehlaksanaan di mana kemajuan kajian telah
mencapai 87%. Kajian Kebolehlaksanaan Terowong ini  pada awalnya dijangkakan siap pada
Disember 2016. Walau bagaimanapun pelanjutan masa telah diberikan kepada pihak kontraktor
sehingga  September  2017 setelah  mengambil  kira  keperluan  penyelarasan  maklumat  kajian
yang melibatkan pelan induk projek tebusguna laut di sekitar Bagan Ajam oleh Syarikat Rayston
Consortium  Butterworth  Sdn.  Bhd.  (RCBSB)  yang  masih  belum  dimuktamadkan.  Kerajaan
Negeri  buat  masa  ini  belum  lagi  menghantar  dokumen-dokumen  yang  berkaitan  kepada
Kerajaan Pusat kerana ianya masih lagi di peringkat kajian. Laporan Kajian Kebolehlaksanaan
Terowong Bawah Dasar Laut ini selanjutnya akan dikemukakan kepada Kerajaan Pusat setelah
ianya disiapkan.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

8. Kerajaan Negeri masih gagal atasi banjir kilat seperti baru-baru ini di beberapa kawasan utama
antaranya sekitar Bayan Lepas, Batu Lanchang, Bukit Jambul, Sungai Pinang, Jalan P. Ramlee
dan  Jalan  Taman  Free  School.  Sila  jelaskan  status  terkini  kerja-kerja  yang  dilaksanakan
berdasarkan peruntukan yang dibentangkan dalam Sidang DUN yang lepas?  

103



Y.A.B. Ketua Menteri:

8. Kerajaan  Negeri  telah  memperuntukan  RM150 juta  untuk  projek  tebatan  banjir  seperti  yang
dibentang dan diluluskan dalam sidang DUN yang lepas. Sebanyak 9 projek tebatan banjir akan
dilaksanakan pada tahun 2017 di seluruh Negeri Pulau Pinang. Daripada 9 projek itu, 7 projek
berada di peringkat penyediaan laporan akhir manakala 2 projek dalam peringkat penyediaan
laporan awalan. Senarai terperinci status projek adalah seperti di Lampiran A.

RUJ. LAMPIRAN A (NO. 8)

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

9. Terdapat  rungutan  daripada  para  nelayan  berkaitan  dengan  lumpur/selut  berkumpul  sekitar
muara Sungai Kuala Muda termasuk jeti Kuala Muda, Penaga yang mana menimbulkan masalah
kepada  para  nelayan  semasa  air  laut  surut.  Adakah  Kerajaan  Negeri  bercadang  untuk
mendalamkan muara Sungai Muda termasuk kawasan jeti Kuala Muda? 

Y.A.B. Ketua Menteri:

9. Memandangkan Sungai dan muara Sungai Muda merupakan sempadan di antara Negeri Pulau
Pinang  dan  Negeri  Kedah  ianya  diletakkan  di  bawah  tanggungjawab  Pejabat  Pengurusan
Lembangan Sg Muda (PLSM),  Kerajaan Persekutuan. Dalam hal ini,  Jabatan Pengairan dan
Saliran  (JPS)  Pulau  Pinang  telahpun  mengemukakan  permohonan  peruntukan  untuk
pertimbangan JPS Malaysia bagi mendalamkan jeti Kuala Muda. 

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

10. Sila  senaraikan  secara  terperinci  jumlah  ekar  penambakan tanah  di  Pulau  Pinang mengikut
nama projek, nama pemaju serta keluasan penambakan yang diluluskan termasuk tiga (3) pulau
besar di projek SRS Consortium dan jelaskan kos projek setiap pulau tersebut? 

Y.A.B. Ketua Menteri:

10. Bagi membolehkan kerja-kerja fizikal penambakan laut dijalankan, pemaju perlu mendapatkan
kelulusan  Pelan  Induk  dan  juga  Kebenaran  Merancang.  Pada ketika  ini,  terdapat  empat  (4)
projek penambakan laut di Pulau Pinang yang telah diluluskan pelan induk pembangunan dan
kebenaran merancang. Perincian projek-projek tersebut adalah seperti berikut:- 

Bil Nama Projek Nama pemaju Keluasan Peringkat
kelulusan 

1 Pembangunan  Di  Atas  Tanah  Tebusguna
Jelutong, Bandar George Town, Daerah Timur
Laut, Pulau Pinang

Jelutong
Development  Sdn
Bhd

324.90
ekar

Lulus Pelan Induk

Lulus  Kebenaran
Merancang
(sebahagian)

2 Pembangunan Perumahan Dan Perdagangan
Di  Atas  Kawasan  Tebusguna  Tanah  Tanjong
Tokong  (Fasa  1),  Daerah  Timur  Laut,  Pulau
Pinang 

Tanjung  Pinang
Development  Sdn
Bhd

240 ekar Lulus Pelan Induk

Lulus  Kebenaran
Merancang
(sebahagian)

3 Tebusguna  Tanah  Bagi  Pembangunan
Perumahan  Dan  Perdagangan,  Seri  Tanjung
Pinang  (Fasa  2),  Daerah  Timur  Laut,  Pulau
Pinang.

Tanjung  Pinang
Development  Sdn
Bhd

891.90
ekar

Lulus Pelan Induk

Lulus  Kebenaran
Merancang
(sebahagian)

4 Cadangan Pembangunan Rekreasi  Awam Di
Atas Lot 15739 Dan Tanah Tebusguna ‘Petak
A’,  Pembangunan Perumahan Di Atas ‘Petak
B’ Dan Marina / Restoran / Komersil / Pejabat
Di  Atas  ‘Petak  C’  Mukim  12,  DBD,  Pulau
Pinang

Ideal  Gim
Ventures Sdn Bhd

36.53 ekar Lulus Pelan Induk

Lulus  Kebenaran
Merancang
(sebahagian)

Selain itu, terdapat dua (2) cadangan penambakan laut yang diluluskan di peringkat Pelan Induk
sahaja seperti berikut:-

Bil Nama Projek Nama
pemaju

Keluasan Peringkat
kelulusan

1 Tebusguna Tanah Di Atas Tapak Bayan Mutiara, Lot-
Lot  Parcel  1  (PT 3945 & PT 3985),  Parcel  2  (  PT
4039,  PT 4013,  Parcel  2C,  Parcel  3  (PT 3984,  PT
4011, PT 4012), Parcel 4, Tanah Kerajaan ‘Petak A’,
‘Petak B’ Dan ‘Petak C’, Mukim 13, Daerah Timur Laut
Pulau Pinang 

Tropicana
Ivory Sdn Bhd

84 ekar Lulus  Pelan
Induk

 

2

Pelan  Induk  Bagi  Projek  Tebusguna  Tanah  Selatan
Pulau Pinang (PSR), Pulau A, Pulau B Dan Pulau C
Seluas 4500 Ekar, Daerah Barat Daya, Pulau Pinang.

Kerajaan
Negeri

4,500 ekar Lulus  Pelan
Induk

Bagi  Projek  Tebus  Guna  Tanah  Selatan  Pulau  Pinang,  salah  satu  syarat  perlantikan  SRS
Consortium  sebagai  rakan  pelaksana  projek  (Project  Delivery  Partner)  adalah  untuk
mendapatkan  kelulusan  Kerajaan  Pusat  dan  agensi-agensi  kerajaan  yang  berkaitan  untuk
menjayakan  projek  ini  atas  pembiayaan  kos  SRS  Consortium  sendiri.  Kos  terperinci  akan
dibincangkan bersama Kerajaan Negeri dan SRS Consortium selepas kelulusan penuh daripada
Kerajaan Pusat diperolehi kelak.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

11. Sila senarai dengan terperinci termasuk nama syarikat pemaju dan projek jumlah sumbangan
daripada pemaju yang tidak menyerahkan tapak Rumah Ibadat Bukan Islam (RIBI) yang dikutip
oleh MPSP dan MBPP sejak 2007 dari pemaju. 

Y.A.B. Ketua Menteri:

11. Jumlah sumbangan daripada pemaju yang tidak menyerahkan tapak Rumah Ibadat Bukan Islam
(RIBI)  kepada  Majlis  Bandaraya  Pulau  Pinang  (MBPP)  sejak  2007  sehingga  kini  adalah
sebanyak  RM3,326,622.00.  Manakala  Majlis  Perbandaran  Seberang  Perai  (MPSP)  hanya
mensyaratkan  pihak  pemaju  perlu  mengemukakan  tawaran  sumbangan  kewangan  kepada
MPSP  sebagai  gantian  penyediaan  tapak  RIBI  adalah  mulai  Disember  2009  dan  jumlah
sumbangan yang dikutip  sehingga kini  adalah  sebanyak RM5,408,869.20.  Maklumat  kutipan
sumbangan pemaju oleh MBPP dan MPSP adalah seperti di Lampiran A dan Lampiran B.

RUJ. LAMPIRAN A DAN B (NO. 11)

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

12. Sila nyata dan senaraikan peratusan projek penambakan Gurney dan Projek STP2 yang telah
selesai. 

Y.A.B. Ketua Menteri:

12. Status terkini projek penambakan di Persiaran Gurney dan Projek STP 2 adalah diperingkat site
clearing dan  penyediaan  tapak  untuk  tujuan  penambakan  tanah  laut.  Perincian  status  kerja
berkaitan projek ini adalah seperti berikut:

Bil. Skop Kerja Kemajuan % siap

1. Pemasangan Silt Curtain Siap 100

2. Pengerukan untuk laluan terusan Jarak kawasan yang telah dikeruk ialah
1,900m

30

Bil. Skop Kerja Kemajuan % siap

3. Pembinaan  perimeter  bund berbatu fasa 2A1 /
2A2

Sepanjang  2100m  pantai  kawasan
Gurney Drive 

95

4. Pembinaan  perimeter  bund berbatu  /  berpasir
fasa 2A3

Pulau A - sepanjang 4,697m 97.9

5. Pemasangan sheet pile Fasa 2A3 Pulau A - sepanjang 725m 25.1

Projek penambakan Gurney dan projek STP 2 dijangka siap pada bulan Disember 2018.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

13. (i) Adakah Kerajaan Negeri bercadang untuk membangunkan Pulau Jerejak? 

(ii) Sekiranya  ya,  sila  huraikan  dengan  terperinci  pelan  induk  pembangunan  dan  pelan
cadangan. 

(iii) Dimanakah lokasi tepat untuk membina jambatan yang menyambungkan Pulau Pinang
ke Pulau Jerejak?

Y.A.B. Ketua Menteri:

13. (i) Kerajaan  Negeri  telah  meluluskan  Pelan  Induk  Pembangunan  Bercampur  di  Pulau
Jerejak bagi lot PT 1962 - 1965 serta tanah kerajaan ‘Petak A’, 'Petak B’, ‘Petak C’ Mukim
13, DTL, serta tanah kerajaan ‘Petak E', Mukim 12, DBD, Pulau Pinang untuk Tetuan
Tropical Island Resort Sdn. Bhd. (TIRSB) yang merupakan anak syarikat UDA Holdings
Berhad. 

(ii) Walau  bagaimanapun,  sehingga  kini  Majlis  Bandaraya  Pulau  Pinang  (MBPP)  masih
belum menerima sebarang permohonan Kebenaran Merancang untuk pembangunan di
Pulau Jerejak.  

(iii) Lokasi  secara  tepat  tidak  dapat  dinyatakan  sehingga  permohonan  Kebenaran
Merancang dikemukakan dan diluluskan oleh MBPP.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

14. Nyatakan, jika ada, apa-apa perancangan Kerajaan Negeri untuk: 

(i) Membangunkan pekan Penaga ataupun lain-lain tempat di KADUN Penaga; 

(ii) Menaiktaraf  Jalan  Besar  Penaga  (Jalan  Utama)  dari  pekan  Penaga  ke  Permatang
Bendahari; dan 

(iii) Jalan-jalan kecil berhampiran Pasar Nelayan Penaga. 

Y.A.B. Ketua Menteri:

14. (i) Pada  masa  ini,  Kerajaan  Negeri  belum  mempunyai  sebarang  perancangan
pembangunan secara khusus di Pekan Penaga. Namun begitu, Kerajaan Negeri telah
meluluskan beberapa projek di dalam DUN Penaga seperti Projek Pembangunan Galeri
Warisan Arkeologi Guar Kepah di PT 23, Mukim 2, Guar Kepah, Seberang Perai Utara
dengan  peruntukan  berjumlah  RM  826,994.50  untuk  pembinaan  fasa  pertama.
Komponen projek tersebut adalah pembinaan galeri, pembinaan akses / laluan masuk
dan penyediaan lampu di sekeliling kawasan galeri. Lokasi tersebut sangat berpotensi
untuk dimajukan dan dipromosikan sebagai lokasi pelancongan serta salah satu lokasi
warisan yang dapat menarik pelancong tempatan dan antarabangsa serta dijangka dapat
memberi impak positif kepada komuniti setempat.  

(ii) Jalan daripada Pekan Penaga ke Permatang Bendahari hanya melibatkan kerja – kerja
penyelenggaraan dari masa ke semasa menggunakan peruntukan MARRIS oleh pihak
Jabatan Kerja Raya. 

106



(iii) Jalan-jalan kecil  berhampiran Pasar  Nelayan Penaga terbahagi  kepada jalan-jalan di
atas tanah persekutuan (pengambilan untuk projek RTB) dan sebahagian di atas tanah
negeri. Jalan-jalan di atas tanah negeri telah di daftarkan di bawah sistem MARRIS untuk
tujuan penyelenggaraan. 

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

15. Berkaitan dengan tanah pajakan yang akan/telah luput tempohnya, sila senaraikan: 

(i) Nombor  lot  tanah/tempat,  nama  pemilik,  jenis  kegunaan  tanah  dan  keluasan  tanah
pajakan tersebut yang telah dilanjutkan tempoh dan jumlah premium yang telah dibayar
kepada Kerajaan Negeri mengikut tahun sejak 2008 sehingga Mei 2017. 

Y.A.B. Ketua Menteri:

15. Senarai  tanah  pajakan  yang  telah  diluluskan  lanjutan  tempoh  oleh  Pihak  Berkuasa  Negeri
mengikut daerah berserta jumlah premium yang dikenakan adalah seperti di Lampiran A. 

RUJ. LAMPIRAN A (NO. 15)

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

16. Y.A.B. Perdana Menteri Malaysia telah membuat lawatan ke Negara China, India dan lain-lain
negara dan berjaya membawa pelaburan yang besar ke Malaysia. Pada pendapat Y.A.B. Ketua
Menteri,  adakah  lawatan/pelaburan  tersebut  boleh  juga  menyumbang  kepada  pertumbuhan
ekonomi Negeri Pulau Pinang dan memberi manfaat kepada rakyat Pulau Pinang?

Y.A.B. Ketua Menteri:

16. Kebanyakan lawatan yang dilakukan oleh Perdana Menteri ke luar negara termasuk China dan
India lebih menjurus kepada perhubungan di peringkat negara. Agensi Kerajaan Negeri serta
agensi-agensi promosi seperti  Invest Penang, Perbadanan Pembangunan Pulau Pinang (PDC)
dan  Penang  Global  Tourism (PGT)  tidak  pernah  dijemput  untuk  menyertai  rombongan  YAB
Perdana Menteri ke luar negara. Oleh itu, kebanyakan pelaburan yang terhasil daripada lawatan
YAB Perdana Menteri ini, lebih tertumpu kepada perkembangan di luar Pulau Pinang.  

Namun  demikian,  Kerajaan  Negeri  dan  agensi-agensi  di  bawahnya  seperti  Invest  Penang
sentiasa  bekerjasama  dengan  agensi  promosi  di  peringkat  Kerajaan  Persekutuan  dan  turut
menyertai  misi-misi  perdagangan dan pelaburan yang dianjurkan. Dalam misi-misi  yang turut
melibatkan Kerajaan Negeri dan agensi Negeri, sedikit sebanyak berjaya membawa pelaburan
ke Pulau Pinang. 

Secara keseluruhannya, lawatan YAB Perdana Menteri ke luar negara memberi faedah secara
langsung kepada Malaysia, Pulau Pinang turut menikmati kesan positif. Oleh itu Kerajaan Negeri
akan  terus  menyokong  aktiviti-aktiviti  yang  dilaksanakan  oleh  Kerajaan  Pusat  termasuk
agensinya  seperti  Lembaga  Penggalakan  Pelaburan  Malaysia  (MIDA)  untuk  menggalakkan
pertumbuhan perdagangan dan pelaburan yang memanfaatkan Malaysia.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

17. Senaraikan  nama-nama Sekolah  Jenis  Kebangsaan Cina  dan  Tamil  dalam Parlimen  Kepala
Batas. Berapakah jumlah peruntukan yang telah diberikan oleh Kerajaan Negeri kepada sekolah-
sekolah tersebut mengikut tahun sejak 2008 sehingga 2017? 

Y.A.B. Ketua Menteri:

17. Terdapat  enam  (6)  Sekolah  Jenis  Kebangsaan  Cina  (SJKC)  dan  satu  (1)  Sekolah  Jenis
Kebangsaan Tamil  (SJKT) dalam Parlimen Kepala Batas.  Sejak tahun, 2008 sehingga 2017,
Kerajaan  Negeri  telah  menyalurkan  peruntukan  masing-masing  sebanyak  RM1,895,700.00
kepada SJKC dan RM494,157.20 kepada SJKT seperti jadual berikut :

JUMLAH PERUNTUKKAN KEPADA SEKOLAH JENIS KEBANGSAAN CINA (2008 - 2017)

Bil. Nama Sekolah Jumlah Peruntukan (RM)

1 SJKC Aik Keow 286,700.00

2 SJKC Chin Hwa 373,000.00

3 SJKC Kuang Yu
264,000.00

 

4 SJKC Nung Min 370,000.00

5 SJKC Pei Yu 445,000.00

6 SJKC Sin Chung 157,000.00

 JUMLAH 1,895,700.00

JUMLAH PERUNTUKKAN KEPADA SEKOLAH JENIS KEBANGSAAN TAMIL (2008 - 2017)

Bil. Nama Sekolah Jumlah Peruntukan (RM)

1. SJKT Palaniandy 494,157.20

 JUMLAH 494,157.20

Pecahan penyaluran peruntukan mengikut sekolah dan tahun adalah seperti di Lampiran A.

RUJ. LAMPIRAN A (NO. 17)

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

18. Terdapat  aduan  daripada  penduduk  Kuala  Muda  bahawa  pada  masa  kini  terdapat  ramai
Pendatang Tanpa Izin (PATI) yang tinggal di kawasan Kuala Muda dan jumlahnya meningkat
setiap tahun.  Apakah tindakan Kerajaan Negeri  untuk membendung dan mengatasi  masalah
tersebut untuk memastikan ketenteraman dan kesejahteraan kehidupan penduduk di situ? 

Y.A.B. Ketua Menteri:

18. Bagi kawasan Kuala Muda, JIM Negeri Pulau Pinang telah menerima 11 aduan pada tahun 2016
dan telah mengambil tindakan dengan menjalankan operasi terhadap kesemua aduan. Seramai
20 orang telah ditangkap atas pelbagai kesalahan di bawah Akta Imigresen 1959/63.Operasi
telah dijalankan di premis seperti berikut:

(i) Premis Kediaman (10 buah rumah); dan

(ii) Pasar Pagi Penaga

Manakala  setakat  April  2017  JIM  Negeri  Pulau  Pinang  telah  menerima  lima (5)  aduan
termasuk satu (1) aduan berkaitan premis kediaman yang diduduki PATI dan telah diselesaikan.
Tiada tangkapan yang dilakukan dalam operasi  ini  kerana mereka adalah pemegang  United
Nations High Commissioner for Refugees (UNHCR) yang tulen manakala tiga (3) aduan lagi
sedang dalam peringkat risikan. Dua (2) premis kediaman dan satu (1) pasar pagi masih lagi
dalam pemantauan JIM.

JIM Negeri Pulau Pinang memandang serius perkara ini dan akan terus membuat tinjauan dan
merancang operasi secara berkala di kawasan tersebut. JIM juga mengalu-alukan aduan orang
awam berkaitan Pendatang Asing Tanpa Izin (PATI) untuk diambil tindakan yang sewajarnya.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

19. Berhubung dengan proses pemutihan hotel tanpa lesen, berapakah jumlah hotel tanpa lesen
yang  sudah  memiliki  lesen  dan  jumlah  hotel  yang  masih  beroperasi  tanpa  lesen?   Apakah
tindakan Kerajaan Negeri ke atas operator hotel tanpa lesen?

Y.A.B. Ketua Menteri:

19. Jumlah hotel yang memliki lesen/permit sementara di bawah program pemutihan hotel adalah
berjumlah  160,  iaitu  137  di  Majlis  Bandaraya  Pulau  Pinang  (MBPP)  dan  137  di  Majlis
Perbandaran  Seberang  Perai  (MPSP).  Manakala  jumlah  hotel  yang  masih  beroperasi  tanpa
lesen/permit sementara adalah sebanyak 96, iaitu 83 di MBPP dan 13 di MPSP. Antara tndakan
yang boleh  di  ambil  oleh  Kerajaan  Negeri  melalui  Pihak  Berkuasa  Tempatan  (PBT) ke  atas
pengusaha hotel tanpa lesen/permit sementara adalah seperti berikut :-

(i) Mengeluarkan notis bagi memberhentikan aktiviti perniagaan di premis tersebut.

(ii) Pengeluaran kompaun atas kesalahan menjalankan perniagaan tanpa lesen.

(iii) Menurunkan papan iklan atas kegagalan mematuhi arahan notis menurunkan papan 
iklan.

(iv) Mengambil tindakan penguatkuasaan dengan merampas barangan.

(v) Tindakan Mahkamah terhadap ketidakpatuhan notis dan kegagalan menjelaskan 
tawaran mengkompaun kesalahan.

(vi) Mengambil tindakan perobohan ke atas binaan tambahan bagi bangunan yang 
digunakan untuk tujuan hotel.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

20. Senaraikan dengan terperinci nama projek perumahan, pemaju, lot tanah, keluasan, jumlah unit
rumah  kediaman/bangunan  komersial  yang  diluluskan  untuk  pembangunan  dalam  KADUN
Penaga  sejak  2008  sehingga  2017.  Nyatakan  status  pembinaan  setiap  projek  perumahan
tersebut. 

Y.A.B. Ketua Menteri:

20. Terdapat 14 projek pembangunan perumahan di KADUN Penaga. Tiga (3) projek sedang dalam
peringkat  pembinaan,  sembilan  (9)  projek  perumahan  telah  siap  dibina  dan  dua  (2)  projek
perumahan masih belum dibina namun telah lulus Kebenaran Merancang. 

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

21. Adakah Kerajaan Negeri  merancang mendirikan Pusat Haemodialisis  dalam KADUN Penaga
untuk kemudahan pesakit melalui program CSR memandangkan terdapat ramai pesakit dalam
KADUN Penaga yang terpaksa  pergi  ke Kepala  Batas  dan lain-lain  tempat  untuk mendapat
rawatan. 

Y.A.B. Ketua Menteri:

21. Buat  masa  ini,  Kerajaan  Negeri  belum mempunyai  sebarang  cadangan  menubuhkan  Pusat
Haemodialisis CAT di kawasan Penaga memandangkan kos bagi menubuhkan sesebuah pusat
dialisis baharu sepertimana di Balik Pulau menelan belanja melebihi RM2 juta. Namun begitu,
Kerajaan Negeri pada bulan Jun 2016 telah menandatangani satu Memorandum Persefahaman
(MoU) bersama Pusat Haemodialisis Masjid At-Taqwa, Bertam Indah Daerah Seberang Perai
Utara  bagi  kerjasama  program  subsidi  rawatan  dialisis  tempoh  tiga  (3)  tahun  dengan  kos
RM665,020.00.  Melalui  MoU ini,  pesakit  yang  layak  akan  dapat  menjalani  rawatan  dengan
subsidi  RM30.00  bagi  setiap  kali  rawatan.  Pusat  Haemodialisis  ini  terbuka  kepada  semua
penduduk Pulau Pinang khususnya yang menetap di daerah Seberang Perai Utara termasuklah
KADUN Penaga. Daripada 36 orang pesakit yang mendapatkan rawatan di Pusat Haemodialisis
ini, 3 orang pesakit adalah dari KADUN Penaga.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

22. Adakah  Kerajaan  Negeri  merancang  mendirikan  Projek  Perumahan  Nelayan  di  atas  tanah
Kerajaan  Negeri  di  kawasan  Kampung  20  Tepi  Laut  dan  lain-lain  kawasan  dalam  KADUN
Penaga memandangkan majoriti penduduk di situ adalah nelayan? 

Y.A.B. Ketua Menteri:

22. Buat masa ini tiada sebarang perancangan di peringkat Kerajaan Negeri untuk melaksanakan
Projek Perumahan Nelayan di kawasan Penaga. Sebaliknya Kerajaan Negeri memberi tumpuan
untuk  cadangan  pembangunan  pelbagai  jenis  Rumah  Mampu  Milik  sekiranya  terdapat
permintaan dan tapak yang sesuai bagi tujuan tersebut.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

23. Industri Pelancongan merupakan salah satu penyumbang pendapatan kepada ekonomi negeri
Pulau Pinang. Berapakah jumlah pendapatan yang diperolehi oleh Kerajaan Negeri pada tahun
2015 dan 2016?  

Y.A.B. Ketua Menteri:

23.` Data bagi jumlah pendapatan daripada industri  pelancongan tidak direkodkan secara khusus.
Namun, berdasarkan data Keluaran Dalam Negara Kasar (KDNK) Negeri Pulau Pinang, sub-
sektor  yang paling hampir  menjelaskan  pendapatan  dalam bidang pelancongan adalah sub-
sektor pengangkutan, perdagangan barang dan runcit, penginapan dan restoran. Berdasarkan
sumber  Jabatan  Perangkaan  Malaysia,  sub-sektor  ini  telah  menyumbang  sebanyak  RM34.3
billion kepada KDNK negeri bagi tahun 2015. Data bagi tahun 2016 masih belum dikeluarkan
oleh Jabatan Perangkaan Malaysia.

Dilihat  dari  sudut  perbelanjaan  pelancong  pula,  anggaran  jumlah  pendapatan  daripada
pelancong  dapat  dikira  berdasarkan  statistik  jumlah  pelancong  yang  melawat  Pulau  Pinang
berdasarkan data daripada Tourism Malaysia dibandingkan dengan purata perbelanjaan seorang
pelancong berdasarkan kajian yang dilaksanakan oleh Penang Global  Tourism dan Universiti
Sains Malaysia. Berdasarkan sumber tersebut, anggaran jumlah pendapatan daripada pelancong
ke Pulau Pinang bagi tahun 2015 adalah sebanyak RM8,331,697,458 seperti perincian berikut:

 
Jumlah Pelancong

2015
Purata Perbelanjaan

Pelancong (RM)
Anggaran Jumlah Pendapatan

(RM)

Domestik 3,467,719 918.43 3,184,857,161

Antarabangsa 2,879,899 1,787.16 5,146,840,297

Jumlah 6,347,618 - 8,331,697,458

Manakala  bagi  tahun 2016,  data  berkaitan statistik  jumlah pelancong yang datang ke Pulau
Pinang masih belum dikeluarkan oleh Tourism Malaysia.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

24. Terdapat rungutan daripada nelayan dalam KADUN Penaga bahawa hasil  penangkapan ikan
semakin berkurangan pada masa ini jika dibandingkan dengan beberapa tahun dahulu. Sila beri
statistik jumlah penangkapan ikan nelayan persisir pantai dan nelayan laut dalam mengikut tahun
dari 2008 hingga 2017. 

Y.A.B. Ketua Menteri:

24. Jabatan Perikanan Negeri Pulau Pinang tidak mempunyai statistik penangkapan ikan mengikut
KADUN.  Statistik  pendaratan  hasil  perikanan  termasuklah  ikan,  udang  dan  ikan  baja  bagi
nelayan pesisir pantai dan laut dalam di seluruh negeri Pulau Pinang mengikut rekod Jabatan
Perikanan Pulau Pinang adalah seperti di Lampiran A.

RUJ. LAMPIRAN A (NO. 24)

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

25. Apakah  perancangan  Kerajaan  Negeri  dalam  membantu  para  nelayan  meningkatkan
pendapatan  sampingan melalui  produk-produk laut  yang boleh dikomersilkan?  Jika  ada,  sila
nyatakan dengan terperinci program-program yang telah/sedang dilaksanakan. 

Y.A.B. Ketua Menteri:

25. Peningkatan pendapatan melalui penghasilan produk bernilai tambah bagi hasil laut adalah di
bawah peranan Lembaga Kemajuan Ikan Malaysia. Namun Kerajaan Negeri sentiasa membantu
usahawan  terutamanya  dari  sudut  promosi  produk  melalui  program-program  keusahawanan
anjuran Kerajaan Negeri.  Antara program yang sedang dan akan dianjurkan Kerajaan Negeri
bagi meningkatkan pendapatan sampingan nelayan adalah seperti berikut:

(i) Karnival Industri Asas Tani Pulau Pinang di luar negeri. Penganjuran program di AEON
Shah Alam telah diadakan pada 26 April hingga 1 Mei 2017. Kerajaan Negeri merancang
untuk mengadakan beberapa siri lagi program di AEON Seremban 2,Negeri Sembilan,
AEON Tebrau, Johor Bharu dan sebuah pasaraya di Kota Kinabalu, Sabah;

(ii) Sambutan Hari Petani, Penternak dan Nelayan Pulau Pinang (Agrofest 2017) pada 24
hingga 27 Ogos 2017 bertempat di Tapak Ekspo Seberang Jaya;

(iii) Sambutan Hari Petani, Penternak dan Nelayan Kebangsaan yang dijadualkan pada 28
September hingga 1 Oktober 2017 bertempat di MAEPS, Serdang; dan

(iv) Kerajaan Negeri juga telah menyediakan Tabung Usahawan Tani Muda sebagai dana
kepada nelayan yang berminat untuk mengembangkan perniagaan berasaskan produk
perikanan.

Melalui  program-program  promosi  ini  diharapkan  produk  nilai  tambah  dari  hasil  laut  dapat
dikomersilkan di pasaran yang lebih luas terutamanya di luar Pulau Pinang.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

27. Sila senaraikan berapa bilangan JKKN dalam KADUN Penaga dan nyatakan juga nama-nama
Pengerusi JKKN mengikut kawasan JKKN dalam KADUN Penaga. 

Y.A.B. Ketua Menteri:

27. Sebanyak 7 JKKK telah diwujudkan dalam KADUN Penaga. Senarai  mengikut  kawasan dan
nama Pengerusi JKKK adalah seperti berikut:

Bil Nama JKKK Pengerusi

1. JKKK Bakau Tua Mohd Zamberi bin Saad

2. JKKK Guar Kepah Mohd Yusri bin Mustafa

3. JKKK Kota Aur Mohd Radzi bin Wahab

4. JKKK Lahar Kepar Jamil bin Ismail

5. JKKK Pasir Gebu Khazai bin Mt Noh

6. JKKK Penaga Husin bin Mat Isa

7. JKKK Permatang Janggus Abdullah bin Talib

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

27. Sila nyatakan status Projek Pengangkutan Negeri Pulau Pinang. 

Y.A.B. Ketua Menteri:

27. Status terkini Projek Pelan Induk Pengangkutan Pulau Pinang sehingga akhir April 2017 adalah
seperti berikut:-

(i) Penyediaan laporan 'Environmental Impact Assessment (EIA)" bagi Bayan Lepas Light
Rail Transit (LRT) kini di peringkat akhir dan dijangka akan dikemukakan kepada Jabatan
Alam Sekitar untuk pertimbangan pada penghujung bulan Mei 2017.

(ii) Bagi Project LRT, Skim Rail (Rail Scheme) Bayan Lepas Light Rail Transit (LRT) telah
dikemukakan kepada Suruhanjaya Pengangkutan  Awam Darat  (SPAD) pada 29 Mac
2016 dan masih dalam penelitian pihak Suruhanjaya tersebut. SPAD kini dalam proses
penyediaan Pelan Induk Pengangkutan Wilayah Utara yang dijangka akan siap pada
pertengahan tahun 2018. Oleh itu, kelulusan Skim Rail ini tertakluk kepada penyiapan
Pelan Induk Pengangkutan Wilayah Utara ini.

(iii) Laporan Kajian Terperinci Impak Alam Sekitar (DEIA) bagi Projek LRT yang disediakan
oleh  Kerajaan  Negeri  adalah  komprehensif,  yang  merangkumi  sebanyak  lapan  (8)
komponen iaitu:

(a) Kajian bunyi, pemodelan dan langkah-langkah kawalan (Noise Measurement )

(b) Kajian Impak Sosial (SIA)

(c) Kajian Penghakisan (Erosion Control)

(d) Kajian Impak Trafik (TIA)

(e) Kajian Keselamatan Awam (Public Safety)

(f) Kajian Impak Visual

(g) Kajian Banjir dan Pencemaran air (Flooding And Water Pollution Studies)

(h) Kajian Pencemaran Udara (Air Pollution Studies)

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

28. Sila nyatakan status terkini projek ZIA Penaga? Adakah laporan DEIA telah diperolehi?

Y.A.B. Ketua Menteri:

28. Perlaksanaan Projek Zon Industri  Akuakultur Penaga masih di peringkat penyediaan Laporan
Penilaian Terperinci Impak Alam Sekitar (DEIA). Laporan pertama telah dibentangkan kepada
Jabatan Alam Sekitar (JAS), Putrajaya pada 22 Januari 2016 dan konsultan DEIA telah diminta
untuk menambahbaik laporan dan dibentangkan semula kepada JAS untuk pertimbangan dan
kelulusan. Pihak konsultan dalam tindakan penambahbaikan laporan DEIA telah mengadakan
beberapa  siri  perbincangan  bersama  agensi  teknikal  seperti  Jabatan  Alam  Sekitar,  Jabatan
Pengairan  Saliran  dan  Jabatan  Perhutanan  Pulau  Pinang  bagi  memastikan  laporan  terkini
mengambilkira kesemua keperluan jabatan.

Ahli  Kawasan Penaga (YB.  Datuk  Haji  Mohd Zain  Bin  Ahmad)  bertanya  kepada Y.A.B.  Ketua
Menteri:

29. (i) Apakah langkah-langkah yang telah dan  sedang diambil  oleh  Kerajaan  Negeri  untuk
membantu  golongan  muda  termasuk  graduan-graduan  universiti  yang  masih
menganggur untuk mencari pekerjaan? 

(ii) Sila nyatakan setakat  hari  ini  berapa jumlah golongan muda yang menganggur telah
berjaya dibantu oleh Kerajaan Negeri mendapatkan pekerjaan. 

Y.A.B. Ketua Menteri:

29. (i) Langkah-langkah yang telah dan sedang diambil oleh Kerajaan Negeri untuk membantu
golongan muda termasuk graduan-graduan universiti  yang  masih  menganggur  untuk
mencari pekerjaan adalah seperti berikut :

(a) Pembangunan Bandar Cassia

Kerajaan  Negeri  sedang  dalam  perancangan  untuk  membangunkan  Bandar
Cassia yang akan melibatkan aktiviti  perindustrian, perniagaan, perkhidmatan,

pusat  pentadbiran  dan  perumahan.  Selain  daripada  Business  Process
Outsourcing  (BPO)  Prime  di  Bayan  Baru,  pembangunan  International  Golf
Resort, IKEA dan Taman Tema, pembangunan Bandar Cassia dijangka menarik
penyertaan  pelabur-pelabur  luar  dan  dalam  negara  dan  dijangka  akan
mewujudkan 30,000 pekerjaan berpendapatan tinggi (high paying job).

(b) Meningkatkan Pelaburan

Dalam bidang perindustrian,  Perbadanan Pembangunan Pulau Pinang (PDC)
melalui  penjualan  tanah  kepada  pelabur-pelabur  tempatan  dan  asing,  telah
meningkatkan nilaian pelaburan kepada RM3.16 bilion dengan sasaran tawaran
pekerjaan berjumlah 11,009 jawatan di  pelbagai peringkat.  Dengan kehadiran
pelaburan  syarikat  asing  (MNCs)  seperti  Sandisk  Storage,  Bose  Systems,
Classa  Ind,  Vitrox  Tech  dan  Atotech,  ia  telah  memberi  impak  besar  kepada
perkembangan  ekonomi  dan  penyediaan  peluang  pekerjaan  kepada  rakyat
Pulau Pinang.

(c) Mempelbagaikan Jenis Pekerjaan

Di  samping  meningkatkan  jumlah  pelaburan,  langkah-langkah  strategik  juga
diambil untuk mempelbagaikan jenis pekerjaan, terutamanya pekerjaan bernilai
tinggi  (high  value  jobs)  seperti  advanced  manufacturing dalam  sektor
pembuatan,  reka  bentuk  dan  pembangunan.  Dari  segi  perniagaan,  sektor
Perkhidmatan Perniagaan Global (Global Business Services) seperti kewangan,
perkhidmatan  penyumberan  luar,  teknologi  maklumat  dan  sumber  manusia
merupakan sektor baru yang diperkenalkan. 

(d) Memperkenalkan Program Penang @ CAT

Selain  daripada  itu,  satu  program  baru  dinamakan  “Penang  Accelerator  for
Creative, Analytics & Technology (@CAT)” telah dilancarkan bagi golongan yang
ingin  menceburi  bidang  perniagaan  sebagai  perintis  pemula  niaga
(entreprenuer).  Program ini  bertujuan  untuk  membantu  usahawan  kecil  yang
terlibat  di  dalam bidang kreatif  animasi,  analisis  dan  teknologi  ataupun yang
terlibat di dalam sektor “Internet of Things”(IOT). 

Kerajaan  Negeri  turut  melaksanakan  program-program  bagi  mengalakkan
keusahawanan di kalangan rakyat Pulau Pinang khususnya bagi golongan muda
dan belia. Antara program-program yang dilaksanakan adalah seperti berikut :

(i) Projek Titian Saksama Rakyat (PTSR)

Kerajaan  Negeri  melalui  Perbadanan  Pembangunan  Pulau  Pinang
(PDC) juga telah melaksanakan Projek Titian Saksama Rakyat (PTSR)
yang  merupakan  program  mikrokredit  yang  memberikan  pinjaman
kepada  peniaga-peniaga  kecil  untuk  membantu  usahawan  tempatan,
penganggur  dan  golongan  rakyat  berpendapatan  rendah  untuk
menceburi  bidang  perniagaan.  Sehingga  bulan  April  2017,  sebanyak
RM11.71 juta telah diagihkan kepada seramai 2,540 orang usahawan.

(ii) Tabung Usahawan Tani Muda (TUTM) Negeri Pulau Pinang

Kerajaan Negeri  telah memperkenalkan Tabung Usahawan Tani Muda
(TUTM) Negeri Pulau Pinang yang memberi dorongan kepada golongan
belia termasuk para graduan untuk menjadikan sektor industri asas tani
sebagai  kerjaya  dan  berpotensi  sebagai  punca  pendapatan  yang
lumayan.  Peruntukan sebanyak RM500,000 telah disediakan di  mana
sehingga bulan April 2017, sebanyak RM330,000 telah diagihkan kepada
66 orang usahawan tani untuk menikmati kemudahan kredit ini.

(ii) Kerajaan  Negeri  melalui  Pusat  CAT  (Penang  Career  Assistance  and  Talent  Centre)
menjalankan pemadanan jawatan kepada semua golongan pencari kerja dengan yang
ditawarkan oleh industri.  Sejak penubuhan Pusat CAT pada Mac 2009 sehingga April
2017,  seramai  9,352  orang  telah  berdaftar  sebagai  pemohon  pekerjaan  di  mana
sebanyak 6,006 pemadanan jawatan telah dijalankan.

IX. Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

1. Senaraikan jumlah ibu tunggal/ibu tinggal dan OKU (kategori kecacatan) di DUN Sungai Pinang
sehingga  kini.  Apakah  perancangan  Kerajaan  Negeri  untuk  membantu  mereka  menambah
pendapatan  dan  lebih  berdikari  dalam  pelbagai  bidang  yang  bersesuaian  selain  daripada
bantuan kewangan? Sila huraikan dengan terperinci. 

Y.A.B. Ketua Menteri:

1. Berdasarkan statistik dalam sistem iSejahtera sehingga 2 Mei 2017, bilangan ibu tunggal di DUN
Sungai  Pinang  adalah  seramai  469  orang  manakala  bagi  OKU adalah  seramai  503  orang.
Pecahan mengikut kategori kecacatan OKU adalah seperti berikut:-

Bil. Kategori Kecacatan Jumlah

1. Pendengaran 44

2. Penglihatan 60

3. Pertuturan 1

4. Fizikal 204

5. Pembelajaran 150

6. Mental 31

7. Pelbagai 13

JUMLAH 503

Perancangan dan tindakan Kerajaan Negeri dalam membantu golongan ibu tunggal dan OKU
untuk menambah pendapatan serta lebih berdikari adalah seperti berikut:-

(a) Golongan ibu tunggal boleh mengikuti  kursus-kursus kemahiran yang dianjurkan oleh
agensi-agensi  Kerajaan  seperti  Penang  Skills  Development  Center  (PSDC)  di  mana
terdapat yuran kursus yang ditaja oleh Pusat Urus Zakat (PUZ), kursus dan bimbingan
keusahawanan  oleh  Unit  Usahawan  Penang  Development  Corporation (PDC)  dan
kursus-kursus ekonomi lain seperti pemasaran produk, pembungkusan, pertanian serta
bidang masakan.

(b) Mengenalpasti OKU yang layak untuk diserap masuk ke dalam perkhidmatan latihan dan
kemahiran  pekerjaan  di  Bengkel  Terlindung  dan  Pusat  Latihan  Pemulihan  dan
Perindustrian  OKU  serta  Program  Penempatan  Pekerjaan  (Job  Coach)  dengan
kerjasama Jabatan Tenaga Manusia di dalam pelbagai bidang termasuk pengendalian
makanan,  pembuatan  alat  prostetik  dan  orthotik,  elektrik  dan  elektronik,  kraftangan,
mencanting batik dan lain-lain;  

(c) Melalui dasar dan pelan tindakan Penjagaan Kanak-Kanak Pulau Pinang yang sedang
dilaksanakan  oleh  Kerajaan  Negeri,  Penang  Women's  Development  Corporation
(PWDC) telah menjalankan latihan bersubsidi bagi Kursus Asas Asuhan Kanak-kanak di
rumah kepada lebih daripada 200 orang peserta. Keutamaan penyertaaan program ini
diberikan kepada golongan ibu tunggal yang tiada punca pendapatan tetap.

(d) Memberikan bimbingan kerjaya kepada ibu tunggal dan OKU melalui  Penang Career
Assistance and Talent Centre (PenangCAT) untuk mencari pekerjaan yang bersesuaian.

(e) Menyediakan  peruntukan  bagi  Program  Peningkatan  dan  Pemulihan  Ekonomi  yang
memfokuskan kepada peniaga-peniaga kecil termasuk golongan OKU dan ibu tunggal
yang berpendapatan kurang RM3,000 sebulan dan telah beroperasi sekurang-kurangnya
setahun . Bantuan peralatan bagi perniagaan sedia ada bertujuan bagi meningkatkan
kapasiti/output perniagaan. 

(f) Kerajaan  Negeri  melalui  PWDC telah  memperkenalkan  program 'Projek Kita’.  Projek
penyertaan  rakyat  ini  sedang  dijalankan  dengan  sokongan  Majlis  Bandaraya  Pulau
Pinang (MBPP)  dan  Majlis  Perbandaran  Seberang  Perai  (MPSP)  di  bawah program
“Gender Responsive and Participatory Budgeting” (GRPB). 'Projek Kita' terbuka kepada
semua ahli komuniti di PPR Ampangan dan PPR Jalan Sungai. Dua daripada sembilan
kumpulan  yang  berjaya  mendapat  dana  Kerajaan  Negeri  adalah  milik  bersama  ibu
tunggal yang mengusahakan Projek Butik Café (perniagaan makanan dan pakaian) dan
Rumpun  Hijau  (tanaman  sayuran).  Projek-projek  tersebut  kini  dalam  proses
perlaksanaan.  Satu  laporan  hasil  analisis  projek  tersebut  akan  disediakan  untuk
mengetahui sejauh mana pendekatan 'Projek Kita'  memberi manfaat kepada komuniti
terutamanya ibu tunggal yang terlibat. 

(g) Mengadakan Karnival Pekerjaan OKU, seperti contoh pelaksanaan “OKU Career Fair”
yang  akan  diadakan  di  Sunway  Carnival  Convention  Center  tidak  lama  lagi  bagi
memastikan golongan OKU lebih berdikari dan berdaya maju dalam arus pembangunan
masa kini.  

(h) PWDC  juga  telah  menubuhkan  sebuah  program  baru  yang  dikenali  sebagai
Pemberdayaan Ekonomi Wanita (‘Women’s Economic Empowerment’- WEE). Baru-baru
ini,  program WEE telah menjalankan sebuah bengkel  Keusahawanan untuk komuniti
dengan  peserta  daripada  PPR Ampangan,  PPR Sg  Pinang,  Machang  Bubok,  serta
Kampung Chenaam. Ibu tunggal juga terlibat dalam bengkel ini.  Program WEE akan
mengadakan  initiatif  berkenaan  pemberdayaan  sosio-ekonomi  wanita  Pulau  Pinang
kelak. 

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

2. Berapakah  jumlah  terkini  permohonan  penyewaan  Perumahan  Rakyat  (PPRT)  di  bawah
Kerajaan Negeri dan kerajaan tempatan di Pulau Pinang mengikut pecahan kaum, status dan
daerah. Nyatakan: 

(i) Jumlah keseluruhan unit kosong dan unit yang telah disewakan. 

(ii) Jumlah unit dan amaun tertunggak. 

(iii) Jumlah unit yang diambil tindakan untuk pengosongan sehingga kini.

Y.A.B. Ketua Menteri:

2. Berdasarkan  rekod  Kementerian Kesejahteraan  Bandar,  Perumahan dan Kerajaan Tempatan
(KPKT), jumlah Projek Perumahan Rakyat (PPR) di seluruh Negeri Pulau Pinang yang dibina
oleh Kerajaan Persekutuan adalah seperti di jadual berikut:-

No. Projek Daerah Bil. Unit

1. Jalan Zainal Abidin Timur Laut 316

2. Taman Bagan Jaya Seberang Perai Utara 382

3. Permatang Tok Subuh* Seberang Perai Tengah 231

4. Mak Mandin* Seberang Perai Utara 70

Jumlah Unit 999

Untuk  PPR  Permatang  Tok  Subuh  dan  PPR  Mak  Mandin,  kerja-kerja  pembinaan  PPR  ini
dijangka siap pada 17 Ogos 2017 dan 20 Disember 2017 masing-masing.  

Manakala PPR lain yang diseliakan oleh Kerajaan Negeri Pulau Pinang adalah seperti berikut:-

No. Projek Daerah Bil. Unit

1. Ampang Jajar Seberang Perai Utara 760

2. Desa Wawasan Seberang Perai Tengah 912

Jumlah Unit 1,672

Seterusnya PPR yang adalah dibawah Majlis Bandaraya Pulau Pinang dan Majlis Perbandaran
Seberang Perai adalah seperti berikut:-

No. Projek Daerah Bil. Unit

1. Jalan Sungai Timur Laut 529

2. Ampangan Seberang Perai Tengah 250

Jumlah Unit 779

Kadar sewa yang dikenakan adalah sebanyak RM124.00 sebulan bagi PPR di Taman Manggis
dan Taman Bagan Jaya. Manakala bagi PPR di Desa Wawasan, Ampang Jajar, Jalan Sungai dan
Ampangan, kadar sewa yang dikenakan adalah sebanyak RM100.00 sebulan. 

Sehingga 30 April 2017, Sistem Maklumat Perumahan merekodkan sebanyak 2,160 permohonan
PPR yang masih berada dalam 'Senarai Menunggu'.  Statistik permohonan mengikut pecahan
kaum, status dan daerah adalah seperti di Lampiran A.

(i) Sebanyak  2,819  daripada  jumlah  keseluruhan  3,153  unit  PPR  telah  disewakan.
Manakala baki 334 unit masih kosong dan dalam proses tawaran kepada pemohon. 

(ii) Berdasarkan  laporan  kewangan  untuk  suku  ketiga  tahun  2017,  jumlah  terkumpul
tunggakan  sewa  unit-unit  PPR  di  Pulau  Pinang  adalah  sebanyak  RM6,250,873.08
melibatkan seramai 2,018 orang penyewa.

(iii) Di  antara bulan Januari  2016 hingga Mac 2017, sebanyak 49 tindakan pengosongan
telah  dilaksanakan  ke  atas  penyewa-penyewa  yang  bertunggakan  dan  dikenalpasti
melanggar syarat penyewaan.

RUJ. LAMPIRAN A (NO. 2)

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

3. Huraikan: 

(i) Berapakah buah pondok perhentian bas di Pulau Pinang? 

(ii) Adakah semua pondok perhentian bas ini mempunyai ciri -ciri mesra OKU dan dipasang
lampu demi menjamin keselamatan pada waktu malam? 

(iii) Apakah perancangan Kerajaan Negeri untuk menambah baik kegunaan perhentian bas
misalnya dari segi pendidikan dan penyebaran polisi kerajaan? 

Y.A.B. Ketua Menteri:

3. (i) Setakat bulan Mac 2017, jumlah pondok perhentian bas di Pulau Pinang adalah 1645
buah  yang  mana  sebanyak  566  buah  pondok  perhentian  bas  di  bahagian  Pulau
manakala 1079 lagi di bahagian Seberang Perai. 

(ii) Kerajaan  Negeri  melalui  kedua-dua  Pihak  Berkuasa  Tempatan  (PBT)  kini  sedang
berusaha untuk membina dan menaiktaraf semua pondok perhentian bas dengan ciri-ciri
kemudahan OKU termasuk pemasangan lampu pada pondok perhentian  bas secara
berperingkat.  Pada ketika ini  tidak semua pondok perhentian bas mempunyai  ciri-ciri
mesra OKU. Berdasarkan rekod setakat bulan Mac 2017, sebanyak 277 buah pondok
perhentian bas di  seluruh Negeri  Pulau Pinang mempunyai ciri-ciri  mesra OKU yang
mana merangkumi 167 di bahagian Pulau dan 110 di bahagian Seberang Perai. 

Bagi  tahun  2017,  Majlis  Bandaraya  Pulau  Pinang  (MBPP)  telah  memperuntukkan
sebanyak RM60,000.00 untuk pemasangan lampu pada pondok perhentian bas sedia
ada.  MBPP  juga  telah  membuat  panggilan  Request  For  Proposal  (RFP) untuk
menyelenggara sebanyak 76 buah pondok perhentian bas baru yang dibina oleh MBPP.
Melalui panggilan RFP ini, pencahayaan akan disediakan di pondok-pondok perhentian
bas yang dikenalpasti  demi keselamatan pengguna-pengguna bas awam pada waktu
malam. 

Manakala di Majlis Perbandaran Seberang Perai (MPSP), bagi pondok perhentian bas
yang  baru,  MPSP telah  mensyaratkan  kepada  pemaju  untuk  diletakkan  di  kawasan
berdekatan dengan lampu jalan. Langkah ini dapat menjimatkan kos penyelenggaraan
dan dalam masa yang sama dapat mencerahkan kawasan pondok perhentian bas bagi
menjamin keselamatan pada waktu malam.  

(iii) MBPP juga  menggunakan pondok perhentian bas untuk pendidikan  dan penyebaran
polisi kerajaan. Pada tahun 2016, MBPP telah memperuntukkan sebanyak RM11,426.80
untuk pemasangan poster iklan untuk Pengasingan Sisa di Punca (PSP) pada sebelas
(11)  buah pondok perhentian bas yang dibina oleh MBPP.  Pesanan kerajaan seperti
Cleaner, Greener, Healthier and  Safer Penang juga dipamerkan di sebahagian pondok
bas.  MBPP juga mempunyai perancangan untuk menambah lagi  poster dan paparan
berkaitan dengan pendidikan dan polisi kerajaan secara berperingkat.

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

4. Bilangan gelandangan semakin bertambah. Sila nyatakan: 

(i) Statistik jumlah gelandangan di  Pulau Pinang terutamanya di  kawasan Daerah Timur
Laut mengikut pecahan kaum dan status; 

(ii) Punca bertambahnya bilangan gelandangan; dan 

(iii) Apakah perancangan Kerajaan Negeri sama ada dari segi jangka panjang atau jangka
pendek untuk membantu golongan gelandangan?

Y.A.B. Ketua Menteri:

4. (a) Berdasarkan  statistik  tahun  2016,  jumlah  keseluruhan  gelandangan  di  Pulau  Pinang
adalah seramai 523 orang dimana 403 orang berada di Daerah Timur Laut. Pecahan
mengikut kaum bagi DTL adalah seperti berikut:-

KAUM JUMLAH (ORANG)

Cina 148

Melayu 107

India 69

Lain-lain (Bukan Warganegara) 79

JUMLAH 403

 

(b) Di antara punca berlakunya peningkatan golongan gelandangan adalah:-

(i) Kemiskinan;

(ii) Kehilangan pekerjaan;

(iii) Pendapatan tidak mencukupi;

(iv) Ketagihan arak;

(v) Kemurungan;

(vi) Masalah Mental;

(vii) Berpenyakit;

(viii) Bekas banduan;

(ix) Penagih dadah / bekas penagih;

(x) Pengabaian (pesakit kronik / penghidap HIV / menukar agama);

(xi) Penceraian;

(xii) Lari dari rumah;

(xiii) Pendatang Larian / Asing / Negeri Jiran yang mencari kerja atau rezeki 

(xiv) Kos sewa rumah / bilik yang tinggi;

(xv) Gemar  menjadi  peleseran  akibat  makanan  percuma  dan  sumbangan  orang
ramai; dan 

(xvi) Kemudahan awam yang selesa.

(c) Antara  langkah  Kerajaan  Negeri  dalam  menyelesaikan  isu  gelandangan  ini  adalah
seperti berikut:-

(i) Melancarkan program “Empowering The Street Citizens”  yang bertujuan untuk
membantu  dan  mendayaupayakan  golongan  gelandangan  di  Pulau  Pinang.
Program ini bersifat “Tri-Partite Venture” yang menggabungkan sektor kerajaan,
swasta dan pertubuhan badan bukan kerajaan (NGO). Di bawah program ini,
gelandangan akan  ditempatkan  di  sebuah rumah  atau  bangunan yang akan
dibekalkan dengan keperluan asas seperti makanan, pakaian dan tempat tinggal
yang  selesa  sebagai  permulaan.  Selepas  tamat  tempoh  penempatan,
gelandangan  ini  diharapkan  dapat  berdikari  dan  berintegrasi  dengan
masyarakat.  Pengurusan  penempatan  gelandangan  ini  dicadangkan
dikendalikan oleh pihak pertubuhan badan bukan kerajaan (NGO) yang dikenal
pasti  oleh  pihak  Kerajaan  Negeri;  Cara  ini  juga  dapat  mengkaji  selidik  dan
memahami  golongan  gelandangan  dari  segi  demographic,  geographic serta
psycho-graphic;

(ii) Menjalankan intervensi kerja sosial berkonsepkan “Community Care” di mana
golongan gelandangan yang mampu bekerja  dan produktif  diberikan bantuan
kebajikan dan sewaan bilik di rumah PPR atau rumah sewa serta diberi galakan
dan peluang pekerjaan untuk hidup berdikari; 

(iii) Menjalankan aktiviti-aktiviti berikut bagi membantu golongan gelandangan:-

(a) Menjalankan  operasi-operasi  menyelamat  gelandangan  secara
bersepadu, berkala dan melalui aduan orang awam atau media. Operasi
bersepadu  turut  melibatkan  beberapa  agensi  yang  berkaitan  seperti
Majlis  Bandaraya  Pulau  Pinang  atau  Majlis  Perbandaran  Seberang
Perai,  PDRM,  Jabatan  Imigresen,  RELA,  Agensi  Anti  Dadah
Kebangsaan, Pejabat Kesihatan dan Jabatan Pendaftaran Negara; 

(b) Menjalankan Perintah Pemulihan melalui Akta Orang Papa 1977; 

(c) Penempatan  golongan  gelandangan  di  Institusi  seperti  Rumah  Seri
Kenangan dan Desa Bina Diri yang diuruskan oleh Jabatan Kebajikan
Masyarakat (JKM);

(d) Penempatan  golongan  gelandangan  di  Institusi  seperti  Rumah  Seri
Kenangan dan Desa Bina Diri yang diuruskan oleh JKM;

(e) Mendapatkan khidmat pusat jagaan di institusi swasta dan NGO; 

(f) Merujuk  golongan  gelandangan  kepada  agensi-agensi  kerajaan  yang
lain  seperti  Jabatan  Kesihatan  bagi  gelandangan  yang  mempunyai
masalah  mental  atau  Agensi  Anti  Dadah  Kebangsaan  (AADK)  bagi
gelandangan yang terlibat dengan dadah; 

(g) Mesyuarat  antara  agensi  kerajaan  bagi  kerjasama  dan  tindakan
penguatkuasaan; dan 

(h) Melaksanakan  Kempen  “Bijak  Memberi  Elak  Tertipu”  untuk  memberi
kesedaran  kepada  orang  ramai  dan  NGO  bagi  tidak  menggalakan
pemberian  sumbangan yang dapat  menggalakkan  golongan ini  untuk
terus memilih menjadi gelandangan.

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

5. Sila nyatakan: 

(i) Jumlah kenderaan usang/terbiar yang telah disita/ditunda oleh MBPP dan yang masih
dalam stor MBPP sehingga kini. 

(ii) Jumlah kenderaan usang/terbiar yang telah dikeluarkan notis tetapi masih dalam proses
penundaan. 

(iii) Apakah perancangan MBPP untuk menangani masalah kenderaaan usang/ terbiar yang
semakin berleluasa?

Y.A.B. Ketua Menteri:

5. (i) Rekod jumlah kenderaan buruk/usang yang masih dalam simpanan stor MBPP sehingga
tahun 2017 adalah sebanyak 257 buah.

(ii) Jumlah kenderaan buruk/usang yang telah dikeluarkan notis dan tindakan bagi tahun
2014 sehingga 2017 adalah seperti di Jadual 1. 

Jadual 1 :  Jumlah kenderaan buruk/usang yang dikeluarkan notis dan tindakan
dari tahun 2014 – 2017.

Bil Tahun Jumlah Notis / Tindakan

1 2014 78

2 2015 285

3 2016 182

4 2017 112

Jumlah 657

 

(iii) Beberapa  perancangan  yang  dilakukan  oleh  pihak  Majlis  Bandaraya  Pulau  Pinang
(MBPP)  bagi  menangani  masalah  kenderaan  usang/terbiar  yang  semakin  berleluasa
adalah seperti berikut:

(a) Membuat  beberapa  perubahan  masa  dan  kaedah  dalam  mempercepatkan
proses pelupusan kereta buruk;

(b) Mengadakan  perbincangan  dengan  agensi  luar  bagi  penambahbaikan  dalam
mendapatkan maklumat pemilik;

(c) Melakukan  tindakan  penguatkuasaan  yang  lebih  efektif  terhadap  kereta
buruk/usang;

(d) Mengadakan perbincangan bersama pihak Jabatan Pengangkutan Jalan (JPJ),
Polis  Diraja  Malaysia  (PDRM)  dan  Suruhanjaya  Pengangkutan  Awam  Darat
(SPAD) bagi menyelesaikan masalah kenderaan usang/terbiar. 

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

6. Sila huraikan tunggakan sewaan tahunan PPR Kerajaan Negeri, MBPP dan MPSP sejak 2008
hingga kini. 

(i) Berapakah jumlah unit kekosongan dan bilangan pemohon yang masih dalam senarai
menunggu? Senaraikan. 

(ii) Apakah perancangan Kerajaan Negeri  untuk menangani  masalah tunggakan sewaan
yang timbul sekian lama ini?

Y.A.B. Ketua Menteri:

6. Berdasarkan  rekod  Kementerian Kesejahteraan  Bandar,  Perumahan dan Kerajaan Tempatan
(KPKT), jumlah Projek Perumahan Rakyat (PPR) di seluruh Negeri Pulau Pinang yang dibina
oleh Kerajaan Persekutuan adalah seperti di jadual berikut:-

No. Projek Daerah Bil. Unit

1. Jalan Zainal Abidin Timur Laut 316

2. Taman Bagan Jaya Seberang Perai Utara 382

3. Permatang Tok Subuh* Seberang Perai Tengah 231

4. Mak Mandin* Seberang Perai Utara 70

Jumlah Unit 999

Untuk  PPR  Permatang  Tok  Subuh  dan  PPR  Mak  Mandin,  kerja-kerja  pembinaan  PPR  ini
dijangka siap pada 17 Ogos 2017 dan 20 Disember 2017 masing-masing. 

Manakala PPR lain yang diseliakan oleh Kerajaan Negeri Pulau Pinang adalah seperti berikut:-

No. Projek Daerah Bil. Unit

1. Ampang Jajar Seberang Perai Utara 760

2. Desa Wawasan Seberang Perai Tengah 912

Jumlah Unit 1,672

Seterusnya PPR yang adalah dibawah Majlis Bandaraya Pulau Pinang dan Majlis Perbandaran
Seberang Perai adalah seperti berikut:-

No. Projek Daerah Bil. Unit

1. Jalan Sungai Timur Laut 529

2. Ampangan Seberang Perai Tengah 250

Jumlah Unit 779

Kadar sewa yang dikenakan adalah sebanyak RM124.00 sebulan bagi PPR di Taman Manggis
dan Taman Bagan Jaya. Manakala bagi PPR di Desa Wawasan, Ampang Jajar, Jalan Sungai
dan Ampangan, kadar sewa yang dikenakan adalah sebanyak RM100.00 sebulan.

Sehingga 31 Mac 2017, jumlah terkumpul tunggakan sewa unit-unit PPR di Pulau Pinang adalah
sebanyak  RM6,250,873.08.  Pecahan  jumlah  terkumpul  mengikut  tahun  dan  jabatan  yang
menyelia adalah seperti di jadual berikut:-

Tahun
Jumlah Tunggakan Tahunan Projek Perumahan Rakyat (PPR)

Bahagian Perumahan MBPP MPSP

2008 1,258,972.00 973,092.40 27,900.00

2009 1,533,544.00 598,833.33 38,000.00

Tahun Jumlah Tunggakan Tahunan Projek Perumahan Rakyat (PPR)

2010 2,066,486.00 572,531.74 54,300.00

2011 2,529,218.00 618,528.81 51,600.00

2012 3,252,176.00 722,256.38 56,900.00

2013 3,905,178.00 674,968.72 63,000.00

2014 4,523,274.00 498,712.46 46,800.00

2015 5,150,176.00 367,086.40 35,400.00

2016 5,762,732.00 281,218.90 45,700.00

31 Mac 2017 5,943,656.08 272,917.00 34,300.00

 

(i) Sehingga kini masih terdapat sebanyak 334 unit PPR yang belum diisi. Pada masa yang
sama,  Sistem  Maklumat  Perumahan  setakat  ini  telah  merekodkan  sebanyak 2,160
permohonan PPR yang masih berada dalam 'Senarai Menunggu'. Kedudukan unit-unit
kosong berbanding lokasi permohonan adalah seperti di jadual berikut:-

PPR
Bil. Unit

Keseluruhan
Bil. Unit
Kosong

Bil.
Permohonan

Daerah Timur Laut    

1. Taman Manggis 316 1 682

2. Jalan Sungai 529 4 503

Seberang Perai Utara    

3. Taman Bagan Jaya 382 2 185

4. Ampang Jajar 760 66 521

Seberang Perai Tengah    

5. Desa Wawasan 912 255 223

6. Ampangan 250 6 46

JUMLAH 3,149 334 2,160

Jadual ini  jelas  menunjukkan  bahawa  jumlah  permohonan  yang banyak  tertumpu  di
Daerah Timur Laut. Namun begitu, pengisian tidak dapat dibuat disebabkan bilangan
unit  yang sangat  terhad di  PPR Taman Manggis  dan PPR Jalan Sungai.  Manakala
pengisian di PPR Desa Wawasan masih belum dapat dibuat sepenuhnya disebabkan
jumlah  kehadiran  pemohon  semasa  sesi-sesi  temuduga  yang  kurang
memberansangkan. Hanya seramai 39 orang pemohon yang hadir berbanding 85 orang
yang dipanggil untuk sesi temuduga pada 13 dan 14 April 2016. Selain itu, seramai 78
orang  pemohon  dalam  senarai  menunggu  PPR  Desa  Wawasan  tidak  dapat  diberi
keutamaan  disebabkan  berstatus  bujang  (27  orang)  atau  ibu/bapa  tunggal  tanpa
tanggungan (51 orang).  Meskipun begitu,  proses tawaran diteruskan dari  semasa ke
semasa. Bahagian Perumahan pada masa ini  sedang menyediakan kertas perakuan
kepada YB EXCO Perumahan untuk seramai 63 orang pemohon bagi proses kelulusan
akhir.

(ii) Bagi  menangani  masalah  tunggakan  ini,  Kerajaan  Negeri  dan  kedua-dua  Pihak
Berkuasa Tempatan (PBT) telah melaksanakan inisiatif-inisiatif berikut:-

(i) mengambil  pendekatan  human  touch di  mana  pengurus-pengurus  Pejabat
Rancangan  Perumahan  telah  diarahkan  supaya  mengadakan  lawatan  ke
sekurang-kurangnya 10 unit  bertunggakan tinggi setiap bulan. Tujuan lawatan
adalah  untuk  mengenalpasti  kes-kes  yang  memerlukan  bantuan  untuk
dipanjangkan  kepada  agensi  pemberi  bantuan  seperti  Zakat  Pulau  Pinang,
Agenda Ekonomi Saksama (AES) Kerajaan Negeri Pulau Pinang dan Jabatan
Kebajikan Masyarakat (JKM);

(ii) menubuhkan  Jawatankuasa  Penyelarasan  Tindakan  Penguatkuasaan  yang
dipengerusikan  oleh  YB  Exco  Perumahan  sebagai  platform  untuk
membentangkan  dan  mempertimbangkan  rayuan  dan  permohonan  bayaran
tunggakan secara ansuran; 

(iii) melaksanakan penguatkuasaan bermula dengan serahan notis tuntutan, arahan
mengosongkan unit dan tindakan-tindakan mahkamah. Sehingga kini, terdapat
sebanyak  320  kes  yang  masih  aktif  dan  berada  dalam  tindakan  Pejabat
Penasihat Undang-Undang Negeri Pulau Pinang (PUNPP); 

(iv) membuka  kaunter  kutipan  dan  kaunter  bergerak  pada  hari  Sabtu  minggu
pertama  dan  ketiga  setiap  bulan  bagi  memudahkan  penduduk  membuat
bayaran; dan 

(v) menjalin  kerjasama  dengan  Perbadanan  Kemajuan  Wanita  Pulau  Pinang
(PWDC)  untuk  melaksanakan  program  Gender  Responsive  Participatory
Budgetting (GRPB).  Melalui  program ini,  penduduk dilibatkan dalam pelbagai
aktiviti  dan  perancangan  pengurusan  PPR  bagi  menyuntik  semangat
kebersamaan dan kepunyaan (sense of belonging) dengan kawasan perumahan
mereka.  Pelaksanaan program ini  di PPR Jalan  Sungai  dan PPR Ampangan
telah menunjukkan perkembangan yang sangat positif. Dari itu, usaha sedang
dijalankan untuk mengembangkan lagi inisiatif ini kepada PPR-PPR yang lain.
Aktiviti  yang terkini  diadakan adalah Karnival  Suai Mesra bersama penduduk
PPR Desa Wawasan pada 7 Mei 2017.

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

7. Pulau Pinang terkenal sebagai  Food Paradise. Dimaklumkan harga makanan telah meningkat
melampau misalnya di kompleks makanan MBPP di mana harga sewaan yang murah. Apakah
perancangan/ tindakan Kerajaan Negeri untuk menangani permasalahan harga yang melampau
tinggi yang bakal menjejaskan nama  Food Paradise yang satu-satunya faktor utama menarik
pelancong ke Pulau Pinang? Huraikan.  

Y.A.B. Ketua Menteri:

7. Pada dasarnya Kerajaan Negeri  tidak mempunyai kuasa untuk mengawal atau membendung
kenaikan harga barang makanan bermasak yang meningkat dari semasa ke semasa. Ini adalah
disebabkan  oleh  faktor  penawaran  dan  permintaan  dalam  sistem  pasaran  bebas.  Tiada
penetapan harga siling bagi makanan bermasak yang dijual di pasaran. Terdapat banyak faktor
yang mempengaruhi kenaikan harga makanan, antaranya adalah berpunca dari kenaikan harga
bahan mentah seperti sayur, daging serta peningkatan kos operasi yang lain seperti sewa premis,
kos utiliti, gaji pekerja dan lain-lain kos. Faktor-faktor ini telah memberi kesan secara langsung
kepada harga makanan bermasak.  Kawalan serta penguatkuasaan harga barangan termasuklah
terhadap  peniaga yang menaikkan harga barangan secara melampau dan sewenang-wenangnya
adalah  di  bawah  bidangkuasa   Kementerian  Perdagangan  Dalam  Negeri,  Koperasi  dan
Kepenggunaan  (KPDNKK).  Tindakan  boleh  diambil  melalui  Akta  Kawalan  Harga  dan
Antipencatutan  2011  terhadap  peniaga  yang  mengambil  keuntungan  secara  berlebihan  bagi
melindungi kepentingan pengguna.  

Kerajaan Negeri telah mengambil langkah seperti mengadakan kempen kesedaran dan mendidik
masyarakat pengguna tentang hak-hak mereka yang perlu diketahui dan dipertahankan serta
melaporkan kepada pihak KPDNKK sekiranya terdapat sebarang aktiviti peniaga yang menyalahi
undang-undang dan melanggar  hak pengguna.  Dalam usaha ini,  Kerajaan  Negeri  juga turut
mengadakan kempen mempromosi  kedai harga  murah. Di  samping itu,  Kerajaan  Negeri  juga

bekerjasama  dengan  KPDNKK dalam  menjalankan  pemeriksaan  bagi  memastikan  peniaga-
peniaga tidak melakukan perbuatan mencatut atau apa-apa aktiviti lain yang boleh menjejaskan
kedudukan harga barang keperluan, termasuk harga makanan di restoran-restoran.

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

8. Perniagaan 'Food Truck' semakin disambut baik. 

(i) Nyatakan bilangan pemohon Food Truck dan bilangan yang diberikan lesen oleh MBPP
dan MPSP sehingga kini; 

(ii) Huraikan garis panduan untuk kelulusan lesen perniagaan oleh kerajaan tempatan; 

(iii) Apakah perancangan dan usaha Kerajaan Negeri  untuk membantu perniagaan  Food
Truck? Sila nyatakan. 

Y.A.B. Ketua Menteri:

8. (i) Jumlah  keseluruhan  permohonan  food  truck yang  telah  dikemukakan  kepada  Pihak
Berkuasa Tempatan (PBT) adalah sebanyak 25 iaitu sebanyak 20 di  kawasan Majlis
Bandaraya Pulau Pinang (MBPP) dan 5 di kawasan Majlis Perbandaran Seberang Perai
(MPSP). Kesemua 25 permohonan tersebut telah diberikan kelulusan. 

(ii) Buat  masa  kini,  kedua-dua  PBT tidak  mengeluarkan  lesen  khusus  bagi  pengusaha-
pengusaha  food truck. Semua aktiviti  food truck ini hanya dilesenkan di bawah aktiviti
penjaja  bergerak  berdasarkan  kepada  kesesuaian  kawasan  dan  tahap  keselamatan
sesuatu lokasi.  Walau bagaimanapun, Kerajaan Negeri  sedang berkerjasama dengan
Kementerian Kesejahteraan Bandar, Perumahan dan Kerajaan Tempatan (KPKT) dalam
merangka garis panduan untuk diguna pakai oleh semua PBT di seluruh negara.  

(iii) Perancangan Kerajaan Negeri dalam menyokong aktiviti  food truck ini adalah dengan
memudahkan proses permohonan aktiviti  food truck berdasarkan kepada kesesuaian
dan keselamatan sesuatu lokasi. Selain itu, PBT turut membenarkan pengusaha  food
truck menjalankan  perniagaannya  di  kawasan  pasar  malam  dan  mini  karnival  yang
dianjurkan dari semasa ke semasa.

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

9. Unit  komersial MBPP di Projek Turnkey Taman Sri  Pinang Jalan Sungai mengalami masalah
penyelenggaraan dan kurang sambutan. Sila huraikan: 

(i) Jumlah keseluruhan unit dan status unit komersial yang masih terbengkalai; 

(ii) Perancangan  atau  usaha  MBPP  untuk  mempromosikan  tempat  tersebut  misalnya
dijadikan suatu Halal Hub, pusat komuniti amal dan sebagainya.

Y.A.B. Ketua Menteri:

9. (i) Jumlah  keseluruhan  unit  komersial  adalah  sebanyak  413  unit  dan  yang  masih
terbengkalai adalah 207 unit di kedua-dua Blok 28 dan Blok 1. Perinciannya seperti di
bawah:

JENIS
JUMLAH

KESELURUHAN UNIT
KOMERSIAL

UNIT KOMERSIAL YANG
TERBENGKALAI

BAKI UNIT
KOMERSIAL

KEDAI (Blok
28)

147 93 54

KEDAI (Blok
1)

266 114 152

JUMLAH 413 207 206

Sehingga  kini  (April  2017),  Majlis  Bandaraya  Pulau  Pinang  (MBPP)  telah
membelanjakan sejumlah RM320,531.44 sejak tahun 2014 bagi menjalankan kerja-kerja
pembersihan dan pembaikan seperti penggantian pintu, lantai pecah, pemasangan pintu
dan  'grill' akibat  vandalisme  yang  sering  berlaku.  Ini  telah  menyebabkan  unit-unit

komersial ini sering dirosakkan dan peralatan yang telah dipasang sering dicuri. Oleh itu,
MBPP sentiasa memantau kawasan ini agar sentiasa dalam keadaan baik dan sesuai
untuk dihuni.

(ii) Antara perancangan atau usaha MBPP untuk mempromosikan tempat tersebut adalah
dengan mempromosikan unit komersial MBPP di Taman Sri Pinang ini melalui: 

(a) Makluman  di  laman  sesawang  MBPP serta  iklan  yang  ditampal  di  unit-unit
berkenaan dan di papan-papan notis;

(b) MBPP turut berkerjasama dengan  Penang Women's Development Corporation
(PWDC)  untuk  membuat  kajian  penggunaan  unit-unit  tersebut  mengikut
keperluan penduduk di  kawasan tersebut  dan mencadangkan kepada pihak-
pihak  yang  berminat  untuk  menyewa  atau  menggunakan  unit-unit  komersial
tersebut; dan

(c) MBPP kini  sedang  dalam rundingan  untuk  menyewakan  100  unit  komersial
Taman Sri  Pinang kepada satu  syarikat  yang berminat  untuk menjadikannya
sebagai  Penang Halal Souq Centre, yang akan menjual produk-produk seperti
makanan, minuman, kosmetik, makanan kesihatan dan juga menjadikan satu
pusat perniagaan makanan bergerak (food truck).

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

10. Astaka Serina Bay di  Hilir  Sungai  Pinang tidak mendapat  sambutan baik  dan telah menjadi
serupa  white elephant.  Ini telah menjejaskan usaha Kerajaan Negeri  untuk membantu rakyat
menjana pendapatan melalui berniaga. Huraikan; 

(i) Latar belakang dan status terkini Astaka Serina Bay 

(ii) Perancangan/usaha Kerajaan Negeri untuk menjadikan ia lebih mampan.

Y.A.B. Ketua Menteri:

10. (i) Selaras dengan pembangunan unit kediaman Serina Bay, Kompleks Astaka Serina Bay
telah  disyaratkan  kepada  pemaju  untuk  disediakan  dan  diserahkan  kepada  Majlis
Bandaraya Pulau Pinang (MBPP) pada tahun 2006. Setiap tahun, terdapat peniaga yang
akan menyerahkan semula gerai berkenaan kerana aktiviti di kawasan berkenaan tidak
mendapat  sambutan  daripada  masyarakat.  Status  terkini  Astaka  Serina  Bay  adalah
MBPP telah menswastakan pengurusan kompleks tersebut tetapi kompleks berkenaan
masih gagal menarik perhatian pengunjung berikutan lokasi yang tidak strategik.

(ii) Pihak MBPP sedang mengkaji sama ada keperluan astaka berkenaan digunakan bagi
tujuan aktiviti perniagaan atau melihat semula keperluan komuniti di kawasan berkenaan.
Satu  pasukan  kerja  dibentuk  untuk  meneliti  keperluan  bagi  penukaran  kegunaan
bangunan berkenaan.

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

11. Senaraikan  projek  yang  telah  dibajetkan  oleh  MBPP untuk  dilaksanakan  di  KADUN Sungai
Pinang sejak tahun 2013 hingga kini. Huraikan sama ada semua projek yang dibajetkan telah
sempurna dilaksanakan? Jika tidak, kenapa? 

Y.A.B. Ketua Menteri:

11. Bilangan  projek  yang  telah  dibajet  dan  dilaksanakan  oleh  Majlis  Bandaraya  Pulau  Pinang
(MBPP) di KADUN Sungai Pinang dari tahun 2013 hingga kini adalah sebanyak 33 projek yang
bernilai  RM23,095,825.60.  Sejumlah  30  projek  dengan  jumlah  kos  perbelanjaan  sebanyak
RM21,895,825.60 daripada 33 projek tersebut telah siap dilaksanakan. Walau bagaimanapun,
sejumlah  (tiga)  3  projek bernilai  sebanyak RM1,200,000.00  tidak dapat  dilaksanakan kerana
kerja perobohan bangunan sedia ada belum dilakukan. Kajian telah dilakukan dan mendapati
tapak tersebut tidak sesuai serta tiada pembida. Maklumat terperinci adalah seperti di Lampiran
A. 

RUJ. LAMPIRAN A (NO. 11)

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

12. Kes pokok tumbang sering berlaku terutamanya musim hujan. Huraikan kaedah yang diambil
oleh MBPP dalam pemantauan pertumbuhan/keadaan pokok-pokok. Insiden pokok tumbang di
337-C, Jalan Perak pada 18/9/2016 mengakibatkan kerosakan harta benda penduduk. Tuduhan
bahawa jabatan tidak mengambil serius/tindakan proaktif tentang aduan dibuat oleh penduduk
sebelum berlakunya insiden. Sila beri penjelasan. 

Y.A.B. Ketua Menteri:

12. Pemantauan terhadap pokok-pokok dilaksanakan secara berkala oleh Majlis Bandaraya Pulau
Pinang (MBPP). Jadual berkala untuk kerja-kerja memangkas pokok seperti di Lampiran A.

MBPP telah mengambil inisiatif untuk memeriksa status dan keperluan pokok bagi membantu
pokok teduhan terutama pokok warisan di  Pulau Pinang agar hidup subur,  sihat,  cantik  dan
selamat kepada orang awam. Bagi menjamin pokok-pokok dapat terus dipelihara dan dikekalkan
di  kawasan  bandar,  pelaksanaan  kerja-kerja  pengumpulan  data  inventori  pokok  telah  mula
dilaksanakan  oleh  MBPP  untuk  memberi  sumbangan  kepada  persekitaran,  identiti  bandar,
warisan  sejarah  dan  khazanah di  masa hadapan.  Selain  itu,  kajian  ini  juga  bertujuan  untuk
memelihara  pokok-pokok  besar,  veteran  dan  bernilai  mengikut  kehendak  Akta  A  933  dari
ancaman penebangan atau gangguan dalam proses pembangunan.

Kerja-Kerja  Melaksana,  Mengurus  Serta  Menyiapkan  Pengumpulan  Data  Inventori  Pokok,
Penilaian Risiko Pokok (Tree Risk Assessment) Dan Penilaian Ekonomi Pokok (Tree Economic
Evaluation) telah dimulakan MBPP pada tahun 2013. Pelaksanaan kerja-kerja ini juga adalah
sebagai salah satu keperluan menyokong pelaksanaan Perintah Pemeliharaan Pokok (Bahagian
V(A) Akta 172) di bawah Akta Perancangan Bandar dan Desa (1976) dan kerja-kerja ini dilakukan
oleh arboris bertauliah berdasarkan borang penilaian yang diikiraf oleh International Society of
Arboriculture (ISA).

Hingga kini, sebanyak 4,200 pokok telah diinventori dan pada tahun 2017 sebanyak 6,000 pokok
lagi  akan  diinventorikan  dengan  melantik  syarikat  melalui  sebutharga  terbuka.  Kerja-kerja
dijangka akan bermula pada suku ketiga tahun 2017. Maklumat-maklumat seperti jenis pokok,
bilangan pokok, lokasi dan kedudukan pokok, saiz pokok, status kesihatan semasa pokok serta
keperluan penyelenggaraan untuk setiap pokok dapat direkodkan melalui  pelaksanaan kerja-
kerja ini.

MBPP  juga  telah  mewujudkan  sistem  PeTIS  (Penang  Tree  Information  System)  yang
menyediakan platform bagi menyimpan data inventori pokok dalam satu pangkalan data secara
lebih  sistematik  dan  selamat.  Sistem  ini  juga  menyediakan  peta  pokok  berdigital  bagi
menunjukkan lokasi pokok atau kelompok pokok yang tertakluk kepada Perintah Pemeliharaan
Pokok.  Sistem  ini  juga  dapat  membantu  keberkesanan  pengurusan  pokok  dalam  konteks
kehendak perintah pewartaan pokok dan pemantauan pokok dapat dilaksanakan dengan lebih
berkesan.  Kerajaan  Negeri  mengambil  berat  tentang  keselamatan  penduduk  dan  telah
mengambil langkah-langkah seperti di atas untuk mengurangkan risiko pokok tumbang. 

Insiden pokok tumbang di 337-C, Jalan Perak pada 18 September 2016 yang mengakibatkan
kerosakan harta  benda penduduk berlaku bukan kerana  MBPP tidak  mengambil  serius atau
tindakan proaktif tentang aduan yang diterima. Seperti dimaklumkan oleh pengadu, MBPP telah
menerima aduan melalui telefon bertarikh 5 Mac 2016 berhubung permohonan pemangkasan
pokok di hadapan premis 337-C Jalan Perak. Pemohon telah memohon kepada MBPP untuk
membuang pokok tumpangan (pokok dedalu) yang akan menyebabkan pokok besar ini  mati.
MBPP telah mengambil tindakan pemangkasan pokok tersebut pada 22 Mac 2016. Pokok dedalu
yang dimaksudkan oleh pengadu adalah sebenarnya pokok memanjat. Pokok tumpang ini tidak
menyebabkan pokok mati kerana pokok ini merupakan jenis epifit. Pokok besar tersebut tumbang
pada 18 September 2016 kerana cuaca hujan lebat dan angin kencang pada hari tersebut. Oleh
itu, tuduhan MBPP tidak mengambil serius atau tindakan proaktif tentang aduan yang dibuat oleh
penduduk sebelum berlakunya insiden ini adalah tidak berasas.

Kerajaan  Negeri  melalui  Pejabat  Daerah  Dan  Tanah,  Daerah  Timur  Laut  (PDTDTL)  telah
menyerahkan Bantuan  Tabung Bencana TYT berjumlah  RM200 kepada mangsa bencana di
alamat 337-C Jalan Perak, Jelutong yang mengalami kerosakan di bahagian hadapan bumbung
rumah dengan anggaran nilai kerosakan RM2,000 pada 19 September 2016. Turut hadir adalah
YB. ADUN Sungai Pinang dan Pegawai Kebajikan Masyarakat (JKM), Daerah Timur Laut. Pihak
JKM DTL juga turut menyalurkan bantuan segera berjumlah RM300.

125



RUJ. LAMPIRAN A (NO. 12)

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

13. Kawasan  sekeliling  Bandar  Sri  Pinang,  Jelutong  semakin  bangun  dengan  pesat.  Masalah
kesesakan  lalu  lintas  kian  serius.  Apakah  perancangan  jangka  panjang  dan  jangka  pendek
Kerajaan  Negeri  untuk  menyelesaikan  masalah  kesesakan  lalu  lintas  di  Bandar  Sri  Pinang,
Sungai Pinang yang sering berlaku pada waktu puncak? Sila huraikan. 

Y.A.B. Ketua Menteri:

13. Pihak Majlis Bandaraya Pulau Pinang (MBPP) telah mengambil beberapa inisiatif perancangan
jangka masa pendek dan jangka masa panjang di kawasan Bandar Sri Pinang. Antara usaha
Kerajaan Negeri melalui MBPP untuk menangani masalah kesesakan lalu lintas di Bandar Sri
Pinang adalah seperti berikut:-

(i) Perancangan jangka masa pendek

(a) Melebarkan  jalan  dan  persimpangan.  Pelebaran  sebahagian  Lebuh  Sungai
Pinang di antara Lebuhraya Tun Dr. Lim Chong Eu dan Lebuh Sungai Pinang 1
untuk menambah bilangan lorong lalu lintas dari 4 lorong (dua arah) ke 6 lorong
(2 arah) telah disyaratkan terhadap pemaju-pemaju pembangunan di kawasan
Bandar Sri Pinang. Di samping itu, persimpangan Lebuhraya Tun Dr. Lim Chong
Eu/Lebuh  Sungai  Pinang  dan  persimpangan  Lebuh  Sungai  Pinang/Lebuh
Sungai Pinang 1 akan dilebarkan. Adalah dijangka bahawa kerja-kerja terlibat
akan disiapkan pada tahun 2018. 

(b) Perkhidmatan  bas  Rapid  Penang  telah  disediakan  di  kawasan  Bandar  Sri
Pinang dan akan ditambah baik. 

(c) Laluan-laluan alternatif untuk menghubungkan Lebuhraya Tun Dr. Lim Chong Eu
ke Bandar Sri Pinang sedang dikaji termasuk pelaksanaan sistem jalan sehala
dalam kawasan Bandar Sri Pinang.

(d) Sistem CCTV telah diadakan di kawasan Bandar Sri Pinang dan pemantauan
lalu lintas dibuat daripada Pusat Kawalan lalu lintas dan CCTV di KOMTAR.
Tindakan  penguatkuasaan  diambil  sekiranya  perlu  bagi  menangani  masalah
gangguan  kepada  aliran  lalu  lintas.  Kesesakan  lalu  lintas  juga  diperhatikan
melalui  sistem  CCTV  ini  dan  tindakan  susulan  diambil  oleh  MBPP dengan
bantuan polis dari semasa ke semasa.

(e) Sistem lampu isyarat di Bandar Sri Pinang dan Lebuhraya Tun Dr. Lim Chong
Eu telah dinaik taraf dan diselaraskan (synchronised). Tempoh lampu isyarat di
optimumkan dari semasa ke semasa mengikut isipadu aliran lalu lintas untuk
menangani masalah kesesakan lalu lintas. 

(f) Pengurusan  lalu  lintas  melalui  Sistem  Bandar  Pintar  (Smart  City)  telah
dirancang dan akan diperkenalkan pada hujung tahun 2017 di mana pengguna
jalanraya dapat merancang perjalanan mereka dan mengambil laluan altenatif
apabila berlaku kesesakan lalu lintas di sesuatu jalan. 

(g) Laluan  dan  kemudahan basikal  telah  disediakan  di  Bandar  Sri  Pinang yang
dihubungkan melalui kawasan persisiran pantai timur ke kawasan-kawasan lain
di  pulau.  Penggunaan basikal  sebagai  alternatif  kepada kenderaan  bermotor
digalakkan oleh Kerajaan Negeri dan MBPP.

(ii) Perancangan jangka masa panjang

(a) Menyediakan sistem pengangkutan awam deras dan berkapasiti tinggi seperti 
LRT dengan stesen-stesen di pinggiran Bandar Sri Pinang yang dilengkapkan 
dengan sistem feeder bus. 

(b) Bekerjasama dengan Rapid Penang untuk meluaskan liputan dan menambah 
kekerapan perkhidmatan bas awam. 

(c) Membina jalan alternatif dan jalan pintas (by-pass) untuk mengagihkan dan 
menyuraikan aliran lalu lintas seperti by-pass Persiaran Gurney - Lebuhraya Tun
Dr. Lim Chong Eu.

(d) Menyediakan kemudahan teksi air yang dihubungkan ke kawasan-kawasan lain 
di pulau dan Seberang Perai.

(e) Menamatkan penggunaan tapak pelupusan sampah di Jelutong.

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

14. (i) Berapakah pekerja asing di negeri Pulau Pinang setakat ini? 

(ii) Adakah Pulau Pinang menghadapi kekurangan tenaga buruh? 

(iii) Memandangkan  populasi  warga  emas  yang  bersara  semakin  meningkat,  adakah
Kerajaan Negeri ingin menggalakkan bahagian swasta supaya mengupah warga emas
untuk bekerja secara sambilan supaya tidak bergantung kepada pekerja warga asing?
Huraikan.

Y.A.B. Ketua Menteri:

14. (i) Berdasarkan Laporan Penyiasatan Tenaga Buruh, Jabatan Perangkaan Malaysia, jumlah
warganegara asing yang bekerja di Pulau Pinang adalah seramai 111,800 orang bagi
tahun 2015 dan 112,700 orang bagi tahun 2016. 

(ii) Sememangnya  Pulau  Pinang  masih  menghadapi  kekurangan  tenaga  buruh.  Menurut
laporan bilangan kekosongan kerja di laman web Penang CAT pada 8 Mei 2017, masih
terdapat  sebanyak  2,977  kekosongan  manakala  laman  web  Jobstreet  menunjukkan
sebanyak 3,105 kekosongan di Pulau Pinang. Kekosongan ini kebanyakannya adalah di
dalam sektor pembuatan yang memerlukan pekerja mahir dalam bidang kejuruteraan dan
teknikal. 

(iii) Kerajaan  Negeri  sentiasa  mahu  memberi  peluang  pekerjaan  kepada  semua  warga
tempatan termasuk warga emas. Kerajaan Negeri  mengalakkan pihak swasta supaya
mengambil warga emas yang masih mampu bekerja untuk terus menyumbang kepada
pembangunan negeri  melalui  pengalaman dan kemahiran yang mereka ada.  Dengan
cara ini, mereka boleh hidup berdikari dari segi pendapatan dan kesejahteraan hidup dan
mengurangkan kebergantungan kepada pekerja warga asing.

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

15. Ekonomi semakin merosot, nilai matawang kian menurun dan kos kehidupan kian meningkat
menyusahkan semua rakyat jelata. Usaha Kerajaan Negeri mengecualikan pembayaran cukai
pintu sangat dihargai. Apakah perancangan dan usaha secara proaktif yang akan diambil oleh
Kerajaan Negeri dalam usaha membantu rakyat Pulau Pinang? Sila huraikan. 

Y.A.B. Ketua Menteri:

15. Sejajar  dengan  status  sebagai  sebuah  negeri  berkebajikan,  Kerajaan  Negeri  sentiasa
meletakkan kebajikan rakyat di hadapan dengan memberi keutamaan dalam setiap perancangan
yang dilaksanakan. Secara tahunan, Kerajaan Negeri memberikan sumbangan kepada rakyat
melalui program-program emas seperti Program Penghargaan Warga Emas, Program Bantuan
OKU,  Program  Bantuan  Ibu  Tunggal,  Program Ibu  Emas  dan  Program  Skim  Pelajar  Emas
dengan sumbangan sebanyak RM100 seorang. Dalam pada itu, bagi meringankan beban ibu
bapa, Kerajaan Negeri turut memberikan bayaran secara one-off RM100 kepada Pelajar Tahun 1
& 4 dan Tingkatan 1 & 4 di bawah Skim Pelajar Emas; RM200 (one-off) melalui Program Anak
Emas serta RM1,000 (one-off) kepada mahasiswa.  

Bagi meringankan beban waris warga emas, ibu tunggal dan OKU dalam pengurusan jenazah,
Kerajaan Negeri juga memberikan bantuan secara (one-off) RM1,000. Malah, Kerajaan Negeri
turut  memberi  bayaran  tahunan  RM600  kepada  pemandu  teksi  serta  operator  bas  sekolah
berdaftar, bantuan pukat dua kali setahun kepada nelayan pesisir pantai dan RM1,200 setahun
kepada  penarik  beca.  Keseluruhan  perbelanjaan  yang  telah  dibelanjakan  bagi  Program
iSejahtera dan bantuan kewangan kepada 1.6 juta rakyat Pulau Pinang sejak tahun 2008 hingga
kini adalah sebanyak RM 412.63 juta. 

Hasrat Kerajaan Negeri menjadikan Negeri Pulau Pinang sebagai negeri pertama yang bebas
daripada  kemiskinan  tegar  sebelum  tahun  2015  telah  dicapai  dengan  adanya  pelancaran
Program Agenda Ekonomi Saksama (AES) bagi membasmi kemiskinan tegar di Pulau Pinang.
Program  pembasmian  kemiskinan  ini  bertujuan  untuk  meningkatkan  Pendapatan  Garis
Kemiskinan (PGK) daripada RM600.00 sebulan kepada RM770.00 sebulan pada tahun 2013.

127



Pada  tahun  2014,  Kerajaan  Negeri  telah  meningkatkan  PGK  kepada  RM790  sebulan  dan
pendapatan seisi rumah tidak kurang daripada RM220.00. 

Selain daripada itu, Kerajaan Negeri melalui Penang Development Corporation (PDC) dan Invest
Penang sentiasa merancang dan melaksanakan pelbagai program untuk terus memacu ekonomi
negeri  dengan  mewujudkan  peluang-peluang  pekerjaan  kepada  rakyat  melalui  peningkatan
pelaburan. Kerajaan Negeri turut memberi tumpuan kepada sektor-sektor baru seperti Business
Process  Outsourcing,  Shared Services  Outsourcing,  Global  Business  Services,  Research  &
Development  (R&D),  Design  &  Development  (D&D),  teknologi  maklumat (ICT),  perisian dan
perkhidmatan sumber manusia.  Aktiviti-aktiviti  ini  dapat  mewujudkan peluang pekerjaan yang
bernilai tinggi. 

Program-program bantuan yang diwujudkan seperti Projek Titian Saksama Rakyat (PTSR) dan
Tabung Usahawan  Tani  Muda  (TUTM)  turut  membantu  meminimakan  impak  ke  atas  rakyat
ekoran daripada kesan ekonomi yang semakin merosot. PTSR merupakan program mikrokredit
yang  memberikan  pinjaman  kepada  peniaga-peniaga  kecil  untuk  membantu  usahawan
tempatan,  penganggur  dan  golongan  rakyat  berpendapatan  rendah untuk  menceburi  bidang
perniagaan. Sehingga bulan April 2017, sebanyak RM11.71 juta telah diagihkan kepada seramai
2,540  orang  usahawan.  TUTM  memberi  dorongan  kepada  golongan  belia  termasuk  para
graduan untuk  menjadikan  sektor  industri  asas  tani  sebagai  kerjaya  dan berpotensi  sebagai
punca pendapatan yang lumayan.  

Peruntukan  sebanyak  RM500,000  telah  disediakan  di  mana  sehingga  bulan  April  2017,
sebanyak  RM330,000  telah  diagihkan  kepada  66  orang  usahawan  tani  untuk  menikmati
kemudahan kredit ini.

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

16. Nyatakan  jumlah  bilangan  nelayan  sama  ada  berdaftar/tidak  berdaftar  dengan  Lembaga
Kemajuan Ikan Malaysia (LKIM) atau Jabatan Perikanan dalam kawasan Jelutong sejak tahun
2013 hingga kini mengikut pecahan kaum. Senaraikan jumlah nelayan yang menerima bantuan
pukat mengikut KADUN dan pecahan kaum. Apakah bantuan lain yang akan diberi oleh Kerajaan
Negeri? Huraikan.  

Y.A.B. Ketua Menteri:

16. Pendaftaran nelayan yang dilaksanakan oleh Jabatan Perikanan Negeri Pulau Pinang adalah
berdasarkan  daerah.  Berdasarkan  statistik  pada  tahun  2015,terdapat  seramai  1,244  nelayan
yang berdaftar di daerah Timur Laut. Pecahan mengikut kaum adalah seperti berikut:

Bangsa Melayu Cina India Warga asing

Bilangan 715 495 8 26

Berdasarkan program bantuan pukat kepada nelayan pesisir pantai siri-5 tahun 2015, terdapat
162  orang  nelayan  di  Unit  Nelayan  Jelutong  dan  67  orang  nelayan  di  Unit  Sungai  Pinang.
Program bantuan pukat kepada nelayan pesisir pantai telah dimulakan pada tahun 2013. Pada
siri  1  hingga  3,  pemberian  adalah  dibuat  berdasarkan  lokasi  program.  Manakala  bagi  siri  4
hingga 6, pemberian adalah berdasarkan Unit Nelayan Kawasan. Tiada data penerima mengikut
KADUN dan kaum. Bilangan penerima mengikut siri 1 hingga 6 adalah seperti di Lampiran A. 

Selain daripada bantuan kepada nelayan pesisir pantai, Kerajaan Negeri juga telah memberikan
beberapa insentif lain kepada nelayan/usahawan akuakultur di Pulau Pinang seperti berikut:

(i) Program tukun tiruan pada 2015 dan 2016. Sejumlah RM1 juta telah dibelanjakan bagi
pelepasan tukun diperairan Pulau Aman dan Pulau Kendi bertujuan untuk membesarkan
breeding area sedia ada;

(ii) Pemberian  Lesen  Pendudukan  Sementara  (LPS)  kepada  pengusaha  sangkar  bagi
meningkatan pengeluaran hasil perikanan; dan

(iii) Mewujudkan Zon Perikanan di Taman Kekal Pengeluaran Makanan (TKPM) Juru dan
Kerajaan  Negeri  dalam  usaha  mewujudkan  TKPM  Pesisir  Pantai  di  Zon  Industri
Akuakultur (ZIA), Penaga.

RUJ. LAMPIRAN A (NO. 16)

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

17. Nyatakan jumlah kompaun/PTK (Pemberitahuan Tentang Kesalahan) yang telah dikeluarkan oleh
Pihak Berkuasa Tempatan (PBT) terhadap litter bugs yang mengotorkan alam sekitar mengikut
bulan dari tahun 2014 hingga kini. Adakah pengeluaran kompaun mengurangkan kesan buang
sampah  merata-rata?  Apakah  perancangan  atau  usaha  yang  akan  diambil  oleh  kerajaan
tempatan untuk menangani masalah litter bugs?  

Y.A.B. Ketua Menteri:

17. Jumlah kompaun kesalahan yang telah dikeluarkan oleh Majlis Bandaraya Pulau Pinang (MBPP)
dan Majlis Perbandaran Seberang Perai (MPSP) terhadap  litter bugs  yang mengotorkan alam
sekitar mengikut bulan dari tahun 2014 hingga kini adalah seperti di Lampiran A. 

Pengeluaran kompaun berjaya meningkatkan kesedaran masyarakat terhadap undang-undang
yang  diguna  pakai  dan  berjaya  mengurangkan  jumlah  kes  sampah  haram  di  Negeri  Pulau
Pinang. 

Perancangan atau  usaha  yang diambil  untuk  menangani  masalah  litter  bugs adalah  seperti
berikut:

(i) Pengedaran risalah tentang kesalahan membuang sampah.

(ii) Mengadakan program pendidikan awam yang berterusanmelalui usahasama bersama
pihak berkepentingan seperti  Jawatankuasa Keselamatan Komuniti  dan Keselamatan
Kampung  (JKKK)  dan  Persatuan  Penduduk  serta  Badan  Pengurusan  bangunan
kediaman bertingkat.

(iii) Pemasangan papan tanda dilarang membuang sampah dan kesan kesalahan kepada
pelaku.

(iv) Kemudahan removeable CCTV bagi memantapkan operasi penguatkuasaan di kawasan
hotspot.

(v) Memperluaskan  penggunaan CCTV yang tetap  untuk  memantau  tabiat  pembuangan
sampah.

Mempergiatkan operasi  penguatkuasaan bersepadu secara berjadual  bagi  kawasan-kawasan
hotspot pelancongan, antaranya yang dikenalpasti seperti berikut :

(i) Persiaran Gurney

(ii) Persiaran Karpal Singh.

(iii) Jalan Penang

(iv) Persekitaran KOMTAR

(v) Padang Kota Lama

(vi) Kompleks Bukit Jambul

(vii) Persekitaran Queensbay

RUJ. LAMPIRAN A (NO. 16)

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

18. Nyatakan  jumlah  berat  sampah sungai  (metrik  ton)  yang  telah  dipungut  dari  Sungai  Pinang
mengikut pecahan bulan dari tahun 2014 hingga kini. Apakah tindakan Kerajaan Negeri terhadap
penyumbang  sampah  ke  dalam  Sungai  Pinang  yang  juga  merupakan  faktor  utama  banjir
berlaku? Apakah perancangan masa depan untuk menangani masalah ini? Huraikan. 

Y.A.B. Ketua Menteri:

18. Secara keseluruhan, sebanyak 598.32 metrik ton sampah telah dipungut dari  Sungai  Pinang
sejak tahun 2014 sehingga Mac 2017. Pecahan berat sampah mengikut bulan dari tahun 2014
hingga kini adalah seperti di Lampiran A. 

Kerajaan Negeri amat prihatin dan memandang serius terhadap pencemaran di Sungai Pinang
terutamanya pencemaran oleh sampah yang dibuang ke dalam Sungai Pinang. Kerajaan Negeri
mengambil  pendekatan  bersepadu dengan Pihak Berkuasa  Tempatan,  Jabatan  Alam Sekitar
(JAS) dan Jabatan Pengairan dan Saliran (JPS) bagi memastikan sungai-sungai dan pengairan

Negeri Pulau Pinang tidak tercemar. Tindakan penguatkuasaan ke atas pembuang sampah akan
diambil oleh agensi berkaitan berdasarkan akta dan peraturan yang berkuatkuasa. 

Kerajaan Negeri juga telah menubuhkan Jawatankuasa Taskforce Pencemaran Sungai dan Laut
Negeri Pulau Pinang yang melibatkan pelbagai agensi kerajaan bagi merangka pelan tindakan
jangka masa pendek dan panjang bagi menangani isu pencemaran Sungai Pinang termasuk
pembuangan  sampah  ke  dalam  sungai.  Antara  pelan  jangka  masa  pendek  yang  dirancang
adalah mengadakan program-program kesedaran alam sekitar yang melibatkan pelajar-pelajar
sekolah dan penduduk setempat. Untuk jangka masa panjang pula, JPS telah memasukkan skop
pengawalan  sampah  di  dalam  projek  RTB  Sungai  Pinang  dengan  menggunakan  kaedah
mekanikal.  Antara  tindakan  yang  telah  diambil  oleh  Kerajaan  Negeri  adalah  mengenalpasti
punca-punca  pencemaran  di  Sungai  Pinang,  tindakan perobohan dan  penguatkuasaan telah
diambil  ke atas premis yang dibina secara haram di rezab sungai yang turut  menjadi  punca
pencemaran sungai.

RUJ. LAMPIRAN A (NO. 18)

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

19. Penggunaan teknologi iQPR bermula pada 15 Mei 2014 telah mencapai tempoh tiga (3) tahun.
Sila nyatakan sama ada usaha untuk rawatan pemuliharaan air di Sungai Pinang telah mencapai
sasaran. Apakah perancangan Kerajaan Negeri untuk menangani masalah pencemaran sungai?
Huraikan. 

Y.A.B. Ketua Menteri:

19. Kontrak rawatan pemulihan air  di Sungai Pinang dengan menggunakan teknologi  iQPR yang
bermula pada 15 Mei 2014 akan tamat pada 15 Mei 2017. Sehingga Mac 2017, kualiti  air di
Sungai Pinang telah manghampiri sasaran kelas 2. 

Antara  usaha  yang  diambil  oleh  Kerajaan  Negeri  Pulau  Pinang  untuk  menangani  masalah
pencemaran sungai adalah seperti berikut:-

(i) Pelaksanaan kerja-kerja penyelenggaraan kutipan sampah secara berkala;

(ii) Pemasangan perangkap sampah di tempat-tempat yang kritikal oleh JPS dan PBT;

(iii) Tindakan penguatkuasaan dan penempatan semula pemilik struktur-struktur haram yang
dibina di dalam rizab sungai;

(iv) Pelaksanaan  kempen  kesedaran  mengenai  masalah  pencemaran  sungai  kepada
penduduk sekitar;

(v) Penubuhan Jawatankuasa Taskforce Pencemaran Sungai dan Laut Negeri Pulau Pinang
bagi mengenalpasti punca-punca pencemaran di sungai dan laut yang dipengerusikan
oleh Pengerusi Jawatankuasa MMK Kerajaan Tempatan, Pengurusan Lalu Lintas dan
Tebatan Banjir; dan

(vi) Penguatkuasaan  melalui  undang-undang  Akta  Kualiti  Alam  Sekeliling  1974  terhadap
industri  terutamanya kilang-kilang dan  premis  yang tertakluk di  bawah bidang kuasa
Jabatan Alam Sekitar.

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

20. Dimaklumkan projek Penang Sky Cab akan dibina oleh Kerajaan Negeri. Apakah status terkini
projek  Penang Sky Cab, bilakah ia akan dimulakan? Nyatakan kos seperti kos kajian dan kos
pembinaan serta laluan projek tersebut? 

Y.A.B. Ketua Menteri:

20. (i) Projek  Penang Sky Cab merupakan projek inisiatif  Malaysian Resources Corporation
Sdn. Bhd. (MRCB) dan disokong oleh Kerajaan Negeri. Pada masa ini Projek  Penang
Sky Cab berada pada peringkat penyediaan rekabentuk terperinci oleh pihak perunding
yang terlibat.  

(ii) Projek ini akan dimulakan selepas kelulusan rekabentuk terperinci diperolehi yang turut
melibatkan  kelulusan  Pihak  Berkuasa  Tempatan  dan  agensi-agensi  yang  berkaitan
seperti yang disenaraikan di Lampiran A. 

(iii) Kos yang terlibat dalam kajian dan pembinaan projek ini akan dimuktamadkan setelah

rekabentuk terperinci disiapkan. Anggaran awal kos keseluruhan projek adalah sebanyak
RM620 juta (termasuk GST). 

(iv) Berdasarkan  perancangan,  jajaran  laluan  projek  Penang  Sky  Cab ini  akan
menghubungkan Penang Sentral di Butterworth, Seberang Perai Utara dengan kawasan
sekitar tapak pelupusan sampah di Jelutong di bahagian Pulau, Pulau Pinang.

RUJ. LAMPIRAN A (NO. 20)

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

21. Senaraikan nama, nombor mykad dan alamat penerima program Agenda Ekonomi Saksama
(AES) di KADUN Sungai Pinang mengikut pecahan tahun sejak program AES diimplementasikan
sehingga kini. 

Y.A.B. Ketua Menteri:

21. Sejak diperkenalkan Program Agenda Ekonomi Saksama pada Mac 2009 hingga April  2017,
jumlah keseluruhan penerima bagi KADUN Sungai Pinang adalah seramai 42 orang. Namun
demikian, jumlah penerima yang sedang menerima bantuan Program Agenda Ekonomi Saksama
(AES)  bagi  KADUN  Sungai  Pinang  adalah  seramai  36  orang  manakala  6  orang  telah
diberhentikan bantuan disebabkan pendapatan telah melebihi kelayakan serta penerima telah
meninggal dunia. Perincian nama peserta, nombor mykad dan alamat mengikut tahun adalah
seperti di Lampiran A. 

Untuk  makluman,  kebanyakan  penerima  yang  menerima  bantuan  AES  adalah  merupakan
penerima yang sama setiap tahun.

RUJ. LAMPIRAN A (NO. 21)

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

22. Berapakah jumlah permohonan RMM (Rumah Mampu Milik) Type A, Type B dan mampu milik
lain-lain kategori yang masih dalam senarai menunggu mengikut daerah? Berapakah unit yang
telah disiap bina sejak tahun 2008 hingga kini. Sila huraikan. 

Y.A.B. Ketua Menteri:

22. Sehingga 30 April 2017, sistem maklumat perumahan (SMP) Kerajaan Negeri merekodkan
sebanyak  40,350  permohonan  yang  diletakkan  di  dalam  kategori  'Senarai  Menunggu'.
Pecahan permohonan mengikut kategori rumah dan daerah adalah seperti di jadual berikut:

DAERAH
RMM A 

(RM42,000)

RMM B

(RM72,500)

RMM C

(150,000 -RM400,000)

SEBERANG PERAI TENGAH 1664 797 506

SEBERANG PERAI UTARA 2719 1180 704

SEBERANG PERAI SELATAN 790 1203 487

TIMUR LAUT 3556 13842 6060

BARAT DAYA 3872 1385 1585

JUMLAH 12601 18407 9342

Sejak  tahun  2008 hingga 30  April  2017,  sebanyak  11,853 unit  Rumah  Mampu  Milik  (RMM)
kategori 'A' (kos rendah) dan 9,878 unit RMM 'B' (kos sederhana rendah) telah siap dibina di
seluruh Pulau Pinang. 

Atas  dasar  permintaan  yang tinggi,  Kerajaan  Negeri  telah  menetapkan sasaran  penyediaan
sejumlah  27,230 unit  RMM  sebelum  tahun  2025.  Pelan  pembangunan  telah  dirangka  bagi
17 projek perumahan yang mana daripada jumlah tersebut,  kerja-kerja fizikal  bagi empat (4)
projek telah pun dimulakan iaitu:-

(i) The Rise SP Chelliah, Daerah Timur Laut dijangka siap Jun 2019;

(ii) Duo Residensi, Daerah Barat Daya dijangka siap Jun 2018;

(iii) Jiran Residensi, Seberang Perai Utara dijangka siap Februari 2018; dan

(iv) Fasa 1 Bandar Cassia, Seberang Perai Selatan dijangka siap Jun 2017.

Manakala dari sudut pemajuan oleh pihak swasta, kedua-dua Pihak Berkuasa Tempatan (PBT)
dari tahun 2014 sehingga April 2017 telah meluluskan Kebenaran Merancang bagi projek-projek
perumahan yang akan  menyediakan  sejumlah  8,936 unit  RMM 'A',  10,788 unit  RMM 'B'  dan
17,035 RMM 'C' (harga maksima RM300,000.00).

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

23. Adakah Kerajaan Negeri berhasrat untuk menambahkan bilangan unit rumah sama ada Rumah
Mampu Milik (RMM) Type A atau Type B yang boleh dimiliki dibawah Skim Sewa Beli atau Skim
Pemilikan  Bersama?  Adakah  projek  yang  disebutkan  di  atas  akan  dipertimbangkan  dan
diimplementasikan di daerah-daerah yang lain selain daripada SPS? 

Y.A.B. Ketua Menteri:

23. Pada tahun 2016 Kerajaan Negeri telah memperkenalkan semula Skim Perumahan Sewa
Beli  bagi  memberi  lebih  kemudahan  pembiayaan  kepada  pemohon-pemohon  Rumah
Mampu Milik 'A' (harga maksimum RM42,000) berpendapatan isi rumah kurang daripada
RM2,500.00. Usaha ini  melibatkan penyediaan sejumlah 51 unit kediaman jenis strata di
Taman  Seruling  Emas  dan  104  unit  kediaman  jenis  townhouse  di  Taman  Sungai  Duri
Permai,  kedua-duanya di  Daerah Seberang Perai  Selatan.  Kadar  sewaan bulanan yang
dikenakan adalah serendah RM100.00 untuk tempoh 15 tahun bagi Taman Seruling Emas
dan  RM150.00  untuk  tempoh  23  tahun  bagi  Taman Sungai  Duri  Permai.  Manakala  caj
penyelenggaraan  bulanan  yang  dikenakan  kepada  kedua-dua  skim perumahan  ini  pula
adalah pada kadar RM20.00 sebulan. 

Kerajaan  Negeri  sememangnya  sedar  terdapat  keperluan  untuk  memperluaskan
pelaksanaan  Skim  Sewa  Beli  ini  ke  daerah-daerah  lain  disebabkan  masih  terdapat
sebanyak 33,278 permohonan Projek Perumahan Rakyat  (PPR),  RMM 'A'  dan RMM 'B'
(harga maksimum RM72,500) yang diletakkan di dalam 'Senarai Menunggu' pada masa ini.
Selain itu, isu kadar penolakan pinjaman oleh bank-bank komersil  juga telah menjadikan
Skim Sewa Beli ini sebagai alternatif yang terbaik untuk membantu pemohon dari kalangan
berpendapatan rendah.  

Namun begitu, cadangan ini perlu diperhalusi dan dibuat kajian yang lebih menyeluruh. Di
antara  faktor  yang  perlu  diambil  kira  termasuklah  tempoh  dan  kadar  sewaan  yang
bersesuaian dengan kos dan nilai unit RMM, komitmen untuk menyelenggara unit-unit sewa
beli yang baharu serta risiko peningkatan jumlah tunggakan yang akhirnya perlu ditanggung
oleh Kerajaan Negeri. Dari satu segi, Skim Sewa Beli ini juga boleh merugikan penyewa
sekiranya  unit  dirampas  atas  kegagalan  menjelaskan  bayaran  di  mana  tiada  sebarang
pulangan hasil boleh diperolehi. Keadaan ini berbeza dengan unit-unit RMM yang diperolehi
secara  jual  beli  yang  mana  lebihan  harga  lelongan  selepas  ditolak  tunggakan  dan  kos
berkaitan boleh diserah kepada pembeli.  

Sehubungan itu, Kerajaan Negeri buat masa ini menumpukan usaha untuk menyediakan
bekalan unit-unit RMM di kawasan tumpuan penduduk dan kawasan pembangunan baharu
seperti di Bandar Cassia. Pelan pembangunan yang dirangka Kerajaan Negeri melibatkan
penyediaan 27,230 unit RMM menjelang tahun 2025 khas untuk dimanfaatkan oleh rakyat
Pulau Pinang dari kalangan berpendapatan rendah dan sederhana.

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

24. Sila senaraikan projek-projek yang telah dilaksanakan dan kos yang terlibat oleh agensi kerajaan
dalam  KADUN  Sungai  Pinang  sejak  tahun  2013  hingga  kini.  Apakah  projek  yang  telah
dirancangkan atau akan dijalankan pada tahun 2017 dan 2018? 

Y.A.B. Ketua Menteri:

24. Sejumlah  74  projek  bernilai  RM4,839,572.04  telah  dilaksanakan  di  KADUN  Sungai  Pinang
sehingga April 2017 adalah seperti berikut :

TAHUN BILANGAN PROJEK KOS PROJEK
(RM)

2013 17 714,890.53

2014 12 914,753.20

2015 16 940,936.57

2016 19 683,506.09

2017* 10 1,585,485.65

JUMLAH 74 4,839,572.04

* Projek-projek yang dilaksanakan sehingga April 2017. 

Perincian projek yang telah dilaksanakan dari tahun 2013 sehingga April 2017 adalah seperti di
Lampiran A.

Selain itu, sebanyak 9 projek akan dilaksanakan di KADUN Sungai Pinang dalam tahun 2017
dan 2018 seperti berikut : 

TAHUN BILANGAN PROJEK ANGGARAN KOS PROJEK
(RM)

2017 2 150,040,000.00

2018 7 750,000.00

Perincian projek yang akan dilaksana dalam tahun 2017 dan 2018 di KADUN Sungai Pinang
adalah seperti di Lampiran B.

RUJ. LAMPIRAN A DAN B (NO. 24)

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

25. Berapakah unit  Projek Perumahan Rakyat (PPR) di seluruh Pulau Pinang? Adakah Kerajaan
Negeri merancang menambahkan pembangunan Projek Perumahan Rakyat (PPR)? Jika ya, di
mana lokasinya? Jika tidak, kenapa? Sila huraikan. 

Y.A.B. Ketua Menteri:

25. Berdasarkan  rekod  Kementerian Kesejahteraan  Bandar,  Perumahan dan Kerajaan Tempatan
(KPKT), jumlah Projek Perumahan Rakyat (PPR) di seluruh negeri Pulau Pinang yang dibina
oleh Kerajaan Persekutuan adalah seperti di jadual berikut:-

No. Projek Daerah Bil. Unit

1. Jalan Zainal Abidin Timur Laut 316

2. Taman Bagan Jaya Seberang Perai Utara 382

3. Permatang Tok Subuh* Seberang Perai Tengah 231

4. Mak Mandin* Seberang Perai Utara 70

Jumlah Unit 999

Untuk  PPR  Permatang  Tok  Subuh  dan  PPR  Mak  Mandin,  kerja-kerja  pembinaan  PPR  ini
dijangka siap pada 17 Ogos 2017 dan 20 Disember 2017 masing-masing.

Manakala PPR lain yang diseliakan oleh Kerajaan Negeri Pulau Pinang adalah seperti berikut:-

No. Projek Daerah Bil. Unit

1. Ampang Jajar Seberang Perai Utara 760

2. Desa Wawasan Seberang Perai Tengah 912

Jumlah Unit 1,672

Seterusnya  PPR yang adalah di  bawah Majlis  Bandaraya  Pulau  Pinang (MBPP) dan Majlis
Perbandaran Seberang Perai (MPSP) adalah seperti berikut:-

No. Projek Daerah Bil. Unit

1. Jalan Sungai Timur Laut 529

2. Ampangan Seberang Perai Tengah 250

Jumlah Unit 779

Kerajaan  Negeri  Pulau  Pinang  sememangnya  mengambil  kira  kesusahan  golongan
berpendapatan rendah yang cuma mampu menyewa unit PPR dan memandangkan kekurangan
unit-unit  PPR di  Pulau Pinang,  Kerajaan Negeri  Pulau Pinang telahpun mengenal pasti  satu
bidang tanah di antara Lot 10042 (PT36) dan Lot 10043 (PT37), Seksyen 1, Bandar Jelutong,
Daerah Timur Laut yang dimiliki oleh Indah Water Konsortium (IWK) dan telah menulis surat
bertarikh 17 Mac 2017 melalui Y.A.B Ketua Menteri Pulau Pinang ke YB. Menteri Kesejahteraan
Bandar,  Perumahan  dan  Kerajaan  Tempatan  dan  mengemukakan  cadangan  agar  Kerajaan
Persekutuan membina PPR di  tanah tersebut.  Namun demikian sehingga kini  tiada jawapan
diterima terhadap cadangan tersebut.

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

26. Sila  nyatakan statistik  kes  di  mana kanak-kanak menjadi  mangsa  kes  rogol  (statutory  rape)
mengikut pecahan kaum dan daerah dari tahun 2013 hingga kini. Apakah usaha pihak berkuasa
untuk membantu mangsa dan mencegah berlakunya kes-kes sedemikian? Huraikan. 

Y.A.B. Ketua Menteri:

26. Sebanyak 381 kes rogol (sumber dari PDRM) melibatkan kanak-kanak telah dilaporkan di Pulau
Pinang dari  tahun  2013 sehingga  April  2017.  Statistik  mengikut  pecahan kaum dan daerah
adalah seperti di Lampiran A.  

Tindakan yang diambil  oleh  Jabatan Kebajikan  Masyarakat  (JKM) dalam membantu  mangsa
yang terlibat adalah seperti berikut:

(i) JKM akan menjalankan siasatan serta merta tidak melebihi 10 jam selepas menerima
aduan; 

(ii) Bagi  kanak-kanak  yang  memerlukan  pemeliharaan  dan  perlindungan,  kanak-kanak
tersebut akan diselamatkan dan pengambilan kanak-kanak akan dimaklumkan kepada
ibu  atau  bapa atau penjaga.  Kanak-kanak tersebut  akan dibawa ke hospital  dengan
segera  untuk  mendapatkan  rawatan  dan  pengesahan  penderaan  dari  pegawai
perubatan;

(iii) Sekiranya  penempatan  semula  kanak-kanak  bersama  keluarga  tidak  sesuai  atau
selamat  maka kanak-kanak akan  ditempatkan  dibawa  jagaan  orang  yang layak  dan
sesuai atau di rumah kanak-kanak; dan

(iv) Sepanjang proses perlindungan dan pemeliharaan, kanak-kanak dan ahli keluarga akan
diberi khidmat kaunseling.

PDRM Kontinjen Negeri Pulau Pinang pula menyediakan perkhidmatan Kaunseling dan Runding
Cara kepada mangsa dan ahli keluarga yang terlibat dalam kes jenayah rogol. Pegawai Khidmat
Sokongan  Mangsa,  yang  terdiri  daripada  Kaunselor  berdaftar  yang  pakar  dalam  bidang
kaunseling telah ditempatkan di dalam Bahagian D 11, di setiap kontinjen di seluruh Malaysia
bagi menggalas tugas dan tanggungjawab ini dalam membantu menangani isu ini. 

Kerajaan Negeri juga telah menjalin usaha bersama dengan Women’s Centre for Change (WCC)
iaitu satu pertubuhan bukan kerajaan (NGO) untuk menubuhkan Pusat Perkhidmatan Wanita
(PPW) di Seberang Perai. PPW terlibat dalam memberikan perkhidmatan kepada mangsa rogol,
mangsa keganasan rumahtangga dan mangsa penderaan. Bantuan yang diberikan PPW kepada
mangsa yang terlibat adalah seperti berikut:

(i) Khidmat kaunseling kepada mangsa dan keluarga; 

(ii) Sokongan kepada mangsa di One Stop Crisis Centre; dan

(iii) Membantu mangsa di dalam proses mahkamah.

Usaha  yang  diambil  oleh  Kerajaan  Negeri  dan  jabatan  yang  berkaitan  bagi  mencegah  kes
penderaan seksual ke atas kanak-kanak adalah seperti berikut:

(i) Menjalankan  pelbagai  program  untuk  meningkatkan  kesedaran  berkenaan  isu
keganasan  dan  kesaksamaan  gender  melalui  program  ‘Outreach’  yang  bertumpu
golongan  dewasa,  remaja  dan  juga  kanak-kanak.  Program  khusus  untuk  golongan
remaja lelaki serta kanak-kanak lelaki juga diadakan;

(ii) Menganjurkan kempen ‘Penang Goes Orange’ (PGO) sejak tahun 2015. Kempen PGO
merupakan  kempen  awam  yang  bertujuan  untuk  meningkatkan  kesedaran  awam
berkenaan  pelbagai  isu  keganasan  berasaskan  Gender  Based  Violence (GBV)  dan
usaha menghentikan keganasan ini. Isu keganasan rumah tangga dan rogol merupakan
antara isu di bawah GBV; dan

(iii) Menubuhkan Pasukan Perlindungan Kanak-kanak dan Pasukan Kebajikan Kanak-kanak
di setiap daerah. Melalui program ini pelbagai aktiviti pencegahan diterapkan di kalangan
kanak-kanak, keluarga dan komuniti seperti Program Safe and Protect, Sahabat Bijak Di
Sekolah, Kempen Hak Kanak-kanak dan Kempen Sentuhan Selamat Dan Tidak Selamat.

RUJ. LAMPIRAN A (NO. 26)

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

27. Apakah statistik kes rogol dan kes keganasan rumah tangga sejak tahun 2013 sehingga kini? 

(i) Huraikan mengikut pecahan kaum dan daerah; 

(ii) Nyatakan usaha atau tindakan pihak berkuasa untuk menangani isu ini.

Y.A.B. Ketua Menteri:

27. (i) Statistik kes rogol dan kes keganasan rumahtangga di Pulau Pinang sejak tahun 2013
sehingga April 2017 masing-masing adalah berjumlah 381 kes dan 1184 kes (sumber
dari PDRM). Perincian mengikut kaum dan daerah adalah seperti di  Lampiran A dan
Lampiran B.

(ii) Usaha  Kerajaan  Negeri  untuk  menangani  isu  kejadian  rogol  dan  keganasan
rumahtangga adalah seperti berikut:

(a) Menjalankan pelbagai  program untuk meningkatkan kesedaran berkenaan isu
keganasan dan kesaksamaan gender melalui program ‘Outreach’ yang bertumpu
golongan  dewasa,  remaja  dan  juga  kanak-kanak.  Program  khusus  untuk
golongan remaja lelaki serta kanak-kanak lelaki juga diadakan;

(b) Menganjurkan kempen ‘Penang Goes Orange’ (PGO) sejak tahun 2015. Kempen
PGO merupakan kempen awam yang bertujuan untuk meningkatkan kesedaran
awam berkenaan pelbagai isu keganasan berasaskan  Gender Based Violence
(GBV) dan usaha menghentikan keganasan ini.  Isu keganasan rumah tangga
dan rogol merupakan antara isu di bawah GBV; dan

(c) Menubuhkan  Pasukan  Perlindungan  Kanak-kanak  dan  Pasukan  Kebajikan
Kanak-kanak di setiap daerah. Melalui program ini pelbagai aktiviti pencegahan
diterapkan  di  kalangan  kanak-kanak,  keluarga  dan  komuniti  seperti  Program
Safe and Protect,  Sahabat  Bijak Di  Sekolah,  Kempen Hak Kanak-kanak dan
Kempen Sentuhan Selamat Dan Tidak Selamat.

RUJ. LAMPIRAN A DAN B (NO. 27)

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

28. (i) Apakah statistik  child marriage mengikut  pecahan kaum dan daerah di  Pulau Pinang
sejak tahun 2013? 

(ii) Apakah statistik kes bunuh diri  mengikut pecahan kaum sejak tahun 2013? Nyatakan
usaha pihak berkuasa untuk menangani isu ini. 

Y.A.B. Ketua Menteri:

28. (i) Jabatan Pendaftaran Negara (JPN) hanya mendaftarkan perkahwinan bagi orang bukan
Islam  selaras  dengan  peruntukan  di  bawah  Akta  Membaharui  Undang-Undang
(Perkahwinan dan Perceraian)  1976 [Akta  164].  Walau bagaimanapun,  Akta  ini  tidak
terpakai bagi seseorang anak Negeri (native) Sabah, Sarawak atau seseorang orang asli
Semenjung Malaysia  yang perkahwinan dan perceraiannya tertakluk kepada undang-
undang adat  anak negeri  atau  adat  orang asli  melainkan  jika  mereka  memilih  untuk
berkahwin di bawah Akta ini. Manakala bagi perkahwinan orang Islam ianya ditadbir oleh
pihak berkuasa hal ehwal agama negeri masing-masing. 

Berdasarkan Akta Umur Dewasa 1971 (Akta 21) Seksyen 2 telah menetapkan bahawa
“umur belum dewasa bagi semua lelaki dan perempuan ialah dan adalah terhad kepada
lapan belas tahun dan tiap-tiap lelaki  dan perempuan yang mencapai  umur itu  ialah
berumur  dewasa  di  Malaysia.”  Sehubungan  dengan  itu,  Child  Marriage yang
dimaksudkan  adalah  perkahwinan  bagi  orang  bukan  Islam  di  bawah  umur  18
tahun.  Akta  164  telah  menggariskan  had  umur  bagi  pendaftaran  perkahwinan  dan
perinciannya adalah seperti berikut:

1. Lelaki bukan Islam haruslah berumur 18 tahun ke atas;

Seksyen 12(1) Akta Membaharui Undang-undang (Perkahwinan dan Perceraian)
1976 Akta 164 memperuntukkan seperti berikut: 

“Seseorang yang belum genap mencapai umur dewasa dua puluh satu tahun,
walaupun  telah  mencapai  umur  dewasa  sebagaimana  ditetapkan  oleh  Akta
Umur  Dewasa  1971,  adalah  juga  dikehendaki,  sebelum  berkahwin,
mendapatkan persetujuan bertulis—

(i) bapanya; 

(ii) jika orang itu adalah tak sah taraf atau bapanya telah mati, ibunya;

(iii) jika orang itu adalah seorang anak angkat, bapa angkatnya, atau jika
bapa angkatnya telah mati, ibu angkatnya; atau

(iv) jika kedua-dua ibu bapanya (ibu bapa sebenar atau ibu bapa angkat)
telah  mati,  orang  yang  mengambil  tempat  ibu  bapanya  sebelum  ia
mencapai umur itu,tetapi

(v) dalam sesuatu hal lain, tidaklah perlu mendapatkan persetujuan”.

2. Wanita bukan Islam haruslah berumur 16 tahun ke atas.

Seksyen 10 Akta Membaharui  Undang-undang (Perkahwinan dan Perceraian)
1976  Akta  164  membenarkan  perkahwinan  seorang  perempuan  yang  telah
genap umur 16 tahun tetapi di bawah 18 tahun dengan lesen yang diberi oleh
Ketua Menteri di bawah Subseksyen 21(2) dengan menyatakan berikut:

“Ketua Menteri boleh menurut budi bicaranya, memberi suatu lesen di bawah
seksyen  ini  membenarkan  pengupacaraan  sesuatu  perkahwinan  walaupun
pihak perempuan yang hendak berkahwin itu  berumur  di  bawah lapan belas
tahun, tetapi bagaimanapun tidak boleh memberi lesen itu sebelum perempuan
itu berumur genap enam belas tahun”.

Oleh yang demikian, perkahwinan bagi bukan Islam yang belum dewasa hanya
dibenarkan kepada perempuan yang berumur di  bawah 18 tahun tetapi  tidak
kurang  daripada  16  tahun  dan  perlu  mendapat  lesen  perkahwinan  daripada
Ketua Menteri  negeri  berkenaan.  Sehubungan dengan itu,  tiada  perkahwinan
didaftarkan oleh JPN bagi perempuan yang berumur kurang daripada 16 tahun.  

Selaras  dengan  Seksyen  10  Akta  164,  JPN  telah  merekodkan  sebanyak  61
orang bagi pendaftaran perkahwinan perempuan bukan Islam berumur genap 16
tahun tetapi  di  bawah  umur  18  tahun  yang telah  mendapat  kelulusan  Ketua
Menteri di Negeri Pulau Pinang sejak tahun 2013 hingga Mac 2017. Daripada
jumlah tersebut 45 orang terdiri daripada kaum Cina, 14 orang kaum India dan 2
orang kaum lain-lain. 

(ii) Statistik  kes bunuh diri  mengikut  pecahan kaum sejak tahun 2013 adalah seperti  di
Lampiran A. Antara usaha-usaha yang diambil oleh pihak berkuasa untuk menanggani
isu ini adalah seperti berikut:

(a) Tindakan pihak berkuasa polis dan penjara dalam meningkatkan pemantauan
keatas pesalah-pesalah yang ditempatkan dalam lokap-lokap dengan mengubah
prosedur kawalan keselamatan dan juga memperbanyakkan sistem pemantauan
CCTV untuk memastikan tahanan dalam keadaan selamat dan tidak mempunyai
peluang untuk melakukan bunuh diri.

(b) Menjalankan  program  bagi  belia  dan  remaja  bagi  mengelakkan  pembaziran
masa seperti  kem motivasi  dan sebagainya.  Ini  mampu mengelakkan remaja
dari  memikirkan  perkara-perkara  yang  boleh  menjerumuskan mereka  kepada
perkara negatif.

(c) Rondaan  pihak  berkuasa  di  sepanjang  jambatan  untuk  menghalang  individu
yang  mempunyai  hasrat  untuk  terjun  ke  dalam  laut  atau  berhenti  di  atas
jambatan terutamanya di waktu-waktu malam dan awal pagi.

(d) Pemantauan  pihak  berkuasa  keatas  kandungan  dalam  internet  yang
mempengaruhi golongan muda untuk melakukan tindakan bunuh diri.

(e) Program anjuran Kementerian Kasihatan seperti kempen Cara Hidup Sihat dan
Hari  Kesihatan  Mental  Sedunia  yang  menerapkan  kesedaran  masyarakat
tentang kepentingan menjaga kesihatan mental  melalui  aktiviti-aktiviti  promosi
iaitu  pemerkasaan  komuniti  bagi  menangani  stres  dan  cabaran  kehidupan
sehari-hari, mengadakan forum awam, seminar, ceramah di media massa dan
penulisan artikel di media cetak.

RUJ. LAMPIRAN A (NO. 28)

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

29. Untuk tanah milikan Kerajaan Negeri di KADUN Sungai Pinang, sila huraikan: 

(i) No. Lot, keluasan, status tanah (LPS), nama pemohon/pemilik; 

(ii) Apakah garis panduan atau kelayakan untuk memohon LPS?

Y.A.B. Ketua Menteri:

29. (i) Sebanyak  66  Lesen  Pendudukan  Sementara  (LPS)  telah  diluluskan  di  atas  tanah
kerajaan di KADUN Sungai Pinang seperti perincian di Lampiran A. 

(ii) Permohonan Lesen Pendudukan Sementara (LPS) akan diproses mengikut Seksyen 65
sehingga Seksyen 68A Kanun Tanah Negara 1965. Kesemua permohonan LPS adalah
akan dibentangkan untuk pertimbangan dan keputusan Mesyuarat Jawatankuasa Tanah
Negeri. Garis panduan bagi permohonan LPS ditetapkan di bawah Seksyen 65 sehingga
Seksyen 68A Kanun Tanah Negara 1965 adalah seperti berikut:

(a) LPS dikeluarkan oleh PBN adalah untuk kegunaan sementara sahaja. 

(b) Pemohonan dan pengeluaran LPS dibuat hanya kepada mana-mana orang atau
badan  yang  layak  seperti  yang  dinyatakan  dalam seksyen  43  KTN.  Contoh
kegunaan sementara bagi tujuan LPS adalah: 

• Bercucuk tanam bagi tanaman yang tidak kekal dan tanaman bermusim;

137



• Mendirikan rumah atau binaan sementara yang boleh dialihkan; dan 

• Pertunjukan awam seperti pameran dan sebagainya.

Seksyen 66 KTN menjelaskan pihak-pihak yang boleh mengeluarkan LPS iaitu:

(a) Bagi tanah Kerajaan oleh Pentadbir Tanah Daerah berkenaan;

(b) Bagi tanah lombong oleh Pentadbir  Tanah Daerah berkenaan yang bertindak
dengan kelulusan: 

• Pegawai  Galian  atau  pegawai  lain  yang  pada  masa  itu  ditugaskan
mengenai pentadbiran undang-undang perlombongan di  dalam negeri
berkenaan,  dan  dengan  persetujuan  mana-mana  pemegang  pajakan
melombong; dan

• Orang atau badan yang pada masa itu berhak mendapat kepentingan
pajakan atau sijil melombong tanah tersebut. 

Bagi tanah rizab awam:

(a) Pentadbir Tanah Daerah berkenaan dengan kelulusan pegawai pengawal rizab
tersebut; 

(b) atau Pegawai pengawal rizab tersebut jika telah diberi kuasa oleh PBN untuk
berbuat demikian. 

Syarat-syarat LPS

(a) Tamat tempohnya pada hari akhir tahun ianya dikeluarkan. Manakala LPS yang
dikeluarkan bagi maksud mengadakan pertunjukan atau hiburan awam, bolehlah
dikeluarkan untuk sesuatu tempoh yang sesuai untuk tujuan tersebut;

(b) Pentadbir Tanah boleh atas permohonan pemegang LPS memperbaharui LPS
tersebut untuk sesuatu tempoh tidak melebihi 1 tahun (dengan membuat catatan
mengenainya serta tarikh tamat tempoh di atas LPS yang sama) dengan syarat
LPS  tidak  boleh  diperbaharui  lebih  dari  3  kali  melainkan  setelah  mendapat
kelulusan bertulis PBN terlebih dahulu; 

(c) Tidak  boleh  digunakan  bagi  maksud  lain  daripada  apa  yang  dinyatakan  di
dalamnya;

(d) Tidak boleh dipindahmilik atau dipusakai; 

(e) Tamat apabila pemegangnya meninggal dunia atau badan tersebut dibubarkan;

(f) Boleh  dibatalkan  pada  bila-bila  masa  tanpa  apa-apa  pampasan  apabila
perlanggaran peruntukan yang ditetapkan ke atasnya dilakukan; dan

(g) Boleh dibatalkan pada bila-bila masa sebelum tamat tempoh dengan membayar
pampasan yang dipersetujui. 

RUJ. LAMPIRAN A (NO. 29)

Ahli Kawasan Sungai Pinang (YB. Lim Siew Khim) bertanya kepada Y.A.B. Ketua Menteri:

30. Aktiviti layang-layang mendapat sambutan baik seperti di Persiaran Karpal Singh. Isu kini adalah
ia mengancam keselamatan orang ramai (pejalan kaki,  penunggang basikal dan penunggang
motosikal  di  sekeliling)  kalau  benang  layang-layang  ini  terputus.  Apakah  perancangan  dan
tindakan pro-aktif yang diambil oleh Kerajaan Negeri untuk menangani masalah tersebut?

Y.A.B. Ketua Menteri:

30. Kerajaan  Negeri  melalui  MBPP telah  mengambil  beberapa  langkah  proaktif  bagi  menangani
masalah aktiviti bermain layang-layang di sekitar Persiaran Karpal Singh yang kini menjadi isu
mengancam keselamatan orang awam di kawasan tersebut iaitu:

(i) Meletakkan enam (6) papan tanda larangan bermain layang-layang di sekitar Persiaran
Karpal Singh;

(ii) Menempatkan anggota penguatkuasaan bagi tujuan pemantauan secara berterusan; dan

(iii) Mengambil tindakan rampasan sekiranya terdapat mana-mana individu bermain layang-
layang di sekitar Persiaran Karpal Singh.

X. Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B.
Ketua Menteri:

1. Terdapat  pelbagai  pertanyaan  mengenai  pembangunan  di  Pulau  Jerejak.  Adakah  Kerajaan
Negeri  mempunyai rancangan pembangunan di  Pulau tersebut? Jikalau ada sebarang projek
pembangunan,  adakah keindahan flora  dan fauna di  pulau tersebut  akan dikorbankan untuk
maksud pembangunan? 

Y.A.B. Ketua Menteri:

1. Kerajaan Negeri telah meluluskan Pelan Induk Pembangunan Bercampur di Pulau Jerejak bagi
PT 1962 – 1965 serta tanah kerajaan ‘Petak A’, Petak ‘B’, ‘Petak C’ Mukim 13, DTL, dan tanah
kerajaan, ‘Petak E, Mukim 12, DBD, Pulau Pinang untuk Tetuan Tropical Island Resort Sdn. Bhd.
(TIRSB) yang merupakan anak syarikat UDA Holdings Berhad kerana ia mematuhi spesifikasi
teknikal sedia ada tanpa meminta syarat-syarat tambahan lebih daripada yang ditetapkan. 

Sehingga kini MBPP masih belum menerima sebarang permohonan kebenaran merancang untuk
membangunkan  Pulau  Jerejak.  Oleh  itu  butiran  cadangan  pembangunan  masih  terlalu  awal
untuk dinyatakan.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

2. Saya hargai usaha Kerajaan Negeri yang memberi status 'kontrak' kepada Pegawai Seranta bagi
setiap  ADUN.  Adakah  kerajaan  bercadang  menambah  baik  kebajikan  mereka  dengan
memberikan status jangka panjang iaitu dengan lantikan tetap sebagai satu jaminan bagi masa
hadapan mereka, dan juga dapat menikmati SOCSO? 

Y.A.B. Ketua Menteri:

2. Kerajaan setakat ini tidak bercadang untuk memberi status jangka panjang lantikan tetap kepada
Pegawai  Seranta.  Pelantikan  Pegawai  Seranta  adalah  secara  kontrak  untuk  perkhidmatan
(contract for service) di mana pelantikan ini adalah bagi membantu YB Ahli DUN di kawasan
masing-masing. Pelantikan Pegawai Seranta adalah atas pemilihan dan persetujuan YB ADUN
sahaja. Oleh itu perkhidmatan Pegawai Seranta tidak tertakluk di bawah Skim Lantikan Tetap di
bawah Jabatan Perkhidmatan Awam selaras dengan Perintah-Perintah Am Bab A (Lantikan dan
Kenaikan Pangkat).  

Bagi perlindungan PERKESO, di bawah Pekeliling Majikan No. 2 Tahun 2013: Skim Perlindungan
Keselamatan dan Sosial kepada Kakitangan Awam bertaraf Sementara dan Kontrak dan dibaca
bersama Pekeliling Majikan No.1 Tahun 2016: Akta Keselamatan Sosial Pekerja (Pindaan) 2016
yang diwartakan pada 23 Mei 2016 dan berkuatkuasa mulai  1 Jun 2016 menetapkan hanya
semua pekerja kerajaan di bawah kontrak perkhidmatan (contract of service) sahaja diwajibkan
caruman PERKESO. Bagi  Pegawai Seranta yang di  bawah 'contract  for service'  tidak terikat
dengan Pekeliling PERKESO ini. 

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

3. Adakah Kerajaan Negeri telah menjalankan kajian untuk mengenal pasti punca kejadian banjir
kilat  di  kebanyakan tempat  baru-baru  ini  termasuk DUN Batu  Uban seperti  di  Jalan  Molek,
Halaman Sentosa, Jalan Sungai Dua, Lebuh Nipah, Taman Lip Sin? Apakah langkah-langkah
pendekatan mitigasi yang telah dan akan diambil oleh pihak Kerajaan Negeri? 

Y.A.B. Ketua Menteri:

3. Kerajaan  Negeri  melalui  Jabatan  Pengairan  dan  Saliran  (JPS)  sedang  menyediakan  Kajian
Pelan  Induk  Saliran  bagi  Daerah  Timur  Laut,  Pulau  Pinang.  Pelan  Induk  Saliran  ini  dapat
membantu Kerajaan Negeri dalam mengenal pasti punca kejadian banjir, kawasan berisiko tinggi
banjir  dan juga  menjadi  panduan kepada Pihak  Berkuasa  Tempatan  dalam pembinaan parit
utama oleh pemaju perumahan. 

Bagi menangani isu banjir bahagian pulau di Pulau Pinang, Kerajaan Negeri telah mengambil
langkah yang bersepadu bersama JPS, Majlis Bandaraya Pulau Pinang (MBPP) dan Jabatan
Kerja  Raya  (JKR)  serta  Pejabat-pejabat  Daerah  dan Tanah.  Dalam hal  ini,  terdapat  tiga  (3)

139



pendekatan utama yang diambil oleh Kerajaan Negeri. 

Pendekatan  pertama  melibatkan  operasi  pembersihan  parit  utama  yang  bermasalah  yang
dilaksanakan  secara  mekanikal  dengan  menggunakan  kemudahan  jentera  pembersihan Art
Gully Emptier secara berkala. Selain kerja-kerja menaiktaraf parit dan pintu air serta membina
Rumah  Pam Kawalan  Banjir  di  taman  perumahan  yang  menghadapi  masalah  banjir,  Pihak
Berkuasa Tempatan juga melaksanakan pembersihan parit  besar,  perangkap sampah  (thrash
screen) dan parit  scupper secara berkala. Bagi memastikan fenomena banjir tidak berlaku di
kawasan bandar bahagian Pulau MBPP telah membuat penyelengaraan ke atas 28 parit besar
sebanyak empat (4) kali setahun di mana 548 tan kelodak pasir telah dikorek dan dilupuskan
hanya untuk pusingan pertama tahun 2017. Pejabat Daerah dan Tanah (PDT) juga mengambil
tindakan di  kawasan-kawasan bawah seliaan PDT masing-masing dengan mejalankan kerja-
kerja pembersihan, membina dan menaiktaraf sistem saliran dan perparitan di kawasan-kawasan
hotspot yang dikenalpasti. 

Selain itu, satu skuad pemantauan dan tindakan operasi bencana juga telah ditubuhkan untuk
menyelaras mekanisma dan mengenalpasti punca kejadian banjir dan bertindak serta membantu
di dalam merancang langkah-langkah pemulihan dari segi teknikal dan operasi pembersihan. 

Pendekatan  kedua  Kerajaan  Negeri  adalah  melalui  Kawalan  Pembangunan  Baru  di  mana
pemaju  projek  pembangunan  yang  baru  di  dalam  kawasan  bandaraya  George  Town  akan
dikenakan  syarat  untuk  menaiktaraf  parit  utama  yang  berada  di  sekeliling  kawasan
pembangunan mengikut Pelan Induk  The Study On Flood Mitigation And Drainage In Penang
Island yang telah digariskan oleh Japan International Corporation Agency (JICA). Manakala bagi
projek  pembangunan  baru  di  luar  kawasan  Bandaraya  George  Town  pula,  JPS  akan
mengenakan  syarat  kepada  pemaju  untuk  menaiktaraf  sistem  saliran  yang  terlibat  dengan
pembangunannya mengikut Panduan Manual Saliran Mesra Alam Malaysia, MSMA, Pelan Induk
Saliran Dan Pengurusan Air Ribut Daerah Barat Daya atau kajian-kajian tebatan banjir yang telah
dijalankan untuk kawasan-kawasan tertentu.  

Pendekatan  ketiga  yang  diambil  oleh  Kerajaan  Negeri  adalah  melalui  Projek-projek  Tebatan
Banjir,  di  mana  projek-projek  tebatan  banjir  yang  dijalankan  oleh  Kerajaan  Negeri  untuk
menguruskan  masalah  banjir  supaya  impak  banjir  dapat  dikurangkan  kepada  tahap  yang
minimum. Dalam pelaksanaan rancangan tebatan banjir, JPS bertindak sebagai agensi utama
(lead agency) yang dipertanggungjawab untuk melaksanakan tugas ini. Selama ini, MBPP, JPS
dan JKR sememangnya memainkan peranan masing-masing untuk menjalankan projek tebatan
banjir bagi mengurangkan impak banjir yang melanda negeri ini. 

Kerajaan Negeri  juga sentiasa menjalankan projek-projek mitigasi  banjir untuk mengurangkan
impak  masalah  banjir  kilat  dalam  kawasan  bandar  dengan  menggunakan  Peruntukan
Pembangunan Negeri. Senarai projek-projek tebatan banjir yang akan dilaksanakan pada tahun
2017 di DUN Batu Uban adalah seperti di Lampiran A.

RUJ. LAMPIRAN A (NO. 3)

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

4. Saya  ingin  mendapatkan  kepastian  daripada  dewan  sama  ada  Hotel  Alora  akan  dijadikan
sebagai asrama untuk warga asing? 

Y.A.B. Ketua Menteri:

4. Majlis  Bandaraya  Pulau  Pinang  hanya  akan  memberikan  pertimbangan  terhadap  sebarang
permohonan  Kebenaran  Merancang  untuk  tukarguna  kepada  kuarters  pekerja  sekiranya
permohonan tersebut  mematuhi  Garis  Panduan Perancangan pembinaan asrama  pekerja  di
Negeri Pulau Pinang. Untuk makluman, sehingga ke hari ini pihak MBPP masih belum menerima
permohonan untuk menukarguna Hotel Alora kepada kuarters pekerja asing.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

5. Pengangguran kian berleluasa susulan kelembapan ekonomi negara. Apakah usaha Kerajaan
Negeri untuk membantu anak-anak muda yang masih menganggur? 

140



Y.A.B. Ketua Menteri:

5. Dalam menangani isu pengangguran di kalangan anak muda di Pulau Pinang, Kerajaan Negeri
melalui  Pusat  CAT  (Penang  Career  Assistance  and  Talent  Centre)  menjalankan  program
pemadanan jawatan kepada semua golongan pencari kerja. Sejak penubuhan Pusat CAT pada
Mac 2009 sehingga April 2017, seramai 9,352 orang telah berdaftar sebagai pemohon pekerjaan
di mana sebanyak 6,006 pemadanan jawatan telah dijalankan.  

Selain daripada itu, Kerajaan Negeri turut mengambil langkah-langkah seperti berikut :

(i) Pembangunan Bandar Cassia

Kerajaan Negeri sedang dalam perancangan untuk membangunkan Bandar Cassia yang
akan melibatkan aktiviti perindustrian, perniagaan, perkhidmatan, pusat pentadbiran dan
perumahan. Selain daripada Business Process Outsourcing (BPO) Prime di Bayan Baru,
pembangunan International Golf Resort, IKEA dan Taman Tema, pembangunan Bandar
Cassia  dijangka  menarik  penyertaan  pelabur-pelabur  luar  dan  dalam  negara  dan
dijangka akan mewujudkan 30,000 pekerjaan berpendapatan tinggi (high paying job).

(ii) Meningkatkan Pelaburan

Dalam bidang perindustrian, Penang Development Corporation (PDC) melalui penjualan
tanah  kepada  pelabur-pelabur  tempatan  dan  asing,  telah  meningkatkan  nilaian
pelaburan kepada RM3.16 bilion dengan sasaran tawaran pekerjaan berjumlah 11,009
jawatan  di  pelbagai  peringkat.  Dengan  kehadiran  pelaburan  syarikat  asing  (MNCs)
seperti Sandisk Storage, Bose Systems, Classa Ind, Vitrox Tech., dan Atotech, ia telah
memberi  impak  besar  kepada  perkembangan  ekonomi  dan  penyediaan  peluang
pekerjaan kepada rakyat Pulau Pinang.

(iii) Mempelbagaikan Jenis Pekerjaan 

Di  samping  meningkatkan  jumlah  pelaburan,  langkah-langkah  strategik  juga  diambil
untuk mempelbagaikan jenis pekerjaan, terutamanya pekerjaan bernilai tinggi (high value
jobs)  seperti  advanced  manufacturing dalam  sektor  pembuatan,  reka  bentuk  dan
pembangunan. Dari  segi perniagaan, sektor Perkhidmatan Perniagaan Global (Global
Business  Services) seperti  kewangan,  perkhidmatan  penyumberan  luar,  teknologi
maklumat dan sumber manusia merupakan sektor baru yang diperkenalkan. 

(iv) Memperkenalkan Program Penang @CAT

Selain  daripada itu,  satu  program baru dinamakan “Penang Accelerator  for  Creative,
Analytics & Technology (@CAT)” telah dilancarkan bagi golongan yang ingin menceburi
bidang perniagaan sebagai perintis pemula niaga (entreprenuer). Program ini bertujuan
untuk membantu usahawan kecil yang terlibat di dalam bidang kreatif animasi, analisis
dan teknologi ataupun yang terlibat di dalam sektor “Internet of Things”(IOT).

Kerajaan  Negeri  turut  melaksanakan  program-program  bagi  mengalakkan  keusahawanan  di
kalangan  rakyat  Pulau  Pinang  khususnya  bagi  golongan  muda  dan  belia.  Antara  program-
program yang dilaksanakan adalah seperti berikut :

(i) Projek Titian Saksama Rakyat (PTSR)

Kerajaan  Negeri  melalui  Penang  Development  Corporation  (PDC)  juga  telah
melaksanakan  Projek  Titian  Saksama  Rakyat  (PTSR)  yang  merupakan  program
mikrokredit yang memberikan pinjaman kepada peniaga-peniaga kecil untuk membantu
usahawan  tempatan,  penganggur  dan  golongan  rakyat  berpendapatan  rendah  untuk
menceburi bidang perniagaan. Sehingga bulan April 2017, sebanyak RM11.71 juta telah
diagihkan kepada seramai 2,540 orang usahawan.

(ii) Tabung Usahawan Tani Muda (TUTM) Negeri Pulau Pinang

Kerajaan Negeri telah memperkenalkan Tabung Usahawan Tani Muda (TUTM) Negeri
Pulau Pinang yang memberi dorongan kepada golongan belia termasuk para graduan
untuk  menjadikan  sektor  industri  asas  tani  sebagai  kerjaya  dan  berpotensi  sebagai
punca pendapatan yang lumayan. Peruntukan sebanyak RM500,000 telah disediakan di
mana sehingga bulan April 2017, sebanyak RM330,000 telah diagihkan kepada 66 orang
usahawan tani untuk menikmati kemudahan kredit ini.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

6. Penduduk Pulau Pinang dikatakan antara yang paling banyak terlibat dengan  money games.
Apakah tindakan Kerajaan Negeri bagi memberikan garis panduan kepada rakyat mengenai skim
cepat kaya untuk mengubah mentaliti mereka? 

Y.A.B. Ketua Menteri:

6. Penguatkuasaan terhadap gejala skim cepat kaya adalah di luar bidang kuasa Kerajaan Negeri.
Ia  adalah  di  bawah  bidang kuasa  Bank  Negara  Malaysia  (BNM)  dan  Polis  Diraja  Malaysia
(PDRM) melalui Jabatan Siasatan Jenayah Komersil (JSJK) yang sentiasa mendapat kerjasama
dengan  lain-lain  agensi  dalam usaha membendung sindiket  skim  cepat  kaya  daripada  terus
berkembang. Tindakan bersepadu berterusan dari  semasa ke semasa. Pihak BNM juga turut
bekerjasama dengan pelbagai  agensi  penguatkuasaan dalam melaksanakan pelbagai  inisiatif
untuk  memastikan  masyarakat  memahami  dengan lebih  mendalam berkaitan  pelaburan  dan
langkah-langkah mengenal pasti unsur-unsur jenayah atau penipuan dalam pelaburan.

Masyarakat  juga  dinasihatkan  supaya  tidak  mengambil  jalan  mudah  bagi  mendapatkan
keuntungan dalam masa yang singkat. Media massa sama ada melalui media cetak atau media
elektronik juga perlu memastikan peranan dalam menyedarkan masyarakat.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

7. Adakah pihak Kerajaan Negeri mempunyai cadangan untuk mewujudkan skim simpanan untuk
membantu rakyat meningkatkan kualiti kehidupan rakyat? 

Y.A.B. Ketua Menteri:

7. Setakat ini,  Kerajaan  Negeri  tidak  mempunyai  cadangan  untuk  mewujudkan  skim  simpanan
untuk membantu rakyat meningkatkan kualiti kehidupan rakyat. Cadangan ini perlu diperhalusi
terlebih dahulu dengan mengambilkira implikasi kewangan yang perlu ditanggung oleh Kerajaan
Negeri bagi cadangan tersebut.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

8. Kejadian  tembak-menembak  banyak  berlaku  di  Pulau  Pinang  sehingga  berakhir  dengan
pembunuhan pada tahun yang lalu. Terdapat kejadian baru-baru ini di kawasan DUN Batu Uban.
Apakah usaha Kerajaan  Negeri  untuk mengelakkan  kejadian  ini  daripada  berulang lagi  agar
keselamatan orang awam tidak terancam? 

Y.A.B. Ketua Menteri:

8. Maklum  balas  daripada  pihak  PDRM  Pulau  Pinang  menyatakan  bahawa  Jabatan  Siasatan
Jenayah (JSJ, PDRM) masih menjalankan siasatan lanjut terhadap kes-kes bunuh melibatkan
senjatapi yang belum selesai dan menjalankan kajian terhadap kes yang telah selesai. Siasatan
dijalankan dari pelbagai sudut isu samada dadah, hutang along, penglibatan kongsi gelap, tidak
puas hati, dendam, isu perniagaan dan isu-isu lain yang berkaitan. Bagi kes yang berlaku pada
bulan Februari 2017, iaitu di kawasan Taman Pekaka, Sungai Dua, Gelugor, Pulau Pinang, kes
berkenaan masih dalam siasatan lanjut pihak polis. Motif kejadian juga masih dalam siasatan. 

Kejadian pembunuhan yang berlaku pada penghujung tahun lalu adalah kes tembak seorang ahli
Kongsi Gelap ‘Gang 24’ bergelar Dato M pada 01 Disember 2016 di susur keluar Jambatan 1
Pulau  Pinang.  Kes  tersebut  melibatkan  mangsa  tiga  orang  telah  mati  dan  lima  orang  telah
cedera.  Dalam kes tersebut,  polis telah berjaya membuat tangkapan terhadap seorang lelaki
Melayu dan merampas sepucuk pistol  yang digunakan oleh suspek dalam kejadian tersebut.
Siasatan  lanjut  oleh polis  telah berjaya tuduh  suspek dengan sembilan  pertuduhan dan kes
masih dalam perbicaraan.  

Dalam menangani kejadian-kejadian seperti  ini,  antara tindakan yang diambil adalah tindakan
siasatan di bawah SOSMA dan POCA terhadap individu atau kumpulan-kumpulan yang telah
dikenalpasti  terlibat  dalam kegiatan  melibatkan  senjatapi  yang  mana kumpulan  ini  dianggap
sebagai kumpulan Jenayah Terancang. Baru-baru ini juga PDRM Pulau Pinang telah membuat
tangkapan ke atas seramai (22) orang ahli kumpulan ‘Gang 24’ dan di bawah undang-undang
SOSMA, kesemua mereka telah dituduh di mahkamah dibawah Kesalahan menjadi ahli bagi satu
kumpulan jenayah terancang yang disiasat dibawah seksyen 130V/130W Kanun Keseksaan. 

Pihak PDRM terutama JSJ akan meneruskan usaha pembanterasan dan mengenalpasti mana-
mana kumpulan yang sering melakukan kesalahan jenayah kekerasan terhadap tubuh badan
terutama  yang memberi  ketakutan  kepada  masyarakat  termasuk  kumpulan-kumpulan  kongsi
gelap di Pulau Pinang

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

9. Saya hargai usaha Kerajaan Negeri untuk memberikan nafas baharu kepada KOMTAR termasuk
The Top. Soalnya The Top ini adakah untuk pelancong asing sahaja kerana harga tiketnya begitu
membebankan kepada semua penduduk tempatan? 

Y.A.B. Ketua Menteri:

9. Tidak dinafikan bahawa harga tiket untuk memasuki The Top KOMTAR agak tinggi khususnya
kepada  penduduk  atau  pelancong  tempatan.  Penetapan  harga  tiket  masuk  untuk  pelbagai
tarikan di  The Top KOMTAR oleh pihak pengurusan dibuat  setelah mengambil  kira  pelbagai
faktor  termasuk  kos  pembinaan  ubahsuai  dan  penyelenggaraan  yang  melibatkan  pelaburan
melebihi  RM 200  juta.  Walau  bagaimanapun,  The  Top pernah  menawarkan  harga  istimewa
khusus untuk warga Pulau Pinang pada awal tahun 2017 seperti jadual berikut:

Tarikan / Tingkat Tempoh
Penawaran  Harga
Istimewa

Harga Istimewa Harga  “Standard”
(untuk  pemegang
Mykad sahaja)

Harga
“Standard”

“Avenue of 
Adventures”, 
termasuk “Jurassic 
Research Centre” 
(Tingkat 5)

15 Februari 2017 -
15 Mac 2017

RM48  untuk
Dewasa

RM28  untuk
Kanak-kanak

RM98 untuk Dewasa

RM50  untuk  Kanak-
kanak

RM150  untuk
Dewasa 

RM100  untuk
Kanak-kanak

“Window of The 
Top”, termasuk 
“Rainbow Skywalk”

(Tingkat 65 – 68)

1  April  2017  -  30
April 2017

RM38  untuk
Dewasa

RM28  untuk
Kanak-kanak

RM88 untuk Dewasa

RM58  untuk  Kanak-
kanak

RM118  untuk
Dewasa

RM88  untuk
Kanak-kanak

Berikutan sambutan hangat yang diterima, pihak The Top KOMTAR bersedia untuk menimbang
penawaran  pakej  harga  tiket  yang  lebih  kompetitif  di  masa-masa  akan  datang  mengikut
kesesuaian.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

10. Kehimpitan  hidup  amat  dirasai  oleh  semua lapisan  masyarakat  susulan  kegawatan  ekonomi
negara. Adakah Kerajaan Negeri bercadang untuk meningkatkan pendapatan isi rumah untuk
kelayakan mendapatkan bantuan Agenda Ekonomi Saksama (AES) daripada RM790.00 kepada
RM900 atau RM1000? 

Y.A.B. Ketua Menteri:

10. Pada  masa  kini,  Kerajaan  Negeri  masih  belum bercadang untuk  meningkatkan  Pendapatan
Garis  Kemiskinan  (PGK)  daripada  RM790.00  kepada  RM900.00  atau  RM1,000.00  sebagai
kelayakan untuk bantuan AES. Cadangan ini perlu diperhalusi dengan mengambil kira pelbagai
faktor terutamanya implikasi kewangan yang akan terlibat sebelum sebarang keputusan dapat
dibuat.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

11. Berapakah penerima Agenda Ekonomi Saksama (AES) di negeri ini dan data pecahan penerima
mengikut daerah? 

Y.A.B. Ketua Menteri:

11. Jumlah  penerima  Program  Agenda  Ekonomi  Saksama (AES)  di  Negeri  Pulau  Pinang  sejak
diperkenalkan Mac 2009 sehingga April 2017 adalah seramai 1,461 orang. Pecahan penerima
mengikut daerah adalah seperti berikut:-  

DAERAH JUMLAH

Timur Laut 155

Barat Daya 196

Seberang Perai Utara 694

Seberang Perai Tengah 237

Seberang Perai Selatan 179

JUMLAH 1,461

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

12. Berapakah golongan ibu tunggal yang menerima manfaat bantuan Agenda Ekonomi Saksama
(AES) ini dan data pecahan mengikut daerah? 

Y.A.B. Ketua Menteri:

12. Sehingga April  2017,  jumlah  ibu  tunggal  yang  menerima manfaat  bantuan  Agenda Ekonomi
Saksama  (AES)  adalah  seramai  540  orang  dan  pecahan  mengikut  daerah  adalah  seperti
berikut:-

DAERAH
JUMLAH IBU

TUNGGAL

DBD 46

DTL 75

SPS 56

SPT 126

SPU 237

JUMLAH 540

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

13. Sejauh manakah pihak MBPP memantau kebersihan kawasan seperti parit dan jalan kerana di
pusat  khidmat  saya,  kerap  menerima  aduan  parit  dan  jalan  tidak  dibersihkan  dan  pegawai
seranta terpaksa bertugas dalam memantau kebersihan kawasan. 

Y.A.B. Ketua Menteri:

13. Majlis Bandaraya Pulau Pinang (MBBP) membuat pemantauan kebersihan kawasan melibatkan
DUN Batu Uban mengikut pembahagian kawasan seperti berikut:

Kawasan Pemantauan

(Lingkungan)

Bilangan
Penyelia

Bilangan
Mandor

Jalan Bukit Gambir, Jalan Permai, Jalan Sultan
Azlan Shah, Changkat Minden.

1 2

Taman Pekaka, Jalan Sungai Dua, Jalan Bukit
Gambir, Lebuh Nipah

1 0

Jalan  Sungai  Dua,  Jalan  Sultan  Azlan  Shah,
Lebuh Sungai Dua

1 0

Lebuh Nipah, Jalan Bukit Gambir, Jalan Tun Dr
Awang, Kompleks Bukit Jambul.

1 0

Skop pemantauan adalah melibatkan tugasan harian seperti berikut:

(i) Kawalan kebersihan jalan dan parit;

(ii) Kawalan kebersihan sampah;

(iii) Kawalan kebersihan pasar dan tandas awam milik MBPP;

(iv) Penguatkuasaan kebersihan. 

Pemantauan dibuat berdasarkan amalan pentadbiran seperti berikut:

(i) Membuat rondaan kawasan berdasarkan kepada jadual kerja dan senarai semak;

(ii) Merekodkan pemantauan harian berdasarkan kepada skop dan kawasan yang dilawati
dalam buku log kerja; 

(iii) Memuat  naik  maklumat  mengenai  keadaan  sesuatu  kawasan  dan  tindakan  melalui
group whatsapp; 

(iv) Mengambil tindakan mengeluarkan notis dan/atau denda kepada mana-mana kontraktor
yang tidak menjalankan kerja dengan baik.  

MBPP  mengambil  tindakan  ke  atas  aduan  perkhidmatan  dalam  tempoh  segera  bagi
pembersihan kawasan.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

14. Sejauh  manakah  MBPP  memantau  kemudahan  perhentian  bas  dan  apakah  kecekapan
mekanisme kakitangan dalam isu ini? 

Y.A.B. Ketua Menteri:

14. Setiap  tahun  Majlis  Bandaraya  Pulau  Pinang  (MBPP)  menyediakan  peruntukan  sebanyak
RM200,000.00  bagi  tujuan  penyelenggaraan  perhentian  bas  sedia  ada.  Kontraktor  dilantik
melalui  panggilan  sebut  harga  secara  terbuka  untuk  membaiki  pondok perhentian  bas  yang
rosak dan usang. 

Kakitangan MBPP juga membuat pemantauan ke lokasi-lokasi perhentian bas secara berkala di
setiap jalan untuk memastikan pondok bas berada dalam keadaan yang baik. Bagi perhentian
bas  yang  dibina  oleh  syarikat  penaja  yang  dilantik  oleh  MBPP,  perhentian  bas  tersebut
diselenggara oleh kontraktor yang dilantik sendiri oleh penaja. 

Di samping itu, MBPP juga menyimpan semua rekod perhentian bas seperti tarikh pemasangan,
gambar pondok (lama, semasa pemasangan dan sedia ada) dan tarikh pembaikan dilakukan.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

15. Isu-isu  kemudahan  awam seperti  papan  tanda  jalan  raya,  lampu  jalan  dan  perhentian  bas,
bagaimanakah pihak MBPP akan meningkatkan mutu kualiti perkhidmatan ini? 

Y.A.B. Ketua Menteri:

15. Pihak Majlis Bandaraya Pulau Pinang (MBPP) merancang untuk menukar semua lampu jalan
milik MBPP jenis  High Pressure Sodium Vapor (HPSV) kepada jenis  light emitting diode (LED)
secara berperingkat dimana bagi tahun 2017, MBPP akan menjalankan penukaran fasa pertama
sebanyak 6217 unit.  Mutu dan kualiti  bagi  perkhidmatan lampu jalan dapat  ditingkatkan dari
beberapa aspek iaitu :

(i) Jangkat hayat lebih lama.

(ii) Meningkatkan kecerahan kawasan dan kualiti percahayaan.

(iii) Meningkatkan keselamatan pengguna jalan raya.

(iv) Mengurangkan penggunaan tenaga elektrik dan Carbon Footprint.

MBPP juga memasang papan tanda lalu lintas dan papan tanda arah jalan di dalam kawasan
Bandaraya sahaja  dan papan tanda nama jalan di  seluruh kawasan pulau.  Papan tanda ini
dipasang di  lokasi  yang  strategik  dan  tidak  menghalang  lalu  lintas  serta  pejalan  kaki.  Bagi
memastikan papan tanda-papan tanda ini sentiasa berada di dalam keadaan baik, pemantauan
sering dibuat secara berkala oleh pasukan pemantauan MBPP.  

Bagi meningkatkan lagi mutu dan kualiti papan tanda jalan raya, MBPP telah mengambil langkah
berikut :

(i) Memasang beberapa papan tanda di satu tiang dalam usaha mengurangkan bilangan
tiang di satu lokasi

(ii) Memastikan papan tanda di pasang tidak meghalang laluan pejalan kaki

Sehingga kini,  MBPP bersama pihak Rapid  Sdn.  Bhd.  sedang merancang untuk mendirikan
papan tanda elektronik yang mempunyai paparan maklumat ketibaan bas di pondok perhentian
bas  di  kawasan  pulau,  Pulau  Pinang.  Sebanyak  30  buah  papan  tanda  elektronik  ini  akan
didirikan pada tahun 2017 di pondok-pondok perhentian bas yang telah dikenalpasti di kawasan-
kawasan yang mempunyai bilangan pengguna bas yang banyak dan penduduk berkepadatan
tinggi. 

Perhentian-perhentian  bas  berbumbung  baru  juga  dibina  setiap  tahun  melalui  peruntukan
kerajaan  dan penajaan daripada pihak  swasta.  MBPP telah menyediakan  peruntukan  setiap
tahun untuk pembinaan dan penyelenggaraan kemudahan pengangkutan awam seperti pondok
bas, papan tanda perhentian dan sebagainya. Bagi tahun 2017, MBPP telah memperuntukkan
sebanyak RM800,000.00 untuk pembinaan pondok bas baru di kawasan pulau, Pulau Pinang. 

MBPP  dan  Rapid  Penang  Sdn.  Bhd  sentiasa  bersama-sama  menambahbaik  perkhidmatan
pengangkutan awam dengan meningkatkan efisiensi, keselesaan dan menaiktaraf kemudahan
infrastruktur. Terminal, hab dan perhentian bas berbumbung baru telah dibina serta kemudahan
sedia  ada  dinaiktaraf  secara  berperingkat.  Maklumat  mengenai  jadual  perjalanan  bas  serta
laluan-laluan bas di Pulau Pinang disediakan di setiap pondok bas.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

16. Bagaimanakah  MBPP meluaskan  kempen  dan  membimbing  persatuan  penduduk  dan  JMB
terhadap isu pengasingan sisa pepejal?

Y.A.B. Ketua Menteri:

16. Sehingga  31  Disember  2016  terdapat  sebanyak  1,253  skim  pemajuan  berstrata  di  bawah
pentadbiran  Majlis  Bandaraya  Pulau  Pinang  (MBPP).  Antara  tindakan  yang  telah  dan  akan
diambil mengenai pelaksanaan dasar pengasingan sisa di punca adalah seperti berikut:

(i) Mengeluarkan borang kaji  selidik berkenaan dengan pelaksanaan dasar pengasingan
sisa di punca kepada Badan Pengurusan Bersama (JMB) dan Perbadanan Pengurusan
(MC) mulai bulan April 2016.

(ii) Mengedar poster dan risalah berkenaan dengan pelaksanaan dasar pengasingan sisa di
punca mulai bulan Jun 2016.

(iii) Mengadakan Taklimat  Pengasingan Sisa di  Punca bagi  kategori  bangunan bertingkat
kepada  ahli  jawatankuasa  JMB/MC,  semasa  mesyuarat  AGM/EGM  dan  sesi  dialog
bersama penduduk secara berterusan.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

17. Kenapa tiada pelan tindakan dan perancangan untuk meningkatkan pemberdayaan wanita di
peringkat daerah yang merangkumi semua KADUN walhal Kerajaan Negeri telah lama tubuhkan
PWDC? 

Y.A.B. Ketua Menteri:

17. Kerajaan  Negeri  dengan  kerjasama  Penang  Women's  Development  Corporation  (PWDC)
sememangnya telah merangka pelan tindakan untuk meningkatkan pemberdayaan wanita  di
semua  peringkat  termasuklah  di  peringkat  daerah.  Di  antara  program-program  yang  telah
dirancang adalah seperti berikut:

(a) Program latihan kempimpinan wanita dalam Jawatankuasa Kemajuan dan Keselamatan
Komuniti (JKKK) untuk seluruh Pulau Pinang; 

(b) Program “Gender Responsive and Participatory Budgeting” (GRPB) untuk seluruh Pulau
Pinang; 

(c) Program Briged Wanita untuk seluruh Pulau Pinang; dan 

(d) Program Tampil 2.0 meliputi 13 kawasan Parlimen.

Di samping itu, PWDC juga menjalankan pelbagai usaha advokasi untuk mengarusperdanakan
gender  ke  arah  pemberdayaan wanita  di  setiap  daerah  yang  telah  memberikan  impak hasil
seperti berikut:

(a) Peruntukan  khas  RM30,000.00  kepada  ADUN dan  RM10,000.00  kepada Penyelaras
KADUN untuk program wanita;

(b) Pengwujudan Dasar Pembangunan Desa yang mesra gender dengan kerjasama MMK
Pembangunan Desa; dan 

(c) Pengwujudan  dasar  sekurang-kurangnya  30%  wanita  dalam  JKKK  dan  kategori
minimum 30% penglibatan wanita dalam Anugerah JKKK Terbaik.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

18. Sejauh  manakah mekanisme di  dalam Kerajaan  Negeri  melihat  keberkesanan  perkhidmatan
agensi-agensi kerajaan persekutuan seperti  JKR, JPS dan lain-lain kerana tugas pemantauan
dan rayuan perkhidmatan banyak dipikul oleh Pejabat ADUN? 

Y.A.B. Ketua Menteri:

18. Mekanisma  pemantauan  keberkesanan  penyampaian  perkhidmatan  agensi-agensi  di  bawah
jabatan  negeri  dilakukan  melalui  mesyuarat-mesyuarat  secara  berkala  di  peringkat  Kerajaan
Negeri.  Pada  masa  kini,  Kerajaan  Negeri  telah  mewujudkan  beberapa  jawatankuasa  yang
mempunyai peranan untuk melihat prestasi penyampaian perkhidmatan serta membincangkan
isu dan keberkesanan perkhidmatan agensi-agensi ini secara menyeluruh. Antara Jawatankuasa
berkenaan adalah seperti berikut: 

(i) Jawatankuasa Kerja Pengurusan Kewangan & Akaun; 

(ii) Jawatankuasa Pemantauan Pelaksanaan Projek-Projek Pembangunan; 

(iii) Jawatankuasa Tetap Pengaduan Awam; 

(iv) Jawatankuasa Integriti dan Tadbir Urus;  

(v) Jawatankuasa Pemandu Permohonan Projek ICT Negeri; 

(vi) Jawatankuasa Audit Dalam; 

(vii) Lembaga Perolehan Negeri Pulau Pinang; dan 

(viii) Sistem Pemantauan Projek Negeri (SPPN). 

Di  samping pemantauan melalui  mesyuarat,  Kerajaan  Negeri  juga  telah  mewujudkan sistem
dalam talian yang membolehkan masyarakat mengemukakan sebarang rayuan/aduan mengenai
perkhidmatan yang ditawarkan oleh jabatan-jabatan negeri.  Antara sistem yang dibangunkan
oleh Kerajaan Negeri adalah :  

(i) ePintas (Gerbang Aduan Bersepadu Kerajaan Negeri)

(ii) eAduan (Majlis Perbandaran Seberang Perai & Majlis Bandaraya Pulau Pinang)

Selain  sistem dalam talian,  Kerajaan Negeri  juga mengamalkan pemantauan melalui  kaedah
turun padang. Lawatan turun padang kerap dilakukan oleh pegawai-pegawai Kerajaan Negeri
termasuklah peringkat Pengurusan Tertinggi yang melibatkan YB. Setiausaha Kerajaan, Ketua-
Ketua  Jabatan  dan  Ahli  Majlis  Mesyuarat  Kerajaan.  Pemantauan  melalui  kaedah  ini  dilihat
memberi  impak  yang  tinggi  kerana  pihak  pengurusan  dapat  melihat  sendiri  pelaksanaan
penyampaian perkhidmatan serta masalah-masalah yang berlaku sehingga ke peringkat akar
umbi.  

Kerajaan  Negeri  akan  menubuhkan  Task  Force iaitu  sebuah  jawatankuasa  khas  untuk
menangani secara spesifik sebarang isu atau masalah yang perlu segera diambil tindakan atau
diselesaikan.  Perbincangan  dengan  pihak-pihak  terbabit  juga  sentiasa  diadakan  bagi
membincangkan  perkara  berbangkit  dan  perbincangan  ini  bukan  hanya  melibatkan  pegawai
bertugas  di  dalam  Negeri  Pulau  Pinang,  malah  melibatkan  Pengurusan  Tertinggi  agensi
berkenaan di peringkat Persekutuan (Ibu Pejabat/ Kementerian) sekiranya ada keperluan.   

Kerajaan Negeri  dari semasa ke semasa akan sentiasa memantau prestasi agensi-agensi ini
bagi memastikan perkhidmatan yang cemerlang kepada semua lapisan masyarakat di Negeri
Pulau Pinang.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

19. Kita  melihat  Korea  Selatan  telah  giat  melaksanakan  konsep  SMART  CITY dengan  konsep
kehijauan. Bilakah negeri kita akan menjadi terkenal dalam mengamalkan konsep tersebut? 

Y.A.B. Ketua Menteri:

19. Negeri  Pulau  Pinang  akan  menjadi  terkenal  apabila  keseluruhan  elemen  Smart  City  yang
diinginkan  oleh  Kerajaan  Negeri  terutama  untuk  mengatasi  masalah  utama  di  Negeri  Pulau
Pinang seperti kesesakan trafik, banjir, pembuangan sampah haram, pengurusan sisa pepejal
dan sebagainya dengan menerapkan Konsep Kehijauan dapat dilaksanakan. Hasil pelaksanaan
Smart City ini kelak akan dapat dilihat oleh pelabur dan pelancong yang datang ke Negeri Pulau
Pinang serta dinikmati oleh penduduk Negeri Pulau Pinang.  

Kerajaan  Negeri  telah  mengambil  inisiatif  melaksanakan  projek-projek  berkonsepkan  hijau
dengan mengurangkan penggunaan tenaga elektrik  melalui  penggunaan alatan elektrik  yang
cekap tenaga dan mempunyai jangka hayat yang lebih lama. Ini akan mengurangkan  Carbon
Footprint  melalui  penggantian lampu jalan awam jenis  High Pressure Sodium Vapor (HPSV)
kepada lampu jalan awam jenis Light Emitting Diode (LED) sebanyak 40,000 unit oleh kedua-dua
PBT; MBPP dan MPSP secara berperingkat di seluruh Negeri Pulau Pinang menjelang Tahun
2020. 

Selain itu, Kerajaan Negeri di bawah pentadbiran MPSP pula telah melaksanakan Projek Perintis
Sistem Pemantauan Penyelenggaraan Lampu Jalan dan Lampu Lysact di bawah Elemen Utiliti
Dan Infrastruktur Bandar Pintar, Seberang Perai.  Sistem pemantauan pintar ini menggunakan
IoT dan aplikasi pintar untuk meningkatkan kecekapan, respon yang pantas dan proaktif tanpa
menunggu  aduan  dan  rondaan.  Projek  yang  dibiayai  sepenuhnya  oleh  pihak  World  e-
Goverments Organization (WeGO) yang terdiri  daripada 10 orang pakar mengikut  kepakaran
masing-masing dalam bidang teknikal  dan  IoT.  Pemasangan projek  perintis  untuk  sistem ini
melibatkan penggantian lima (5) unit lampu jalan jenis HPSV kepada jenis LED yang dilengkapi
dengan Sistem Pemantauan Pintar untuk mengesan sebarang kerosakan sekiranya lampu tidak
berfungsi.  Kerosakan ini akan dimaklumkan kepada pegawai berkenaan secara terus melalui
aplikasi  telefon  pintar.  Oleh  itu,  sebarang  kerja-kerja  penyelenggaraan  dapat  dilaksanakan
dengan lebih cepat dan efisyen. Lokasi projek perintis yang dipilih adalah berhadapan Hospital
KPJ Bandar Perda di Bukit Mertajam. 

Kerajaan Negeri juga sedang menjalankan kajian penggunaan solar sebagai satu sumber kuasa
alternatif untuk ibu pejabat MPSP Bandar Perda dan telah mengeluarkan satu tender projek RFP
untuk Solar Panel.  Terdapat juga projek-projek pembangunan yang telah dijalankan berkonsep
bangunan hijau dan menerapkan  Green Building Index (GBI) sejak 5 tahun kebelakangan ini.
Bangunan tersebut adalah seperti berikut :-

(i) Pusat Konvensyen Antarabangsa Pulau Pinang (SPICE);

(ii) Kompleks Sukan dan Kolam Renang, Relau; dan

(iii) Pasar Chowrasta, Jalan Penang

Malah, Kerajaan Negeri Pulau Pinang juga sedang melaksanakan projek perintis Projek Data
Raya (Big Data): Pengurusan Sisa Pepejal di bawah Kluster Alam Sekitar yang bertujuan untuk
menambahbaik pengurusan sisa pepejal agar menjadi lebih efisien, kos efektif, melaksanakan
proses kitar semula dan penggunaan sumber sedia ada secara optima. Kini, Kerajaan Negeri
sedang memuktamadkan Proof of Concept (PoC) projek.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

20. Masalah laluan trafik dan kesesakan trafik. Apakah perancangan bagi menangani masalah ini
khususnya di kawasan Batu Uban yang berada di laluan ke FTZ? 

Y.A.B. Ketua Menteri:

20. Kerajaan  Negeri  bersama-sama Majlis  Bandaraya  Pulau  Pinang (MBPP)  dan  Jabatan  Kerja
Raya  (JKR)  telah  mengambil  inisiatif  bagi  menangani  isu  lalu  lintas  dan  kesesakan  trafik
terutamanya  di  kawasan  Batu  Uban  yang  berada  di  laluan  menerusi  FTZ  yang  melibatkan
perkara-perkara seperti berikut:

(i) Menambah baik perfungsian sistem lampu isyarat di kawasan Batu Uban dengan menaik
taraf  sistem lampu isyarat  dan  mengoptimakan  masa lampu isyarat  dari  semasa  ke
semasa mengikut isipadu lalu lintas.

(ii) Mengambil  langkah-langkah  meningkatkan  penggunaan  perkhidmatan  bas  awam
dengan menyediakan kemudahan seperti  perhentian bas berbumbung serta memberi
kerjasama kepada Rapid Penang Sdn. Bhd. untuk menambah baik perkhidmatan bas
awam secara amnya.  

(iii) Mensyaratkan penyediaan infrastruktur dan kemudahan awam terhadap pemajuan baru
di kawasan Batu Uban seperti pembinaan serta menaik taraf jalan dan persimpangan,
pembinaan serta menaik taraf laluan pejalan kaki, pembinaan perhentian bas baru serta
penyediaan tempat letak kenderaan yang mencukupi. 

(iv) Mengalakkan pengunaan basikal  melalui  penyediaan laluan basikal  baru dan menaik
taraf  laluan basikal  sedia ada serta pembinaan jambatan dan jejantas basikal seperti
yang telah disediakan dan sedang diperluaskan di kawasan persisiran pantai timur pulau
dari  George  Town  ke  Bayan  Lepas  termasuk  laluan-laluan  hubungan  ke  Zon-zon
Perindustrian Bebas. 

(v) Menyediakan Pelan Induk Pengangkutan Awam Pulau Pinang yang memberi tumpuan
untuk  mewujudkan  proses  peralihan  daripada  penggunaan  kenderaan  persendirian
kepada pengangkutan awam bagi mengurangkan kesesakan di Pulau Pinang termasuk
kawasan Batu Uban. 

(vi) Melaksanakan kajian lalu lintas melalui kaedah Banci Lalu Lintas secara tahunan untuk
mengumpul data banci isipadu lalu lintas. 

(vii) Melakukan bancian di tapak bagi jalan yang telah dikenal pasti mempunyai isipadu lalu
lintas yang tinggi. 

(viii) Menyiapkan  projek  Bayan  Lepas  Expressway (BLE)  oleh  pihak  JKR  yang  telah
mengurangkan kesesakan di FTZ.  

(ix) Cadangan  projek  naik  taraf  FT006  (di  hadapan  lapangan  terbang)  yang  sedang
dilaksanakan oleh pihak JKR juga dapat mengurangkan kesesakan lalu lintas apabila
projek ini disiapkan kelak. 

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

21. Setiap minggu kita ada terima isu bantuan kebajikan kos perubatan pesakit. Apakah Kerajaan
Negeri ada perancangan seperti SKIM PEDULI SIHAT yang dilaksanakan di Selangor? 

Y.A.B. Ketua Menteri:

21. Buat masa ini, Kerajaan Negeri belum mempunyai sebarang cadangan untuk memperkenalkan
kad rawatan pesakit sepertimana Skim Peduli Sihat di Negeri Selangor. Namun begitu, Kerajaan
Negeri  telahpun memperkenalkan  beberapa  insentif  bagi  mengurangkan beban rakyat  Pulau
Pinang terutamanya yang kurang berkemampuan bagi menjalankan pemeriksaan dan rawatan
seperti berikut:

(i) Penubuhan Pusat Dialisis CAT di Balik Pulau yang menawarkan rawatan dialisis pada
harga rendah serta pemberian subsidi rawatan pesakit yang layak berjumlah RM30.00
bagi setiap kali rawatan;

(ii) Memperuntukkan sejumlah RM2.1 juta bagi Program MammoPenang yang menawarkan
pemeriksaan  mammogram atau  ultra  sound secara  percuma kepada penduduk atau
pengundi Pulau Pinang berusia 35 tahun dan ke atas bagi tempoh selama tiga(3) tahun;
dan

(iii) Program  Subsidi  Rawatan  Dialisis  bersama  Pusat  Haemodialisis  Masjid  At-Taqwa,
Daerah Seberang Perai Utara dan Pusat Dialisis Amal MAA Medicare, Daerah Seberang
Perai Tengah dengan kos berjumlah RM1.8 juta, dalam bentuk subsidi rawatan dialisis
sebanyak RM30.00 bagi setiap kali  rawatan sepanjang tiga (3) tahun kepada pesakit
yang layak.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

22. Apakah pelan  tindakan dan perancangan Kerajaan Negeri  Pakatan  Harapan dalam kawalan
pembangunan di  lereng-lereng  bukit  dan kawasan laut  dalam mengekalkan  keindahan alam
semulajadi di negeri ini? 

Y.A.B. Ketua Menteri:

22. Kerajaan  Negeri  menggunapakai  dasar-dasar  yang  ditetapkan  berkaitan  pemajuan  di  tanah
tinggi dalam Rancangan Struktur Negeri Pulau Pinang 2020 (RSNPP 2020). Polisi DK3 L1 dan
DK3 L2 (RSNPP 2020) menetapkan supaya mengekalkan kawasan yang berada di  aras 76
meter (250 kaki) dan ke atas / berkecerunan 25 darjah sebagai kawasan berbukit / kawasan
semulajadi  tanpa  membenarkan  sebarang  pembangunan  ke  atasnya.  Namun  begitu,
pembangunan secara terhad bagi projek berciri istimewa di atas tanah bukit melebihi 76 meter
(250  kaki)  dibenarkan  dengan  kawalan  ketat  iaitu  dengan  mematuhi  garis  panduan
pembangunan tanah tinggi dan mana-mana garis panduan yang ditetapkan oleh Kerajaan Negeri
serta  mendapat  kelulusan  Jawatankuasa  Perancang  Negeri.  Kini  Kerajaan  Negeri  sedang
menyediakan  Garis  Panduan  Perancangan  dan  Pembangunan  Tanah  Tinggi  Negeri  Pulau
Pinang dengan penglibatan pakar melalui ahli-ahli panel yang dilantik khusus.  

Manakala kawalan pembangunan di kawasan laut pula dinyatakan dalam dasar RSNPP 2020 di
mana langkah bagi mengekalkan atau menggantikan pantai  awam di kawasan pesisir  pantai
yang ditebusguna melalui pengindahan kawasan, penyediaan kawasan lapang rekreasi, riadah,
bersiar dan berkelah. Polisi ini diterapkan dalam syarat kelulusan kawasan tebusguna seperti di
Bandar Tanjung Pinang dan Jelutong.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

23. Adakah  Majlis  Bandaraya  Pulau  Pinang  akan  memberikan  kelulusan  untuk  tukar  milik  dan
kegunaan Hotel Alora kepada kuarters pekerja asing jika permohonan dilakukan?

Y.A.B. Ketua Menteri:

23. Majlis  Bandaraya  Pulau  Pinang  hanya  akan  memberikan  pertimbangan  terhadap  sebarang
permohonan  Kebenaran  Merancang  untuk  tukarguna  kepada  kuarters  pekerja  sekiranya
permohonan tersebut mematuhi Garis Panduan Perancangan Pembinaan Asrama Pekerja Di
Negeri Pulau Pinang. Untuk makluman, sehingga ke hari ini pihak MBPP masih belum menerima

permohonan untuk menukarguna Hotel Alora kepada kuarters pekerja asing.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

24. Gejala Skim Cepat Kaya atau Skim Pengumpulan Wang secara haram menjadi isu penting di
Pulau Pinang. Adakah Kerajaan Negeri akan menjalankan usaha untuk mengadakan kempen
kesedaran dan juga pihak MBPP tidak memberi kebenaran premis kepada syarikat-syarikat yang
menjalankan aktiviti tersebut? 

Y.A.B. Ketua Menteri:

24. Kerajaan negeri sentiasa peka dengan gejala skim cepat kaya atau skim pengumpulan wang
secara haram yang kini telah memberi kesan yang serius kepada pelabur-pelabur terutamanya
rakyat negeri Pulau Pinang. Walau bagaimanapun, Kerajaan negeri tidak mempunyai kawalan
penguatkuasaan terhadap jenayah tersebut dan tertakluk kepada Bank Negara Malaysia (BNM)
serta Polis Diraja Malaysia (PDRM) bagi menguatkuasa undang-undang yang berkaitan. 

Usaha secara berterusan telah dibuat oleh BNM dalam mendidik pelbagai lapisan masyarakat
berkaitan pelaburan dan langkah-langkah untuk mengesan unsur jenayah penipuan di  dalam
pelaburan yang ingin diceburi. 

BNM juga  turut  bekerjasama dengan pelbagai  agensi  penguatkuasaan dalam melaksanakan
pelbagai inisiatif  untuk memastikan masyarakat memahami dengan lebih mendalam berkaitan
pelaburan  dan  langkah-langkah  mengenal  pasti  unsur-unsur  jenayah  atau  penipuan  dalam
pelaburan.  Ini  termasuklah  mengadakan  kempen  kesedaran  kepada  orang  ramai,  membuat
pengumuman  di  media  massa  (akhbar-akhbar  tempatan,  siaran  televisyen  dan  radio),
melaksanakan program kesedaran dan pendidikan pengguna di peringkat nasional seperti Hari
Pengguna, Hari  Koperasi Malaysia, Minggu Kesedaran Kewangan (M2K) dan Minggu Saham
Amanah Malaysia yang dijalankan pada setiap tahun, menjalinkan kerjasama dengan Jabatan
Perkhidmatan Awam (JPA)  melalui  Pekeliling Am bagi  melarang penjawat  awam dari  terlibat
dalam aktiviti  pelaburan haram atau skim cepat kaya dan turut bekerjasama dengan Jabatan
Kemajuan Islam Malaysia (JAKIM) dalam penyediaan teks khutbah Jumaat berkaitan dengan
gejala skim cepat kaya untuk edaran dan bacaan. 

Di samping itu, BNM juga menyediakan saluran untuk orang ramai untuk membuat pertanyaan
atau  aduan  mengenai  aktiviti  haram  syarikat  MLM,  skim  cepat  kaya,  pelaburan  emas  dan
pertukaran mata wang asing seperti berikut:- 

Bank Negara Malaysia (BNM);  

Laman Informasi Nasihat & Khidmat (LINK) dan TELELINK 

Laman web : http://www.bnm.gov.my 

Nombor Telefon : 1-300-88-5465  

Suruhanjaya Sekuriti Malaysia (SC); SC Investor Alerts  

Laman web : http://www.sc.com.my 

Polis  Diraja  Malaysia  (PDRM)  melalui  Jabatan  Siasatan  Jenayah  Komersil  (JSJK)  sentiasa
memberikan kerjasama dengan lain-lain agensi dalam usaha-usaha membendung sindiket skim
cepat kaya atau pelaburan skim pengumpulan wang secara haram daripada terus berkembang.
Tindakan bersepadu dengan lain-lain agensi akan diteruskan. 

Di samping itu, Pihak Berkuasa Tempatan seperti Majlis Bandaraya Pulau Pinang (MBPP) dan
Majlis  Perbandaran  Seberang  Perai  (MPSP)  tidak  melesenkan  premis  perniagaan  yang
mengamalkan aktiviti Skim Cepat Kaya. Tindakan penguatkuasaan bersama dengan BNM akan
dilakukan sekiranya terdapat premis yang digunakan bagi tujuan tersebut.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

25. Terdapat banyak aduan mengenai masalah halangan lalu lintas kerana kenderaan-kenderaan
yang memakir tidak mengikut aturan lebih-lebih lagi di kawasan perumahan dan flat-flat, malahan
bomba, ambulan ataupun pihak polis tidak dapat memasuki apabila terdapat kecemasan. Apakah
langkah-langkah segera yang telah atau akan diambil  oleh pihak-pihak yang berkenaan bagi
menyelesaikan masalah ini? 

Y.A.B. Ketua Menteri:

25. Kerajaan Negeri melalui Pihak Berkuasa Tempatan (PBT), Jabatan Pengangkutan Jalan (JPJ)
dan Polis Diraja Malaysia (PDRM) akan mengambil langkah-langkah segera bagi menyelesaikan
masalah kenderaan-kenderaan yang diletakkan di  kawasan perumahan dan flat-flat  sehingga
menghalang aliran lalu lintas. Langkah-langkah tersebut adalah seperti berikut :-

(i) Menasihati pemilik kenderaan / pemunya barang memindahkan halangan tersebut.

(ii) Mengeluarkan notis menghendaki pemilik kenderaan / pemunya barang memindahkan
halangan tersebut.

((iii) Mengeluarkan kompaun ke atas pemilik kenderaan / pemunya barang.

(iv) Mengadakan larangan meletak kenderaan dan tindakan penguatkuasaan kapit dan tunda
kenderaan

(v) Membuat pelebaran jalan bagi membolehkan kenderaan diletakkan di kedua belah jalan
dan tidak menghalang aliran lalu lintas jika mempunyai keluasan simpanan jalan yang
mencukupi.

(vi) Menukar aliran lalu lintas dari sehala ke dua hala bagi melancarkan aliran lalu lintas.

(vii) Tindakan menunda kenderaan yang menghalang laluan

(viii) Memindahkan barang / menunda kenderaan yang membuat halangan.

(ix) Mengenakan mata merit mengikut kes berdasarkan aduan dan notis

(x) Menubuhkan  Unit  Penguatkuasa  Bermotosikal  (UPB)  yang  baru  bagi  kesalahan  lalu
lintas dan kesalahan trafik di bawah JPJ 

(xi) PDRM akan mengenakan tindakan saman terhadap kenderaan yang menghalang lalu
lintas. 

(xii) PDRM juga akan menjalankan rondaan berkala di kawasan aduan bagi mengatasi isu ini.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

26. Terdapat banyak kereta, motor, van dan lori yang rosak ataupun ditinggalkan sahaja di kawasan
perumahan, flat dan tempat letak kereta. Apakah tindakan segera yang telah atau akan diambil
oleh pihak-pihak berkenaan bagi menyelesaikan masalah ini?  

Y.A.B. Ketua Menteri:

26. Pihak  Berkuasa  Tempatan  (PBT)  hanya  boleh  mengambil  tindakan ke  atas  kenderaan  yang
berada di kawasan awam sahaja. Tindakan segera yang telah atau akan diambil oleh PBT bagi
kereta, motor, van dan lori yang rosak ataupun ditinggalkan sahaja di kawasan perumahan, flat
dan tempat letak kereta adalah seperti berikut:

(i) Menasihati pemilik kenderaan/pemunya barang memindahkan halangan tersebut.

(ii) Mengeluarkan  notis  menghendaki  pemilik  kenderaan/pemunya  barang  memindahkan
halangan tersebut.

(iii) Mengeluarkan kompaun ke atas pemilik kenderaan/pemunya barang.

(iv) Memindahkan barang/menunda kenderaan yang membuat halangan

(v) Mengalihkan kenderaan tersebut mengikut Seksyen 46 Akta Jalan, Parit dan Bangunan
1974.

Bagi kawasan tempat meletak kenderaan di kawasan persendirian, pembangunan strata atau
kawasan  yang  diselenggara  oleh  Badan  Pengurusan  Bangunan  (Joint  Management  Body  /
Management  Corporation -  JMB/MC),  pihak  JMB/MC  boleh  mengambil  tindakan  mengikut
peruntukan  Perkara  25  Peraturan  –  Peraturan  Pengurusan  Strata  (  Penyenggaraan  Dan
Pengurusan) 2015, kenderaan yang diparkir secara tidak wajar boleh ditunda atau dikunci tayar
oleh perbadanan pengurusan, atas kos pemilik kenderaan tanpa notis terdahulu. 

Bagi kenderaan yang bersangkut dengan jenayah/kehilangan (berdasarkan laporan dan nombor
chassis  disahkan),  pihak  Polis  Diraja  Malaysia  (PDRM)  akan  mengambil  tindakan  dengan
membawa kenderaan tersebut ke balai polis untuk siasatan lanjut.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

27. Terdapat pelbagai pertanyaan mengenai kemungkinan akan berlakunya pembangunan di Pulau
Jerejak.  Jikalau  benar,  adakah  pandangan  dan  pendapat  orang  ramai  akan  diambil  kira?
Sudahkah diambil kira jikalau pembangunan ini akan memusnahkan flora dan fauna di Pulau
berkenaan? 

Y.A.B. Ketua Menteri:

27. Kerajaan Negeri telah meluluskan Pelan Induk Pembangunan Bercampur di Pulau Jerejak bagi
PT 1962 – 1965 serta tanah Kerajaan ‘Petak A’, Petak ‘B’, ‘Petak C’ Mukim 13, DTL, dan tanah
Kerajaan, ‘Petak E, Mukim 12, DBD, Pulau Pinang untuk Tetuan Tropical Island Resort Sdn. Bhd.
(TIRSB) yang merupakan anak syarikat UDA Holdings Berhad kerana ia mematuhi spesifikasi
teknikal sedia ada tanpa meminta syarat-syarat tambahan lebih daripada yang ditetapkan. 

Sehingga  kini  Majlis  Bandaraya  Pulau  Pinang  (MBPP)  masih  belum  menerima  sebarang
permohonan  kebenaran  merancang  untuk  membangunkan  Pulau  Jerejak.  Oleh  itu  butiran
cadangan pembangunan masih terlalu awal untuk dinyatakan.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

28. Berdasarkan  laporan  Khazanah,  penduduk  Pulau  Pinang  dikatakan  tidak  mampu  memiliki
rumah-rumah. Apakah langkah-langkah yang telah dan akan diambil oleh Kerajaan Negeri untuk
menangani isu-isu yang berikut? 

Y.A.B. Ketua Menteri:

28. Laporan oleh Khazanah Research Institute bertajuk Making Housing Affordable pada tahun 2015
meletakkan  harga  rumah  di  Pulau  Pinang  pada  kategori  Sangat  Tidak  Mampu  (Severely
Unaffordable)  bersekali  dengan  Wilayah  Persekutuan  Kuala  Lumpur.  Perkara  ini  terjadi
disebabkan purata  pendapatan isi  rumah rakyat  Pulau Pinang yang tidak selari  (compatible)
dengan purata harga rumah. 

Mendepani  isu  ini,  Kerajaan  Negeri  Pulau  Pinang telah  mengambil  tindakan  proaktif  seperti
berikut:

(i) memperuntukkan sebanyak RM500 juta sebagai dana Tabung Perumahan Mampu Milik
yang mana merupakan jumlah terbesar oleh sesebuah Kerajaan Negeri  untuk tujuan
perumahan. Kerajaan Negeri telah meletakkan sasaran penyediaan 27,230 unit Rumah
Mampu Milik (RMM) pelbagai kategori sebelum tahun 2025. Langkah ini adalah amat
bertepatan  setelah  mengambil  kira  jumlah  transaksi  yang  direkodkan  oleh  Pusat
Maklumat  Harta  Tanah  Negara  (NAPIC)  berkaitan  hartanah  berharga  kurang
RM300,000.00  mencecah lebih  55% dan serta  kemuncupan pasaran  rumah kategori
sederhana dan mewah pada ketika ini;

(ii) melaksanakan  Garis  Panduan  Penyediaan  Skim  Perumahan  100  Peratus  Rumah
Mampu Milik yang mana sehingga kini menerima sambutan yang sangat menggalakkan
daripada kalangan pemaju. Sejak pengenalan Garis Panduan tersebut, sebanyak 8,936
unit  Rumah Mampu Milik (RMM) Jenis 'A' (RM42,000.00), 10,788 unit  RMM Jenis 'B'
(RM72,500.00) dan 17,035 unit RMM Jenis 'C' (makisma RM300,000.00) telah diluluskan
oleh kedua-dua Pihak Berkuasa Tempatan untuk dibina di negeri Pulau Pinang; 

(iii) menurunkan siling harga RMM daripada RM400,000.00 kepada RM300,000.00 selain
memperkenal RMM 'C1' berharga maksima RM150,000.00; 

(iv) menggalakkan penyediaan secara fizikal RMM 'A' (kos rendah) dan 'B' (kos sederhana
rendah)  dengan  meluaskan  kawasan  dibenarkan  untuk  mematuhi  syarat  penyediaan
30% sehingga ke Mukim 9, 11 dan 12 Daerah Barat Daya bagi pemajuan asal yang
dilaksanakan di Daerah Timur Laut; dan 

(v) melaksanakan langkah  penyejukan  pasaran  yang  berhasil  menurunkan purata  harga
rumah sebanyak 3.2% sekaligus membantu meningkatkan kemampuan membeli rakyat
Pulau Pinang.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

29. Apakah pendekatan atau mekanisme yang boleh diambil terhadap individu-individu/pemilik unit
yang tidak membayar yuran penyelenggaraan selain dari hanya menyita rumah dan mengambil
harta mudah alih mereka? Apakah tindakan bersepadu yang boleh diambil oleh pihak PBA dan
MBPP terhadap pemilik unit yang tidak membuat bayaran penyelenggaraan? 

Y.A.B. Ketua Menteri:

29. Tindakan yang boleh diambil oleh pemaju, Badan Pengurusan Bersama (JMB) dan Perbadanan
Pengurusan (MC) untuk mendapatkan sejumlah wang daripada individu atau pemilik unit yang
engkar  membayar  yuran  penyelanggaraan  adalah  terhad  kepada  perkara-perkara  yang
digariskan di  dalam Akta Pengurusan Strata  2013 [Akta  757].  Tatacara mendapatkan jumlah
wang yang kena dibayar melalui penyitaan telah diperincikan di bawah Seksyen 34, 35, 77, 78
dan 79 akta tersebut. 

Manakala operasi Perbadanan Bekalan Air Sdn Bhd (PBAPP) pula tertakluk kepada Kaedah-
Kaedah  Industri  Perkhidmatan  Air  (Perjanjian  Perkhidmatan  Bekalan  Air  Antara  Pengguna
Dengan  Pemegang  Lesen  Pengagihan  Air)  2014,  Akta  Industri  Perkhidmatan  Air  2006.
Berdasarkan  akta  tersebut,  PBAPP hanya mempunyai  kuasa untuk  memotong perkhidmatan
bekalan air sekiranya pemilik unit mempunyai tunggakan bil berkenaan sahaja. Dari itu, PBAPP
tidak  mempunyai  sebarang  asas  atau  punca  kuasa  untuk  menyekat  bekalan  air  daripada
kediaman pemilik disebabkan tunggakan yuran penyelenggaraan. 

Sehubungan itu, tindakan bersepadu PBAPP sama ada bersama pemaju, JMB, MC atau pihak
berkuasa tempatan (PBT) bagi tujuan mengutip tunggakan yuran penyelenggaraan adalah tidak
selaras dengan undang-undang yang berkuatkuasa.

Ahli Kawasan Batu Uban (YB. Dr. T. Jayabalan A/L A. Thambyappa) bertanya kepada Y.A.B. Ketua
Menteri:

30. Kebanyakan penduduk yang telah ditawarkan rumah kos rendah dan sederhana rendah daripada
Kerajaan  Negeri  menghadapi  masalah  untuk  mendapatkan  pinjaman  perumahan.  Apakah
rancangan Kerajaan  Negeri  untuk membantu  mereka ini  memiliki  rumah sendiri?  Contohnya
melalui skim sewa beli dan sebagainya.

Y.A.B. Ketua Menteri:

30. Kerajaan Negeri sememangnya sedar bahawa terdapat pemohon Rumah Mampu Milik 'A' (Kos
Rendah),  'B'  (Kos  Sederhana  Rendah)  dan  lain-lain  kategori  yang  menghadapi  masalah
mendapatkan pembiayaan disebabkan kadar penolakan yang tinggi oleh bank-bank komersil.
Sejak November 2015, Kerajaan Negeri telah mula menjalin kerjasama dengan Bank Negara
Malaysia (BNM) melalui siri-siri  perbincangan berkaitan isu ini.  Antara fakta yang perlu diberi
perhatian dalam membincangkan isu ini adalah kadar keberhutangan yang tinggi di kalangan
rakyat  berpendapatan  RM1,500.00  ke  bawah  (kadar  13  kali  ganda  purata  harga  rumah
berbanding  purata  pendapatan),  RM3,500.00  ke  bawah  (7  kali  ganda)  dan  RM5,000.00  ke
bawah (4 kali ganda). 

Susulan daripada siri-siri perbincangan bersama BNM, persatuan pemaju dan ahli-ahli Persatuan
Bank-Bank  Dalam  Malaysia  (ABM)  Cawangan  Pulau  Pinang,  beberapa  langkah
penambahbaikan telah dilaksanakan ke atas proses permohonan dan penawaran rumah yang
diuruskan  oleh  Kerajaan  Negeri.  Antaranya  termasuk  syarat  menyertakan  laporan  CCRIS
bersama permohonan bagi membolehkan penilaian kelayakan dan keupayaan pemohon dibuat
di peringkat lebih awal. Lanjutan daripada itu juga, pegawai-pegawai di Bahagian Perumahan
telah  diberi  latihan  cara-cara  membuat  semakan keupayaan kewangan berdasarkan  laporan
CCRIS. 

Selain  daripada  usaha  penambahbaikan  proses  penawaran,  Kerajaan  Negeri  juga  telah
memperkenalkan  semula  Skim  Perumahan  Sewa  Beli  bagi  memberi  lebih  kemudahan
pembiayaan kepada pemohon-pemohon Rumah Mampu Milik 'A' (harga maksimum RM42,000)
berpendapatan  isi  rumah  kurang  daripada  RM2,500.00.  Usaha  ini  melibatkan  penyediaan
sejumlah 51 unit kediaman jenis strata di Taman Seruling Emas dan 104 unit kediaman jenis
townhouse di  Taman Sungai Duri  Permai,  kedua-duanya di  Daerah Seberang Perai  Selatan.
Kadar sewaan bulanan yang dikenakan adalah serendah RM100.00 untuk tempoh 15 tahun bagi
Taman Seruling Emas dan RM150.00 untuk tempoh 23 tahun bagi Taman Sungai Duri Permai.

154



Manakala caj penyelenggaraan bulanan yang dikenakan kepada kedua-dua skim perumahan ini
pula adalah pada kadar RM20.00 sebulan. 

Kerajaan Negeri  sememangnya sedar terdapat keperluan untuk memperluaskan pelaksanaan
Skim  Sewa  Beli  ini  ke  daerah-daerah  lain  disebabkan  masih  terdapat  sebanyak  33,278
permohonan  Projek  Perumahan  Rakyat  (PPR),  RMM  'A'  dan  RMM  'B'  (harga  maksimum
RM72,500) yang diletakkan di dalam 'Senarai Menunggu' pada masa ini. Selain itu, isu kadar
penolakan pinjaman oleh bank-bank komersil juga telah menjadikan Skim Sewa Beli ini sebagai
alternatif yang terbaik untuk membantu pemohon dari kalangan berpendapatan rendah. Namun
begitu, cadangan ini perlu diperhalusi dan dibuat kajian yang lebih menyeluruh. Di antara faktor
yang perlu diambil kira termasuklah tempoh dan kadar sewaan yang bersesuaian dengan kos
dan nilai unit RMM, komitmen untuk menyelenggara unit-unit sewa beli yang baru serta risiko
peningkatan jumlah tunggakan yang akhirnya perlu ditanggung oleh Kerajaan Negeri. Dari satu
segi, Skim Sewa Beli ini juga boleh merugikan penyewa sekiranya unit dirampas atas kegagalan
menjelaskan  bayaran  di  mana  tiada  sebarang  pulangan  hasil  boleh  diperolehi.  Keadaan  ini
berbeza  dengan  unit-unit  RMM  yang  diperolehi  secara  jual  beli  yang  mana  lebihan  harga
lelongan selepas ditolak tunggakan dan kos berkaitan boleh diserah kepada pembeli.  

Selain  daripada  ini,  Kerajaan  Negeri  sememangnya  mengambil-kira  kesusahan  golongan
berpendapatan rendah yang cuma mampu menyewa unit PPR dan memandangkan kekurangan
unit-unit  PPR di  Pulau  Pinang,  Kerajaan  Negeri  Pulau  Pinang telahpun  mengenalpasti  satu
bidang tanah di antara Lot 10042 (PT36) dan Lot 10043 (PT37), Seksyen 1, Bandar Jelutong,
Daerah Timur Laut yang dimiliki  oleh Indah Water Konsortium (IWK) dan telah menulis surat
bertarikh 17 Mac 2017 melalui YAB Ketua Menteri Pulau Pinang ke YB Menteri Kesejahteraan
Bandar,  Perumahan  dan  Kerajaan  Tempatan  dan  mengemukakan  cadangan  agar  Kerajaan
Persekutuan membina PPR di  tanah tersebut.  Namun demikian sehingga kini  tiada jawapan
diterima terhadap cadangan tersebut.  

Kerajaan  Negeri  juga  menumpukan  usaha  untuk  menyediakan  bekalan  unit-unit  RMM  di
kawasan tumpuan penduduk dan kawasan pembangunan baru seperti di Bandar Cassia. Pelan
pembangunan  yang  dirangka  Kerajaan  Negeri  melibatkan  penyediaan  27,230  unit  RMM
menjelang  tahun  2025  khas  untuk  dimanfaatkan  oleh  rakyat  Pulau  Pinang  dari  kalangan
berpendapatan rendah dan sederhana.

XI. Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

1. Sila nyatakan statistik pembaharuan lesen beca oleh MBPP dari tahun 2008 - 2016. 

(i) Berapakah bayaran lesen beca? 

(ii) Bolehkah pengusaha beca disaman jika tidak mengikuti peraturan jalan raya? 

(iii) Bolehkah lesen khas seperti lesen beca dikeluarkan kepada pengusaha basikal beroda
empat? 

Y.A.B. Ketua Menteri:

1. Statistik pembaharuan lesen beca oleh MBPP dari tahun 2008 hingga 2016 adalah seperti di
Jadual 1.

Jadual 1 : Statistik Pembaharuan Lesen Beca MBPP tahun 2008-2016

Tahun
Jumlah Pembaharuan

Lesen

2008 159

2009 159

2010 159

2011 159

2012 159

155



Tahun
Jumlah Pembaharuan

Lesen

2013 159

2014 159

2015 159

2016 159

JUMLAH 1431

(i) Bayaran yang dikenakan bagi Lesen Beca adalah sebanyak RM 10.00 untuk satu (1)
beca.

(ii) Pengusaha beca boleh disaman dengan dikenakan kompoun oleh PDRM dan JPJ di
bawah kesalahan Peraturan Jalan Raya sekiranya tidak mengikut peraturan jalan raya.

(iii) Lesen khas seperti beca tidak boleh dikeluarkan kepada pengusaha basikal empat (4)
roda.  Pengusaha  perlu  terlebih  dahulu  mendapatkan  Vehicle  Type  Approval  (VTA)
daripada  Jabatan  Pengangkutan  Jalan  (JPJ).  Berdasarkan  undang-undang  (Akta
Pengangkutan Jalan) sedia ada, basikal empat (4) roda tidak dikeluarkan lesen/permit
untuk beroperasi di atas jalan raya.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

2. Bas persiaran berhenti di tepi jalan untuk menunggu telah menyebabkan kesesakan lalu lintas di
kawasan tarikan pelancong. 

(i) Apakah rancangan MBPP bagi menangani masalah ini? 

(ii) Adakah  MBPP  mengenal  pasti  tapak  khas  untuk  dijadikan  tempat  perhentian  bas
persiaran? 

Y.A.B. Ketua Menteri:

2. (i) Untuk menangani  masalah kesesakan lalulintas di  kawasan tarikan pelancong akibat
bas-bas persiaran yang menunggu di bahu-bahu jalan, Majlis Bandaraya Pulau Pinang
(MBPP) telah mengambil beberapa inisiatif seperti berikut :

(a) Menyediakan  petak  letak  bas  persiaran  serta  tempat  mengambil  dan
menurunkan penumpang bas persiaran di lokasi-lokasi yang menjadi tumpuan
pelancong.

(b) Menyediakan perkhidmatan Bas Central Area Transit (CAT) secara percuma di
kawasan  tumpuan  pelancong  di  Zon  Warisan  George  Town  dan  kawasan
sekitarnya.

(c) Menggalakkan  penggunaan  basikal  dengan  menyediakan  laluan  basikal  dan
kemudahan berkaitan termasuk sistem sewa basikal.

(d) Membantu dalam penyediaan perkhidmatan Bas Hop On Hop Off (HOHO).

(e) Menasihat  dan mengambil  tindakan penguatkuasaan terhadap pemandu bas-
bas persiaran yang menganggu aliran lalulintas.

(f) Mensyaratkan tempat letak bas persiaran di pemajuan hotel melebihi 50 bilik. Di
samping ini,  tempat  letak bas persiaran disyaratkan terhadap pemajuan baru
yang melibatkan unsur-unsur pelancongan.

(ii) Majlis  Bandaraya  Pulau  Pinang  (MBPP)  menyediakan  tapak  khas  perhentian  bas
persiaran  mengikut  kesesuaian  lokasi  dan  permintaan  penggunaan  tapak.  Beberapa
tapak khas perhentian bas persiaran yang melibatkan petak-petak bas secara berderet
telah  disediakan  di  lokasi-lokasi  tumpuan  pelancong  di  Teluk  Bahang,  Jalan  Burma
berdekatan Tokong Siam/Burma,  Jalan Stesen  Bukit  Bendera  dan Persiaran  Gurney.
Majlis Bandaraya Pulau Pinang (MBPP) juga telah mengenalpasti tapak khas meletak
bas persiaran di kawasan KOMTAR dan sedang berusaha dengan pihak Prangin Mall
untuk  menyediakan  kemudahan  ini  memandangkan  banyak  bas  persiaran  yang
berkunjung ke kawasan KOMTAR.

156



Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

3. Sila  nyatakan  statistik  saman  MBPP terhadap  kesalahan  meletak  kenderaan  di  luar  petak,
secara berasingan bagi kategori motosikal, kereta dan kenderaan lain. 

(i) Adakah tempat letak kenderaan sedia ada mencukupi? 

(ii) Adakah MBPP mempunyai  rancangan untuk menyediakan lebih  banyak tempat  letak
kenderaan? 

Y.A.B. Ketua Menteri:

3. Statistik saman yang telah dikeluarkan oleh Majlis Bandaraya Pulau Pinang (MBPP) terhadap
kesalahan  meletak  kenderaan  di  luar  petak  mengikut  jenis  kenderaan  adalah  seperti  di
Lampiran A.

(i) MBPP  sedia  maklum  bahawa  tempat  meletak  kenderaan  sedia  ada  adalah  tidak
mencukupi.  Sehubungan  itu,  pelbagai  usaha  telah  dilakukan  bagi  menggalakkan
penggunaan pengangkutan awam berbanding kenderaan persendirian memandangkan
bilangan tempat meletak kenderaan yang tidak mencukupi.

(ii) MBPP  mempunyai  perancangan  untuk  menyediakan  lebih  banyak  tempat  meletak
kenderaan antaranya:

(a) Mewujudkan  tempat  letak  kereta  bertingkat  seperti  yang  terdapat  di  Lebuh
Pantai, Pasar Chowrasta dan Lebuh Union; dan

(b) Beberapa jalan termasuk jalan-jalan khidmat ditukar menjadi jalan sehala untuk
mewujudkan ruang yang lebih luas bagi menambah jumlah petak letak kereta
awam

(c) Selain  menyediakan  lebih  banyak  tempat  letak  kenderaan,  MBPP  turut
mengambil pelbagai inisiatif untuk mengatasi masalah petak meletak kenderaan
yang tidak mencukupi. Antara langkah yang dilakukan oleh MBPP adalah seperti
berikut:

• Menyediakan perkhidmatan Bas Central Area Transit (CAT) dalam pusat
bandar George Town untuk menggalakkan penggunaan pengangkutan
awam dan mengurangkan penggunaan kenderaan  persendirian.  Pada
masa sekarang, lebih kurang 3,215 orang menggunakan perkhidmatan
bas CAT setiap hari dan bancian menunjukkan bahawa 40% daripada
pengguna bas CAT mempunyai kenderaan sendiri.

• Kerajaan  Negeri  dengan  kerjasama  MBPP  dan  Majlis  Perbandaran
Seberang Perai (MPSP) telah menyediakan perkhidmatan Bas Park and
Ride  (P&R)  dari  Seberang  Perai  ke  Zon  Perindustrian  Bebas  Bayan
Lepas mulai 1 Mac 2011. Nama yang diberikan untuk perkhidmatan ini
adalah  Bridge  Express  Shuttle  Transit  (BEST).  Di  samping  itu,
perkhidmatan BEST KOMTAR juga telah diwujudkan mulai 3 Disember
2012 untuk penjawat awam yang bertugas di KOMTAR. 

• Pada  tahun  2014,  MBPP  telah  menambah  baik  garis  panduan
penyediaan  petak  letak  kereta  yang  disyaratkan  bagi  setiap
pembangunan yang diluluskan; 

• MBPP  turut  menyediakan  rangkaian  laluan  basikal  di  seluruh  Pulau
Pinang bagi menggalakkan penduduk Pulau Pinang berbasikal. Laluan
basikal  secara  berkongsi  dengan  kenderaan  bermotor  atau  laluan
berasingan telah disediakan di samping laluan khas basikal di persisiran
pantai timur pulau; dan 

• Sistem  perkongsian  basikal  juga  turut  disediakan  di  mana  25  buah
stesen akan diperkenalkan secara berperingkat di sekitar George Town
yang melibatkan sekurang-kurangnya 250 buah basikal.

RUJ. LAMPIRAN A (NO. 3)

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

4. Berapa banyak peniaga yang telah berdaftar dengan Pihak Berkuasa Tempatan untuk menyertai
Program Hari Tanpa Bag Plastik Percuma? 

Y.A.B. Ketua Menteri:

4. Sehingga  Mei  2017,  sejumlah  613  peniaga  telah  berdaftar  dengan  Pihak  Berkuasa
Tempatan untuk menyertai Program Hari Tanpa Bag Plastik Percuma.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

5. Jumlah kenderaan usang dan terbiar semakin meningkat dan ruang simpanan Pihak Berkuasa
Tempatan MBPP juga amat terhad. 

(i) Apakah cadangan MBPP untuk menyelesaikan masalah ini dengan meringkaskan SOP
pelupusan atau mempunyai cadangan tapak simpanan yang baru?  

Y.A.B. Ketua Menteri:

5. Berikutan jumlah kenderaan usang dan terbiar semakin meningkat, Majlis Bandaraya (MBPP)
mengambil  beberapa  langkah  proaktif  dalam  mengatasi  masalah  ini
antaranya adalah mengurangkan tempoh proses pelupusan kenderaan daripada satu (1) tahun
kepada enam (6) bulan. Proses pelupusan ini akan bermula sekiranya pemilik tidak menuntut
kenderaan tersebut dalam tempoh setahun.

Selain itu, MBPP juga sedang mengenal pasti ruang simpanan baharu kenderaan usang atau
terbiar selain di tiga (3) tapak milik MBPP sedia ada iaitu di Bagan Jermal Tanjung Tokong, Jalan
Petani dan Relau yang kini dapat menampung sebanyak 400. buah kenderaan.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

6. Kerajaan Tempatan telah mengumumkan satu garis panduan baru tentang penyediaan tempat
letak kenderaan (TLK) untuk permohonan tukar guna bangunan dari kategori rumah ke hotel
pada tahun 2016. 

(i) Bolehkah  Pihak  Berkuasa  Tempatan  (PBT)  memberi  maklumat  yang  lebih  lengkap
tentang garis panduan baru ini? 

(ii) Bagaimana untuk membuat kiraan bagi penyediaan TLK? 

Y.A.B. Ketua Menteri:

(i) (i) Pengumuman pengiraan penyediaan tempat letak kereta untuk tukarguna dari kategori
rumah kepada hotel adalah untuk kawasan pentadbiran Majlis Bandaraya Pulau Pinang
(MBPP) sahaja dan ianya masih berdasarkan kepada garis panduan sedia ada. Tempat
letak kereta tambahan hanya akan dikenakan sekiranya terdapat peningkatan keperluan
tempat letak kereta bagi aktiviti hotel yang baru. 

(ii) Pengiraan penyediaan tempat letak kereta adalah berdasarkan keputusan jawatankuasa
teknikal MBPP iaitu sekiranya jawatankuasa tersebut menetapkan bilangan tempat letak
kereta yang perlu disediakan oleh pengusaha adalah sebanyak 3 petak, jumlah tersebut
perlu  ditolak  dengan  bilangan  tempat  letak  kereta  sedia  ada  seperti  kelulusan  asal
bangunan tersebut.

MPSP menetapkan pengiraan Tempat Letak Kereta bagi hotel adalah seperti berikut:

(a) Satu (1) petak kereta bagi setiap 4 bilik tidur untuk 100 bilik tidur pertama.

(b) Satu (1) petak kereta bagi 6 bilik tidur untuk 101- 200 bilik tidur.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

7. Menteri Kementerian Kesejahteraan Bandar, Perumahan dan Kerajaan Tempatan (KPKT) telah
membuat satu pengumuman tentang Kerajaan Pusat akan memberhentikan peruntukan projek
Pihak  Berkuasa  Tempatan  (PBT)  bagi  negeri  yang  di  bawah  pemerintahan  bukan  Barisan
Nasional (BN). 

(i) Saya ingin tahu adakah PBT dalam Negeri Pulau Pinang terjejas? 

(ii) Jika ya, sila nyatakan projek yang terjejas. 

Y.A.B. Ketua Menteri:

7. Sehingga kini,  Pihak  Berkuasa  Tempatan  tidak  menerima sebarang surat  mengenai  perkara
tersebut  daripada  Kementerian  Kesejahteraan  Bandar,  Perumahan  dan  Kerajaan  Tempatan
(KPKT).  Setiap  tahun  Kerajaan  Persekutuan  akan  menyalurkan  sebanyak  RM5 juta sebagai
Geran  Keseimbangan kepada  semua  Pihak  Berkuasa  Tempatan.  Peruntukan tersebut  tidak
digunakan  untuk  pembangunan  sebarang  projek  atau  program.  Pada  tahun  ini,  Majlis
Penyerahan Geran oleh YB Menteri KPKT kepada MBPP dan MPSP telah diadakan di Restoran
Pen Mutiara, Batu Maung Pulau Pinang  pada 15 Mac 2017. Peruntukan tersebut disalurkan ke
dalam akaun MBPP dan MPSP sebagai hasil Pihak Berkuasa Tempatan dan digunakan untuk
tujuan perbelanjaan mengurus.

Selain  itu,  Kerajaan  Persekutuan  juga  telah  meluluskan  peruntukan  bagi  tahun  2017  bagi
pelaksanaan dua (2)  projek kepada pihak MBPP iaitu  Projek Kecil  dan Kampung Tradisional
(BP1)  bagi  penyelenggaraan  jalan/subsidi  bayaran  elektrik  ke  atas  lampu  jalan dan  Projek
Bandar  Selamat  berjumlah  RM1,029,511.00.  Manakala sebanyak empat  (4)  projek  telah
diluluskan  bagi  pihak  MPSP iaitu  Projek  Penyelenggaran  Jalan,  Projek  Kecil  dan  Kampung
Tradisional  (BP1)  bagi  pemasangan  lampu jalan/menaik  taraf  kompleks  makanan dan Projek
Bandar Selamat yang berjumlah RM10,789,000.00.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

8. Motosikal  elektrik  telah  digunakan  oleh  MBPP  sebagai  motosikal  rondaan  Jabatan
Penguatkuasa.

(i) Apakah kebaikan dan kelemahan motosikal ini? 

(ii) Adakah Kerajaan Negeri berhasrat untuk mengalakkan penggunaaan motosikal ini dan
menyediakan stesen-stesen mengecas kenderaan elektrik di kawasan tertentu? 

Y.A.B. Ketua Menteri:

8. Pihak Majlis Bandaraya Pulau Pinang (MBPP) telah menggunakan motosikal elektrik sebagai
motosikal rondaan. Di antara kebaikan dan keburukan penggunaan motosikal elektrik ialah :

(i) Kebaikan motosikal elektrik adalah seperti berikut :- 

(a) Tidak menggunakan bahan api, hanya perlu mengecas lithium ion battery pack
sahaja. 

(b) Senyap. 

(c) Mesra alam di mana ianya tidak menghasilkan gas yang bertoksik seperti tiada
karbon monoksida.

(d) Kos penyelenggaraan yang rendah berbanding motosikal biasa.

(e) Enjin tidak perlu dipanaskan kerana menggunakan elektrik. 

(f) Haba  yang  terhasil  adalah  rendah  berbanding  dengan  motosikal  yang
menggunakan bahan api.

(ii) Kelemahan motosikal elektrik adalah seperti berikut :-

(a) Harga yang mahal berbanding motosikal biasa.  

(b) Jarak perjalanan yang lebih pendek sebelum perlu dicas semula. 

(c) Masa mengecas bateri yang lama.

(d) Bateri  perlu  dijaga  sentiasa  untuk  mendapat  kuasa  yang optimum walaupun
tidak digunakan.

(e) Jangka hayat lithium ion battery pack adalah selama tiga (3) tahun. 

(f) Kos lithium ion battery pack dan electric in wheel motor yang tinggi.  

Kerajaan  Negeri  berhasrat  menggalakkan  penggunaan  motosikal  elektrik.  Namun  begitu,
Kerajaan Negeri  sedang meneliti  beberapa faktor seperti  kos penyediaan infrastruktur stesen
dan kos penyelenggaraan motosikal yang tinggi.

159



Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

9. Sila nyatakan statistik kutipan duti hiburan Kerajaan Negeri Pulau Pinang tahun 2008 - 2016. 

(i) Adakah  sebahagian  daripada  duti  hiburan  ini  akan  diperuntukkan  untuk  membantu
industri filem tempatan? 

Y.A.B. Ketua Menteri:

9. Statistik  kutipan  duti  hiburan  Kerajaan  Negeri  Pulau  Pinang dari  tahun  2008 -  2016  adalah
seperti berikut :

TAHUN KUTIPAN DUTI HIBURAN (RM)

2008 7,777,240.98

2009 8,322,708.20

2010 10,077,018.16

2011 11,277,876.46

2012 11,496,806.07

2013 11,695,417.56

2014 12,752,536.85

2015 14,254,244.98

2016 15,499,815.92

 

(i) Hasil  kutipan  duti  hiburan  akan  dimasukkan  ke  dalam  Akaun  Hasil  Disatukan  yang
menjadikan ianya sebahagian daripada hasil keseluruhan Kerajaan Negeri Pulau Pinang.
Wang daripada Akaun Hasil ini akan digunakan untuk perbelanjaan yang diluluskan di
dalam belanjawan tahunan Kerajaan Negeri termasuklah perbelanjaan untuk membantu
industri filem tempatan, sekiranya ada keperluan.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

10. Apakah status sebidang tanah di tepi Rumah PPR Taman Manggis yang telah ditawarkan kepada
syarikat swasta untuk membangunkan projek hospital swasta? Buat masa kini, pihak manakah
yang bertanggungjawab untuk menyelenggarakan tanah ini? 

Y.A.B. Ketua Menteri:

10. Tanah  yang  dimaksudkan  merupakan  Lot  10011,  Pajakan  Negeri  No.  10582,  Seksyen  16,
Bandar  Georgetown,  Daerah Timur  Laut  di  mana ia  telah  diluluskan  pemberimilikan  kepada
Kuala Lumpur International Dental Centre Sdn Bhd (KLIDC) pada 10.3.2011. KLIDC sebagai
pemilik berdaftar lot  tersebut adalah bertanggungjawab untuk menyelenggara tanah tersebut.
Kegagalan berbuat demikian boleh menyebabkan tindakan diambil oleh Majlis Bandaraya Pulau
Pinang (MBPP) berdasarkan Akta Pemusnahan Serangga Penyakit 1975. Jika terdapat masalah
berkaitan  dengan  pembiakan  nyamuk,  notis  boleh  dikeluarkan  dan  tindakan  susulan  akan
diambil. 

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

11. Bilakah  penyeragaman  waktu  kawalan  kutipan  letak  kereta  MBPP  akan  diwartakan  dan
dilaksanakan? Adakah MBPP akan mempertimbangkan pengecualian bayaran letak kereta untuk
cuti am?

Y.A.B. Ketua Menteri:

11. Penyeragaman Waktu Kawalan Kutipan Letak Kereta di kawasan pentadbiran Majlis Bandaraya
Pulau Pinang (MBPP) telah diluluskan oleh Pihak Berkuasa Negeri pada 1 September 2016 dan
disahkan pada 7 September 2016.  MBPP kini dalam proses mewartakan keputusan tersebut
dan akan berkuatkuasa pada 1 Jun 2017. Waktu baharu kutipan letak kereta adalah bermula jam
8.00 pagi hingga 6.00 petang bagi setiap hari Isnin hingga Sabtu dan percuma pada hari Ahad.

Bagi cadangan ini MBPP tidak mempertimbangkan pengecualian bayaran letak kereta pada hari
cuti umum yang dijatuh pada Isnin hingga Sabtu.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

12. Sila berikan maklumat tentang kerja-kerja mitigasi yang telah dijalankan di Bukit Botak. 

(i) Pihak  tertentu  sentiasa  menuduh  bahawa  banjir  kilat  yang  berlaku  di  Pulau  Pinang
disebabkan oleh Bukit Botak dan pembangunan perumahan kawasan bukit, adakah ini
benar? 

Y.A.B. Ketua Menteri:

12. Kerja-kerja mitigasi Bukit Botak (Bukit Relau) di atas Lot 11396, 34 dan 303 Mukim 13, Daerah
Timur Laut dilaksanakan oleh General Accomplishment Sdn. Bhd. (GASB). Antara tindakan yang
telah diambil oleh syarikat tersebut adalah seperti berikut:

• Menyediakan sistem peparitan sementara menggunakan cement lining bertujuan untuk
mengurangkan hakisan tanah

• Membina kolam mendapan kelodak (Sedimentation Pond);

• Membina penstabilan tebing cerun dengan penanaman rumput menggunakan kaedah
hydroseeding; dan

• Memasang  fibre  mat bagi  memastikan tiada hakisan berlaku di  kawasan permukaan
tebing cerun; dan

• Menyediakan sistem peparitan tanah sementara yang bertujuan untuk mengalirkan air
larian permukaan.

(i) Tuduhan bahawa banjir kilat yang berlaku di Pulau Pinang disebabkan Bukit Botak dan
pembangunan  perumahan  kawasan  bukit  adalah  tidak  benar.  Ini  kerana  terdapat
pelbagai faktor yang boleh mengakibatkan berlakunya banjir kilat. Kebiasaannya punca
utama kejadian banjir kilat yang berlaku khususnya di Pulau Pinang adalah disebabkan
oleh hujan lebat  yang turun di  dalam masa yang singkat.  Hujan yang lebat  ini  telah
menyebabkan  peningkatan  air  larian  permukaan  (surface  runoff)  secara  mendadak
seterusnya menyebabkan parit dan longkang dipenuhi air dalam tempoh yang singkat
dan melimpah keluar ke jalan. Parit-parit di tepi jalan terutamanya di kawasan Bandar
George Town sememangnya tidak direkabentuk untuk menampung air hujan yang lebat
dan air larian permukaan yang banyak dalam tempoh masa yang singkat. Pada masa
yang sama, hujan lebat yang turun juga telah menyebabkan paras sungai meningkat
secara mendadak dan berlaku limpahan daripada sungai-sungai.

Selain itu, peningkatan air sungai turut menyebabkan air daripada parit-parit utama tidak
dapat mengalir keluar dan seterusnya melimpah ke jalan raya dan telah menyebabkan
kejadian banjir kilat. Maka kebanyakan pelepasan terakhir sistem parit utama dan sungai
di kawasan pulau adalah terus ke dalam laut.  Pasang surut laut turut  menjadi  faktor
berlakunya kejadian banjir kilat sekiranya hujan turun semasa air sedang pasang penuh. 

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

13. Tugasan  harian  penjawat  awam  selalunya  perlu  berkomunikasi  dan  memberi  penerangan
kepada orang awam, terutamanya pegawai khidmat pelanggan dan penguatkuasa. 

(i) Adakah  penjawat  awam  ini  dihantar  menghadiri  kursus  komunikasi  dan  EQ  untuk
meningkatkan tahap kemahiran mereka. 

(ii) Sila beri statistik aduan awam terhadap kelakuan penjawat awam sekiranya ada. 

Y.A.B. Ketua Menteri:

13. (i) Terdapat  tugas  harian  penjawat  awam  yang  perlu  berkomunikasi  dan  memberikan
penerangan kepada orang awam. Penjawat awam sentiasa dilatih dan dihantar untuk
menghadiri  kursus komunikasi  dan  perhubungan pelanggan.  Di  antara kursus-kursus
bagi  melatih  penjawat  awam  yang  berkaitan  dengan  tugas  mereka  adalah  seperti
“Communication Skills Workshop”, “Customer Care Workshop”, “Better Communicators
Workshop” dan lain-lain mengikut keperluan dan kesesuaian.

(ii) Adalah dimaklumkan bahawa jumlah aduan awam terhadap kelakuan penjawat awam 
yang diterima oleh Unit Integriti adalah sebanyak 28 aduan bermula dari Oktober 2015 
sehingga April 2017. Kesemua aduan-aduan ini telah ditangani dengan sewajarnya.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

14. Sila  nyatakan hartanah Majils  Agama Islam Pulau Pinang dan jumlah tunggakan sewa para
penyewa di kawasan Tanjong. 

(i) Bagaimanakah MAINPP membantu penyewa yang tidak mampu membayar kadar sewa?

Y.A.B. Ketua Menteri:

14. Jumlah  hartanah  Majlis  Agama  Islam  Negeri  Pulau  Pinang  (MAINPP)  di  dalam  kawasan
Parlimen Tanjong adalah 123 premis merangkumi 64 buah bangunan kediaman dan 59 buah
bangunan  komersial  seperti  di  Lampiran  A.  Kesemua  premis  tersebut  adalah  harta  wakaf.
Sehingga 30 April 2017, tunggakan sewa bagi premis MAINPP adalah berjumlah RM978,755.34. 

(i) Bagi membantu penyewa yang tidak mampu membayar sewa, MAINPP telah mengambil 
inisiatif untuk menjadualkan semula pembayaran tunggakan sewa secara ansuran 
bulanan.

RUJ. LAMPIRAN A (NO. 14)

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

15. Sila beri maklumat tunggakan sewa bagi hartanah Majils Agama Islam Pulau Pinang di Lebuh
Acheh mengikut No. Pintu individu dan bilangan bulan. 

(i) Beberapa premis dan rumah di Lebuh Acheh yang telah mengalami kerosakan serius?
Adakah MAINPP akan membaik pulih secepat mungkin? 

Y.A.B. Ketua Menteri:

15. Sehingga April 2017, tunggakan sewa bagi hartanah Majlis Agama Islam Negeri Pulau Pinang
(MAINPP) di Lebuh Acheh adalah berjumlah RM143,884.80 yang melibatkan seramai 29 orang
penyewa. Maklumat terperinci tunggakan sewa adalah seperti di Lampiran A. 

(i) Terdapat tiga unit premis kediaman yang mengalami kerosakan iaitu premis bernombor
No. 81B-1, 81C-1, dan 53A-1. Bagi unit 53A-1, surat panggilan sebut harga pembaikan
telah dibuat pada 28 April  2017. Manakala premis No. 81C-1 dan 81B-1 adalah unit
kosong yang juga akan dibaiki sebelum disewakan. 

RUJ. LAMPIRAN A (NO. 15)

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

16. Mahkamah Rayuan telah mengisytiharkan bahawa Pasukan Peronda Sukarela (PPS) ditubuhkan
secara sah di sisi undang-undang. Adakah Kerajaan Negeri berhasrat untuk memulihkan PPS? 

Y.A.B. Ketua Menteri:

16. Mahkamah  Rayuan  pada  28  Mac  2017  telah  mengisytiharkan  bahawa  Pasukan  Peronda
Sukarela  (PPS)  ditubuhkan  secara  sah  di  sisi  undang-undang  oleh  Kerajaan  Negeri  Pulau
Pinang. Walaubagaimanapun pada 2 Mei 2017, penguambela Kerajaan Negeri telah menerima
surat  pemberitahuan  secara  serahan  tangan  dimana  pihak  Peguam  Negara  telah
mengemukakan rayuan kepada Mahkamah Persekutuan untuk pertimbangan selanjutnya. Oleh
yang  demikian,  Kerajaan  Negeri  memutuskan  segala  aktiviti  PPS akan  dibekukan  sehingga
segala keputusan/arahan baru mahkamah diperolehi.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

17. Sila senaraikan tapak RIBI yang masih belum disewakan? 

(i) Kawasan  Tanjong  menghadapi  masalah  kekurangan  tapak  RIBI.  Apakah  langkah
penyelesaian yang boleh diambil oleh Kerajaan Negeri? 

Y.A.B. Ketua Menteri:

17. Senarai tapak RIBI yang masih belum disewakan adalah seperti di Lampiran A.

(i) Bagi  memastikan  tapak  RIBI  mencukupi,  Kerajaan  Negeri  mensyaratkan  semua
Permohonan Kebenaran Merancang bagi kediaman yang melebihi empat (4) unit dan ke

atas untuk menyediakan tapak RIBI dengan piawaian 0.10 meter persegi tanah setiap
penduduk.

RUJ. LAMPIRAN A (NO. 17)

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

18. Adakah sistem kamera AES akan dipasang di Pulau Pinang? Jika ya, sila nyatakan lokasi-lokasi
berkenaan. 

Y.A.B. Ketua Menteri:

18. Sistem  Penguatkuasaan  Automatik (AES)  merupakan  satu  usaha  Kerajaan  Persekutuan
menerusi  Kementerian Pengangkutan /Jabatan Pengangkutan Jalan (JPJ) untuk memperbaiki
dan mengurangkan kadar kemalangan jalan raya di Malaysia yang dikira terlalu tinggi.

Setakat ini tiada perancangan pemasangan sistem kamera AES di Pulau Pinang dan cadangan
pemasangannya masih dalam peringkat kajian. Kerajaan Negeri menetapkan pemasangan AES
ini hanya boleh dilaksanakan di jalan negeri dan persekutuan setelah kelulusan diperolehi.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

19. Program  Pertukaran  Pegawai  dapat  meningkatkan  pendedahan  anggota  Pihak  Berkuasa
Tempatan  (PBT)  kepada cara  dan  sistem pentadbiran  yang berlainan  demi  mencapai  tahap
prestasi yang lebih baik. 

(i) Adakah PBT berminat untuk mengadakan program tersebut contohnya dengan PBT di
negeri-negeri lain ataupun di luar negara? 

(ii) Apakah pandangan PBT terhadap program ini?

Y.A.B. Ketua Menteri:

19. Secara dasarnya Pihak Berkuasa Tempatan (PBT) menggalakkan Program Pertukaran Pegawai
antara PBT dalam negara mahupun luar  negara dalam memberi  nilai  tambah kepada Majlis
khususnya.

PBT  telahpun  melaksanakan  beberapa  program  pertukaran  pegawai  dengan  kaedah
menempatkan pegawai di PBT dan agensi dalam negeri serta di luar negara. Program ini terbukti
telah berjaya meningkatkan kompetensi,  kemahiran dan pengetahuan pegawai  bagi  memberi
penambahbaikan serta pembaharuan dalam bidang tugas. Di samping itu, program Pertukaran
Pegawai  ini  berupaya  memberi  keyakinan  dan  motivasi  untuk  sentiasa  berfikiran  positif  dan
dinamik dalam menjalankan tugas.  

Perkongsian dan pertukaran pegawai antara Majlis dan pihak luar memberi tambahbaik kepada
PBT secara: 

(i) Mempelajari  sistem  pengurusan  yang  lebih  cekap  dan  efektif  dari  PBT  lain.  e-
Government yang fokus kepada perlaksanaan urusan atas talian dan sistem bersepadu
(penggunaan satu sistem oleh pelbagai agensi dalam negeri/di bawah pihak berkuasa
tempatan).

(ii) Pendedahan  dan  perhubungan  antarabangsa  serta  agensi-  agensi  di  negara  yang
dilawati.  Perkongsian  antara  ‘best  practice’  dan  kerjasama  dari  aspek  penyediaan
kemudahan atau pengurusan produk pelancongan.  

(iii) Networking’ dapat diwujudkan antara agensi di bawah PBT atau Kerajaan Negeri dengan
agensi di Negeri yang dilawati. Ini akan membantu dalam perkongsian ilmu dalam jangka
masa lama.  

(iv) Pendekatan mengenai pengasingan sisa di punca diketahui dengan lebih baik. 

(v) Peranan dan perkongsian antara pihak PBT, agensi kerajaan, swasta dan Badan Bukan
Kerajaan dalam menjayakan program komuniti dapat didalami.  

(vi) Didedahkan  dengan  suasana  dan  cara  kerja  yang  mungkin  boleh  diadaptasikan  ke
dalam sistem/prosedur kerja di PBT bagi meningkatkan nilai produktiviti sedia ada. 

(vii) Pegawai-pegawai juga akan dapat bertukar idea dan pengetahuan berhubung sesuatu
perkara sejajar dengan perubahan fungsi semasa.

Senarai Program Pertukaran yang telah dilaksanakan adalah seperti Lampiran A.

RUJ. LAMPIRAN A (NO. 19)

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

20. Apakah langkah yang telah diambil oleh Kerajaan Negeri untuk menarik minat syarikat produksi
dalam dan luar  negara  untuk  membuat  penggambaran  filem di  Pulau  Pinang? Adakah satu
jawatankuasa  khas  ditubuhkan  oleh  Kerajaan  Negeri  untuk  mengkoordinasi  aktiviti
penggambaran filem di Pulau Pinang?  

Y.A.B. Ketua Menteri:

20. Sebagai  langkah  untuk  menarik  minat  syarikat  produksi  filem  dalam dan  luar  negara  untuk
membuat penggambaran filem di Pulau Pinang, Kerajaan Negeri melalui Penang Global Tourism
(PGT)  telah  menubuhkan  Unit  Pelancongan  Filem  Pulau  Pinang.  Unit  tersebut  memainkan
peranan  dalam  memberi  khidmat  bantuan  dan  sokongan  kepada  syarikat  perfileman  dalam
perkara-perkara seperti berikut:

(i) Memberikan  panduan  kepada  syarikat  produksi  berkenaan  prosedur  permohonan
kelulusan daripada pihak berkuasa;

(ii) Memberikan panduan berkenaan lokasi penggambaran;

(iii) Mengesyorkan  lokasi-lokasi  penggambaran  berdasarkan  keperluan  syarikat  produksi
perfileman; dan

(iv) Menghubungkan syarikat produksi perfileman dengan kontraktor / vendor yang berkaitan
serta pemilik lokasi penggambaran yang dikehendaki.

Bagi produksi yang berpotensi dalam membantu PGT mempromosikan Pulau Pinang, khidmat
bantuan yang diberikan adalah seperti berikut:

(i) Penajaan  sebahagian  daripada  kos  persiapan  pra-produksi  yang  merangkumi  kos
pengangkutan untuk tinjauan lokasi, kos penginapan dan kos makanan semasa tinjauan
lokasi,  dan  turut  serta  dalam rundingan  bersama pemilik  lokasi  penggambaran  bagi
mendapatkan pengecualian bayaran sewa atau kadar sewa yang lebih rendah; dan

(ii) Penajaan  sebahagian  daripada  kos  rakaman  produksi  yang  merangkumi  kos
pengangkutan, kos penginapan, kos makanan semasa rakaman produksi dan juga turut
serta  dalam  rundingan  bersama  pemilik  lokasi  penggambaran  bagi  mendapatkan
pengecualian bayaran sewa atau kadar sewa yang lebih rendah.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

21. Adakah  MBPP  berpuas  hati  dengan  prestasi  pihak  pengurusan  swasta  Pasar  Chowrasta?
Apakah kelebihan dan kelemahan pihak pengurusan swasta terhadap pasar ini? 

(i) Jika ya, adakah MBPP akan menswastakan pengurusan pasar-pasar yang lain? 

(ii) Jika tidak, apakah perancangan MBPP? 

Y.A.B. Ketua Menteri:

21. Secara keseluruhannya prestasi pihak pengurusan Pasar Chowrasta berada pada tahap yang
memuaskan. Penswastaan pengurusan pasar kepada pengurusan swasta yang berpengalaman
dapat menguruskan kompleks-kompleks pasar dengan lebih teratur dan secara langsung akan
meringankan bebanan tugas pihak Majlis Bandaraya Pulau Pinang (MBPP) yang seterusnya
dapat menumpukan perhatian yang lebih terhadap perkhidmatan-perkhidmatan lain dengan lebih
efektif. Pada dasarnya, MBPP setakat ini berpuas hati dengan kaedah penswastaan pengurusan
kompleks  Pasar  Chowrasta.  Namun  beberapa  tindakan  penambahbaikan  ke  atas  kaedah
pengurusan sedang diberi perhatian.

MBPP kini sedang mengkaji keperluan sama ada untuk menswastakan pengurusan kompleks
yang lain dengan memberikan penekanan ke atas hasil pulangan yang diperolehi bagi setiap
kompleks  yang  diswastakan.  Hasil  kajian  akan  menentukan  sama  ada  MBPP  akan
menswastakan pengurusan kompleks-kompleks yang lain juga.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

22. Selain daripada memapar iklan perjawatan di suratkhabar pelbagai bahasa, apakah langkah lain
yang lebih proaktif untuk Kerajaan Negeri dan agensi-agensi dalam pengambilan penjawat awam
berbilang kaum? 

(i) Adakah  kerajaan  akan  bekerjasama  dengan  pertubuhan  Cina  dan  India  untuk
menggalakkan lebih ramai kaum Cina dan India untuk berkhidmat dalam sektor awam? 

Y.A.B. Ketua Menteri:

22. Seperti sedia maklum, pengambilan penjawat awam lantikan tetap bagi Kerajaan Negeri adalah
di bawah bidang kuasa Suruhanjaya Perkhidmatan Awam Malaysia (SPA) .  Pihak SPA telah
mempunyai  kerjasama dengan  pertubuhan  Cina  dan  India  untuk  menggalakkan  lebih  ramai
kaum berkenaan untuk berkhidmat dalam sektor awam.

Bagi Kerajaan Negeri, hanya pengambilan penjawat awam lantikan kontrak diambil bagi mengisi
kekosongan jawatan yang ada di Kerajaan Negeri dan jabatan-jabatan Negeri. Iklan perjawatan
kosong lantikan  kontrak  sentiasa  dipaparkan  di  dalam portal  Kerajaan  Negeri  Pulau  Pinang
melalui Sistem Pendaftaran Pekerjaan Sepanjang Masa (e2PSM). Pendaftaran dan pengambilan
kakitangan lantikan kontrak di dalam e2PSM ini terbuka kepada berbilang kaum.

Bagi Pihak Berkuasa Tempatan (PBT) pula, selain daripada memapar iklan perjawatan kosong di
surat khabar pelbagai bahasa, iklan-iklan jawatan kosong juga disalurkan kepada semua ADUN
Kawasan serta Penyelaras KADUN untuk hebahan penduduk setempat. Pengiklanan jawatan
kosong juga dihebahkan melalui laman web, facebook dan Majlis Perbandaran Seberang Perai
(MPSP)  Apps. Iklan jawatan kosong juga dihebahkan melalui CAT Centre dan Jabatan Tenaga
Kerja. Selain itu PBT juga menyediakan meja bantuan untuk memberi bantuan kepada orang
ramai  untuk membuat  permohonan (keutamaan kepada mereka  yang mempunyai  kelayakan
rendah sahaja). Bagi menggalakkan lebih ramai kaum Cina dan India untuk berkhidmat dalam
sektor awam di masa-masa akan datang, pihak Majlis bercadang untuk mengadakan 'roadshow'
untuk memaklumkan kepada orang ramai apabila Majlis mengiklankan jawatan-jawatan kosong.
Surat pemakluman iklan jawatan kosong juga dipanjangkan kepada Ahli Parlimen, Ahli Dewan
Undangan Negeri serta Ahli Majlis berbangsa Cina dan India untuk hebahan kepada persatuan
dan  penduduk  kawasan  masing-masing.  Majlis  juga  mengalu-alukan  sebarang  kerjasama
dengan mana-mana persatuan bagi  meningkatkan permohonan jawatan dari  kaum Cina dan
India.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

23. Bagi  mengurangkan  kes  kemalangan  melibatkan  di  persimpangan  lampu  isyarat  dan
pemberitahuan tempoh menunggu semasa lampu isyarat merah, adakah MBPP akan memasang
lebih banyak LED count down board di ke semua persimpangan lampu isyarat utama? 

Y.A.B. Ketua Menteri:

23. Majlis Bandaraya Pulau Pinang (MBPP) mempunyai perancangan untuk memasang “LED count
down board” di persimpangan lampu isyarat jalan-jalan utama. MBPP mempunyai 2 jenis sistem
lampu isyarat iaitu waktu fasa tetap (fix plan) dan vehicle actuated (VA). Buat masa ini, MBPP
telah memasang LED count down board sebanyak 47 unit di 27 persimpangan lampu isyarat di
seluruh kawasan pulau sebagai  pemberitahuan tambahan kepada pengguna jalan raya yang
menggunakan  waktu  fasa  secara  tetap  (fix  plan)  dan  akan  memasang  10  unit  LED  di
persimpangan utama dalam tahun 2017.

Selain  itu,  persimpangan  yang  mempunyai  jenis  vehicle  actuated yang  mempunyai  alat
pengesan kenderaan, MBPP sedang mengkaji secara teknikal bagi membolehkan “LED count
down board” dipasang di persimpangan-persimpangan tersebut juga di masa akan datang.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

24. Sila nyatakan pemohon yang berjaya membeli tanah PDC untuk mendirikan kilang, tetapi tidak
menjalankan kerja selepas dua tahun tanah ditawarkan. 

(i) Apakah tindakan PDC terhadap pemohon yang gagal mendirikan kilang dalam tempoh
yang ditetapkan? 

(ii) Adakah PDC akan membeli balik tanah tersebut? 

(iii) Jika ya, bagaimanakah cara pengiraan harga beli balik? 

Y.A.B. Ketua Menteri:

24. Sehingga  bulan  Januari  2017,  terdapat  46  kes  tanah  telah  dibeli  melalui  Perbadanan
Pembangunan Negeri Pulau Pinang (PDC) tetapi gagal dibina kilang dalam tempoh dua tahun
selepas permohonan. 

(i) PDC telah menjalankan siasatan ke atas semua kes-kes tersebut dan surat tunjuk sebab
telah dikeluarkan kepada syarikat-syarikat yang masih ingkar. PDC juga kemudiannya
telah menghantar kes-kes berkenaan kepada pihak Pejabat Tanah & Galian (PTG) untuk
dikenakan tindakan di  bawah Kanun Tanah Negara  (KTN)  di  mana denda sebanyak
RM10,000.00  akan  dikenakan  bagi  kesalahan  pertama  dan  denda  bersamaan  50%
daripada  harga  belian  bagi  kesalahan  kedua.  Tindakan  denda  RM10,000.00  bagi
kesalahan pertama telah dikenakan kepada lapan (8) syarikat dan dua (2) syarikat telah
dikenakan  denda  bagi  kesalahan  kedua.  Jika  syarikat  didapati  masih  ingkar,  tanah
berkenaan  akan  dirampas  berdasarkan  Akta  Kanun  Tanah  Negara  (KTN).  Senarai
syarikat yang dikenakan tindakan adalah di Lampiran A dan B.

Pihak  PDC  dari  semasa  ke  semasa  akan  mengemukakan  kes-kes  untuk  tindakan
kepada pihak Pejabat Tanah & Galian (PTG) setelah siasatan tapak dilakukan dan bagi
tahun 2017, PDC sedang mengenalpasti kes-kes yang terlibat.

(ii) PDC tidak  bercadang untuk  membeli  tanah  yang telah  dirampas  kerana  ianya  telah
menjadi tanah kerajaan dan adalah di bawah bidang kuasa pihak Pejabat Tanah & Galian
(PTG), Kerajaan Negeri Pulau Pinang.

RUJ. LAMPIRAN A DAN B (NO. 24)

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

25. Bergambar di  Mural Art Street di sekitar Bandar Georgetown amat digemari  oleh pelancong,
khasnya Mural  Little  Children on Bicycle di  Lebuh Armenian.  Bagi  memastikan  keselamatan
orang bergambar dan kawalan lalu lintas lancar di kawasan tersebut, adakah Kerajaan Negeri
akan menempatkan anggota sukarela atau penguatkuasa untuk kawalan? 

Y.A.B. Ketua Menteri:

25. Pihak Polis Diraja Malaysia (PDRM) melalui polis pelancong sentiasa membuat rondaan di lokasi
tumpuan pelancong di sekitar Georgetown dan kawasan tumpuan pelancongan yang terdapat di
negeri  ini.  Kekerapan  rondaan  polis  pelancong di  kawasan  berkenaan  mampu memastikan
keselamatan  orang  ramai, kawalan  lalu  lintas  yang  lancar  serta  mencegah  kejadian jenayah
terutamanya  jenayah  ragut  di  kawasan  tersebut.  Pihak  PDRM  (Polis  Pelancong)  juga
turut memberi penerangan kepada para pelancong tentang langkah pencegahan jenayah untuk
mengelakkan  golongan  itu  menjadi  mangsa  ragut. Polis  Pelancong  Pulau  Pinang  juga  turut
menjadikan pelancong asing yang melawat  negeri  ini  sebagai duta kecil  yang juga berfungsi
untuk mempromosikan negeri ini. 

Selain itu, Pihak Berkuasa Tempatan (PBT) seperti Majlis Bandaraya Pulau Pinang (MBPP) telah
menubuhkan  Unit  Rondaan  Berbasikal  (URB)  bagi  memantau  halangan  lalulintas  di  sekitar
kawasan  warisan.  Unit  ini  berperanan  serta  bertanggungjawab  dalam  memantau  dan
menjalankan  tindakan  penguatkuasaan  ke  atas  masalah  kesesakan  lalulintas  di  kawasan
tersebut.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

26. Sila beri maklumat tentang operasi bersepadu MBPP bersama pihak Polis terhadap penunggang
motosikal yang menggunakan laluan pejalan kaki khususya di Lebuh Carnavon. 

Y.A.B. Ketua Menteri:

26. Majlis  Bandaraya Pulau Pinang (MBPP) telah menjalankan satu operasi  bersepadu bersama
PDRM terhadap penunggang motosikal yang menggunakan jalan pejalan kaki di kawasan Lebuh
Carnavon dan Jalan Masjid Kapitan Keling pada 18 April 2017. Operasi bermula pada jam 11.00
pagi dan berakhir pada jam 1.00 tengahari. Hasil daripada operasi bersepadu tersebut, Jabatan
Penguatkuasaan MBPP telah mengeluarkan 11 kompaun ke atas motosikal yang diletakkan di
atas siar kaki awam dan pihak PDRM telah mengeluarkan 20 kompaun bagi lain-lain kesalahan.
Operasi bersepadu ini akan diteruskan dari masa ke semasa.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

27. Kerajaan Negeri  mengalu-alukan syarikat swasta menjalankan projek CSR untuk kemudahan
komuniti.  Bagaimanakah  Kerajaan  Negeri  dapat  mengelakkan  kes  projek  yang  tidak
disempurnakan dalam tempoh yang ditetapkan, contohnya jejantas Octopus. 

(i) Apakah tindakan yang boleh diambil terhadap mereka yang gagal menyiapkan projek
dalam tempoh masa yang ditetapkan?  

Y.A.B. Ketua Menteri:

27. Kerajaan Negeri telah mengambil beberapa langkah untuk mengelakkan kes pelaksanaan projek
tidak disempurnakan dalam tempoh yang ditetapkan. Antaranya adalah:

(a) Mengenakan  syarat-syarat  CSR  kepada  penaja sebelum  mengeluarkan  surat  setuju
terima kepada pihak Pihak Berkuasa Tempatan (PBT); dan

(b) Mengeluarkan surat pemaklum mengenai syarat-syarat CSR yang telah diluluskan PBT
yang  digunapakai  sebagai  dokumen  perjanjian  rasmi  antara  Pihak  Berkuasa
Tempatan (PBT) dan pihak penaja;

(i) Kerajaan Negeri melalui Pihak Berkuasa Tempatan (PBT) boleh mengenakan tindakan
sekiranya pihak penaja gagal menyiapkan projek dalam tempoh masa yang ditetapkan
seperti berikut:

(a) Pemantauan bersama yang lebih rapi; 

(b) Menyenaraihitamkan penaja yang gagal menyiapkan projek dalam tempoh masa
yang ditetapkan; 

(c) Mendapatkan  kelulusan  dan  pandangan  jawatan-kuasa  teknikal  PBT  bagi
menyelesaikan masalah kelewatan tersebut; 

(d) Sekiranya kelewatan melibatkan agensi luar seperti Jabatan Kerja Raya (JKR),
Tenaga Nasional  Berhad  (TNB)  dan  sebagainya,  tempoh lanjutan  kerja  yang
bersesuaian akan diberikan kepada penaja; dan 

(e) Membuat pemantauan yang lebih ketat sepanjang tempoh lanjut kerja sehingga
kerja siap.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

28. Sejak Majlis Bandaraya Pulau Pinang (MBPP) mengumumkan tindakan kompaun melalui bukti
CCTV  akan  dikeluarkan  terhadap  orang  ramai  yang  membuang  sampah  di  merata  tempat,
berapakah jumlah saman yang telah dikeluarkan? 

(i) Adakah pelaksanaan kaedah ini berkesan dan memberi kesedaran kepada masyarakat
tentang kesalahan ini. 

Y.A.B. Ketua Menteri:

28. Sejak pelaksanaan tindakan kompaun terhadap orang ramai yang membuang sampah di merata
tempat  melalui  bukti  CCTV  mulai  Februari  2017  hingga  April  2017,  sebanyak  14
saman/Pemberitahu Tentang Kesalahan (PTK) telah dikeluarkan.

(i) Pelaksanaan kaedah ini merupakan salah satu alternatif pemantauan yang berkesan dan
memberi  kesedaran  kepada  masyarakat  tentang  kesalahan  membuang  sampah  di
merata tempat melalui tindakan kompaun yang dikenakan dan tindakan perundangan
yang diambil bagi pesalah-pesalah yang gagal menjelaskan kompaun.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

29. Beberapa tahun yang lepas, MBPP telah mengumumkan rancangan untuk mendirikan pondok
perhentian bas berhawa dingin. 

(i) Sila beri status terkini tentang rancangan ini. 

(ii) Sila berikan bilangan pondok bas sedia ada yang akan dinaik taraf. 

Y.A.B. Ketua Menteri:

29. (i) Majlis Bandaraya Pulau Pinang (MBPP) mengamalkan konsep 'Greener City' dan tidak
bercadang untuk mendirikan hentian bas berhawa dingin.

(ii) Sebanyak 155 buah pondok perhentian bas sedia  ada akan dinaik taraf  oleh MBPP
secara berperingkat. Kerja-kerja membina dan menaik taraf pondok perhentian bas ini
akan dilaksanakan dalam tempoh tiga (3) tahun. Pada tahun 2017, sebanyak 50 buah
pondok perhentian bas akan dinaik taraf oleh MBPP di mana 15 buah pondok perhentian
bas di kawasan Teluk Bahang dan Balik Pulau akan dinaik taraf oleh MBPP di bawah
peruntukan  Kementerian  Kesejahteraan  Bandar,  Perumahan dan  Kerajaan  Tempatan
(KPKT)  dengan  kos  sebanyak  RM320,000.00.  Sebahagian  35  buah  lagi  pondok
perhentian  bas  akan  dinaik  taraf  oleh  MBPP  dengan  kos  peruntukan  sebanyak
RM800,000.00.

Ahli Kawasan KOMTAR (YB. Teh Lai Heng) bertanya kepada Y.A.B. Ketua Menteri:

30. Perbadanan Bekalan Air (PBA) telah menaikkan surcaj pemeliharaan air kepada RM1.00 untuk
mengelakkan pembaziran air. 

(i) Berapa keluarga dijangka akan terjejas dengan kenaikan surcaj ini? 

(ii) Berapa keluarga 8 orang yang mendapat diskaun surcaj sebanyak 60% daripada PBA
dan jumlah diskaun surcaj diberi? 

Y.A.B. Ketua Menteri:

30. Pulau Pinang merupakan Negeri yang mengenakan tarif air yang paling rendah dalam negara
iaitu  RM0.32  setiap  1000  liter  untuk  35,000  cubic  meter berbanding  dengan  RM1.32  untuk
Negeri  Johor.  Ini  merupakan hanya 25% daripada bil  air  Johor. PBAPP masih dalam proses
untuk mendapatkan kelulusan daripada SPAN untuk menaikkan Surcaj Konservasi Air (WCS)
daripada RM0.48 kepada RM1.00.

(i) Dijangkakan  sebanyak  25%  daripada  pengguna  domestik  (126,100)  akan  terkesan
dengan kenaikan ini.

(ii) Sebanyak  821  akaun domestik  telah  mendapat  60% diskaun  surcaj  yang  berjumlah
RM46,482.90 pada tahun 2016 bagi keluarga yang mempunyai 8 ahli ke atas.

XII. Ahli Kawasan Permatang Berangan (YB. Dato' Haji Omar Bin Haji Abd Hamid) bertanya
kepada Y.A.B. Ketua Menteri:

1. Berapakah jumlah peruntukan Kerajaaan Negeri yang dikhaskan untuk biasiswa kepada pelajar-
pelajar pada tahun 2015 dan 2016 bagi pengajian di IPTA dan IPTS dan luar negara? 

(i) Berapa ramai yang menerima manfaat ini mengikut pecahan kaum? 

Y.A.B. Ketua Menteri:

1. Kerajaan Negeri tidak menyediakan biasiswa kepada pelajar yang mengikuti pengajian di institut
pengajian tinggi tempatan dan luar negara. Sebaliknya, Kerajaan Negeri memberikan pinjaman
pendidikan kepada pelajar-pelajar Institut Pengajian Tinggi Awam (IPTA) dan Institut Pengajian
Tinggi  Swasta  (IPTS)  tempatan  sahaja  yang  merupakan  anak  Negeri  Pulau  Pinang.  Walau
bagaimanapun, sebagai menghargai pelajar-pelajar IPTA yang lulus dengan cemerlang, status
pinjaman pendidikan yang diberikan boleh ditukarkan kepada Biasiswa Negeri dengan kelulusan
Lembaga Biasiswa dan Pinjaman Penuntut Negeri Pulau Pinang. Pada tahun 2015 dan 2016,
seramai 10 orang pelajar telah diluluskan kemudahan Biasiswa Negeri  dengan pengecualian
bayaran sebanyak RM97,827.00.

(i) Daripada jumlah tersebut, seramai 5 orang adalah pelajar Melayu, 3 orang pelajar Cina
dan 2 orang pelajar India yang menerima manfaat ini.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

2. Zakat  Pulau  Pinang bertindak  membantu  masyarakat  Islam miskin  dengan membina  rumah
kepada  yang  kurang  berkemampuan.  Apakah  kriteria  dan  syarat  yang  diperlukan  untuk
melayakkan seseorang memohon? 

Y.A.B. Ketua Menteri:

2. Kriteria dan syarat yang melayakkan seseorang memohon Bantuan Bina Rumah Zakat Pulau
Pinang adalah seperti berikut :-

(a) Memenuhi syarat-syarat umum bantuan zakat ;

(i) Beragama Islam

(ii) Warganegara Malaysia

(iii) Bermastautin sekurang-kurangnya 3 tahun di Negeri Pulau Pinang

(iv) Pendapatan keluarga tidak mencukupi had Al Kifayah

(v) Tidak menerima bantuan dari mana-mana agensi atau menerima bantuan tetapi
masih tidak mencukupi

(b) Pemohon / isteri atau mana-mana ahli keluarga masih belum mempunyai rumah sendiri
atau rumah yang sedia ada dalam keadaan terlalu daif ;

(c) Pemohon mestilah mengemukakan surat akuan bersumpah mengesahkan yang beliau
tidak mempunyai rumah lain ;

(d) Pemohon/ ketua keluarga yang memohon Bantuan Bina Rumah Zakat Pulau Pinang
mestilah pemastautin dan menetap sekurang-kurangnya 5 tahun di Negeri Pulau Pinang.
Bagi kes yang kurang dari 5 tahun, syarat-syarat berikut mestilah dipatuhi :- 

(i) Ibu / bapa pemohon berasal dari Negeri Pulau Pinang

(ii) Pemohon lahir di Negeri Pulau Pinang

(iii) Rumah sedia ada yang diduduki pemohon bukan hak milik sendiri

(e) Permohonan akan hanya dipertimbangkan untuk tapak (tanah) cadangan yang berada di
Negeri Pulau Pinang sahaja ;

(f) Pendapatan seisi keluarga tidak melebihi RM1,200.00 sebulan;

(g) Pemohon mestilah mempunyai tanah sendiri  atau mendapat kebenaran bertulis (surat
sumpah) daripada pemilik tanah berkenaan yang diperakui oleh Pesuruhjaya Sumpah ;

(h) Sekiranya tanah dimiliki banyak penama, pemohon mestilah mendapatkan persetujuan
bersumpah semua penama ;

(i) Sekiranya  pemilik  tanah  tidak  dapat  dikenal  pasti,  pemohon  mestilah  mendapat
sokongan pihak qaryah ;

(j) Permohonan mestilah dikemukakan bersama dokumen-dokumen sokongan berikut :-

(i) Salinan dokumen hak milik tanah (geran mukim/ daftar sementara/borang 14A /
surat kelulusan pejabat tanah)

(ii) Surat Kebenaran bersumpah tuan tanah.

(iii) Salinan kad pengenalan tuan tanah

(k) Bagi pemohon yang bekerja, penyata terkini KWSP perlulah disertakan ; 

(l) Had umur 40 tahun dan ke atas kecuali OKU atau berpenyakit kritikal ; dan

(m) Mempunyai tanggungan sekurang-kurangnya 3 orang (4 orang isi rumah)

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

3. Mengikut statistik yang dibanci, berapa ramai gelandangan yang masih terdapat di Pulau Pinang
sehingga kini? 

Y.A.B. Ketua Menteri:

3. Berdasarkan statistik bancian Jabatan Kebajikan Masyarakat Negeri Pulau Pinang bagi tahun
2016, masih terdapat 523 orang gelandangan di Negeri Pulau Pinang. Rekod operasi yang telah
dijalankan  sehingga  Mac  2017  pula  menunjukkan  seramai  175  orang  gelandangan  telah
diselamatkan.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

4. Adakah  Kerajaan  Negeri  mempunyai  peruntukan  untuk  menyelenggara  padang  awam  dan
dewan seperti dewan banjir, dewan orang ramai dan lain-lain dewan yang telah diambil alih oleh
Kerajaan Negeri? Kalau ada, mengapakah dibiarkan usang dan uzur? 

Y.A.B. Ketua Menteri:

4. Kerajaan Negeri mempunyai peruntukan yang mencukupi untuk menyelenggara padang awam
dan dewan seperti dewan banjir, dewan orang ramai dan lain-lain dewan yang telah diambil alih
oleh  Kerajaan  Negeri.  Bagi  tahun  2017,  Kerajaan  Negeri  telah  menyediakan  peruntukan
sebanyak RM2.5  juta  untuk  projek  menyelenggara  dan  menaiktaraf  Dewan Orang Ramai  di
bawah peruntukan Pembangunan P16 Butiran 04.

Pejabat  Daerah  dan  Tanah  serta  Pihak  Berkuasa  Tempatan  akan  mengenalpasti  kerja-kerja
penyelenggaraan yang perlu bagi padang atau dewan yang di gunakan oleh penduduk yang
berada  di  bawah  bidang  kuasa  masing-masing  dan  seterusnya  akan  melaksanakan
penyelenggaraan selepas kelulusan.

Terdapat juga dewan orang ramai yang usang dan uzur kerana tiada permohonan dari penduduk
setempat Jawatankuasa Kemajuan dan Keselamatan Komuniti  (JKKK) /  persatuan penduduk
yang  memohon  untuk  menggunakan  dewan  orang  ramai  tersebut.  Sebaliknya  jika  terdapat
permohonan  dan  keperluan,  Pejabat  Daerah  dan  Tanah  akan  memanjangkan  permohonan
peruntukan penyelenggaraan dewan kepada Jabatan Kewangan Negeri  dan Pihak Berkuasa
Tempatan juga menyediakan peruntukan setiap tahun untuk menyelenggara padang awam yang
berada dibawah bidang kuasanya.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

5. Katanya kawasan sawah padi yang aktif tidak akan ditambun tetapi kenapa perkara ini masih
berleluasa terutamanya di Seberang Perai. Apakah langkah-langkah pro-aktif yang diambil oleh
Pihak Berkuasa Tempatan (PBT) dan Kerajaan Negeri dalam menangani perkara ini? 

Y.A.B. Ketua Menteri:

5. Adalah menjadi  dasar kerajaan Negeri  Pulau Pinang terhadap Kawasan Jelapang Padi ialah
mengekalkan  Kawasan  Jelapang  Padi  melalui  pewartaan  di  dalam  Warta  Tali  Air  dan
pengezonan kawasan sebagai kawasan pertanian di dalam Rancangan Struktur Negeri 2020.
Pengekalan ini penting ke arah merealisasi hasrat Kerajaan Negeri untuk mencapai Tahap Sara
Diri  (Self  Sufficient  Living –  SSL)  menjelang 2020.  Antara  langkah proaktif  Kerajaan  Negeri
bersama-sama pihak berkuasa tempatan menangani isu ini adalah seperti berikut:

(i) Cadangan  penubuhan  satu  jawatankuasa  yang  terdiri  daripada  pelbagai  agensi
berkaitan pertanian, Jabatan Pengairan Saliran, Pejabat Daerah dan Tanah dan pihak
berkuasa tempatan untuk menangani isu ini. Melalui Pemantauan dan Penguatkuasaan
ke atas aktiviti penambunan tanah pertanian tanpa kelulusan;

(ii) Memberi kesedaran dan pendidikan kepada orang awam terhadap kesalahan melakukan
kerja tanah tanpa kebenaran di bawah Akta Jalan, Parit dan Bangunan 1974 (Akta 133)
dan pemajuan tanpa Kebenaran Merancang di bawah Akta Perancangan Bandar dan
Desa 1974 (Akta 172);

(iii) Menyiar dan mewar-warkan aktiviti penguatkuasaan terhadap kerja tanah dan pemajuan
di atas tanah pertanian tanpa kebenaran;

(iv) Membincangkan dalam Mesyuarat SPEAD (Surveyor, Planner, Engineer, Architect and
Developer) supaya pemaju tidak menjalankan pemajuan di kawasan sawah padi yang
aktif;

(v) Mengingatkan agar agensi teknikal  di  bawah Kerajaan Negeri  agar  tidak menyokong
sebarang permohonan tukar guna atau kerja tanah di kawasan sawah aktif; dan

(vi) Mengambil  tindakan  mahkamah  ke  atas  pemaju  yang  menjalankan  kerja  tanah  dan
pemajuan  tanpa  kelulusan  pihak  berkuasa  tempatan.  Sebagai  peningkatan  kepada
pemaju lain.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

6. Padang  permainan  di  Taman  Sepadu,  Tasek  Gelugor  telah  dinaiktaraf  dengan  beberapa
kemudahan tetapi malangnya ditambak tidak rata dan menyebabkan menjadi kolam tadahan di
sesetengah bahagian padang. Apakah langkah MPSP bagi mengatasi masalah ini? 

Y.A.B. Ketua Menteri:

6. Projek menaiktaraf kawasan lapang Taman Sepadu, Tasek Gelugor, Seberang Perai Utara (SPU)
adalah bagi kerja-kerja pemasangan alatan permainan, senaman dan kemudahan-kemudahan
lain seperti tugu nama dan bangku konkrit. Projek ini masih dalam tempoh penyelenggaraan oleh
pihak  kontraktor  dan  masih  belum  diserahkan  kepada  Majlis  Perbandaran  Seberang  Perai
(MPSP).  Kerja-kerja  menambun,  merata kawasan yang berlopak dan kawasan padang yang
tidak rata tidak termasuk di bawah skop/spesifikasi kontrak kerja-kerja naiktaraf kawasan lapang
tersebut.

Walau bagaimanapun, MPSP dalam perancangan untuk melaksanakan kerja-kerja menambun
dan merata kawasan yang berlopak dan tidak rata berkenaan pada penghujung bulan Julai 2017
bagi mengatasi masalah-masalah berbangkit.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

7. MPSP bertindak agresif kepada penjaja kuih di tepi jalan pasar awam Tasek Gelugor beberapa
bulan yang lalu dengan merampas kuih dan jualan mereka tanpa belas ehsan. Kenapa 2 pucuk
surat saya kepada MPSP meminta diadakan perbincangan sebelumnya tidak diendahkan dan
tidak dijawab? 

Y.A.B. Ketua Menteri:

7. Penjaja-penjaja di luar Pasar Awam Tasek Gelugor (di tepi jalan) telah diberi nasihat secara lisan
dan turut  diberikan  notis  untuk  hadir  temu duga bagi  pengisian petak  tambahan yang telah
ditandakan di  dalam kawasan pasar oleh Majlis  Perbandaran Seberang Perai  (MPSP) tetapi
mereka  tidak  hadir  untuk  temu  duga.  Antara  tindakan  awal  yang  telah  diambil  adalah
dengan memberikan kompaun dan Notis Menghendaki Penjajaan Dihentikan. Manakala tindakan
terakhir yang diambil oleh MPSP adalah melibatkan rampasan kereta roda tiga, kuih-muih, nasi
lemak dan nasi campur penjaja-penjaja.

Berdasarkan rekod, MPSP tidak menerima dua (2) pucuk surat YB yang dihantar kepada MPSP
untuk  meminta  diadakan perbincangan berkaitan  melainkan hasil  semakan mendapati  hanya
terdapat surat bertarikh 21 Julai 2016 bertajuk Rayuan Peniaga Kecil Dan Penjual Kuih-Muih Di
Sekitar Pasar Awam Tasek Gelugor yang mana surat ini meminta MPSP membuat pertimbangan
supaya peniaga-peniaga ini tidak dipindahkan ke petak tambahan yang telah ditandakan dalam
perkarangan pasar.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

8. MPSP membuat petak-petak 10' X 10' untuk peniaga tepi jalan di Pasar Awam Tasek Gelugor
secara melepaskan batuk di tangga. Kenapa kawasan yang dikhaskan untuk parkir  dijadikan
ruang niaga dan menghalang lalu lintas keluar masuk parkir?

Y.A.B. Ketua Menteri:

8. Saiz  minima  petak  untuk  peniaga  yang  ditetapkan  oleh  MPSP  adalah  10'  X  8'.  Walau
bagaimanapun, saiz sebenar yang ditentukan oleh MPSP adalah berdasarkan kepada keadaan
setempat. Di Pasar Awam Tasek Gelugor, khemah peniaga adalah bersaiz 10' X 10'. Oleh itu,
MPSP telah menetapkan saiz petak peniaga sama ukuran dengan saiz khemah.

MPSP telah membuat bancian penjaja-penjaja tanpa lesen yang berniaga di tepi jalan di luar
Pasar Awam Tasek Gelugor dan telah mengenalpasti lokasi tambahan yang boleh dilukis petak
untuk penyusunan penjaja-penjaja di perkarangan pasar. Daripada jumlah keseluruhan 24 petak
yang disediakan, hanya 13 petak yang terletak di atas Tempat Letak Kereta.  

Tujuan penyediaan petak tambahan ini adalah bagi memberi peluang kepada penjaja-penjaja
tanpa  lesen  yang berniaga  di  luar  Pasar  Awam (tepi  jalan)  untuk  berniaga  secara  sah  dan
dikawal oleh pihak MPSP. 

Selain  itu,  ianya  juga  bertujuan  memberi  keadilan  kepada  peniaga-peniaga  yang membayar
sewa kepada MPSP dan menjalankan aktiviti perniagaan berlesen di Jalan Pasar Awam Tasek
Gelugor.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

9. Apakah langkah jangka pendek dan jangka panjang Pihak Berkuasa Negeri dalam menangani
kesesakan lalu lintas di  Lebuhraya Utara Selatan berhampiran Seberang Jaya yang menjadi
sesak hampir setiap hari? 

Y.A.B. Ketua Menteri:

9. Bagi menangani kesesakan lalu lintas di Lebuhraya Utara Selatan berhampiran Seberang Jaya,
Kerajaan Negeri melalui Jabatan Kerja Raya (JKR) telah melantik kontraktor bagi menjalankan
kerja-kerja menaiktaraf susur keluar Bulatan Seberang Jaya yang dijangka siap pada 7 Ogos
2018. Skop projek ini melibatkan pelebaran jalan sedia ada bagi mengatasi masalah kesesakan
lalulintas di kawasan berkenaan.

Kerajaan Negeri juga difahamkan, Kementerian Kerja Raya (KKR) Malaysia sedang menjalankan
kajian  kemungkinan  bagi  cadangan  pembinaan  lebuh  raya  baru  di  kawasan  utara  sebelum
sebarang  cadangan  pembinaan  atau  pelebaran  lebuh  raya  dilaksanakan  bagi  menangani
masalah kesesakan lalulintas di kawasan ini. 

Dalam pada itu, beberapa inisiatif juga telah dilaksanakan oleh Lembaga Lebuhraya Malaysia
(LLM) dan Projek Lebuhraya Usahasama Berhad (PLUS) untuk mengatasi kesesakan melalui
penyuraian trafik di kawasan Sungai Dua hingga ke Juru seperti berikut :- 

(a) Membina  uni –  directional  ramp yang menghubungkan Lebuhraya Utara Selatan dan
Jalan Perusahaan; dan 

(b) Menanda semula garisan jalan (lane channelization) di laluan berikut :-

(i) Dari persimpangan Jambatan Pulau Pinang hingga ke jalan susur ke Seberang
Jaya di km 137 (Arah Utara); dan

(ii) Dari Kawasan Rehat & Rawat Juru hingga ke Plaza Tol Juru (Arah Selatan).

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

10. Bilakah dua (2) lampu isyarat di persimpangan di Jalan Pokok Tampang Tasek Gelugor dan
Jalan Kubang Menerong Tasek Gelugor seperti yang dijanjikan pada tahun ini hendak dipasang?

Y.A.B. Ketua Menteri:

10. Jabatan Kerja Raya (JKR) Pulau Pinang dan Majlis Perbandaran Seberang Perai (MPSP) telah
memasukkan syarat Kebenaran Merancang (KM) untuk pemasangan dua (2) buah lampu isyarat
di persimpangan Jalan Pokok Tampang dan Jalan Kubang Menerong kepada pihak pemaju. KM
tersebut  masih  di  peringkat  penilaian  untuk  kelulusan  oleh  Jawatankuasa  Perancang Negeri
(SPC). Setelah kelulusan diperoleh, pemasangan lampu isyarat tersebut akan dilaksanakan oleh
pihak pemaju.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

11. Mengikut Enakmen Undang-Undang Keluarga Islam Pulau Pinang (Enakmen 5 Tahun 2004),
berapakah umur perkahwinan yang dibenarkan seorang perempuan dan lelaki Islam? 

(i) Adakah terdapat apa-apa pengecualian had umur perkahwinan? 

(ii) Bolehkah seseorang lelaki atau perempuan berkahwin di bawah umur 16 tahun? 

Y.A.B. Ketua Menteri:

11. Enakmen Undang-undang Keluarga Islam (Negeri  Pulau Pinang) 2004 di  bawah Seksyen 8,
secara umumnya memperuntukkan bahawa had umur berkahwin lelaki adalah 18 tahun ke atas
manakala had umur berkahwin perempuan adalah 16 tahun ke atas. 

(i) Walau bagaimanapun, seksyen yang sama memberi pengecualian kepada had umur 
perkahwinan lelaki dan perempuan dalam hal keadaan tertentu.

(ii) Perkahwinan lelaki dan perempuan di bawah had umur tersebut adalah dibolehkan 
dalam hal keadaan tertentu dengan kebenaran bertulis Hakim Syarie. 

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

12. Pasar Malam Tasek Gelugor di  Jalan Pokok Tampang perlu  dipindahkan ke satu  lokasi  lain
kerana menutup keseluruhan jalan tersebut hampir satu kilometer pada waktu puncak. Adakah
kajian dibuat bagi menangani masalah ini kerana bila berlaku kecemasan seperti  kebakaran,
bomba dan ambulan dan polis tidak dapat melalui jalan ini? 

Y.A.B. Ketua Menteri:

12. Pasar Malam Tasek Gelugor diuruskan oleh JKKK Tasek Gelugor yang telah beroperasi lebih
daripada 20 tahun. Majlis  Perbandaran Seberang Perai  (MPSP) sememangnya peka dengan
keadaan lalu lintas di  kawasan tersebut dan telah menjalankan kajian berkaitan lokasi  tapak
sedia ada serta lokasi alternatif sekiranya Pasar Malam tersebut dipindahkan ke lokasi baharu.
MPSP  mendapati  tiada  lokasi  lain  yang  lebih  sesuai  dan  mampu  menempatkan  kesemua
peniaga  yang  berniaga  dilokasi  tersebut.  Selain  itu,  sebanyak  dua  (2)  lampu  isyarat  akan
dipasang di persimpangan Jalan Pokok Tampang Tasek Gelugor dan Jalan Kubang Menerong
Tasek Gelugor agar keadaan lalu lintas di kawasan Pasar Malam tersebut dapat dikawal. Pada
masa  yang  sama,  lokasi  Pasar  Malam  sedia  ada  turut  dipindahkan  ke  bahagian
belakang daripada  persimpangan  Jalan  Pokok  Tampang  dan  Jalan  Tasek  Gelugor.  Sebagai
tambahan, pihak penganjur juga akan turut disyaratkan untuk menyediakan petugas bagi tujuan
kawalan lalu lintas. Malah pihak bomba, ambulans dan polis telah sedia maklum akan kewujudan
pasar malam tersebut serta telah kenal pasti laluan alternatif bagi tujuan kerja-kerja kecemasan. 

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

13. Adakah tanah-tanah yang dibuat pengambilan balik oleh Kerajaan Negeri dan persekutuan untuk
tujuan awam? 

(i) Apakah interpretasi Kerajaan Negeri mengenai tujuan awam? 

(ii) Bolehkah tanah ini dijual kepada pihak ketiga? 

(iii) Berapa  luas  kawasan yang diambil  oleh  Kerajaan  Negeri  untuk  dijual  kepada pihak
ketiga?

Y.A.B. Ketua Menteri:

13. (i) Pengambilan  balik  tanah  oleh  Kerajaan  Negeri  dan  Kerajaan  Persekutuan
sememangnya adalah bagi tujuan awam.Dalam hal ini, pengambilan tanah untuk tujuan
sekolah,hospital,mahkamah dan jalan adalah dianggap sebagai maksud awam. Seksyen
3 (1) (a) Akta Pengambilan Tanah 1960 telah memperuntukkan bahawa hanya Pihak
Berkuasa Negeri  (PBN) sahaja yang diberi  kuasa untuk mengambil  tanah yang telah
diberimilik kepada orang perseorangan, badan atau perbadanan untuk maksud tujuan
awam.

Pengambilan tanah di bawah Seksyen 3(1)(a) melibatkan jabatan/agensi seperti Jabatan
Kerja Raya (JKR), Perbadanan Pembangunan Pulau Pinang (PDC), Jabatan Pengairan
dan Saliran (JPS), Jabatan Agama Islam Pulau Pinang (JAIPP) dan Tenaga Nasional
Berhad (TNB). Selain itu terdapat juga pengambilan tanah di bawah Seksyen 3(1) (b)
untuk tujuan kemajuan ekonomi seperti jalan masuk ke skim perumahan. PBN juga boleh
mengambil  tanah  untuk  mana-mana  orang  atau  perbadanan  untuk  apa-apa  maksud
yang  pada  pendapat  PBN  memberi  manfaat  kepada  pembangunan  ekonomi  atau
sebahagian  daripadanya  atau  manfaat  kepada  orang  awam  secara  umumnya  atau
kepada suatu kelas orang awam.  

(ii) Tanah  yang  dibuat  pengambilan  akan  menjadi  tanah  kerajaan  dan  PBN  boleh
melupuskan tanah tersebut melalui pemberimilikan di bawah Seksyen 76, Kanun Tanah
Negara 1965. Walau bagaimanapun, sekiranya pengambilan tanah dibuat oleh Kerajaan
Negeri  bagi  pihak  perbadanan  contohnya  Perbadanan  Pembangunan  Pulau  Pinang
(PDC), maka selepas pemberimilikan tersebut, PDC boleh memindah milik kepada pihak
ketiga.

(iii) Kerajaan  Negeri  tidak  membuat  pengambilan  untuk  dijual  kepada  pihak  ketiga.
Sekiranya pengambilan dibuat oleh Kerajaan Negeri dan memberimilik kepada mana-
mana perbadanan atau agensi, penjualan kepada pihak ketiga adalah tertakluk kepada
pihak yang telah diberimilik.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

14. Daripada  RM900  elaun  yang  diterima  sebulan  oleh  Imam,  berapakah  sumbangan  daripada
Kerajaan Negeri?  Berapakah sumbangan Kerajaan Negeri kepada Bilal dan Siak?

Y.A.B. Ketua Menteri:

14. Elaun  atau  imbuhan  yang  diterima  oleh  Imam  diperuntukkan  sepenuhnya  oleh  Kerajaan
Persekutuan  adalah  berjumlah  RM850.00  sebulan.  Manakala  elaun  atau  imbuhan  bagi  Bilal
berjumlah  RM324.00  dan  Siak  berjumlah  RM360.00  diperuntukkan  oleh  Kerajaan  Negeri
sebulan. 

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

15. Berapa  gaji  guru  KAFA sebulan  di  negeri  Pulau  Pinang?  Berapakah  elaun/gaji  guru  KAFA
sebulan yang disumbang oleh MAINPP?

Y.A.B. Ketua Menteri:

15. Guru  KAFA di  Negeri  Pulau  Pinang  menerima  elaun  bulanan  daripada  peruntukan   JAKIM
berjumlah  RM1,067.00  termasuk  sumbangan  Kerajaan  Negeri  yang  berjumlah  RM50
sebulan.  Tiada peruntukan yang disumbangkan oleh MAINPP dalam pembayaran elaun Guru
KAFA.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

16. Kerajaan  Negeri  pada  ketika  ini  amat  pesat  mempromosikan  pelancongan  tapak  warisan
UNESCO. Bagaimana pula dengan promosi pelancongan luar bandar, terutamanya homestay? 

Y.A.B. Ketua Menteri:

16. Pelancongan luar bandar bertumpukan kepada daya tarikan seperti keindahan alam semula jadi,
pendakian gunung, pengembaraan hutan, pelancongan pendidikan serta pelancongan warisan.
Penginapan berasaskan  homestay  pula dapat  memberikan nilai  tambah kepada pengalaman
pelancong  di  kawasan  luar  bandar.  Kementerian  Pelancongan  dan  Kebudayaan  telah
menetapkan supaya pendaftaran  homestay  hanya boleh dilaksanakan secara kluster dengan
minima  10  pengusaha.  Setiap  permohonan  mestilah  dikemukakan  dengan  sokongan
Jawatankuasa  Kemajuan  dan  Keselamatan  Komuniti  (JKKK).  Kerajaan  Negeri  sentiasa
menggalakkan  penglibatan  masyarakat  dalam  usaha  meningkatkan  lagi  bilangan  homestay.
Dalam hal  ini,  Kerajaan Negeri  telah membantu pihak pengusaha  homestay  melalui  inisiatif-
inisiatif seperti berikut:

(i) Mempromosikan homestay dengan mengadakan karnival homestay, penyediaan papan-
papan iklan dan mencetak brosur  homestay  untuk diletakkan di tempat-tempat tarikan
pelancong;

(ii) Mengadakan pertandingan homestay dengan kerjasama pihak Kementerian;

(iii) Menganjurkan bengkel pembangunan homestay;

(iv) Membuat  hebahan  melalui  aktiviti  Jawatankuasa  Pembangunan  Pelancongan  Negeri
untuk mendaftar pengusaha homestay sedia ada; dan

(v) Menjalankan pemeriksaan berkala ke atas  homestay  bagi memastikan keadaan rumah
dalam keadaan baik dan membantu pengusaha sekiranya terdapat keperluan.

Selain homestay, Kerajaan Negeri juga meneroka peluang eko pelancongan melalui aktiviti bird
watching seperti di Hutan Pelajaran Air Hitam Dalam yang dilihat mempunyai potensi yang besar
memandangkan terdapat kawasan yang menjadi tempat persinggahan pelbagai spesis burung
hijrah  dan  tempatan  yang  unik.  Kerajaan  Negeri  bersedia  menerima  dan  mengalu-alukan
sebarang cadangan baharu untuk membangunkan industri pelancongan luar bandar.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

17. Banjir adalah fenomena yang agak kritikal sekarang terutamanya di kawasan perumahan bandar.
Apakah langkah Kerajaan Negeri dalam menangani fenomena banjir ini? 

Y.A.B. Ketua Menteri:

17. Kerajaan Negeri mengambil pelbagai langkah yang bersepadu bersama Jabatan Pengairan dan
Saliran  (JPS),  Majlis  Bandaraya  Pulau  Pinang (MBPP),  Majlis  Perbandaran  Seberang Perai
(MPSP)  dan  Jabatan  Kerja  Raya  (JKR)  serta  Pejabat-pejabat  Daerah  dan  Tanah  untuk
menangani fenomena banjir di Pulau Pinang. Dalam hal ini, terdapat tiga (3) pendekatan utama
yang diambil oleh Kerajaan Negeri untuk menangani masalah banjir di Pulau Pinang.

Pendekatan pertama melibatkan operasi  pembersihan parit  utama yang bermasalah di  mana
dilaksanakan  secara  mekanikal  dengan  menggunakan  kemudahan  jentera  pembersihan  Art
Gully Emptier secara berkala. Selain kerja-kerja menaik taraf parit dan pintu air serta membina
Rumah  Pam Kawalan  Banjir  di  taman  perumahan  yang  menghadapi  masalah  banjir,  Pihak
Berkuasa Tempatan juga melaksanakan pembersihan parit  besar, perangkap sampah  (thrash
screen) dan parit scupper secara berkala. Terdapat 28 parit besar yang diselengara oleh MBPP
sebanyak 4 kali setahun di mana 548 tan kelodak pasir telah dikorek dan dilupuskan hanya untuk
pusingan  pertama  tahun  2017  bagi  memastikan  fenomena  banjir  tidak  berlaku  di  kawasan
bandar bahagian Pulau.

Selain itu, satu skuad pemantauan dan tindakan operasi bencana juga telah ditubuhkan untuk
menyelaras  mekanisma  dan  mengenal  pasti  punca  kejadian  banjir  dan  bertindak  serta
membantu  di  dalam  merancang  langkah-langkah  pemulihan  dari  segi  teknikal  dan  operasi
pembersihan; dan

Pendekatan  kedua  adalah  melalui  Kawalan  Pembangunan  Baru  di  mana  pemaju  projek
pembangunan yang baru di dalam kawasan Bandaraya George Town, MBPP akan dikenakan
syarat untuk menaik taraf parit utama yang berada di sekeliling kawasan pembangunan mengikut
Pelan Induk The Study On Flood Mitigation And Drainage In Penang Island yang telah digariskan
oleh Japan International Corporation Agency (JICA). Manakala bagi projek pembangunan baru di
luar  kawasan Bandaraya  George  Town pula,  JPS akan  mengenakan syarat  kepada pemaju
untuk menaik  taraf  sistem saliran yang terlibat  dengan pembangunannya mengikut  Panduan
Manual Saliran Mesra Alam Malaysia (MSMA), Pelan Induk Saliran Dan Pengurusan Air Ribut
Daerah  Barat  Daya  atau  kajian-kajian  tebatan  banjir  yang  telah  dijalankan  untuk  kawasan-
kawasan tertentu.

Pendekatan  ketiga  yang  diambil  oleh  Kerajaan  Negeri  adalah  melalui  Projek-projek  Tebatan
Banjir  di  mana  projek-projek  tebatan  banjir  yang  dijalankan  oleh  Kerajaan  Negeri  untuk
menguruskan  masalah  banjir  supaya  impak  banjir  dapat  dikurangkan  kepada  tahap  yang
minimum. Dalam pelaksanaan rancangan tebatan banjir, JPS bertindak sebagai agensi utama
(lead agency) yang dipertanggungjawab untuk melaksanakan tugas ini. Selama ini, MBPP, JPS
dan JKR memang memainkan peranan masing-masing untuk menjalankan projek tebatan banjir
bagi mengurangkan impak banjir yang melanda negeri ini.

Selain itu, di bawah bajet Kerajaan Negeri 2017 telah memperuntukkan sebanyak RM150 juta
bagi  projek-projek  tebatan  banjir  di  seluruh  Negeri  Pulau  Pinang.  Dengan  ini  diharapkan
fenomena banjir di negeri ini dapat ditangani dengan usaha bersama pelbagai pihak.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

18. Mohon penjelasan berkaitan Sekolah Agama tidak kira sama ada Agama Rakyat atau Tahfiz
yang dibangunkan di kampung-kampung sama ada sekolah tersebut mendapat kebenaran dari
Majlis Perbandaran atau Majlis Agama Islam Negeri Pulau Pinang (MAINPP). 

Y.A.B. Ketua Menteri:

18. Semua institusi pengajian agama Islam termasuklah Sekolah Agama Rakyat (SAR) atau pusat
tahfiz  yang dibangunkan di kampung-kampung adalah di bawah kawalan Majlis Agama Islam
Negeri Pulau Pinang (MAINPP) . Setiap permohonan untuk kelulusan dan pendaftaran institusi
pengajian  agama  Islam  hendaklah  mematuhi syarat-syarat  yang diperuntukkan di  bawah
seksyen 14, Enakmen Pengawalan Sekolah-Sekolah Agama Islam (Pulau Pinang) 1989 seperti
berikut :- 

(i) Kesesuaian bangunan bagi memenuhi keperluan keselamatan dan kesihatan;

(ii) Kemampuan ahli jemaah / jawatankuasa yang mentadbir sekolah;

(iii) Kemampuan sumber kewangan untuk mengurus sekolah;

(iv) Keperluan mengikut permintaan sesuatu tempat / kawasan;

(v) Guru yang mengajar tahfiz perlulah menghafaz Al-Quran;

(vi) Melantik mudir/pengetua dari lepasan Tahfiz Al-Quran bagi pendaftaran tahfiz; dan

(vii) Lain-lain syarat seperti kurikulum, tenaga pengajar, kemudahan tambahan dan lain-lain
yang menyumbang kepada kejayaan sesebuah sekolah.

Di  samping itu,  bagi  mengawal  penubuhan institusi  pengajian agama Islam dan memastikan
syarat-syarat  pendaftaran  tersebut  dipatuhi,  MAINPP  mengambil  langkah-langkah
kawalan seperti berikut :-

(i) Membuat  naziran  ke  sekolah-sekolah  supaya  syarat-syarat  pendaftaran  sentiasa
dipatuhi dan proses pembelajaran berjalan lancar;

(ii) Mengenal pasti sekolah-sekolah yang ditubuhkan tanpa kebenaran;

(iii) Mengadakan lawatan pemantauan;

(iv) Berjumpa dengan pengusaha sekolah dan memberi nasihat;

(v) Membuat  hebahan  di  masjid-masjid  bagi  mengenal  pasti  sekolah-sekolah  yang
ditubuhkan tanpa kebenaran; dan

(vi) Lawatan  pemantauan  bagi  memantau  perjalanan  kokurikulum  menepati  kokurikulum
MAINPP dan tiada unsur-unsur yang bertentangan dengan peraturan.

Setakat  ini,  MAINPP  telah mengeluarkan  surat  amaran  dan  arahan  untuk  mematuhi  syarat
pendaftaran penubuhan terhadap tiga (3) buah institusi pengajian agama.

Bilangan  institusi  pengajian  Islam  yang  diluluskan  dan  berdaftar  dengan  MAINPP mengikut
kategori dan daerah adalah seperti di Lampiran A.

Dari  segi  kelulusan  pembangunan  fizikal  pula,  Pihak  Berkuasa  Tempatan  (PBT)
bertanggungjawab  dalam  meluluskan  Permohonan  Kebenaran  Merancang  mana-mana
pembangunan melalui Akta Jalan, Parit & Bangunan 1974 dan Akta Perancang Bandar dan Desa
1976.  Di  bahagian  Seberang  Perai,  Majlis  Perbandaran  Seberang  Perai  (MPSP)  hanya
merekodkan satu kelulusan Kebenaran Merancang daripada 38 buah SAR atau pusat tahfiz yang
dikesan. Manakala di bahagian pulau pula, Majlis Bandaraya Pulau Pinang (MBPP) merekodkan
lapan (8) kelulusan Kebenaran Merancang  daripada 19 SAR atau pusat tahfiz yang dikesan.

RUJ. LAMPIRAN A (NO. 18)

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

19. Pembangunan pesat  di  Pulau  Pinang telah  menyebabkan  banyak  kampung-kampung tradisi
terhakis dan ini adalah sesuatu yang amat tidak baik untuk generasi akan datang. 

(i) Apakah tindakan Kerajaan Negeri dalam memastikan kampung-kampung tradisi ini kekal
dan tidak terhapus? 

Y.A.B. Ketua Menteri:

19. Adalah  tidak  benar  ada  banyak  kampung-kampung  yang  terhapus  seperti  yang  didakwa.
Contohnya Kampung Pematang Tok Subuh dapat diselamatkan atas usaha wakil rakyat Pakatan
di  Bukit  Mertajam bersama dengan  Kerajaan  Negeri  daripada  mereka  yang  terdiri  daripada
golongan yang rapat dengan BN yang ingin memaksa penduduk kampung berpindah.

Kerajaan Negeri amat prihatin dan mengambil berat tentang pengekalan kampung tradisi agar
terus terpelihara. Bagi memastikan kampung-kampung tradisi ini terus kekal dan tidak terhapus
Kerajaan Negeri telah menggariskan polisi-polisi khusus bagi pengekalan kampung tradisi dalam
Rancangan Struktur Negeri Pulau Pinang 2020 (RSNPP 2020). Pada peringkat kajian semula
RSNPP 2020 ini, Kerajaan Negeri juga akan menilai semula semua dasar-dasar sedia ada dan
merangka  cadangan  dasar-dasar  baru  untuk  memantapkan  lagi  dasar-dasar  pengekalan

176



kampung tradisi. Perbincangan bersama semua pihak berkepentingan seperti wakil-wakil rakyat
dan  penduduk  setempat  perlu  dilakukan  sebelum  kampung-kampung  tersebut  dapat
disenaraikan sebagai kampung tradisi terutamanya semasa penyediaan pelan pengurusan di
peringkat Rancangan Tempatan.

Kerajaan Negeri juga sentiasa mengambil langkah proaktif untuk mengekalkan kampung tradisi
sedia  ada dengan menaiktaraf  infrastruktur  dan kemudahan awam dari  semasa ke semasa.
Selain itu, proses pewartaan sempadan kampung juga akan dilakukan. Walau bagaimanapun,
proses ini melibatkan tempoh yang panjang kerana melibatkan isu tanah dan perundangan.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

20. Apakah dasar /  polisi  terkini yang diamalkan oleh Kerajaan Negeri bagi pembangunan tanah
tinggi? 

(i) Adakah kekal 50 kaki? 

(ii) Adakah pemaju boleh memohon untuk diberi kelulusan untuk memajukan tanah tinggi? 

Y.A.B. Ketua Menteri:

20. Dasar/polisi terkini yang diamalkan oleh Kerajaan Negeri bagi pembangunan tanah tinggi ialah
dengan mengguna pakai dasar-dasar yang ditetapkan berkaitan pemajuan di tanah tinggi yang
terkandung dalam Rancangan Struktur Negeri Pulau Pinang 2020 (RSNPP 2020). 

(i) Berdasarkan  polisi  DK3  L1  dan  DK3  L2  (RSNPP 2020)  ianya  menetapkan  supaya
mengekalkan  kawasan  yang  berada  di  aras  76  meter  (250  kaki)  dan  ke  atas  /
berkecerunan  25  darjah  sebagai  kawasan  berbukit  /  kawasan  semulajadi  tanpa
membenarkan sebarang pembangunan ke atasnya. 

(ii) Pemaju boleh memohon dengan syarat pembangunan projek tersebut berciri istimewa di
atas tanah bukit  melebihi  76 meter (250 kaki)  dan akan dibenarkan dengan kawalan
ketat  iaitu  dengan mematuhi  Garis  Panduan Pembangunan Tanah Tinggi  dan mana-
mana garis panduan yang ditetapkan oleh Kerajaan Negeri serta mendapat kelulusan
Jawatankuasa  Perancang  Negeri.  Bagi  tujuan  ini,  Kerajaan  Negeri  kini  sedang
menyediakan  Garis  Panduan  Perancangan  dan  Pembangunan  Tanah  Tinggi  Negeri
Pulau  Pinang  di  mana  draf  cadangan  awal  sedang  disediakan.  Penyediaannya
mengambil  kira  pandangan  daripada  panel-panel  yang  dilantik  khusus  untuk
menyediakan cadangan-cadangan ke atas pemajuan terhad di atas tanah bukit melebihi
76 meter.

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

21. Apakah pelan tindakan sumber air di Pulau Pinang selain dari sumber Sungai Muda? 

(i) Apakah dengan menaikkan tarif air dapat menyelesaikan masalah? 

(ii) Berapa banyak 'surcaj' yang dikutip sepanjang tahun 2016 dan di mana dibelanjakan?

Y.A.B. Ketua Menteri:

21. Pulau Pinang merupakan negeri yang mengenakan tarif air yang paling rendah dalam negara
iaitu RM0.32 setiap 1000 liter untuk 35,000 cubic meter berbanding dengan RM1.32 untuk Negeri
Johor. Ini merupakan hanya 25% daripada bil air Johor.

Pelan  tindakan  sumber  air  di  Pulau  Pinang  selain  dari  Sumber  Sungai  Muda  adalah  Skim
Pemindahan  Air  Mentah  Sungai  Perak  (SPRWTS).  Selain  itu,  Empangan  Ayer  Itam  dan
Empangan Teluk Bahang juga merupakan sumber air bagi negeri Pulau Pinang. Kajian bebas
yang dijalankan oleh Perbadanan Bekalan Air Pulau Pinang (PBAPP) pada tahun 2009 (“Kajian
Pelan Induk untuk  Air  Minum di  Pulau Pinang sehingga 2050”)  mengunjurkan  Sungai  Muda
hanya  mampu  membekalkan  keperluan  air  Pulau  Pinang  dan  Kedah  sehingga  tahun  2020
sahaja. Oleh yang demikian, sumber air dari Sungai Perak adalah penting bagi kelangsungan
bekalan air negeri Pulau Pinang.

(i) Menaikkan tarif  air  tidak dapat menyelesaikan masalah,  tetapi  ia merupakan langkah
yang  dapat  mengurangkan  kadar  penggunaan  air  domestik  negeri.  PBAPP  tidak
bercadang  untuk  menaikkan  tarif  air  tetapi  telah  memajukan  permohonan  kepada

Suruhanjaya  Perkhidmatan  Air  Negara  (SPAN)  untuk  menambahkan  nilai  Surcaj
Pemuliharaan  Air  dari  RM0.48/1000  liter  kepada  RM1.00/1000  liter  yang  melebihi
penggunaan yang 35,000 liter air sebulan bertujuan untuk menangani pengguna yang
membazirkan air.

(ii) Hasil dari kutipan surcaj sepanjang tahun 2016 adalah sebanyak RM15.1 Juta di mana
hasil dari kenaikan surcaj ini digunakan untuk melaksanakan program Pendidikan dan
Pemuliharaan Air dan untuk mengurangkan subsidi air sedia ada. 

Ahli Kawasan Permatang Berangan (YB. Dato' Haji Omar Bin Haji Abd Hamid) bertanya kepada
Y.A.B. Ketua Menteri:

22. Nyatakan proses menyelaras dan memantapkan strategi pembangunan tanah wakaf di seluruh
negeri. 

(i) Apakah tindakan pembangunan yang dibuat ke atas tanah-tanh wakaf berkenaan dan
rancangan masa depan?

Y.A.B. Ketua Menteri:

22. Majlis  Agama Islam Negeri  Pulau  Pinang  (MAINPP)  menyelaras  dan  memantapkan  strategi
pembangunan tanah wakaf dengan kerjasama Jabatan Zakat, Wakaf & Haji (JAWHAR), Yayasan
Islam Pulau Pinang (YIPP) dan pemaju-pemaju swasta lain.

Kerjasama  dengan  JAWHAR  telah  dilaksanakan  melalui  permohonan  peruntukan  di  bawah
Rancangan Malaysia di mana pihak Jabatan Kerja Raya (JKR) dilantik sebagai agensi pelaksana
dalam pembinaan sekolah,  premis komersial  dan unit  rumah kediaman. Manakala kerjasama
dengan  YIPP  telah  diusahakan  bagi  pembangunan  Hospital  Islam  di  Bayan  Baru  dan
pembangunan Kampung Dodol, Jalan Perak.

Selain itu, pemaju-pemaju swasta seperti UDA Sdn. Bhd. dan JKP Sdn. Bhd. juga turut dijemput
untuk membuat tawaran usaha sama pembangunan secara Request for Proposal (RFP).

MAINPP  turut  mendapatkan  pandangan  daripada  Penang  Development  Corporation  (PDC)
dalam merangka pelan pembangunan bagi tanah-tanah wakaf dan baitulmal yang berpotensi
untuk dimajukan.

Perincian  pembangunan  tanah-tanah  wakaf  dan  baitulmal  yang  telah  siap  dan  sedang
dilaksanakan, serta rancangan pembangunannya di masa hadapan adalah seperti di Lampiran
A.

RUJ. LAMPIRAN A (NO. 22)

XIII. Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

1. Adakah tapak FRU Padang Tembak sedang dicadang dan rancangkan untuk land swap supaya
pemajuan  swasta  diadakan?  Selaras  dengan  ini,  adakah  rancangan  Kerajaan  Negeri  untuk
mengambil  kesempatan  untuk  ''meng-agalmate-kan''  tapak  FRU  dengan  ke-sembilan  tapak
Pangsapuri Padang Tembak untuk mengubahsuaikan dan pemajuan? Apakah status pemajuan
Pangsapuri Padang Tembak? 

Y.A.B. Ketua Menteri:

1. Tapak FRU Padang Tembak adalah tanah milik Pesuruhjaya Tanah Persekutuan (PTP). Kerajaan
Negeri tidak mempunyai maklumat mengenai perancangan Kerajaan Persekutuan ke atas tanah
tersebut. Namun begitu Kerajaan Negeri melalui Jawatankuasa Pembaharuan Semula Bandar
(URC) yang bersidang pada 14 Oktober 2016 telah bersetuju supaya cadangan pembaharuan
dan pembinaan semula Rancangan Perumahan Padang Tembak ditetapkan sebagai keutamaan
dalam senarai  projek  pembangunan semula  bandar  yang  akan  dilaksanakan.  Dalam siri-siri
perbincangan  berkaitan  projek  ini,  isu-isu  seperti  land-swap atau  pencantuman  tapak  skim
perumahan tersebut dengan tapak FRU tidak pernah dibangkitkan.

Sehingga kini, pelan pelaksanaan URC Rancangan Perumahan Padang Tembak masih belum
diperincikan. Ini bagi membolehkan tumpuan diberikan kepada pelaksanaan projek mengatasi
dan mencegah keretakan/kerosakan di Blok E dan J yang bermula sejak 27 Februari 2017 dan
dijadualkan siap pada 27 Julai 2017.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

2. Senaraikan berapa kes tambakan laut sejak 2008 - 2017 yang sudah dibenarkan oleh Kerajaan
Negeri dan Kerajaan Tempatan? Berapa kes telah dijalankan? 

Y.A.B. Ketua Menteri:

2. Sejak tahun 2008 hingga 2017 hanya 1 projek tambakan laut yang telah diluluskan kebenaran
merancang oleh Kerajaan Negeri iaitu mendapat kelulusan untuk tujuan menambak sebahagian
laut dan pembangunan fizikal. Perincian projek adalah seperti berikut:-

Bil Nama Projek Nama
pemaju

Keluasan Peringkat
kelulusan

1 Cadangan Pembangunan Rekreasi Awam
Di Atas Lot 15739 Dan Tanah Tebusguna
‘Petak  A’,  Pembangunan  Perumahan  Di
Atas  ‘Petak  B’ Dan  Marina  /  Restoran  /
Komersil / Pejabat Di Atas ‘Petak C’ Mukim
12, DBD, Pulau Pinang

Ideal  Gim
Ventures
Sdn Bhd 

36.53
ekar

Lulus Pelan Induk
pada 2015.

Lulus  Kebenaran
Merancang
(sebahagian)

Di samping itu, terdapat dua (2) cadangan penambakan laut yang telah dikemukakan kepada
Kerajaan Negeri  dan ianya  hanya berada di  peringkat  Pelan Induk sahaja.  Perincian projek
adalah seperti berikut:-

Bil Nama Projek Nama
pemaju

Keluasan Peringkat
kelulusan 

1 Tebusguna  Tanah  Di  Atas  Tapak  Bayan
Mutiara,  Lot-Lot  Parcel  1  (PT 3945 & PT
3985), Parcel 2 ( PT 4039, PT 4013, Parcel
2C, Parcel 3 (PT 3984, PT 4011, PT 4012),
Parcel 4, Tanah Kerajaan ‘Petak A’, ‘Petak
B’ Dan ‘Petak C’, Mukim 13, Daerah Timur
Laut Pulau Pinang 

Topicana
Ivory  Sdn
Bhd

84 ekar Lulus Pelan Induk
pada 2016

 

2 Pelan Induk Bagi Projek Tebusguna Tanah
Selatan  Pulau  Pinang  (PSR),  Pulau  A,
Pulau B Dan Pulau C Seluas 4500 Ekar,
Daerah Barat Daya, Pulau Pinang.

Kerajaan
Negeri

4,500
ekar

Lulus Pelan Induk
pada 2016

 

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

3. Berapakah kes tembakan maut dan cedera yang berlaku di Pulau Pinang sejak tahun 2008 -
2017?  Apakah  tindakan  Kerajaan  Negeri,  Kerajaan  Persekutuan  dan  PDRM  untuk
mengurangkan kes jenayah berkaitan dengan senjata api di Pulau Pinang? 

Y.A.B. Ketua Menteri:

3. Statistik Kes-Kes Bunuh Dan Cuba Bunuh Menggunakan Senjatapi Bagi Tempoh Tahun 2008
Hingga 2017 (Jan – Apr) bagi Negeri Pulau Pinang adalah seperti di Lampiran A. Daripada 36
kes bunuh menggunakan senjatapi, 12 kes telah diselesaikan manakala selebihnya masih dalam
siasatan. Manakala daripada 38 kes cuba bunuh menggunakan senjatapi pula, sebanyak 3 kes
telah dapat diselesaikan manakala selebihnya masih dalam siasatan. Pihak PDRM Pulau Pinang
terutama  Jabatan  Siasatan  Jenayah  telah  menjalankan  beberapa  siri  operasi  khas  untuk
membanteras jenayah ini daripada berterusan.

Kes seperti  ini  adalah di  bawah bidang kuasa PDRM. Walaubagaimanapun Kerajaan Negeri
sentiasa  memberi  kerjasama  kepada  pihak  PDRM  untuk  mengurangkan  kes-kes  jenayah
bersenjata api di Pulau Pinang. Antara usaha-usaha yang diambil adalah seperti berikut:

(i) Pemasangan CCTV di lokasi-lokasi yang telah dikenalpasti.

(ii) Operasi  pencegahan  oleh  Jabatan  Pencegahan  Jenayah  dan  Keselamatan  Komuniti

serta  Jabatan  Siasatan  Jenayah  secara  kolektif  dan  berterusan  melibatkan  semua
komponen penugasan setiap hari.

(iii) Jabatan  Pencegahan  Jenayah  dan  Keselamatan  Komuniti  (JPJKK)  telah
mempertingkatkan  program  pencegahan  jenayah  melalui  pendekatan  Conventional
Policing dan Community Policing di seluruh Negeri Pulau Pinang.

(iv) Pihak  PDRM  telah  meningkatkan  program  penerangan  berkenaan  elemen-elemen
jenayah.  Siri  ceramah  penerangan  ini  dibuat  dengan  mensasarkan  semua  lapisan
masyarakat seperti agensi kerajaan, sekolah dan institusi pengajian tinggi, masjid serta
masyarakat umum.

(v) PDRM juga mengambil tindakan ke atas individu dan kumpulan yang dikenalpasti terlibat
dalam jenayah senjatapi iaitu tindakan dibawah Akta Pencegahan Jenayah 1959 (POCA)
bagi mengekang kegiatan ini.

(vi) Jalinan kerjasama juga wujud di antara PDRM Kontinjen Pulau Pinang dengan Kontinjen
di Negeri-Negeri Utara juga diperingkat Bukit Aman dalam usaha mendapatkan risikan
maklumat tentang cara menangani penyeludupan senjatapi terutamanya di sempadan.

RUJ. LAMPIRAN A (NO. 3)

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

4. Kadar wabak denggi dan penyakit tibi naik dan turun di Negeri Pulau Pinang. Apakah langkah
dan rancangan untuk Kerajaan Negeri Pulau Pinang untuk mengatasi masalah ini? 

Y.A.B. Ketua Menteri:

4. Antara  langkah  yang  diambil  oleh  Kerajaan  Negeri  melalui  Jabatan  Kesihatan  Negeri  bagi
mengawal wabak tuberculosis (TB) adalah seperti berikut:

(i) Meningkatkan kesedaran masyarakat  berkaitan  penyakit  TB melalui  siaran radio  dan
Sambutan Hari Tibi Sedunia Peringkat Negeri Pulau Pinang ;

(ii) Melaksanakan saringan  pesakit  bersimptomatik  di  Jabatan  Pesakit  Luar  hospital  dan
klinik kesihatan kerajaan dan juga saringan awal di kalangan golongan berisiko tinggi; 

(iii) Memberikan rawatan awal kepada pesakit tibi dan khidmat kaunseling kepada pesakit
serta  keluarga  tentang  tibi,  kepentingan  pematuhan  kepada  rawatan  dan  rawatan
susulan;dan

(iv) Menggalakkan suntikan imunisasi BCG terutamanya kepada bayi baru lahir.

Bagi wabak denggi, sehingga 22 April 2017, sebanyak 728 kes telah direkodkan di Pulau Pinang
iaitu penurunan 56% berbanding tempoh yang sama tahun 2016. Antara langkah yang diambil
oleh Kerajaan Negeri bersama Jabatan Kesihatan Negeri dan Pihak Berkuasa Tempatan bagi
mengawal wabak denggi di Pulau Pinang adalah seperti berikut:

(i) Mengaktifkan Jawatankuasa Pasukan Petugas Khas Denggi yang bermesyuarat setiap
bulan bagi membincangkan strategi dan tindakan pencegahan denggi di Pulau Pinang;

(ii) Meningkatkan  penglibatan  komuniti  melalui  COMBI  (Communication  for  Behavioral
Impact) di mana sejumlah RM100,000.00 telah diperuntukkan bagi mengaktifkan COMBI
di seluruh Pulau Pinang;

(iii) Meluaskan  program Mosquito  Autocidal  Trap (MyMAT)  ke  lokaliti  berisiko  tinggi  di
Seberang Perai Tengah iaitu di Taman Sembilan, Taman Siakap, Taman Alma Jaya dan
Taman Sri Janggus sebagai kesinambungan program MyMAT yang telah dijalankan pada
2016 di Lokaliti Tuna di Seberang Jaya, Taman Seri Damai di Georgetown dan Taman
Seri Delima di Batu Lanchang; dan 

(iv) Melaksanakan  Program  Perintis  Sistem  Pemantauan  Dinamik  Denggi/Zika  dengan
menggunakan teknologi Artificial  Intelligence (AI)  selama dua (2)  bulan yang diharap
dapat  membantu meramal  lokaliti  wabak dan seterusnya membantu Kerajaan Negeri
dalam merangka strategi membasmi denggi dengan lebih sistematik.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

5. Adakah Project ''Perkongsian Basikal'' yang dipupuk oleh Kerajaan Tempatan dihadkan kepada
George Town? Adakah rancangan untuk inisiatif ini dikembangkan kepada desa? Apakah kadar
perkembangan jumlah penggunaannya sejak permulaan?  

Y.A.B. Ketua Menteri:

5. Projek  Perkongsian  Basikal  merupakan  projek  menyeluruh  yang  merangkumi  seluruh  negeri
Pulau Pinang. Setakat ini, stesen sistem perkongsian basikal telah disediakan di Zon Warisan,
pinggiran Bandar George Town dan Queensbay Mall. Majlis Bandaraya Pulau Pinang (MBPP)
mempunyai perancangan untuk memperluaskan sistem perkongsian basikal di  seluruh negeri
Pulau Pinang secara berperingkat pada masa akan datang termasuk di kawasan desa sekiranya
permintaan adalah tinggi dan menggalakkan.

Kadar perkembangan jumlah penggunaan basikal sejak link-bike diperkenalkan pada tahun 2017
di sekitar kawasan George Town adalah seperti di jadual berikut:

BULAN KADAR PENGGUNAAN

Januari 2,125

Februari 1,309

Mac 997

April 1,351

JUMLAH 5782

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

6. UBER,  GRABCAR  dan  sistem  pengangkutan  yang  berinisiatif  dari  pihak  swasta  muncul
kepentingannya di masyarakat, dari segi keselamatan pengguna, adakah dan apakah rancangan
dan peraturan Kerajaan Negeri, kerajaan tempatan dan Kerajaan Persekutuan untuk memastikan
keselesaan dan keselamatan pengguna? 

Y.A.B. Ketua Menteri:

6. Sistem  UBER  dan  GRABCAR  merupakan  inisiatif  syarikat  swasta  yang  menjadikan  sistem
pengangkutan awam di  negara ini menjadi  lebih  menarik  dan digemari  oleh  para  pengguna.
Kedua-dua sistem ini adalah terletak dalam bidang kuasa Kerajaan Persekutuan iaitu di bawah
selian  Suruhanjaya  Pengangkutan  Awam  Darat  (SPAD).  Kerajaan  Negeri  tidak  mempunyai
kuasa dan perancangan berkenaan sistem ini di Pulau Pinang.

Kerajaan  Persekutuan  melalui  SPAD telah  memperkenalkan  11  langkah  melalui  Pelan
Transformasi Industri Teksi (TITP) untuk menambahbaik industri teksi Negara. Salah satu tujuan
langkah tersebut  dihasilkan adalah untuk menjaga kepentingan pengguna terutama dari  segi
keselamatan dan keselesaan. Antara langkah-langkah yang sedang dan akan dilaksanakan bagi
memastikan keselamatan dan keselesaan pengguna adalah seperti berikut:

(i) Mengawal  selia  perkhidmatan  e-hailing  iaitu  sistem  aplikasi  telefon  pintar  dan
komputer melalui  syarat  operasi  yang  seimbang  dengan  perkhidmatan  teksi.  Syarat-
syarat  tersebut  merangkumi  pemeriksaan  rekod  jenayah  pemandu,  pendaftaran
pemandu dan kenderaan, pemeriksaan kenderaan berkala  di  PUSPAKOM, keperluan
penyediaan  insurans  yang  melindungi  pemandu,  penumpang,  kenderaan  dan  pihak
ketiga;

(ii) Kenderaan-kenderaan  yang  hendak  digunakan  sebagai  teksi  atau  e-hailing  perlu
mencapai penarafan keselamatan 3-bintang di bawah Program Penilaian Kereta Baharu
ASEAN (NCAP) atau setaraf telah diluluskan; 

(iii) Menjalankan proses saringan yang lebih komprehensif dan menyeluruh terhadap semua
pemandu teksi dan e-hailing bagi meningkatkan mutu perkhidmatan kepada pengguna; 

(iv) Memperkenalkan modul latihan baharu bagi meningkatkan kualiti dan prestasi pemandu
teksi dan e-hailing menjadi lebih cekap dan berdaya saing; 

(v) Melaksanakan Piawaian Perkhidmatan yang menggunakan sistem ‘merit’ dan ‘demerit’.
Menerusi sistem ini, semua perkhidmatan teksi dan  e-hailing akan dinilai dan tindakan
akan diambil terhadap pengendali yang mencatatkan rekod ‘demerit’ untuk memastikan
mereka sentiasa menyediakan perkhidmatan yang terbaik kepada pengguna;dan 

(vi) Memperkenalkan KPI wajib ke atas syarikat pengendali teksi dan penyedia perkhidmatan
e-hailing bagi melindungi kepentingan dan kebajikan pemandu teksi dan pemandu  e-
hailing.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

7. (i) Apakah  peraturan  yang  diambil  oleh  Kerajaan  Negeri  untuk  mengatasi  gelombang
Money Game yang begitu  besar  melanda dan  menjejaskan  kehidupan dan  ekonomi
orang awam terpengaruh? 

(ii) Apakah langkah dilakukan oleh Kerajaan Negeri  untuk membantu komuniti  tempatan
agar mereka mengetahui lebih banyak mengenai Money Game itu?

Y.A.B. Ketua Menteri:

7. (i) Kerajaan negeri tidak mempunyai kawalan penguatkuasaan terhadap gejala skim cepat
kaya/'money  game".   Perkara  tersebut  adalah  di  bawah  bidang kuasa  Bank  Negara
Malaysia (BNM) dan Polis Diraja Malaysia (PDRM).

Pihak  BNM  sentiasa  bekerjasama  dengan  pelbagai  agensi  penguatkuasaan  dalam
melaksanakan pelbagai inisiatif untuk memastikan masyarakat memahami dengan lebih
mendalam  berkaitan  pelaburan  dan  langkah-langkah  mengenal  pasti  unsur-unsur
jenayah  atau  penipuan  dalam  pelaburan.  Ini  termasuklah  mengadakan  kempen
kesedaran kepada orang ramai, membuat pengumuman di media massa (akhbar-akhbar
tempatan,  siaran  televisyen  dan  radio),  melaksanakan  program  kesedaran  dan
pendidikan pengguna di peringkat nasional.

(ii)  Usaha secara berterusan sentiasa dibuat dalam mendidik pelbagai lapisan masyarakat
berkaitan pelaburan dan langkah-langkah untuk mengesan unsur jenayah penipuan di
dalam pelaburan yang ingin diceburi.

Di  samping  itu,  BNM  juga  menyediakan  saluran  untuk  orang  ramai  bagi  membuat
pertanyaan  atau  aduan  mengenai  aktiviti  haram  syarikat  MLM,  skim  cepat  kaya,
pelaburan emas dan pertukaran mata wang asing.

PDRM melalui Jabatan Siasatan Jenayah Komersil  (JSJK) juga sentiasa memberikan
kerjasama dengan lain-lain agensi dalam usaha-usaha membendung sindiket skim cepat
kaya daripada terus berkembang. Tindakan bersepadu dengan lain-lain agensi sentiasa
diteruskan. PDRM akan mengadakan atau mengambil tindakan terhadap laporan yang
dibuat oleh mangsa. Usaha-usaha mengesan dan menangkap suspek akan dilakukan
berdasarkan bukti-bukti yang dikesan.

Selain itu, kempen kesedaran dilaksanakan secara berterusan bagi menyedarkan orang
ramai terhadap bahaya dan risiko ’money game’.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

8. Merujuk kepada kes pelanggaran maut di Pulau Tikus dan lain-lain, dan selain daripada sistem
yang sedia ada, apakah langkah-langkah dan inisiatif  yang akan diambil oleh pihak berkuasa
untuk memastikan penunggang motosikal/kereta tidak melanggar orang awam ketika mereka
melintas jalan? 

Y.A.B. Ketua Menteri:

8. Semua pengguna jalan raya perlu sedar dan menjadikan keselamatan sebagai satu keutamaan
dan kepentingan dalam setiap perkara. Kesedaran pengguna jalan raya mengenai persekitaran
jalan raya (tanda-tanda, isyarat,  tanda jalan,  lintasan),  kemahiran menggunakan persekitaran
jalan raya dengan selamat dan mematuhi undang-undang jalan raya perlu disemai di dalam diri
serta sikap dengan kefahaman kesan dan akibat mengambil risiko di atas atau berhampiran jalan
raya,  bagaimana  untuk  menghormati  pengguna  jalan  raya  yang  lain,  dan  bagaimana  untuk
berkongsi persekitaran jalan raya supaya setiap orang lebih selamat apabila melakukan sesuatu
perjalanan.

Setakat  ini,  pihak  Polis  Diraja  Malaysia  (PDRM)  khususnya  Jabatan  Siasatan  Dan
Penguatkuasaan Trafik (JSPT) Pulau Pinang telah mengambil dua (2) langkah bagi memastikan
peningkatan keselamatan dan kesopanan pengunaan jalanraya iaitu :-

(i) Penguatkuasaan undang-undang melalui  tindakan saman,  di  mana pada tahun 2016
PDRM  Pulau  Pinang  telah  mengeluarkan  saman  sebanyak  31,422  keping  saman
kepada pengguna jalanraya yang melakukan kesalahan abai isyarat lampu merah; dan

(ii) Pelbagai kempen keselamatan jalanraya telah diadakan oleh pihak PDRM Pulau Pinang
dari masa ke semasa antaranya mengadakan ceramah, pameran dan program media
melalui  slot  Mutiara  FM demi  memberi  kesedaran  di  kalangan  pengguna  jalanraya.
Rekod  tahun  2016  menunjukkan  sebanyak  (41)  pameran,  (21)  kempen  dan  (14)
ceramah  telah  diadakan  di  peringkat  sekolah,  institusi  awam,  badan  berkanun  dan
program kemasyarakatan di seluruh negeri Pulau Pinang.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

9. Apakah strategi dan bagaimanakah Kerajaan Negeri akan memantau keadaan trafik khasnya di
Jalan Masjid Negeri, persekitaran KOMTAR, Lebuhraya Lim Chwee Leong, Jalan Scotland, dan
tempat-tempat lain di Daerah Timur Laut dan Barat Daya yang semakin kian merosot? 

Y.A.B. Ketua Menteri:

9. Kerajaan Negeri  sentiasa memantau keadaan trafik  di  setiap jalan di  kawasan pulau,  Pulau
Pinang termasuk Jalan Masjid Negeri,  persekitaran Komtar, Jalan Dr. Lim Chwee Leong dan
Jalan Scotland. Pemantauan keadaan trafik dijalankan melalui pemerhatian di tapak serta di Bilik
Kawalan Lalulintas dan CCTV di pejabat MBPP, KOMTAR. Kajian pengangkutan menyeluruh
untuk Negeri  Pulau Pinang telah dijalankan dalam Pelan Induk Pengangkutan Pulau Pinang
yang  disiapkan  pada  bulan  April  2014  di  mana  hala  tuju,  polisi,  strategi  dan  pelan-pelan
pelaksanaan  dari  segi  pengangkutan  sedang  giat  dijalankan.  Projek-projek  yang  sedang
dijalankan dan telah dikenalpasti oleh Kerajaan Negeri mengikut jalan-jalan dan kawasan yang
terlibat serta tempat-tempat lain di Daerah Timur Laut dan Daerah Barat Daya adalah seperti
berikut :-

(a) Kawasan Jalan Masjid Negeri 

(i) MBPP  telah  melaksanakan  kerja-kerja  menambahbaik  aliran  lalulintas  telah
dilaksanakan  secara  berfasa  sejak  2011 dan  kini  berada  pada fasa  terakhir.
Kerja-kerja  yang  terlibat  adalah  pelebaran  dan  menaiktaraf  jalan  termasuk
pembinaan  pusingan-pusingan  ‘U’  serta  menambahbaik  laluan  pejalan  kaki,
saliran  dan  pencahayaan.  Kerja-kerja  bagi  fasa  terakhir  (Fasa  5B)  iaitu
menaiktaraf Jalan Masjid Negeri di antara persimpangan Lorong Batu Lancang/
Jalan  Hamilton  dan  persimpangan  Jalan  Ayer  Itam/  Jalan  Scotland  sedang
dijalankan dan dijangka dapat disiapkan pada suku ketiga tahun 2017.

(b) Kawasan Komtar, Jalan Dr. Lim Chwee Leong dan Lebuhraya Tun Dr. Lim Chong Eu.
Beberapa  tindakan-tindakan  telah  diambil  dan  akan  diteruskan  untuk  melegakan
kesesakan  lalulintas  di  kawasan  Komtar  dan  bahagian  pusat  bandaraya  yang
bersambung  ke  Lebuhraya  Tun  Dr.  Lim  Chong  Eu.  Kajian  lalulintas  untuk  kawasan
Komtar dan kawasan persekitarannya telah disiapkan pada 2015 dan rekabentuk telah
disediakan untuk panggilan tender terbuka yang melibatkan :- 

(i) Pembinaan tanjakan berarah (directional ramp) untuk pembelokan ke kanan dari
Gat Jalan Magazine ke Lebuhraya Tun Dr. Lim Chong Eu; 

(ii) Pusingan-pusingan ‘U’ bertingkat dan pada paras jalan di Lebuhraya Tun Dr. Lim
Chong Eu;

(iii) Menyusun semula aliran lalulintas di kawasan Komtar;

(iv) Membina dan menaiktaraf laluan pejalan kaki; dan  

(v) Menambahbaik  pengangkutan  awam  dan  kemudahan  berkaitan. MBPP  juga
sedang  menunggu  keputusan  Heritage  Impact  Assessment  (HIA)  untuk
meneruskan dengan pelaksanaan projek ini. 

(c) Jalan Scotland 

(i) Pelebaran  jalan serta  pembinaan pusingan ‘U’ dengan lorong eksklusif  pada
paras  jalan  sedang  dijalankan  di  Jalan  Scotland  di  bawah  jejambat  yang
bersambung dari Jalan Scotland ke Jalan Masjid Negeri. Kerja ini dijangka siap
pada suku ketiga tahun 2017. 

(ii) Tanjakan berarah untuk pembelokan ke kanan dari Jalan Scotland ke Jalan Batu
Gantung  telah  disyaratkan  terhadap  sebuah  syarikat  pemaju  pembangunan.
Kerja-kerja pembinaan dijangka bermula pada 2018 dan disiapkan pada 2020. 

(d) Kawasan-kawasan lain di Daerah Timur Laut dan Barat Daya iaitu : 

(i) Kawasan Pulau Tikus, Mount Erskine dan Tanjong Tokong

• Pelebaran Jalan Brown dan persimpangan Jalan Brown/ Jalan Utama.
Kerja-kerja telah dimulakan di tapak pada September 2016 dan dijangka
siap pada Disember 2017. 

• Pembinaan  sebuah  jalan  bawah  dari  Jalan  Mount  Erskine  ke  Jalan
Burma. Firma perunding telah dilantik untuk menyediakan rekabentuk
terperinci  dan  kerja-kerja  pembinaan  dijangka  bermula  pada  hujung
tahun 2018. 

• Pembinaan jalan bawah dari Jalan Kelawai ke Jalan Tanjong Tokong.
Kerja-kerja pembinaan dijangka bermula pada tahun 2018.

(ii) Kawasan Jelutong dan Jalan Perak 

• Sistem  jalan  sehala  akan  dilaksanakan  secara  berperingkat  di  Jalan
Jelutong  dan  Jalan  Perak.  Sistem  jalan  sehala  di  sebahagian  Jalan
Jelutong dan Jalan Perak dari persimpangan Jalan Ahmad Nor/ Jalan
Tan Sri Teh Ewe Lim ke Jalan Lenggong telah dilaksanakan pada tahun
2014. Fasa-fasa jalan sehala lain akan dilaksanakan dengan penyiapan
pembangunan-pembangunan baru di kawasan terlibat.

(iii) Kawasan Ayer Itam

• Kerja-kerja  penyambungan  Jalan  Zoo  dari  Jalan  Ayer  Itam ke  Jalan
Kampung Pisang telah bermula pada Disember 2015 dan dijangka siap
pada suku ketiga tahun 2017.

• Pembinaan tanjakan berarah (directional  ramp) untuk pembelokan ke
kanan dari Jalan Thean Tek ke Jalan Ayer Itam telah dirancang.

• Pembinaan tanjakan berarah (directional  ramp) untuk pembelokan ke
kanan  dari  Lorong  Batu  Lancang  ke  Lebuhraya  Thean  Tek  telah
dikenalpasti.

(iv)  Jalan Kampung Pisang akan disambung ke Jalan Thean Tek dan seterusnya ke
Lebuhraya Thean Tek.

Kajian  menyeluruh  untuk  Kawasan  Ayer  Itam sedang  dijalankan  pada  masa
sekarang dan dijangka  siap pada Jun 2017.  Kerja-kerja  pembinaan tanjakan
berarah dijangka akan bermula pada hujung tahun 2017 dan dijangka disiap
pada tahun 2020.

(v) Kawasan Paya Terubong

• Projek  pembinaan  dan  menaiktaraf  Jalan  Berkembar  Jalan  Paya
Terubong (Jalan Bukit Kukus) sepanjang 5.0 km sedang dijalankan dan
dijangka  siap  pada  awal  tahun  2019.  Dengan  penyiapan  jalan  ini,
kesesakan  lalulintas  di  Jalan  Paya  Terubong  akan  berkurangan  dan
keselamatan lalulintas dapat dipertingkatkan

(vi) Kawasan Bayan Baru

• Jalan bawah (underpass) telah dicadangkan di persimpangan Bulatan
Besar Sungai Nibong untuk menghubungkan Lebuhraya Sungai Nibong

ke  Jalan  Tun  Dr.  Awang  bagi  melegakan  kesesakan  lalulintas  di
persimpangan bulatan berkenaan.

• Pusingan ‘U’ bertingkat  juga telah dirancang di  Jalan Tun Dr.  Awang
untuk mengurangkan kesesakan di persimpangan Jalan Tun Dr. Awang/
Jalan Bukit  Gambir,  Jalan Tun Dr.  Awang dan Bulatan Besar Sungai
Nibong.

• Jalan Tun Dr. Awang akan dilebarkan kepada 6 lorong lalulintas (2 arah)
dari  persimpangan Bulatan Bayan Lepas (persimpangan Jalan Sultan
Azlan  Shah/  Jalan  Tun  Dr.  Awang)  ke  persimpangan  Jalan  Tun.  Dr.
Awang/ Jalan Tengah/ Jalan Bayan.

Ketiga-tiga  cadangan  di  atas  telah  disyaratkan  terhadap  pemaju-pemaju
pembangunan di lokasi terbabit.

Selain  daripada ini,  MBPP telah bekerjasama dengan Kerajaan Negeri  Pulau Pinang
untuk  merancang  pembinaan  jalan-jalan  utama  dan  persimpangan  bertingkat  yang
merangkumi cadangan-cadangan berikut :-

(i) Pembinaan By-pass dari Lebuhraya Tun Dr. Lim Chong Eu ke Ayer Itam (Ayer
Itam  By-pass)  di  mana  kerja-kerja  pembinaan  dijangka  bermula  pada  suku
kedua tahun 2018 dan dijangka siap pada 2021.

(ii) Pembinaan Jalan  Berkembar  Tanjong  Bunga -  Teluk  Bahang.  Jalan  ini  akan
mengurangkan  kesesakan  lalulintas  di  jalan  persisiran  pantai  utara  dan
disasarkan untuk dibina pada pertengahan tahun 2018. Projek ini dijangka siap
pada 2021.

(iii) Pembinaan By-pass dari Persiaran Gurney ke Lebuhraya Tun Dr. Lim Chong Eu.
Kerja-kerja pembinaan untuk by-pass ini dijangka bermula pada tahun 2019 dan
disiapkan pada 2022.

(iv) Pembinaan  Jalan  Berkembar  Persiaran  Gurney  dari  Tanjong  Tokong  ke
persimpangan Jalan Pangkor/ Persiaran Gurney yang dijangka akan dibina pada
2018 dan dijangka siap pada 2020.

(v) MBPP  juga  mensyaratkan  penyediaan  laporan  kajian  lalulintas  untuk
pembangunan baru. Kerja-kerja menaiktaraf jalan dan persimpangan disyaratkan
ke atas pemajuan-pemajuan tertentu di mana penambahbaikan aliran lalulintas
dijalankan  secara  berterusan  di  Daerah  Timur  Laut  dan Daerah  Barat  Daya,
Pulau Pinang.

(vi) Seiring dengan ini,  MBPP melaksanakan penambahbaikan lalulintas setempat
(localized) di mana sistem jalan sehala diwujudkan, lampu isyarat dipasang dan
diselaraskan  (synchronised),  larangan  pembelokan  ke  kanan  diadakan  serta
larangan  meletak  kenderaan/  menunggu  dikuatkuasakan  untuk  pengurusan
aliran lalulintas dan mengurangkan kesesakan lalulintas. MBPP juga memberi
tumpuan kepada penyediaan dan penambahbaikan laluan pejalan kaki dengan
rekabentuk  sejagat  yang  mesra  kepada  orang  kelainan  upaya  dan  warga
berusia.

(vii) Penduduk  Pulau  Pinang  juga  digalakkan  untuk  berbasikal  dan  MBPP  telah
menyediakan rangkaian laluan basikal di seluruh Pulau Pinang. Laluan basikal
secara  berkongsi  dengan  kenderaan  bermotor  atau  laluan  berasingan  telah
disediakan  di  samping  laluan  khas  basikal  di  persisiran  pantai  timur  pulau.
Seiring dengan ini, sistem perkongsian basikal telah disediakan mulai Disember
2016  di  mana  25  stesen  akan  diperkenalkan  secara  berperingkat  di  sekitar
George Town yang melibatkan sekurang-kurangnya 250 buah basikal

(viii) Kerajaan Negeri  dan MBPP memberi kerjasama kepada Rapid Penang untuk
menambahbaik perkhidmatan bas, liputan dan kemudahan yang disediakan bagi
menggalakkan  orangramai  menggunakan  perkhidmatan  pengangkutan  awam.
Selain  daripada ini,  perkhidmatan Bas CAT turut  disediakan di  pusat  Bandar
George  Town  secara  percuma sejak  2009.  Perkhidmatan  Bas  BEST (Bridge

Express  Shuttle  Transit)  yang  merupakan  perkhidmatan  park  and  ride  dari
Seberang  Perai  ke  Zon  Perindustrian  Bebas  Bayan  Lepas  juga  merupakan
antara  usaha-usaha  yang  telah  diambil  untuk  mengurangkan  kesesakan
lalulintas di Pulau Pinang. Perkhidmatan ini telah dimulakan pada Mac 2011. Di
samping  itu,  perkhidmatan  BEST KOMTAR turut  diwujudkan  mulai  Disember
2012  untuk  penjawat  awam  yang  tinggal  di  kawasan  Seberang  Perai  dan
bertugas di KOMTAR.

Selain itu, pihak PDRM Pulau Pinang telah mengambil beberapa inisiatif bagi mengatasi
masalah kesesakan lalu lintas terutamanya di kawasan Georgetown meliputi kawasan
sekitar Komtar, Jalan Masjid Negeri dan Lebuh Raya Tun Dr.Lim Chong Eu. PDRM telah
menempatkan anggota kawalan simpang (Point  Duty)  Trafik  Daerah Timur Laut  pada
waktu puncak di persimpangan utama Jalan Masjid Negeri dan selepas waktu puncak
juga anggota Polis Trafik terus memantau keadaan lalulintas. Bagi sekitar Komtar dan
Lebuh  Raya  Tun  Dr.Lim  Chong  Eu.  Bermula  pada  1  Mei  2015, PDRM
telah menempatkan anggota kawalan simpang di persimpangan yang terlibat.

Dalam masa yang sama juga, Kerajaan Negeri sedang merangka satu pelan khas untuk
mengurus lalulintas. Pelan ini akan melibatkan semua agensi dan jabatan yang terlibat
dengan pengurusan lalulintas. Sekiranya berlaku sebarang insiden yang tidak diingini,
tindakan serta merta kawalan lalulintas dan penguraian lalulintas akan dijalankan bagi
mengurangkan  kadar  kesesakan  jalan  raya.  Pelan  ini  akan  memberi  fokus  kepada
kawasan-kawasan hotspot pada waktu puncak.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

10. (i) Adakah tanah yang dimiliki  pihak 1MDB atau proxi  syarikat  tersebut di  Negeri  Pulau
Pinang? 

(ii) Apakah rancangan mereka atas tanah itu? 

(iii) Adakah atas tanah itu diluluskan oleh Kerajaan Tempatan dan Negeri?

Y.A.B. Ketua Menteri:

10. (i) Tanah yang dimiliki oleh Syarikat 1 Malaysia Development Berhad RE (AYER ITAM) Sdn.
Bhd. (1MDB) di negeri Pulau Pinang adalah seperti Lampiran A.

(ii) Sehingga bulan  April  2017,  Majlis  Bandaraya  Pulau  Pinang (MBPP)  tidak  menerima
sebarang  Permohonan  Kebenaran  Merancang  (PKM)  dari  Syarikat  1MDB  untuk
membangunkan ketiga-tiga tanah tersebut.  Memandangkan syarikat  1MDB terletak di
bawah  bidang  kuasa  Kerajaan  Persekutuan,  Kerajaan  Negeri  tidak  mempunyai
maklumat berhubung dengan perancangan syarikat di atas tanah tersebut.

(iii) Kelulusan bagi  PKM adalah di  bawah kuasa Pihak Berkuasa Tempatan.  Bagi  tanah-
tanah yang dimiliki oleh syarikat 1MDB seperti  di atas, tiada PKM yang dikemukakan
kepada MBPP sehingga kini.

Mesyuarat Dewan Undangan Negeri Pulau Pinang pada 20 Mei 2016 telah membuat
keputusan bijaksana dengan meluluskan usul berikut: - 

          "Bahawa Dewan yang mulia ini prihatin tentang skandal 1MDB sebanyak RM50 bilion
yang  mencipta  sejarah  buat  kali  pertama  mengakibatkan  sebuah  syarikat  milikan
Kerajaan Persekutuan Malaysia dan juga dijamin oleh Kerajaan Persekutuan Malaysia
gagal (default), atau tidak dapat melangsaikan bayaran faedah yang diwajibkan dibayar
sebanyak dua kali,  setiap kali  melibatkan jumlah faedah sekurang-kurangnya USD50
juta.  

Justeru itu, demi kepentingan awam adalah diputuskan bahawa semua urusan berkaitan
dengan  1MDB  di  Pulau  Pinang  harus  dibekukan  sehingga  satu  penjelasan  penuh
diberikan olehnya tentang skandal ini dan impaknya kepada rakyat serta juga tentang
urusan pembelian dan penjualan tanah, khususnya 234 ekar tanah di Air Itam yang dibeli
dengan  harga  RM1.38  bilion  sebelum  Pilihan  Raya  Umum  (PRU)  2013  serta
membabitikan hampir 3,000 keluarga dan pembangunan perumahan berskala besar.” 

RUJ. LAMPIRAN A (NO. 10)

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

11. (i) Adakah Kerajaan Negeri mempunyai inisiatif untuk membuka satu platform untuk Digital
Free Trade Zone di Pulau Pinang? 

(ii) Bagaimanakah Kerajaan Negeri akan memperkasakan usahawan-usahawan belia untuk
menceburi dalam bidang Digital Free Trade Zone di Pulau Pinang? 

(iii) Jikalau ya, bagaimanakah projek ini dapat dijalankan? Sila sertakan pelan strategik dari
tahun 2017 - 2020.

Y.A.B. Ketua Menteri:

11. Zon Perdagangan Bebas Digital (DFTZ) adalah zon perdagangan bebas digital pertama di luar
China  yang  dilancarkan  oleh  Kerajaan  Malaysia  baru-baru  ini.  Inisiatif  ini  adalah  kerjasama
Malaysia dan  Alibaba Group dalam menyediakan zon fizikal  dan  alam maya untuk memberi
kemudahan kepada usahawan Industri Kecil dan Sederhana (IKS) di dalam bidang e-Commerce
/ e-dagang. Hab e-Fulfilment pertama DFTZ akan ditempatkan di KLIA Aeropolis.

Sememangnya platform DFTZ di Pulau Pinang adalah penting  untuk  melonjakkan pertumbuhan
aktiviti  e-dagang dengan lebih meluas.   Perkara ini masih di peringkat perbincangan dengan
pihak yang terlibat bagi mendapatkan maklumat yang lebih lanjut sebelum sebarang keputusan
pelaksanaan DFTZ di Pulau Pinang. 

Setakat  ini,  Kerajaan  Negeri  telah  melancarkan  Perkhidmatan  Perniagaan  Global
(GBS)@Mayang pada  bulan  April  2017  dalam  usaha  merangsang  pelaburan  dan  peluang
pekerjaan. Inisiatif ini bertujuan bagi menggalakkan syarikat tempatan dan global menubuhkan
operasi mereka di  GBS@Mayang dan dianggarkan kira-kira 50 syarikat GBS bakal turut serta
dan mampu menyediakan lebih daripada 8,000 peluang pekerjaan berpendapatan tinggi kepada
penduduk  tempatan  serta  usahawan.  Ianya  selaras  dengan perancangan Skim  Peningkatan
Perniagaan Mengikut Daerah - Business Improvement District Scheme (BIDS).

Di dalam usaha menempatkan syarikat-syarikat yang didorong oleh pengetahuan baru dalam
bidang digital,  PDC akan membelanjakan sejumlah RM10 juta bagi mengubahsuai bangunan
Mayang Mall kepada sebuah pusat GBS yang bertaraf MSC untuk ditawar kepada para pelabur.
Lokasi  strategik  GBS@ Mayang yang terletak di  tengah-tengah kawasan perniagaan Bayan
Baru  akan  menjadikannya  lebih  ideal  sebagai  hub  perkhidmatan  perniagaan  dan  mampu
menarik syarikat-syarikat tempatan dan global untuk menempatkan perniagaan mereka di sini.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

12. Apakah  yang  telah  dilakukan  oleh  Kerajaan  Negeri  untuk  membuat  persiapan  dan
memperkasakan komuniti tempatan agar perkembangan industri digital sedunia memanfaatkan
mereka khasnya komuniti industri dan perdagangan Pulau Pinang?

Y.A.B. Ketua Menteri:

12. Sebagai  persiapan  dalam  memperkasakan  komuniti  tempatan  dalam  menghadapi
perkembangan industri  digital  global,  Kerajaan Negeri  melalui  InvestPenang dan Perbadanan
Pembangunan  Pulau  Pinang  (PDC),  telah  melancarkan  program  “Penang  Accelerator  for
Creative, Analytics & Technology (@ CAT)” pada bulan Oktober 2015, bertempat di Wisma Yeap
Chor Ee (WYCE). Program ini bertujuan untuk mewujudkan satu pusat kepada ekosistem “start-
up” terutamanya yang berasaskan teknologi, perisian, kreativiti dan e-business. Ini adalah untuk
merangsangkan lebih ramai usahawan-usahawan  start-up serta memupuk bakat dalam bidang
baru muncul seperti pengkomputeran awan, teknologi aplikasi, Analisis Data Besar (BDA) dan
Peralatan  Dalam  Talian  (IoT)  dan  sebagainya.  Beberapa  program  telah  dianjurkan  melalui
Penang @ CAT seperti berikut:

 (i) menyediakan ruang untuk bekerja bersama atau 'co- working space’ ;

(ii) menyediakan  platform  bagi  program-program  komuniti  usahawan  start-up yang
berasaskan teknologi; dan

(iii) menganjurkan  program  pendidikan  usahawan,  ‘mentorship’ melalui  program  khas,
“accelerator” dengan kerjasama MDeC, MaGiC dan Cradle.

187



Sehingga Disember 2016, Penang @ CAT telah meluluskan lebih 200 permohonan co-working
space, menganjurkan/menyediakan lebih 200 program melibatkan usahawan teknologi dan  “e-
business” termasuk  program  ‘accelerator’  iaitu  “IoT  Accelerator  Lite”  dan  Founder  Institute,
Penang Chapter.  

Selain itu, Kerajaan Negeri juga telah melancarkan Perkhidmatan Perniagaan Global (GBS) @
Mayang pada bulan April  2017 dalam usaha merangsang pelaburan dan peluang pekerjaan.
Inisiatif  ini  bertujuan  bagi  menggalakkan  syarikat  tempatan dan  global  menubuhkan operasi
mereka di GBS @ Mayang.  

Dalam  usaha  menempatkan  syarikat-syarikat  yang  didorong  oleh  pengetahuan  baru  dalam
bidang digital, PDC akan membelanjakan RM10 juta bagi mengubahsuai bangunan Mayang Mall
kepada  sebuah  pusat  GBS  yang  bertaraf  MSC  untuk  ditawar  kepada  para  pelabur.  Lokasi
strategik GBS @ Mayang yang terletak di tengah-tengah kawasan perniagaan Bayan Baru akan
menjadikannya lebih ideal sebagai hub perkhidmatan perniagaan. 

Dianggarkan kira-kira 50 syarikat GBS bakal menempatkan perkhidmatan mereka di GBS @
Mayang yang akan menyediakan lebih daripada 8,000 peluang pekerjaan berpendapatan tinggi
kepada  penduduk  tempatan  serta  usahawan.  Ianya  selaras  dengan  perancangan  Skim
Peningkatan Perniagaan Mengikut Daerah - Business Improvement District Scheme (BIDS).

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

13. (i) Apakah status kejayaan dari  segi  projek pelaksanaan program kitar semula di  Pulau
Pinang dari tahun 2008 - 2017? 

(ii) Antara tahun 2016 - 2017, adakah peratusan kitar semula di antara golongan komuniti
tempatan telah meningkat? 

(iii) Apakah kesedaran dan maklum balas daripada orang awam terhadap polisi ini? 

Y.A.B. Ketua Menteri:

13. (i) Kerajaan  Negeri  melalui  kedua-dua  Pihak  Berkuasa  Tempatan  (PBT)  telah
melaksanakan pelbagai  program dan aktiviti  bagi  mengurangkan kuantiti  sisa pepejal
yang dihantar ke Tapak Pelupusan Sampah Pulau Burung. Antara inisiatif yang diambil
termasuklah Dasar Pengasingan Sisa di Punca dan projek-projek 3R (reduce, reuse and
recycle) melibatkan komuniti setempat dan sekolah-sekolah. Keberkesanan pelaksanaan
program-program kitar semula ini dapat dilihat melalui peningkatan kadar kitar semula
dari tahun 2008 iaitu sebanyak 18.61% sehingga 38% pada tahun 2016.

(ii) Kadar kitar semula terkini bagi tahun 2017 mencatatkan purata 41%, peningkatan 3%
jika dibandingkan dengan purata tahun 2016. 

(iii) Dasar  Pengasingan Sisa  di  Punca  ini  memerlukan  tempoh masa bagi  mendapatkan
impak dari aspek perubahan sikap dan amalan pengasingan serta seterusnya membawa
kepada pengurangan sampah yang ketara. PBT sedang meneruskan program taklimat
untuk memberikan kesedaran dan pendidikan kepada orang awam secara berterusan
serta  menjalankan  penguatkuasaan  secara  berhemah  khususnya  kepada  isi  rumah.
Tanggungjawab mengasingkan sisa adalah tanggungjawab bersama yang harus dipikul
dan dilaksanakan oleh semua penduduk Negeri Pulau Pinang.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

14. (i) Adakah Kerajaan Negeri  mempunyai  hasrat  untuk membina empangan yang baru di
Pulau  Pinang  untuk  mengelakkan  komuniti  setempat  mengalami  daripada  masalah
kekurangan bekalan air? 

(ii) Berapakah air mentah yang kami bekal dan beli daripada negeri lain sehingga hari ini? 

(iii) Bagaimanakah Kerajaan Negeri akan mengambil tindakan terhadap penghuni - penghuni
tempatan yang sering membazir air? 

Y.A.B. Ketua Menteri:

14. Kerajaan Negeri tidak berhasrat untuk membina empangan baru di Pulau Pinang. Sehingga kini
terdapat  dua buah empangan yang sedang beroperasi  bagi  menyimpan air  mentah sebagai
sumber bekalan air di Pulau Pinang, iaitu Empangan Air Itam dan Empangan Teluk Bahang di
mana ia mampu menjana 20% sumber air bagi penduduk negeri Pulau Pinang manakala 80%

adalah dari sumber air Sungai Muda. 

Bagi mengelak masalah kekurangan air, beberapa inisiatif telah diambil oleh Kerajaan Negeri. Ini
termasuklah dengan pelaksanaan Pengurusan Permintaan Air  (Water Demand Management)
iaitu bertujuan untuk mengurangkan penggunaan per kapita domestik semasa penduduk Pulau
Pinang daripada 286 l/c/d kepada 209 l/c/d dan juga Pengurusan Bekalan Air (Water Supply
Management) menerusi Sungai Perak Raw Water Transfer Scheme. Pada masa yang sama,
Projek Pembesaran Empangan Mengkuang di Seberang Perai pula dijangkakan siap pada Julai
2017.  Apabila  siap  kelak,  empangan  ini  dapat  menyimpan  anggaran  bekalan  air  mentah
sehingga 73.5 MCM (million cubic meter) berbanding keupayaan kapasiti sebelumnya sebanyak
22 MCM (million cubic meter). Empangan ini memerlukan tempoh masa selama dua (2) tahun
untuk  dipenuhkan.  Oleh  yang  demikian,  Empangan  Mengkuang yang dijangka  akan  diguna
pakai sepenuhnya menjelang Julai 2019 ini mampu menjadi sandaran (contingency) sekiranya
berlaku sebarang perubahan cuaca luar biasa seperti  “super el-nino”  atau pencemaran pada
Sungai Muda. 

Pada masa kini juga, tiada bekalan air mentah yang dibekalkan oleh Kerajaan Negeri mahupun
dibeli dari negeri-negeri yang lain. Bagi penghuni-penghuni tempatan yang sering membazir air,
Kerajaan Negeri Pulau Pinang bersama PBAPP telah memutuskan supaya “Water Conservation
Surcharge”  dikenakan  ke  atas  pengguna  yang  menggunakan  air  melebihi  dari  35,000  liter
sebulan sekeluarga untuk mengurangkan penggunaan air berlebihan. Perancangan jangkamasa
panjang adalah untuk mengurangkan domestik per kapita dari 286 l/c/d ke 209 l/c/d. Dengan
usaha ini, bekalan air Pulau Pinang mampu bertahan sehingga tahun 2030 berdasarkan sumber
air  sedia  ada  dari  Sungai  Muda  dan  kawasan-kawasan tadahan air  di  dalam Negeri  Pulau
Pinang. Kaedah ini adalah salah satu cara mengawal pengurusan permintaan air yang efektif
(Water Demand Management).

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

15. (i) Adakah Kerajaan Negeri mempunyai cadangan projek membina Solar Farming di Pulau
Pinang? 

(ii) Apakah insentif-insentif yang boleh diberi kepada penduduk tempatan bila menggunakan
Solar Power System? 

(iii) Bagaimanakah Kerajaan Negeri akan memastikan Pulau Pinang sentiasa menggunakan
lebih banyak green energy berbandingkan dengan pengunaan fossil fuel? 

Y.A.B. Ketua Menteri:

15. (i) Kerajaan  Negeri  tidak  mempunyai  cadangan  untuk membina  'Solar  Farm' di  Pulau
Pinang.  Walau  bagaimanapun,  Syarikat  PLB Terang  Sdn.  Bhd.  iaitu  kontraktor  yang
memegang konsesi bagi projek pengurusan Tapak Pelupusan Sampah Pulau Burung,
telah mengemukakan cadangan untuk membina  'Solar Farm' di tapak tersebut kepada
Kerajaan Negeri.  Permohonan telah  diterima oleh  Kerajaan Negeri  pada  awal  tahun
2017 tetapi projek ditolak kerana tanah 25 ekar yang dicadangkan untuk 'Solar Farm'
oleh  PLB  Terang  Sdn.  Bhd.Tersebut  boleh  mengurangkan  keluasan  tanah  untuk
melupuskan  sampah  pada  masa  hadapan  sebelum  perjanjian  'Solar  Farm' tamat.
Syarikat tersebut telah merayu terhadap keputusan berkenaan dan kini rayuan dalam
pertimbangan Kerajaan Negeri.

(ii) Kerajaan  Negeri  tidak  mempunyai  perancangan  untuk  memberikan  insentif  kepada
penduduk tempatan apabila menggunakan 'Solar Power System'. 

(iii) Bagi  memastikan  Pulau  Pinang sentiasa  menggunakan lebih  banyak ‘Green Energy’
berbanding dengan penggunaan ‘fossil fuel’, Kerajaan Negeri telah mengambil langkah-
langkah berikut :

(a) Menggalakkan  semua  pemaju  untuk  memasang  lampu  jalan  jenis  LED bagi
setiap skim pembangunan baru yang lebih jimat tenaga. 

(b) Mengalakkan  semua  pemaju  /  perunding  untuk  memasang  sistem  solar  di
bangunan-bangunan yang menjurus ke arah  ‘low carbon city’ dan penggunaan
tenaga boleh baharui. 

(c) Sistem pencahayaan di bangunan-bangunan Kerajaan hendaklah menggunakan
lampu jenis cekap tenaga. Contohnya seperti LED atau setara. 

(d) Menyediakan  Garis  Panduan  ‘Ecocity’  untuk  pembangunan  di  Batu  Kawan,
Seberang Perai Selatan yang berkonsepkan ‘Green Energy’. 

(e) Menggalakkan penggunaan Green Energy melalui pemberian insentif potongan
bayaran  kemajuan  terhadap  projek-projek  pemajuan  yang  memperolehi
pengiktirafan GBI bertaraf ‘gold’ dan ‘platinum’. 

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

16. (i) Apakah status project terowong di bawah laut yang dirancang di Tanjong Tokong? 

(ii) Apakah status Environmental Impact Report sekarang? 

(iii) Apakah status pemaju dan kontraktor dalam projek ini dan adakah apa-apa pertukaran
pihak pemaju dan kontraktor dalam projek ini? 

Y.A.B. Ketua Menteri:

16. (i) Projek  Terowong  Bawah  Dasar  Laut  (Link  Ketiga)  yang  menghubungkan  Persiaran
Gurney dan Bagan Ajam kini masih lagi di peringkat Kajian Kebolehlaksanaan di mana
kemajuan  kajian  telah  mencapai  87%.  Kajian  Kebolehlaksanaan  Terowong  ini  pada
awalnya dijangkakan siap pada Disember 2016. Walau bagaimanapun pelanjutan masa
telah diberikan kepada pihak kontraktor sehingga September 2017 setelah mengambil
kira keperluan penyelarasan maklumat kajian yang melibatkan pelan induk projek tebus
guna laut  di  sekitar Bagan Ajam oleh Syarikat  Rayston Consortium Butterworth Sdn.
Bhd. (RCBSB) yang masih belum dimuktamadkan.

(ii) Kajian Impak Alam Sekitar (EIA) bagi projek terowong belum dimulakan memandangkan
Kajian  Kebolehlaksanaan  Terowong  belum  disiapkan.  Pelaksanaan  EIA terowong  ini
adalah tertakluk kepada laporan Kajian Kebolehlaksanaan Terowong. 

(iii) Projek Terowong Bawah Dasar Laut  merupakan projek Kerajaan Negeri  dan pemaju
projek  ini  adalah  Kerajaan  Negeri  Pulau  Pinang  sendiri.  Manakala  kontraktor  yang
dilantik untuk melaksanakan projek ini adalah Consortium Zenith BUCG Sdn. Bhd. yang
kini telah didaftarkan sebagai Consortium Zenith Construction Sdn. Bhd. selaras dengan
penarikan salah satu pemegang saham konsortium ini, iaitu Beijing Urban Construction
Group (BUCG) pada tahun 2016. Setakat ini tidak ada pertukaran pemaju dan kontraktor
bagi projek ini.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

17. Adakah  Kerajaan  Negeri  mempunyai  hasrat  untuk  membuka perpustakaan awam tambahan
seperti Penang Digital Library (PDL) di kawasan-kawasan KADUN yang lain? 

Y.A.B. Ketua Menteri:

17. Kerajaan Negeri sentiasa berhasrat untuk menyediakan kemudahan yang terbaik kepada rakyat
Pulau Pinang terutamanya dalam sektor Pendidikan. Sebagai langkah permulaan, kini Kerajaan
Negeri  dalam tindakan untuk  menyediakan  Penang Digital  Library  (PDL)  Fasa  2 yang  akan
ditubuhkan di  kawasan KADUN yang sama iaitu bersebelahan dengan PDL yang sedia ada.
Cadangan  penubuhan  ini  adalah  lanjutan  daripada  sambutan  yang  menggalakkan  daripada
rakyat  Pulau  Pinang dan permintaan  pengguna untuk  menyediakan ruangan tambahan bagi
kemudahan pengguna. Bagi PDL sedia ada Kerajaan Negeri telahpun melanjutkan masa operasi
PDL  kepada  24  jam.  Perlanjutan  ini  dilakukan  setelah  mengambil  kira  permintaan  untuk
penggunaan PDL.

Pada masa yang sama, Kerajaan Negeri melalui Perbadanan Perpustakaan Awam Pulau Pinang
telah pun menyediakan 69 pusat perkhidmatan yang merangkumi satu (1) Perpustakaan Pusat,
enam (6) Perpustakaan Cawangan, 11 Perpustakaan Bergerak, 45 Perpustakaan Desa, tiga (3)
Perpustakaan Pekan dan tiga (3) Perpustakaan Beli Belah di seluruh Negeri Pulau Pinang yang
juga memberi perkhidmatan atas talian seperti  Penang Digital Library (PLD) selain kemudahan
fizikal sedia ada.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

18. (i) Sebanyak  berapa  banyakkah  pelaburan  ekonomi  dari  segi  perdagangan  dan
pelancongan yang telah dibawa masuk ke KOMTAR selepas pelancaran The TOP sejak
bulan Disember 2016 yang lalu? 

(ii) Bagaimanakah Kerajaan Negeri  dapat  mempromosikan perkhidmatan -  perkhidmatan
awam yang disediakan?

Y.A.B. Ketua Menteri:

18. (i) Kerajaan Negeri melalui Perbadanan Pembangunan Pulau Pinang (PDC) melaksanakan
projek pemulihan KOMTAR sebanyak RM200 juta yang dibiayai oleh pihak swasta yang
dikenali  sebagai The TOP, KOMTAR telah siap sepenuhnya dan dibuka secara rasmi
pada  18  Disember  2016.  Only  World  Group  (OWG),  melalui  anak  syarikatnya
Magnificent  Empire  Sdn  Bhd  (MESB),  merupakan  pihak  yang  dipilih  oleh  Kerajaan
Negeri  dan  PDC  bagi  melaksanakan  projek  pemulihan  KOMTAR  di  bawah  bidaan
terbuka  untuk  Request  for  Proposal (RFP)  for  Revitalisation  of  KOMTAR  Building.
Komponen projek yang terlibat adalah seperti berikut :-

(a) Pembangunan semula Kompleks Makanan di Aras 5 (Rooftop), Blok Podium 
sebagai Dewan Bankuet; 

(b) Pengubahsuaian premis restoran di Aras 59 & 60, Blok Menara sebagai restoran 
sky dining; 

(c) Pemasangan escalator di Grand Staircase dari KOMTAR Walk ke ruang terbuka, 
Aras 5, Rooftop, Blok Podium;

(d) Pembinaan observation lifts di luar Blok Menara yang menghubungkan Aras 5 ke
Aras 59 dan 60, dan seterusnya ke Aras 64 dan 65;

(e) Pembangunan restoran viewing gallery/ outdoor dining/ extreme sky dining di 
Aras 64 dan 65 serta cadangan Aras 66, Blok Menara; 

(f) Aktiviti komersil (ruang niaga) di ruang terbuka di Aras 5, Rooftop, Blok Podium; 

(g) Membangunkan kawasan di  luar  Dewan Tunku  (Geodesic  DOME) di  Aras  5,
KOMTAR sebagai  Planetarium  dan  7D  Theatre  serta  sebahagian  lagi  ruang
terbuka di Aras 5, Rooftop bagi tujuan Dinosaur Park dan Zodiac Park; dan  

(h) Mengambil alih bangunan tempat meletak kenderaan bertingkat (KOMTAR Multi
Storey Car Park) sedia ada melalui MESB, mulai 1 Oktober 2015. MESB telah
menjalankan kerja-kerja  menaik  taraf  seperti  pengecatan  semula  dinding dan
petak  letak  kenderaan,  pemasangan  CCTV tambahan  serta  beberapa  mesin
autopay bagi kemudahan orang awam.

Buat  masa  ini,  menurut  OWG,  The  TOP  menerima  pengunjung  dengan  anggaran
seramai 1,200 orang sehari pada hari-hari biasa dan 1,700 orang sehari pada hujung
minggu.  Dari  segi  bilangan  pengunjung,  adalah  dianggarkan  sebanyak  80%  adalah
pengunjung tempatan, manakala 20% adalah pengunjung dari luar negara.  

Selain  daripada  pembukaan  projek  The  TOP,  sebagai  sebahagian  daripada  langkah
pemulihan  KOMTAR,  Kerajaan  Negeri  dan  PDC  juga  telah  membangunkan  semula
Dewan  Tunku  (DOME)  sebagai  pusat  pameran  sains  dan  teknologi  yang  dikenali
sebagai  Penang  Tech  DOME  yang  kini  telahpun  dibuka  kepada  orang  ramai.  Kos
pelaburan untuk pembangunan Penang Tech DOME ini adalah sebanyak RM28.5 juta.

Dalam usaha ke arah merancakkan lagi aktiviti perniagaan di KOMTAR, PDC juga telah
melaksanakan skim pembelian balik unit-unit kedai di KOMTAR. Sebanyak 63 unit telah
bersetuju  untuk  menjual  balik  unit  mereka  kepada  PDC.  PDC akan berusaha  untuk
membuka semula penyewaan sebagai usaha menyediakan peluang-peluang perniagaan
kepada  para  usahawan  yang  berminat  untuk  menjalankan  perniagaan  di  kawasan
berkenaan di samping menghidupkan kembali KOMTAR. Dalam pada itu, pemilik baru
untuk  premis  bekas  pawagam  Dalit,  sedang  dalam  proses  untuk  melaksanakan
pengubahsuaian  premis  tersebut  untuk  dijadikan  sebagai  premis  perniagaan  (yang
mengandungi lot niaga dan medan selera).

Pada masa yang sama,  pihak PDC juga  dari  masa ke semasa telah  melaksanakan
pelbagai  projek naik  taraf  ke atas bangunan KOMTAR. Antara kerja-kerja  yang telah
dilaksanakan tersebut adalah  lift modernization untuk Zon Rendah, Tengah dan Tinggi,
membaik pulih gantry crane di Aras 61, penggantian rubber gasket pada tingkap di Blok
Menara, penggantian  wire ropes untuk lif  Zon Tengah, kerja-kerja eskalator, peralatan
penghawa  dingin,  pengubahsuaian  tandas  di  beberapa  Aras,  penggantian  paip

kumbahan dari Aras 1 hingga Aras 61, penaiktarafan konkos Aras 3, serta menaik taraf
lobi lif di Aras 28 dan lain-lain.

Dengan langkah-langkah pemulihan yang dinyatakan seperti di atas, KOMTAR sedang
berada di landasan yang betul ke arah mencapai objektifnya untuk merancakkan kembali
aktiviti perniagaan dan pelancongan di bangunan tersebut agar ianya dapat menjadi satu
bangunan iconic bagi menarik pengunjung dari dalam dan luar negara.

(ii) Kerajaan  Negeri  telah  melaksanakan  pelbagai  inisatif  bagi  mempromosikan
perkhidmatan-perkhidmatan awam kepada rakyat Pulau Pinang, antaranya ialah:

(a) Melaksanakan Hari Bertemu Pelanggan; 

(b) Membuat promosi secara online di  laman web Kerajaan Negeri  Pulau Pinang
iaitu  Penang.gov.my  seperti  program  I-sejahtera  yang  membantu  golongan
miskin mendapatkan bantuan kebajikan; 

(c) Pemakluman maklumat terkini berkenaan dasar dan aktiviti  yang dilaksanakan
oleh Kerajaan Negeri melalui Buletin Mutiara; 

(d) Program Roadshow berkenaan Perumahan Mampu Milik; dan  

(e) Menyediakan booth berkenaan perkhidmatan awam di karnival anjuran Kerajaan
Negeri seperti Pesta Pulau Pinang, Seberang Perai Fiesta dan sebagainya.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

19. (i) Apakah pendirian Kerajaan Negeri dalam isu keseksaan kanak-kanak terutamanya rang
undang-undang yang baru diluluskan di dalam Parlimen baru-baru ini? 

(ii) Bagaimanakah Kerajaan Negeri akan mempromosikan perkhidmatan yang diberi kepada
orang awam seperti PWDC, WCC dan lain-lain terhadap mangsa-mangsa yang didera? 

Y.A.B. Ketua Menteri:

19. (i) Kerajaan  Negeri  menyokong  sepenuhnya  Rang  Undang-Undang  (RUU)  Kesalahan-
kesalahan  Seksual  Terhadap  Kanak-Kanak  2017.  RUU  ini  amat  penting  kerana
sepertimana  yang  dinyatakan  oleh  kumpulan-kumpulan  kebajikan  kanak-kanak,
kebanyakan  aduan  penderaan  kanak-kanak  tidak  berjaya  dibawa  ke  peringkat
pendakwaan. Dengan kelulusan rang undang-undang ini,  Kerajaan Negeri lebih yakin
bahawa individu yang melakukan kesalahan pastinya akan menerima hukuman yang
setimpal dan kanak-kanak di Malaysia akan lebih terlindung serta berasa lebih selamat.

(ii) Kerajaan Negeri mempromosikan perkhidmatan yang disediakan oleh Penang Women's
Development  Corporation (PWDC),  Women's  Centre  For  Change (WCC)  dan  Pusat
Perkhidmatan  Wanita  (PPW)  melalui  program-program  yang  dijalankan  bersama
komuniti seperti kempen Penang Goes Orange (PGO),  International Women's Day dan
Outreach Programme yang dilaksanakan di Institusi Pengajian Tinggi dan sekolah. Di
samping  itu,  PWDC  dan  WCC  turut  dijemput  untuk  menyertai  pameran  sempena
program-program  yang  dianjurkan  oleh  Kerajaan  Negeri  untuk  mempromosikan
perkhidmatan yang disediakan.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

20. (i) Bilakah  Kerajaan  Negeri  akan  meningkatkan  lagi  peruntukan  JKKK  kepada  semua
Pengerusi, Setiausaha dan AJK - AJK? 

(ii) Bagaimanakah  Kerajaan  Negeri  akan  menambah  lagi  peruntukan  JKKK  untuk
menjalankan  tugas  mereka  dari  segi  menganjurkan  program-program  komuniti
tempatan? 

Y.A.B. Ketua Menteri:

20. (i) Kerajaan Negeri sentiasa mengambil berat  terhadap kebajikan Jawatankuasa Kemajuan
Keselamatan Komuniti  (JKKK) dengan menyediakan peruntukan berdasarkan kepada
keperluan semasa dan permohonan bagi program-program yang dirancang.

(ii) Kerajaan  Negeri  telah  menambahkan  peruntukan secara  tidak  langsung  untuk  JKKK
menganjurkan  program-program  komuniti  tempatan  melalui  beberapa  sumber
peruntukkan dari ADUN-ADUN dan pemimpin lain seperti berikut :

(a) Semua  ADUN  Kawasan –  Kerajaan  Negeri  telah  menambah  peruntukan
sebanyak  RM100,000.00  menjadikan  jumlah  sebanyak  RM300,000.00  pada
tahun  2013  iaitu  untuk  bekalan/program  sebanyak  RM120,000.00  manakala
sebanyak RM180,000.00 untuk infra. 

(b) Pegawai Penyelaras KADUN –  Kerajaan Negeri  memperuntukkan sebanyak
RM100,000.00 iaitu untuk bekalan/program sebanyak RM80,000.00 manakala
RM20,000.00 untuk infra. 

(c) Ahli  Majlis  Majlis  Bandaraya  Pulau  Pinang  (MBPP) –  Kerajaan  Negeri
memperuntukkan sebanyak RM55,000.00 iaitu untuk Cleaner Greener sebanyak
RM40,000.00 manakala RM15,000.00 untuk infra.

(d) Ahli  Majlis Majlis Perbandaran Seberang Perai  (MPSP) –  Kerajaan Negeri
memperuntukkan sebanyak RM70,000.00 iaitu untuk bekalan/program sebanyak
RM49,000.00 (70%) manakala sebanyak RM21,000.00 (30%) untuk infra.

Selain  itu,  Pengerusi  JKKK turut  memainkan  peranan yang penting dalam mengenal
pasti  keperluan  dan  kehendak  masyarakat  setempat  dalam  menganjurkan  program
komuniti yang relevan dengan keperluan komuniti setempat. 

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

21. (i) Apakah status PPS sejak keputusan mahkamah baru baru ini? 

(ii) Operasi Pasukan Peronda Sukarela (PPS) sentiasa mengalami kekurangan penyertaan
orang muda di kawasan komuniti yang banyak warga bersara dan warga tua, bolehkah
kerajaan mengkoordinasikan juga sebahagian PPS yang mobile yang boleh berantara
dari kawasan ke kawasan untuk membantu? 

Y.A.B. Ketua Menteri:

21. (i) Mahkamah Rayuan pada 28 Mac 2017 telah mengisytiharkan bahawa Pasukan Peronda
Sukarela  (PPS)  ditubuhkan secara  sah  di  sisi  undang-undang oleh  Kerajaan  Negeri
Pulau Pinang. Walau bagaimanapun pada 2 Mei 2017, penguambela Kerajaan Negeri
telah menerima surat  pemberitahuan secara serahan tangan di  mana pihak Peguam
Negara  telah  mengemukakan  rayuan  kepada  Mahkamah  Persekutuan  untuk
pertimbangan selanjutnya.  Oleh yang demikian,  Kerajaan Negeri  memutuskan segala
aktiviti PPS akan dibekukan sehingga segala keputusan diselesaikan.

(ii) Segala  operasi  PPS  telah  dibekukan  sehingga  mahkamah  mengeluarkan  keputusan
selanjutnya. Oleh yang demikian, buat masa ini semua cadangan berkaitan operasi PPS,
termasuk mewujudkan PPS yang bergerak merentasi kawasan akan ditangguh sehingga
keputusan baharu dikeluarkan.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

22. (i) Berapa banyakkah rumah kos rendah ataupun kos sederhana? 

(ii) Daripada rumah-rumah mampu milik yang telah dibina, berapa banyak rumah tersebut
adalah di bawah RM 72,500? 

(iii) Berapa banyak rumah kos sederhana telah dibina berbanding dengan yang dibina oleh
Kerajaan Pusat? 

Y.A.B. Ketua Menteri:

22. (i) Sejak Januari  2008 hingga April  2017, terdapat sejumlah 21,731 unit  Rumah Mampu
Milik (RMM) 'A' (kos rendah berharga RM42,000 ke bawah) dan RMM 'B' (kos sederhana
rendah berharga RM72,500 ke bawah) yang siap dibina di Pulau Pinang. Sehingga kini
unit-unit  RMM 'C'  yang berharga  RM300,000  ke  bawah sedang dibina  dan  dijangka
menerima perakuan siap pada tahun ini.

(ii) Daripada jumlah keseluruhan 21,731 unit RMM yang dibina, 11,853 unit terdiri daripada
RMM 'A' (berharga RM42,000 ke bawah) manakala baki 9,878 unit lagi adalah RMM 'B'
(berharga RM72,500 ke bawah). 

(iii) Daripada 21,731 RMM, sebanyak 1,390 unit (6.4%) telah dibangunkan oleh agensi dan
syarikat  milik  Kerajaan  Persekutuan.  Kerajaan  Negeri  bersama-sama  dengan
Perbadanan Pembangunan Pulau Pinang (PDC) pula telah membina sebanyak 2,347

unit (10.8%). Manakala baki 17,994 unit (82.8%) selebihnya telah dibina oleh pemaju
swasta. Pecahan bilangan unit  mengikut pemaju dan kategori  RMM adalah seperti  di
jadual berikut:

PEMAJU BIL
PROJEK

RMM 'A' 

(RM42,000)

RMM 'B'

(RM72,500)

Kerajaan Negeri 7 1,497 850

Kerajaan Persekutuan 13 1,300 90

Pemaju Swasta 76 9,056 8,938

JUMLAH 96 11,853 9,878

 

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

23. (i) Apakah  status  tambakan  laut  di  pantai  Persiaran  Gurney,  dan  jangkaan  bilakah
tambakan tersebut akan disiapkan? 

(ii) Berapakah kadar penyelesaian tambakan tersebut? 

(iii) Adakah tambakan tesebut bercanggah dengan keselesaan penduduk tempatan? 

Y.A.B. Ketua Menteri:

23. (i) Projek penambakan laut di pantai Pesiaran Gurney dijangka siap pada tahun 2018 untuk
serahan kosong.

(ii) Sehingga Mac 2017, perincian kerja yang telah selesai adalah seperti berikut:-

Bil Skop Kerja Kemajuan % siap

1 Pemasangan Silt Curtain Siap 100.0

2 Pengerukan untuk laluan terusan Jarak kawasan yang telah dikeruk ialah
1,900m

30.0

3 Pembinaan  perimeter  bund berbatu
fasa 2A1 / 2A2

Sepanjang  2100m  pantai  kawasan
Gurney Drive 

95.0 

4 Pembinaan  perimeter bund berbatu /
berpasir fasa 2A3

Pulau A - sepanjang 4,697m 97.9

5 Pemasangan sheet pile Fasa 2A3 Pulau A - sepanjang 725m 25.1

(iii) Kerajaan  Negeri  telah  mengenakan syarat-syarat  demi mengurangkan kesulitan para
penduduk berhampiran.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

24. Status  tanah  Kampung  Mount  Erskine  (di  belakang  Lorong  Air  Terjun)  berkeliruan  kerana
beberapa  pemegang amanah tanah swasta  telah  banyak jual-beli  tanah  tersebut,  dan  sewa
tanah tidak lagi dikutip, lebih kurang 200 keluarga bimbang takut diusir tidak lama lagi, adakah
Kerajaan Tempatan telah terima apa rancangan untuk memajukan tanah ini? 

Y.A.B. Ketua Menteri:

24. Berdasarkan rekod Pejabat Daerah dan Tanah Timur Laut, tanah Kampung Mount Erskine di
belakang Lorong Air  Terjun yang dimaksudkan adalah 2 keping tanah iaitu Lot 3606 dan Lot
3607, Mukim 18, Daerah Timur Laut. Kedua-dua lot tanah berkenaan adalah milik persendirian. 

Memandangkan  tanah  tersebut  adalah  milik  persendirian,  Kerajaan  Negeri  tidak  mempunyai
maklumat  berhubung dengan perancangan bagi  memajukan  tanah-tanah tersebut.  Sehingga
bulan  April  2017,  Majlis  Bandaraya  Pulau  Pinang  belum  menerima  sebarang  Permohonan
Kebenaran Merancang bagi tanah-tanah tersebut.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

25. (i) Kejadian banjir  masih sering berlaku di  kawasan Sungai Air Itam berdekatan dengan
Jalan Air Itam dan Taman Lumba Kuda, apakah langkah serta merta yang boleh diambil
untuk mengatasi masalah? 

(ii) Bolehkah  pihak  agensi  kerajaan  mengenal  pasti  punca  perbanjiran  dan  senaraikan
bagaimana akan mengatasi supaya tidak berlaku tiap-tiap tahun? 

Y.A.B. Ketua Menteri:

25. Masalah banjir di kawasan Sungai Air Itam berdekatan dengan Jalan Air Itam dan Taman Lumba
Kuda adalah disebabkan limpahan air  hujan yang lebat  yang tidak dapat  disalurkan dengan
cepat ke Sungai Pinang. Keadaan akan bertambah buruk sekiranya air pasang menyebabkan
paras Sungai Pinang tinggi dan seterusnya melimpah ke jalan.

Bagi penyelesaian serta-merta atau jangka pendek, Kerajaan Negeri melalui Jabatan Pengairan
dan Saliran (JPS) Negeri Pulau Pinang akan melaksanakan kerja-kerja seperti berikut :-

(i) Mendalamkan Sungai Pinang dan Muara Sungai Pinang; 

(ii) Mendalam dan membaiki tebing Sungai Air Itam;

(iii) Mendalam Sungai Dua, Sungai Jelutong, Sungai Gelugor, Sungai Air Terjun dan Sungai
Dondang; dan

(iv) Mendalam dan melebar kolam takungan sungai dondang.

Bagi tahun 2017, Kerajaan Negeri telah memperuntukan RM234,546.00 bagi pelaksanaan projek
berikut:-

(i) Mendalam Dan Membaiki  Sungai Air Itam Dan Lain-Lain Kerja Berkaitan, DTL, Pulau
Pinang dengan anggaran kos projek sebanyak RM184,546.00; dan 

(ii) Mendalam Dan Membaiki Parit Konkrit Lumba Kuda Dan Lain-Lain Kerja Berkaitan, DTL,
Pulau Pinang dengan anggaran kos sebanyak RM50,000.00.

Rancangan jangka panjang bagi mengatasi masalah banjir di dalam kawasan Sungai Pinang
adalah melalui perlaksanaan Projek Tebatan Banjir (RTB) Sungai Pinang Fasa 3. Anggaran kos
projek berjumlah RM150 juta akan merangkumi skop seperti berikut :-

(i) Pelebaran dan pendalaman Sungai Pinang serta 6 cabang sungai;

(ii) Meninggikan tebing Sungai Pinang;

(iii) Pembinaan kolam takungan di Sungai Air Itam; 

(iv) Menaiktaraf 3 jambatan yang dikenalpasti rendah dan menghalang laluan air;

(v) Membina river mouth barrage;

(vi) Membina rumah pam;

(vii) Menaiktaraf sistem saliran sedia ada; dan

(viii) Memasang sistem scada info banjir. 

RTB Sungai Pinang dijadualkan akan bermula pada hujung tahun 2017 dan Kerajaan Negeri
berharap agar masalah banjir di kawasan Sungai Pinang dapat diatasi apabila projek siap pada
tahun 2020 kelak.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

26. Penduduk Jesselton menyuarakan kepesatan pembangunan yang mengakibatkan keruntuhan
kualiti  alam sekitar dan kesesakan jalan raya boleh berlaku jika pemajuan yang terlalu pesat
diadakan di kawasan pedalaman kawasan lereng bukit dekat Jesselton. Apakah status projek
pemajuan di kawasan tersebut? Adakah laporan tanah runtuh atau banjir kilat dari bukit sejak
pecah tanah diadakan di kawasan ini? 

Y.A.B. Ketua Menteri:

26. Pihak Majlis Bandaraya Pulau Pinang (MBPP) sentiasa menjalankan pemantauan secara berkala
bagi memastikan kerja yang dijalankan di tapak pemajuan mematuhi syarat-syarat yang telah
ditetapkan. Mana-mana projek pemajuan yang gagal mematuhi syarat-syarat yang ditetapkan
mengikut kelulusan pelan akan diberi Notis Berhenti Kerja mengikut Seksyen 70(A), Akta Jalan,
Parit & Bangunan 1974.

Terdapat  beberapa  projek  pembangunan  dirancang  dan  sedang  giat  dijalankan  di  kawasan
pedalaman lereng bukit di Jesselton seperti  di Lampiran A. Untuk makluman, mengikut rekod
sehingga kini  tiada sebarang laporan yang diterima oleh MBPP dan Jabatan Pengairan dan
Saliran  (JPS)  berhubung kejadian  tanah  runtuh  atau  banjir  kilat  di  kawasan Jesselton  yang
berpunca dari kerja tanah yang dijalankan.

RUJ. LAMPIRAN A (NO. 26)

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

27. (i) Senaraikan kawasan komersial dan kediaman yang telah diluluskan oleh kerajaan untuk
dibina atau diubah suai untuk dijadikan hostel pekerjaan asing di pulau dan Seberang
Jaya? 

(ii) Apakah status dan berapakah hostel-hostel pekerja asing yang dibina dan sedang dibina
di Pulau Pinang? 

Y.A.B. Ketua Menteri:

27. Mesyuarat  Jawatankuasa  Perancang  Negeri  Bil.  8/2015  telah  meluluskan  Garis  panduan
Perancangan Pembinaan Asrama pekerja Di Negeri  Pulau Pinang pada 30 Julai 2015. Garis
panduan ini telah menetapkan bahawa asrama pekerja asing hanya dibenarkan di dalam zon
perniagaan dan zon industri ringan dan sederhana.

Terdapat tiga (3) permohonan kuarters pekerja yang telah diluluskan perlingkungan semula oleh
Jawatankuasa Perancang Negeri  sehingga kini.  Perincian status pembangunan bagi  kuarters
yang telah diluluskan adalah seperti di Lampiran A.

RUJ. LAMPIRAN A (NO. 27)

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

28. (i) Adakah Perbadanan Bekalan Air akan sekali lagi menaikkan tambang air? 

(ii) Apakah alasannya untuk menaikkan tambang? 

(iii) Adakah  Kerajaan  Negeri  akan  memberi  konsesi  kepada  warga  Pulau  Pinang  yang
miskin dan kurang upaya? 

Y.A.B. Ketua Menteri:

28. (i) Perbadanan Bekalan Air Pulau Pinang (PBAPP) tidak bercadang untuk menaikkan tarif
air tetapi berhasrat untuk menambahkan nilai Water Conservation Surcharge (WCS) dari
RM0.48/1000 liter kepada RM1.00/1000 liter yang melebihi penggunaan 35,000 liter air
sebulan.  Permohonan  untuk  menambahkan  nilai  WCS  telah  dimajukan  kepada
Suruhanjaya Perkhidmatan Air Negara (SPAN)

(ii) Water  Conservation  Surcharge (WCS) diperkenalkan   bertujuan  untuk  menurunkan
kadar penggunaan air domestik. WCS hanya akan menjejaskan 25% daripada jumlah
pengguna domestik yang menggunakan air lebih daripada 35,000 liter air sebulan. Pada
masa ini,  kadar domestik per kapita di Negeri  Pulau Pinang adalah yang tertinggi di
Malaysia dengan mencatatkan 286 l/c/d berbanding purata kebangsaan iaitu 209 l/c/d.

(iii) PBAPP dan Kerajaan Negeri Pulau Pinang komited untuk membantu golongan miskin
dan miskin tegar. Program yang dilaksanakan kepada golongan tersebut adalah seperti
berikut: 

(a) Program “Kampung Loans” 

         Bagi isi rumah dengan pendapatan maksimum RM1,000.00 adalah layak untuk
“Faedah Pinjaman Percuma” sehingga RM1,500.00 (termasuk bayaran deposit
meter) untuk penyambungan paip air ke sesalur PBAPP sedia ada. Pinjaman
tersebut akan dibayar secara ansuran sebanyak RM30.00 yang akan didebitkan

ke dalam Bil Air. Sambungan Sesalur Induk adalah dikecualikan.

(b) Projek Pembangunan Rakyat Termiskin (PPRT)

Layak untuk isi  rumah dengan pendapatan maksimum RM790.00.  Benefisiari
mesti dicadangkan oleh Pejabat Kebajikan Negeri Pulau  Pinang atau Pejabat
Daerah dan disahkan oleh Bahagian Perancang Ekonomi Negeri (BPEN). Bagi
premis tanpa sambungan air yang  sedia ada, satu sambungan percuma dan
satu  paip  akan  dipasang  dari  punca  utama  PBAPP  untuk  premis  tersebut.
PBAPP juga mengecualikan bayaran deposit  meter  dan Sumbangan Sesalur
Induk.  Bagi  premis  dengan  sambungan  air  yang  sedia  ada,  PBAPP
menyediakan rebat bil air sebanyak 60,000 liter setiap dua bulan (satu kitaran bil
air). 

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

29. Kontroversi  membiarkan lorong belakang rumah komersial  atau kediaman dibangkitkan baru-
baru ini, bolehkah pihak kerajaan tempatan menjelaskan rasional dan peraturannya? 

Y.A.B. Ketua Menteri:

29. Kontroversi  lorong belakang rumah kedai  atau kediaman yang digunakan untuk menjalankan
aktiviti penjajaan telah dibangkitkan. Berdasarkan rekod Majlis Bandaraya Pulau Pinang (MBPP),
terdapat lorong belakang tertentu yang digunakan bagi aktiviti penjaja kecil yang mana aktiviti ini
telah diluluskan oleh MBPP sebelum tahun 1989. Sejumlah 29 penjaja kecil  telah dilesenkan
beroperasi di lorong belakang yang tidak aktif semasa lesen tersebut diluluskan dan lesen ini
adalah  bersifat  sementara.  Justeru,  lorong  belakang  berkenaan  akan  dipulihkan  mengikut
keperluan  semasa  kerana  aktiviti  penjajaan  tersebut  telah  menimbulkan  kebimbangan  di
kalangan orang awam berkaitan aspek kebersihan dan kesihatan.

Namun, secara dasarnya Pihak Berkuasa Tempatan (PBT) tidak membenarkan sebarang aktiviti
penjajaan/perniagaan  di  lorong  belakang  rumah  kediaman  atau  rumah  komersial.  Rasional
pelaksanaan peraturan  ini  bagi  memastikan  tujuan  asal  penyediaan  lorong  belakang rumah
kediaman atau rumah komersial tersebut tidak disalahgunakan bagi aktiviti lain di mana tujuan
asal penyediaan lorong belakang adalah seperti berikut :

(i) Memberi laluan untuk kutipan sampah oleh PBT.

(ii) Sebagai laluan kecemasan untuk jentera Bomba/Ambulans.

(iii) Keselesaan bagi penduduk/penghuni premis dari aspek pencahayaan dan pengudaraan
serta hak persendirian. 

(iv) Tujuan pemasangan infra dan utiliti.

PBT  kini  sedang  berusaha  untuk  menaik  taraf  lorong-lorong  belakang  secara  berperingkat
supaya keselamatan dan keselesaan orang awam lebih terjamin. Di samping itu, projek naik
taraf ini juga memberi peluang aksessibiliti dan membantu menaikkan imej Kerajaan Negeri.

Ahli Kawasan Kebun Bunga (YB. Cheah Kah Peng) bertanya kepada Y.A.B. Ketua Menteri:

30. (i) Apakah status implementasi polisi kerajaan tempatan yang tidak membenarkan warga
asing menjaja (hawker) dan sebagai pemasak makanan? 

(ii) Adakah penguatkuasaan dijalankan?

Y.A.B. Ketua Menteri:

30. (i) Pihak Berkuasa Tempatan (PBT) sememangnya tidak pernah mengeluarkan sebarang
lesen penjaja kepada warga asing. Kerajaan Negeri telah menguatkuasakan polisi  ini
untuk  tidak  membenarkan  warga  asing  sebagai  menjadi  tukang  masak  makanan
tempatan di kawasan Majlis Bandaraya Pulau Pinang (MBPP) dan Majlis Perbandaran
Seberang  Perai  (MPSP)  sejak  tahun  2015  sehingga  kini.  Walau  bagaimanapun,
Mesyuarat  Jawatankuasa  Penggunaan  Tagline  Penang Street  Food Bilangan  3/2014
yang dipengerusikan oleh YB. Chow Kon Yeow, Pengerusi Jawatankuasa MMK Kerajaan
Tempatan,  Pengurusan,  Lalu  Lintas  dan  Tebatan  Banjir  pada  16  Disember  2014
memutuskan bahawa bagi fasa pertama polisi akan dilaksanakan di kawasan MBPP dan
diikuti dengan MPSP. Objektif utama pelaksanaan polisi ini adalah untuk mengekalkan
warisan masakan tempatan, memastikan keselamatan dan keaslian cita rasa makanan

tempatan,  menjadikan  makanan  tempatan  sebagai  satu  elemen  pelancongan,
mewujudkan  imej  makanan  tempatan  sebagai  satu  budaya  dan  menjadikan  Penang
Street Food sebagai satu ikon negeri. Polisi ini hanya terpakai ke atas 13 jenis makanan
tempatan yang telah ditetapkan oleh PBT iaitu:

(a) Asam Laksa

(b) Mee Hokkein

(c) Char Keow Teow

(d) Avillion Bak

(e) Mee Kari

(f) Mee Wantan

(g) Pasembor

(h) Chee Cheong Fun

(i) Mee Sotong

(j) Char Keow Kak

(k) Oh Chien

(l) Keow Teow T'hing

(m) Nasi Lemak

(ii) Tindakan penguatkuasaan yang diambil oleh MBPP dan MPSP ke atas peniaga yang
didapati mengambil pekerja warga asing yang memasak masakan tempatan antaranya
dengan  mengeluarkan  notis  dan  kompaun,  pembatalan  lesen  dan  penyewaan  serta
menyita dan merampas alatan perniagaan. Tindakan penguatkuasaan ini telah dijalankan
mulai tahun 2014 sehingga kini. Mengikut rekod MBPP sebanyak 100 pengusaha telah
mengambil pekerja warga asing dari jumlah tersebut, 30 lesen peniaga telah dibatalkan
dan 70 peniaga berkenaan telah berhenti menggunakan khidmat tukang masak warga
asing. 

XIV. Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B.
Ketua Menteri:

1. (i) Senaraikan rizab simpanan wang kedua-dua Pihak Berkuasa Tempatan (PBT) dari tahun
2007 - 2016. 

(ii) Apakah MPSP dan MBPP menyediakan jadual berkala untuk pembersihan longkang di
seluruh kawasan seliaan? 

(iii) Berapakah nilai kelulusan Commencement Of Works (COW) oleh MPSP dan MBPP bagi
tahun 2012, 2014, 2015 dan 2016? 

Y.A.B. Ketua Menteri:

1. (i)  Rizab Simpanan MBPP dan MPSP dari tahun 2007 – 2016 adalah seperti berikut:-

Tahun
Rizab Simpanan

MBPP (RM)

Rizab 

Simpanan 

MPSP (RM)

2007 164,275,111.00 18,256,078.00

2008 182,727,055.00 20,215,559.00

2009 229,049,367.00 53,676,446.00

2010 282,840,497.00 89,553,391.00

2011 343,009,781.00 117,079,612.00

2012 454,383,699.00 151,727,275.00

2013 505,096,187.00 147,145,625.00

2014 687,756,216.00 153,194,024.00

2015 834,417,862.00 181,394,278.00

2016 747,069,289.00 158,146,519.00

(ii)   Jadual pembersihan parit MBPP adalah seperti berikut:

(a) Pembersihan  parit  secara  manual  di  kawasan  tertentu  dilaksanakan  secara
taskforce pada setiap hari.

(b) Pembersihan  parit  sekunder  secara  manual  di  kawasan  taman  perumahan
dilaksanakan sekurang-kurangnya sekali seminggu.

(c) Pembersihan parit secara manual di kawasan kampung dilaksanakan mengikut
penjadualan dan keperluan.

(d) Pembersihan  parit  utama  dan  bermasalah  dilaksanakan  secara  mekanikal
dengan menggunakan kemudahan tujuh (7) buah jentera pembersihan Art Gully
Emptier.

(e) Pembersihan  parit  monsun  sebanyak  28  buah  parit  dijadualkan  sebanyak  4
pusingan pembersihan parit setiap tahun.

Manakala jadual MPSP untuk pembersihan longkang seperti berikut:

(a) Longkang Premis kediaman / longkang premis perniagaan, seminggu sekali dan

(b)  Longkang Jalan Utama, sebulan sekali.

(iii) Nilai Kelulusan Commencement of Work (COW) oleh MBPP dan MPSP bagi tahun 2012 
hingga 2016 seperti di jadual di bawah

Tahun Nilai COW MBPP (RM ) Nilai COW MPSP (RM )

2012 922,010,000.00 2,512,954,000.00

2013 2,214,545,300.00 1,669,385,182.00

2014 3,564,675,900.00 483,880,000.00

2015 2,768,677,000.00 2,810,885,968.00

2016 2,651,310,000.00 RM1,670,306,885.00

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

2. (i) Sehingga kini  (2017),  apakah bentuk  penambahbaikan  ke  atas  pengangkutan  awam
yang telah dilaksanakan oleh Kerajaan Negeri Pulau Pinang? 

(ii) Apakah  tindakan-tindakan  penambahbaikan  tersebut  berjaya  meningkatkan  peratus
pengguna perkhidmatan awam? Berapakah peratus pengguna terkini? 

Y.A.B. Ketua Menteri:

2. (i) Antara  penambahbaikan  yang  telah  dilakukan  bagi  meningkatkan  penggunaan
pengangkutan awam adalah:

(a) Perkhidmatan  Free  Shuttle  Service dengan  Central  Area  Transit (CAT)  yang
dioperasikan  oleh  Rapid  Penang di  sekitar  kawasan  Georgetown.  Selain  itu,
Kerajaan Negeri melalui MBPP mempunyai perancangan masa hadapan bagi
mengembangkan perkhidmatan CAT ke kawasan-kawasan lain yang berpotensi
khas untuk kesenangan rakyat. 

(b) Perkhidmatan Bridge Express Shuttle Transit (BEST) iaitu BEST KOMTAR dan

BEST  FIZ  yang  telah  menggalakkan  penggunaan  pengangkutan  awam  ke
tempat kerja selain  mengurangkan kesesakan lalu lintas terutamanya di  atas
jambatan Pulau Pinang. Sebanyak 10 buah bas BEST FTZ dengan empat (4)
buah  bas  feeder  digunakan  setakat  ini  dan  sebanyak  enam  (6)  buah  bas
digunakan bagi  BEST KOMTAR. Pada pertengahan tahun 2017, sebuah bas
BEST KOMTAR laluan Bertam dijangka akan ditambah manakala satu laluan
baru  BEST  KOMTAR  Balik  Pulau  akan  diadakan  pada  tahun  hadapan
bergantung kepada permintaan. 

(c) Projek perintis Car Free Day juga telah diadakan sejak enam (6) tahun lalu untuk
menggalakkan  penggunaan  pengangkutan  awam,  bersenam  serta
mengurangkan pencemaran. Jalan yang ditutup adalah sebahagian Jalan Lebuh
Pantai  dari  Lebuh Union hingga Gat Lebuh China dan jalan di  antara Lebuh
Bishop  dan  Lebuh  Gereja  telah  dijadikan  kawasan  larangan  penggunaan
kenderaan  bermotor  pada  setiap  Hari  Ahad  dari  jam  6.00  pagi  hingga  1.00
tengahari.

(ii) Tindakan-tindakan  yang  diambil  sedikit  sebanyak  telah  meningkatkan  peratusan
penggunaan pengangkutan awam di Negeri Pulau Pinang. Polisi Kerajaan Negeri adalah
perkongsian  mod kenderaan  persendirian  nisbah  pengangkutan  awam dengan 60:40
menjelang 2030. 

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

3. Pencemaran  Sungai  Perai  dan  Pengkalan  Machang  telah  mengakibatkan  ikan  dan  udang
banyak  mati.  Apakah  tindakan  yang  diambil  oleh  Kerajaan  Negeri  Pulau  Pinang  dalam
menyelesaikan isu ini?  

Y.A.B. Ketua Menteri:

3. Punca utama pencemaran di Sungai Perai dan Pengkalan Machang adalah hasil pembuangan
sisa najis khinzir di Kampung Selamat yang mengalir ke Sungai Kreh dan seterusnya ke Sungai
Perai sebelum mengalir ke laut.

Mesyuarat Jawatankuasa Task force Menangani Pencemaran Sungai Negeri Pulau Pinang telah
menetapkan supaya setiap daerah memilih sebatang sungai yang tercemar untuk dibaikpulih.
Bagi Daerah Seberang Perai Utara (SPU), Sungai Kreh telah dipilih menjadi sungai angkat dan
telah dipersetujui  dalam Mesyuarat  Tindakan Daerah SPU Bil.  4/2017 bagi  membentuk satu
jawatankuasa di peringkat daerah. Jawatankuasa ini akan dipengerusikan oleh Pegawai Daerah,
diurusetia oleh Jabatan Pengairan dan Saliran (JPS), dan ahli-ahli terdiri dari pelbagai agensi
yang  terlibat  seperti  Majlis  Perbandaran  Seberang  Perai  (MPSP),  Jabatan  Perkhidmatan
Veterinar  (JPV),  Jabatan  Alam Sekitar  (JAS),  Pejabat  Daerah  dan Tanah (PDT),  Penyelaras
KADUN  serta  wakil  dari  penternak  bagi  menangani  masalah  pencemaran  untuk  tindakan
jangkamasa panjang. Selain itu, pihak JPS juga mengambil tindakan melaksanakan kerja-kerja
penyelenggaraan membersih sungai secara berkala. 

Kerajaan  Negeri  juga  telah  meluluskan  Enakmen  Penternakan  Khinzir  2016  di  dalam
Persidangan DUN Pulau Pinang Penggal Ke-4 tahun 2016 yang lalu, bagi memberi lebih kuasa
kepada  Jabatan  Perkhidmatan  Veterinar  demi  menjamin  keselamatan  makanan,  kebersihan
operasi ladang serta memberi keselesaan hidup untuk komuniti  sekeliling dan menangani isu
pencemaran sungai.  

Selain langkah-langkah tersebut di atas, Jabatan Alam Sekitar akan meningkatkan lagi aktiviti
penguatkuasaan undang-undang Akta Kualiti Alam Sekeliling 1974 terhadap industri terutamanya
kilang-kilang dan premis di sepanjang lembagan Sungai Prai  yang tertakluk di bawah bidang
kuasa Jabatan Alam Sekitar. 

Kerajaan  Negeri  juga  sentiasa  menjalankan  aktiviti  kesedaran  awam  dan  kempen  melalui
pendidikan tentang kepentingan menjaga alam sekitar di dalam usaha untuk meningkatkan lagi
indeks kualiti air sungai di Negeri Pulau Pinang.

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

4. Agenda Ekonomi Saksama dikatakan telah mampu mencipta sejarah menghapuskan kemiskinan
di Pulau Pinang. 

(i) Senaraikan  program-program  yang  dilaksanakan  dalam  menghapuskan  kemiskinan
bandar dan luar bandar selain daripada bantuan kewangan. 

(ii) Senaraikan kejayaan yang telah dicapai oleh golongan miskin melalui program-program
yang telah dilaksanakan satu persatu.

Y.A.B. Ketua Menteri:

4. (i) Antara  bentuk  program  yang  dilaksanakan  oleh  Kerajaan  Negeri  dalam  usaha
membasmi kemiskinan tegar selain bantuan kewangan adalah seperti berikut:- 

(a) PROGRAM EKONOMI KHAS

Program Peningkatan dan Pemulihan Ekonomi (Bantuan Peralatan) di  bawah
Projek Khas Ekonomi. Program ini memfokuskan kepada peniaga kecil sepenuh
masa termasuk golongan miskin yang telah menjalankan perniagaan sekurang-
kurangnya  1  tahun  dan  berpendapatan  perniagaan  kurang  dari  RM3,000.00
sebulan. Bantuan peralatan bertujuan bagi membantu peniaga mengembangkan
perniagaan sedia ada untuk output yang lebih besar.  

Selain  itu,  Kerajaan  Negeri  turut  memperkenalkan  program  bina  baru/baiki
rumah rakyat miskin bagi membantu golongan miskin yang berpendapatan tidak
melebihi RM1,500.00 meliputi semua daerah di Pulau Pinang. 

(b) PROGRAM PEMBANGUNAN MODAL INSAN 

Kerajaan  Negeri  turut  melaksanakan  kursus-kursus  berbentuk  kemahiran
termasuk  softskills untuk  menjadi  nilai  tambah  kepada  usahawan,  peniaga-
peniaga kecil  termasuk rakyat  miskin yang berminat  menyertai  kursus-kursus
tersebut.  

Penganjuran kursus ini adalah merupakan kolaborasi Pejabat Daerah dan Tanah
bersama pihak agensi kerajaan dan swasta yang terpilih. 

(c) VOCATIONAL SKILLS EMPLOYMENT PROGRAM 

Kerajaan  Negeri  bekerjasama  dengan  Persatuan  Perusahaan  Kecil  dan
Sederhana  Malaysia  (SAMENTA)  serta  Fourier  Technical  Consultants (FTC)
dalam menyediakan program latihan dan pengajian vokasional, Vocational Skills
Employment Program (VSEP) kepada pelajar lepasan SPM. 

Sejajar dengan visi Kerajaan Negeri dalam menjadikan Pulau Pinang sebagai
sebuah bandar pintar bertaraf antarabangsa, program VSEP melalui kolaborasi
Penang  Science  Cluster,  SAMENTA dan  FTC memberi  penekanan  terhadap
aspek adaptif kemahiran teknikal yang boleh digunapakai dalam memenuhi visi
tersebut. 

Melalui  program  VSEP  ini,  pelajar  bukan  sahaja  belajar,  tetapi  juga
mempraktikkan  kemahiran  yang  diajar  sehingga  menjadi  modal  insan
berkemahiran tinggi dalam bidang diminati. Dalam program VSEP, kursus City &
Guilds (C&G) dijalankan oleh FTC dan mereka mempunyai  rancangan untuk
menambah bilangan pusat latihan sejajar dengan perkembangan VSEP.  

(d) PROGRAM PENANG @ CAT 

Satu program baru dinamakan “Penang Accelerator  for  Creative,  Analytics  &
Technology  (@ CAT)”  telah dilancarkan  bagi  golongan yang ingin  menceburi
bidang perniagaan sebagai  perintis pemula niaga (entreprenuer)  terutamanya
golongan belia.  Program ini  bertujuan untuk membantu usahawan kecil  yang
terlibat  di  dalam bidang kreatif  animasi,  analisis  dan teknologi  ataupun yang
terlibat di dalam sektor “Internet of Things”(IOT).  

(e) BANTUAN PUKAT 

Selain itu, Kerajaan Negeri juga turut menyediakan sumbangan pukat kepada
nelayan pesisir  pantai  sebanyak dua kali  setahun.  Pelbagai  jenis  pukat akan
diberikan mengikut  kepada permintaan nelayan, ini  bertujuan bagi  membantu
mereka dalam meningkatkan jumlah tangkapan laut  setiap tahun dan secara
langsung, dapat meningkatkan pendapatan seharian dan isi rumah.

(ii) Antara  kejayaan  yang  telah  dicapai  oleh  golongan  miskin  melalui  program-program
tersebut adalah seperti berikut;

(a) Bagi membantu rakyat  miskin yang berniaga secara kecil-kecilan,  Kerajaan
Negeri telah membelanjakan sebanyak RM988,721.91 kepada 44 orang telah
menerima  bantuan  peralatan  dan  telah  berjaya  meningkatkan  output
pengeluaran sedia ada sekaligus meningkatkan pendapatan perniagaan; 

(b) Selain  itu,  Kerajaan  Negeri  telah  membina  134  unit  rumah  dengan
perbelanjaan sebanyak RM4,998,200.00 dan 905 unit rumah yang telah dibaiki
dengan perbelanjaan sebnayak RM9,147,636.44 kepada rakyat miskin yang
berpendapatan tidak melebihi RM1,500.00. 

(c) Bagi  Program Pembangunan Modal  Insan,  sebanyak 16 kursus yang telah
dijalankan  sepanjang  tahun  2016  yang  merangkumi  kursus  madu  kelulut,
bakeri,  kecantikan,  pertanian  dan teknik  pemasaran  perniagaan melibatkan
perbelanjaan sebanyak RM113,960.00 bagi keseluruhan daerah.  

(d) Kerajaan Negeri telah membantu seramai 120 orang anak-anak muda yang
kurang berkemampuan dan tidak mampu membiayai pengajian ke peringkat
lebih tinggi melalui program Vocational Skills Employment Program (VSEP). 

(e) Bagi  membantu  nelayan  pesisir  pantai  meningkatkan  jumlah  tangkapan,
Kerajaan  Negeri  telah  membelanjakan  sebanyak RM2,926,000.00  yang
merangkumi  pelbagai  jenis  pukat  kepada  nelayan  pesisir  pantai  di  Pulau
Pinang.

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

5. Apakah bentuk program yang dilaksanakan oleh Kerajaan Negeri Pulau Pinang dalam usaha
membasmi  kemiskinan  bandar  dan  luar  bandar  sepanjang  pentadbiran  Pakatan  Harapan
daripada tahun 2008 hingga 2016? Sila senaraikan jumlah keluarga miskin daripada tahun 2008
hingga 2016 dan berapa banyakkah yang telah dikurangkan? 

Y.A.B. Ketua Menteri:

5. Antara  bentuk  program  yang  dilaksanakan  oleh  Kerajaan  Negeri  dalam  usaha  membasmi
kemiskinan bandar dan luar bandar sepanjang pentadbiran Kerajaan Negeri  dari  tahun 2008
hingga 2016 adalah seperti berikut:-

(i) PROGRAM AGENDA EKONOMI SAKSAMA

Program  pembasmian  kemiskinan  ini  bertujuan  untuk  meningkatkan  pendapatan
golongan  kurang  berkemampuan  untuk  keluar  dari  paras  garis  kemiskinan  (PGK).
Bantuan  ini  diberikan  secara top  up bulanan kepada  penerima-penerima  yang telah
dikenalpasti mempunyai pendapatan di bawah perkapita RM220.00 sebulan. Sehingga
April 2017, seramai 1,461 individu dan keluarga telah dan masih menerima bantuan ini. 

(ii) PROGRAM iSEJAHTERA

Kerajaan  Negeri  turut  memperkenalkan  program  iSejahtera  bagi  menghargai  dan
mengenang jasa bakti  rakyat  yang merangkumi warga emas,  OKU, ibu tunggal,  suri
rumah, pelajar, dan bayi. Program-program yang terlibat adalah seperti berikut:-

(a) Program Penghargaan Warga Emas, Program Bantuan OKU, Program Bantuan
Ibu  Tunggal,  Program  Ibu  Emas  dan  Program  Skim  Pelajar  Emas  yang
dilaksanakan setiap tahun dengan sumbangan sebanyak RM100 seorang. 

(b) Skim Pelajar Emas di mana bayaran RM100.00 secara one-off diberikan kepada
pelajar tahun 1 dan 4, tingkatan 1 dan 4 bagi meringankan beban ibu bapa;

(c) Program  Anak  Emas  yang  merupakan  program  penghargaan  kepada  setiap
kelahiran rakyat negeri Pulau Pinang akan diberi RM200.00 secara one-off; dan

(d) Bantuan one-off sebanyak RM1,000.00 kepada waris warga emas, ibu tunggal
dan OKU bagi pengurusan jenazah;

(iii) BANTUAN KE INSTITUT PENGAJIAN TINGGI

Kerajaan Negeri memperuntukkan RM1,000.00 kepada setiap mahasiswa yang berjaya
melanjutkan pelajaran ke peringkat Institut Pengajian Tinggi Awam (IPTA) dan Institut
Pengajian Tinggi Swasta (IPTS) yang terpilih secara one-off.

(iv) PROGRAM EKONOMI KHAS

Program Peningkatan  dan  Pemulihan  Ekonomi  melalui  Bantuan  Peralatan  di  bawah
Projek Khas Ekonomi. Program ini memfokuskan kepada peniaga kecil sepenuh masa
termasuk golongan miskin yang telah menjalankan perniagaan sekurang-kurangnya 1
tahun  dan  berpendapatan  perniagaan  kurang  dari  RM3,000.00  sebulan.  Bantuan
peralatan  bertujuan  bagi  membantu  peniaga  mengembangkan perniagaan sedia  ada
untuk output  yang lebih  besar.  Sehingga kini,  Kerajaan Negeri  telah membelanjakan
sebanyak RM988,721.91 kepada penerima di semua daerah.

Selain itu, Kerajaan Negeri turut memperkenalkan program bina baru/baiki rumah rakyat
miskin di bawah program ini bagi membantu golongan miskin yang berpendapatan tidak
melebihi RM1,500.00. Sehingga kini, Kerajaan Negeri telah membelanjakan sebanyak
RM14,053,836.44 bagi tujuan tersebut.

(v) TABUNG USAHAWAN TANI MUDA (TUTM)

Kerajaan Negeri telah memperkenalkan Tabung Usahawan Tani Muda iaitu sebuah skim
mikro kredit  tanpa faedah kepada usahawan agro berusia bawah 40 tahun termasuk
golongan  miskin  bagi  mengembangkan  perniagaan  sedia  ada.Sehingga  April  2017,
pinjaman  mikro  kredit  TUTM  sebanyak  RM330,000.00  telah  membantu  seramai  66
usahawan tani bagi membeli peralatan perkakasan pertanian, membesarkan kandang
ternakan dan menaiktaraf fasiliti ladang. 

(vi) PROJEK TITIAN SAKSAMA RAKYAT(PTSR)

Kerajaan  Negeri  melalui  Perbadanan  Pembangunan  Pulau  Pinang  (PDC)  juga  telah
melaksanakan  Projek  Titian  Saksama  Rakyat  (PTSR)  Negeri  Pulau  Pinang  yang
merupakan program mikrokredit  yang memberikan pinjaman kepada peniaga-peniaga
kecil.  Ia  diwujudkan  untuk  membantu  usahawan  kecil  dan  menggalakkan  golongan
rakyat  berpendapatan  rendah  untuk  menceburi  bidang  perniagaan  dalam  usaha
membasmi  kemiskinan.  Pemberian  kemudahan  pinjaman  mikro  ini  meliputi  semua
golongan peniaga termasuk golongan miskin berdasarkan perniagaan masing-masing.
Sehingga bulan April 2017, sebanyak RM11.71 juta telah diagihkan kepada 2,540 orang
usahawan di seluruh Pulau Pinang yang terlibat Projek Titian Saksama Rakyat (PTSR). 

(vii) VOCATIONAL SKILLS EMPLOYMENT PROGRAM

Kerajaan  Negeri  bekerjasama  dengan  Persatuan  Perusahaan  Kecil  dan  Sederhana
Malaysia  (SAMENTA) serta Fourier  Technical  Consultants  (FTC) dalam menyediakan
program  latihan  dan  pengajian  vokasional,  Vocational  Skills  Employment  Program
(VSEP) kepada pelajar lepasan Sijil Pelajaran Malaysia (SPM). 

Sejajar dengan visi Kerajaan Negeri dalam menjadikan Pulau Pinang sebagai sebuah
bandar pintar bertaraf antarabangsa, program VSEP melalui kolaborasi Penang Science
Cluster,  SAMENTA dan FTC memberi  penekanan terhadap aspek adaptif  kemahiran
teknikal yang boleh digunapakai dalam memenuhi visi tersebut. 

Kerajaan  Negeri  berusaha  untuk  membantu  anak-anak  muda  yang  kurang
berkemampuan dan tidak mampu membiayai pengajian ke peringkat lebih tinggi dengan
memberi biasiswa dan juga elaun latihan vokasional. Melalui program VSEP ini, pelajar
bukan  sahaja  belajar,  tetapi  juga  mempraktikkan  kemahiran  yang  diajar  sehingga
menjadi modal insan berkemahiran tinggi dalam bidang diminati.  

Dalam program VSEP, kursus City & Guilds (C&G) dijalankan oleh FTC  dan mereka
mempunyai  rancangan  untuk  menambah  bilangan  pusat  latihan  sejajar  dengan
perkembangan VSEP.  

(ix) PROGRAM PENANG @ CAT 

Satu  program  baharu  dinamakan  Penang  Accelerator  for  Creative,  Analytics  &
Technology  (@CAT)  telah  dilancarkan  bagi  golongan  yang  ingin  menceburi  bidang
perniagaan sebagai perintis pemula niaga (entreprenuer) terutamanya golongan belia.
Program ini bertujuan untuk membantu usahawan kecil  yang terlibat di dalam bidang
kreatif animasi, analisis dan teknologi ataupun yang terlibat di dalam sektor  Internet of
Things (IOT).  

(x) BANTUAN PUKAT

Selain itu, Kerajaan Negeri juga turut menyediakan sumbangan pukat kepada nelayan
pesisir  pantai  sebanyak  dua  kali  setahun.  Sehingga  kini,  sebanyak  RM2,926,000.00
telah dibelanjakan bagi sumbangan pelbagai jenis pukat kepada nelayan pesisir pantai di
Pulau Pinang. 

(a) Jumlah individu atau keluarga miskin yang berjaya dikeluarkan daripada garis
kemiskinan  sejak  tahun  2009  hingga  Mei  2017  melalui  Program  Agenda
Ekonomi  Saksama  adalah  seramai  1,461  orang.  Pecahan  mengikut  tahun
adalah seperti berikut:- 

TAHUN JUMLAH

2009 677

2010 770

2011 721

2012 876

2013 919

2014 1104

2015 1219

2016 1375

APRIL 2017 1461

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

6. Kerajaan Negeri  Pulau Pinang akan membelanjakan RM9.4 juta  untuk tujuan naik  taraf  dan
membaiki semua rumah di Rancangan Perumahan pada tahun 2015. 

(i) Senaraikan pecahan peruntukan yang telah diagihkan mengikut Rancangan Perumahan
serta kerja-kerja yang dilaksanakan. 

(ii) Berapa ramaikah penduduk yang mendapat manfaat daripada peruntukan ini?

Y.A.B. Ketua Menteri:

6. Jumlah sebenar yang dibelanjakan oleh Kerajaan Negeri untuk kerja-kerja pembaikan, naiktaraf
dan  di  Rancangan  Perumahan  Kerajaan  Negeri  pada  tahun  2015  adalah  sebanyak
RM9,271,290.44.

(i) Peruntukan  ini  melibatkan  pembiayaan  bagi  568  projek  pembaikan,  naiktaraf  dan
penyelenggaraan di 28 Rancangan Perumahan. Agihan peruntukan dan senarai kerja
yang dilaksanakan adalah seperti di Lampiran A.

(ii) Sejumlah besar peruntukan telah dibelanjakan untuk kerja-kerja pembaikan,  naiktaraf
dan  penyelenggaraan  kawasan  dan  kemudahan  gunasama.  Sehubungan  itu,
pelaksanaan projek-projek ini secara langsung memberi manfaat kepada semua 13,288
keluarga/isi rumah di 28 Rancangan Perumahan Awam yang terlibat.

RUJ. LAMPIRAN A (NO. 6)

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

7. (i) Berapakah kadar pengangguran belia di Negeri Pulau Pinang? 

(ii) Apakah faktor yang menyebabkan turun naik peluang pekerjaan di Negeri Pulau Pinang?

(iii) Apakah tindakan yang diambil untuk mengurangkan kadar pengangguran? 

Y.A.B. Ketua Menteri:

7. (i) Menurut  Laporan  Penyiasatan  Tenaga  Buruh,  Jabatan  Perangkaan  Malaysia,  kadar
pengangguran belia mengikut kumpulan di Pulau Pinang bagi tahun 2016 adalah seperti
jadual berikut :

Bil.
Kategori Umur 

(Tahun)

Peratus
(%)

1 15-24 5.4

2 25-34 2.3

3 35-40 0.72

(ii) Faktor utama yang menyebabkan turun naik peluang pekerjaan di Pulau Pinang adalah
akibat  kegawatan ekonomi yang menyebabkan penutupan syarikat  atau pembuangan
pekerja  ekoran  kejatuhan nilai  ringgit  serta  kejatuhan harga minyak di  luar  jangkaan
sejak kebelakangan ini. Kegawatan ekonomi negara kini membawa kesan kepada rakyat
di  mana majikan  mula  mengambil  langkah  pengurangan  kos  dengan  mengurangkan
bilangan  pekerja.  Selain  daripada  itu,  fenomena  tersebut  turut  berlaku  berikutan
penstrukturan semula industri elektronik sejagat.

(iii) Bagi mengurangkan kadar pengangguran,  Kerajaan Negeri  telah mengambil  langkah-
langkah seperti berikut :

(a) Pembangunan Bandar Cassia

Kerajaan  Negeri  sedang  dalam  perancangan  untuk  membangunkan  Bandar
Cassia yang akan melibatkan aktiviti  perindustrian, perniagaan, perkhidmatan,
pusat  pentadbiran  dan  perumahan.  Selain  daripada  Business  Process
Outsourcing  (BPO)  Prime  di  Bayan  Baru,  pembangunan  International  Golf
Resort, IKEA dan Taman Tema, pembangunan Bandar Cassia dijangka menarik
penyertaan  pelabur-pelabur  luar  dan  dalam  negara  dan  dijangka  akan
mewujudkan 30,000 pekerjaan berpendapatan tinggi (high paying job).

(b) Meningkatkan Pelaburan

Dalam  bidang  perindustrian,Perbadanan  Pembangunan  Pulau  Pinang  (PDC)
melalui  penjualan  tanah  kepada  pelabur-pelabur  tempatan  dan  asing,  telah
meningkatkan nilaian pelaburan kepada RM3.16 bilion dengan sasaran tawaran
pekerjaan berjumlah 11,009 jawatan di  pelbagai peringkat.  Dengan kehadiran
pelaburan  syarikat  asing  (MNCs)  seperti  Sandisk  Storage,  Bose  Systems,
Classa  Ind,  Vitrox  Tech  dan  Atotech  telah  memberi  impak  besar  kepada
perkembangan  ekonomi  dan  penyediaan  peluang  pekerjaan  kepada  rakyat
Pulau Pinang. 

(c) Mempelbagaikan Jenis Pekerjaan

Di  samping  meningkatkan  jumlah  pelaburan,  langkah-langkah  strategik  juga
diambil untuk mempelbagaikan jenis pekerjaan, terutamanya pekerjaan bernilai

tinggi  (high  value  jobs)  seperti  advanced  manufacturing dalam  sektor
pembuatan,  reka  bentuk  dan  pembangunan.  Dari  segi  perniagaan,  sektor
Perkhidmatan Perniagaan Global (Global Business Services) seperti kewangan,
perkhidmatan  penyumberan  luar,  teknologi  maklumat  dan  sumber  manusia
merupakan sektor baru yang diperkenalkan.  

(d) Memperkenalkan Program Penang @CAT

Selain  daripada  itu,  satu  program  baru  dinamakan  “Penang  Accelerator  for
Creative, Analytics & Technology (@CAT)” telah dilancarkan bagi golongan yang
ingin  menceburi  bidang  perniagaan  sebagai  perintis  pemula  niaga
(entreprenuer).  Program ini  bertujuan  untuk  membantu  usahawan  kecil  yang
terlibat  di  dalam bidang kreatif  animasi,  analisis  dan teknologi  ataupun yang
terlibat di dalam sektor “Internet of Things”(IOT). 

Kerajaan  Negeri  turut  melaksanakan  program-program  bagi  mengalakkan
keusahawanan di kalangan rakyat Pulau Pinang khususnya bagi golongan muda dan
belia. Antara program-program yang dilaksanakan adalah seperti berikut : 

(a) Projek Titian Saksama Rakyat (PTSR) 

Kerajaan Negeri melalui Perbadanan Pembangunan Pulau Pinang (PDC) juga
telah  melaksanakan  Projek  Titian  Saksama Rakyat  (PTSR)  yang  merupakan
program mikrokredit yang memberikan pinjaman kepada peniaga-peniaga kecil
untuk  membantu  usahawan  tempatan,  penganggur  dan  golongan  rakyat
berpendapatan  rendah  untuk  menceburi  bidang  perniagaan.  Sehingga  bulan
April 2017, sebanyak RM11.71 juta telah diagihkan kepada seramai 2,540 orang
usahawan. 

(b) Tabung Usahawan Tani Muda (TUTM) Negeri Pulau Pinang 

Kerajaan Negeri telah memperkenalkan Tabung Usahawan Tani Muda (TUTM)
Negeri Pulau Pinang yang memberi dorongan kepada golongan belia termasuk
para graduan untuk menjadikan sektor industri  asas tani sebagai kerjaya dan
berpotensi  sebagai  punca  pendapatan  yang  lumayan.  Peruntukan  sebanyak
RM500,000  telah  disediakan  di  mana  sehingga  bulan  April  2017,  sebanyak
RM330,000 telah diagihkan kepada 66 orang usahawan tani untuk menikmati
kemudahan kredit ini.

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

8. (i) Berapakah kilang haram yang masih beroperasi di dalam DUN Sungai Dua? Nyatakan
lokasi dan syarikat yang menjalankan kegiatan ini? 

(ii) Apakah usaha yang diambil bagi memastikan semua kilang haram ini dipulihkan? 

(iii) Bilakah sasaran yang diletakkan agar kilang haram di DUN Sungai Dua akan dipulihkan
sepenuhnya? 

Y.A.B. Ketua Menteri:

8. (i) Sebanyak 27  kilang  haram   masih  beroperasi  di  KADUN  Sungai  Dua.  Maklumat
terperinci syarikat dan lokasi adalah seperti di Lampiran A.

(ii) Majlis Perbandaran Seberang Perai (MPSP) telah mengambil pelbagai inisiatif antaranya
adalah menjalankan program pemutihan dan penyediaan Garis Panduan Baharu bagi
membolehkan kilang-kilang ini  dilesenkan. Garis  panduan tersebut dijangka siap pada
bulan Ogos 2017. 

(iii) MPSP mensasarkan kilang-kilang haram khususnya di KADUN Sungai Dua dipulihkan
sepenuhya pada tahun 2018.

RUJ. LAMPIRAN A (NO. 8)

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

9. (i) Berapakah  jumlah  pengunjung  dan  jumlah  bahan/koleksi  yang  dipinjam  daripada
Perpustakaan Negeri / Perpustakaan Desa setiap tahun? 

(ii) Apakah kriteria penentuan judul buku dan bahan rujukan yang dibeli untuk Perpustakaan
Negeri / Perpustakaan Desa? 

Y.A.B. Ketua Menteri:

9. (i) Jumlah bilangan pengunjung Perbadanan Perpustakaan Awam Pulau Pinang (PPAPP)
bagi tahun 2016 adalah seramai 1.46 juta orang dan statistik pinjaman bagi tahun 2016
adalah sebanyak 724,535 koleksi.  Secara puratanya, jumlah pengunjung PPAPP bagi
tempoh 5 tahun iaitu mulai  2012 hingga 2016 adalah seramai 1.36 juta orang setiap
tahun. Manakala, purata pinjaman koleksi bagi tempoh 5 tahun adalah 775,000 koleksi.
Pecahan terperinci bagi tempoh 5 tahun adalah seperti di Lampiran A.

(ii) Kriteria penentuan pembelian judul buku dan bahan rujukan yang dibeli  oleh PPAPP
adalah berdasarkan Polisi Pemilihan Bahan-bahan Perpustakaan Tahun 2014. Polisi ini
telah dibangunkan oleh PPAPP dan ianya adalah selaras dengan Dasar Pembelian &
Pendokumentasian  Bahan  Monograf  &  Bahan-Bahan  Bercetak  Lain  Perpustakaan
Negara  Malaysia.  Polisi  ini  merupakan  garis  panduan  yang  diguna  pakai  dalam
pemilihan bahan-bahan perpustakaan untuk koleksi PPAPP. Koleksi bahan bacaan terdiri
daripada Koleksi Pulau Pinang (KPP), Koleksi Khas Malaysia (KKM), Koleksi Khas (KK),
Koleksi Rujukan dan Koleksi Pinjaman. Dengan berpandukan kepada Polisi ini, PPAPP
akan dapat mengadakan satu koleksi  yang lengkap dan bermutu bagi menggalakkan
aktiviti pembacaan selain menampung keperluan penerangan serta penyelidikan dalam
kalangan  rakyat  Negeri  Pulau  Pinang.  Disamping  itu,  terdapat  juga  Jawatankuasa
Pemilihan,  Hapus Kira  dan Sebut  Harga PPAPP yang terdiri  daripada Ahli  Lembaga
PPAPP akan turut memantau proses perolehan koleksi. Jawatankuasa ini akan membuat
penilaian dari semasa ke semasa bagi memastikan polisi tersebut terus kekal relevan.

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

10. (i) Nyatakan  jumlah  tindakan  yang  dikeluarkan  kepada  premis  atau  kilang  yang
menyebabkan pencemaran udara dan air di Pulau Pinang pada tahun 2014 dan 2015. 

(ii) Apakah tindakan yang dikenakan kepada pemilik premis atau kilang yang melakukan
pencemaran udara dan air? 

Y.A.B. Ketua Menteri:

10. (i) Jabatan Alam Sekitar  Negeri  Pulau Pinang (JAS)  telah mengeluarkan  sebanyak 483
kompaun dan mengambil empat (4) tindakan mahkamah ke atas premis atau kilang yang
menyebabkan pencemaran udara dan air di Pulau Pinang pada tahun 2014 dan 2015.

(ii) Pemilik  premis atau kilang yang terbukti  melakukan pencemaran udara dan air  telah
dikenakan tindakan perundangan seperti kompaun dan dakwaan di mahkamah mengikut
peruntukan di bawah Akta Kualiti Alam Sekeliling 1974.

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

11. (i) Nyatakan  semua  jawatan  yang  dipegang  oleh  Y.A.B  Ketua  Menteri  dalam  badan
berkanun, anak-anak syarikat dan agensi-agensi lain? 

(ii) Berapakah jumlah gaji, elaun dan segala kemudahan yang diterima oleh Y.A.B Ketua
Menteri untuk setiap jawatan yang dipegang? 

Y.A.B. Ketua Menteri:

11. Maklumat yang dipohon oleh Yang Berhormat adalah seperti di  Lampiran A. Elaun tetap tidak
dinaikkan sejak 2008 dan kekal pada tahap yang ditetapkan oleh Kerajaan lama. 

RUJ. LAMPIRAN A (NO. 11)

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

12. (i) Berapakah pendapatan negeri melalui pelaburan? Senaraikan pendapatan ini dari tahun
2008 hingga 2016. 

(ii) Apakah faktor yang boleh meningkatkan pendapatan negeri melalui pelaburan? 

(iii) Apakah usaha kerajaan untuk meningkatkan pendapatan negeri melalui pelaburan? 

Y.A.B. Ketua Menteri:

12. (i) Sebagai  usaha  untuk  menambah  pendapatan,  Kerajaan  Negeri  telah  melakukan
beberapa pelaburan dari  lebihan kewangan Kerajaan Negeri.  Pelaburan ini  dilakukan
melalui pembelian saham, simpanan tetap dan pelaburan oleh pengurusan dana. Jumlah
pendapatan  negeri  melalui  pelaburan-pelaburan  ini  dari  2008  hingga  2016  adalah
sebanyak RM512,146,245.04. Pecahan pendapatan tahunan sepanjang tempoh tersebut
adalah seperti  di Lampiran A.

(ii) Faktor-faktor  yang  boleh  meningkatkan  pendapatan  negeri  melalui  pelaburan  adalah
meliputi kestabilan ekonomi global serantau dan nasional, ketersediaan sumber tenaga
kerja  mahir  dan  berpengetahuan,  infrastruktur  yang  lengkap  untuk  menjalankan
perniagaan,  kemudahan  bandaraya  perniagaan  untuk  menarik  minat  pekerja  untuk
tinggal  di  bandaraya  tempat  bekerja.  Selain  itu,  pendapatan  negeri  juga  boleh
ditingkatkan dengan mengambil kira pelaburan yang memberikan keuntungan tertinggi
dari segi tawaran kadar faedah serta pasaran saham yang stabil dengan risiko paling
minimum.

(iii) Kerajaan Negeri Pulau Pinang mengambil pendekatan untuk sentiasa memilih pelaburan
yang  menjamin  pelaburan  pokok  serta  berisiko  rendah.  Penelitian  terhadap
perbandingan  kadar  faedah  tertinggi  dari  institusi  kewangan  akan  dibuat  sebelum
sesuatu  pelaburan  diteruskan.  Pemantauan  sentiasa  dibuat  ke  atas  saham-saham
syarikat tersiar harga bagi memastikan pulangan yang tinggi kepada Kerajaan Negeri. 

RUJ. LAMPIRAN A (NO. 12)

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

13. (i) Sehingga kini apakah tindakan Kerajaan Negeri Pulau Pinang dalam pelaksanaan dasar
sekurang-kurangnya 30% penglibatan wanita dalam pembuat keputusan? 

(ii) Berapakah  bilangan  wanita  yang  dilantik  menjadi  Ahli  Majlis,  Pengerusi  dan  Ahli
Jawatankuasa Kemajuan dan Keselamatan Kampung, Ketua Komuniti Cina / India bagi
tahun 2016?

Y.A.B. Ketua Menteri:

13. (i) Kerajaan Negeri dengan kerjasama Penang Women’s Development Corporation (PWDC)
telah mengambil pendekatan strategik untuk memastikan pelaksanaan dasar mencapai
sasaran sekurang-kurangnya 30% penglibatan wanita dalam pembuat keputusan seperti
berikut:

(a) Kepimpinan Wanita Pada Peringkat Jawatankuasa Kemajuan dan Keselamatan
Komuniti (JKKK) 

Pada peringkat  JKKK,  Kerajaan  Negeri  telah  menerima pakai  dasar  bahawa
setiap JKKK wajib mempunyai sekurang-kurangnya seorang wanita pada tahun
2017,  diikuti  dengan  3  orang  wanita  pada  tahun  2019  dan  seterusnya
penambahan kepada sekurang-kurangnya 5 orang wanita ataupun 30% wanita
pada tahun 2021. JKKK yang tidak memenuhi syarat tersebut tidak akan diberi
pengiktirafan penubuhan.  

Untuk  merealisasikan  objektif  dasar  tersebut,  Penang Women’s  Development
Corporation (PWDC) akan mengenalpasti faktor-faktor yang akan menyumbang
kepada  penyertaan  wanita  dalam JKKK,  di  samping  menyediakan  kumpulan
bakat (‘talent pool’) yang sedia untuk berkhidmat di JKKK.  

PWDC  juga  menjalankan  kursus-kursus  kepimpinan  serta  mengaktifan
penglibatan wanita setempat melalui aktiviti-aktiviti anjuran Briged Wanita. 

(b) Program Kepimpinan Wanita di Peringkat Kerajaan Tempatan 

Bagi  mengarusperdanakan  gender  di  peringkat  Kerajaan  Tempatan,  Majlis
Bandaraya  Pulau  Pinang  (MBPP)  dan  Majlis  Perbandaran  Seberang  Perai
(MPSP)  telah  menggubal  KPI  yang  berasaskan  gender.  Pada  tahun  2017,
kedua-dua  Pihak  Berkuasa  Tempatan  (PBT) telah  mengatur  langkah  untuk
merealisasikan pelan tindakan ini dengan kerjasama PWDC. 

KPI yang telah dipersetujui oleh pihak PBT untuk dilaksanakan pada tahun 2017
adalah: 

• Garis  Panduan  Gender  yang  akan  dimaktubkan  dalam  proses  kerja
pengurusan dan perkhidmatan PBT; 

• Pengumpulan  data  berdasarkan  pecahan gender  supaya  pemantuan,
penilaian serta tindakan PBT dapat dilakukan berdasarkan pendekatan
gender analysis; 

• Penginstitusian program kesedaran gender untuk semua Ahli Majlis dan
Ketua Jabatan PBT; dan 

• Memastikan 30% penyertaan wanita dalam jawatan pembuat keputusan.

(c) Usaha Meningkatkan Penyertaan  Wanita  dalam Struktur  Politik  Negeri  Pulau
Pinang 

Persidangan Kebangsaan Gender dan Pembaharuan Sistem Pilihanraya yang
telah diadakan pada bulan Ogos 2016 telah mengenalpasti struktur sedia ada
sebagai satu faktor penghalang kepada penyertaan wanita dalam arena politik.
PWDC telah mula mengorak langkah untuk meneliti sistem yang lebih progresif
bagi  penyertaan  wanita  dalam  politik.  Di  samping  itu,  PWDC  juga  telah
melancarkan  buku  untuk  mengarusperdanakan  kempen  peningkatan
penglibatan wanita dalam bidang politik dan menyumbang dalam menentukan
arah tuju negeri Pulau Pinang khususnya dan Malaysia umumnya. 

(ii) Seramai lapan (8) orang wanita telah dilantik menjadi Ahli Majlis pada tahun 2016 dan 11
orang wanita pada tahun 2017. Bagi tahun 2016 lima (5) daripada 24 Ahli Majlis MBPP
atau 20.8% adalah wanita. Manakala 3 daripada 24 Ahli Majlis MPSP atau 12.5% adalah
wanita. Bagi tahun 2017 pula lapan (8) daripada 23 Ahli Majlis MBPP atau 30% adalah
wanita. Manakala tiga (3) daripada 24 Ahli Majlis MPSP atau 12.5% adalah wanita.

Bagi  penglibatan  wanita  dalam Jawatankuasa  Kemajuan  dan  Keselamatan  Komuniti
(JKKK)  pula,  19  ataupun  6.35%  daripada  299  JKKK  telah  melantik  wanita  sebagai
Pengerusi. Manakala 863 ahli daripada 4163 atau 20.7% ahli JKKK adalah wanita.

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

14. (i) Senaraikan lokasi tapak pembuangan sampah sisa binaan dan industri di negeri Pulau
Pinang? 

(ii) Apakah  perancangan  jangka  masa  panjang  Kerajaan  Negeri  Pulau  Pinang  untuk
menyelesaikan masalah sampah haram dari sisa binaan dan industri?  

Y.A.B. Ketua Menteri:

14. (i) Di Negeri  Pulau Pinang terdapat  37 buah premis  dilesenkan oleh Jabatan Alam
Sekitar  Negeri  Pulau  Pinang  untuk  menjalankan  aktiviti  pemerolehan  kembali
(recovery activity) bahan buangan industri yang tertakluk di bawah Jadual Pertama,
Peraturan-Peraturan  Kualiti  Alam  Sekeliling  (Buangan  Terjadual)  2005.  Senarai
premis-premis adalah seperti di Lampiran A.

Terdapat tiga (3) lokasi pembuangan sisa binaan dalam Negeri Pulau Pinang iaitu :

(a) Tapak Pelupusan Sampah Jelutong, Pulau Pinang. 

(b) Stesen Pemindahan Ampang Jajar, Seberang Perai Tengah. 

(c) Tapak Pelupusan Pulau Burung, Seberang Perai Selatan.

(ii) Antara perancangan jangka masa panjang bagi pengurusan sisa binaan adalah 
seperti berikut:

(a) Menggubal Garis Panduan Pengurusan Sisa di tapak pemajuan. 

(b) Mensyaratkan kewajipan pengasingan sisa kepada pemajuan di tapak 
binaan. 

(c) Penyediaan resource recovery facility bagi sisa binaan.

(d) Mewujudkan lokasi khas bagi pembuangan sisa binaan (C&D) di Seberang 
Perai.

RUJ. LAMPIRAN A (NO. 14)

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

15. (i) Apakah tindakan Kerajaan Negeri  Pulau Pinang ke atas kumpulan ajaran sesat yang
masih aktif beroperasi di Pulau Pinang? 

(ii) Apakah  bentuk  pencegahan  atau  program  yang  dilaksanakan  oleh  Kerajaan  Negeri
Pulau Pinang untuk membanteras dan melumpuhkan ajaran ini sehingga ke akar umbi? 

Y.A.B. Ketua Menteri:

15. (i) Kes yang melibatkan ajaran sesat yang dilaporkan akan disiasat dan jika terdapat bukti-
bukti yang kukuh tindakan akan diambil di bawah Enakmen Kesalahan Jenayah Syariah
Negeri Pulau Pinang 1996 yang memperuntukkan kesalahan-kesalahan berkaitan akidah
seperti berikut :-

(a) Seksyen 3 - Pemujaan salah; 

(b) Seksyen 4 – Doktrin palsu; 

(c) Seksyen 5 - Mengembangkan doktrin agama; dan 

(d) Seksyen 6 – Dakwaan palsu.  

(ii) Dalam  usaha  menangani  penyebaran  dan  pengamalan  ajaran  sesat  di  negeri  ini,
Jabatan Hal  Ehwal  Agama Islam Pulau Pinang (JHEAIPP) telah mengambil  tindakan
awal  dengan melakukan  pemantauan  dan  risikan  terhadap mana-mana ajaran  sesat
yang  dikesan  .  JHEAIPP  juga  menjalin  kerjasama  dengan  agensi  seperti  Jabatan
Kemajuan Islam Malaysia (JAKIM), Polis Diraja Malaysia (PDRM), Majlis Keselamatan
Negara  (MKN),  Suruhanjaya  Komunikasi  dan  Multimedia  (SKMM)  serta  Jabatan
Mufti  Negeri  bagi  memastikan  tindakan  pencegahan  dan  penguatkuasaan  lebih
teratur  dan  berkesan.  Di  samping  itu,  langkah-langkah  pencegahan  yang  turut
dilaksanakan  oleh  JHEAIPP  termasuklah  mengadakan  program-program
penerangan dan pemahaman berkaitan ajaran sesat dan ajaran yang meragukan
kepada  segenap  lapisan  masyarakat  melalui  khutbah  Jumaat  dan  kuliah-kuliah
agama khususnya di masjid dan surau. Melalui program penerangan dan kesedaran
seumpama ini masyarakat juga digesa supaya dapat menyalurkan maklumat kepada
JHEAIPP mengenai ajaran-ajaran yang menyimpang daripada akidah agar tindakan
penguatkuasaan dapat diambil . 

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

16. Terdapat  beberapa  kilang  daripada  luar  negara  telah  menutup  operasinya  di  Pulau  Pinang.
Apakah langkah yang diambil oleh Kerajaan Negeri Pulau Pinang dalam mengatasi masalah ini
dan menyelesaikan isu pemberhentian pekerja/pengangguran? 

Y.A.B. Ketua Menteri:

16. Pulau Pinang telah menyaksikan  beberapa kilang daripada luar negara menutup operasinya di
sini.  Walau  bagaimanapun,  masih  terdapat  pelaburan  baharu  yang  mewujudkan  peluang

pekerjaan di negeri ini. Berdasarkan laporan MIDA, pekerjaan baharu pada tahun 2015 dan 2016
adalah  masing-masing  berjumlah  18,725  dan  10,816  orang  melalui  pelaburan  dalam sektor
pembuatan. Pada keseluruhannya, kadar pengangguran Pulau Pinang masih rendah, iaitu hanya
2.1% pada tahun 2016. Kadar ini adalah kadar kedua terendah antara negeri-negeri di Malaysia.

Antara  usaha  yang  dilaksanakan  oleh  Kerajaan  Negeri  Pulau  Pinang  untuk  mengatasi  isu
pemberhentian pekerja/pengganguran adalah seperti berikut:

(i) Melaksanakan strategi untuk menarik pelabur baru dan pada masa sama mengekalkan
pelabur  sedia  ada  seperti  melancarkan  'Information  Technology  Business  Process
Outsourcing (IT-BPO) Hub' di Bayan Lepas untuk menarik pemain global dalam industri
Shared Services Outsourcing melabur di Pulau Pinang;

(ii) Bekerjasama dengan agensi kerajaan pusat seperti MIDA bagi perkara berkaitan dengan
penawaran  insentif  negara  kepada  pelabur  yang  kompetetif  berasaskan  benchmark
antarabangsa dan TalentCorp untuk menarik “diaspora” Malaysia di luar negara;

(iii) Menambahbaik  infrastruktur  secara  berterusan  bagi  taman-taman  perindustrian  dan
teknologi  yang bertaraf  antarabangsa termasuk membangunkan perkampungan  Small
Medium Industry yang lengkap dengan semua kemudahan utama juga dibangunkan di
kawasan yang sama;

(iv) Menyediakan  fasilitasi  kepada  pelabur  supaya  membantu  dalam  "ease  of  doing
business" dan  juga  bekerjasama  dengan  semua  pihak-pihak  berkepentingan  dalam
memastikan kos untuk menjalankan perniagaan "cost  of  doing business"  di  negeri  ini
kekal kompetitif;

(v) Memberikan  tumpuan  kepada  kekuatan  Pulau  Pinang  dalam  bidang  Elektronik  dan
Elektrikal serta kebolehan mempelbagaikan aktiviti industri seperti pembuatan peralatan
perubatan, sains kesihatan, aeroangkasa dan avionic dan teknologi LED; dan 

(vi) Menggalakkan  pembangunan  usahawan  tempatan  melalui  program  perintis  pemula
niaga yang dinamakan "Penang Accelerator  for  Creative,  Analytics  & Technology (@
CAT)".

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

17. Jumlah RM31.93 juta telah disediakan untuk projek/program tarikan pelancongan dan warisan
bagi tahun 2016. Senaraikan secara terperinci bentuk program yang telah dilaksanakan sehingga
Disember 2016 dan jumlah yang telah dibelanjakan. 

Y.A.B. Ketua Menteri:

17. Kerajaan Negeri telah menyediakan peruntukan berjumlah RM31.93 juta untuk projek/program
tarikan  pelancongan  dan  warisan  bagi  tahun  2016.  Daripada  jumlah  tersebut,  sejumlah
RM19,947,434.34 telah dibelanjakan bagi pelaksanaan projek/program berikut:

Bil. Projek / Program Perbelanjaan (RM)

1 Kumpulan Kebudayaan

• Pembayaran  gaji  dan  elaun  Kumpulan
Kebudayaan

833,963.73

2 Jawatankuasa MMK Warisan

• Penganjuran George Town Festival 2016
1,500,000.00

3 Jawatankuasa MMK Kesenian & Kebudayaan

• Program Sambutan Tahun Baru Cina 2016

• Program George Town Heritage Celebration 2016

• Interactive Map

• Kaki Lima Short Film Competition 2016

700,080.00

• Specialization Workshop on Sustainable Tourism

• ICOMOS Malaysia Children Art Competition

• Exhibition of Czech Republic Castles Photos

4 Jawatankuasa MMK Pelancongan

• Penajaan program-program pelancongan

• Promosi pelancongan

2,638,700.00

5 Penang Global Tourism Sdn. Bhd.

• Program Hot Air Balloon Fiesta

• Penang Anime Matsuri – Summer

Party

• World Travel Mart Connect Asia

• Last Friday,  Saturday & Sunday (LFSS) [George
Town Literary Festival]

• Mini Hot Air Balloon

• Promosi  pelancongan dengan kempen taktikal  di
13 buah negara

• Insentif penerbangan terus ke Pulau Pinang

• Inisiatif pelancongan pendidikan (PCET)

• Inisiatif pelancongan kesihatan (PMED)

• Program Heritage Walk and Tour

• Pameran  pelancongan  dan  misi-misi  jualan
seperti  di  ITB Berlin,  ITE Hong Kong, ITE Ho
Chi Minh 

• Program-program promosi pelancongan

7,36,300.00

6 Pesta Perahu Antarabangsa Pulau Pinang 300,000.00

7 Pesta Pulau Pinang 330,000.00

8 Pejabat Warisan Dunia George Town

• Perbelanjaan operasi GTWHI

1,500,000.00

9 Pembangunan Warisan GTWHI

• Pembangunan warisan tak ketara (PO-TE-HI)

• Pembangunan warisan ketara

• Dokumentasi warisan

• Pembaikan jeti-jeti klan di Pengkalan Weld

• Kemaskini inventori bangunan warisan

• Program-program pembangunan warisan

2,338,986.28

10 Pembangunan Pelancongan

• Pameran antarabangsa

383,385.60

• Pembangunan Guar Kepah

11 Kemajuan Bukit Bendera

• Kerja-kerja pembangunan Bukit Bendera

1,701,569.39

12 Membesarkan Muzium & Balai Seni Lukis

• Kerja-kerja naik taraf Muzium & Balai Seni Lukis
Pulau Pinang

359,449.34

13 Program Lain

• United Buddy Bears Penang

750,000.00

JUMLAH RM19,947,434.34

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

18. Semasa  pemerintahan  Barisan  Nasional,  pengusaha-pengusaha  akuakultur  memperolehi
bantuan benih ikan (RM80,000.00) dan insentif tuaian ternakan bernilai RM0.50/kg. Mengapakah
program ini tidak diteruskan dalam membantu penternak ikan dan meningkatkan pengeluaran
ikan? 

Y.A.B. Ketua Menteri:

18. Program Dasar Jaminan Bekalan Makanan yang dimulakan pada tahun 2008 telah dihentikan
pada 2010 ekoran  ketiadaan  peruntukan  kewangan daripada  Kerajaan  Persekutuan.  Melalui
program  ini,  selain  benih  ikan/udang,  penternak  diberikan  insentif  bagi  setiap  kilogram
ikan/udang  yang  dihasilkan.  Namun,  Jabatan  Perikanan  Negeri  (JPN)  masih  memberikan
bantuan  kepada  pengusaha  akuakultur  melalui  program  berbentuk  touch  point termasuklah
khidmat  nasihat  serta  latihan kepada para penternak,  bantuan benih  dan makanan rumusan
(pellet ikan) serta pengenalan spesis-spesis ikan yang berkualiti.

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

19. Projek pembangunan semula kawasan Ujung Batu,  Bagan Dalam dengan rumah kos rendah
sebagai  gantian  kepada  penduduk  sejak  2009  masih  belum  dibina.  Adakah  benar
projek/kawasan  ini  telah  diserahkan  kepada  pemaju  swasta  untuk  dimajukan  dengan
pembangunan bercampur? 

Y.A.B. Ketua Menteri:

19. Kerajaan  Negeri  telah  mengarahkan  pihak  Perbadanan  Pembangunan  Pulau  Pinang  (PDC)
untuk menguruskan proses tender pemajuan tanah Kerajaan di Ujung Batu seluas 13.235 ekar,
Seksyen 4, Bandar Butterworth, Seberang Perai Utara secara penswastaan atau  Request for
Proposal (RFP)  dengan  syarat  bahawa  setiap  keluarga  akan  diberikan  gantian  rumah  kos
rendah. Tawaran telah dibuka pada 2 September 2014 di mana sebanyak tiga (3) buah syarikat
telah mengemukakan cadangan. Selanjutnya, Majlis Mesyuarat Kerajaan (MMK) pada 23 April
2015  telah  meluluskan  pelantikan  penender  yang  berjaya.  Namun,  penender  tersebut  telah
menarik diri.

Sehingga  kini,  tapak  tersebut  masih  belum  diserahkan  kepada  mana-mana  pihak  untuk
dimajukan. Usaha sedang dijalankan oleh PDC untuk mengenal pasti pemaju yang sesuai dan
berkeupayaan  mematuhi  syarat-syarat  RFP  sedia  ada.  Antara  syarat  tersebut  termasuk
keperluan pembinaan 600 unit Rumah Mampu Milik 'A' (kos rendah) untuk penempatan semula
setinggan di atas tapak dan pemohon-pemohon dari kalangan rakyat tempatan.

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

20. (i) Nyatakan  prestasi  kewangan  Penang  Global  Tourism  Sdn  Bhd  yang  merangkumi
penyata pendapatan, penyata ekuiti pemilik dan penyata aliran tunai bagi tahun 2015
dan 2016.

(ii) Adakah  prestasi  kewangan  tersebut  terbaik  sejak  Penang  Global  Tourism  Sdn  Bhd
diwujudkan?

Y.A.B. Ketua Menteri:

20. (i) Prestasi kewangan Penang Global Tourism Sdn. Bhd. (PGT) yang merangkumi penyata
pendapatan,  penyata ekuiti  dan penyata aliran  tunai  bagi  tahun 2015 adalah seperti
berikut:

Penyata Pendapatan

Perkara RM RM

Pendapatan

Perbelanjaan

Kos Barangan

Perbelanjaan Operasi

Perbelanjaan Pentadbiran

 

Untung / (Rugi) Sebelum Cukai

Cukai

 

 

(20,356)

(8,150,863)

(1,740,477)

 

 

 

9,912,890

 

 

 

 

(9,911,696)

1,194

(1,194)

Untung Bersih Selepas Cukai  0

Penyata Ekuiti

Perkara RM

Modal Saham

Kerugian
Terkumpul

100,003

(100,003)

Jumlah Ekuiti 0

Penyata Aliran Tunai

Perkara RM

Aliran tunai digunakan untuk aktiviti operasi

Aliran tunai dari aktiviti pelaburan

Aliran tunai dari aktiviti pembiayaan

Tambahan / (Kurangan) dalam tunai dan seumpamanya

Tunai dan seumpamanya pada awal tahun

(9,788,827)

(50,212)

9,347,493

(491,546)

1,069,351

Tunai dan seumpamanya pada akhir tahun 577,805

Penyata kewangan PGT bagi tahun 2016 masih dalam proses pengauditan dan belum
dikeluarkan.

(ii) PGT  ditubuhkan  bertujuan  untuk  menggiatkan  aktiviti  promosi  dan  pemasaran  bagi
industri  pelancongan  Pulau  Pinang.  Bagi  melaksanakan  aktiviti-aktiviti  ini,  Kerajaan
Negeri telah menyalurkan peruntukan kepada PGT melalui peruntukan Akaun Amanah
Jawatankuasa Induk Industri  Pelancongan. Memandangkan PGT bukan syarikat  yang
berorientasikan keuntungan,  prestasi  kewangan PGT tidak boleh dijadikan kayu  ukur
untuk menentukan kejayaan PGT.

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

21. (i) Berapakah jumlah peruntukan yang telah dibelanjakan dari tahun 2008 hingga 2016 bagi
Rumah Ibadat Bukan Islam? 

(ii) Berapakah jumlah Rumah Ibadat Bukan Islam yang telah dibantu setiap tahun dari 2008
hingga 2016? 

(iii) Berapakah keluasan tanah yang telah digazetkan kepada Rumah Ibadat Bukan Islam
dari tahun 2008 hingga 2016?

Y.A.B. Ketua Menteri:

21. (i) Tabung Amanah Rumah Ibadat Bukan Islam (RIBI) hanya ditubuhkan pada tahun 2015
selepas diluluskan oleh Majlis Mesyuarat Kerajaan (MMK) pada 9 September 2015. Had
maksima  pembiayaan  untuk  tujuan  penyelenggaraan  dan  pembinaan  setiap  rumah
ibadat adalah sebanyak RM20,000.00. Jumlah peruntukan yang telah dibelanjakan sejak
Tabung RIBI ditubuhkan pada tahun 2015 hingga 2016 adalah sebanyak RM417,393.20.

(ii) Jumlah RIBI yang telah dibantu sejak tahun 2015 hingga 2016 adalah sebanyak 29 buah
dan pecahannya adalah seperti di Lampiran A.

(iii) Kerajaan Negeri tidak pernah menggazetkan tanah untuk RIBI sebaliknya pihak pemaju
yang akan menyerahkan tapak RIBI bagi setiap cadangan pembangunan kepada Pihak
Berkuasa Tempatan (PBT). Jumlah keseluruhan tanah yang telah diperuntukkan sebagai
RIBI melalui Pelan Kebenaran Merancang dari tahun 2008 hingga 2016 masing-masing
adalah  sebanyak  1.4259  hektar  (14.259.13  meter  persegi)  bagi  kawasan  pulau  dan
1.2022 hektar (12,022.414 meter persegi) bagi kawasan Seberang Perai.

RUJ. LAMPIRAN A (NO. 21)

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

22. (i) Apakah  bantuan  yang  disediakan  oleh  Kerajaan  Negeri  untuk  memajukan  industri
penternakan di Pulau Pinang? 

(ii) Nyatakan secara terperinci bantuan yang telah diberikan oleh Kerajaan Negeri  Pulau
Pinang pada tahun 2008 hingga 2016.

Y.A.B. Ketua Menteri:

22. (i) Bantuan yang diberikan oleh Kerajaan Negeri melalui Jabatan Perkhidmatan Veterinar
Pulau  Pinang  (JPVPP)  bagi  memajukan  industri  penternakan  adalah  dalam  bentuk
program pembangunan. Antara program yang telah dibajetkan adalah seperti berikut:

(a) Pembangunan industri ruminan;

(b) Pembangunan perkhidmatan sokongan penternak;

(c) Pembangunan industri nilai tinggi;

(d) Penternakan industri unggas; dan

(e) Program kesihatan dan kebajikan haiwan

(ii) Perincian bantuan yang diberikan mengikut program adalah seperti berikut:

NAMA PROGRAM PERINCIAN BANTUAN

Pembangunan  industri
ruminan

Naiktaraf dan baikpulih kandang ruminan, pemberian peralatan
ternakan  seperti  pam  air  dan  homeplot,  pemberian  baka
ruminan, bantuan pemakanan seperti silage dan blok mineral

Pembangunan
perkhidmatan  sokongan
penternak

Khidmat nasihat, penekanan kepada pensijilan seperti Amalan
Kebersihan  Veterinar  Yang  Baik  (GVHP),  pensijilan  MyGAP,
khidmat rundingcara pembangunan industri ternakan

NAMA PROGRAM PERINCIAN BANTUAN

Pembangunan  industri  nilai
tinggi

Pembangunan  industri  walit  seperti  humidifier  dan  effective
microb (EM), bantuan peralatan dan kursus kepada usahawan
asas tani

Penternakan  industri
unggas

Pemberia  baka  unggas,  naiktaraf  dan  baikpulih  kandang,
pemberian peralatan ternakan seperti bantuan dedak

Program  kesihatan  dan
kebajikan haiwan

Pemvaksinan  penyakit  ternakan  seberti  penyakit  kuku  dan
mulut  (FMD),  vaksin  unggas,  perkhidmatan  kawalan
pencemaran lapangan

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

23. (i) Sila butirkan semua pinjaman daripada Kerajaan Negeri kepada badan berkanun, Pihak
Berkuasa Tempatan (PBT), anak syarikat dan lain-lain yang masih belum dibayar balik
dengan  sepenuhnya  termasuk  jumlah  pinjaman,  kadar  faedah  dan  tempoh  untuk
bayaran balik. 

(ii) Sila butirkan semua pinjaman yang tidak dapat dikutip balik.

Y.A.B. Ketua Menteri:

23. (i) Butir-butir  pinjaman  Kerajaan  Negeri  kepada  Badan  Berkanun,  PBT,  anak  syarikat
Kerajaan Negeri dan lain-lain adalah seperti di Lampiran A.

(ii) Sehingga tahun 2017, tiada pinjaman yang tidak berjaya dikutip balik kerana kesemua
peminjam berkenaan telah menjelaskan bayaran anuiti  seperti  yang dinyatakan dalam
jadual  bayaran  balik  melalui  perjanjian  pinjaman  masing-masing.  Dua  (2)  pinjaman
daripada Kerajaan Negeri kepada Majlis Perbandaran Seberang Perai (MPSP) masing-
masing sebanyak RM20 juta dan RM20.5 juta belum dibuat kutipan balik kerana masih
lagi dalam tempoh penangguhan.

RUJ. LAMPIRAN A (NO. 23)

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

24. (i) Sila kemukakan jumlah kes rogol, kes masalah rumahtangga yang dilaporkan di Negeri
Pulau Pinang dalam tempoh 2013-2016. 

(ii) Apakah langkah-langkah pencegahan yang telah dan akan diambil? 

(iii) Apakah bantuan yang diberikan kepada mangsa-mangsa penderaan? 

Y.A.B. Ketua Menteri:

24. (i) Sejumlah 356 kes rogol dan 1125 kes masalah rumahtangga telah dilaporkan di Negeri
Pulau Pinang bagi tempoh 2013 hingga 2016 seperti perincian berikut:

Tahun/Kes 2013 2014 2015 2016

Rogol 115 100 76 65

KRT 241 320 304 260

Jumlah 356 420 380 325

 

*Sumber dari PDRM

KRT – Keganasan Rumahtangga

(ii) Usaha  Kerajaan  Negeri  untuk  mencegah  kejadian  rogol  dan  masalah  rumahtangga
adalah seperti berikut:

(a) Menjalankan pelbagai program untuk meningkatkan kesedaran berkenaan isu

keganasan dan kesaksamaan gender melalui program ‘Outreach’ yang bertumpu
golongan  dewasa,  remaja  dan  juga  kanak-kanak.  Program  khusus  untuk
golongan remaja lelaki serta kanak-kanak lelaki juga diadakan;

(b) Menganjurkan  kempen  ‘Penang  Goes  Orange’  (PGO)  sejak  tahun  2015.
Kempen PGO merupakan kempen awam yang bertujuan untuk meningkatkan
kesedaran awam berkenaan pelbagai isu keganasan berasaskan Gender Based
Violence (GBV) dan usaha menghentikan keganasan ini. Isu keganasan rumah
tangga dan rogol merupakan antara isu di bawah GBV; dan 

(c) Menubuhkan  Pasukan  Perlindungan  Kanak-kanak  dan  Pasukan  Kebajikan
Kanak-kanak di setiap daerah. Melalui program ini pelbagai aktiviti pencegahan
diterapkan  di  kalangan  kanak-kanak,  keluarga  dan  komuniti  seperti  Program
Safe and Protect, Sahabat Bijak Di  Sekolah,  Kempen Hak Kanak-kanak dan
Kempen Sentuhan Selamat Dan Tidak Selamat. 

(iii) Kerajaan Negeri melalui Jabatan Kebajikan Masyarakat (JKM) akan membantu mangsa
dari segi ;

(a) Menyediakan khidmat nasihat dan kaunseling; 

(b) Memberikan kesedaran advokasi; 

(c) Menyediakan dan merujuk mangsa ke tempat yang selamat; 

(d) Merujuk mangsa kepada agensi kerajaan dan NGO yang berkaitan;

(e) Menjalankan  tindakan  penguatkuasaan  di  bawah  Akta  Keganasan  Rumah
Tangga  dan  membantu  mendapatkan  "Interim  Protection  Order"  (IPO)  atau
Protection Order (PO) dengan pihak mahkamah; dan 

(f) Memberikan bantuan kebajikan atau kewangan segera kepada mangsa-mangsa
yang memerlukan.

PDRM Kontinjen Negeri Pulau Pinang pula menyediakan perkhidmatan Kaunseling dan
Runding Cara kepada mangsa dan ahli keluarga yang terlibat dalam kes jenayah rogol.
Pegawai Khidmat Sokongan Mangsa, yang terdiri  daripada Kaunselor berdaftar yang
pakar dalam bidang kaunseling telah ditempatkan di dalam Bahagian D 11, di setiap
kontinjen  di  seluruh  Malaysia  bagi  menggalas  tugas  dan  tanggungjawab  ini  dalam
membantu menangani isu ini.

Kerajaan  Negeri  juga  telah  menjalin  usaha  bersama  dengan  Women’s  Centre  for
Change (WCC) iaitu satu pertubuhan bukan kerajaan (NGO) untuk menubuhkan Pusat
Perkhidmatan  Wanita  (PPW)  di  Seberang  Perai.  PPW  terlibat  dalam  memberikan
perkhidmatan  kepada  mangsa  rogol,  mangsa  keganasan  rumahtangga  dan  mangsa
penderaan. Bantuan yang diberikan PPW kepada mangsa yang terlibat adalah seperti
berikut:

(a) Khidmat kaunseling kepada mangsa dan keluarga;  

(b) Sokongan kepada mangsa di One Stop Crisis Centre; dan 

(c) Membantu mangsa di dalam proses mahkamah.

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

25. (i) Adakah  benar  pada  penghujung  tahun  2016,  PR1MA telah  diberi  kelulusan  pelan
merancang untuk 3 projek melibatkan 4,732 unit rumah mampu milik? 

(ii) Jika ya, di manakah projek-projek berkenaan? 

Y.A.B. Ketua Menteri:

25. (i) Pada tahun 2016, Majlis Bandaraya Pulau Pinang (MBPP) telah meluluskan Kebenaran
Merancang bagi  hanya  dua  projek  Perumahan 1Malaysia  (PR1MA) yang melibatkan
penyediaan sebanyak 2,153 unit kediaman.

(ii) Lokasi kedua-dua projek tersebut adalah seperti berikut:-

(i) PR1MA @ Bukit Gelugor di Lot B, Jalan Lembah/Bukit Gambir oleh Tetuan Ideal

Capital Venture Sdn. Bhd. (905 unit)

(ii) PR1MA @ Batu Feringghi di Lot 10009, 10010, 10011 dan 10012, Jalan Sungai
Satu oleh Tetuan Eastcape Vista Sdn. Bhd. (1,248 unit)

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

26. Isu pencemaran najis khinzir dalam Sungai Kereh. 

(i) Apakah  tindakan  yang  telah  diambil  oleh  Kerajaan  Negeri  Pulau  Pinang  bagi
menyelesaikan isu pelepasan najis khinzir secara terus ke dalam sungai di Kampung
Selamat serta penyelesaian isu pencemaran Sungai Kereh dan Sungai Air Melintas?

Y.A.B. Ketua Menteri:

26. Kerajaan  Negeri  memberi  perhatian  yang  serius  mengenai  sensitiviti  terhadap  isu  ternakan
khinzir  di  Pulau  Pinang.  Justeru  itu,  Kerajaan  Negeri  telah  mengambil  tindakan  dengan
meluluskan Enakmen Penternakan Babi Negeri Pulau Pinang pada 24 November 2016 semasa
Mesyuarat  Kedua Penggal  Keempat  Dewan Undangan Negeri  Ketiga Belas sebagai  kaedah
penyelesaian  jangka  panjang  terhadap  isu-isu  yang  berbangkit  dari  ladang-ladang  ternakan
khinzir konvensional yang beroperasi di Pulau Pinang. Enakmen ini adalah untuk mewajibkan
para penternak mengamalkan Amalan Perladangan Yang Baik (GAHP) dan tukar guna/menaik
taraf  ke  konsep  ladang  tertutup  demi  memastikan  isu-isu  semasa  seperti  pencemaran  dan
kawalan penyakit  dapat diatasi serta meningkatkan tahap  bio-security.  Enakmen Penternakan
Babi Negeri Pulau Pinang akan berkuatkuasa mulai 1 Januari 2018 dan operasi penguatkuasaan
penuh akan bermula pada 1 Januari 2020.

Bagi  penyelesaian  jangka  pendek,  khususnya  bagi  isu  pelepasan najis  khinzir  ke  sungai  di
Kampung Selamat, Kerajaan Negeri telah mengambil pendekatan-pendekatan berikut:- 

(i) pemantauan  secara  berterusan  oleh  Majlis  Perbandaran  Seberang  Perai  (MPSP)  di
setiap ladang di kawasan tersebut serta mengeluarkan notis dan kompaun bagi ladang
yang melanggar syarat-syarat pelesenan oleh MPSP;

(ii) penyiasatan oleh Jabatan Perkhidmatan Veterinar (JPVPP) mengenai punca buangan
sisa  ladang  ke  dalam  sungai  serta  mengarahkan  penternak  untuk  menghentikan
buangan sisa secara terus (direct discharge) ke dalam sungai;

(iii) mengarahkan supaya sisa ternakan disalirkan ke sistem kumbahan ladang sedia ada
dan  dirawat  dengan  Effective  Microbes  (EM) yang  dibekalkan  oleh  JPVPP  bagi
menangani isu pencemaran bau di ladang yang dikenalpasti oleh pihak jabatan; dan

(iv) menetapkan  supaya  bacaan  tidak  melebihi  50  ppm  Biochemichal  Oxygen  Demand
(BOD) bagi pelepasan sisa ladang. Ladang yang merekodkan bacaan BOD melebihi 50
ppm akan disekat kebenaran pemindahan ternakan.

Selain itu, Kerajaan Negeri dengan kerjasama sebuah syarikat swasta akan melaksanakan satu
projek  perintis  Waste  to  Energy  di  Kampung  Selamat.  Projek  perintis  tersebut  akan
menggunapakai teknologi tenaga diperbaharui melalui pembangunan sebuah stesen janakuasa
elektrik  berasaskan  biogas  menggunakan  sisa  buangan  ladang-ladang  ternakan  khinzir  di
Kampung Selamat. Pelaksanaan cadangan projek ini diyakini mampu untuk menyelesaikan isu
pencemaran bau dan air yang telah sekian lama dihadapi di kawasan berkenaan.

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

27. Kawasan Tanah Perkuburan Islam semakin  berkurangan,  apakah langkah yang diambil  oleh
pihak Majlis Agama Islam Pulau Pinang dan Jabatan Hal  Ehwal Agama Islam Pulau Pinang
untuk menyelesaikan isu ini?

Y.A.B. Ketua Menteri:

27. Antara langkah-langkah yang diambil oleh Majlis Agama Islam Negeri Pulau Pinang (MAINPP)
dalam menyelesaikan isu  kekurangan tapak tanah perkuburan  Islam ialah dengan membuat
permohonan pengambilan balik  tanah bagi  tujuan dijadikan sebagai  tapak tanah perkuburan
Islam. Terbaharu adalah permohonan pengambilan balik  tanah yang dibuat pada tahun 2016
melibatkan sebahagian  Lot  35,  Mukim  12,  Daerah  Seberang  Perai  Selatan seluas  0.5  ekar
sebagai tapak perkuburan Masjid Lama Sungai Bakap.

Selain itu, MAINPP juga telah mewujudkan tanah perkuburan Islam berpusat di Sungai Rusa,
Daerah Barat Daya seluas 10.51 ekar, di Paya Keladi, Daerah Seberang Perai Utara seluas 7
ekar dan di Bandar Perda Bukit Mertajam Seberang Perai Tengah seluas 4.51 ekar.

Sehingga kini, kawasan tapak tanah perkuburan Islam di seluruh Negeri Pulau Pinang adalah
seluas 206.95 ekar.

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

28. Berapakah  jumlah  peruntukan  yang  dibelanjakan  oleh  Kerajaan  Negeri  dibawah  Jabatan
Pengairan dan Saliran untuk pembinaan dan pembaikan infrastruktur sawah padi di Negeri Pulau
Pinang dari tahun 2008 hingga 2016?

Y.A.B. Ketua Menteri:

28. Kerajaan Negeri telah memperuntukkan sejumlah RM15,174,050.00 kepada Jabatan Pengairan
Saliran bagi tujuan pembinaan dan pembaikan infrastruktur sawah padi di Pulau Pinang dari
2008 hingga 2016. Jumlah ini merangkumi RM5,447,000.00 bagi pembaikan kerja-kerja kecil,
RM4,667,550.00 bagi Rancangan Tali  Air Kecil, RM1,450,000.00 bagi Jambatan dan Lintasan
dan RM3,609,500.00 bagi  Projek Laluan Ban.  Pecahan mengikut  kategori  dan tahun adalah
seperti di Lampiran A.

RUJ. LAMPIRAN A (NO. 28)

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

29. Sukan Muay Thai semakin diminati oleh golongan belia di Negeri Pulau Pinang. 

(i) Apakah langkah-langkah proaktif yang diambil oleh Kerajaan Negeri dalam membantu
meningkatkan sukan ini? 

(ii) Apakah  badan  sukan  yang  bertanggungjawab  untuk  sukan  Muay  Thai  dan  berapa
banyakkah peruntukan yang disalurkan untuk badan tersebut?

Y.A.B. Ketua Menteri:

29. (i) Sukan  mempertahankan  diri  Muay  Thai  kini  sememangnya  telah  mula  diminati  oleh
golongan belia. Antara langkah proaktif yang dilaksanakan oleh Kerajaan Negeri untuk
mempromosikan sukan ini  adalah dengan mengetengahkan penganjuran sukan ini  di
Kejohanan  Festival  Sukan  Kombat  (FESKOM)  pada  setiap  tahun  melalui  kerjasama
antara  Majlis  Sukan  Negeri  Pulau  Pinang,  pengurusan  Pesta  Pulau  Pinang,  Kelab
Muaythai Gelang Wfight  Pulau Pinang, BoxxTomoi  Malaysia dan Persatuan Muaythai
Pulau Pinang.

(ii) Badan sukan yang bertanggungjawab untuk sukan Muay Thai  di  Pulau Pinang ialah
Persatuan Muaythai Pulau Pinang iaitu sebuah persatuan sukan yang didaftarkan pada
tahun 2013 dan yang bernaung di bawah Majlis Sukan Negeri Pulau Pinang.

Majlis  Sukan  Negeri  Pulau  Pinang  hanya  memperuntukkan  sejumlah  RM32,146.10
kepada persatuan ini pada tahun 2013 sebagai bantuan penganjuran Kejohanan Terbuka
Muay Thai Pulau Pinang 2013 dan bantuan untuk latihan Sukan Muay Thai di Hatyai
Thailand sebagai persiapan untuk Kejohanan Sukan Malaysia XVI Kuala Lumpur 2013. 

Walau  bagaimanapun,peruntukan  tidak  lagi  disalurkan  kepada  persatuan  ini  selepas
tahun 2013 memandangkan Sukan Muay Thai tidak lagi dipertandingkan di kejohanan
Sukan Malaysia. 

Selain itu, persatuan muay thai Pulau Pinang juga tidak menganjurkan sebarang aktiviti
tambahan selepas itu dan tidak mengemukakan sebarang permohonan bajet dari Majlis
Sukan Negeri Pulau Pinang. 

Ahli Kawasan Sungai Dua (YB. Muhamad Yusoff Bin Mohd Noor) bertanya kepada Y.A.B. Ketua
Menteri:

30. Peruntukan  yang  disalurkan  oleh  Jabatan  Kebajikan  Masyarakat  adalah  daripada  Kerajaan
Negeri  dan Kerajaan Persekutuan. Sila berikan pecahan jumlah peruntukan mengikut  agihan
yang disalurkan bagi tahun 2015 dan 2016.

Y.A.B. Ketua Menteri:

30. Peruntukan yang disalurkan oleh Kerajaan Negeri dan Kerajaan Persekutuan kepada Jabatan
Kebajikan Masyarakat pada tahun 2015 dan 2016 adalah seperti berikut:-

Tahun

Peruntukan

Persekutuan

(RM)

Peruntukan Negeri

(RM)

JKM

PROGRAM
AGENDA
EKONOMI

SAKSAMA (AES)

PROGRAM 

i-SEJAHTERA

2015 66,339,260.00 8,172,000.00 3,771,476.00 29,693,200.00

2016 55,486,392.00 8,000,000.00 4,084,593.00 30,630,200.00

JUMLAH 121,825,652.00 16,172,000.00 7,856,069.00 60,323,400.00

84,351,469.00

XV. Ahli Kawasan Permatang Pasir (YB. Dato'  Haji  Mohd. Salleh Bin Man) bertanya kepada
Y.A.B. Ketua Menteri:

1. (i) Nyatakan berapakah peruntukan yang telah disalurkan  oleh Kerajaan Negeri  kepada
pasukan bola sepak Negeri Pulau Pinang pada musim ini. 

(ii) Apakah  langkah  drastik  Kerajaan  Negeri  melalui  EXCO  Sukan  dan  Persatuan  Bola
Sepak Pulau Pinang di  dalam meningkatkan prestasi  dan mutu pasukan bola  sepak
negeri yang kini berada di tempat tercorot di dalam carta Liga Super Malaysia. 

Y.A.B. Ketua Menteri:

1. (i) Sehingga Mac 2017, Kerajaan Negeri telah menyalurkan peruntukan sebanyak RM9 juta
kepada FAP pada musim ini. 

(ii) Langkah drastik yang diambil oleh Kerajaan Negeri dan Persatuan Bola Sepak Pulau
Pinang dalam meningkatkan prestasi dan mutu pasukan adalah seperti berikut:

(a) Membuat  pertukaran  Ketua  Jurulatih  di  mana  hasilnya  dapat  dilihat  apabila
pasukan Liga Super Pulau Pinang berjaya memperoleh kemenangan pertama
ketika menentang Felda United; dan 

(b) Membuat pertukaran beberapa pemain asing/import  pada pertengahan musim
ini.

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

2. Berlaku rusuhan oleh penyokong bola sepak Pulau Pinang di Stadium Negeri Batu Kawan pada
tarikh  12  Februari  2017  ketika  perlawanan  menentang  pasukan  Sarawak  adalah  amat
memalukan  bagi  Negeri  Pulau  Pinang.  Nyatakan  langkah-langkah  tegas  bagi  memastikan
perkara yang memalukan itu tidak berulang di masa hadapan.

Y.A.B. Ketua Menteri:

2. Selepas peristiwa rusuhan pada perlawanan menentang Sarawak pada 12 Februari 2017,
Persatuan Bolasepak Pulau Pinang   (FAP) dengan kerjasama pihak Polis Diraja Malaysia
Pulau  Pinang  (PDRM)  telah  mengambil  langkah  dengan  menambah  bilangan  anggota
keselamatan pada setiap perlawanan di Stadium Negeri Batu Kawan.

Di samping itu, pemeriksaan yang lebih ketat bagi “Body Checking” di setiap pintu masuk ke
stadium dan sebarang penemuan bahan terlarang akan dirampas. Rondaan di sekeliling
stadium oleh pihak PDRM dan juga petugas-petugas Stadium FAP dilakukan dengan lebih
kerap.

Pihak PDRM juga tidak akan teragak-agak melakukan tangkapan ke atas penonton yang
membawa bahan-bahan terlarang terutamanya mercun dan juga suar.

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

3. (i) Apakah langkah Persatuan Sepak Takraw Pulau Pinang (PST) Negeri mempertahankan
kejuaraan  yang dimenangi  oleh  PST Pulau  Pinang dalam kejohanan yang berprestij
seperti kejohanan STL tahun 2016. 

(ii) Apakah program yang telah dan akan dibuat oleh Kerajaan Negeri melalui PST dalam
melahirkan  pelapis  anak  jati  Pulau  Pinang seperti  tekong sepak takraw kebangsaan
Mohd Syahir Rosdi yang menjadi kebanggaan negeri kita di dalam acara sepaktakraw.

Y.A.B. Ketua Menteri:

3. (i) Persatuan  Sepaktakraw Pulau Pinang dengan kerjasama Majlis  Sukan Negeri  Pulau
Pinang  kini  sedang  meneruskan  perancangan  program  latihan  jangka  pendek  dan
jangka  panjang  seperti  yang  dirangka  dalam  Blueprint  Pembangunan  Sukan  Sepak
Takraw Negeri Pulau Pinang 2015 – 2020. Kejayaan program ini dapat dilihat melalui
aksi cemerlang pasukan negeri Pulau Pinang di Kejohanan Sepak Takraw League (STL)
dan Kejohanan Skuad Negeri di Sukan Malaysia XVIII Sarawak 2016 dengan kejayaan
meraih sebanyak 1 pingat emas dan 4 pingat gangsa. 

Antara langkah untuk memastikan penerusan kejayaan pasukan Sepak Takraw Pulau
Pinang adalah seperti berikut:-

(a) Menetapkan pencapaian sasaran kejayaan untuk pasukan sepak takraw negeri
di setiap kejohanan yang disertai termasuk di peringkat SUKMA 2018 dan 2020;

(b) Memperkukuhkan program latihan sedia ada dari segi teknikal dan taktikal;

(c) Memantapkan  serta  menggandakan  masa  dan  fasa  latihan  atlet-atlet  latihan
negeri;

(d) Memberi  pendedahan  kepada  atlet-atlet  dengan  menyertai  pertandingan  di
peringkat tempatan dan antarabangsa;

(e) Mengembangkan  program  pembangunan  bakat-bakat  baru  di  peringkat  akar
umbi dan juga penerusan program-program binaan atlet pelapis;

(f) Pengukuhan pasukan negeri melalui penerapan pelbagai aspek sokongan sains
sukan melalui pendekatan saintifik seperti penyesuaian fizikal, pemakanan dan
perubatan sukan; dan 

(g) Mendalami aspek-aspek sains perubatan dan teknologi sukan bagi memastikan
penyediaan menyeluruh pembangunan sepak takraw negeri.

(ii) Kerajaan Negeri melalui Majlis Sukan Negeri Pulau Pinang akan meneruskan kerjasama
padu  dengan  Persatuan  Sepak  Takraw  Negeri  Pulau  Pinang  dalam  memantapkan
aspek-aspek  pembangunan  sukan  ini  khususnya  melalui  pelapis-pelapis  baru  di
kalangan anak jati Pulau Pinang. Program yang telah dan akan dibuat dalam melahirkan
pelapis dalam sukan sepak takraw adalah seperti berikut:

(a) Menganjurkan kejohanan sepak takraw di setiap daerah bagi melahirkan bakat-
bakat baru;

(b) Membuka  pusat  latihan  di  setiap  daerah  dan  sekolah  yang  terpilih  dengan
kerjasama Kementerian Pendidikan Negeri dan Daerah; 

(c) Memberi  bantuan  peralatan  serta  pakaian  untuk  latihan  bernilai  RM5,000.00
yang merangkumi 80 biji  bola  takraw,  tali  skipping,  aggility  ledder dan jaring
untuk diagihkan kepada semua pusat latihan;

(d) Meningkatkan  kerjasama  diantara  pihak  persatuan  bersama  pelbagai  agensi
sukan kerajaan dan swasta untuk memajukan sepak takraw Pulau Pinang; dan

(e) Meningkatkan prasarana serta kemudahan sukan untuk sukan sepak takraw di
Pulau Pinang.

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

4. Masalah  sistem  peparitan  di  tepi  jalan  utama  KADUN  Permatang  Pasir  seperti  di  Pekan
Permatang Pauh, Permatang Ara, Bukit Indera Muda, Pekan Penanti dan Sungai Semambu yang
sudah lama dan perlu dinaik tarafkan. Mohon penjelasan dan langkah-langkah pembaikan. 

Y.A.B. Ketua Menteri:

4. Sistem perparitan di tepi jalan utama KADUN Permatang Pasir adalah seliaan Jabatan Kerja
Raya (JKR). Bagi tahun 2017, kerja-kerja yang melibatkan naiktaraf perparitan bagi jalan Negeri
di Pekan Permatang Pauh sedang dilaksanakan untuk fasa kedua di Jalan Samagagah. Bagi
kawasan yang melibatkan perparitan jalan persekutuan pula, JKR telah memohon peruntukan
bagi menaiktaraf culvert berdekatan susur keluar Permatang Pauh, Lebuhraya PLUS.

Sistem perparitan  di  kawasan  Permatang  Ara  dan  Bukit  Indera  Muda,  Pekan  Penanti  akan
dimasukkan dalam perancangan MARRIS pada tahun 2018 memandangkan keadaan longkang
kawasan ini kurang kritikal.

JKR  juga  telah  melaksanakan  kerja-kerja  menaiktaraf  sistem  perparitan  di  kawasan  Sungai
Semambu pada tahun 2016 dengan menggunakan peruntukan pembangunan Negeri dan kerja
tersebut telah siap sepenuhnya.

Kerajaan  Negeri  juga  telah  menyalurkan  peruntukan  melalui  Pejabat  Tanah  dan  Dearah
Seberang  Perai  Tengah  (PDT  SPT)  untuk  membaiki  dan  menaiktaraf  sistem  perparitan  di
kawasan  kampung  di  KADUN  Permatang  Pasir  sejak  tahun  2015.  Sebanyak  4  projek
baiki/naiktaraf  sistem  perparitan  dalam  kawasan  kampung  telah  dilaksanakan  di  KADUN
Permatang  Pasir  dari  tahun  2015  sehingga  2016  dengan  jumlah  peruntukan  sebanyak
RM590,000.00. Bagi tahun 2017 pula, sebanyak 4 buah projek baiki/naiktaraf sistem perparitan
kawasan kampung telah dirancang dengan kos sebanyak RM284,200.00. Perincian projek-projek
yang dilaksanakan oleh PDTSPT adalah seperti di Lampiran A.

RUJ. LAMPIRAN A (NO. 4)

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

5. (i) Berapakah  jumlah  koperasi  yang  ditubuhkan  di  bawah  pentadbiran  JKKK  di  dalam
Negeri Pulau Pinang. 

(ii) Nyatakan  bilangan  koperasi  di  bawah  pentadbiran  JKKK  yang  masih  aktif  mengikut
daerah. 

Y.A.B. Ketua Menteri:

5. (i) Sebanyak  11  buah koperasi  telah  ditubuhkan  dibawah  pentadbiran  Jawatankuasa
Kemajuan dan Keselamatan Komuniti (JKKK) Negeri Pulau Pinang seperti di Lampiran
A.

(ii) Daripada 11 buah koperasi  tersebut,  hanya  6 yang masih  aktif  .  Pecahan mengikut
daerah adalah seperti di Lampiran A.

RUJ. LAMPIRAN A (NO. 5)

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

6. Nyatakan status pembinaan Dewan Serbaguna bersebelahan SJK(C) Kubang Semang Kg. Pelet
dan difahamkan pengambilan tanah telah lama dibuat tetapi  sehingga kini pembinaan dewan
tersebut masih belum dijalankan. 

(i) Bilakah pelaksanaannya akan bermula? 

(ii) Jika masih tidak dijalankan apakah sebabnya. 

(iii) Nyatakan keluasan sebenar dewan serbaguna tersebut. 

Y.A.B. Ketua Menteri:

6. (i) Kerja – kerja ukur tanah dan siasatan bagi pembinaan Dewan Orang Ramai telah siap
sepenuhnya. Pembinaan dijangka akan bermula pada Oktober 2017.

(ii) Projek ini  kini  di  fasa terakhir  proses dokumentasi  projek sebelum perolehan secara
tender terbuka dilaksanakan.  

(iii) Keluasan Dewan Orang Ramai Permatang Pasir yang dicadangkan adalah 717.5 meter
persegi.

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

7. (i) Nyatakan jumlah homestay di bawah Kerajaan Negeri mengikut daerah-daerah. 

(ii) Apakah perancangan Kerajaan Negeri melalui EXCO Pelancongan bagi meningkatkan
mutu kualiti dan kuantiti homestay di Pulau Pinang. 

(iii) Berapakah  peruntukan  yang  diberikan  oleh  Kerajaan  Negeri  kepada  pengusaha-
pengusaha homestay yang dipantau oleh Kerajaan Negeri dari tahun 2010 hingga kini.

Y.A.B. Ketua Menteri:

7. (i) Industri  homestay  adalah  di  bawah  bidang  kuasa  Kementerian  Pelancongan  dan
Kebudayaan Malaysia (MOTAC). Pada masa ini, terdapat 11 homestay di Negeri Pulau
Pinang yang berdaftar dan berlesen di  bawah MOTAC. Pecahan  homestay  mengikut
daerah adalah seperti berikut:

Bil. Daerah Jumlah Nama

1 Barat Daya 3 Homestay Teluk Bahang

Homestay Jalan Bharu

Homestay Pulau Betong

2 Seberang Perai Utara 2 Homestay Lahar Yooi

Homestay Kota Aur

3 Seberang Perai Tengah 2 Homestay Sungai Semilang

Homestay Mengkuang Titi

4 Seberang Perai Selatan 4 Homestay Sungai Chenaam

Homestay Sungai Setar

Homestay Sungai Duri

Homestay Pulau Aman

(ii) Kerajaan Negeri telah mengambil beberapa langkah untuk mempertingkatkan lagi kualiti 
dan kuantiti homestay melalui inisiatif-inisiatif berikut:

(a) Mempromosikan homestay dengan mengadakan karnival homestay, penyediaan
papan-papan iklan dan mencetak brosur  homestay  untuk diletakkan di tempat-
tempat tarikan pelancong; 

(b) Mengadakan pertandingan homestay dengan kerjasama pihak Kementerian; 

(c) Menganjurkan bengkel pembangunan homestay;

(d) Membuat  hebahan  melalui  aktiviti  Jawatankuasa  Pembangunan  Pelancongan
Negeri untuk mendaftar pengusaha homestay sedia ada;

(e) Menjalankan  pemeriksaan  berkala  ke  atas  homestay  bagi  melihat  keadaan
rumah dan membantu pengusaha sekiranya terdapat keperluan; dan 

(f) Membawa pengusaha homestay melawat homestay yang berjaya dalam negara.

(iii) Kerajaan Negeri  tidak menyediakan peruntukan secara langsung kepada pengusaha-
pengusaha homestay tetapi membantu menggalakkan industri homestay dengan inisiatif
promosi,  bengkel  pembangunan  homestay, bantuan cetakan brosur  serta  penyediaan
papan-papan  iklan  homestay.  Selain  itu,  inisiatif  menaik  taraf  infrastruktur  serta

kemudahan  awam  menggunakan  peruntukan  pembangunan  yang  disalurkan  kepada
Pejabat-Pejabat  Daerah  dan  Pihak  Berkuasa  Tempatan  secara  tidak  langsung  turut
dinikmati oleh pengusaha homestay kawasan berkenaan.

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

8. Apakah  Kerajaan  Negeri  bercadang  menaikkan  lagi  kadar  peruntukan  iaitu  peruntukan
P.16.02/P.16.03 bagi setiap Kadun memandangkan keadaan ekonomi semasa negara yang tidak
menentu seperti kos bahan binaan (firma) meningkat dari semasa ke semasa. 

Y.A.B. Ketua Menteri:

8. Kerajaan Negeri telah memperuntukkan sebanyak RM180,000.00 dibawah peruntukan P16(02)
dan RM120,000.00 dibawah peruntukan P16(03).

Selain daripada peruntukan ini,  Kerajaan Negeri  juga meluluskan peruntukan-peruntukan lain
kepada KADUN mengikut keperluan dari semasa ke semasa melalui jabatan berkenaan bagi
pelaksanaan projek yang dipertanggungjawab di bawah jabatan tersebut. Oleh yang demikian,
Kerajaan Negeri setakat ini tidak bercadang untuk menimbangkan kenaikan peruntukan P16(02)
dan (03). 

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

9. Apakah Kerajaan Negeri bercadang untuk mengkaji  semula elaun Pengerusi, Setiausaha dan
AJK JKKK pada masa hadapan dalam meningkatkan lagi semangat bekerja untuk rakyat dan
masyarakat Negeri Pulau Pinang.  

Y.A.B. Ketua Menteri:

9. Kerajaan Negeri telah mengkaji semula elaun Pengerusi, elaun Setiausaha dan elaun kehadiran
ahli Jawatankuasa Kemajuan & Keselamatan Komuniti (JKKK) dan telah menaikkan elaun-elaun
tersebut pada 1 Januari 2017 seperti berikut :

(i) Pengerusi - dari RM650.00 kepada RM700.00

(ii) Setiausaha - dari RM550.00 kepada RM600.00

(iii) Ahli - dari RM40.00 kepada RM50.00

Oleh yang demikian Kerajaan Negeri setakat ini tidak berhasrat untuk mengkaji elaun mereka 
dalam masa yang terdekat.

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

10. Sejauh manakah peranan dan tugas yang telah dijalankan oleh Skuad Pemantau Hal Ehwal
Pengguna di bawah Kerajaan Negeri sejak mula beroperasi sehingga terkini.  

Y.A.B. Ketua Menteri:

10. Sejak  ditubuhkan  pada  tahun  2008,  Kumpulan  Pemantau  Pengguna  (KPP)  telah  berjaya
melaksanakan tugas dan tanggung jawabnya dalam mendidik  masyarakat  mengenai hak-hak
pengguna yang perlu diketahui dan dipertahankan. KPP yang bertindak sebagai mata dan telinga
Kerajaan  Negeri  dalam  hal  ehwal  kepenggunaan  sentiasa  berdamping  dengan  masyarakat
setempat khususnya di kawasan pasar awam yang menjadi salah satu tumpuan utama aktiviti
perniagaan. Setiap maklum balas daripada pengguna berkaitan bekalan dan harga barangan
keperluan akan diambil maklum dan dibincangkan di dalam Mesyuarat Jawatankuasa MMK Hal
Ehwal Pengguna yang diadakan setiap suku tahun. Pada setiap aktiviti lawatan ke pasar-pasar
awam,  KPP akan  memastikan  pihak  Kementerian  Perdagangan  Dalam  Negeri,  Koperasi  &
Kepenggunaan  (KPDNKK)  menyediakan  kaunter  aduan  dan  mempamerkan  senarai  harga
semasa barangan kawalan, khususnya pada setiap kali musim perayaan. Dengan cara ini, KPP
bukan  sahaja  membantu   pengguna  tetapi  juga  membantu  pihak  KPDNKK  dalam
menguatkuasakan undang-undang terhadap peniaga yang menjalankan aktiviti yang menyalahi
Akta Kawalan Harga dan Antipencatutan 2011.

Selain itu, KPP turut memberikan kerjasama baik kepada Kerajaan Negeri dalam menjayakan
program yang berkonsepkan amalan pengguna bijak seperti Program Karnival Pengguna yang
diadakan secara tahunan. Melalui program ini, KPP berperanan dalam mempromosi kedai harga

murah  serta  memberi  panduan  kepada  pengguna dalam memilih  produk  atau  perkhidmatan
bersih, mesra alam, bebas pencemaran, bermutu dan selamat.

Di  samping  itu,  KPP juga  membantu  Kerajaan  Negeri  dalam  menjayakan  kempen-kempen
kesedaran  kepenggunaan  seperti  kempen  kitar  semula  yang  berkonsepkan  3R  -  "Reuse,
Reduce & Recycle" di peringkat akar umbi. KPP juga memainkan peranan dalam menyampaikan
maklumat dan memberi panduan kepada pengguna dalam pelaksanaan dasar pengasingan sisa
di punca (segregation at source).  

Secara  keseluruhannya,  peranan  dan  tugas  yang  dimainkan  oleh  KPP  banyak  membantu
Kerajaan Negeri dalam menangani isu-isu semasa yang dihadapi oleh pengguna dalam keadaan
ekonomi  yang  mencabar  ini.  Di  samping  itu,  KPP  juga  bertindak  sebagai  agen  dalam
menyampaikan dasar-dasar Kerajaan Negeri ke peringkat akar umbi dengan lebih berkesan.

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

11. Memandangkan  skim  penghargaan  program i-Sejahtera mendapat  sambutan  dan  sanjungan
daripada pelbagai kaum dan masyarakat di Negeri Pulau Pinang ini, maka oleh yang demikian
adakah Kerajaan Negeri berhasrat atau bercadang menaikkan lagi  imbuhan dalam skim-skim
emas pada tahun-tahun akan datang.

Y.A.B. Ketua Menteri:

11. Pada masa kini, Kerajaan Negeri masih belum bercadang untuk meningkatkan imbuhan dalam
skim-skim emas memandangkan ianya akan memberi   implikasi kewangan yang tinggi kepada
kerajaan. Cadangan ini  perlu diperhalusi  dengan mengambil  kira pelbagai faktor terutamanya
implikasi kewangan yang akan terlibat sebelum sebarang keputusan dapat dibuat.

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

12. Kerajaan  Negeri  telah  mewujudkan  sistem  jaringan  internet  iaitu  Penang  Free  Wifi.  Sistem
jaringan internet ini mendapat sambutan hebat dari rakyat. 

(i) Senaraikan jumlah jaringan internet  Penang Free Wifi  mengikut daerah dalam negeri
Pulau Pinang 

(ii) Senaraikan jumlah terkini jaringan Internet free Wifi bagi KADUN Permatang Pasir dan
Parlimen Permatang Pauh.

Y.A.B. Ketua Menteri:

12. (i) Jumlah jaringan Internet Penang Free Wifi (PFW) berdasarkan jumlah AP (access point)
mengikut daerah adalah seperti berikut:

DAERAH JUMLAH AP

Daerah Timur Laut 779

Daerah Barat Daya 158

Daerah Seberang Perai Utara 173

Daerah Seberang Perai Tengah 358

Daerah Seberang Perai Selatan 92

JUMLAH KESELURUHAN 1560

 

(ii) Jumlah  terkini  jaringan  Internet  Penang  Free  Wifi  berdasarkan  jumlah  AP bagi  bagi
KADUN Permatang Pasir dan Parlimen Permatang Pauh adalah seperti berikut: 

KADUN Permatang Pasir – 25 AP

Parlimen Permatang Pauh – 78 AP

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

13. (i) Sebahagian tempat liputan internet sangat baik manakala setengah tempat agak kurang
memuaskan, adakah Kerajaan Negeri bercadang menaiktaraf program itu agar liputan
internet meliputi kepada semua tempat di seluruh negeri. 

(ii) Berapa  banyakkah  lagi  permohonan  yang  masih  diproses  dan  permohonan  yang
dibekukan. Jika ada nyatakan sebabnya.

Y.A.B. Ketua Menteri:

13. (i) Bagi program Penang Free Wifi (PFW) yang mempunyai liputan 1,560 hotspot (access
point/AP)  di  semua KADUN,  pihak  Kerajaan  Negeri  telah  mengambil  inisiatif  dengan
menaik  taraf  kelajuan  daripada  512kbps  kepada  1Mbps  bagi  setiap  pengguna.  Bagi
kawasan warisan yang mempunyai kadar pelancong yang tinggi, kelajuan internet bagi
PFW mencapai  tahap  3Mbps bagi  setiap  pengguna.  Sebagai  usaha memperluaskan
jaringan  PFW,  Kerajaan  Negeri  kini  dalam  peringkat  mempertimbangkan  cadangan
pelaksanaan PFW secara co-branding dengan Syarikat YTL Communications Sdn. Bhd.
(YTLC)  dengan  penyediaan  sebanyak  1,550  hotspot/AP.  Tidak  semua  lokasi  yang
dicadangkan boleh  dipasang AP kerana  pemasangannya bergantung kepada liputan,
kebolehsediaan tapak, kebenaran pemilik bangunan dan sumber bekalan elektrik.

Selain  inisiatif  PFW oleh Kerajaan Negeri,  liputan internet  di  Pulau Pinang mahupun
seluruh  negara  adalah  disediakan  oleh  syarikat  penyedia  perkhidmatan  jalur  lebar.
Penyediaan liputan ini bergantung kepada perancangan syarikat dan disediakan secara
berfasa.  Negeri  Pulau Pinang mempunyai kelebihan kerana sebahagian besar Negeri
Pulau  Pinang  adalah  termasuk  di  dalam  kawasan  bandar  dan  komersial  yang
sememangnya disasar oleh penyedia perkhidmatan mudah alih serta projek HSBB (high
speed broadband).  Walau bagaimanapun,  pihak Kerajaan Negeri  sentiasa memantau
dan  mengambil  inisiatif  menggalakkan  syarikat  penyedia  perkhidmatan  untuk
menyediakan perkhidmatan yang berkualiti dengan peluasan jajaran rangkaian fiber jalur
lebar berkelajuan tinggi yang menyeluruh serta rangkaian struktur telekomunikasi yang
strategik di seluruh Negeri Pulau Pinang secara berperingkat. lni adalah selaras dengan
keputusan Kerajaan Negeri pada Majlis Mesyuarat Kerajaan Bil. 13/2016 bertarikh 20
April 2016 dan disahkan pada 27 April 2016 agar Pulau Pinang bersedia menuju ke arah
Bandar Pintar menjelang Tahun 2020.   

(ii) Permohonan infrastruktur telekomunikasi seperti pembinaan menara, monopole, struktur
tiang lampu pintar  dan struktur  atas  bumbung adalah  di  bawah bidang kuasa  Pihak
Berkuasa Tempatan (PBT). Jumlah permohonan yang masih diproses di peringkat Majlis
Bandaraya Pulau Pinang (MBPP) adalah 21 permohonan dan di  Majlis  Perbandaran
Seberang Perai (MPSP) tiga (3) permohonan. Disamping itu, bagi permohonan berkaitan
telekomunikasi  yang  melibatkan  kerja-kerja  perparitan,  Syarikat  PDC
Telecommunications Sdn. Bhd. telah memproses sebanyak 303 permohonan pada tahun
2016 dan 883 permohonan bermula tahun 2012 sehingga Mac 2017.  

Berdasarkan  rekod  di  kedua  PBT  dan  PDC  Telecommunication  Sdn.  Bhd.  tiada
pembekuan permohonan yang dikeluarkan. Untuk makluman, pembekuan permohonan
berlaku jika  terdapat ketidakpatuhan pihak kontraktor  atau penyedia perkhidmatan ke
atas syarat-syarat teknikal yang ditetapkan oleh Pihak Berkuasa Tempatan (PBT) dan
Jabatan Kerja Raya (JKR). Pembekuan ini jika berlaku adalah bersifat sementara dan
akan ditarik balik setelah semua proses kerja mematuhi spesifikasi yang ditetapkan.

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

14. Adakah Kerajaan Negeri  berhasrat  dan bercadang untuk  mewujudkan Pusat  Asuhan Kanak-
kanak  bagi  kemudahan  rakyat  negeri  Pulau  Pinang  di  setiap  KADUN  atau  Parlimen  bagi
membantu  para  ibu  bapa  yang  bekerja  dan  mempunyai  anak  yang  ramai,  di  samping  itu
membuka peluang pekerjaan kepada rakyat  Pulau Pinang terutama kepada ibu tunggal,  suri
rumah, siswazah dan penganggur bagi menyara kehidupan mereka. 

Y.A.B. Ketua Menteri:

14. Kerajaan  Negeri  amat  menitikberatkan  penyediaan  kemudahan Taman Asuhan Kanak-Kanak
(TASKA)  untuk  membantu  ibubapa  terutamanya  kaum  ibu,  mengimbangkan  kerjaya  dan
penjagaan anak-anak dan rumahtangga. Walau bagaimanapun, buat masa kini Kerajaan Negeri
tiada perancangan untuk mewujudkan TASKA di setiap KADUN atau Parlimen kerana inisiatif ini
melibatkan  sumber  kewangan  yang  sangat  tinggi.  Namun,  Kerajaan  Negeri  sentiasa  sedia
membantu semua pihak yang ingin mendirikan TASKA.

Kerajaan  Negeri  Pulau  Pinang  telahpun  menerima  pakai  Dasar  Penjagaan  Kanak-Kanak
(Childcare Policy) pada tahun 2013. Antara teras di bawah dasar ini adalah untuk meningkatkan
kualiti  serta  mewujudkan kemudahan penjagaan kanak-kanak yang berpatutan.  Berdasarkan
pelan  tindakan  dasar  ini,  PWDC telah  menjalankan  Kursus  Asas  Asuhan  Taska  di  Rumah
(KAAK-TR)  untuk  wanita  yang  berminat  untuk  membuka  TASKA di  rumah  bagi  meningkat
pendapatan  serta  menyediakan  penjagaan  kanak-kanak  yang  berpatutan  bagi  penduduk
setempat.  

Mengikut  rekod  Jabatan  Kebajikan  Masyarakat  Pulau  Pinang,  terdapat  sebanyak  142  buah
TASKA yang telah berdaftar di Pulau Pinang sehingga 30 April 2017. Bilangan TASKA mengikut
Parlimen adalah seperti di Lampiran A.

RUJ. LAMPIRAN A (NO. 14)

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

15. (i) Nyatakan  sehingga  kini  berapakah  lagi  hutang  Kerajaan  Negeri  kepada  Kerajaan
Persekutuan dan bilakah jangkaan yang tepat bagi melangsaikan hutang itu. 

(ii) Nyatakan secara terperinci  statistik  kadar jenayah berkenaan jenayah ragut  di  Pulau
Pinang mengikut daerah daripada tahun 2013 hingga kini.  

Y.A.B. Ketua Menteri:

15. (i) Sehingga  tahun  2017,  jumlah  baki  hutang  Kerajaan  Negeri  kepada  Kerajaan
Persekutuan adalah sebanyak RM60,476,804.56 melibatkan dua (2)  projek.  Kerajaan
Negeri menjelaskan bayaran anuiti seperti yang dinyatakan dalam perjanjian pinjaman
berdasarkan Jadual Bayaran Balik (JBB) yang telah dipersetujui. Jangkaan penyelesaian
baki hutang bagi kesemua projek sebagaimana yang telah dinyatakan dalam perjanjian
pinjaman masing-masing adalah seperti di Lampiran 1.

(ii) Berdasarkan perangkaan daripada Polis Diraja Malaysia, statistik kadar jenayah bagi kes
ragut di Pulau Pinang dari tahun 2013 sehingga 11 Mei 2017 adalah sebanyak 837 kes.
Maklumat terperinci mengikut daerah adalah seperti berikut :-

Daerah 2013 2014 2015 2016

2017 

(Sehingga 11 Mei
2017)

Timur Laut 57 81 73 77 0

Barat Daya 12 18 12 15 2

Seberang  Perai
Utara

18 32 17 28 0

Seberang  Perai
Tengah

72 97 106 61 3

Seberang  Perai
Selatan

6 17 23 10 0

Jumlah 165 245 231 191 5

RUJ. LAMPIRAN 1 (NO. 15)

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

16. (i) Statistik  terkini  penyalahgunaan  dadah  jenis  syabu  seperti  tangkapan  dan  jumlah
penagih mengikut daerah 

(ii) Apakah peranan yang-dimainkan pihak KN dengan kerjasama=PDRM dalam mengatasi
masalah gegala rempit di Pulau Pinang? 

(iii) Salah satu lokasi rempit ini adalah di Lebuhraya BKE/Kubang Semang. Apakah peranan
Kerajaan  Negeri  melalui  PDRM bagi  mengatasi  dan  mengurangkan  gejala  rempit  di
tempat tersebut terutama lewat malam pada hujung minggu?

Y.A.B. Ketua Menteri:

16. (i) Berdasarkan perangkaan daripada Agensi Anti Dadah Kebangsaan Negeri Pulau Pinang,
sehingga  bulan  Mac  2017 seramai  3,618  Orang Kena Pengawasan (OKP)  dan  267
Orang Kena Tangkap (OKT) bagi penyalahgunaan dadah jenis syabu (Metamphetamine).
Pecahan mengikut daerah adalah seperti berikut :-   

Daerah
Orang Kena 

Pengawasan (OKP)

Orang Kena Tangkap 

(OKT)

Timur Laut 126 158

Barat Daya 889 22

Seberang Perai Utara 681 18

Seberang Perai Tengah 1574 11

Seberang Perai Selatan 348 59

JUMLAH 3618 267

 

(ii) Kerajaan Negeri sentiasa bekerjasama dengan PDRM dalam mengatasi masalah gejala
rempit di Pulau Pinang terutamanya melalui pemantauan dalam Mesyuarat Perundingan
Keselamatan & Ketenteraman Awam Negeri  Pulau Pinang yang dipengerusikan oleh
Y.A.B  Ketua  Menteri  yang  bermesyuarat  satu  bulan  sekali.  Selain  itu,  PDRM  turut
menjalankan rondaan berkala dan operasi penguatkuasaan dari masa ke semasa bagi
mengatasi masalah ini.

(iii) Bagi mengatasi dan mengurangkan gejala rempit di Lebuhraya BKE/Kubang Semang,
Kerajaan Negeri melalui PDRM sentiasa memantau lokasi tersebut dari masa ke semasa
melalui  rondaan  berkala  dan  operasi  khas  yang  dibuat  oleh  Jabatan  Siasatan  dan
Penguatkuasaan  Trafik  (JSPT).  Statistik  operasi  khas  yang  dijalankan  di  Lebuhraya
BKE/Kubang  Semang  oleh  Bahagian  Siasatan  dan  Penguatkuasaan  Trafik,  Daerah
Seberang Perai Tengah (SPT) pada tahun 2017 adalah seperti berikut :-

Bil Tarikh No.Report
Sita

kenderaan

Jumlah

Saman

Tangkapan  Sek  42
(1) APJ 1987

Pertuduhan

Di mahkamah

1. 30.01.17
SPT  (T)  RPT:
1796/2017

1 M/sikal  2 (lelaki) melayu
Denda  RM1000  /
Penjara 7 hari

2. 05.02.17
SPT  (T)  RPT:
2212/2017

20 M/sikal 15 keping - -

3. 13.02.17
SPT  (T)  RPT:
4409/2017

1 M/sikal 01 keping - -

4. 09.04.17 SPT  (T)  RPT: 26 M/sikal 39 keping - -

6258/2017

Jumlah 48 buah 55 keping 2 (lelaki) Melayu
Denda  RM1000  /
Penjara 7 hari

 

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

17. Masalah ketagihan atau penyalahgunaan air  daun ketum di  kalangan masyarakat  sama ada
dikalangan remaja muda dan tua amat meruncing sekali. 

(i) Nyatakan  peranan  pihak  keselamatan  dalam  menyedarkan  masyarakat  betapa
bahayanya air ketum ini dan dalam membanteras penjualan air ketum secara berleluasa
seperti di tempat awam contoh di kedai kopi dan lain-lain. Terangkan kadar hukuman jika
disabitkan kesalahan.

Y.A.B. Ketua Menteri:

17. Antara  peranan  yang  dimainkan  oleh  Agensi  Anti  Dadah  Kebangsaan  (AADK)  adalah
melaksanakan kempen-kempen kesedaran melalui  ceramah, pameran dan juga pamplet  bagi
menyedarkan  masyarakat  mengenai  bahaya  penggunaannya  terutama  jika  diambil  dalam
tempoh masa yang lama serta mengakibatkan ketagihan. Selain itu, penguatkuasaan undang-
undang  turut  dilakukan  oleh  Polis  Diraja  Malaysia  (PDRM)  dan  Bahagian  Penguatkuasaan
Farmasi, Jabatan Kesihatan. Operasi bersepadu bersama PDRM, Jabatan Kesihatan dan AADK
juga  dilaksanakan  bagi  membanteras  penjualan  dan  penyalahgunaan  air  ketum  secara
berleluasa di Pulau Pinang. Pemilikan daun ketum, pemprosesan atau penjualan boleh dituduh di
bawah Seksyen 30 (5) Akta Racun 1952 dan jika sabit  kesalahan boleh dikenakan hukuman
denda tidak melebihi RM10,000.00 atau penjara tidak melebihi empat tahun atau kedua-duanya
sekali.

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

18. Nyatakan usaha-usaha terkini  Kerajaan  Negeri  bagi  memperkasakan dan memantapkan lagi
peranan setiap JKKK di dalam pentadbiran di negeri Pulau Pinang. 

Y.A.B. Ketua Menteri:

18. Kerajaan  Negeri  sentiasa  berusaha  untuk  memperkasa  dan  memantapkan  lagi  peranan
Jawatankuasa  Kemajuan  dan  Keselamatan  Komuniti  (JKKK)  Negeri  Pulau  Pinang  bagi
meningkatkan  lagi  kredibiliti  mereka  sebagai  nadi  utama  serta  tulang  belakang  kemajuan
komuniti. Inisiatif ini adalah selaras dengan matlamat kerajaan melalui Program Santai Rakyat
dan Tampil Rakyat iaitu mentransformasikan JKKK sebagai agen perubahan.

Beberapa  usaha  pengukuhan  telah  dilaksanakan  melalui  siri  perbincangan  dalaman  dan
mesyuarat  bersama  agensi-agensi  berkaitan  bagi  tujuan  mendapatkan  input  dan  cadangan
pengukuhan institusi JKKK di peringkat akar umbi. Jawatankuasa Kemajuan dan Keselamatan
Komuniti  sebenarnya  bertanggungjawab  ke  atas  kemajuan  masyarakat  dan  komuniti,
menyatupadukan penduduk serta membina kehidupan masyarakat komuniti yang selamat dan
sejahtera. 

Pelbagai  pendekatan  juga  telah  dan  akan  diambil  seperti  penyediaan  profil  komuniti  dan
menyimpan maklumat asas komuniti  untuk tujuan perancangan yang menyeluruh.  Selain itu,
program berbentuk kursus dan seminar pembangunan desa mengenai inisiatif semasa kerajaan
turut diadakan dengan kerjasama Kerajaan Negeri supaya dapat dimanfaatkan oleh masyarakat
setempat. 

Organisasi JKKK juga telah mewujudkan enam (6) biro-biro dibawah organisasinya iaitu;

(i) Biro Keselamatan dan Kebajikan

(ii) Biro Wanita 

(iii) Biro Kesihatan

(iv) Biro Ekonomi

(v) Biro Infrastruktur

(vi) Biro Sumber Manusia.

Selain  itu,  JKKK  juga  dicorak  dan  dibantu  untuk  membentuk  pemimpin  masyarakat  wanita
dengan  mengadakan  pelbagai  program  kepimpinan  wanita.  Pertandingan  Anugerah  JKKK
Terbaik juga telah diadakan bertujuan untuk melahirkan komuniti contoh dari pelbagai aspek bagi
memastikan keberkesanan JKKK ini sentiasa berfungsi. 

Satu  penetapan Key  Performance  Indikator  (KPI)  kepada  JKKK  telah  diwujudkan  untuk
memantapkan organisasi JKKK seperti berikut :

BIL PETUNJUK PRESTASI UTAMA (KPI) SASARAN YANG PERLU DICAPAI

1 Pelaksanaan Mesyuarat Bulanan JKKK Sekurang-kurangnya  satu  (1)  kali
setiap bulan

2 Tuntutan Elaun Kehadiran Mesyuarat JKKK Tidak  lewat  daripada  15  haribulan
bulan berikutnya

3 Ketidakhadiran Mesyuarat JKKK secara berturut-turut
tanpa alasan bertulis yang munasabah

Tidak dibenarkan tiga (3) kali berturut
turut

4 Penglibatan Pengerusi dan Setiausaha JKKK dalam
Majlis/Program anjuran Kerajaan Negeri 

Enam (6) Majlis /Program setahun

5 Minit  Mesyuarat  JKKK  bagi  setiap  siri  mesyuarat
yang diadakan perlu dikemukakan ke Pejabat Daerah
dan Tanah

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

19. (i) Nyatakan  aspek  pelaburan  sama  ada  pelabur  asing  atau  tempatan  adalah  tempat
penting  bagi  membangunkan  ekonomi  sesebuah  kerajaan  di  samping  menyediakan
peluang pekerjaan kepada rakyat. 

(ii) Apakah usaha-usaha yang telah dijalankan Kerajaan Negeri  bagi menarik minat para
pelabur untuk datang melabur di Negeri Pulau Pinang sehingga kini.

Y.A.B. Ketua Menteri:

19. (i) Kerajaan  Negeri  tidak  meletakkan  mana-mana keutamaan  terhadap  pelaburan  asing
atau  tempatan,  memandangkan  kedua-duanya  adalah  penting  kepada  kekuatan
ekonomi sesebuah Negeri.  Walau bagaimanapun, pelaburan dalam dua sektor utama
iaitu pembuatan dan perkhidmatan dengan nilai tambah tinggi yang dapat mewujudkan
pekerjaan  berpendapatan  tinggi  serta  menambah  peluang  untuk  industri  kecil  dan
sederhana amatlah penting untuk daya saing ekonomi Negeri.

(ii) Antara usaha yang telah diambil oleh Kerajaan Negeri untuk mengalakkan pelaburan
asing ke Negeri Pulau Pinang adalah seperti berikut:

(a) Melaksanakan  strategi  untuk  menarik  pelabur  baru  dan  pada  masa  sama
mengekalkan pelabur sedia ada seperti  melancarkan 'Information Technology
Business Process Outsourcing (IT-BPO) Hub'  di  Bayan Lepas untuk menarik
pemain global dalam industri  Shared Services Outsourcing  melabur di  Pulau
Pinang;

(b) Bekerjasama  dengan  Agensi  Kerajaan  Pusat  seperti  MIDA  bagi  perkara
berkaitan  dengan  penawaran  insentif  yang  kompetetif  kepada  pelabur
berasaskan benchmark antarabangsa dan TalentCorp untuk menarik “diaspora”
Malaysia di luar negara; 

(c) Menambah baik infrastruktur secara berterusan bagi taman-taman perindustrian
dan  teknologi  yang  bertaraf  antarabangsa  termasuk  membangunkan
perkampungan Small Medium Industry yang lengkap dengan semua kemudahan
utama juga dibangunkan di kawasan yang sama;

(d) Menyediakan fasilitasi kepada pelabur supaya membantu dalam "ease of doing
business"  dan  juga  bekerjasama dengan  semua  pihak-pihak  berkepentingan
dalam memastikan kos untuk menjalankan perniagaan "cost of doing business"
di negeri ini kekal kompetitif;

(e) Memberikan tumpuan kepada kekuatan Pulau Pinang dalam bidang elektronik
dan  elektrikal  serta  kebolehan  mempelbagaikan  aktiviti  industri  seperti
pembuatan peralatan perubatan, sains kesihatan, aeroangkasa dan avionic dan
teknologi LED; dan 

(f) Menggalakkan  pembangunan  usahawan  tempatan  melalui  program  perintis
pemula niaga yang dinamakan "Penang Accelerator for Creative, Analytics &
Technology (@CAT)".

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

20. Apakah bentuk peranan dan usaha yang dijalankan oleh Kerajaan Negeri kepada golongan OKU
dalam negeri Pulau Pinang supaya melahirkan golongan OKU yang lebih berdikari dan berdaya
maju dalam arus pembangunan yang mencabar ini. 

Y.A.B. Ketua Menteri:

20. Antara  usaha  Kerajaan  Negeri  bersama  Jabatan  Kebajikan  Masyarakat  dalam  membantu
melahirkan golongan OKU yang lebih berdikari dan berdaya maju adalah seperti berikut:-

(i) Menyediakan perkhidmatan latihan dan kemahiran pekerjaan di Bengkel Terlindung dan
Pusat Latihan Pemulihan dan Perindustrian OKU serta Program Penempatan Pekerjaan
(Job  Coach)  dengan  kerjasama Jabatan  Tenaga  Manusia  di  dalam pelbagai  bidang
termasuk pengendalian makanan,  pembuatan alat  prostetik  dan orthotik,  elektrik  dan
elektronik, kraftangan, mencanting batik dan lain-lain;

(ii) Menyediakan peruntukan bagi Program Peningkatan dan Pemulihan Ekonomi kepada
peniaga-peniaga kecil  termasuk golongan OKU yang berpendapatan kurang RM3,000
sebulan  dan  telah  beroperasi  sekurang-kurangnya  setahun  bagi  meningkatkan
kapasiti/output perniagaan;

(iii) Menganjurkan Karnival Pekerjaan OKU, seperti “OKU Career Fair” yang akan diadakan
di Sunway Carnival Convention Center tidak lama lagi bagi memastikan golongan OKU
lebih berdikari dan berdaya maju dalam arus pembangunan masa kini.

(iv) Selain itu, Kerajaan Negeri juga menyediakan bantuan-bantuan lain bagi meringankan
beban golongan OKU seperti berikut:-

(a) Menubuhkan Pusat Dialisis C.A.T. di kawasan Balik Pulau, Daerah, Barat Daya
dengan  subsidi  sebanyak  RM30.00  bagi  setiap  sesi  rawatan  dialisis  kepada
pesakit yang terpilih termasuk OKU; 

(b) Melancarkan  program mammogram percuma pada awal  2015 yang memberi
fokus  kepada  golongan  kurang  berkemampuan  berusia  35  tahun  ke  atas
termasuk OKU; 

(c) Bantuan kewangan RM100.00 setahun melalui Program Penghargaan Bantuan
OKU;

(d) Elaun  Pekerja  Cacat  (EPC)  bagi  OKU  yang  berpendapatan  tidak  melebihi
RM1,200.00 sebulan;

(e) Bantuan OKU Tidak Berupaya Bekerja (BTB) sebanyak RM200.00 kepada OKU
berusia 59 tahun ke bawah yang tidak berupaya bekerja dan mempunyai sumber
pendapatan tidak melebihi dari RM720.00 sebulan; dan 

(f) Bantuan Penjagaan OKU Terlantar /Pesakit Terlantar (BPT) sebanyak RM300.00
kepada OKU yang terlantar dan diuruskan oleh ahli  keluarga/penjaga 24 jam
sehari.

231



Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

21. (i) Adakah  Kerajaan  Negeri  bercadang  membina  lebih  banyak  Rumah  Kos
Rendah/Sederhana Rendah di setiap Parlimen di Pulau Pinang? 

(ii) Nyatakan jumlah tempat di  mana RKS/RSR yang telah dibina mengikut  daerah yang
terkini. 

(iii) Berapakah kos kutipan cukai pintu bagi RKS/RSR yang sepatutnya dikutip dan diterima
mengikut setiap daerah yang telah dimansuhkan oleh Kerajaan Negeri bagi meringankan
bebanan rakyat.

Y.A.B. Ketua Menteri:

22. (i) Kerajaan Negeri sememangnya sedar terhadap keperluan untuk menyediakan bekalan
Rumah Mampu Milik (RMM) kategori 'A' (kos rendah) dan 'B' (kos sederhana rendah)
yang mencukupi bagi mengimbangi permintaan yang tinggi unit-unit kediaman tersebut
di  Pulau  Pinang.  Sehubungan  itu,  Kerajaan  Negeri  telah  menetapkan  sasaran
penyediaan  sejumlah  27,230 unit  RMM sebelum  tahun  2025.  Penentuan  tapak  bagi
pelaksanaan projek-projek RMM ini dibuat dengan mengambil kira ketersediaan tanah,
trend  lokasi  permintaan  dan  dasar  pembangunan  kawasan  baru  seperti  di  Bandar
Cassia.  Sehubungan itu,  Kerajaan Negeri  tidak mempunyai  sebarang cadangan atau
perancangan khusus untuk membina RMM di setiap kawasan Parlimen.

Pada masa ini, Kerajaan Negeri melalui Perbadanan Pembangunan Pulau Pinang (PDC)
sedang  merancang  dan  melaksanakan  17 projek  RMM  yang  mana  daripada  jumlah
tersebut kerja-kerja fizikal bagi empat (4) projek telah pun dimulakan iaitu:-

(a) The Rise SP Chelliah, Daerah Timur Laut dijangka siap Jun 2019;

(b) Duo Residensi, Daerah Barat Daya dijangka siap Jun 2018;

(c) Jiran Residensi, Seberang Perai Utara dijangka siap Februari 2018; dan

(d) Fasa 1 Bandar Cassia, Seberang Perai Selatan dijangka siap Jun 2017.

Manakala baki 13 projek dirancang untuk dilaksanakan di Lebuh Cecil, Jalan Perak, Sandiland,
Jelutong, Ampang Jajar, Mak Mandin, Kampung Main Road, Kepala Gajah, Bukit Mertajam, Juru,
Permatang Tok Subuh, Kota Giam dan Ujung Batu.

(ii) Jumlah RMM 'A' dan 'B' yang telah siap dibina sejak tahun 2008 hingga kini mengikut
Daerah adalah seperti di jadual berikut :

DAERAH
RMM A 

(RM42,000)

RMM B

(RM72,500)

Timur Laut 755 8,411

Barat Daya 3,974 516

Seberang Perai Tengah 2,840 274

Seberang Perai Utara 3,423 338

Seberang Perai Selatan 861 339

JUMLAH 11,853 9,878

(iii) Selaras  dengan  prinsip  Kerajaan  berjiwa  rakyat,  Kerajaan  Negeri  telah  memberikan
pengecualian  cukai  pintu  kepada  RMM  'A'  dan  'B'  di  kedua-dua  kawasan  Majlis
Bandaraya  Pulau  Pinang  (MBPP)  dan  Majlis  Perbandaran  Seberang  Perai  (MPSP).
Perkara  ini  telah  diumumkan  semasa  Pembentangan  Bajet  Pulau  Pinang  2017  dan
bertujuan  untuk  meringankan  bebanan  rakyat  akibat  kenaan  Cukai  Jualan  dan
Perkhidmatan  (GST).  Berdasarkan  pengecualian  ini,  jumlah  cukai  pintu  sepatutnya

dikutip ialah sebanyak RM14,727,917.61 dengan agihan mengikut daerah diperincikan
seperti di jadual berikut:-

PIHAK BERKUASA TEMPATAN DAERAH PENGECUALIAN  CUKAI
PINTU

(RM)

Majlis  Perbandaran  Seberang
Perai (MPSP)

Seberang Perai Tengah 3,000,723.68

Seberang Perai Utara 1,801,752.90

Seberang Perai Selatan 990,453.15

Majlis  Bandaraya  Pulau
Pinang (MBPP)

Timur Laut 7,250,144.30

Barat Daya 1,684,843.58

 Jumlah 14,727,917.61

 

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

22. (i) Bagaimanakah tindakan Kerajaan Negeri  dan pihak berkuasa keselamatan dan pihak
terlibat  di  dalam  membanteras  sindiket  pengemis-pengemis  yang  berleluasa  dan
berkeliaran di merata-rata tempat? 

(ii) Berapakah jumlah tangkapan yang dibuat bermula tahun 2013 hingga tahun April 2017? 

(iii) Berikan statistik yang terlibat di dalam proses tangkapan itu.

Y.A.B. Ketua Menteri:

22. (i) Pengemis dan gelandangan ditafsirkan sebagai “orang papa” berdasarkan Seksyen 2
Akta Orang Papa 1977, Akta 183 iaitu:-

(a) Seseorang yang didapati mengemis di sesuatu tempat awam dengan sebegitu
cara  hingga  menyebabkan  atau  mungkin  menyebabkan  kegusaran  kepada
orang yang lazim mengunjungi tempat itu atau pun hingga menimbulkan kacau
ganggu; atau 

(b) Seseorang peleser yang dijumpai di sesuatu tempat awam, sama ada atau tidak
dia  mengemis,  yang  tidak  mempunyai  mata  pencarian  pada  zahirnya  atau
tempat  tinggal  atau  yang  tidak  dapat  menyatakan  hal  dirinya  dengan
memuaskan. 

Antara tindakan Kerajaan Negeri dan pihak berkuasa keselamatan dan pihak terlibat di
dalam membanteras  sindiket  pengemis-pengemis yang berleluasa dan  berkeliaran  di
merata-rata tempat adalah seperti berikut:-

(a) Menjalankan  operasi  bersepadu  melibatkan  agensi  yang  berkaitan  seperti
Jabatan Kebajikan Masyarakat (JKM), Majlis Bandaraya Pulau Pinang (MBPP),
Majlis  Perbandaran  Seberang  Perai  (MPSP),  Polis  Diraja  Malaysia  (PDRM),
Jabatan Imigresen, RELA, Agensi Anti Dadah Kebangsaan, Pejabat Kesihatan
dan Jabatan Pendaftaran Negara. 

(b) Melaksanakan Kempen “Bijak Memberi Elak Tertipu” untuk memberi kesedaran
kepada orang ramai dan NGO agar tidak menggalakkan memberi sumbangan
yang  akan  mengalakkan  lagi  golongan  ini  untuk  terus  memilih  menjadi
pengemis; dan

(c) Mengadakan mesyuarat  antara agensi kerajaan bagi  kerjasama dan tindakan
penguatkuasaan.

(ii) Jumlah tangkapan adalah merujuk kepada jumlah menyelamat. ini adalah disebabkan
JKM  menggunapakai  istilah  "menyelamat"  bagi  setiap  operasi  pengemisan  dan
gelandangan yang dijalankan. Pengemis yang berjaya diselamatkan setiap tahun sejak

tahun 2013 hingga April 2017 adalah seperti berikut:-

Tahun Bilangan diselamatkan

2013 122

2014 55

2015 274

2016 297

2017 (hingga April) 52

Kebanyakan pengemis yang diselamatkan adalah orang yang sama saban tahun.

(iii) Perincian statistik operasi pengemisan adalah seperti di Lampiran A.

RUJ. LAMPIRAN A (NO. 22)

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

23. Apakah  langkah-langkah  yang  telah  dibuat  dan  akan  dibuat  oleh  Kerajaan  Negeri  di  dalam
menangani masalah pencemaran alam sekitar oleh kawasan perindustrian di dalam negeri Pulau
Pinang sehingga kini.  

Y.A.B. Ketua Menteri:

23. Kerajaan  Negeri  dengan  kerjasama  Jabatan  Alam  Sekitar  (JAS)  sentiasa  menjalankan
pemeriksaan dan penguatkuasaan secara berkala ke atas premis perindustrian yang tertakluk di
bawah Akta Kualiti Alam Sekeliling 1974 bagi memastikan pelepasan daripada premis tersebut
mematuhi had-had yang ditetapkan. Langkah-langkah yang dilaksanakan bagi menangani isu
pencemaran alam sekitar di kawasan perindustrian adalah:-

(i) Mengambil tindakan undang-undang ke atas premis-premis yang gagal mematuhi had
pelepasan yang ditetapkan melalui pengeluaran kompaun dan tindakan mahkamah di
samping pemberian notis supaya meningkatkan kecekapan sistem pengolahan effluen
perindustrian  dan  juga  sistem  kawalan  pencemaran  udara  masing-masing  bagi
mematuhi Akta Kualiti Alam Sekeliling 1974;

(ii) Melaksanakan penguatkuasaan melalui  Guided Self  Regulation (GSR) kepada semua
pihak industri. GSR menyokong pendekatan  Command and Control (C&C) yang telah
dilaksanakan oleh JAS selama ini. GSR menyokong (complement) pendekatan C&C dan
seterusnya  menanam sikap  pemilikan  alam sekitar  (Environmental  Ownership)  yang
boleh  menghasilkan  kecemerlangan  dalam  komitmen  alam  sekitar  dan  pematuhan
undang-undang  alam  sekitar.  GSR  juga  akan  mendorong  sektor  industri  untuk
mengambil  pelbagai  inisiatif  dalam pengurusan alam sekitar  yang cekap.  Salah satu
kaedah  untuk  mencapai  status  GSR  ini  ialah  pengarusperdanaan  alam  sekitar
(Environmental  Mainstreaming),  di  mana  semua  sektor  industri  perlu  menyerap  dan
mengintegrasikan kepentingan alam sekitar pada semua peringkat pengurusan; dan

(iii) Menguatkuasakan  sepenuhnya  keperluan  melantik  orang  berwibawa  (Competent
Person) bagi memastikan operasi sistem pengolahan effluen perindustrian dan sistem
kawalan pencemaran  udara sentiasa dipantau dan diselenggara melalui  kaedah  self
regulation di  samping  pelaporan  kualiti  effluen  dan  kualiti  pelepasan  dari  cerobong
secara atas talian (online) kepada JAS.

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

24. (i) Dari tahun 2016 hingga April 2017, berapakah jumlah pelancong dalam dan luar negeri
datang melancong ke Negeri Pulau Pinang. 

(ii) Nyatakan secara terperinci,  statistik pelancongan dari negeri atau negara mana yang
paling banyak melancong ke Pulau Pinang dan bagaimana mempergiatkan lagi promosi

memperkenalkan  keindahan  Pulau  Pinang  kepada  negeri  atau  negara  luar  agar
pelancong lebih ramai datang ke Pulau Pinang. 

Y.A.B. Ketua Menteri:

24. (i) Berdasarkan  statistik  yang  dikeluarkan  oleh  Tourism  Malaysia,  jumlah  kemasukan
pelancong ke Pulau Pinang berdasarkan penginapan bilik hotel adalah seperti berikut:

Kategori
Suku Tahun Pertama (Jan-

Mac) 2016

Pelancong Domestik 748,482

Pelancong Asing 691,495

Jumlah 1,439,977

Jumlah  kemasukan pelancong bagi  keseluruhan tahun  2016 dan  2017 masih  belum
dapat  ditentukan  kerana  statistik  tersebut  masih  belum  dikeluarkan  oleh  Tourism
Malaysia.

(ii) Pecahan pelancong asing yang mengunjungi Pulau Pinang mengikut 10 negara tertinggi
berdasarkan statistik daripada Jabatan Imigresen adalah seperti berikut:

Bil. Negara

1 Indonesia

2 Singapura

3 China

4 Jepun

5 Australia

6 USA

7 United Kingdom

8 Thailand

9 Taiwan

10 India

Kajian Penang Global  Tourism dan Universiti  Sains Malaysia pada tahun 2016 menunjukkan
profil pelancong domestik yang melancong ke Pulau Pinang adalah seperti berikut:

Bil. Negeri
Peratusan Pelancong

Domestik

1 Kuala Lumpur 29.6%

2 Selangor 13.2%

3 Johor 10.6%

4 Perak 10.5%

5 Kedah 9.8%

6 Kelantan 4.0%

Bil. Negeri
Peratusan Pelancong

Domestik

7 Sarawak 3.7%

8 Sabah 3.7%

9 Melaka 3.4%

10 Negeri Sembilan 3.0%

11 Perlis 2.6%

12 Terengganu 2.6%

13 Pahang 2.4%

14 Putrajaya 0.7%

Kerajaan  Negeri  melaksanakan  pelbagai  usaha  untuk  mempromosi  dan
memperkenalkan Pulau Pinang bagi menarik lebih ramai kedatangan pelancong. Antara
langkah-langkah yang telah diambil adalah seperti berikut:

(a) Bekerjasama  dengan  Tourism  Malaysia  untuk  mempromosi  Pulau  Pinang
melalui  penyertaan dalam pameran perdagangan antarabangsa dan pameran
tempatan;

(b) Bekerjasama  dengan  syarikat  penerbangan  untuk  menambah  jumlah
penerbangan langsung ke  Pulau  Pinang dan  sehingga kini,  Kerajaan  Negeri
telah berjaya mendapatkan tiga (3) penerbangan langsung, iaitu dari Yangon,
Bandung dan Seoul;

(c) Bekerjasama dengan agen-agen pelancongan tempatan dan antarabangsa serta
agensi pelancongan atas talian untuk mempromosikan pakej Pulau Pinang;

(d) Mempromosikan Pulau Pinang sebagai destinasi warisan dan eko-pelancongan
kepada kumpulan sasaran pelancong berpendapatan tinggi dan sederhana; dan

(e) Memasarkan warisan budaya, agama dan makanan Pulau Pinang yang terkenal
sebagai faktor tarikan yang unik.

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

25. (i) Nyatakan jumlah pendapatan hasil pelancongan ke Negeri Pulau Pinang daripada tahun
2010 hingga kini. 

(ii) Adakah  masih  terdapat  dana  bantuan  daripada  peruntukan  Kerajaan  Persekutuan
kepada  Kerajaan  Negeri  di  dalam  membantu  pengusaha  bumiputera  di  dalam
menjalankan  aktiviti  pelancongan  di  Pulau  Pinang.  Jika  ada  nyatakan  jumlah  nilai
bantuan tersebut. 

Y.A.B. Ketua Menteri:

25. (i) Data bagi  jumlah  pendapatan  daripada industri  pelancongan tidak  direkodkan secara
khusus. Namun, berdasarkan data Keluaran Dalam Negara Kasar (KDNK) Negeri Pulau
Pinang,  sub-sektor  yang  paling  hampir  menjelaskan  pendapatan  dalam  bidang
pelancongan  adalah  sub-sektor  pengangkutan,  perdagangan  barang  dan  runcit,
penginapan dan restoran. Sumbangan sub-sektor ini kepada KDNK negeri bagi tahun
2010 hingga 2015 adalah seperti berikut:

Tahun KDNK (RM Billion)

2010 25.57

2011 27.31

Tahun KDNK (RM Billion)

2012 28.96

2013 30.78

2014e* 32.77

2015p* 34.3

Sumber: Jabatan Perangkaan Malaysia

e  (estimation) - anggaran bagi tahun sebelum, semasa atau selepas dan ia digunakan
bagi tempoh kiraan KDNK yang pendek (ie: 1-3 tahun) 

p  (Preliminary) - pendahuluan, ia digunakan bagi menyatakan KDNK bagi satu tempoh
sukuan tahun semasa atau tempoh yang lebih pendek (ie: suku tahun) 

Data  bagi  tahun  2016 dan 2017 masih  belum dikeluarkan  oleh Jabatan Perangkaan
Malaysia. 

Anggaran jumlah pendapatan daripada pelancong berdasarkan perbelanjaan pelancong
dapat  dikira  berdasarkan  statistik  jumlah  pelancong  yang  melawat  Pulau  Pinang.
Berdasarkan sumber Tourism Malaysia dan Penang Global Tourism serta kajian USM,
anggaran  jumlah  pendapatan  daripada  pelancong ke  Pulau  Pinang bagi  tahun  2010
hingga 2015 adalah RM52,868,061,200 seperti perincian di Lampiran A. Manakala bagi
tahun 2016 dan 2017, data berkaitan statistik jumlah pelancong yang datang ke Pulau
Pinang masih belum dikeluarkan oleh Tourism Malaysia. 

(ii) Kerajaan  Negeri  tidak  menerima  apa-apa  dana  bantuan  atau  peruntukan  kewangan
secara langsung daripada Kerajaan Persekutuan bagi membantu pengusaha bumiputera
dalam menjalankan aktiviti  pelancongan di  Pulau Pinang.  Namun demikian,  Kerajaan
Persekutuan memberi kerjasama sebagai fasilitator dalam membangunkan kompetensi
pengusaha  dalam  industri  pelancongan  di  Pulau  Pinang.  Sebagai  contoh,  usaha
bersama Kerajaan Negeri  dan Kerajaan Persekutuan dalam program  homestay telah
memanfaatkan 206 pengusaha homestay secara langsung.

RUJ. LAMPIRAN A (NO. 25)

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

26. (i) Sehingga kini berapakah jumlah usahawan bumiputera yang telah berjaya dalam bidang
perniagaan di bawah pemantauan Kerajaan Negeri. Jika ada nyatakan dan jika kurang
apakah langkah-langkah Kerajaan Negeri bagi mengatasinya. 

(ii) Berapakah peruntukan yang dikeluarkan oleh Kerajaan Negeri dari tahun 2013 hingga
kini  bagi  melahirkan  usahawan bumiputera  yang  berdaya  saing  dalam Negeri  Pulau
Pinang. 

Y.A.B. Ketua Menteri:

26. (i) Kerajaan  Negeri  melalui  pemantauan Penang Developement  Corporation  (PDC)  dan
MMK Pembangunan Keusahawanan telah melahirkan 184 usahawan yang telah berjaya
sehingga  mengeksport  produk  mereka  keluar  negara.  Syarikat-syarikat  ini  sentiasa
melibatkan diri dalam program anjuran Kerajaan negeri seperti Karnival Usahawan Pulau
Pinang,  PIHEX,  Business Coaching,  Karnival  Usahawan Melayu Pulau Pinang,  Expo
Usahawan Desa, Pekan Rakyat, Penang Motorsport Enterpreneurship dan lain-lain lagi
(Rujuk  Lampiran  A).  Antara  kriteria  penilaian  yang  digunakan  untuk  mengenalpasti
usahawan berjaya adalah seperti berikut:-

(a) Peningkatan perniagaan dan keuntungan; 

(b) Penambahan cawangan; dan 

(c) Penambahan fizikal dari segi produk.

(ii) Projek  Titian  Saksama  Rakyat  (PTSR)  telah  mula  dilaksanakan  sejak  tahun  2009,
dengan  dana  sebanyak  RM11  juta.  Melalui  PTSR,  Sejak  tahun  2013  sehingga  kini,
sejumlah  RM7.135  juta  pinjaman  mikro  kredit  telah  diluluskan  oleh  Kerajaan  Negeri
kepada usahawan bumiputera di Pulau Pinang bagi melahirkan usahawan bumiputera
yang berdaya saing.

RUJ. LAMPIRAN A (NO. 26)

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

27. Sungai Pengkalan Tambang (SPT) adalah berpotensi dalam penternakan udang galah secara
komersial, adakah Kerajaan Negeri bercadang untuk memajukan kawasan tersebut dan menjadi
tempat pengeluaran utama udang galah dalam daerah Seberang Perai Tengah dan Pulau Pinang
di samping itu boleh menambahkan pendapatan penduduk-penduduk yang terlibat. 

Y.A.B. Ketua Menteri:

27. Pada  masa  ini,  Kerajaan  Negeri  belum  mempunyai  sebarang  rancangan  untuk  menjadikan
Sungai  Pengkalan  Tambang sebagai  lokasi  pengeluar  utama  udang galah  di  Pulau  Pinang.
Namun  bagi  menjamin  sumber  dan  kelestarian  udang  galah  di  lokasi  tersebut,  Jabatan
Perikanan Pulau Pinang telah menjalankan beberapa siri program pelepasan benih udang galah
di sungai tersebut.

REKOD PELEPASAN BENIH IKAN/UDANG KE PERAIRAN UMUM OLEH JABATAN PERIKANAN NEGERI PULAU
PINANG PADA TAHUN 2016

TARIKH LOKASI BENIH JUMLAH NILAI PUNCA

2-Feb-16 Taman  Rekreasi  Pantai
Kamloon

Ikan  lampam
sungai

50,000.00 10,000.00 Pusat Pengembangan Akuakultur
Tapah

14-Apr-16 Sungai Korok Ikan  lampam
sungai

20,000.00 4,000.00 Pusat Pengeluaran Benih Udang
Galah, Kg. Acheh, Perak

15-Apr-16 Sungai  Korok  dan
Kampung  Jambatan
Merdeka

Udang galah 35,000.00 2,100.00 Pusat Pengembangan Akuakultur
Tapah

27-Jul-16 Sungai Kerian Ikan  lampam
sungai

80,000.00 1,600.00 Pusat  Ikan  Hiasan,  Enggor,
Perak

8-Sep-16 Sungai Kerian Udang galah 50,000.00 3,000.00 Pusat Pengeluaran Benih Udang
Galah, Kg. Acheh, perak

17-Nov-16 Parit  Tok  Mandin,
Simpang Tiga

Udang galah 50,000.00 4,500.00 Swasta

20-Nov-16 Pangkalan Machang Udang galah 20,000.00 1,800.00 Swasta

20-Nov-16 Pangkalan Machang Lampam 12,000.00 2,400.00 Pusat Pengembangan Akuakultur
Tapah

20-Dis-16 Sungai Muda Udang galah 96,000.00 8,640.00 Swasta

JUMLAH   413,000.00 38,040.00  

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

28. (i) Apakah  langkah  Kerajaan  Negeri  bagi  mengekalkan  kawasan  ini  sebagai  kawasan
jelapang padi utama di daerah SPT pada masa kini dan masa hadapan memandangkan
arus pembangunan khususnya pembinaan projek perumahan kian rancak menyebabkan
tanah pertanian terhakis? 

(ii) Berapakah  peruntukan  yang  disalurkan  dalam  bidang  pertanian  khususnya  kepada
kawasan penanaman padi bagi KADUN Permatang Pasir antara terlibat Mukim 8, 5, 4, 3,
2 dan 21 sehingga April 2017? 

Y.A.B. Ketua Menteri:

28. (i) Adalah  menjadi  dasar  Kerajaan  Negeri  Pulau  Pinang  untuk  mengekalkan  Kawasan
Jelapang Padi  melalui  pewartaan  di  dalam Warta  Tali  Air  dan  pengezonan kawasan
sebagai kawasan pertanian di dalam Rancangan Struktur Negeri 2020. Pengekalan ini
penting ke arah merealisasi  hasrat  Kerajaan Negeri  untuk mencapai  Tahap Sara Diri
(Self Sufficient Living – SSL) menjelang 2020. Antara langkah proaktif Kerajaan Negeri
bersama-sama pihak berkuasa tempatan menangani isu ini adalah seperti berikut:

(a) Cadangan penubuhan satu jawatankuasa yang terdiri daripada pelbagai agensi
berkaitan pertanian, Jabatan Pengairan Saliran, Pejabat Daerah dan Tanah dan
pihak  berkuasa  tempatan  untuk  menangani  isu  ini.  Melalui  Pemantauan dan
Penguatkuasaan ke atas aktiviti penambunan tanah pertanian tanpa kelulusan;

(b) Memberi  kesedaran dan pendidikan kepada orang awam terhadap kesalahan
melakukan  kerja  tanah  tanpa  kebenaran  di  bawah  Akta  Jalan,  Parit  dan
Bangunan  1974  (Akta  133)  dan  pemajuan  tanpa  Kebenaran  Merancang  di
bawah Akta Perancangan Bandar dan Desa 1974 (Akta 172);

(c) Menyiar dan mewar-warkan aktiviti penguatkuasaan terhadap kerja tanah dan
pemajuan di atas tanah pertanian tanpa kebenaran;

(d) Membincangkan  dalam  Mesyuarat  SPEAD  (Surveyor,  Planner,  Engineer,
Architect  and  Developer)  supaya  pemaju  tidak  menjalankan  pemajuan  di
kawasan sawah padi yang aktif;

(e) Mengingatkan  agar  agensi  teknikal  di  bawah  Kerajaan  Negeri  agar  tidak
menyokong  sebarang  permohonan  tukarguna  atau  kerja  tanah  di  kawasan
sawah aktif; dan 

(f) Mengambil tindakan mahkamah ke atas pemaju yang menjalankan kerja tanah
dan pemajuan tanpa kelulusan pihak berkuasa tempatan. Sebagai peringkatan
kepada pemaju lain.

(ii) Sehingga  April  2017,  sejumlah  RM99,146.00  telah  disalurkan  kepada  KADUN
Permatang Pasir  bagi  bidang pertanian melibatkan (padi).  Pecahan agihan  mengikut
Mukim adalah seperti berikut:

MUKIM JUMLAH PERUNTUKKAN
(RM) 

2 16,804.00

3 29,076.00

4 7,254.00

8 14,212.00

14 5,600.00

21 26,200.00

Jumlah 99,146.00

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

29. (i) Senaraikan  projek-projek  infrastruktur  di  bawah  MARRIS/  BPEN/  RTB  yang  telah
dilaksanakan di dalam KADUN Permatang Pasir sejak tahun 2016 hingga kini. 

(ii) Apakah cadangan-cadangan projek infrastruktur di bawah MARRIS/ BPEN/ RTB yang
akan dilaksanakan dalam tahun 2017 khususnya bagi KADUN Permatang Pasir?

Y.A.B. Ketua Menteri:

29. (i) Senarai  projek  –  projek  infrastruktur  di  bawah peruntukan  MARRIS/BPEN/RTB yang
telah dilaksanakan di dalam Kadun Permatang Pasir sejak tahun 2016 hingga kini adalah
seperti di Lampiran A

(ii) Cadangan projek infrastruktur di bawah MARRIS/ BPEN/ RTB yang akan dilaksanakan
dalam tahun 2017 khususnya bagi KADUN Permatang Pasir adalah seperti  di Lampiran
B

RUJ. LAMPIRAN A DAN B (NO. 29)

Ahli  Kawasan Permatang Pasir (YB. Dato'  Haji  Mohd.  Salleh Bin Man) bertanya kepada Y.A.B.
Ketua Menteri:

30. Sejauh manakah kemampuan Kerajaan Negeri untuk membendung kenaikan harga barang yang
agak tinggi khususnya pada musim perayaan seperti menyambut Bulan Puasa dan Hari Raya
Aidilfitri, serta perayaan-perayaaan yang lain.

Y.A.B. Ketua Menteri:

30. Pada dasarnya Kerajaan Negeri tidak mempunyai kuasa untuk mengawal atau membendung
kenaikan  harga  barang  yang  berlaku  pada  setiap  musim  perayaan.  Kawalan  serta
penguatkuasaaan terhadap harga barangan keperluan utama adalah di  bawah bidang kuasa
Kementerian  Perdagangan  Dalam  Negeri,  Koperasi  dan  Kepenggunaan  (KPDNKK).
Penguatkuasaan  terhadap  kenaikan  harga  barangan  termasuklah  terhadap  peniaga  yang
menaikkan  harga  barangan  secara  melampau  dan  sewenang-wenangnya  boleh  di  ambil
tindakan di bawah Akta Kawalan Harga dan Antipencatutan 2011 bagi melindungi kepentingan
pengguna.  Walau  bagaimanapun,  pada  setiap  kali  musim  perayaan,  Kumpulan  Pemantau
Pengguna di  setiap KADUN akan diarah untuk membuat  pemantauan harga serta barangan
keperluan utama di pasar-pasar awam yang menjadi tumpuan orang ramai. Pihak KPDNKK juga
akan dijemput untuk turut serta dalam aktiviti pemantauan ini. 

XVI. Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya
kepada Y.A.B. Ketua Menteri:

1. (i) Nyatakan pertumbuhan KDNK Negeri Pulau Pinang bagi tahun 2008 hingga 2016. 

(ii) Daripada 14 buah negeri, pertumbuhan KDNK Negeri Pulau Pinang tersenarai di tempat
ke  berapa  mengikut  tahun  iaitu  dari  tahun  2008  hingga  2016.  Huraikan  secara
terperincikan pertumbuhan KDNK Negeri Pulau Pinang. 

Y.A.B. Ketua Menteri:

1. (i) Berdasarkan  statistik  yang  dikeluarkan  oleh  Jabatan  Perangkaan  Malaysia,  kadar
pertumbuhan keluaran dalam negara kasar (KDNK) Pulau Pinang untuk tempoh 2008–
2015 adalah sebanyak 43.3%, iaitu dengan peningkatan mutlak sebanyak RM21,095 juta
daripada RM48,749 Juta pada tahun 2008 ke RM69,844 juta pada tahun 2015.

Perincian pertumbuhan KDNK Pulau Pinang setiap tahun dalam tempoh 2008 hingga
2015 adalah seperti jadual berikut :

Tahun
KDNK 

(RM Juta)

Kadar Pertumbuhan
(%)

2008 48,749 5.5

2009 43,626 -10.5

2010 52,946 10.4

2011 55,827 5.4

2012 58,353 4.5

2013 61,324 5.1

Tahun
KDNK 

(RM Juta)

Kadar Pertumbuhan
(%)

2014 66,220 8.0

2015 69,844 5.5

Sumber: Jabatan Perangkaan Malaysia

KDNK Pulau Pinang bagi tahun 2016 hanya akan dikeluarkan oleh Jabatan Perangkaan
Malaysia pada Jun 2017.

(ii) Kedudukan pertumbuhan KDNK Negeri  Pulau Pinang sejak tahun 2008 hingga 2016
berbanding  negeri-negeri  lain  adalah  seperti  di  Lampiran  A. Untuk  melihat
perkembangan pertumbuhan sesebuah negeri, harus dilihat dengan lebih terperinci iaitu
dengan  mengkaji  pertumbuhan  KDNK per  kapita.  Perincian  KDNK  per  kapita  Pulau
Pinang dan negeri-negeri lain di Malaysia bagi tempoh 2005 hingga 2015 adalah seperti
di  Lampiran B. Bagi tempoh 2006-2007, pertumbuhan KDNK per kapita Pulau Pinang
adalah  sebanyak  5.9%  iaitu  pada  kedudukan  terakhir  di  antara  semua  negeri  di
Malaysia.  Apabila  Kerajaan Negeri  sekarang mengambil  alih  pentadbiran pada tahun
2008,  tugasan yang besar  digalas  untuk  mengubah ekonomi  yang  direkodkan  pada
kadar terendah tersebut.

Kerajaan  sekarang  berjaya  meletakkan  Pulau  Pinang  pada  tempat  ketiga  dalam
kalangan semua negeri di seluruh negara bagi pertumbuhan KDNK per kapita bagi tahun
2012-2013 iaitu dengan pertumbuhan sebanyak 3.9%. 

Seterusnya, pada tahun 2014-2015, Pulau Pinang telah melonjak naik pada kedudukan
pertama dengan pertumbuhan KDNK per kapita tertinggi iaitu sebanyak 6.4%. Dalam
masa hanya 8 tahun,  Kerajaan sekarang telah berjaya mengubah Pulau Pinang dari
negeri tercorot dalam negara bagi tahun 2006-2007 kepada kedudukan terbaik dalam
pertumbuhan KDNK per kapita bagi tahun 2014-2015.  

KDNK Pulau Pinang bagi tahun 2016 hanya akan dikeluarkan oleh Jabatan Perangkaan
Malaysia pada Jun 2017.

RUJ. LAMPIRAN A DAN B (NO. 1)

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

2. (i) Pulau Pinang pernah menduduki tempat pertama dalam bidang pelaburan. Pada tahun
2012  menduduki  tempat  ke-7  dan  pada  tahun  2015  menduduki  tempat  7.  Huraikan
dengan terperinci sebab penurunan tersebut. 

(ii) Pada  tahun  2016,  nyatakan  jumlah  pelaburan  yang  diperolehi  oleh  Pulau  Pinang.
Senaraikan negara yang melaburdan jumlah pelaburan. 

Y.A.B. Ketua Menteri:

2. (i) Peredaran  serta  situasi  ekonomi  negara  dan  global  telah  menyumbang  kepada
kemasukan  pelaburan  di  Pulau  Pinang  terutamanya  sektor  elektrik  dan  elektronik.
Kemasukan pelabur ke Pulau Pinang bukan ditentukan oleh Kerajaan tetapi bergantung
kepada pilihan mereka sendiri destinasi mana yang mereka minati. Sejak tahun 2008,
kedudukan pelaburan di Pulau Pinang adalah seperti berikut:

Tahun
Kedudukan Pelaburan Pulau

Pinang di Malaysia

2016 Keempat

2015 Kelima

Tahun
Kedudukan Pelaburan Pulau

Pinang di Malaysia

2014 Ketiga

2013 Keempat

2012 Ketujuh

2011 Pertama

2010 Pertama

2009 Kelima

2008 Keempat

Sumber: MIDA

Berdasarkan statistik Lembaga Pengalakkan Pelaburan (MIDA),  kedudukan pelaburan
Pulau Pinang menduduki tempat ketujuh hanya pada tahun 2012. Selain daripada tahun
2012,  Pulau  Pinang mencapai  kedudukan lima teratas  setiap  tahun  semenjak  tahun
2008.  Kedudukan pada tahun 2015 adalah ditempat  kelima dan oleh yang demikian
kenyataan bahawa Pulau Pinang menduduki tempat ketujuh pada tahun 2015 adalah
tidak tepat.

(ii) Jumlah pelaburan bagi Negeri Pulau Pinang pada tahun 2016 adalah sebanyak RM4.3
billion. Negara-negara pelabur dan jumlah pelaburan pada tahun 2016 adalah seperti
berikut:

Negara Jumlah Pelaburan Asing (RM)

China 709,912,488

Luxembourg 539,088,827

Jerman 403,733,000

Amerika
Syarikat

390,278,723

Singapura 326,717,098

Netherlands 175,042,455

Jordan 120,000,000

Sweden 100,000,000

Hong Kong 97,000,000

Liechtenstein 93,724,000

Lain-lain 101,420,318

Jumlah 3,056,916,908

Sumber: MIDA

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

3. (i) Benarkah  sejak  tahun  2013,  sebanyak  13  Syarikat  Multinasional  telah  menutupkan
kilang mereka di Pulau Pinang. 

(ii) Jika benar, senaraikan nama syarikat tersebut dan sebab-sebab penutupan serta jumlah
pekerja yang terpaksa diberhentikan.  

Y.A.B. Ketua Menteri:

3. Kerajaan Negeri  tidak mempunyai rekod sebenar mengenai kilang-kilang yang telah menutup
operasi di Pulau Pinang sejak tahun 2013. Walau bagaimanapun, berdasarkan maklumat yang
diterima oleh InvestPenang, hanya lima syarikat yang telah menutup operasi kilang dan terpaksa
memberhentikan  pekerja  sejak  tahun  2015  sehingga  April  2017.  Syarikat-syarikat  itu  adalah
seperti berikut:

No. Syarikat Tarikh Tamat Jangkaan  Bil.
Pekerja  Tempatan
Terlibat

Butir-butir/Sebab-sebab  henti
operasi 

1. Fairchild September 2015 1,350 Penutupan  kilang  kerana
pemberhentian productline.

2. Amphenol Oktober 2015 150 Menutup  salah  satu  kilang  dan
mengalihkan  operasi  tersebut  ke
negera China.

3. HGST
Technologies
Sdn. Bhd.

Jun 2016 350 Penutupan  kilang  kerana
pemberhentian  productline.
Perniagaan  HGST  Technologies
Sdn. Bhd. diambil alih oleh Western
Digital.

4. Rubicon November 2016 145 Penutupan kilang kerana keputusan
untuk  keluar  dari  segmen
perniagaan LED.

5. Seagate Jun 2017 3,200 Penutupan kilang dan berpindah ke
Thailand.

Jumlah 5195

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada 
Y.A.B. Ketua Menteri:

4. (i) Adakah Kerajaan Negeri  mempunyai Pelan Induk Tapak Tebusguna Tanah. Jika ada,
huraikan dengan terperinci dan syarat-syaratnya. 

(ii) Senaraikan kawasan yang telah diluluskan untuk tebusguna sejak tahun 2008 dengan
menyatakan  kawasan  tebusguna,  keluasan  tanah  ,harga  keluasan  skp  dan  nama
syarikat yang diberi kebenaran untuk tebusguna.

Y.A.B. Ketua Menteri:

4. (i) Polisi  Kerajaan  Negeri  mengenai  tebus  guna  tanah  dinyatakan  dalam  Rancangan
Struktur Negeri Pulau Pinang 2020 Dasar Spatial Utama (DSU) 8 iaitu:

"TEBUS  GUNA  TANAH  SEBAGAI  ALTERNATIF  PENYEDIAAN  KAWASAN
PEMBANGUNAN  BARU  AKAN  DIHADKAN  DI  KAWASAN  YANG  TELAH  DIKENAL
PASTI" 

Tebus guna tanah hanya dibenarkan bagi pembangunan projek-projek yang telah dikenal
pasti  dan dipersetujui  Kerajaan Negeri  dan Majlis Perancang Fizikal  Negara (MPFN),
mematuhi garis panduan Integrated Coastal Zone Management (ICZM) dan Integrated
Shoreline  Management  Plan  (ISMP).  Bentuk  kawasan  tebus  guna  ditentukan  oleh
Environmental  Impact  Assessment  (EIA),  hidrodinamik,  hidrologi  dan  mendapat
kelulusan Jawatankuasa Perancang Negeri. 

243



(ii) Senarai  kawasan yang telah  diluluskan  untuk  tebus  guna sejak  tahun  2008 dengan
keluasan tanah,  dan  nama syarikat  yang diberi  kebenaran  untuk  tebus guna adalah
seperti berikut : 

Bil Nama Projek Nama
pemaju

Keluasan Peringkat
kelulusan 

1 Cadangan  Pembangunan  Rekreasi
Awam Di Atas Lot 15739 Dan Tanah
Tebus guna ‘Petak A’, Pembangunan
Perumahan  Di  Atas  ‘Petak  B’  Dan
Marina  /  Restoran  /  Komersil  /
Pejabat Di Atas ‘Petak C’ Mukim 12,
DBD, Pulau Pinang

Ideal  Gim
Ventures  Sdn
Bhd 

36.53 ekar Lulus  Pelan  Induk
pada 2015.

Lulus  Kebenaran
Merancang
(sebahagian)

 

2

Tebus  guna  Tanah  Di  Atas  Tapak
Bayan Mutiara, Lot-Lot Parcel 1 (PT
3945  &  PT  3985),  Parcel  2  (  PT
4039, PT 4013, Parcel 2C, Parcel 3
(PT 3984, PT 4011, PT 4012), Parcel
4, Tanah Kerajaan ‘Petak A’, ‘Petak
B’ Dan ‘Petak C’, Mukim 13, Daerah
Timur Laut Pulau Pinang 

Topicana
Ivory  Sdn
Bhd

84 ekar Lulus  Pelan  Induk
pada 2016

 

3 Pelan Induk Bagi Projek Tebus guna
Tanah Selatan Pulau Pinang (PSR),
Pulau  A,  Pulau  B  Dan  Pulau  C
Seluas  4500  Ekar,  Daerah  Barat
Daya, Pulau Pinang.

Kerajaan
Negeri

4,500 ekar Lulus  Pelan  Induk
pada 2016

Kadar premium tanah akan ditentukan oleh Pihak Berkuasa Negeri selepas kerja-kerja
tebus guna disiapkan.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

5. (i) Adakah terdapat pencerobohan tanah di kawasan tadahan air? 

(ii) Senaraikan  lot-lot  yang  terlibat  mengikut  No.Lot,  Mk,  Daerah,  Keluasan  dan
pembangunan yang dijalankan serta nama empangan yang terlibat. 

(iii) Apakah tindakan yang telah dan sedang diambil. Huraikan dengan terperinci. 

Y.A.B. Ketua Menteri:

5. (i) Keluasan Negeri  Pulau Pinang termasuk Seberang Perai  adalah 1,031km persegi  di
mana dari keluasan tersebut, 62.883km persegi adalah merupakan kawasan tadahan air.
Kawasan  tadahan  air  di  Pulau  Pinang  membekal  16% air  bersih  kepada  penduduk
manakala 84% sumber air negeri adalah dari Sungai Muda, Seberang Perai Utara, Pulau
Pinang. Pemantauan ke atas kawasan tadahan mendapati terdapat 11 pencerobohan
telah dikesan seperti binaan empangan kecil, binaan kolam dan pembakaran hutan.

(ii) Lot – lot yang terlibat adalah seperti di Lampiran A.

(iii) Tindakan Penguatkuasaan telah diambil pada 23hb Mac 2017 dan 30hb Mac 2017 di
bawah Enakmen Air 1967. Ia melibatkan kerja-kerja meroboh binaan yang menghalang
laluan air semulajadi serta memotong saluran paip yang digunakan untuk mengambil air
sungai.  Binaan yang dirobohkan adalah  termasuk struktur  empang kecil  dan  binaan
kolam. Tindakan bersepadu ini telah dijalankan bersama jabatan dan agensi dari Pejabat
Daerah Dan Tanah Barat  Daya (PDTDBD),  Pejabat  Tanah dan Galian Pulau Pinang
(PTG),  Majlis  Bandaraya  Pulau  Pinang  (MBPP),  Bahagian  Kawal  Selia  Air  (BKSA),
Jabatan  Perhutanan,  Ibu  Pejabat  Polis  Daerah  (IPD)  Barat  Daya  dan  Perbadanan
Bekalan Air Pulau Pinang (PBAPP). PDTDBD bersama BKSA dan PBAPP dari masa ke
masa sedang menjalankan pemantauan berkala bagi memastikan tiada pencerobohan
berlaku atau berulang pada masa hadapan agar sumber air terus terpelihara.

RUJ. LAMPIRAN A (NO. 5)

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

6. (i) Apakah status projek jalan-jalan utama dan pembinaan terowong di Pulau Pinang? 

(ii) Apakah status penyerahan tanah seluas 110 ekar berharga RM135 juta iaitu lot 702,Sek
1,  Bandar  Tanjung  Pinang,DTL  sebagai  bayaran  gantian  kepada  kos  projek
keseluruhan? 

Y.A.B. Ketua Menteri:

6. (i) Status Projek Jalan-Jalan Utama dan Terowong Bawah Dasar Laut

Kajian kebolehlaksanaan untuk Projek Jalan-Jalan Utama iaitu Jalan Berkembar Tanjong
Bungah – Teluk Bahang (Pakej  1),  Jalan Pintasan (By-pass)  Lebuhraya Tun Dr.  Lim
Chong Eu – Ayer Itam (Pakej 2) dan Jalan Pintasan (By-pass) Lebuhraya Tun Dr. Lim
Chong Eu – Persiaran Gurney (Pakej 3) telah disiapkan pada Mei 2015. Seterusnya,
rekabentuk  terperinci  (Detailed  Design)  telah  disediakan  untuk  membolehkan  kajian
terperinci kesan kepada alam sekitar (Detailed Environment Impact Assessment-DEIA)
dimulakan. Rekabentuk terperinci mesti disediakan terlebih dahulu sebelum kajian DEIA
boleh  dimulakan.  Laporan  kajian  DEIA telahpun  dikemukakan  kepada  Jabatan  Alam
Sekitar (JAS) pada bulan April 2017 dan menunggu keputusan penilaian oleh pihak JAS
untuk proses pengemaskinian rekabentuk terperinci akhir dan penyediaan Environmental
Management Plan (EMP).  

Fasa pembinaan bagi Projek Jalan-Jalan Utama ini dijangka bermula pada pertengahan
2018 setelah mengambil kira faktor-faktor berikut: 

(a) Proses kelulusan DEIA oleh Kerajaan Persekutuan; 

(b) Proses pengambilan balik tanah oleh Pejabat Daerah dan Tanah; dan 

(c) Penyiapan kerja-kerja tebusguna tanah yang akan diberimilik sebagai bayaran
kos projek.

Manakala bagi Projek Terowong Bawah Dasar Laut (Link Ketiga) yang menghubungkan
Persiaran Gurney dan Bagan Ajam pula masih lagi di peringkat Kajian Kebolehlaksanaan
di mana kemajuan kajian telah mencapai 87%. Kajian Kebolehlaksanaan Terowong ini
pada awalnya dijangkakan siap pada Disember 2016. Walau bagaimanapun pelanjutan
masa  telah  diberikan  kepada  pihak  kontraktor  sehingga  September  2017  setelah
mengambil kira keperluan penyelarasan maklumat kajian yang melibatkan pelan induk
projek  tebusguna  laut  di  sekitar  Bagan  Ajam  oleh  Syarikat  Rayston  Consortium
Butterworth Sdn. Bhd. (RCBSB) yang masih belum dimuktamadkan.

(ii) Kenyataan bahawa penyerahan tanah seluas 110 ekar berharga RM135 juta iaitu lot
702, Seksyen 1,  Bandar Tanjung Pinang, Daerah Timur Laut (DTL) sebagai bayaran
gantian kepada kos projek keseluruhan adalah tidak benar. Tanah seluas 110 ekar di
Bandar Tanjung Pinang telah diperuntukkan sebagai bayaran kos keseluruhan Projek
Jalan-Jalan  Utama  dan  Terowong  pada  nilai  RM6.3  billion  berdasarkan  perkiraan
keluasan bersih tanah yang boleh dibangunkan (net developable area). Kos ini meliputi
kos Kajian Kebolehlaksanaan dan Reka bentuk Terperinci (termasuk kos kajian Impak
Alam Sekitar), kos pengambilan balik tanah, dan kos pembinaan tiga Jalan Utama dan
Terowong Bawah Dasar Laut. Perincian kos keseluruhan adalah seperti di Lampiran A.
Tanah yang telah  dikenal  pasti  sebagai  bayaran  bagi  Kajian  Kebolehlaksanaan Dan
Rekabentuk Terperinci Projek Jalan-Jalan Utama ini, adalah Lot 702, Seksyen 1, Bandar
Tanjung Pinang seluas 3.67 ekar dan sebahagian Lot 713, Seksyen 1, Bandar Tanjung
Pinang seluas 2.0 ekar. Lot 702 telah diberimilik kepada pihak kontraktor dengan nilai
RM135 juta pada 17 Februari 2015. Manakala, sebahagian dari Lot 713 seluas 2 ekar
telah  diberi  milik  dengan  nilai  RM73  juta  pada  22  Mac  2017  menjadikan  jumlah
keseluruhan  nilai  tanah  tersebut  RM208 juta  berdasarkan  perkiraan  keluasan  bersih
tanah  yang boleh  dibangunkan  (net  developable  area)  iaitu  bersamaan  dengan  kos
keseluruhan  kajian  kebolehlaksanaan  Projek  Jalan-Jalan  Utama.  Bayaran  kepada
kontraktor  projek  ini  dibuat  mengikut  pencapaian  kemajuan  (milestones)  projek.
Sehingga kini belum ada bayaran yang dibuat bagi Kajian Kebolehlaksanaan Terowong
memandangkan ianya masih belum disiapkan. 

RUJ. LAMPIRAN A (NO. 6)

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

7. Adakah PBT dan PDC mempunyai tanah-tanah yang disewakan? Jika ada, senaraikan mengikut
No.Lot,  Mk/PB,  daerah,  keluasan,  kadar  sewaan sebulan,  tempoh sewaan dan status  tanah
terkini.

Y.A.B. Ketua Menteri:

7. Perbadanan Pembangunan Pulau Pinang (PDC), Majlis Bandaraya Pulau Pinang (MBPP) dan
Majlis  Perbandaran  Seberang  Perai  (MPSP)  mempunyai  beberapa  kawasan  tanah  yang
disewakan  bagi  pelbagai  tujuan  yang  berbentuk  sementara  seperti  aktiviti  tapak  kediaman,
tempat  letak  kereta,  pertanian,  kompleks  makanan,  depo  bas,  pejabat,  batching  plant dan
sebagainya. Tempoh sewaan tidak melebihi 3 tahun dan terdapat sewaan yang tertakluk kepada
kelulusan untuk opsyen tempoh lanjutan. Perincian senarai tanah milik PDC, MBPP dan MPSP
yang disewakan adalah seperti di Lampiran A, B dan C.

RUJ. LAMPIRAN A, B DAN C (NO. 7)

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

8. (i) Apakah fungsi  Sek.  11(2)  Enakmen Hak Kebebasan Maklumat  Negeri  Pulau  Pinang
Tahun 2010? Huraikan dengan terperinci. 

(ii) Boleh  Kerajaan  Negeri  mengemukakan  salinan  maklumat/surat  perjanjian  mengenai
Projek Tambakan Laut di Tanjung Sri Pinang, Tanjung Sri Pinang 2 dan Gurney Wharf? 

(iii) Berapakah kos projek tersebut dan pemegang konsesi projek tersebut?

Y.A.B. Ketua Menteri:

8. (i) Subseksyen 11(2)  Enakmen Kebebasan Maklumat  Pulau Pinang 2010 [Enakmen 16]
menyatakan seperti berikut:

“Walau  apa  pun  yang  dinyatakan  dalam  subseksyen  (1),  Pihak  Berkuasa  Negeri
hendaklah  mempunyai  kuasa  untuk  mendedahkan  atau  membenarkan  pendedahan
maklumat yang dikecualikan atau mendeklasifikasikan maklumat sulit dan membenarkan
akses kepadanya di atas budi bicaranya: 

(a) Sesuatu  jabatan  hendaklah  memberikan  akses  kepada  maklumat  yang
dikecualikan  kepada  pemohon  sekiranya  kepentingan  awam  di  dalam
pendedahannya melebihi bahaya di dalam pendedahannya; 

(b) Kerajaan  Negeri  hendaklah  mempunyai  kuasa  untuk  mendedahkan  atau
membenarkan  pendedahan  maklumat  yang  dikecualikan  atau
mendeklasifikasikan maklumat sulit dan membenarkan akses kepadanya di atas
budi bicaranya; 

(c) Pegawai  Maklumat  boleh  membenarkan  akses  kepada  maklumat  yang
dikecualikan  sekiranya  maklumat  itu  diperlukan  bagi  penyiasatan  sesuatu
kesalahan atau salah laku daripada hak cipta Kerajaan Negeri.”

Kerajaan Negeri melalui Majlis Mesyuarat Kerajaan boleh memberikan kelulusan untuk
mendedahkan  atau  membenarkan  pendedahan  maklumat  yang  dikecualikan  oleh
subseksyen  11(1)  Enakmen  16  atau  mendeklasifikasikan  maklumat  sulit  dan
membenarkan  akses kepadanya  sekiranya  maklumat  itu  diperlukan  bagi  penyiasatan
sesuatu kesalahan atau salah laku daripada hak cipta Kerajaan Negeri atau sekiranya
tidak didedahkan maklumat yang dimohon tersebut ianya akan mendatangkan bahaya
kepada orang awam atau kepentingan awam.

(ii) Kerajaan Negeri tidak dapat memberikan salinan maklumat / surat perjanjian mengenai
Projek Tambakan Laut di Tanjung Sri Pinang, Tanjung Sri Pinang 2 dan Gurney Wharf
kerana  pemegang  konsesi  bagi  projek-projek  tersebut  tidak  bersetuju  untuk
mendedahkan  dokumen-dokumen  berkaitan  dengan  Concession  Agreement
memandangkan  terdapat  Confidentiality  Clause  dalam perjanjian  tersebut  yang  telah
ditandatangani dengan kerajaan terdahulu.

(iii) Kerajaan Negeri  tidak dapat mendedahkan kos Projek Tambakan Laut di  Tanjung Sri
Pinang, Tanjung Sri Pinang 2 dan Gurney Wharf kerana pemegang konsesi bagi projek-
projek  tersebut  tidak  bersetuju  untuk  mendedahkan  maklumat  berkaitan  dengan
Concession Agreement memandangkan terdapat Confidentiality Clause dalam perjanjian
tersebut.  Concession  Agreement  bagi  projek  tersebut  telah  ditandatangani  antara
Kerajaan Negeri Pulau Pinang dan KGN-PDC Holdings Sdn. Bhd. pada 4 Oktober 1990.
Seterusnya,  satu  Novation Agreement  telah ditandatangani  antara KGN-PDC dengan
Tanjung Pinang Development Sdn. Bhd. pada 5 Mac 1992 yang mana KGN-PDC telah
menyerah hak semua kepentingannya atas persetujuan Kerajaan Negeri.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

9. (i) Adakah benar empat fatwa iaitu Pertandingan Ratu Cantik, Hukum Menghisap Syisya,
Hukum Kanun Tanah Negeri dan Hukum Tanah Wakaf gagal diwartakan sehingga kini? 

(ii) Jika benar, hurai secara terperinci bila tarikh majlis fatwa meluluskan dan kenapa tidak
diwartakan. 

Y.A.B. Ketua Menteri:

9. . (i) Terdapat tujuh (7) fatwa dari  empat (4) yang Yang Berhormat nyatakan, hanya fatwa
mengenai  Hukum  Menghisap  Shisha  Menurut  Pandangan  Syarak  masih  belum
diwartakan.  Tiada  fatwa  yang  dikeluarkan  mengenai  Hukum  Kanun  Tanah  Negeri.
Manakala  terdapat  lapan  (8)  fatwa  mengenai  Tanah  Wakaf  yang  kesemuanya  telah
diwartakan di antara tahun 2000 hingga yang terakhir pada tahun 2016.

(ii) Fatwa  mengenai  Pertandingan  Ratu  Cantik  telah  dihantar  oleh  Pejabat  Penasihat
Undang-undang Negeri  kepada Percetakan  Nasional  Malaysia  Berhad  (PNB)  melalui
surat bertarikh 14 April 2017 untuk proses cetakan pewartaan. Manakala fatwa mengenai
Hukum Menghisap Shisha masih dalam proses untuk mendapat maklumat tambahan.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

10. (i) Sudahkah Kerajaan Negeri memperolehi Laporan Kajian Impak Alam Sekitar (EIA) bagi
projek jalan-jalan utama dan terowong daripada Jabatan Alam Sekitar? 

(ii) Jika belum, huraikan dengan lengkap kenapa kajian tersebut belum diterima atau belum
dikemukakan kepada Jabatan Alam Sekitar. 

(iii) Bilakah projek jalan-jalan utama tersebut akan dibina? 

Y.A.B. Ketua Menteri:

10. (i) Laporan  Kajian  Impak  Alam  Sekitar  (EIA)  bagi  Projek  Jalan-Jalan  Utama  telah
dikemukakan kepada Jabatan Alam Sekitar (JAS) untuk penilaian pada 21 April 2017.
Sehingga kini maklumbalas kelulusan daripada pihak JAS masih belum diperolehi.

(ii) Pada kebiasaannya proses penilaian EIA oleh JAS akan mengambil masa selama (tiga)
3 bulan. Manakala EIA untuk Projek Terowong masih belum dimulakan dan pelaksanaan
EIA bagi projek terowong adalah tertakluk kepada hasil laporan Kajian Kebolehlaksanaan
Terowong yang kini  mencapai kemajuan 87%. Kajian Kebolehlaksanaan Terowong ini
pada awalnya dijangkakan siap pada Disember 2016. Walau bagaimanapun pelanjutan
masa  telah  diberikan  kepada  pihak  kontraktor  sehingga  September  2017  setelah
mengambil kira keperluan penyelarasan maklumat kajian yang melibatkan pelan induk
projek  tebusguna  laut  di  sekitar  Bagan  Ajam  oleh  Syarikat  Rayston  Consortium
Butterworth Sdn. Bhd. (RCBSB) yang masih belum dimuktamadkan.

(iii) Fasa pembinaan bagi  Projek Jalan-Jalan Utama dijangka bermula pada pertengahan
2018 setelah mengambil kira faktor-faktor berikut:

(a) Proses kelulusan DEIA oleh Kerajaan Persekutuan; 

(b) Proses pengambilan balik tanah oleh Pejabat Daerah dan Tanah; dan 

(c) Penyiapan kerja-kerja tebusguna tanah yang akan diberimilik sebagai bayaran 
kos projek.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

11. (i) Adakah benar bahawa Kerajaan Negeri mencatat lebihan bajet kerana penjualan tanah
dan aset? 

(ii) Jika benar, senaraikan tanah dan aset yang dijual mengikut tahun bagi tahun 2014, 2015
dan 2016 dengan menyatakan no.lot, Mk/PB, daerah, keluasan dan harga jualan. 

Y.A.B. Ketua Menteri:

11. (i) Adalah  tidak  benar  bahawa  lebihan  Bajet  Kerajaan  Negeri  adalah  berpunca  dari
penjualan tanah dan asset semata-mata. Lebihan Bajet adalah diantara lain berpunca
daripada peningkatan pelbagai jenis hasil seperti Hasil Cukai dan Terimaan Bukan Hasil.
Pecahan hasil Kerajaan Negeri bagi tahun 2014 sehingga 2016 adalah seperti jadual di
bawah:-

JENIS HASIL TAHUN 2014

(RM)

TAHUN 2015

(RM)

TAHUN 2016

(RM)

Hasil Cukai 129,494,063.15 128,919,626.12 133,112,821.51

Hasil Bukan Cukai 534,484,792.00 591,769,021.27 579,799,792.91

Terimaan Bukan Hasil 135,733,857.05 176,972,604.61 316,934,735.56

JUMLAH (RM) 799,712,712.20 897,661,252.00 1,029,847,349.98

(ii) Tiada tanah Kerajaan Negeri yang dijual pada tahun 2014 dan 2016. Kerajaan Negeri
hanya menjual tanah kerajaan di Pt 330 Sandiland Foreshore, Jalan C Y Choy, Seksyen
11e, George Town, Daerah Timur Laut, Pulau Pinang seluas 4.23 ekar pada tahun 2015
dengan hasil sebanyak RM 36 juta.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

12. Dalam Jawapan yang lepas bagi pembinaan Projek LRT Fasa 1, kajian DEIA dijangka siap dan di
serahkan  kepada  JAS  pada  bulan  Disember  2016;  permohonan  telah  dikemukakan  kepada
SPAD pada 29 Mac 2016.

 (i) Nyatakan dengan terperinci kajian DEIA dan SPAD. 

Y.A.B. Ketua Menteri:

12. (i) Penyediaan laporan  'Environmental Impact Assessment (EIA)' bagi Bayan Lepas Light
Rail Transit (LRT) kini di peringkat akhir dan dijangka akan dikemukakan kepada Jabatan
Alam Sekitar (JAS) untuk pertimbangan pada penghujung bulan Mei 2017.

Bagi Project LRT, Skim Rail  (Rail Scheme) Bayan Lepas Light Rail Transit (LRT) telah
dikemukakan kepada Suruhanjaya  Pengangkutan  Awam Darat  (SPAD) pada 29 Mac
2016 dan masih dalam penelitian pihak Suruhanjaya tersebut. SPAD kini dalam proses
penyediaan  Pelan  Induk  Pengangkutan  Wilayah  Utara  yang  dijangka  akan  siap
pertengahan tahun 2018. Justeru, kelulusan Skim Rail ini tertakluk kepada penyiapan
 Pelan Induk Pengangkutan Wilayah Utara ini. 

Laporan  EIA  bagi  Projek  LRT  yang  disediakan  oleh  Kerajaan  Negeri  adalah
komprehensif, merangkumi sebanyak lapan (8) komponen iaitu: 

(a) Kajian bunyi, pemodelan dan langkah-langkah kawalan (Noise measurement) 

(b) Kajian Impak Sosial (SIA) 

(c) Kajian Penghakisan (Erosion Control)

(d) Kajian Impak Trafik (TIA)

(e) Kajian Keselamatan Awam (Public Safety) 

(f) Kajian Impak Visual 

248



(g) Kajian dan pencemaran air (Flooding and water pollution studies) 

(h) Kajian Pencemaran Udara (Air Pollution Studies)

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

13. Dalam-jawapan-yang-lepas, dari tahun 2008 hingga September 2016 sebanyak 245 lawatan ke
luar negara yang melibatkan perbelanjaan RM8,232,173.68. 

(i) Nyatakan jumlah pelaburan yang telah melabur di Pulau Pinang dari tahun 2008 hingga
September 2016. Daripada jumlah tersebut senaraikan jumlah pelaburan mengikut tahun
dan negara yang telah melabur. 

(ii) Adakah prestasi pelaburan semakin merosot pada setiap tahun? Huraikan dengan fakta.

Y.A.B. Ketua Menteri:

13. (i) Jumlah  pelaburan  ke  Negeri  Pulau  Pinang  dari  tahun  2008-2016  adalah  berjumlah
RM59,231 juta. Pecahan pelabur mengikut tahun adalah seperti berikut: 

Tahun Pelaburan
Domestik

(RM Juta)

Pelaburan Langsung
Asing

(RM Juta)

Jumlah

(RM Juta)

2008 5,068.7 5,088.0 10,156.7

2009 716.7 1,449.0 2,165.7

2010 1,786.9 10,451.0 12,237.9

2011 1,960.4 7,146.0 9,106.4

2012 1,344.9 1,126.6 2,471.5

2013 2,117.9 1,794.4 3,912.3

2014 3,048.8 5,113.6 8,162.4

2015 2,225.6 4,498.7 6,724.3

2016 1,237.0 3,056.9 4,293.9

Jumlah 59,231.0

Sumber: MIDA

Tiga negara pelabur utama dengan nilai pelaburan yang tertinggi di Pulau Pinang bagi
tiga (3) tahun kebelakangan ini adalah seperti berikut:

Tahun Tiga Negara Pelabur Utama 
di Pulau Pinang 

Jumlah
Pelaburan
(RM Juta)

2016 Negara China 709.9

Luxembourg 539.1

Jerman 403.7

2015 Amerika Syarikat 2,461.7

Negara China 976.7

Netherlands 509.5

2014 Singapura 3,097.0

Ireland 842.0

Amerika Syarikat 287.7

Di  samping  itu,  pelaburan  dalam  sektor  perkhidmatan  terutamanya  sektor  "Global
Business Services" (GBS) dan "Business Process Outsourcing" (BPO) kian meningkat.
Pada tahun  2016,   MIDA telah  mengumumkan  bahawa  Negeri  Pulau  Pinang adalah
destinasi  pelaburan  kedua  terbesar  selepas  Kuala  Lumpur  untuk  Hub  Global  bagi
Perkhidmatan  (Global  Establishments  for  Services/‘Principal  Hub’)  dengan  jumlah
pelaburan sebanyak RM4.1 billion.

(ii) Secara keseluruhannya, kemasukan pelaburan dan pelaburan semula di Pulau Pinang
berkembang pada kadar yang stabil dan sihat, dengan semakin banyak pelaburan dalam
bidang  yang  menawarkan  pekerjaan  dengan  pendapatan  lebih  tinggi  seperti  dalam
bidang elektrik dan elektronik, peralatan kesihatan, “Global Business Services” (GBS)
dan “Business Process Outsourcing” (BPO).

Dalam  tempoh  9  tahun  dari  2008-2016,  Pulau  Pinang  mencatatkan  pelaburan
pembuatan sebanyak RM59 bilion, 73% lebih tinggi berbanding jumlah pelaburan bagi
tempoh yang sama dari tahun 1999-2007 iaitu RM34 billion. Justeru, kenyataan bahawa
prestasi pelaburan semakin merosot pada setiap tahun adalah tidak tepat.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

14. (i) Benarkah Kerajaan Negeri  telah menurunkan harga jualan rumah bernilai  RM1.0 juta
kepada RM800,000.00 khusus untuk warganegara asing? Jika benar, atas dasar apakah
penurunan harga tersebut yang melibatkan pengurangan RM200,000.00. 

(ii) Adakah  Kerajaan  Negeri  mempunyai  rancangan  untuk  memberi  pengurangan  harga
rumah harga mampu milik?Huraikan.

Y.A.B. Ketua Menteri:

14. (i) Kerajaan Negeri  Pulau Pinang telah menurunkan harga minima hartanah berstrata di
kawasan Seberang Perai iaitu pada harga minima RM500,000.00 berkuatkuasa pada 28
April  2017.  Kerajaan  Negeri  Pulau  Pinang  menurunkan  harga  minima  tersebut  atas
dasar harga minima ini terlalu tinggi dan kadar transaksi perolehan hartanah berstrata
oleh  warganegara  /  syarikat  asing  di  bahagian  Seberang Perai  adalah  amat  rendah
berbanding di bahagian pulau. Kerajaan Negeri telah menetapkan satu had siling harga
minima pembelian hartanah oleh warganegara / syarikat asing bagi hartanah di negeri
Pulau Pinang yang berkuatkuasa mulai 1 Julai 2012 seperti berikut :-

(a) Hartanah berstrata: 

(i) RM1 juta bagi kawasan pulau; dan

(ii) RM1 juta  bagi  kawasan Seberang Perai  (terpakai  mulai  1  Julai  2012
hingga 27 April 2017) .

(b) Hartanah ‘landed’ (termasuk landed strata) 

(i) RM2 juta bagi kawasan pulau (terpakai mulai 1 Julai 2012 hingga 31
Mac 2017); dan

(ii) RM1 juta bagi kawasan Seberang Perai.

(c) Perolehan  unit  kediaman  di  bawah  program  ‘Malaysia  My  Second  Home
(MM2H)’ kekal  di  paras  harga  minima  RM500,000.00,  tetapi  terhad  kepada
pembelian dua (2) unit sahaja.

(d) Perolehan hartanah oleh warganegara asing yang bertaraf penduduk tetap (PR)
adalah di paras harga minima RM250,000.00.

Warganegara  asing  yang  bukan  di  bawah  program  ‘Malaysia  My  Second  Home
(MM2H)’ tertakluk kepada pembelian hartanah pada harga minima di (a) dan (b). 

Berbanding  pembelian  hartanah di  bahagian  Seberang  Perai,  Kerajaan  Negeri  telah
menetapkan  harga  minima  baru,  iaitu  RM3  juta  bagi  pembelian  hartanah  'landed'
(termasuk  landed strata)  di  kawasan  pulau  oleh  warganegara  /  syarikat  asing  yang
berkuatkuasa 1 April 2017; 

(ii) Kerajaan Negeri telah bersetuju meluluskan pindaan had harga jualan Rumah Mampu
Milik (RMM) daripada RM400,000.00 kepada RM300,000.00 semasa Mesyuarat Majlis
Mesyuarat Kerajaan (MMK) Bil.19 Tahun 2016 yang bersidang pada 8 Jun 2016. Kadar
ini  juga  selaras  dengan  had  harga  yang  digunakan  oleh  Kerajaan  Persekutuan.
Sehubungan  itu,  Kerajaan  Negeri  pada  masa  ini  tidak  mempunyai  sebarang
perancangan untuk menurunkan lagi harga RMM di Pulau Pinang.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

15. Benarkah Kerajaan Negeri akan menurunkan cukai untuk jualan bangunan industri yang bernilai
RM1.3  juta  kepada  1.5%  bagi  menggalakkan  pembelian  oleh  warganegara  asing  bagi
meransangkan pertumbuhan ekonomi negeri? Huraikan. 

Y.A.B. Ketua Menteri:

15. Kerajaan  Negeri  melalui  Perbadanan  Pembangunan  Pulau  Pinang  (PDC)  tidak  pernah
mengenakan cukai untuk jualan bangunan industri yang bernilai RM1.3 juta.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

16. Terdapat lebih kurang 60% pembeli rumah rakyat Pulau Pinang gagal mendapatkan kelulusan
pinjaman bank disebabkan masalah  gaji.  Apakah tindakan yang telah  diambil  oleh Kerajaan
Negeri bagi mengatasi masalah ini? 

Y.A.B. Ketua Menteri:

16. Kerajaan Negeri sememangnya sedar bahawa terdapat pemohon Rumah Mampu Milik 'A' (Kos
Rendah),  'B'  (Kos  Sederhana  Rendah)  dan  lain-lain  kategori  yang  menghadapi  masalah
mendapatkan pembiayaan disebabkan kadar penolakan yang tinggi oleh bank-bank komersil.
Sejak November 2015, Kerajaan Negeri telah mula menjalin kerjasama dengan Bank Negara
Malaysia (BNM) melalui siri-siri  perbincangan berkaitan isu ini. Antara fakta yang perlu diberi
perhatian dalam membincangkan isu ini adalah kadar keberhutangan yang tinggi di kalangan
rakyat  berpendapatan  RM1,500.00  ke  bawah  (kadar  13  kali  ganda  purata  harga  rumah
berbanding  purata  pendapatan),  RM3,500.00  ke  bawah  (7  kali  ganda)  dan  RM5,000.00  ke
bawah (4 kali ganda).

Antara langkah awal yang diambil oleh Kerajaan Negeri adalah bekerjasama dengan pihak BNM
dan Agensi Kaunseling dan Pengurusan Kredit (AKPK) menganjurkan program 'Merealisasikan
Impian  Memiliki  Rumah'  pada  16  dan  30  Januari  2016.  Objektif  program  ini  adalah  untuk
menyuntik  kesedaran pengurusan kredit  yang sihat,  strategi  tadbir  urus kewangan isi  rumah
serta  langkah  persediaan  yang  perlu  diambil  sebelum  mendapatkan  pinjaman  perumahan.
Peserta program terdiri  daripada pemohon-pemohon dalam kategori  senarai  menunggu yang
dijangka akan menerima tawaran dalam tempoh terdekat.  

Susulan dari pendapat dan maklumbalas diperolehi semasa sesi perbincangan bersama pihak
pemain-pemain industri  khasnya  Persatuan  Perbankan dan Pemaju  pada 29  Februari  2016.
beberapa langkah penambahbaikan diambil ke atas proses permohonan dan penawaran yang
diuruskan  oleh  Kerajaan  Negeri.  Antaranya  termasuk  syarat  menyertakan  laporan  CCRIS
bersama permohonan bagi membolehkan penilaian kelayakan dan keupayaan pemohon dibuat
di peringkat lebih awal. 

Pada 4 April 2016, satu perbincangan susulan bersama BNM dan ahli-ahli Persatuan Bank-Bank
Dalam Malaysia (ABM) Cawangan Pulau Pinang telah diadakan bagi menyelaraskan kaedah
penambahbaikan proses saringan dan penawaran pemohon bagi mengurangkan jurang kadar
penolakan permohonan pinjaman daripada institusi perbankan. Lanjutan daripada itu, pegawai-
pegawai di Bahagian Perumahan telah diberi latihan cara-cara membuat semakan keupayaan
kewangan berdasarkan laporan CCRIS. 

Selain daripada usaha penambahbaikan di peringkat pentadbiran, Kerajaan Negeri dan Ketua
Pembangkang Dewan Undangan Negeri Pulau Pinang pada 3 Mac 2017 telah menghantar satu
Usul Bersama kepada Kerajaan Persekutuan dan BNM memohon supaya permasalahan kadar
penolakan  permohonan  pinjaman  oleh  bank-bank  komersil  ini  ditangani  segera  di  peringkat
pusat. Namun demikian, sehingga sekarang tiada sebarang mesyuarat susulan diadakan untuk
membincangkan Usul Bersama tersebut. 

Dalam pada itu, kerjasama dengan BNM diteruskan semasa Ekspo Perumahan Mampu Milik di
Prangin  Mall  pada 8 dan 9 April  2017  baru-baru  ini.  Kaunter  semakan CCRIS yang dibuka
sepanjang program tersebut ternyata menerima sambutan yang sangat menggalakkan daripada
orang awam.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

17. Sejak  tahun  2008  hingga  2016,  berapakah  jumlah  peruntukan  yang  telah  disalurkan  oleh
Kerajaan  Persekutuan  kepada  Kerajaan  Negeri  bagi  tujuan  pembangunan  dan  lain-lain.
Senaraikan  mengikut  tahun,  jumlah  peruntukkan  setahun  dan  di  mana  peruntukan  tersebut
dibelanjakan. 

Y.A.B. Ketua Menteri:

17. Jumlah peruntukan yang telah disalurkan oleh Kerajaan Persekutuan kepada Kerajaan Negeri
bagi  tujuan  pembangunan  dan  lain-lain  dari  tahun  2008  hingga  2016  sebanyak
RM1,408,320,780.95. Pecahan mengikut tahun adalah seperti  di  Lampiran A.  Peruntukan ini
digunakan  untuk  membiayai  sebahagian  Perbelanjaan  Mengurus  dan  Pembangunan  bagi
Kerajaan Negeri.  Ini berbanding dengan cukai yang dibiayai oleh rakyat Negeri Pulau Pinang
yang dianggarkan adalah sebanyak RM58 billion. 

RUJ. LAMPIRAN A (NO. 17)

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

18. Senaraikan kerja-kerja menaik taraf KOMTAR serta kos yang telah dan sedang dilaksanakan
sejak tahun 2008 hingga April 2017. 

Y.A.B. Ketua Menteri:

18. Bangunan  Kompleks  Tun  Abdul  Razak  (KOMTAR)  merupakan  Pusat  Pentadbiran  Kerajaan
Negeri yang juga menempatkan Jabatan dan Agensi Negeri dan Persekutuan. Bagi keselesaan
dan permintaan semasa oleh Jabatan dan Agensi Kerajaan ini, kerja-kerja naik taraf sentiasa
dilaksanakan  oleh  Perbadanan  Pembangunan  Pulau  Pinang  (PDC).  Senarai  kerja-kerja
menaiktaraf KOMTAR serta kos yang telah dan sedang dilaksanakan sejak tahun 2008 sehingga
April 2017 adalah seperti di Lampiran A.

Mulai  2016,  Kerajaan  Negeri  melalui  PDC bersama pihak  swasta  juga  telah  melaksanakan
projek  pemulihan  KOMTAR yang  dikenali  sebagai  The  TOP dengan  pelaburan  dianggarkan
berjumlah RM200 juta  yang dibiayai  keseluruhannya oleh Only  World  Group (OWG).  Antara
komponen projek yang terlibat adalah seperti pembangunan semula Kompleks Makanan di Aras
5 (Rooftop), Blok Podium sebagai Dewan Bankuet, pengubahsuaian premis restoran di Aras 59
& 60, Blok Menara sebagai restoran sky dining, membangunkan kawasan di luar Dewan Tunku
(Geodesic DOME) di Aras 5, KOMTAR sebagai  Planetarium dan 7D Theatre  serta sebahagian
lagi ruang terbuka di Aras 5, Rooftop bagi tujuan Dinosaur Park dan Zodiac Park dan pelbagai
lagi naik taraf yang dijalankan. 

Adalah menjadi harapan Kerajaan Negeri dan PDC melalui usaha-usaha penaiktarafan seperti di
atas,  kegemilangan  KOMTAR  akan  dapat  dikembalikan  menjadi  satu  mercu  tanda  yang
dibanggakan oleh  rakyat  Pulau  Pinang dan  dapat  menarik  pengunjung  dari  dalam dan  luar
negara.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

19. (i) Apakah  status  terkini  tanah  lot  702,Sek.1,  Bandar  Tanjung  Bunga,DTL  bernilai
RM135,086,094.00  sebagai  bayaran  kerja-kerja  kajian  ke  atas  tiga  projek  jalan-jalan
utama. 

(ii) Adakah kajian kebolehlaksanaan telah selesai? Huraikan.

Y.A.B. Ketua Menteri:

19. (i) Lot 702, Seksyen 1, Bandar Sri Tanjung Pinang, Daerah Timur Laut telah diberi milik
kepada  pihak  kontraktor  dengan  nilai  RM135  juta  pada  17  Februari  2015  sebagai
sebahagian  bayaran  Kajian  Kebolehlaksanaan  dan  Reka  bentuk  Terperinci  ke  atas
Projek Jalan-Jalan Utama yang berjumlah RM208 juta. Nilai tanah ini dikira berdasarkan

perkiraan  keluasan  bersih  tanah  yang  boleh  dibangunkan  (net  developable  area).
Bayaran dibuat kepada pihak kontraktor mengikut pencapaian kemajuan kerja yang telah
dijalankan. Bagi lot tanah tersebut, pihak kontraktor telah bekerjasama dengan Ewein
Land Sdn Bhd, iaitu anak syarikat Ewein Berhad untuk cadangan pembangunan yang
diberi nama “City of Dreams”. Pembangunan yang dicadangkan ini berasaskan konsep
“wellness”  yang  bakal  menyokong  pertumbuhan  sektor  “medical  tourism”  di  Pulau
Pinang. Cadangan pembangunan ini juga telah menerima “Champion Status” di bawah
pelan  induk  “Economic  Transformation  Programme  (ETP)”  yang  diterajui  oleh
PEMANDU.

(ii) Kajian kebolehlaksanaan Projek Jalan-Jalan Utama ini telah disiapkan sepenuhnya dan
diperakui oleh Perunding Teknikal lantikan Kerajaan Negeri pada Mei 2015. 

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

20. Adakah Kerajaan Negeri telah memberi milik tanah Lot 713,Sek.1,Bandar Tanjung Pinang,DTL
seperti  termaktub  dalam perjanjian  awal  projek  jalan-jalan  utama dan  terowong sebagai  kos
keseluruhan kajian dan rekabentuk yang bernilai RM305 juta? Jika ada bila, jika belum kenapa.
Huraikan dengan terperinci.

Y.A.B. Ketua Menteri:

20. Kenyataan bahawa tanah Lot 713, Seksyen 1, Bandar Tanjung Pinang, Daerah Timur Laut akan
digunakan sebagai bayaran kepada kos keseluruhan kajian dan rekabentuk yang bernilai RM305
juta adalah tidak tepat. Bagi tujuan bayaran ke atas kajian kebolehlaksanaan dan rekabentuk
terperinci projek Jalan-Jalan Utama ini, tanah yang telah dikenalpasti sebagai bayaran kajian ini
adalah Lot 702, seluas 3.67 ekar dan sebahagian Lot 713, seluas 2.0 ekar di Bandar Tanjung
Pinang. Lot 702 dengan keluasan 3.67 ekar telah diberimilik kepada pihak syarikat dengan nilai
RM135 juta pada 17 Februari  2015. Manakala,  sebahagian dari  Lot  713 seluas 2 ekar telah
diberimilik dengan nilai RM73 juta pada 22 Mac 2017 menjadikan jumlah keseluruhan nilai tanah
tersebut RM208 juta iaitu bersamaan dengan kos keseluruhan kajian kebolehlaksanaan Projek
Jalan-Jalan Utama. Bayaran kepada kontraktor projek ini dibuat mengikut pencapaian kemajuan
projek ini. Sehingga kini belum ada bayaran yang telah dibuat ke atas Kajian Kebolehlaksanaan
Terowong  memandangkan  ianya  masih  belum  disiapkan.  Kos  kajian  kebolehlaksanaan  dan
rekabentuk  terperinci  terowong  adalah  berjumlah  RM97  juta,  iaitu  baki  daripada  jumlah
keseluruhan kos kajian kebolehlaksanaan dan rekabentuk terperinci Projek Jalan-Jalan Utama
dan Terowong yang berjumlah RM305 juta. Pecahan kos keseluruhan Projek Jalan-Jalan Utama
dan Terowong ini adalah seperti di Lampiran A. 

RUJ. LAMPIRAN A (NO. 20)

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

21. (i) Nyatakan premium tanah bagi penjualan tanah di Bayan Mutiara, tanah PDC dan PBT. 

(ii) Senaraikan No/lot, Mk/PB, keluasan dan jumlah premium yang dikenakan.

Y.A.B. Ketua Menteri:

21. (i) Harga penjualan tanah Kerajaan Negeri seluas 102.56 ekar di Bayan Mutiara pada tahun
2011  melalui  tender  terbuka  kepada  Ivory  Properties  Group  Berhad  (IPGB)  adalah
berjumlah RM1,072,203,264.00.

(ii) Perjanjian penjualan tanah ini adalah secara berfasa dan projek yang akan dibangunkan
oleh IPGB ini  melibatkan enam (6)  parcel  pembangunan.  Sehingga kini,  terdapat (8)
kelulusan pemberimilikan tanah kerajaan di  Bayan Mutiara,  Mukim 13,  Daerah Timur
Laut melibatkan pembayaran premium sebanyak RM647,022,818.00 dengan keluasan
61.89 ekar seperti perincian berikut :

Bil. Parcel No. HS(D), PT Keluasan
(ekar)

Premium  yang
dikenakan (RM)

1 1 HSD 18046, PT 3945. 10.55 110, 293, 920.00

2 2A HSD 18421, PT 3985. 7.47 78, 052, 550.00

3 2B HSD 18420, PT 3984. 3.74 39, 141, 274.00

4 3A HSD 18778, PT 4011. 6.44 67, 305, 428.00

5 3B HSD 18777, PT 4012. 3.53 36, 904, 032.00

6 3C HSD 18779, PT 4013. 8.1 84, 701, 549.00

7 4A HSD 18895, PT 4039. 17.84 186, 485, 588.00

8 4B HSD 18894, PT 4038. 4.22 44, 138, 477.00

Jumlah Keseluruhan 61.89 647, 022, 818.00

Permohonan pemilikan tanah bagi Parcel 5 telah dikemukakan kepada Pejabat Tanah dan
Galian, manakala bagi parcel 6, permohonan hanya akan dikemukakan pada November
2017 selepas ansuran bayaran penjualan diselesaikan oleh IPGB.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

22. Tema Bajet 2017 iaitu 'Ke Arah Negeri Negeri Keusahawanan dan Kebajikan'. Huraikan dengan
terperinci tema bajet tersebut. 

Y.A.B. Ketua Menteri:

22. Kerajaan  Negeri  berusaha  untuk  mewujudkan  negeri  keusahawanan  berpaksikan  kerjasama
dengan  rakan  kongsi  antara  sektor  awam,  swasta  dan  rakyat  (Public,  Private  and  People
Partnership (PPP))  agar  penglibatan  mereka  dalam  sesuatu  inisiatif  atau  projek  dapat
memaksimumkan  pulangan  kewangan  dan  memberikan  impak  sosial  yang  tinggi.  PPP
Partnership ini  memerlukan  pelaburan  kewangan  dan  komitmen  daripada  semua  pihak  dan
sewajarnya usahasama ini  hendaklah digembleng oleh sektor swasta dan melibatkan rakyat.
Sektor  kerajaan  bersedia  untuk  mengurangkan  peranan  yang  dimainkan  bagi  membolehkan
sektor swasta yang memiliki kepakaran untuk menggerakkan sesuatu projek sehingga mencapai
kejayaan.

Kerajaan  Negeri  memberi  keutamaan bagi  mengatasi  masalah  ekonomi yang tidak  menentu
dengan  mewujudkan  lebih  banyak  program  keusahawanan  untuk  melahirkan  lebih  ramai
usahawan  serta  mengurangkan  kebergantungan  kepada  sesuatu  industri  sahaja.  Bantuan
kewangan secara pinjaman mikro-kredit turut disediakan bagi membantu usahawan-usahawan
muda.

Kerajaan Negeri akan mempertingkatkan lagi bantuan dan sokongan kepada Industri Kecil dan
Senderhana (IKS) di Pulau Pinang melalui tiga institusi yang sedia ada, iaitu Pusat Penasihat
Pasaran, Sumber dan Latihan IKS Pulau Pinang (Penang SME Market Advisory, Resource &
Training – Penang SMART Centre), Pusat IKS Pulau Pinang (Penang SME Centre) berharga
RM20 juta dan Perkampungan IKS Pulau Pinang (Penang SME Village). Penang SME Centre
menyewakan ruang kilang dengan harga di bawah pasaran untuk membantu pengusaha baharu.

Kerajaan  Negeri  juga  menyediakan  Bajet  2017  berlandaskan  negeri  kebajikan  dengan
menyediakan  pelbagai  program kebajikan  untuk  membantu  masyarakat  setempat  khususnya
bagi penduduk Pulau Pinang yang lemah, miskin, daif dan perlukan bantuan. Antara program-
program yang dilaksanakan yang boleh memberi  fokus dan berlandaskan kebajikan rakyat di
Negeri Pulau Pinang adalah seperti berikut :-

(i) menambah baik kemudahan-kemudahan awam untuk rakyat;

(ii) menyediakan projek-projek Rumah Mampu Milik;

(iii) projek-projek jalan bagi keselesaan rakyat berjumlah RM57.57 juta;

(iv) menyediakan rizab air  yang mencukupi  untuk rakyat  bagi  mengelakkan catuan air  di
musim kemarau;

(v) melaksanakan Projek Khas Ekonomi dengan fokus kepada Projek Bina Rumah Baru,
Projek Baiki Rumah dan Projek Bantuan Peralatan untuk masyarakat desa;

(vi) bantuan  kewangan  seperti  bayaran  RM100  kepada  warga  emas,  ibu  tunggal  ,  suri
rumah,  OKU  dan  murid  sekolah  serta  bayaran  one-off RM1,000  sebagai  khairat
kematian, RM200 untuk anak baru lahir di Pulau Pinang, bantuan pukat percuma 2 kali
setahun  kepada  nelayan,  RM1,000  kepada  pelajar  Institusi  Pengajian  Tinggi  Awam
(IPTA)  tahun  pertama,  bayaran  tahunan  RM600  kepada  pemandu  teksi,  bayaran
RM1,200 setahun kepada penarik beca dan sebagainya;

(vii) pengurusan pencegahan banjir berjumlah RM220 juta; 

(viii) melaksanakan Inisiatif  Telekomunikasi  Menuju  Ke Arah Pulau Pinang Sebagai  Smart
City”.  Smart City memberi penekanan bukan sahaja kepada aplikasi pintar tetapi juga
kepada  pembelajaran  berterusan,  pewujudan  memori  dan  experience  retrieval bagi
menambah baik tadbir urus;

(ix) memberi pengecualian cukai pintu kepada semua penghuni rumah kos rendah, rumah
sederhana rendah dan rumah kampung/bertanah;

(x) memberikan potongan sebanyak 6% cukai pintu untuk semua hartanah lain termasuk
hartanah komersil; dan

(xi) pelbagai projek lain di bawah peruntukan pembangunan.

Tema Bajet 2017 yang komprehensif ini telahpun dibentangkan dalam Ucapan Bajet 2017 oleh
Y.A.B. Ketua Menteri semasa sesi pembentangan bajet dalam Sidang DUN yang lalu demi untuk
kesejahteraan  dan  kemakmuran  rakyat. Secara  ringkas  negeri  keusahawanan  bertujuan
memberikan peluang yang sama kepada semua dan menganggap baik daripada pihak awam,
swasta, dan rakyat sebagai rakan kongsi. Negeri kebajikan adalah bertujuan cuba membantu
seberapa yang boleh agar mereka yang miskin, daif dan lemah tidak ketinggalan. 

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

23. (i) Kerajaan  Negeri  telah  menyediakan  garis  panduan  perumahan  mampu  milik  Pulau
Pinang. Huraikan dengan teliti apakah garis panduan tersebut. 

(ii) Senarai  projek  perumahan  yang  tidak  mematuhi  garis  panduan  tersebut  dengan
menyatakan No.Lot,  Mk/PB,  keluasan,  daerah,  nama pemaju dan sebab-sebab tidak
diluluskan. 

Y.A.B. Ketua Menteri:

23. (i) Dasar perumahan mampu milik yang digubal dan dilaksanakan oleh Kerajaan Negeri
bertujuan menyediakan bekalan rumah pada harga yang berpatutan untuk dijual kepada
rakyat Pulau Pinang dari kalangan berpendapatan rendah dan sederhana. Melalui dasar
ini,  kelayakan  pemohon  untuk  membeli  unit  Rumah  Mampu  Milik  (RMM)  tertakluk
kepada had pendapatan seisi rumah seperti berikut:- 

Had Pendapatan Seisi
Rumah

Kategori Harga RMM

Maksimum RM6,000.00 Maksimum RM150,000.00

Maksimum RM8,000.00 Maksimum RM200,000.00

Maksimum RM10,000.00 Maksimum RM300,000.00

Selanjutnya aspek pemajuan daripada dasar ini diperincikan melalui garis panduan yang
dikeluarkan  oleh  kedua-dua  pihak  berkuasa  tempatan  iaitu  Majlis  Bandaraya  Pulau
Pinang (MBPP) dan Majlis Perbandaran Seberang Perai (MPSP) seperti berikut:-

 MBPP MPSP

Zon Perumahan Am Perumahan

Kawalan
Ketumpatan

Plot Ratio

a) 2.8 : 1; atau

b) 3.5 : 1

Maksimum 121,800 k.p. perekar

Kawalan  Saiz  &
Harga

a) 100% RM300,000 maksimum & 850 
k.p. minimum; atau

b) 100% RM300,000 maksimum & 850 
k.p. minimum + 25% RM150,000 
maksimum & 750 k.p. minimum tanpa 
kemasan

a) 20% RM150,000 maksimum & 
750 k.p. minimum + 60% 
RM200,000 maksimum & 850 k.p. 
minimum + 20% RM250,000 
maksimum & 900 k.p. minimum; 
atau

b) 100% RM200,000 maksimum & 
850 k.p.

Bayaran Pemajuan RM5.00/k.p. untuk pemajuan melebihi 
21,000 k.p.

RM1.25/k.p. untuk pemajuan 
melebihi 31 unit/ekar

Kandungan
Komersil

Dibenarkan dan dihadkan kepada 20% 
daripada ruang lantai; dan

Bayaran pemajuan RM21.00/k.p.

Dibenarkan dan dihadkan kepada 
20% daripada ruang lantai; dan

Bayaran pemajuan RM5.25/k.p.

Penyediaan
Rumah  Kos
Rendah  /  Kos
Sederhana Rendah

Dikecualikan Dikecualikan

(ii) Terdapat dua (2) permohonan pemajuan projek RMM yang tidak diluluskan iaitu:-

(a) Cadangan oleh Tetuan Sunshine Spectrum Sdn Bhd bagi tapak seluas 2.238
ekar di atas lot 196 dan 10652, Mukim 14, Jalan Bukit Minyak, Seberang Perai
Tengah. Permohonan ini tidak diluluskan atas sebab-sebab berikut:-

(i) Tidak mematuhi zon guna tanah

(ii) Tidak mematuhi kawalan saiz/harga yang ditetapkan

(iii) Tidak menyediakan tadika

(iv) Tidak menyediakan anjakan 20 kaki dari garisan sempadan; dan

(v) Tidak  mematuhi  ulasan  daripda  Pejabat  Tanah  dan  Galian  (PTG),
Jabatan Landskap dan Tentera Udara Diraja Malaysia (TUDM); dan

(b) Cadangan oleh Tetuan Alor Vista Development Sdn Bhd bagi tapak seluas 4.74
ekar di atas lot 10000 dan 10001, Seksyen 4, Bandar Bukit Mertajam, Seberang
Perai Tengah. Permohonan ini tidak diluluskan atas sebab-sebab berikut:-

(i) Tidak mematuhi zon guna tanah

(ii) Tidak menyediakan kawasan lapang yang mencukupi

(iii) Tidak  mendapatkan  kebenaran  pemilik  lot  2036  bagi  laluan
keluar/masuk

(iv) Tidak menyediakan tadika

(v) Tidak membina surau (keluasan 7,780 k.p.)

(vi) Tidak  mematuhi  ulasan  Tenaga  Nasional  Bhd  (TNB),  Jabatan
Kejuruteraan dan Jabatan Pelesenan; dan

(vii) Tidak mematuhi Garispanduan Penyediaan Kemudahan Awam (Pasar
Awam dan Pusat Penjaja) MPSP.

Selain  daripada itu,  yang mengejutkan adalah permohonan daripada Kerajaan Pusat
untuk projek Perumahan Rakyat 1 Malaysia (PR1MA) di beberapa tapak di Negeri Pulau
Pinang yang termasuk di Balik Pulau di mana harga penjualan yang dikemukakan oleh
permohonan tersebut adalah tinggi mencecah RM510,000 satu unit dan merentasi had
ketinggian  yang  ditetapkan  di  kawasan  Balik  Pulau  (maksima  16  tingkat  termasuk
dengan tempat letak kereta) di mana cadangan untuk pembangunan tersebut adalah 27
tingkat.

Manakala untuk permohonan daripada Kerajaan Pusat bagi projek Perumahan Penjawat
Awam 1 Malaysia (PPA1M) di  kawasan Balik Pulau,  permohonan tersebut juga tidak
dapat  dipertimbangkan  memandangkan  sebahagian  cadangan  pemajuan  terletak
melebihi paras kontor 76 meter (250 kaki) dan mencecah ketinggian 33 tingkat. 

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

24. (i) Sila jelaskan dan setakat ini berapa banyakkah sumbangan RM oleh pemaju kepada
Kerajaan Negeri. 

(ii) Kerajaan Negeri Pulau Pinang telah meminta pemaju dari Pulau Pinang untuk memberi
sumbangan sebanyak RM120,000 sehingga RM150,000 manakala pemaju bukan dari
Pulau  Pinang untuk  membayar  RM300,000  sebagai  ganti  kepada  pembinaan  rumah
mampu milik.

Y.A.B. Ketua Menteri:

24. (i) Sehingga 2 Mei 2017, jumlah bayaran yang dijelaskan oleh pemaju sebagai gantian
kepada pembinaan Rumah Mampu Milik (RMM) kategori  'A'  (kos rendah) dan 'B'
(kos sederhana rendah) adalah sebanyak RM151,912,946.52.

(ii) Kadar  RM120,000  seunit  untuk  pemaju  tempatan  atau  RM150,000  seunit  untuk
pemaju luar merupakan nilai sumbangan gantian pembinaan RMM 'A' atau 'B' yang
ditetapkan  untuk  pemajuan  di  dalam  kawasan  Majlis  Bandaraya  Pulau  Pinang
(MBPP). 

Kerajaan Negeri Pulau Pinang telah mempertimbangkan untuk menaikkan kadar caj
sumbangan ini ke RM300,000 untuk menggalakkan pembinaan secara fizikal RMM
kategori  'A'  dan 'B'  (kos rendah dan kos sederhana rendah) di dalam mesyuarat
Jawatankuasa Perancang Negeri pada awal tahun ini. Namun demikian, keputusan
tersebut  telah  ditangguhkan  untuk  memberi  ruang  kepada  pemaju-pemaju  untuk
bersedia  untuk  membincangkan  perkara  ini  dengan  lebih  mendalam  dengan
Kerajaan Negeri.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

25. Dengan pemberian sumbangan oleh pemaju, secara tidak langsung telah menyebabkan harga
rumah  di  Pulau  Pinang  meningkat.  Kerajaan  Negeri  telah  mengutip  banyak  sumbangan  ini
apabila pemaju banyak membina rumah-mewah daripada rumah mampu milik. Sumbangan ini
sepatutnya  dimasukkan  ke  dalam  tabung  khas  untuk  membina  rumah  mampu  milik  tetapi
pembinaan rumah mampu milik adalah amat sedikit di Pulau Pinang. Huraikan. 

Y.A.B. Ketua Menteri:

25. Sehingga 2 Mei 2017, jumlah bayaran yang dijelaskan oleh pemaju sebagai gantian kepada
pembinaan Rumah Mampu Milik (RMM) kategori 'A' (kos rendah) dan 'B' (kos sederhana
rendah) adalah sebanyak RM151,912,946.52. Bayaran sumbangan ini dikreditkan ke Akaun
Amanah Pelbagai Bagi Pembiayaan Projek Perumahan Awam Kos Rendah (Kod 60539).
Arahan amanah akaun ini  antara lain  memperuntukkan bahawa wang sumbangan yang
terkumpul boleh digunakan untuk aktiviti seperti berikut:-

(i) membiayai pembelian dan pengambilan balik tanah dengan tujuan untuk mendirikan
unit-unit rumah kos rendah dan kos sederhana rendah;

(ii) membiayai pembangunan baru atau pembangunan semula rumah kos rendah dan
kos sederhana rendah;

(iii) membeli  unit-unit  rumah kos rendah dan kos  sederhana rendah yang telah siap
dibina oleh pihak pemaju; dan

(iv) aktiviti  lain yang berkaitan dengan projek kos rendah dan kos sederhana rendah
yang diluluskan secara khusus oleh Pegawai Kewangan Negeri.

Kerajaan  Negeri  sentiasa  memberi  perhatian  dan  meningkatkan  usaha  menyediakan
bekalan RMM yang mencukupi untuk memenuhi permintaan semasa. Sehingga kini terdapat
sebanyak 11,853 RMM 'A' dan 9,878 RMM 'B' yang telah disiapkan oleh Kerajaan Negeri
dan  pemaju  swasta  semenjak  2008.  Daripada  jumlah  ini  Kerajaan  Negeri  melalui
Perbadanan Pembangunan Pulau Pinang (PDC) telah menyediakan sebanyak 1,497 RMM
'A' dan 850 RMM 'B'.  Manakala pihak pemaju swasta pula telah menyediakan sejumlah
9,056 RMM 'A' dan 8,938 RMM 'B' sebagai pematuhan terhadap Dasar Penyediaan 30%
Rumah Kos Rendah/Kos Sederhana Rendah yang ditetapkan oleh Kerajaan Negeri.

Kerajaan Negeri dan PDC juga telah merangka pelan pembangunan 17 projek perumahan
melibatkan penyediaan sebanyak 27,230 unit Rumah Mampu Milik (RMM) pelbagai kategori
di  seluruh  negeri  menjelang  2025.  Tumpuan  pada  masa  ini  sedang  diberikan  terhadap
usaha-usaha  promosi  dan  penjualan  unit-unit  RMM di  Bandar  Cassia,  Seberang  Perai
Selatan  dan  Jiran  Residensi,  Kampung  Jawa  yang  sedang  dilaksanakan  dan  masing-
masing dijadualkan siap sedikit masa lagi.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya
kepada Y.A.B. Ketua Menteri:

26. Didapati  pada  tahun  2015  Kerajaan  Negeri  menyatakan  hanya  memerlukan  4,000  ekar
dalam penambakan PTMP oleh SRS Consortium tetapi kini telah ditambah ke 4,500 ekar.
Berapakah perbelanjaan maksimum PTMP oleh SRS Consortium? Adakah ia akan ditambah
pada  masa  depan?  Sila  beri  penjelasan  yang  terperinci  dan  nyatakan  perbelanjaan
maksimum projek tersebut. 

Y.A.B. Ketua Menteri:

26. Selaras dengan  request  for  proposal (RFP) yang dikemukakan oleh Pihak SRS Consortium,
keluasan tambakan yang dianggarkan adalah 4395 ekar pada asalnya. Walau bagaimanapun,
selepas menjalankan kajian hidraulik keatas tiga (3) buah pulau yang akan ditambak, pelarasan
bentuk pulau diperlukan untuk kesesuaian arus laut di selatan bahagian Pulau Pinang yang kini
merangkumi penambakan sebanyak 4500 ekar.

Perbelanjaan  PTMP yang  dianggarkan  adalah  sebanyak  RM27billion.  Kerajaan  Negeri  telah
melantik  SRS  Consortium  sebagai  rakan  bagi  pelaksanaan  PTMP.  Perjanjian  penuh
pelaksanaannya  hanya  akan  dijalankan  selepas  pihak  SRS Consortium mendapat  kelulusan
daripada  pihak  Kerajaan  Pusat.  Pihak  SRS  Consortium  telah  dipertanggungjawabkan  untuk
menyediakan laporan EIA, DEIA dan feasibility study. Justeru itu, Kerajaan Negeri tidak terlibat
secara langsung dalam pelantikan syarikat perunding bagi tujuan tersebut dan tiada sebarang
bayaran yang akan dikeluarkan oleh Kerajaan Negeri.

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

27. (i) Mohon Kerajaan Negeri kemukakan Pelan Pembangunan Pulau Jerejak. Sekiranya tiada
pelan pembangunan, sila jelaskan mengapa tiada pelan pembangunan oleh Kerajaan
Negeri. 

(ii) Mohon  Kerajaan  Negeri  kemukakan  Pelan  Pembangunan  Bukit  Bendera?  Sekiranya
tiada  pelan  pembangunan,  sila  jelaskan  mengapa  tiada  pelan  pembangunan  oleh
Kerajaan Negeri.

Y.A.B. Ketua Menteri:

27. (i) Kerajaan  Negeri  telah  meluluskan  Pelan  Induk  Pembangunan  Bercampur  di  Pulau
Jerejak bagi Lot-Lot PT 1962 - 1965 serta tanah kerajaan ‘Petak A’, 'Petak B’, ‘Petak C’
Mukim 13, DTL, serta tanah kerajaan ‘Petak E', Mukim 12, DBD, Pulau Pinang untuk
Tetuan Tropical Island Resort Sdn. Bhd. (TIRSB) yang merupakan anak syarikat UDA
Holdings Berhad.

258



Walau  bagaimanapun,  sehingga  kini  Majlis  Bandaraya  Pulau  Pinang  (MBPP)  masih
belum menerima sebarang permohonan Kebenaran Merancang untuk pembangunan di
Pulau Jerejak. 

(ii) Pelan  pembangunan  bagi  kawasan  Bukit  Bendera  disediakan  mengikut  peruntukkan
seksyen  16B  Akta  Perancangan  Bandar  Dan  Desa  1976,  Akta  172  yang
memperuntukkan penyediaan Rancangan Kawasan Khas.  Rancangan Kawasan Khas
Bukit  Bendera  telah  diwartakan  pada  01  September  2016  sebagai  panduan  kepada
pihak berkuasa tempatan dalam merancang dan melaksanakan pembangunan dalam
kawasan Bukit  Bendera.  Walau bagaimanapun, segala pembangunan yang dirancang
adalah tertakluk kepada kelulusan pihak berkuasa tempatan iaitu MBPP. 

Ahli Kawasan Telok Bahang (YB. Datuk Shah Headan Bin Ayoob Hussain Shah) bertanya kepada
Y.A.B. Ketua Menteri:

28. Adakah benar Citizen Awareness Chant Group Hotel akan dibina tapak banglo Convalescent di
Flagstaff Hill?

Y.A.B. Ketua Menteri:

28. Kerajaan  Negeri  mempunyai  perancangan  untuk  pembangunan  hotel  di  tapak  Banglo
Convalescent, Bukit Bendera yang selaras dengan syarat nyata tanah yang diluluskan oleh
Pejabat  Tanah dan Galian iaitu bagi  hotel  dan restoran sahaja. Cadangan ini  juga bagi
memenuhi permintaan tempat penginapan di Bukit Bendera daripada pelancong tempatan
dan luar negara.

Cadangan  pembangunan  tersebut  masih  diperingkat  perancangan  dan  belum
dimuktamadkan. Ini kerana ianya perlu diteliti bagi memastikan ekologi serta ciri-ciri alam
semulajadi terpelihara dan mematuhi Rancangan Kawasan Khas Bukit Bendera yang telah
diwartakan pada 1 September 2016. 

XVII. Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B.
Ketua Menteri:

1. Adakah Kerajaan Negeri akan memohon kepada kerajaan persekutuan untuk projek cable-car di
Bukit Bendera seperti yang telah disarankan oleh Menteri Pelancongan dan Kebudayaan? 

Y.A.B. Ketua Menteri:

1. Kerajaan Negeri telah mengemukakan Kertas Cadangan Projek Cable Car kepada Kementerian
Pelancongan dan Kebudayaan Malaysia di bawah Rancangan Malaysia Kesebelas (RMKe11)
bagi  Rolling  Plan  Pertama  (Tahun  2016)  dan  Rolling  Plan  Kedua  (Tahun  2017).  Walau
bagaimanapun setakat  ini  permohonan tersebut  tidak  diluluskan  oleh  Kerajaan  Persekutuan.
Permohonan projek ini telah dikemukakan sekali lagi dalam Rolling Plan Ketiga (Tahun 2018)
dan masih dalam pertimbangan Kerajaan Persekutuan.

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

2. Apakah langkah-langkah yang diambil oleh Pihak Berkuasa Tempatan dan Jabatan Kesihatan
untuk  memantau  dan  memastikan  kebersihan  semua restoran  dan  kedai  makanan di  Pulau
Pinang sentiasa terjamin? 

Y.A.B. Ketua Menteri:

2. Antara  langkah-langkah  yang  diambil  oleh  Jabatan  Kesihatan  Negeri  dan  Pihak  Berkuasa
Tempatan bagi memastikan kebersihan semua restoran dan kedai makanan di  Pulau Pinang
sentiasa terjamin adalah seperti berikut:

(i) Menjalankan operasi pemeriksaan bersepadu secara bersama sebanyak 24 kali setahun
atau dua (2) kali sebulan secara serentak di kesemua daerah di Pulau Pinang;

(ii) Memperkenalkan  sistem  penggredan  kebersihan  premis  makanan  di  mana  tindakan
penguatkuasaan  seperti  notis  dan  kompaun  akan  dikeluarkan  kepada  premis  yang
mendapat gred “C”,; 

(iii) Mewajibkan suntikan vaksin TY2 kepada semua pengendali makanan secara berkala;
dan 

(iv) Memperkenalkan program dan promosi  kepentingan pengurusan makanan yang baik
seperti  Program  Success Story of  Air Tebu bagi mendidik pengendali makanan untuk
menitikberatkan aspek kebersihan.

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

3. (i) Adakah Kerajaan Negeri mempunyai statistik terperinci mengenai golongan individu yang
bermastautin di Pulau Pinang yang tidak mempunyai kad pengenalan, dan juga berstatus
bukan warganegara? 

(ii) Bagaimana Kerajaan Negeri bercadang untuk membantu golongan ini? 

(iii) Berapakah  individu  yang  berjaya  dibantu  oleh  Kerajaan  Pakatan  Harapan  bagi
memperolehi kad pengenalan sejak Mac 2008? 

Y.A.B. Ketua Menteri:

3. (i) Berdasarkan rekod Jabatan Pendaftaran Negara (JPN) sehingga 8 Mei 2017, statistik
penduduk yang beralamat di Negeri Pulau Pinang berumur, 12 tahun ke atas dan tidak
mempunyai kad pengenalan adalah seramai 29,064 orang merangkumi 25,019 bertaraf
warganegara Malaysia dan 4,045 bertaraf bukan warganegara Malaysia.

(ii) Kerajaan  Negeri  melalui  Program  Kewarganegaraan  Pulau  Pinang  yang  telah
dilancarkan  pada  1  Februari  2013  telah  melantik  YB.  Dr.  P.  Ramasamy  sebagai
pemantau bagi program ini. Lima (5) orang Pegawai Pembantu Kewarganegaraan telah
dilantik  bagi  mewakili  setiap  daerah  di  Negeri  Pulau  Pinang.  Pegawai-pegawai  ini
berfungsi  bagi  membantu  individu  yang  tidak  mempunyai  kad  pengenalan  dengan
melaksanakan tugas-tugas berikut: 

(a) mengumpul data dan maklumat berhubung penduduk-penduduk Pulau Pinang
yang masih belum mempunyai taraf kewarganegaraan iaitu tidak memiliki Sijil
Kelahiran, Kad Pengenalan ataupun hanya mempunyai taraf pemastautin tetap;

(b) mengadakan  perjumpaan  sesama  sendiri  dengan  semua  Pegawai-Pegawai
Pembantu  Kewarganegaraan  sekali  dalam  sebulan  bagi  mengkompilasi  data
dan  maklumat  berhubung  penduduk  tanpa  kerakyatan  bagi  seluruh  Pulau
Pinang; 

(c) menyediakan laporan-laporan berkala dengan menggunakan data dan maklumat
yang telah dikumpul;

(d) membantu penduduk-penduduk yang masih belum mempunyai Sijil  Kelahiran,
Kad  Pengenalan  ataupun  hanya  mempunyai  taraf  pemastautin  tetap  untuk
membuat permohonan secara sah dan lengkap di Jabatan Pendaftaran Negara;
dan

(e) mengatur dan mengkoordinasi  dengan kesemua Pusat-Pusat Khidmat ADUN-
ADUN  dan  Ahli-  Ahli  Parlimen  di  daerah  masing-masing  bagi  tugas-tugas
pelaksanaan program ini yang berkaitan. 

(iii) Sejak 1 Februari 2013 hingga 31 Disember 2016, sebanyak 793 individu telah dibantu
oleh Pegawai-Pegawai Pembantu Kewarganegaraan sama ada dengan cara membantu
mereka untuk membuat permohonan yang lengkap untuk memperolehi Sijil  Kelahiran,
MyKad Biru, status kewarganegaraan dan lain-lain permohonan ataupun melaksanakan
tindakan susulan  serta  memperolehi  maklumat  terkini  berhubung status  permohonan
yang telah pun difailkan di jabatan-jabatan dan agensi-agensi yang berkaitan.

Ringkasan pencapaian Program Kewarganegaraan dari  1 Februari  2013 sehingga 31
Disember 2016 mengikut kategori kes adalah seperti yang ditunjukkan dalam Lampiran
A. 

Ringkasan pencapaian Program Kewarganegaraan dari  1 Februari  2013 sehingga 31
Disember 2016 mengikut kaum dan kadar kes-kes yang berjaya dan tidak berjaya adalah
seperti yang ditunjukkan dalam Lampiran B.

RUJ. LAMPIRAN A DAN B (NO. 3)

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

4. (i) Apakah  sebab  prestasi  bolasepak  pasukan  Negeri  Pulau  Pinang  merosot  sejak
kebelakangan ini? 

(ii) Apakah langkah-langkah yang diambil untuk menangani kemerosotan prestasi pasukan
bolasepak Pulau Pinang ini? 

Y.A.B. Ketua Menteri:

4. (i) Kemerosotan prestasi bola sepak pasukan negeri Pulau Pinang sejak kebelakangan ini
hanyalah melanda pasukan Liga Super Negeri. Prestasi kurang memberangsangkan ini
disebabkan kurang kerjasama daripada pemain-pemain asing/import dalam membantu
pemain-pemain tempatan dalam pembangunan kemahiran mereka.

Namun secara keseluruhannya, prestasi bola sepak negeri masih baik kerana pasukan
Piala Presiden Pulau Pinang (bawah umur 21 tahun) dan pasukan Piala Belia Pulau
Pinang (bawah umur 19 tahun) menunjukkan prestasi permainan yang baik. Di samping
itu, pasukan bawah umur 16 tahun yang baru diwujudkan pula berjaya mengharumkan
nama negeri Pulau Pinang apabila berjaya melayakkan diri ke separuh akhir kejohanan
antarabangsa Junior Soccer School and League (JSSL) Pro 7's di Singapura pada bulan
April 2017 walaupun berhadapan dengan persaingan sengit daripada pasukan-pasukan
seperti Fulham FC, Sporting Lisbon dan Perth Glory.

(ii) Antara  langkah  yang  telah  diambil  dalam meningkatkan  prestasi  dan  mutu  pasukan
Persatuan Bola Sepak Pulau Pinang khasnya pasukan Liga Super adalah seperti berikut:

(a) Menukar Ketua Jurulatih di mana hasilnya pasukan Liga Super Pulau Pinang
berjaya memperoleh kemenangan pertama ketika menentang Felda United;

(b) Membuat pertukaran beberapa pemain asing/import pada pertengahan musim;
dan

(c) Memberi  peruntukan  kewangan kepada Persatuan  Bola  Sepak Pulau  Pinang
untuk terus menggerakkan program pembangunan bola sepak bagi menggilap
keberhasilan  bakat-bakat  pemain  muda  yang  baru  dalam  arena  bola  sepak
negeri.

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

5. (i) Apakah jumlah derma yang diperolehi daripada penganut semasa perayaan Thaipusam
pada tahun 2017? 

(ii) Adakah jumlah derma ini meningkat sebab langkah baik Lembaga Wakaf Hindu (LWH)
yang telah melancarkan dan memulakan perarakan Golden Chariot pada tahun ini?. 

(iii) Bagaimanakah LWH ingin menggunakan semua derma yang diperolehi  bagi  manfaat
rakyat Pulau Pinang khususnya yang beragama Hindu? 

Y.A.B. Ketua Menteri:

5. (i) Jumlah derma yang diperolehi  daripada penganut semasa perayaan Thaipusam 2017
adalah  sebanyak  RM370,583.84.  Daripada  jumlah  tersebut,  sebanyak  RM168,396.99
adalah daripada perarakan  Golden Chariot  dan RM202,186.85 daripada tabung-tabung
derma di kuil.

(ii) Sememangnya  terdapat  peningkatan  jumlah  derma  pada  perayaan  Thaipusam  2017
disebabkan  langkah  bijak  Lembaga  Wakaf  Hindu  Negeri  Pulau  Pinang  yang  telah
melancarkan dan memulakan perarakan Golden Chariot.

(iii) Lembaga  Wakaf  Hindu  Negeri  Pulau  Pinang  (LWHNPP)  akan  menggunakan
keseluruhaan derma yang diperolehi daripada perarakan Golden Chariot iaitu sebanyak
RM168,396.99 bagi Tabung Bantuan Pendidikan LWHNPP 2017 yang akan diberikan
kepada pelajar-pelajar beragama Hindu yang kurang berkemampuan manakala derma
daripada  tabung  kuil  sebanyak  RM202,186.85  akan  digunakan  untuk  pengurusan,
pembaikan dan pentadbiran kuil.

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

6. (i) Berapakah kes kematian atau custodial death dalam tahanan lock-up atau penjara yang
telah berlaku di Pulau Pinang sejak Mac 2008? 

(ii) Bagaimanakah  Kerajaan  Negeri  bercadang  untuk  menangani  masalah  ini  dan
mengelakkannya daripada berlaku lagi?

Y.A.B. Ketua Menteri:

6. (i) Berdasarkan  perangkaan  daripada  Polis  Diraja  Malaysia  (PDRM),  dari  tahun  2008
hingga 15 Mei  2017,  terdapat  113 kes  kematian banduan dalam tahanan lokap dan
penjara yang telah berlaku di Pulau Pinang.

(ii) Bagi menangani perkara ini dan mengelakkannya daripada berlaku lagi, Kerajaan Negeri
dengan kerjasama PDRM dan Jabatan Penjara Negeri Pulau Pinang akan memastikan
kesihatan dan keselamatan seseorang banduan semasa menjalani  hukuman sentiasa
dipertingkatkan. Antara cadangan bagi menangani masalah ini adalah seperti berikut :-

(a) Mewajibkan  pemeriksaan  kesihatan  semasa  kemasukan  seseorang  banduan
serta dari semasa ke semasa sekiranya diperlukan; 

(b) Memberi jaminan polis dengan segera kepada tahanan yang tidak bersesuaian
ditahan di lokap terutamanya penagih dadah tegar dan mereka berusia 45 tahun
ke atas; 

(c) Ujian psikologi  ke atas banduan dilakukan bagi  tujuan mencegah berlakunya
tindakan ancaman seperti mencederakan diri atau membunuh diri;

(d) Penempatan  secara  berasingan  untuk  banduan  yang  dijangkiti  penyakit
berjangkit;

(e) Kemudahan  sick  bay di  klinik  penjara  untuk  menempatkan  banduan  yang
sedang menerima rawatan lanjut kerana sakit serta memudahkan pemerhatian
serta rawatan; 

(f) Mewujudkan  kemudahan  kenderaan  dan  serta  kakitangan  tunggusedia
sepanjang  masa  bagi  mengiringi  banduan  yang  sakit  ke  hospital  luar  untuk
mendapatkan rawatan kesihatan atau rawatan lanjut; 

(g) Menyediakan  prosedur  kerja  bagi  pengurusan  kesihatan  banduan  dan
menyegerakan penghantaran banduan yang sakit untuk rawatan di klinik penjara
dan hospital di luar penjara;  

(h) Meningkatkan  kemudahan  klinik,  peralatan,  perubatan  dan  perkhidmatan
pegawai perubatan serta perjawatan perubatan yang lain; dan 

(i) Bekerjasama dengan Kementerian Kesihatan,  pihak universiti  dan SUHAKAM
bagi tujuan mempertingkatkan kemudahan kesihatan di penjara.

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

7. Adakah  Kerajaan  Negeri  bercadang  untuk  melarang  wartawan  daripada  menggunakan  lobi
Dewan Undangan Negeri seperti yang telah dilakukan baru-baru ini di Dewan Rakyat? 

Y.A.B. Ketua Menteri:

7. Kerajaan Negeri Pulau Pinang sentiasa mengamalkan konsep demokrasi dan kebebasan media.
Ruang lobi di Bangunan Dewan Undangan Negeri merupakan ruang biasa bagi pengamal media
untuk mendapatkan berita serta maklum balas segera mengenai isu atau perkara tertentu yang
dibangkitkan semasa persidangan Dewan Undangan Negeri berlangsung.

Oleh yang demikian, Kerajaan Negeri Pulau Pinang tidak mempunyai cadangan untuk melarang
para wartawan daripada menggunakan lobi Dewan Undangan Negeri selagi pihak media tidak
melanggar  mana-mana  peraturan  yang  ditetapkan.  Selain  itu  juga,  Kerajaan  Negeri  telah
mengambil  inisiatif  dengan mewujudkan ruangan khas yang lebih  selesa bagi  menempatkan
pihak media di ruang lobi Dewan Undangan Negeri supaya ianya lebih teratur dan sistematik.

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

8. Apakah  tindakan  yang  diambil  oleh  Pihak  Berkuasa  Tempatan  dan  Kerajaan  Negeri  secara
amnya untuk menjamin keselamatan kawasan perairan seperti persisiran pantai dan sungai di
Pulau Pinang kerana sejak kebelakangan ini  terdapat peningkatan dalam kes-kes tangkapan
buaya liar di merata tempat di Pulau Pinang. 

Y.A.B. Ketua Menteri:

8. Kerajaan  Negeri  sememangnya  mengambil  maklum  insiden  melibatkan  kemunculan  dan
tangkapan buaya liar di beberapa lokasi di Pulau Pinang. Spesis buaya merupakan sebahagian
dari biodiversiti yang memainkan peranan penting di dalam persekitaran tanah berpaya. Haiwan
ini  membantu  dalam  mengekalkan  keseimbangan  jaringan  kehidupan  yang  kompleks  di
ekosistem air tawar dan muara sungai.

Oleh  itu,  bagi  mengurangkan  risiko  berlakunya  konflik  antara  buaya  dan  manusia  di  Pulau
Pinang,  Kerajaan  Negeri  dengan  kerjasama  Jabatan  PERHILITAN  telah  menjalankan  satu
program Bancian Buaya di Sungai Perai, Pulau Pinang dari 5 November hingga 18 Disember
2016. Tujuan kajian tersebut adalah untuk:-

(i) Mengkaji  dan  mengumpul  data  mengenai  populasi,  corak  tingkah  laku  serta  habitat
buaya tembaga di sepanjang Sungai Perai, Pulau Pinang;

(ii) Mengemaskini kerja-kerja pengurusan hidupan liar bagi spesis buaya tembaga di Negeri
Pulau Pinang khususnya di Sungai Perai;

(iii) Memaklumkan kepada orang ramai mengenai kewujudan spesis buaya di Negeri Pulau
Pinang; dan

(iv) Mencegah daripada berlakunya konflik antara manusia dan buaya di Pulau Pinang.

Langkah-langkah bersama orang awam dalam pencegahan konflik antara manusia dan buaya
yang telah dilaksanakan adalah:-

(i) Memasang papan tanda di lokasi-lokasi yang mempunyai kekerapan cerapan (sighting)
tinggi penemuan buaya oleh penduduk tempatan;

(ii) Mengadakan program kesedaran bersama penduduk supaya tidak melakukan tindakan
sendiri dan tidak melakukan sebarang provokasi sekiranya terserempak dengan buaya;
dan

(iii) Meminta penduduk untuk segera menghubungi pihak berwajib sekiranya terserempak
dengan buaya.

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

9. Apakah sebabnya bilangan gelandangan di sekitar George Town meningkat sejak kebelakangan
ini dan bagaimana Kerajaan Negeri bercadang untuk mengatasi dan menangani masalah ini?  

Y.A.B. Ketua Menteri:

9. Punca berlakunya peningkatan golongan gelandangan, adalah disebabkan faktor-faktor berikut:-

(i) Kemiskinan;

(ii) Kehilangan pekerjaan;

(iii) Pendapatan tidak mencukupi;

(iv) Ketagihan arak;

(v) Kemurungan;

(vi) Masalah Mental;

(vii) Berpenyakit;

(viii) Bekas banduan;

(ix) Penagih dadah / bekas penagih;

(x) Pengabaian (pesakit kronik / penghidap HIV / menukar agama);

(xi) Penceraian;

(xii) Lari dari rumah;

(xiii) Kos sewa rumah / bilik yang tinggi;

(xiv) Gemar menjadi peleseran akibat makanan percuma dan sumbangan orang ramai; dan

(xv) Kemudahan awam yang selesa.

Antara langkah Kerajaan Negeri dalam menangani isu gelandangan ini adalah seperti berikut:-

(a) Melancarkan  program  “Empowering  The  Street  Citizens”  yang  bertujuan  untuk
membantu dan mendayaupayakan golongan gelandangan di Pulau Pinang. Program ini
bersifat  “Tri-Partite  Venture”  yang  menggabungkan  sektor  kerajaan,  swasta  dan
pertubuhan badan bukan kerajaan  (NGO).  Di  bawah program ini,  gelandangan akan
ditempatkan di sebuah rumah atau bangunan yang akan dibekalkan dengan keperluan
asas  seperti  makanan,  pakaian  dan  tempat  tinggal  yang  selesa  sebagai  permulaan.
Selepas tamat  tempoh penempatan,  gelandangan ini  diharapkan dapat  berdikari  dan
berintegrasi dengan masyarakat. Pengurusan penempatan gelandangan ini dicadangkan
dikendalikan oleh pihak pertubuhan badan bukan kerajaan (NGO) yang dikenalpasti oleh
pihak Kerajaan Negeri; 

(b) Menjalankan intervensi kerja sosial berkonsepkan “Community Care” di mana golongan
gelandangan yang mampu bekerja dan produktif diberikan bantuan kebajikan dan rumah
PPR atau rumah sewa serta diberi galakan dan peluang pekerjaan untuk hidup berdikari;

(c) Menjalankan aktiviti-aktiviti berikut khusus bagi membantu golongan gelandangan secara
langsung:-

(i) Menjalankan  operasi-operasi  bersepadu  melibatkan  beberapa  agensi  yang
berkaitan  seperti  Majlis  Bandaraya  Pulau  Pinang  atau  Majlis  Perbandaran
Seberang  Perai,  PDRM,  Jabatan  Imigresen,  RELA,  Agensi  Anti  Dadah
Kebangsaan,  Pejabat  Kesihatan  dan  Jabatan  Pendaftaran  Negara  bagi
menyelamat gelandangan melalui aduan orang awam atau media;

(ii) Menjalankan  operasi-operasi  menyelamat  gelandangan  secara  bersepadu,
berkala dan melalui aduan orang awam atau media. Operasi bersepadu turut
melibatkan  beberapa  agensi  yang  berkaitan  seperti  Majlis  Bandaraya  Pulau
Pinang atau Majlis  Perbandaran Seberang Perai,  PDRM,  Jabatan Imigresen,
RELA,  Agensi  Anti  Dadah  Kebangsaan,  Pejabat  Kesihatan  dan  Jabatan
Pendaftaran Negara; 

(iii) Menjalankan Perintah Pemulihan melalui Akta Orang Papa 1977; 

(iv) Penempatan golongan gelandangan di Institusi seperti  Rumah Seri Kenangan
dan Desa Bina Diri yang diuruskan oleh JKM; 

(v) Penempatan golongan gelandangan di Institusi seperti  Rumah Seri Kenangan
dan Desa Bina Diri yang diuruskan oleh JKM; 

(vi) Mendapatkan khidmat pusat jagaan di institusi swasta dan NGO; 

(vii) Merujuk golongan gelandangan kepada agensi-agensi kerajaan yang lain seperti
Jabatan Kesihatan bagi  gelandangan yang mempunyai  masalah mental  atau
Agensi Anti Dadah Kebangsaan (AADK) bagi gelandangan yang terlibat dengan
dadah; 

(viii) Mengadakan mesyuarat  antara agensi kerajaan bagi  kerjasama dan tindakan
penguatkuasaan; dan 

(ix) Melaksanakan Kempen “Bijak Memberi Elak Tertipu” untuk memberi kesedaran
kepada orang ramai dan NGO bagi tidak menggalakkan pemberian sumbangan
yang  dapat  menggalakkan  golongan  ini  untuk  terus  memilih  menjadi
gelandangan. 

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

10. Apakah status pembinaan sebuah Sekolah Menengah Jenis Kebangsaan (Tamil) di Negeri Pulau
Pinang dan bilakah impian ini boleh direalisasikan? 

Y.A.B. Ketua Menteri:

10. Kerajaan  Negeri  telah  beberapa  kali  menulis  surat  kepada  Kementerian  Pendidikan  bagi
permohonan  pembinaan  sebuah  Sekolah  Menengah  Jenis  Kebangsaan  (SMJK)  Tamil  yang
pertama dalam negara di kawasan Bagan Dalam, Butterworth sebagai keperluan dan penerusan
pendidikan Bahasa Tamil bagi komuniti India di Pulau Pinang.

Maklum balas daripada Ketua Pengarah Pelajaran Malaysia melalui  surat bertarikh 8 Januari
2014 menyatakan bahawa tiada peruntukan mengikut  Akta  Pendidikan 1996 [Akta  550]  bagi
membina  sebuah  SMJK  Tamil.  Surat  berkenaan  juga  menyatakan  Akta  550  hanya
memperuntukkan pembinaan Sekolah Menengah Kebangsaan (SMK) bagi memenuhi keperluan
pendidikan semua kaum dalam negara. 

Dalam rayuan kepada Kementerian Pendidikan, Kerajaan Negeri telah menawarkan sebidang
tanah untuk mendirikan SMJK Tamil tersebut. Namun begitu, rayuan ini tidak diberi pertimbangan
oleh Menteri Pendidikan. Memandangkan perkara ini adalah di bawah bidang kuasa Kerajaan
Persekutuan,  Kerajaan  Negeri  tidak  mempunyai  pilihan  lain  kecuali  terus  memohon
pertimbangan khas daripada Kerajaan Persekutuan.

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

11. Bagaimanakah Kerajaan Negeri bercadang mengatasi masalah pemohon-pemohon yang telah
memohon untuk membeli rumah kos rendah, sederhana rendah dan mampu milik dan sedang
menunggu lama dalam giliran untuk peluang memiliki rumah sendiri? 

Y.A.B. Ketua Menteri:

11. Sehingga  30  April  2017,  Sistem Maklumat  Perumahan  (SMP)  Kerajaan  Negeri  merekodkan
sebanyak 40,350 permohonan yang diletakkan di bawah kategori senarai menunggu. Sejumlah
besar permohonan adalah bagi mendapatkan unit-unit Rumah Mampu Milik (RMM) kategori 'A'
(kos  rendah)  iaitu  sebanyak  12,601  permohonan  dan  kategori  'B'  (kos  sederhana  rendah)
sebanyak 18,407 dan baki 9,342 permohonan adalah untuk RMM kategori 'C' (harga maksimum
RM300,000). Selain itu, permohonan juga dilihat lebih banyak tertumpu di Daerah Timur Laut.

Kerajaan Negeri menyedari terdapat keperluan untuk menyediakan bekalan Rumah Mampu Milik
(RMM) yang mencukupi bagi mengimbangi permintaan yang tinggi unit-unit kediaman tersebut di
Pulau  Pinang.  Memandangkan kegagalan  secara  keseluruhan oleh  pihak  Kerajaan  Pusat  di
dalam  menyediakan  sebarang  unit  RMM  di  Negeri  Pulau  Pinang  di  bawah  program  RMM
Persekutuan seperti Perumahan Rakyat 1 Malaysia (PR1MA), sehingga hari ini, Kerajaan Negeri
Pulau  Pinang  sudahpun  menangani  isu  ini  dengan  penyediaan  sejumlah  27,230  unit  RMM
sebelum tahun 2025.  

Pada masa ini, Kerajaan Negeri melalui Perbadanan Pembangunan Pulau Pinang (PDC) sedang
merancang dan melaksanakan 17 projek RMM iaitu seperti berikut:-

NO NAMA PROJEK DAERAH JENIS 'A'
(RM42,000)

JENIS 'B'
(RM72,500)

JENIS 'C'
(MAKS.

RM300,000)

JUMLAH
(UNIT)

1 Teluk Kumbar DBD - 346 348 694

2 Jelutong DTL - 310 444 754

3 Pintasan Cecil DTL - 348 - 348

4 SP Chelliah DTL - 770 1,323 2,093

5 Sandiland DTL - 321 482 803

NO NAMA PROJEK DAERAH JENIS 'A'
(RM42,000)

JENIS 'B'
(RM72,500)

JENIS 'C'
(MAKS.

RM300,000)

JUMLAH
(UNIT)

6 Perak Road DTL - 200 2,225 2,425

7 Kota Giam DTL - 895 - 895

8 Bandar Cassia SPS - 3,372 8,428 11,800

9 Kepala Gajah SPS 41 - - 41

10 Kampung Jawa SPU - 353 354 707

11 Ampang Jajar SPU - 600 600 1,200

12 Mak Mandin SPU 187 - - 187

13 Ujung Batu SPU 600 - 1,108 1,708

14 Kampung Main 
Road

SPT - 560 560 1,120

15 Bukit Mertajam SPT - 408 408 816

16 Juru SPT - 800 800 1,600

17 Permatang Tok 
Subuh

SPT 39 - - 39

Daripada jumlah tersebut, kerja-kerja fizikal bagi empat (4) projek telah pun dimulakan iaitu:-

(i) The Rise SP Chelliah, Daerah Timur Laut dijangka siap Jun 2019;

(ii) Duo Residensi, Daerah Barat Daya dijangka siap Jun 2018;

(iii) Jiran Residensi, Seberang Perai Utara dijangka siap Februari 2018; dan

(iv) Fasa 1 Bandar Cassia, Seberang Perai Selatan dijangka siap Jun 2017.

Merujuk  kepada isu tumpuan permohonan RMM 'A'  dan 'B'  di  Daerah  Timur Laut,  Kerajaan
Negeri  dalam  mesyuarat  MMK  bertarikh  21  Disember  2016  telah  meluluskan  dasar
membenarkan pihak pemaju perumahan di Daerah Timur Laut untuk menyediakan unit-unit RMM
'A' dan 'B' (kuota yang disyaratkan di dalam Kebenaran Merancang) sehingga ke Mukim 9, 11,
dan 12, Daerah Barat Daya. Keputusan ini dibuat berdasarkan kekangan tanah di Daerah Timur
Laut  yang  sememangnya  merupakan  masalah  serius  seterusnya  menghadkan  pembinaan
secara fizikal RMM 'A' dan 'B'. Selaras dengan dasar ini juga, Kerajaan Negeri dalam mesyuarat
yang sama telah memutuskan supaya proses pemilihan nama dan penawaran bagi pemohon-
pemohon daripada Daerah Timur Laut diperluaskan juga kepada projek-projek perumahan yang
dibangunkan di Mukim 9, 11 dan 12 Daerah Barat Daya.

Selain daripada penyediaan RMM pelbagai jenis dari RM42,000 sehingga RM300,000, Kerajaan
Negeri  Pulau  Pinang  juga  telah  berusaha  dengan  giat  dengan  pihak  swasta  dengan
memperkenalkan Garis Panduan Perumahan Mampu Milik 100% Negeri Pulau Pinang bagi pihak
swasta yang merupakan Garis Panduan seperti demikian yang julung di negara Malaysia dengan
memberi insentif kepada pihak swasta untuk membina RMM dan sehingga kini, sebanyak 18,387
unit telahpun diluluskan di bawah Garis Panduan ini untuk pihak swasta bagi membina RMM di
Negeri Pulau Pinang. 

Selain daripada itu, pihak Kerajaan Negeri juga begitu hampa dengan kegagalan Kerajaan Pusat
untuk  menyediakan  Program  Perumahan  Rakyat  (PPR)  di  Negeri  Pulau  Pinang  di  mana
Kerajaan Pusat telah membina 102,118 unit PPR di seluruh negara di mana Negeri Pulau Pinang
merupakan  negeri  yang  mempunyai  jumlah  unit  PPR  yang  kurang  sekali,  iaitu  999  unit.
Walaupun Kerajaan Negeri  Pulau  Pinang melalui  Y.A.B Ketua  Menteri  telah  menulis  kepada
Kerajaan  Pusat  pada  17  Mac  2017  dan  mencadangkan  tapak  untuk  PPR  dibina,  malang
sehingga hari ini langsung tiada jawapan. 

Untuk  membantu  golongan  berpendapatan  rendah  ini  yang  tidak  mampu  membeli  RMM 'A'
(RM42,000),  maka  Kerajaan  Negeri  telah  memperkenalkan  Skim  Sewa  Beli  di  mana  projek
perintis di Seberang Perai Selatan iaitu Taman Seruling Emas dan Taman Sungai Duri Permai
yang mempunyai 359 unit dan 224 unit masing-masing, telah mendapat sambutan yang begitu
menggalakkan  dan  Kerajaan  Negeri  akan  terus  mengenal  pasti  tapak-tapak  lain  untuk
diperkenalkan Skim Sewa Beli seperti ini. 

Selain  daripada  usaha-usaha menyediakan  bekalan  RMM yang mencukupi,  Kerajaan  Negeri
juga giat menjalankan program promosi pendaftaran dan pengemaskinian permohonan melalui
Sistem  Maklumat  Perumahan.  Baru-baru  ini  Kerajaan  Negeri  telah  menganjurkan  Ekspo
Perumahan Mampu Milik di Prangin Mall pada 8 dan 9 April 2017 dan dirasmikan oleh Y.A.B
Ketua  Menteri.  Orang  ramai  berpeluang  membuat  semakan  dengan  Bahagian  Perumahan
berhubung status dan proses permohonan serta mendapatkan khidmat nasihat berhubung isu
pembiayaan daripada pihak Bank Negara Malaysia dan bank-bank komersil  yang turut  sama
menjayakan program tersebut. Program ini akan diteruskan lagi pada bulan Julai 2017 yang akan
datang di lokasi yang akan dimaklumkan kelak. 

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

12. Apakah langkah-langkah yang diambil oleh Kerajaan Negeri bagi menangani masalah kesesakan
lalu lintas jalan raya di Pulau Pinang yang menjadi semakin teruk semasa waktu puncak dan
musim cuti sekolah? 

Y.A.B. Ketua Menteri:

12. Kerajaan Negeri memandang serius akan kesesakan lalu lintas jalan raya di Negeri Pulau Pinang
terutamanya berlaku semasa waktu puncak dan musim cuti persekolahan. Beberapa langkah
dan  inisiatif  Kerajaan  Negeri  bersama-sama  pihak  Majlis  Bandaraya  Pulau  Pinang  (MBPP),
Majlis Perbandaran Seberang Perai (MPSP) dan Polis Di Raja Malaysia (PDRM) Pulau Pinang
untuk menangani masalah kesesakan lalulintas di Negeri Pulau Pinang adalah seperti berikut: 

(i) Menjalankan  kajian  “Concept  Plans  for  Immediate  Measures  To  Alleviate  Traffic
Congestion” dan melaksanakan cadangan menambah baik aliran lalu lintas.

(ii) Membuat  pelebaran  jalan,  melarang  pembelokan  ke  kanan  dan  pelaksanaan  jalan
sehala di kawasan-kawasan yang berlaku kesesakan pada waktu puncak. 

(iii) Membuat penyelarasan sistem lampu isyarat bagi mewujudkan “green wave”. 

(iv) Dari  segi  pengangkutan awam, Perkhidmatan Bas  Central  Area Transit (CAT) dalam
kawasan  pusat  bandar  George  Town  telah  dilaksanakan  bagi  mewujudkan  sistem
pengangkutan  yang  efisien  dan  menggalakkan  penggunaan  pengangkutan  awam.
Sistem ini diperkukuh dengan perkhidmatan Bridge Express Shuttle Transit (BEST) bagi
kakitangan awam di KOMTAR dan kakitangan industri dan kilang di Bayan Lepas. 

(v) Memasang CCTV di kawasan – kawasan bandar. Sistem CCTV telah digunakan dengan
berkesan  untuk  meningkatkan  keselamatan,  pemantauan  lalulintas  dan  mengawal
kesesakan. 

(vi) Tindakan  penguatkuasaan  seperti  saman,  kapit  dan  tunda  kenderaan  oleh  Jabatan
Penguatkuasa akan diperkukuhkan. 

(vii) Membina jalan-jalan baharu seperti pembinaan jalan berkembar Jalan Paya Terubong,
penyambungan Jalan Zoo dan perancangan menaik taraf  persimpangan Jalan Thean
Tek/Jalan  Ayer  Itam,  persimpangan Lebuhraya  Thean Tek/Lorong Batu  Lancang dan
persimpangan  Jalan  Magazine/Lebuhraya  Tun  Dr  Lim  Chong  Eu  dengan  membina
tanjakan  berarah  (directional  ramp)  untuk  pembelokan  kanan  serta  pusingan  balik
bertingkat di persimpangan Gat Lebuh Macallum/LebuhrayaTun Dr Lim Chong Eu.

Selain  itu,  pihak  PDRM  Pulau  Pinang  telah  mengambil  beberapa  inisiatif  bagi  mengatasi
masalah kesesakan lalu lintas terutamanya di kawasan George Town meliputi kawasan sekitar
Komtar, Jalan Masjid Negeri dan Lebuh Raya Tun Dr.Lim Chong Eu. PDRM telah menempatkan
anggota kawalan simpang  (Point Duty) Trafik Timur Laut pada waktu puncak di persimpangan
utama Jalan Masjid Negeri dan selepas waktu puncak juga anggota Polis Trafik terus memantau
keadaan lalu lintas. Bagi sekitar KOMTAR dan Lebuh Raya Tun Dr.Lim Chong Eu bermula pada
1 Mei 2015 PDRM telah menempatkan anggota kawalan simpang di persimpangan yang terlibat.

Dalam masa yang sama, Kerajaan Negeri sedang merangka satu pelan khas bagi mengurus lalu
lintas dengan berkesan. Pelan ini akan memberi fokus kepada kawasan-kawasan hotspot pada
waktu puncak bagi memastikan keadaan lalu lintas terkawal.  

Bagi langkah jangka panjang, Kerajaan Negeri sedang berusaha untuk melaksanakan strategi
dalam  Pelan  Induk  Pengangkutan  Pulau  Pinang.  Fasa  pertama  pelaksanaan  merangkumi
pembinaan LRT dan Lebuhraya Pan Island Link (PIL).

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

13. Bilakah Kerajaan Negeri Pulau Pinang bercadang untuk memulakan semula operasi Pasukan
Peronda Sukarela (PPS) yang telah disahkan penubuhannya oleh keputusan Mahkamah Rayuan
pada 28.03.2017? 

Y.A.B. Ketua Menteri:

13. Mahkamah  Rayuan  pada  28  Mac  2017  telah  mengisytiharkan  bahawa  Pasukan  Peronda
Sukarela  (PPS)  ditubuhkan  secara  sah  di  sisi  undang-undang  oleh  Kerajaan  Negeri  Pulau
Pinang.  Pada 2 Mei 2017, penguambela Kerajaan Negeri telah menerima notis pemberitahuan
secara  serahan  tangan  di  mana  pihak  Peguam  Negara  telah  menghantar  rayuan  kepada
Mahkamah Persekutuan untuk pertimbangan selanjutnya. Oleh yang demikian, Kerajaan Negeri
memutuskan segala aktiviti PPS akan dibekukan sehingga keputusan/arahan baharu mahkamah
diperolehi.

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

14. (i) Berapakah jumlah usahawan bumiputera baharu yang telah berjaya dibidang perniagaan
hasil daripada bantuan kerajaan Pulau Pinang sejak Mac 2008? 

(ii) Apakah jumlah nilai bantuan kewangan yang telah diberikan oleh Kerajaan Negeri Pulau
Pinang sejak Mac 2008 sama ada sebagai modal untuk memulakan perniagaan ataupun
bantuan-bantuan kewangan lain kepada semua usahawan Bumiputera ini?

Y.A.B. Ketua Menteri:

14. (i) Projek Titian Saksama Rakyat (PTSR) Negeri Pulau Pinang adalah program Kerajaan
Negeri  bersama  Perbadanan  Pembangunan  Pulau  Pinang  (PDC)  untuk  membantu
mewujudkan  satu  sistem  penyaluran  modal  tambahan  yang  mudah  dan  tidak
membebankan  usahawan.  Jumlah  pinjaman  PTSR  adalah  bermula  dari  RM2,000
sehingga RM20,000 dengan tempoh bayaran balik selama 1 tahun dan 2 tahun.

(ii) Secara  keseluruhannya,  sehingga  April  2017,  Kerajaan  Negeri  telah  memberikan
bantuan kewangan sebanyak RM8.47 juta kepada 2115 usahawan bumiputera melalui
dua (2) program berikut : 

(a) Projek  Titian  Saksama  Rakyat  (PTSR)  Negeri  Pulau  Pinang  yang  telah
diperkenalkan  pada  tahun  2009  bertujuan  untuk  mewujudkan  satu  sistem
penyaluran modal tambahan yang mudah dan tidak membebankan penjaja dan
peniaga  kecil.  Pemberian  kemudahan  pinjaman  mikro  ini  meliputi  semua
golongan peniaga berdasarkan perniagaan masing-masing. Sehingga April 2017
sejumlah 2540 peniaga kecil telah menerima pinjaman berjumlah RM11.7 juta.
Daripada  jumlah  ini  seramai  2115  usahawan  bumiputera  (83.3%)  telah
menikmati  kemudahan PTSR dengan jumlah nilai  bantuan kewangan kepada
usahawan bumiputera adalah sebanyak RM8.47 juta.   

(b) Tabung  Usahawan  Tani  Muda  (TUTM)  pula  diperkenalkan  untuk  memberi
dorongan kepada golongan muda dan belia  untuk menjadikan sektor  industri
asas  tani  sebagai  kerjaya  dan  berpotensi  sebagai  punca  pendapatan  yang
lumayan. PDC telah bertindak sebagai ejen Kerajaan Negeri sebagai pemberi
pinjaman,  pengutip  dan  pentadbir.  Peruntukan sebanyak RM750,000.00  telah
disalurkan  oleh  Kerajaan  Negeri  kepada  PDC  untuk  mengendalikan  proses
pinjaman mikro  kredit  sebanyak RM5,000  seorang  bagi  tempoh  pembayaran
balik pinjaman 2 tahun tanpa faedah. Setakat April 2017 seramai 62 usahawan
tani melayu (94%) telah menikmati kemudahan ini.

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

15. Berapakah jumlah kuil-kuil  Hindu yang berada di  bawah pentadbiran dan naungan Lembaga
Wakaf Hindu pada masa sekarang? 

Y.A.B. Ketua Menteri:

15. Sehingga kini, terdapat sebanyak lapan buah kuil Hindu di bawah pentadbiran dan pengurusan
Lembaga Wakaf Hindu Negeri Pulau Pinang (LWHNPP). Senarai kuil adalah seperti berikut :

(i) Arulmigu Sri Balathandayuthapani Temple, Jalan Kebun Bunga, Pulau Pinang;

(ii) Arulmigu Sree Ganeshar Temple, Jalan Kebun Bunga, Pulau Pinang;

(iii) Sri Maha Mariamman Temple, Lebuh Queen, Pulau Pinang;

(iv) Sree Maha Mariamman Temple, Tokong Lane, Butterworth, Pulau Pinang;

(v) Sri Kunj Bihari Temple, Jalan Penang, Pulau Pinang;

(vi) Sri Ramar Temple, Solok York, Pulau Pinang;

(vii) Sree Selva Vinayagar Hindu Paripalana Devasthanam, Perai, Pulau Pinang; dan 

(viii) Dewi Sri Annai Thropathi Amman Temple, Ladang Victoria, Nibong Tebal, Pulau Pinang.

Ahli Kawasan Seri Delima (YB. Sanisvara Nethaji Rayer A/L Rajaji) bertanya kepada Y.A.B. Ketua
Menteri:

16. Mengapakah Kerajaan Negeri Pulau Pinang tidak mempromosikan Pulau Jerjak dan pulau-pulau
kecil lain di sekitar Pulau Pinang sebagai satu destinasi pelancongan?

Y.A.B. Ketua Menteri:

16. Kerajaan  Negeri  sentiasa mempromosikan  tempat-tempat  tarikan  pelancong termasuk pulau-
pulau  di  sekitar  Pulau  Pinang terutamanya Pulau  Aman dan  Pulau  Jerejak.  Pelbagai  usaha
pembangunan pelancongan telah dilaksanakan untuk mempertingkatkan promosi  pulau-pulau
tersebut seperti berikut:

(i) Memberi  bantuan  dan  sokongan  dalam  pembangunan  Homestay  Pulau  Aman.
Homestay  tersebut  kini  mempunyai  20  pengusaha  yang  berupaya  memberikan
pengalaman  unik  kepada  pelancong  melalui  penghayatan  tradisi  tempatan  dan
keindahan alam; dan

(ii) Mewujudkan pusat  pembiakan  ikan  baharu  melalui  pembinaan tukun  tiruan  di  Pulau
Aman dan Pulau Kendi  bagi  membantu nelayan setempat.  Inisiatif  ini  telah menjana
pendapatan  tambahan  kepada  nelayan  dan  turut  dirasai  oleh  pengusaha  industri
makanan  yang berupaya  mendapatkan  makanan laut  yang  segar.  Kini,  Pulau  Aman
terkenal  dengan  makanan  laut  yang  segar  dan  lazat  yang  disajikan  bersama
pemandangan lautan yang indah.

Hotel Jerejak Rainforest Resort telah berhenti beroperasi sejak akhir tahun 2016

XVIII. Ahli Kawasan Bukit Tengah (YB. Ong Chin Wen) bertanya kepada Y.A.B. Ketua Menteri:

1. (i) Apakah status terkini pelaksanaan projek penaiktarafan Jalan Tok Kangar? 

(ii) Apakah punca kelewatan pelaksanaan dalam projek tersebut? 

Y.A.B. Ketua Menteri:

1. (i) Projek  penaiktarafan Jalan  Tok  Kangar  dilaksanakan melalui  dua fasa.  Fasa  1 yang
melibatkan pembinaan jambatan dan kerja-kerja berkaitan serta telah mencapai  81%
kemajuan berbanding 83% yang dijadualkan. Manakala fasa 2 yang melibatkan kerja-
kerja pelebaran jalan masih belum dimulakan. 

(ii) Kelewatan  kemajuan  Fasa  1  sebanyak  2%  berbanding  jadual  adalah  disebabkan
masalah pengambilan balik tanah ke atas 2 lot tanah persendirian yang terlibat dengan
kawasan abutment, di mana abutment A dan abutment B berada di dalam lot 4705 dan
lot  799.  Kerja-kerja pembinaan dijangka dapat dijalankan di  kawasan tersebut pada
penghujung  Ogos  2017  setelah  pengambilan  balik  tanah  selesai  sepenuhnya.
Manakala bagi fasa 2 yang melibatkan kerja-kerja pelebaran jalan, proses pengambilan
balik tanah ke atas tanah-tanah terlibat masih belum selesai. Pelan ukur (survey plan)
untuk tujuan proses pengambilan balik tanah ini telah dikemukakan oleh Jabatan Kerja
Raya  (JKR)  kepada  Pejabat  Daerah  dan  Tanah  Daerah  Seberang  Perai  Tengah
(PDTSPT) pada 7 Oktober  2016.  Pihak Berkuasa  Negeri  pada 14 Mac 2017 telah
memutuskan  supaya  Kerajaan  Negeri  melaksanakan  Pengambilan  Balik  Tanah  di
bawah Seksyen 4 dan Seksyen 8 Akta Pengambilan Tanah 1960 ke atas lima (5) lot
terlebih dahulu iaitu Lot 799, Mukim 11, Lot 18, 4705, 7092 dan 7093, Mukim 13 Daerah
Seberang  Perai  Tengah  kerana  lot-lot  ini  adalah  penting  untuk  menyelesaikan  isu
kesesakan trafik di kawasan berkenaan. Kertas permohonan pengambilan balik tanah
ke  atas  5  lot  tersebut  telah  diangkat  untuk  pertimbangan Mesyuarat  Jawatankuasa
Tanah  Negeri  (MJKTN)  pada  8  Mei  2017.  Manakala,  baki  sebanyak  24  lot  akan
diwartakan di bawah Seksyen 4, Akta yang sama dan proses pengambilan balik akan
dilaksanakan secara berperingkat kelak.

Ahli Kawasan Bukit Tengah (YB. Ong Chin Wen) bertanya kepada Y.A.B. Ketua Menteri:

2. (i) Sila  nyatakan  status  terkini  pelaksanaan  projek  pembinaan  jalanraya  yang
menyambungkan Taman Sains Pulau Pinang ke Jalan Kebun Baru, Juru. 

(ii) Sila  nyatakan  butir-butir  kontraktor  untuk  projek  penaiktarafan  tersebut  dan  kos
keseluruhan projek tersebut.  

Y.A.B. Ketua Menteri:

2. (i) Fasa pertama pembinaan jalan yang akan menyambungkan Taman Sains Pulau Pinang
ke Jalan Kebun Baru, Juru telah disiapkan pada 30 Disember 2016. Fasa pertama ini
melibatkan pembinaan jalan dari Bukit Minyak ke Bahagian Utara Taman Sains Pulau
Pinang.  Manakala  fasa kedua  projek  ini  melibatkan  pembinaan  jalan  yang
menyambungkan Bahagian Utara Taman Sains Pulau Pinang dengan Jalan Kebun Baru,
Juru telah dimulakan pada 28 November 2016 dan dijadualkan siap pada 27 Februari
2018. Sehingga 4 Mei 2017, kemajuan sebenar di tapak telah mencapai 19% berbanding
dengan 18% yang dijadualkan.

(ii) Kontraktor yang dilantik untuk melaksanakan projek ini ialah MMA Air-Cond Engineering
Sdn. Bhd. dan kos keseluruhan projek sebanyak RM7,832,128.00.

Ahli Kawasan Bukit Tengah (YB. Ong Chin Wen) bertanya kepada Y.A.B. Ketua Menteri:

3. Sila  nyatakan  perkembangan  terbaru  dan  butir-butir  terperinci  tentang  pelaksanaan  projek
tebatan banjir berikut:- 

(i) Parit 4, Seberang Perai Tengah; dan 

(ii) Parit 5, Seberang Perai Tengah 

Y.A.B. Ketua Menteri:

3. Status terkini Projek Tebatan Banjir  di Parit  4 dan Parit  5, Seberang Perai Tengah adalah di
peringkat  penyediaan  Laporan  Akhir  Rekabentuk  Terperinci  yang  dijadualkan  siap  pada Jun
2017. Kerja-kerja fizikal di Parit 4 dan Parit 5 dijadualkan akan bermula pada Oktober 2017.

Ahli Kawasan Bukit Tengah (YB. Ong Chin Wen) bertanya kepada Y.A.B. Ketua Menteri:

4. (i) Sila  nyatakan  status  terkini  kajian  semula  Rancangan  Struktur  Negeri  Pulau  Pinang
2020. 

(ii) Sila nyatakan butir-butir pakar perunding yang terlibat dalam kajian semula ini dan kos
keseluruhan kajian semula.  

Y.A.B. Ketua Menteri:

4. (i) Kajian  semula  Rancangan  Struktur  Negeri  Pulau  Pinang  2020  (RSNPP 2020)  telah
bermula  pada  Februari  2012  selepas  mendapat  kelulusan  dalam  Mesyuarat
Jawatankuasa Perancang Negeri Bil.10/2012.

Sehingga kini,  Kajian Semula RSNPP 2020 telah melalui  beberapa siri  bengkel  bagi
tujuan  pengemaskinian draf  Laporan Tinjauan  dan telah  melalui  publisiti  selama dua
bulan bermula 1 Disember 2016 hingga 31 Januari 2017.  

Jabatan  Perancang  Bandar  dan  Desa  (JPBD)  juga  telah  melaksanakan  dua  sesi
verifikasi syor yang diterima sepanjang publisiti dijalankan oleh pihak kerajaan, Badan
Bukan Kerajaan (NGO) dan persendirian bersama jabatan teknikal terlibat. 

Selain  itu,  satu  sesi  bersama  enam  orang  panel  yang  dilantik  oleh  Jawatankuasa
Perancang Negeri (JPN) juga telah dilaksanakan pada 20 Mac 2017 lalu dan laporan
syor  juga  telah  disiapkan  pada April  2017.  Kini,  Draf  Laporan  RSNPP 2030 sedang
dalam peringkat penambahbaikan oleh pihak perunding. 

Berdasarkan progres terkini,  Draf  RSNPP 2030 dicadang untuk dibentangkan kepada
Jawatankuasa Pemandu RSNPP 2030 pada September 2017 dan seterusnya kepada
Jawatankuasa Perancang Negeri pada Oktober 2017. 

Draf ini akan diserantakan mulai November hingga Disember 2017 dan dimuktamadkan
pada suku pertama tahun 2018. 

(ii) Pihak Green Acres Studio Sdn. Bhd. telah dilantik oleh Kerajaan Negeri pada Februari
2013  bagi  melaksanakan  Kajian  Semula  RSNPP 2020.  Walau  bagaimanapun,  pada
tahun  2016  pihak  perunding  telah  menarik  diri  dari  menjalankan  kajian  tetapi  pihak
perunding telah berjaya menyiapkan draf laporan tinjauan dan melaksanakan beberapa
siri bengkel serta pembentangan kepada JPN. Syarikat SDREKA telah dilantik sebagai
perunding kedua oleh Kerajaan Negeri kerana pernah menjadi salah satu pasukan kerja
semasa penyediaaan RSNPP 2020 dalam sektor Gunatanah. Pihak syarikat SDREKA
akan menumpukan kepada kerja-kerja penataan format, penambahbaikan, penyusunan
semula, suntingan dan grafik dalam Draf RSNPP 2030 sebelum diwartakan.

Kos  keseluruhan  yang  melibatkan  kedua-dua  perunding  adalah  sebanyak
RM747,970.00. Kos ini jauh lebih rendah daripada kos kajian semula RSN bagi negeri-
negeri lain yang telah ditetapkan siling bayaran oleh Kerajaan Persekutuan di antara RM
1 juta hingga RM1.3 juta.

Ahli Kawasan Bukit Tengah (YB. Ong Chin Wen) bertanya kepada Y.A.B. Ketua Menteri:

5. Memandangkan SPC memutuskan bagi menggantikan tiga draf Rancangan Tempatan Daerah
(RTD) di Seberang Perai  dengan satu Rancangan Tempatan yang baharu untuk keseluruhan
kawasan Seberang Perai, agensi yang manakah akan menanggung kos pembiayaan untuk pakar
perunding dalam penyediaan Rancangan Tempatan Seberang Perai yang baharu tersebut dan
berapakah kos pembiayaan yang dijangka? 

Y.A.B. Ketua Menteri:

5. Agensi yang bertanggungjawab menanggung kos pembiayaan bagi Kajian Rancangan Tempatan
Seberang Perai 2030 (RTSP2030) bagi menggantikan tiga (3) RTD di Seberang Perai adalah
MPSP. Kos keseluruhan pembiayaan kajian RTSP 2030 yang telah diluluskan oleh Majlis Penuh
MPSP pada 29 April 2016 dan diperakukan oleh Jawatankuasa Perancang Negeri pada 20 Jun
2016 adalah sebanyak RM868,855.00.

Ahli Kawasan Bukit Tengah (YB. Ong Chin Wen) bertanya kepada Y.A.B. Ketua Menteri:

6. (i) Sila senaraikan perjanjian di antara agensi dan / atau anak syarikat Kerajaan Negeri dan
pihak swasta sejak 2008 yang mengandungi klausa kerahsiaan (confidentiality clause). 

(ii) Sila  nyatakan  alasan  bagi  setiap  perjanjian  yang  mengandungi  klausa  kerahsiaan
tersebut.  

Y.A.B. Ketua Menteri:

6. Klausa kerahsiaan (confidentiality clause) adalah sebahagian dari format tetap (standard format)
bagi  perjanjian-perjanjian  Kerajaan  Negeri.  Oleh  itu  kesemua  perjanjian-perjanjian  Kerajaan
Negeri yang ditandatangani setakat ini terdapat klausa ini.

Selaras dengan hasrat  Kerajaan Negeri  mewujudkan Enakmen Kebebasan Maklumat,  klausa
tersebut  dilihat  telah  membendung  penyaluran  maklumat-maklumat  bagi  perjanjian  yang
mengandungi  klausa  tersebut.  Oleh  itu  Kerajaan  Negeri  memutuskan  bagi  semua  perjanjian
Kerajaan Negeri yang ditandatangani oleh kerajaan sekarang, Kerajaan Negeri akan meminta
pihak kontraktor  yang menandatangani  perjanjian   dengan Kerajaan Negeri  supaya bersetuju
untuk mendedahkan perjanjian tersebut.  Tindakan ini adalah amat bertepatan dengan Enakmen
Kebebasan Maklumat.

Ahli Kawasan Bukit Tengah (YB. Ong Chin Wen) bertanya kepada Y.A.B. Ketua Menteri:

7. (i) Sila nyatakan status pelaksanaan kerja-kerja meluruskan selekoh tajam di Jalan Nangka.

(ii) Sila nyatakan butir-butir  kontraktor  untuk projek tersebut dan kos keseluruhan projek
tersebut. 

Y.A.B. Ketua Menteri:

7. (i) Kerja-kerja  meluruskan  selekoh  tajam di  Jalan  Nangka  kini  berada  dalam peringkat
pelaksanaan dan dijangkakan siap sepenuhnya pada 22 November 2017. Sehingga 5
Mei 2017, kemajuan kerja di tapak telah mencapai 5% seperti yang dijadualkan.

(ii) Kontraktor yang dilantik untuk melaksanakan projek ini ialah YHY Enterprise Sdn. Bhd.
dengan jumlah kos keseluruhan projek sebanyak RM887,644.00.

Ahli Kawasan Bukit Tengah (YB. Ong Chin Wen) bertanya kepada Y.A.B. Ketua Menteri:

8. (i) Setakat  ini,  berapa  kalikah  Perbadanan  Bekalan  Air  Pulau  Pinang  telah  menaikkan
surcaj pemuliharaan air (WCS) sejak memperkenalkan WCS pada 1.11.2010? 

(ii) Sila nyata sebab setiap kali kenaikan WCS tersebut. 

Y.A.B. Ketua Menteri:

8. Pulau Pinang merupakan negeri yang mengenakan tarif air yang paling rendah dalam negara
iaitu RM0.32 setiap 1000 liter untuk 35,000 cubic meter berbanding dengan RM1.32 untuk negeri
Johor. Ini merupakan hanya 25% daripada bil air Johor.

(i) Pertama  kali  WCS  diperkenalkan  adalah  pada  tahun  2010  iaitu  pada  kadar
RM0.24/1,000  liter,  kedua  pada  tahun  2013  iaitu  sebanyak  RM0.48/1,000  liter.
Permohonan  untuk  kenaikan  ketiga  telah  dihantar  ke  Suruhanjaya  Perkhidmatan  Air
Negara (SPAN) melalui surat bertarikh 28 April 2017. Keputusan permohonan itu masih
belum diperoleh daripada SPAN.

(ii) Water Conservation Surcharge (WCS) diperkenalkan dengan hanya satu matlamat, iaitu
untuk mengawal kadar penggunaan air domestik. WCS hanya akan menjejaskan 25%
daripada jumlah pengguna domestik yang menggunakan air lebih daripada 35,000 liter
sebulan. Pada masa ini, penggunaan domestik per kapita di negeri Pulau Pinang adalah
yang tertinggi di Malaysia dengan mencatatkan 286 l/c/d berbanding purata kebangsaan
iaitu 209 l/c/d dan purata Singapura iaitu 148 l/c/d.  Pulau Pinang harus menurunkan
kadar penggunaan domestik melalui pelarasan WCS atas sebab-sebab berikut :

(a) Saranan daripada Menteri KeTTHA Datuk Seri Panglima Dr. Maximus Johnity
Ongkili  pada  18  September  2013  untuk  negeri  Pulau  Pinang  melaksanakan
strategi  pengurusan permintaan air  untuk menurunkan l/c/d  yang amat  tinggi
kepada 250 l/c/d untuk kawasan bandar dan 240 l/c/d untuk luar bandar. 

(b) Penggunaan domestik per kapita negeri Pulau Pinang adalah yang tertinggi di
Malaysia pada kadar 286 l/c/d berbanding purata kebangsaan iaitu 209 l/c/d.

(c) Penggunaan domestik adalah lebih tinggi daripada penggunaan perniagaan di
Pulau  Pinang.  Dalam  perkataan  lain,  pengguna  domestik  Pulau  Pinang
menggunakan lebih air daripada kesemua kilang, hotel dan perniagaan.

(d) Pulau Pinang hanya mempunyai satu punca air mentah iaitu Sungai Muda yang
dikongsi bersama Kedah. PBAPP mengekstrak air mentah di hilir selepas 14 loji
rawatan  air  Syarikat  Air  Darul  Aman Sdn  Bhd (“SADA”)  dan  3  dari  Jabatan
Pengairan dan Saliran Kedah (JPS) di mana muka sauk pengairan di Kedah.
Berdasarkan  corak  penggunaan  yang  tinggi,  adalah  dijangka  Sungai  Muda
hanya akan dapat membekalkan keperluan air  mentah kepada Pulau Pinang
sehingga tahun 2020.

(e) Pada  tahun  2016,  paras  Empangan  Beris  dan  Empangan  Muda  di  Kedah
menurun ke bawah paras krtikital semasa musim “Super El Nino”. Empangan ini
dibina untuk melepaskan air ke Sungai Muda semasa musim kemarau. Akibat
penurunan mendadak empangan ini pada tahun 2016, hampir mencetus krisis
air di selatan Kedah dan Pulau Pinang. Walaupun pada tahun ini, tiada musim
kemarau, paras Empangan Muda telah menurun daripada 60.3% pada 1 Januari
2017 kepada hanya 34.5% pada 17 April 2017. 

(f) Tambahan  lagi,  Kedah  secara  berterusan  memberi  lesen  untuk  kerja-kerja
pembalakan di Ulu Muda yang merupakan kawasan tadahan bagi Sungai Muda. 

(g) Cadangan  Sungai  Perak  Raw  Water  Transfer  Scheme  (SPRWTS)  telah
ditangguhkan  oleh  Kerajaan  Persekutuan.  Kerajaan  Negeri  Pulau  Pinang
disarankan  untuk  menurunkan  penggunaan  per  kapita  yang  tinggi  sebelum
memohon projek seperti SPRWTS.  

(h) Pulau  Pinang  harus  mengutamakan  kepentingan  polisi  “Tiada  Catuan  Air”
memandangkan  Pulau  Pinang  yang  merupakan  negeri  industri  tidak  boleh
mengalami krisis air sepertimana yang dialami oleh negeri lain di Malaysia.

Ahli Kawasan Bukit Tengah (YB. Ong Chin Wen) bertanya kepada Y.A.B. Ketua Menteri:

9. Sila nyatakan butir-butir bayaran pembelian harga PDC oleh Westlite Dormitory (Penang Juru)
Sdn Bhd untuk mendirikan kuarters pekerja asing di Lot 14750, MK 13, Juru, Seberang Perai
Tengah. 

Y.A.B. Ketua Menteri:

9. Syarikat  Westlite  Dormitory  (Penang-Juru)  Sdn.  Bhd.  (WDSB)  telah  membeli  tanah  milik
Perbadanan Pembangunan Pulau Pinang (PDC) seluas 6.6 ekar bagi membina kuarters pekerja
di atas Lot 14750, Mukim 13, Juru secara tender terbuka dengan harga RM10,893,225.00. Di
samping itu, WDSB juga akan membuat bayaran tambahan sebanyak RM2,196,720.00 kepada
PDC  ke  atas  pembinaan  kuarters  di  tanah  tersebut  menjadikan  jumlah  keseluruhan
RM13,089,945.00. 

Sehingga kini, pihak WDSB telah membuat bayaran sebanyak RM4,160,000 kepada PDC dan
bakinya sebanyak RM8,929,945.00 akan dijelaskan setelah kebenaran merancang diperolehi.

Ahli Kawasan Bukit Tengah (YB. Ong Chin Wen) bertanya kepada Y.A.B. Ketua Menteri:

10. Sila nyatakan jumlah rumah mampu milik A dan B yang telah siap dibina setiap tahun sejak 2010
masing-masing oleh agensi dan/atau anak syarikat Kerajaan Negeri dan pihak swasta.

Y.A.B. Ketua Menteri:

10. Semenjak 2010 hingga kini terdapat sebanyak  6,310 Rumah Mampu Milik (RMM) A dan
4,793 RMM B yang telah disiapkan oleh Kerajaan Negeri dan pemaju swasta. Daripada
jumlah  ini  Kerajaan  Negeri  melalui  Perbadanan  Pembangunan  Pulau  Pinang  (PDC)
telah menyediakan sebanyak 204 RMM A dan 510 RMM B. Manakala pemaju swasta pula
telah menyediakan sejumlah 6,106 RMM A dan 4,283 RMM B sebagai pematuhan terhadap
Dasar Penyediaan 30% Rumah Kos Rendah/Kos Sederhana Rendah yang ditetapkan oleh
Kerajaan Negeri.

Pada masa ini (Mei 2017) terdapat sebanyak 1,618 unit RMM B yang sedang dibina oleh
Kerajaan Negeri melalui PDC dan projek penswastaan (RFP) seperti berikut:

Projek Kategori Bil. Unit

Duo Residensi, Teluk Kumbar RMM B 346

Jiran Residensi, Kampung Jawa RMM B 353

Bandar Cassia Fasa I RMM B 149

The Rise, SP Chelliah RMM B 770

JUMLAH  1618

Sementara itu,  beberapa projek  swasta  di  peringkat  akhir  penyiapan dan dalam proses
mendapat perakuan siap (CCC/OC) adalah seperti berikut:

Projek Kategori Bil. Unit

Bertam Perdana 4 Fasa 2 A RMM A 132

Desa Ara, Seberang Perai Utara RMM A 132

JUMLAH  264

XIX. Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B.
Ketua Menteri:

1. Senaraikan  tanah  kerajaan  yang  diberi  milik  bagi  daerah  Seberang  Perai  Utara  dengan
menyatakan no.lot, mk,keluasan, tujuan pemberian milik dan harga pemberian milik. 

Y.A.B. Ketua Menteri:

1. Dari tahun 2013 sehingga 2017, sebanyak 316 lot tanah dengan keluasan 955.95 ekar telah
diluluskan  pemberimilikan  bagi  Daerah  Seberang  Perai  Utara  melibatkan  premium  yang
dikenakan berjumlah RM36,888,377.84. Kerajaan Negeri tidak jual  tanah kepada pihak swasta.
Perincian adalah seperti di bawah:

BIL TAHUN BIL. LOT KELUASAN PREMIUM / KOS

1 2013 160 3,416,578.88 mp RM25,245,479.84

2 2014 123 255,985.18 mp RM5,606,863.00

3 2015 15 83,010.98 mp RM388,125.00

4 2016 16 109,902.30 mp RM5,619,100.00

5 2017 2 3,102.79 mp RM28,810.00

JUMLAH 316
3,868,580.13 mp 

(955.95 ekar)
RM36,888,377.84

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

2. (i) Adakah Pihak Berkuasa Tempatan memberikan pengecualian atau mengurangkan cukai
pintu kepada pemilik rumah/kilang? 

(ii) Jika ada, apakah syarat-syaratnya. 

Y.A.B. Ketua Menteri:

2. (i) Kerajaan Negeri pada 10 November 2016 dan disahkan pada 16 November 2016 telah
meluluskan pengurangan kadar tahunan dan pelepasan cukai taksiran Majlis Bandaraya
Pulau Pinang (MBPP) dan Majlis Perbandaran Seberang Perai (MPSP) bagi tahun 2017.
Pengecualian bayaran  cukai  pintu  ini  adalah ke  atas rumah kos  rendah,  rumah kos
sederhana rendah dan rumah kampung. Manakala pengurangan cukai pintu sebanyak
6% diberikan kepada lain-lain kategori bangunan tetapi tidak termasuk kilang.

(ii) Syarat-syarat pengecualian dan pengurangan cukai taksiran adalah seperti berikut:

(a) Layak untuk semua rumah kediaman kampung, rumah kediaman kos rendah
dan rumah kediaman kos sederhana rendah. 

(b) Saiz rumah kos rendah dan sederhana rendah hendaklah tidak melebihi 700 kaki
persegi  dan  harga  jualan  asal  (harga  pemaju  tidak  melebihi  RM72,500.00
seunit).  

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

3. Adakah Kerajaan Negeri mempunyai cadangan untuk membuat pengambilan tanah bagi daerah
Seberang Perai Utara. Jika ada, senarai nama tempat, jumlah lot yang terlibat dan tujuan pengambilan. 

Y.A.B. Ketua Menteri:

3. Dalam tahun 2017, Kerajaan Negeri  bercadang untuk melaksanakan satu pengambilan balik
tanah di daerah Seberang Perai Utara (SPU) seperti berikut:

NAMA TEMPAT LOT TUJUAN PENGAMBILAN

Guar Petai, Tasek
Gelugor,Kepala
Batas, SPU

Lot  1457,
Mukim 13, SPU

Pengambilan tanah seluas 1,107.8683 meter persegi  untuk tujuan
awam  iaitu  tapak  surau,  kelas  kafa  dan  aktiviti  keagamaan  di
Kampung  Guar  Petai,  Tasek  Gelugor,  Daerah  SPU  di  bawah
Seksyen 3(1)(a),  APT daripada Majlis  Agama Islam Negeri  Pulau
Pinang.

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

4. Apakah tindakan yang telah diambil oleh MPSP dalam usaha meningkatkan tahap kebersihan
terutamanya di kawasan Parlimen Kepala Batas? 

Y.A.B. Ketua Menteri:

4. Bagi meningkatkan tahap kebersihan di  seluruh kawasan Seberang Perai  termasuk Parlimen
Kepala Batas, Majlis Perbandaran Seberang Perai (MPSP) telah menjalankan tindakan-tindakan
berikut:

(i) Mengambil  alih kerja-kerja pembersihan awam dan pengurusan sisa pepejal  bermula
pada tahun 2014. 

(ii) Mengadakan Program Taman Bersih. Terdapat 30 taman perumahan yang telah diiktiraf
sebagai Taman Bersih di seluruh Seberang Perai termasuk 4 Taman Bersih di Parlimen
Kepala Batas bermula dari tahun 2014 hingga tahun 2017.

Bilangan Taman Bersih Di Seluruh Seberang Perai

Tahun 2014 2015 2016 2017

Bilangan Taman Bersih 7 7 7 9

Taman Bersih Di Parlimen Kepala Batas

Tahun Taman Bersih

2014 Taman Bertam Permai

2015 Taman Penaga

2016 Taman Bertam Indah Fasa 6

2017 Taman Bertam Indah Fasa 4 dan 5

(iii) Membantu komuniti / masyarakat setempat mengadakan program gotong-royong dengan
membekalkan peralatan pembersihan dan tong sampah. Statistik  gotong-royong yang
telah diadakan di  seluruh Seberang Perai  termasuk gotong-royong yang diadakan di
Parlimen Kepala Batas bermula tahun 2011 hingga 30 April 2017 adalah seperti berikut:

Bilangan  Gotong-Royong  Seluruh  Seberang  Perai  dan  di  kawasan  Parlimen
Kepala Batas 2011 hingga 30 April 2017 adalah seperti berikut:

Tahun 2011 2012 2013 2014 2015 2016 2017

Bil. Gotong-Royong        

Seluruh  Seberang
Perai

293 236 250 447 601 539 155

Kawasan  Parlimen
Kepala Batas 

22 29 20 34 52 60 12

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

5. Apakah tindakan MPSP dalam menangani isu kebersihan parit  bagi  mengelakkan bau, alam
sekitar dan kesihatan penduduk setempat? 

Y.A.B. Ketua Menteri:

5. Majlis Perbandaran Seberang Perai (MPSP) hanya membuat pembersihan bagi parit monsoon
dan longkang konkrit bagi kawasan di bawah tanggungjawab MPSP. Bagi longkang / parit tanah,
pembersihan  dijalankan  oleh  pihak  Jabatan  Kerja  Raya  (JKR).  Bagi  menangani  isu-isu
kebersihan parit, MPSP telah mengambil tindakan-tindakan berikut:

(i) Menjalankan kerja-kerja pembersihan mengikut jadual yang telah ditetapkan iaitu:  

Jenis Pembersihan Kekerapan

Pembersihan parit/longkang taman perumahan 1 kali seminggu

Pembersihan parit jalan negeri 1 kali sebulan

(ii) Bagi memudahkan kerja-kerja pembersihan parit / longkang, MPSP telah membeli lima
(5)  buah  lori  tanker  bertekanan  tinggi  (tiga  (3)  buah  di  Jabatan  Perkhidmatan
Perbandaran dan dua (2) buah di Skuad Khas).

(iii) Membantu komuniti / masyarakat setempat mengadakan program gotong-royong dengan
membekalkan peralatan pembersihan dan tong sampah. Berikut adalah statistik gotong-
royong yang telah diadakan di Seberang Perai bermula tahun 2011 hingga 30 April 2017:

Tahun 2011 2012 2013 2014 2015 2016 2017

Bil. Gotong
Royong

293 326 250 447 601 539 155

Bilangan Gotong-Royong Seluruh Seberang Perai 2011 Hingga 30 April 2017.

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

6. Sehingga kini, berapakah jumlah pelajar yang telah diberikan bantuan melalui tabung biasiswa
yang  diuruskan  oleh  Kerajaan  Negeri  bagi  kawasan  Parlimen  Kepala  Batas?  Sila  berikan
perincian mengikut pecahan kursus yang diambil, jumlah bantuan setiap pelajar dan pecahan
kaum yang mendapat manfaat. 

Y.A.B. Ketua Menteri:

6. Kerajaan Negeri tidak menyediakan biasiswa kepada pelajar yang mengikuti pengajian di institut
pengajian tinggi. Sebaliknya, Kerajaan Negeri memberikan pinjaman pendidikan kepada pelajar-
pelajar  Institut  Pengajian  Tinggi  Awam  (IPTA)  dan  Institut  Pengajian  Tinggi  Swasta  (IPTS)
tempatan yang merupakan anak Negeri Pulau Pinang sahaja. Walau bagaimanapun, sebagai
menghargai pelajar-pelajar IPTA yang lulus dengan cemerlang, status pinjaman pendidikan yang
diberikan boleh ditukarkan kepada Biasiswa Negeri dengan kelulusan Lembaga Biasiswa dan
Pinjaman Penuntut Negeri Pulau Pinang. Dari tahun 2012 hingga 2016, terdapat seramai 103
orang pelajar di  kawasan Parlimen Kepala  Batas telah ditawarkan pinjaman pendidikan oleh
Kerajaan Negeri. Daripada jumlah tersebut, hanya seorang pelajar di kawasan Parlimen Kepala
Batas  yang  telah  diluluskan  kemudahan  Biasiswa  Negeri  dengan  pengecualian  bayaran
sebanyak  RM5,000.00.  Pelajar  tersebut  merupakan  bangsa  Melayu  dan  mengikuti  kursus
Sarjana Sains Bahan daripada Universiti Putra Malaysia pada tahun 2013. 

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

7. Berapakah jumlah rumah PPRT yang telah dan akan dibina sehingga sekarang? Senarai jumlah
mengikut daerah dan KADUN.

Y.A.B. Ketua Menteri:

7. Dalam tempoh empat (4) tahun bermula 2013, Kerajaan Negeri telah menyediakan peruntukan
di bawah Program Perumahan Rakyat Termiskin (PPRT).  Sehingga kini,  jumlah rumah yang
telah dibina adalah sebanyak 84 buah dengan belanja sebanyak RM3,207,000.00.

Bagi  tahun  2017,  sebanyak RM475,000.00  telah  diagihkan  kepada  kelima-lima  daerah  bagi
melaksanakan pembinaan sebanyak 12 unit rumah yang telah diperakukan di peringkat daerah
dan diluluskan oleh Bahagian Perancang Ekonomi Negeri.

Jumlah keseluruhan agihan peruntukan dan bilangan unit rumah yang telah dibina untuk tempoh
2013 hingga 2017 adalah seperti di Lampiran A.

RUJ. LAMPIRAN A (NO. 7)

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

8. Senaraikan  kilang-kilang  haram  yang  terdapat  di  Pulau  Pinang  mengikut  daerah.  Apakah
tindakan yang telah dan akan diambil? 

Y.A.B. Ketua Menteri:

8. Jumlah  kilang  yang  haram  atau  tidak  berlesen  dan  masih  beroperasi  sehingga  kini adalah
sebanyak 216 iaitu 31 di Daerah Timur Laut, 46 di Daerah Barat Daya, 59 di Daerah Seberang
Perai  Utara,  46  di  Daerah  Seberang  Perai  Tengah  dan  34  di  Daerah  Seberang  Perai
Selatan. Maklumat  terperinci  kilang-kilang tersebut  di  MBPP dan MPSP mengikut  nama dan
alamat adalah seperti di Lampiran A dan B. 

Tindakan yang telah dan akan diambil oleh MBPP dan MPSP terhadap kilang-kilang haram 
adalah seperti berikut:

(i) Melaksanakan program pemutihan kilang dan menyediakan garis panduan berkaitan 
pemutihan kilang. 

(ii) Menjalankan kajian semula perlingkungan kawasan. 

(iii) Menyenaraikan lokasi-lokasi yang dibenarkan untuk menjalankan aktiviti perindustrian 
kepada pengusaha

(iv) Memberi khidmat nasihat kepada pengusaha untuk mengubah jenis pembuatan bagi 
membolehkan aktiviti lain dijalankan di premis sedia ada. 

(v) Mengeluarkan notis dan kompaun ke atas pengusaha kerana menjalankan aktiviti 
perindustrian tanpa lesen. 

(vi) Mengambil tindakan meruntuh Binaan Tanpa Kebenaran.

RUJ. LAMPIRAN A DAN B (NO. 8)

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

9. Senaraikan misi pelaburan yang dilakukan oleh Kerajaan Negeri bagi tahun 2015 dan 2016 dan
jumlah pelaburan serta negara yang melabur. 

Y.A.B. Ketua Menteri:

9. Senarai misi pelaburan yang dilakukan oleh Kerajaan Negeri bagi tahun 2015 dan 2016 dan
jumlah pelaburan serta negara yang melabur adalah seperti berikut: 

No. Misi Pelaburan / Destinasi Tarikh

1 Misi Promosi Pelaburan ke Hong Kong dan Taiwan 20 – 23 Januari 2015

2 Dialog Pelaburan dan Sesi Rangkaian Perniagaan Aceh, Indonesia 15-17 April 2015

3
Delegasi Perdagangan dan Industri Pulau Pinang ke Guangzhou & Nanning,
China 

16-21 Mei 2015

4
Misi Promosi Pelaburan @ CAT ke Shenzhen dan lawatan sambil belajar ke
MAKER Fair 

18-22 Jun 2015

5
Misi  Promosi  Pelaburan  ke  Hong  Kong,  Amerika  Syarikat  dan  United
Kingdom 

18 Jun – 2 Julai 2015

6 Misi Pelaburan dan Perdagangan MIDA ke Korea & Jepun 
22-28  November
2015

7 Misi Promosi Pelaburan ke Australia 1-8 Mac 2016

8 Misi Promosi Pelaburan ke Hong Kong dan Shenzhen China 29 Jun – 2 Julai 2016

9
Penyertaan dalam Lawatan Kerja Kerajaan Negeri  Pulau Pinang ke India
(Bangalore, Chennai, Hyberabad, New Delhi) 

21-26 Ogos 2016

10 Misi Promosi Pelaburan ke Netherlands, United Kingdom dan Jerman 
17 September – 

2 Oktober 2016

Hasil  daripada  usaha  promosi  pelaburan  lazimnya  mengambil  masa  dan  tidak  segera
memandangkan syarikat  yang  berminat  perlu  mengambil  kira  pelbagai  faktor  dan  mendapat
kelulusan daripada pihak pengurusan. Jumlah pelaburan pembuatan (mengikut statistik MIDA)
bagi tahun 2015 dan 2016 bagi Negeri Pulau Pinang adalah seperti berikut: 

Tahun Pelaburan Domestik

(RM Juta)

Pelaburan Langsung
Asing

(RM Juta)

Jumlah

2015 2,225.61 4,498.73 6,724.34

2016 1,236.97 3,056.92 4,293.89

278



Tiga negara dengan jumlah pelaburan asing tertinggi ke Negeri Pulau Pinang bagi tahun 2015
dan 2016 adalah seperti berikut: 

2015 2016

Negara

Jumlah
Pelaburan 

(RM Juta)

Negara
Jumlah Pelaburan 

(RM Juta)

Amerika Syarikat 2,461.70 China 709.90

China 976.40 Luxembourg 539.10

Netherlands 509.50 Germany 403.70

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

10. Apakah  Kerajaan  Negeri  mempunyai  perancangan  untuk  membangun  dan  menaikkan  taraf
kehidupan orang Melayu tanpa mengabaikan kaum lain di kawasan bandar? Huraikan. 

Y.A.B. Ketua Menteri:

10. Sememangnya  Kerajaan  Negeri  mempunyai  perancangan  untuk  menaikkan  taraf  kehidupan
orang Melayu di Pulau Pinang tanpa mengabaikan kaum lain di kawasan bandar. Antara usaha-
usaha yang telah diambil oleh Kerajaan Negeri untuk tujuan tersebut adalah seperti berikut:-

(i) Menyediakan  kemudahan  pinjaman  melalui  Projek  Titian  Saksama  Rakyat  (PTSR)
Negeri  Pulau  Pinang  bagi  membantu  mewujudkan  satu  sistem  penyaluran  modal
tambahan yang mudah dan tidak membebankan penjaja dan peniaga kecil. Pemberian
kemudahan  pinjaman  mikro  ini  meliputi  semua  golongan  peniaga  berdasarkan
perniagaan masing-  masing.  Sehingga April  2017 sejumlah 2,540 peniaga kecil  telah
menerima pinjaman berjumlah RM11.7 juta. Daripada jumlah ini seramai 2,115 peniaga
melayu (83.3%) telah menikmati kemudahan PTSR;

(ii) Mewujudkan Tabung Usahawan Tani Muda (TUTM) untuk memberi  dorongan kepada
golongan muda dan belia untuk menjadikan sektor industri asas tani sebagai kerjaya dan
berpotensi sebagai punca pendapatan yang lumayan. Perbadanan Pembangunan Pulau
Pinang (PDC) telah bertindak sebagai ejen Kerajaan Negeri sebagai pemberi pinjaman,
pengutip  dan  pentadbir.  Peruntukan  RM750,000.00  telah  disalurkan  oleh  Kerajaan
Negeri  kepada  PDC  untuk  mengendalikan  proses  pinjaman  mikro  kredit  sebanyak
RM5,000  seorang  bagi  tempoh  pembayaran  balik  pinjaman  2  tahun  tanpa  faedah.
Setakat April 2017 seramai 62 usahawan tani melayu (94%) telah menikmati kemudahan
ini; 

(iii) Menyelaras  penyertaan  usahawan-  usahawan  bumiputera  yang  berpotensi  dalam
program- program jaringan  perdagangan dan  permadanan perniagaan  bagi  memberi
peluang usahawan membina jaringan perniagaan di peringkat tempatan dan Asean Utara
melalui  kerjasama  Pembangunan  IMTGT (Indonesia,  Malaysia  and  Thailand  Growth
Triangle), Dewan–dewan Perniagaan, Persatuan Perdagangan dan industri serta agensi-
agensi Kerajaan Pusat; 

(iv) Menyediakan premis perniagaan seperti projek komersil, ruang niaga, gerai makan dan
unit  kilang siap bina untuk membolehkan peniaga-peniaga kecil  Melayu menjalankan
peluang perniagaan yang berpotensi bagi membangunkan dan menaik taraf kehidupan
mereka; dan 

(v) Melaksanakan pelbagai  program keusahawanan seperti  bengkel,  seminar dan kursus
pembudayaan serta motivasi  bagi memperkasakan ilmu pengetahuan, kemahiran dan
kefahaman usahawan dalam bidang pengurusan perniagaan supaya menjadi usahawan
yang berdaya maju, berdaya saing dan berdaya tahan. Sejak 2008 hingga April  2017
terdapat  98  program  keusahawanan  telah  dilaksanakan  dengan  penyertaan  seramai
3,303 orang usahawan bumiputera.

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

11. Apakah status terkini  berhubung kenaikan tarif  air  Pulau Pinang? Kadar air  telah meningkat
empat kali sejak tahun 2008 dan dua kali ganda bayaran pengambilan air mentah. Huraikan. 

Y.A.B. Ketua Menteri:

11. Kali terakhir kadar tarif  air disemak adalah pada tahun 2015. Pada ketika ini,  tiada sebarang
cadangan untuk menaikkan kadar tarif  air.  Sejak tahun 2008, semakan kadar tarif  air,  surcaj
konservasi air dan caj air mentah adalah seperti berikut:

BIL KATEGORI TAHUN

1
Tarif  Perniagaan  &  Surcaj  Konservasi  Air  bagi  tarif  domestik  –
RM0.24/1000 liter

2010

2 Caj Air Mentah - RM0.03/1000 liter 2011

3 Surcaj Konservasi Air - RM0.48/1000 liter 2013

4 Domestik & Perniagaan 2015

5 Caj Air Mentah - RM0.06/1000 liter 2016

Kenaikan tarif air adalah perlu untuk: 

(i) Memastikan Perbadanan Bekalan Air  Pulau Pinang (PBAPP) mempunyai aliran tunai
yang mencukupi untuk menampung keperluan operasi dan pembangunan fasiliti bekalan
air untuk jangka masa panjang; dan

(ii) Subsidi yang terpaksa ditanggung oleh PBAPP untuk mengekalkan tarif  mesra rakyat
adalah  sebanyak  RM91  juta  tahun  2016.  Sekiranya  tiada  tindakan  susulan  dibuat,
subsidi ini akan meningkat pada 2017.

Tujuan Surcaj Konservasi air:  

(i) Mengurangkan penggunaan air – penggunaan air domestik di Pulau Pinang adalah yang
tertinggi di Malaysia; dan

(ii) Mengelak catuan air. 

Caj  air  mentah  adalah bertujuan untuk melindungi  kualiti  dan kuantiti  sumber  air  mentah  di
kawasan tadahan yang telah diwartakan di Pulau Pinang. 

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

12. Nyatakan jumlah pelancong yang melawat Pulau Pinang bagi tahun 2013, 2014, 2015 dan 2016
mengikut pecahan negara. 

Y.A.B. Ketua Menteri:

12. Berdasarkan statistik yang dikeluarkan oleh Tourism Malaysia, jumlah kemasukan pelancong ke
Pulau Pinang berdasarkan penginapan bilik hotel adalah seperti berikut:

Kategori pelancong 2013 2014 2015
Suku Tahun Pertama

(Jan-Mac) 2016

Pelancong Domestik 2,639,182 3,617,170 3,467,719 748,482

Pelancong Asing 2,062,917 3,230,399 2,879,899 691,495

Jumlah 4,702,099 6,847,569 6,347,618 1,439,977

Jumlah  kemasukan  pelancong  bagi  keseluruhan  tahun  2016  masih  belum  dapat  ditentukan
kerana statistik tersebut masih belum dikeluarkan oleh Tourism Malaysia. Data daripada Tourism
Malaysia tidak kategorikan pelancong asing mengikut negara. Oleh itu, statistik daripada Jabatan
Imigresen  digunakan  untuk  menggambarkan  pecahan  pelancong  tahun  2013-2016  yang
mengunjungi Pulau Pinang mengikut 10 negara tertinggi seperti di Lampiran A.

RUJ. LAMPIRAN A (NO. 12)

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

13. (i) Status projek LRT, tiga buah pulau dan Gurney Wharf di Gurney drive. Huraikan jumlah
kos, keluasan tanah dan syarikat yang terlibat, tarikh mula dan tarikh siap. 

(ii) Adakah laporan EIA /DEIA telah diluluskan oleh Jabatan Alam Sekitar? 

Y.A.B. Ketua Menteri:

13. (i) Status pelaksanaan Projek LRT, Penang South Reclamation (PSR) dan Gurney Wharf di
Gurney Drive adalah:

(a) Dua  (2)  kelulusan  wajib  yang  diperlukan  untuk  melaksanakan  Projek  Bayan
Lepas  Light  Rail  Transit  (LRT)  adalah  Laporan  'Environmental  Impact
Assessment  (EIA)dan  Laporan  Skim  Rail.  Penyediaan  laporan  EIA  kini
di peringkat akhir dan dijangka akan dikemukakan kepada Jabatan Alam Sekitar
untuk pertimbangan pada penghujung bulan Mei 2017. Manakala laporan Skim
Rail  (Rail  Scheme)  telah  dikemukakan  kepada  Suruhanjaya  Pengangkutan
Awam  Darat  (SPAD)  pada  29  Mac  2016  dan  masih  dalam  penelitian  pihak
SPAD. SPAD kini dalam proses penyediaan Pelan Induk Pengangkutan Wilayah
Utara yang dijangka akan siap pertengahan tahun 2018. Justeru, kelulusan Skim
Rail  ini  tertakluk kepada penyiapan Pelan Induk Pengangkutan Wilayah Utara
ini. 

(b) SRS  Consortium  selaku  Rakan  Pelaksana  Projek  [Project  Delivery
Partner(PDP)] yang dilantik oleh Kerajaan Negeri telah menyiapkan Laporan EIA
Schedule 2 untuk Projek PSR yang melibatkan tanah seluas 4500 ekar dan telah
dikemukakan kepada pihak Jabatan Alam Sekitar  (JAS) pada 28 April  2017.
Perunding yang melaksanakan kajian impak alam sekitar  ini  adalah Dr.Nik  &
Associates  Sdn Bhd yang dilantik  oleh  Pihak  SRS Consortium.  Berdasarkan
syarat-syarat  “Letter of Award (LoA)” yang telah ditawarkan, SRS Consortium
sebagai  PDP  dipertanggungjawabkan  untuk  mendapatkan  kelulusan  wajib
daripada  Kerajaan  Pusat  dan  kos  tersebut  perlu  ditanggung oleh pihak  SRS
Consortium.  Kos  yang  terlibat  hanya  akan  dibincangkan  bersama  setelah
perjanjian  akhir  dengan  pihak  SRS  Consortium  dimuktamadkan  selepas
kesemua  kelulusan  wajib  diperolehi  daripada  Kerajaan  Pusat.  Projek
penambakan ini masih belum bermula secara fizikal. 

(c) Projek penambakan "Gurney Wharf" di Persiaran Gurney yang dijalankan oleh
Sri Tanjung Pinang Development Sdn Bhd (STP) melibatkan 131ekar kawasan
tambakan. Kos bagi projek “Gurney Wharf” ini tidak melibatkan Kerajaan Negeri
Pulau Pinang. Projek ini telah mula dijalankan pada Julai 2016 dan dianggarkan
siap pada Jun 2018.

(ii) Laporan EIA Schedule  2  bagi  Projek  PSR telah  dikemukakan kepada Jabatan Alam
Sekitar untuk pertimbangan pada 28 April 2017. Manakala, Laporan EIA Schedule 2 bagi
Projek  Cadangan  STP  yang  melibatkan  penambakan  dihadapan  Gurney  Drive  dan
aktiviti pengerukan di flushing channel telah diluluskan oleh Jabatan Alam Sekitar(JAS)
pada 10 April 2014.

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

14. Sila nyatakan kos penyediaan Laporan DEIA oleh SRS Consortium. Adakah Kerajaan Negeri
perlu membiayai kos tersebut? Sekiranya ya, apakah kos yang dibiayai oleh Kerajaan Negeri
dan dalam bentuk apakah akan dibiayai oleh Kerajaan Negeri Pulau Pinang? 

Y.A.B. Ketua Menteri:

14. Surat  tawaran yang dikemukakan kepada SRS Consortium oleh Kerajaan Negeri  antara lain
mensyaratkan  kepada  SRS  Consortium  untuk  mendapatkan  kelulusan  Kerajaan  Pusat  dan
agensi-agensi  kerajaan  yang  berkaitan  untuk  menjayakan  projek  ini  atas  pembiayaan  kos
terlebih  dahulu  oleh SRS Consortium.  Kos terperinci  sebenar akan hanya diputuskan dalam
perbincangan  lanjut  antara  Kerajaan  Negeri  dan  SRS  Consortium  kelak  selepas  SRS
Consortium memperolehi segala kelulusan penuh daripada Kerajaan Pusat.

Sehingga kini, kelulusan penuh daripada Kerajaan Pusat masih belum diperolehi.

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

15. Difahamkan sebanyak 2 hotel  berstatus 4  dan 5 bintang akan  dibina di  Pulau Jerejak.  Sila
nyatakan dengan terperinci peta dan di mana serta nombor lot yang digunakan untuk pembinaan
tersebut. Berapakah jumlah pengunjung akan menginap di hotel tersebut? 

Y.A.B. Ketua Menteri:

15. Kerajaan Negeri telah meluluskan Pelan Induk Pembangunan Bercampur di Pulau Jerejak bagi
PT 1962 – 1965 serta tanah kerajaan ‘Petak A’, 'Petak B’, ‘Petak C’ Mukim 13, DTL, dan tanah
kerajaan, ‘Petak E', Mukim 12, DBD, Pulau Pinang untuk Tetuan Tropical Island Resort Sdn. Bhd.
(TIRSB) yang merupakan anak syarikat UDA Holdings Berhad kerana ia mematuhi spesifikasi
teknikal sedia ada tanpa meminta syarat-syarat tambahan lebih daripada yang ditetapkan.

Sehingga  kini  Majlis  Bandaraya  Pulau  Pinang  (MBPP)  masih  belum  menerima  sebarang
permohonan  kebenaran  merancang  untuk  membangunkan  Pulau  Jerejak.  Oleh  itu  butiran
cadangan pembangunan masih terlalu awal untuk dinyatakan. 

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

16. Sila nyatakan sama ada Kerajaan Negeri Pulau Pinang ada rancangan membina hotel di atas
Bukit Bendera? Sekiranya ya, di mana dan bila akan dilaksanakan. Nyatakan secara terperinci. 

Y.A.B. Ketua Menteri:

16. Kerajaan  Negeri  masih  lagi  dalam  perancangan  untuk  membangunkan  semula  Banglo
Convalescent, Bukit Bendera untuk dijadikan hotel. Perancangan ini selaras dengan syarat nyata
tanah yang diluluskan oleh Pejabat Tanah dan Galian iaitu bagi kemajuan hotel dan restoran
sahaja. Cadangan ini  juga  bagi  memenuhi  permintaan  tempat  penginapan di  Bukit  Bendera
daripada pelancong tempatan dan luar negara. 

Cadangan pembangunan tersebut masih di peringkat perancangan dan belum dimuktamadkan.
Cadangan ini perlu diteliti bagi memastikan ekologi serta ciri-ciri alam semulajadi terpelihara dan
mematuhi Rancangan Kawasan Khas Bukit Bendera yang telah diwartakan pada 1 September
2016. 

Selain  itu,  Kerajaan Negeri  juga di  dalam perancangan membangunkan semula Hotel  Crag.
Syarikat Sri Nisuh Sdn. Bhd. telah dilantik sebagai Pemaju Projek ini melalui tawaran Request
For Proposal (RFP) pada 15 November 2010.

Pihak syarikat sedang menyediakan pelan perancangan dan pembangunan yang lengkap untuk
dibentangkan kepada Panel Penasihat Reka Bentuk Bukit Bendera (Penang Hill Design Review
Panel) terlebih dahulu sebelum mengemukakan Permohonan Kebenaran Merancang dan Pelan
Bangunan kepada Majlis Bandaraya Pulau Pinang.  

Ahli Kawasan Pinang Tunggal (YB. Dato' Haji Roslan Bin Saidin) bertanya kepada Y.A.B. Ketua
Menteri:

17. Difahamkan PDC telah menjual saham Tropical Island Resort Sdn Bhd (TIRSB) sebanyak 49%,
adakah transaksi PDC ini melalui proses tender terbuka? Sekiranya ya, bilakah tender tersebut
akan diadakan dan berapa syarikat yang terlibat?

Y.A.B. Ketua Menteri:

17. Tropical  Island Resort  Sdn Bhd (TIRSB) telah ditubuhkan pada tahun 1997 sebagai  sebuah
syarikat usahasama di antara UDA Holdings Bhd. (UDA) dan Perbadanan Pembangunan Pulau
Pinang (PDC) dengan pegangan ekuiti masing-masing 51% dan 49%. Modal berbayar TIRSB
adalah sebanyak RM31.5 juta dan kos pelaburan PDC berdasarkan pegangan ekuitinya adalah
sebanyak RM15.4 juta. Kegiatan utama TIRSB adalah pembangunan hartanah di Pulau Jerejak,
Pulau Pinang.

Pada  tahun  2013  TIRSB  telah  menjalankan  Request  for  Proposal (RFP)  bertujuan
membangunkan bersama Pulau  Jerejak di  mana keputusan untuk menawarkan  tender telah
dibuat  oleh  Lembaga Pengarah  UDA tanpa input  PDC.  Kerajaan  Negeri  Pulau  Pinang atau
PDC tidak mempunyai peranan dalam membuat keputusan mengenai tender tersebut kerana
ianya telah diputuskan oleh UDA selaku pemegang saham majoriti.

XX. Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

1. Apakah punca  sebenar  berlakunya  banjir  kilat  di  Pulau  Pinang? Adakah puncanya  daripada
masalah pembangunan yang tidak teratur ataupun masalah kuala sungai yang tidak terurus?
Apakah tindakan awal yang diambil oleh pihak Kerajaan Negeri bagi mengatasi masalah ini dari
berlarutan setiap tahun? 

Y.A.B. Ketua Menteri:

1. Secara keseluruhannya, punca berlakunya banjir kilat di Pulau Pinang adalah seperti berikut:-

(i) Kecurahan hujan (rainfall) yang tinggi yang melebihi 60mm dalam tempoh singkat antara
2 hingga 4 jam;

(ii) Hujan lebat serentak dengan air laut pasang yang menyebabkan peningkatan aras air
sungai-sungai utama;

(iii) Topografi kawasan yang rendah atau landai yang menyebabkan air tidak dapat dialirkan
keluar ke parit monsun dan sungai;

(iv) Sistem saliran dan peparitan dalaman yang tersumbat oleh sampah sarap; dan

(v) Parit monsun utama dan sungai-sungai tidak dapat menampung kapasiti air yang banyak
ketika hujan lebat.

Pembangunan di negeri Pulau Pinang adalah terkawal memandangkan Kerajaan Negeri telah
menetapkan  beberapa  garis  panduan  yang  perlu  dipatuhi  oleh  pemaju.  Pihak  Berkuasa
Tempatan  juga  akan  menetapkan  syarat-syarat  dalam  Pelan  Kebenaran  Merancang  bagi
memastikan pembangunan yang dilaksanakan tidak menyebabkan masalah banjir. Kuala sungai
yang tidak terurus bukanlah isu yang menyebabkan banjir kerana Kerajaan Negeri melalui JPS
sentiasa menjalankan kerja-kerja penyelenggaraan kuala sungai secara berkala. 

Bagi  menangani  ini  banjir  di  Pulau Pinang,  Kerajaan Negeri  telah  mengambil  langkah yang
bersepadu  bersama Jabatan  Pengairan  dan  Saliran  (JPS),  Majlis  Bandaraya  Pulau  Pinang
(MBPP),  Majlis  Perbandaran  Seberang  Perai  (MPSP)  dan  Jabatan  Kerja  Raya  (JKR)  serta
Pejabat-pejabat Daerah dan Tanah (PDT). Terdapat tiga (3) pendekatan utama yang diambil oleh
Kerajaan Negeri dalam menangani fenomena banjir di Pulau Pinang. 

Pendekatan  pertama  melibatkan  operasi  pembersihan  parit  utama  yang  bermasalah  yang
dilaksanakan  secara  mekanikal  dengan  menggunakan  kemudahan  jentera  pembersihan  Art
Gully Emptier secara berkala. Selain kerja-kerja menaiktaraf parit dan pintu air serta membina
Rumah  Pam Kawalan  Banjir  di  taman  perumahan  yang  menghadapi  masalah  banjir,  Pihak
Berkuasa Tempatan turut melaksanakan pembersihan parit besar, perangkap sampah  (thrash
screen) dan parit  scupper secara berkala. Bagi memastikan fenomena banjir tidak berlaku di
kawasan bandar bahagian Pulau MBPP telah membuat penyelengaraan ke atas 28 parit besar
sebanyak 4 kali  setahun di mana 548 tan kelodak pasir  telah dikorek dan dilupuskan hanya
untuk pusingan pertama tahun 2017. PDT juga mengambil tindakan di kawasan-kawasan bawah
seliaan masing-masing dengan mejalankan kerja-kerja pembersihan, membina dan menaiktaraf
sistem saliran dan perparitan di kawasan-kawasan 'hotspot' yang dikenalpasti. 

Selain itu, satu skuad pemantauan dan tindakan operasi bencana juga telah ditubuhkan untuk
menyelaras mekanisma dan mengenalpasti punca kejadian banjir dan bertindak serta membantu
di dalam merancang langkah-langkah pemulihan dari segi teknikal dan operasi pembersihan. 

Pendekatan  kedua  Kerajaan  Negeri  adalah  melalui  Kawalan  Pembangunan  Baru  di  mana
pemaju  projek  pembangunan  yang  baru  di  dalam  kawasan  bandaraya  George  Town  akan
dikenakan  syarat  untuk  menaiktaraf  parit  utama  yang  berada  di  sekeliling  kawasan
pembangunan mengikut Pelan Induk  The Study On Flood Mitigation And Drainage In Penang
Island yang telah digariskan oleh Japan International Corporation Agency (JICA). Manakala bagi
projek  pembangunan  baru  di  luar  kawasan  Bandaraya  George  Town  pula,  JPS  akan
mengenakan  syarat  kepada  pemaju  untuk  menaiktaraf  sistem  saliran  yang  terlibat  dengan
pembangunannya  mengikut  panduan  Manual  Saliran  Mesra  Alam  Malaysia  (MSMA),  Pelan
Induk Saliran Dan Pengurusan Air Ribut Daerah Barat Daya atau kajian-kajian tebatan banjir
yang telah dijalankan untuk kawasan-kawasan tertentu. Bagi kawasan di Seberang Perai pula,
Majlis Perbandaran Seberang Perai (MPSP) akan mewajibkan pihak pemaju supaya mematuhi
dan  mengikut  panduan  Manual  Saliran  Mesra  Alam,  MSMA  untuk  merekabentuk  sistem
perparitan bagi semua cadangan pembangunan. Selain itu, MPSP juga memantau semua projek
pembangunan baru yang dijalankan dari semasa ke semasa bagi memastikan pemaju mengikut
spesifikasi Pelan Jalan dan Parit yang ditetapkan terutama dari segi penyediaan kolam tadahan
dan penyelenggaraan parit-parit dalam kawasan pembangunan yang sedang dilaksanakan. 

Pendekatan  ketiga  yang diambil  oleh  Kerajaan  Negeri  adalah  melalui  Projek-projek  Tebatan
Banjir  di  mana  projek-projek  tebatan  banjir  yang  dijalankan  oleh  Kerajaan  Negeri  untuk
menguruskan  masalah  banjir  supaya  impak  banjir  dapat  dikurangkan  kepada  tahap  yang
minimum. Dalam pelaksanaan rancangan tebatan banjir, JPS bertindak sebagai agensi utama
(lead agency) yang dipertanggungjawab untuk melaksanakan tugas ini. Selama ini, MBPP, JPS
dan JKR sememangnya memainkan peranan masing-masing untuk menjalankan projek tebatan
banjir bagi mengurangkan impak banjir yang melanda negeri ini. 

Selain itu, Kerajaan Negeri bawah bajet 2017 telah memperuntukkan RM150 juta bagi projek-
projek tebatan banjir di seluruh negeri Pulau Pinang. Dengan ini diharapkan fenomena banjir di
negeri ini dapat ditangani dengan usaha bersama pelbagai pihak. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

2. Berapakah  jumlah  peruntukan  untuk  kerja-kerja  tebatan  banjir  untuk  seluruh  negeri  Pulau
Pinang? Kawasan manakah yang telah diberi perhatian utama serta apakah bentuk-bentuk kerja
yang telah dilaksanakan? 

Y.A.B. Ketua Menteri:

2. Kerajaan Negeri telah meluluskan peruntukan berjumlah RM39.99 juta pada tahun 2016 untuk
kerja-kerja tebatan banjir di Negeri Pulau Pinang. Pecahan mengikut agensi pelaksana adalah
seperti di Lampiran A.

Jabatan Pengairan dan Saliran (JPS) telah mengenalpasti 47 kawasan-kawasan 'hotspot' banjir
melibatkan 11 kawasan di Daerah Seberang Perai Utara (SPU), 11 kawasan di Daerah Seberang
Perai Tengah (SPT), 9 kawasan di Daerah Seberang Perai Selatan (SPS), 5 kawasan di Daerah
Timur Laut (DTL) dan 11 kawasan di Daerah Barat Daya (DBD) yang akan diberikan perhatian
utama dalam menangani risiko banjir di Pulau Pinang. Seperti mana yang telah dijanjikan oleh
YAB  Ketua  Menteri  dalam  Ucapan  Bajet  2017,  Kerajaan  Negeri  menyediakan  peruntukan
sebanyak  RM150  juta  pada  tahun  2017  kepada  JPS  bagi  melaksanakan  projek-projek
mengurangkan risiko banjir di Pulau Pinan seperti berikut :- 

(i) Sungai Permatang Rawa, SPT berjumlah RM12.6 juta;

(ii) Padang Lalang/ Kg. Permatang Rawa, SPT berjumlah RM19.1 juta; 

(iii) Bukit Tengah, SPT berjumlah RM19 juta; 

(iv) Taman Mangga/ Jalan Juru, SPT berjumlah RM11.5 juta; 

(v) Alma, SPT berjumlah RM9.6 juta; 

(vi) Mak Mandin, SPU berjumlah RM40 juta; 

(vii) Sungai Relau, Bayan Baru berjumlah RM20.1 juta; 

(viii) Taman Iping, DBD berjumlah RM13.6 juta; dan 

(ix) Kampung Naran, DBD berjumlah RM4.5 juta. 

Senarai dan status terkini projek-projek ini adalah seperti di Lampiran B. 

Kerja-kerja tebatan banjir dilaksanakan oleh JPS termasuklah : 

(i) Mendalam dan membaiki sungai;

(ii) Kerja-kerja kecil termasuk menaik taraf perangkap sampah, struktur dan infrastruktur di
skim pengairan dan mengubah suai parit-parit; 

(iii) Projek pencegahan banjir  seperti  menaik taraf  parit  dan saluran sungai,  pengukuhan
tebing sungai dan pemasangan pam; 

(iv) Memperbaharui struktur-struktur utama; dan 

(v) Rancangan Tebatan Banjir. 

Pihak  Berkuasa  Tempatan  iaitu  Majlis  Perbandaran  Seberang  Perai  (MPSP)  dan  Majlis
Bandaraya Pulau Pinang (MBPP) pula bertanggungjawab melaksanakan projek-projek menaik
taraf infrastruktur, pembersihan dan menaik taraf sistem perparitan di taman-taman perumahan
dan membina  rumah pam.  Pejabat  Daerah dan  Tanah pula  melaksanakan penyelenggaraan
parit-parit tanah dan longkang berdasarkan keperluan dan aduan daripada penduduk setempat. 

RUJ. LAMPIRAN A DAN B (NO. 2)

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

3. Apakah  benar,  ramai  orang  mengatakan  bahawa  banjir  kilat  berlaku  kerana  terlalu  banyak
rumah-rumah dibangunkan  di  lereng-lereng  bukit?  Jika  benar,  apakah  langkah-langkah yang
telah diambil oleh pihak Majlis Bandaraya Pulau Pinang? 

Y.A.B. Ketua Menteri:

3. Terdapat banyak faktor yang menyumbang kepada berlakunya banjir kilat. Secara kebiasaannya,
punca  utama  kejadian  banjir  kilat  yang  berlaku  di  kawasan  pulau,  Pulau  Pinang  adalah
disebabkan oleh hujan lebat yang turun dalam masa yang singkat. Hujan yang lebat ini telah
menyebabkan peningkatan air larian permukaan (Surface Runoff) secara mendadak seterusnya
menyebabkan parit dan longkang dipenuhi air dalam tempoh yang singkat dan melimpah keluar
ke  jalan.  Parit-parit  tepi  jalan  terutamanya  di  dalam  kawasan  bandar  George  Town
sememangnya  tidak  direka  bentuk  untuk  menampung  air  hujan  yang  lebat  dan  air  larian
permukaan yang banyak dalam tempoh masa yang singkat. Pada masa yang sama juga, hujan
lebat yang turun juga telah menyebabkan paras sungai meningkat secara mendadak dan berlaku
limpahan  daripada  sungai-sungai  tersebut.  Peningkatan  paras  air  sungai  juga  telah
menyebabkan  air  daripada  parit-parit  utama  tidak  dapat  mengalir  keluar  dan  seterusnya
melimpah ke jalan raya yang mana telah menyebabkan kejadian banjir  kilat.  Selain itu,  oleh
kerana kebanyakan pelepasan terakhir sistem parit utama dan sungai di kawasan pulau adalah
terus ke dalam laut, maka pasang surut laut juga boleh menyebabkan berlakunya kejadian banjir
kilat sekiranya hujan turun tatkala air sedang pasang penuh.

Bagi pembangunan di  lereng bukit,  Kerajaan Negeri  melalui   Majlis  Bandaraya Pulau Pinang
(MBPP) sentiasa memastikan semua syarat-syarat teknikal yang ditetapkan pada semua pelan-
pelan  pembangunan  dipatuhi  oleh  pemaju.  Jika  pemaju  gagal  mematuhinya,  tindakan
penguatkuasaan akan diambil mengikut peruntukkan undang-undang sedia ada. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

4. Berapakah jumlah pelaburan Temasek Sdn. Bhd. di Kawasan Perindustrian Batu Kawan? 

Y.A.B. Ketua Menteri:

4. Sehingga kini tiada sebarang penjualan tanah perindustrian di Taman Perindustrian Batu Kawan kepada
Temasek Sdn Bhd oleh Kerajaan Negeri sama ada melalui Perbadanan Pembangunan Pulau Pinang (PDC)
mahupun  Invest  Penang.  Pihak  PDC  dan  Temasek  Sdn.  Bhd.  masih  dalam  peringkat  perbincangan
mengenai projek Penang International Technology Park (PITP) di Batu Kawan. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

5. Berapakah keluasan tanah yang telah digunakan untuk pembangunan dan perindustrian di Batu
Kawan  serta  jumlah  pelabur  yang  mengekalkan  pelaburan  mereka  di  Batu  Kawan?  Sila
senaraikan syarikat-syarikat dan negara-negara yang terlibat.  

Y.A.B. Ketua Menteri:

5. Senarai  penjualan tanah, nama syarikat,  negara terlibat  dan keluasan tanah perindustrian di
Taman Perindustrian Batu Kawan sejak dari tahun 2008 sehingga April 2017 adalah seperti di
Lampiran A.

RUJ. LAMPIRAN A (NO. 5)

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

6. Adakah pelaburan baru di kawasan Perindustrian Bayan Lepas? Jika ya, nyatakan jumlah dan
negara yang terlibat. 

Y.A.B. Ketua Menteri:

6. Berdasarkan rekod MIDA, terdapat 24 projek pelaburan di Taman Perindustrian Bayan Lepas
pada tahun 2016  bernilai RM1,791 juta berbanding 23 projek dengan nilai pelaburan RM1,029
juta bagi tahun 2015, iaitu peningkatan sebanyak 74% .

Bagi tempoh tiga tahun mulai 2014 hingga 2016, negara yang paling banyak melabur adalah
Singapura  dan  diikuti  oleh  Amerika  Syarikat,  China,  Ireland,  Luxembourg,  Netherlands  dan
Taiwan. Tiga negara tertinggi nilai pelaburan setiap tahun dari 2014 hingga 2016 adalah seperti
di bawah:

Tahun Negara  Pelabur
Utama 

Jumlah Pelaburan

(RM Juta)

2016 Negara China 709.9

Luxembourg 539.1

Jerman 403.7

2015 Amerika Syarikat 2,461.7

Negara China 976.7

Netherlands 509.5

2014 Singapura 3,097.0

Ireland 842.0

Amerika Syarikat 287.7

Antara syarikat asing yang melabur di Pulau Pinang adalah seperti Jinko Solar & JA Solar dari
Negara China, B Braun dari Jerman, Mattel, Keysight, Haemonetics, Bose, Boston Scientific dan
Broadcom  dari  Amerika  Syarikat,  Dell  Global  Business  Centre  dan  Telmar  Network  dari
Netherlands, HP, Ultimate Matching dan ClassA dari Singapura dan SanDisk Storage.

Perincian pelaburan domestik dan asing pada tahun 2016/2015 adalah seperti berikut : 

Taman Perindustrian Bayan Lepas

Tahun Bilangan
Projek

Pelaburan
Domestik

(RM Juta)

Pelaburan Langsung
Asing

(RM Juta)

Jumlah Keseluruhan
Pelaburan

(RM Juta)

2016 24 189 1,602 1,791

2015 23 302 727 1,029

Sumber : MIDA

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

7. Berapakah jumlah peruntukan yang telah diluluskan bagi mengatasi masalah banjir kilat? Sila
berikan jumlah mengikut daerah dan bentuk kerja yang dijalankan. 

Y.A.B. Ketua Menteri:

7. Kerajaan Negeri telah meluluskan peruntukan berjumlah RM235.83 juta pada tahun 2016 dan
2017 bagi mengatasi masalah banjir kilat yang dilaksanakan oleh Jabatan Pengairan dan Saliran
(JPS), Jabatan Kerja Raya (JKR), Pihak Berkuasa Tempatan (PBT) dan Pejabat-pejabat Daerah
dan Tanah. Perincian peruntukan mengikut daerah adalah seperti berikut :-

BIL DAERAH
PERUNTUKAN YANG
DILULUSKAN (RM)

1 Timur Laut 48,993,136.12

2 Barat Daya 45,900,969.65

3 Seberang Perai Utara 42,939,983.10

4 Seberang Perai Tengah 90,751,417.00

5 Seberang Perai Selatan 7,243,734.69

 JUMLAH 235,829,240.56

Projek-projek yang dilaksanakan oleh Jabatan Pengairan Dan Saliran berkaitan pengairan dan
saliran termasuklah :

(i) Mendalam dan membaiki sungai;

(ii) Kerja-kerja kecil termasuk menaik taraf perangkap sampah, struktur dan infrastruktur di
skim pengairan dan mengubah suai parit-parit; 

(iii) Projek pencegahan banjir  seperti  menaik taraf  parit  dan saluran sungai,  pengukuhan
tebing sungai dan pemasangan pam; 

(iv) Memperbaharui struktur-struktur utama; dan 

(v) Rancangan Tebatan Banjir.

Selain itu, Jabatan Kerja Raya (JKR) sebagai agensi pelaksana bagi Projek Tebatan Banjir JPS
akan menaik taraf jalan dan sistem saliran dan perparitan di jalan persekutuan dan membina
jambatan mengikut keperluan.  Sementara Pihak Berkuasa Tempatan,  iaitu MPSP dan MBPP
bertanggungjawab  melaksanakan  projek-projek  menaik  taraf  infrastruktur,  pembersihan  dan
menaik taraf sistem perparitan di taman-taman perumahan dan membina rumah pam. Pejabat
Daerah  dan  Tanah  pula  melaksanakan  penyelenggaraan  parit-parit  tanah  dan  longkang
berdasarkan keperluan dan aduan daripada penduduk setempat. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

8. Kenapakah peruntukan melebarkan kuala  Sungai  Teluk  Kumbar  tidak diluluskan? Kerja-kerja
melebarkan kuala Sungai Teluk Kumbar sepatutnya diluluskan pihak JPS tetapi dikatakan tidak
mendapat peruntukan daripada Kerajaan Negeri.  Sila nyatakan sebab-sebab pembatalan dan
berapakah jumlah sebenar diluluskan untuk kerja-kerja menaiktaraf kuala tersebut.

Y.A.B. Ketua Menteri:

8. Kerajaan Negeri telah meluluskan peruntukan sebanyak RM480,000.00 pada tahun 2015 kepada
pihak JPS untuk menjalankan Kajian Dan Reka bentuk Terperinci  Projek Tebatan Banjir  dan
Menaik taraf Sistem Saliran Kawasan Sungai Nipah di Taman Iping, Sungai Teluk Kumbar dan
Sungai Relau, Daerah Barat Daya, Pulau Pinang. 

Peruntukan yang diluluskan hanya untuk kerja reka bentuk terperinci sahaja. Kajian ini telahpun
dilaksanakan dan dijangka akan siap pada Jun 2017. Sementara peruntukan untuk pembinaan
akan dikemukakan oleh JPS dalam tahun 2018 dengan anggaran kos sebanyak RM 8 juta. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

9. Terdapat banyak bangunan lama di kawasan bandar telah diubahsuai menjadi bangunan kedai,
pusat-pusat  minuman  dan  rumah  tumpangan.  Apakah  Majlis  Bandaraya  Pulau  Pinang
menggalakkan  perkara  ini?  Adakah  sebarang  peruntukan  yang  diberi  kepada  rakyat  Pulau
Pinang untuk memajukan bangunan lama? Adakah cukai yang dikenakan sama dengan rumah
kediaman atau ada cukai lain yang dikenakan? 

Y.A.B. Ketua Menteri:

9. Aktiviti yang dibenarkan untuk bangunan lama yang terletak di kawasan bandar di dalam Tapak Warisan
Dunia George Town adalah berdasarkan zon pelingkungan yang terdapat di dalam Rancangan Kawasan
Khas Tapak Warisan Dunia George Town yang telah diwartakan pada 1 September 2016. Manakala aktiviti
yang dibenarkan untuk bangunan lama yang terletak di dalam bandar di luar Tapak Warisan Dunia George
Town adalah tertakluk kepada garis panduan sedia ada oleh Majlis Bandaraya Pulau Pinang (MBPP).

Sehingga kini, MBPP hanya menyediakan peruntukan untuk menaiktaraf bangunan milikan MBPP sahaja.
Di samping itu, terdapat juga peruntukan atau insentif kepada pemilik bangunan warisan:

(i) Jabatan  Warisan  Negara  memberikan  geran  kepada  pemilik  tapak  swasta  yang  disenaraikan
dalam  Daftar  Warisan  Negara  dan  Daftar  Warisan  Kebangsaan  untuk  membantu  mereka
membaikpulih bangunan masing-masing di samping khidmat nasihat teknikal.

(ii) Kerajaan Persekutuan telah memperuntukkan sebanyak RM20 juta kepada Think City Sdn Bhd
iaitu  sebuah  syarikat  swasta  yang  ditubuhkan  di  bawah  Khazanah  Nasional  Bhd.  Selain  itu,
syarikat  pelaburan  Kerajaan  Persekutuan  turut  berfungsi  memberi  bantuan  kewangan  untuk
pemuliharaan warisan.

Sekiranya pengubahsuaian bangunan lama tidak melibatkan proses tukarguna, maka kadar cukai taksiran
yang dikenakan adalah sama. Walau bagaimanapun sekiranya melibatkan tukarguna dari kediaman kepada
komersial, maka peningkatan cukai taksiran akan dikenakan berdasarkan kepada keputusan certificate of
completion and compliance (CCC) yang diluluskan.

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

10. Apakah bangunan lama yang telah  diwartakan  sebagai  bangunan warisan  dibenarkan  untuk
dibaikpulih?  Jika  tidak,  apakah  langkah-langkah  yang  akan  diambil  oleh  MBPP  bagi
mengekalkan bangunan lama ini. 

Y.A.B. Ketua Menteri:

10. Bangunan lama yang telah diwartakan sebagai bangunan warisan kategori I & II di dalam Tapak
Warisan Dunia George Town adalah dibenarkan untuk dibaik pulih tertakluk kepada Rancangan
Kawasan Khas Tapak Warisan Dunia George Town yang telah diwartakan pada 1 September
2016. Manakala bangunan lama yang terletak di luar Tapak Warisan Dunia George Town juga
dibenarkan  untuk  dibaik  pulih  tertakluk  kepada  Garis  Panduan  Peraturan  Untuk  Kawasan
Pemuliharaan & Bangunan-Bangunan Warisan.

Kerja pemuliharaan dibenarkan untuk bangunan Kategori I dalam usaha untuk mengembalikan
karakter asal dan mengekalkan fabrik asal menggunakan kaedah pembinaan dan bahan-bahan
yang serupa.  Kaedah  pembinaan  baru  hanya  akan  dibenarkan  untuk  mengukuhkan  semula
struktur bangunan asal tanpa mengganggu atau mengubah struktur asal atau menghapuskan
apa-apa fabriknya yang asal. Pengubahsuaian memerlukan pendekatan yang lebih teliti dengan
meminimakan kacau ganggu ke atas bangunan. 

Manakala bagi bangunan Kategori II, profil  asal bangunan seperti ciri-ciri  ruang pengudaraan,
pekarangan  laman,  pekarangan  dalaman,  pekarangan  belakang  dan  lain-lain  hendaklah
dikekalkan  dan  dipulihkan  kepada keadaan asal.  Penggantian  bahan-bahan sedia  ada perlu
mencapai profil yang sama atau setara, dari segi prestasi, reka bentuk, warna dan tekstur. Ia
memerlukan satu pendekatan yang berhati-hati  dalam mengubah sebanyak yang perlu tetapi
sesedikit  mungkin.  Pindaan  dan/atau  tambahan  kepada  bangunan  warisan  adalah  tertakluk
kepada permit dan kelulusan Pihak Berkuasa Tempatan.

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

11. Di  Pulau  Pinang,  terdapat  banyak  bangunan  yang  telah  diwartakan  sebagai  tapak  warisan.
Adakah bangunan yang telah diwartakan ini, boleh diubahsuai sebagai bangunan komersial? 

(i) Jika tidak, apakah bentuk pengubahsuaian yang dibenarkan? 

(ii) Adakah bangunan/tapak warisan yang telah dijual/dimajukan pihak swasta? 

(iii) Jika ada, sila nyatakan jumlah yang telah dimaju/dijual/diganti dengan tempat lain? 

Y.A.B. Ketua Menteri:

11. Mengikut rekod George Town World Heritage Incorporated (GTWHI), terdapat 3,854 tapak yang
telah  diwartakan  sebagai  Bangunan  Warisan,  dengan  83  tapak  Kategori  I,  dan  3771  tapak
Kategori II. Bangunan yang telah diwartakan sebagai bangunan warisan yang terletak di dalam
Tapak Warisan Dunia George Town dibenarkan untuk dibaikpulih tertakluk kepada Rancangan
Kawasan Khas Tapak Warisan Dunia George Town yang telah diwartakan pada 1 September
2016. Manakala bangunan lama yang terletak di luar Tapak Warisan Dunia George Town adalah
dibenarkan  untuk  dibaikpulih  tertakluk  kepada  Garis  Panduan  Peraturan  Untuk  Kawasan
Pemuliharaan dan Bangunan-Bangunan Warisan dan garis panduan lain yang berkenaan oleh
Majlis Bandaraya Pulau Pinang (MBPP).

Namun  begitu,  bangunan  Kategori  I  tidak  dibenarkan  untuk  diubahsuai  kepada  Bangunan
komersial  tetapi  kerja  pemuliharaan dibenarkan dalam usaha untuk  mengembalikan karakter
asal  dan mengekalkan fabrik  asal  menggunakan kaedah pembinaan dan bahan-bahan yang
serupa. Kaedah pembinaan baru hanya akan dibenarkan untuk mengukuhkan semula struktur
bangunan asal tanpa mengganggu atau mengubah struktur asal atau menghapuskan apa-apa
fabriknya  yang  asal.  Pengubahsuaian  memerlukan  pendekatan  yang  lebih  teliti  dengan
meminimumkan kacau ganggu ke atas bangunan. 

Manakala  bangunan  Kategori  II  boleh  diubahsuai  kepada  bangunan  komersial  mengikut
garispanduan  pemuliharaan  yang  telah  ditetapkan.  Kerja  pemuliharaan  dibenarkan  dengan
memastikan  profil  asal  bangunan  seperti  ciri-ciri  ruang  pengudaraan,  pekarangan  laman,
pekarangan dalaman, pekarangan belakang dan lain-lain hendaklah dikekalkan dan dipulihkan
kepada keadaan asal.  Penggantian bahan-bahan sedia ada perlu mencapai profil  yang sama
atau  setara,  dari  segi  prestasi,  reka  bentuk,  warna  dan  tekstur.  Ia  juga  memerlukan  satu
pendekatan yang berhati-hati dalam mengubah sebanyak yang perlu tetapi sesedikit mungkin.
Pindaan  dan/atau  tambahan  kepada  bangunan  warisan  adalah  tertakluk  kepada  permit  dan
kelulusan Pihak Berkuasa Tempatan. 

Mengikut statistik yang dikelurkan oleh Jabatan Penilaian dan Perkhidmatan Harta Pulau Pinang
pada bulan Mei 2017, terdapat 5 bagunan warisan  ‘shophouse’ kategori II yang bersempadan
dengan Zon Penampan Warisan Dunia yang dimiliki oleh kerajaan dijual kepada pihak swasta
sejak tahun 2008 hingga Disember 2016 seperti perincian berikut:

Pemilik Nama Jalan
No.
Lot

Seksyen Tarikh Nilaian

Majlis Pebandaran Pulau Pinang Jalan Hutton 460 15 6/3/2013

Penolong  Kanan  Pendaftar  Mahkamah
Tinggi Pulau Pinang

Huton Lane 595 14 6/5/2014

Penolong  Kanan  Pendaftar  Mahkamah
Tinggi Pulau Pinang

Hutton Lane 592 14 25/2/2014

Majlis Perbandaran Pulau Pinang Lrg Hutton 414 14 10/6/2013

Majlis Perbandaran Pulau Pinang Lrg Hutton 414 14 10/6/2013

Memandangkan bangunan ini telah dijual dan telah menjadi milik persendirian/swasta, Kerajaan
Negeri tiada maklumat berkaitan jenis pemajuan dirancang atau telah dijual semula. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

12. (i) Bagaimanakah suasana pelaburan di Negeri Pulau Pinang? 

(ii) Kerajaan Negeri telah banyak membuat lawatan ke luar negara untuk menarik pelabur
asing. Berapakah jumlah pelaburan negara asing yang diperolehi? 

(iii) Sila nyatakan mengikut negara asal dan kawasan perindustrian yang terlibat? 

Y.A.B. Ketua Menteri:

12. Iklim pelaburan di Negeri Pulau Pinang masih berada dalam keadaan stabil, walaupun dalam
keadaan  ekonomi  global  yang  mencabar.  Dari  tahun  2008-2016,  Pulau  Pinang  menerima
pelaburan langsung asing (FDI) sebanyak RM39.7 bilion (projek pembuatan yang diluluskan oleh
MIDA). Jika dibandingkan dengan tempoh 9 tahun sebelum ini (1999-2007), jumlah ini (2008-
2016) adalah 46% peratus lebih tinggi. Jadual di bawah menunjukkan pelaburan langsung asing
(FDI) Pulau Pinang mengikut tahun, dari 2008-2016. 

Tahun
Pelaburan Asing 

(RM Juta)

2008 5,088.0

2009 1,449.0

2010 10,451.0

2011 7,146.0

2012 1,126.6

2013 1,794.4

2014 5,113.6

2015 4,498.7

2016 3,056.9

Sumber: MIDA

Maklumat negara dengan pelaburan asing tertinggi bagi tahun 2015 dan 2016 adalah seperti
berikut:

2015 2016

Negara
Jumlah Pelaburan 

(RM Juta)
Negara

Jumlah Pelaburan 

(RM Juta)

Amerika Syarikat 2,462 China 710

China 976 Luxembourg 539

Netherlands 510 Jerman 404

(Sumber: MIDA) 

Pelaburan tersebut adalah di pelbagai taman perindustrian di Pulau Pinang termasuklah Taman
Perindustrian Bayan Lepas, Penang Science Park, dan Taman Perindustrian Batu Kawan. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

13. Kawasan  Perindustrian  Batu  Kawan  merupakan  kawasan  perindustrian  yang  baharu
dibangunkan.  Sila  nyatakan  jumlah  pelaburan  yang  diperolehi.   Apakah  dikatakan  bahawa
Temasek  Berhad  merupakan  pelabur  terbesar  yang  melabur  bagi  kawasan ini?   Berapakah
jumlah pelaburannya?

Y.A.B. Ketua Menteri:

13. Sejak dari tahun 2008 sehingga April 2017, anggaran jumlah pelaburan di Taman Perindustrian
Batu Kawan daripada syarikat asing (MNC) dan tempatan adalah sebanyak RM7.3 billion. 

Sehingga kini tiada sebarang penjualan tanah perindustrian di Taman Perindustrian Batu Kawan
kepada  Temasek  Sdn.  Bhd.  oleh  Perbadanan  Pembangunan  Negeri  Pulau  Pinang  (PDC)
mahupun Invest  Penang.  Walau  bagaimanapun,  pihak  PDC dan Temasek Sdn.  Bhd.  masih

dalam peringkat perbincangan mengenai projek Penang International Technology Park (PITP) di
Batu Kawan. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

14. (i) Bagaimanakah kedudukan Projek Terowong Bawah Laut Kerajaan Negeri Pulau Pinang?

(ii) Adakah projek ini akan diteruskan atau dibatalkan atau digantikan dengan projek yang
lain? 

(iii) Berapakah kos yang telah dibelanjakan sehingga hari ini?

Y.A.B. Ketua Menteri:

14. Projek Terowong Bawah Dasar Laut (Link Ketiga) yang menghubungkan Persiaran Gurney dan
Bagan Ajam kini masih lagi di peringkat Kajian Kebolehlaksanaan di mana kemajuan kajian telah
mencapai 87%. Kajian Kebolehlaksanaan Terowong ini  pada awalnya dijangkakan siap pada
Disember 2016. Walau bagaimanapun perlanjutan masa telah diberikan kepada pihak kontraktor
sehingga  September  2017 setelah  mengambil  kira  keperluan  penyelarasan  maklumat  kajian
yang melibatkan pelan induk projek tebus guna laut di sekitar Bagan Ajam oleh Syarikat Rayston
Consortium Butterworth Sdn. Bhd. (RCBSB) yang masih belum dimuktamadkan. Laporan Kajian
Kebolehlaksanaan  Terowong  Bawah  Dasar  Laut  ini  selanjutnya  akan  dikemukakan  kepada
Kerajaan Pusat sebagai dokumen untuk menyokong pertimbangan kelulusan Jambatan Ketiga
oleh  Kerajaan  Persekutuan.  Sekiranya  kelulusan  pembinaan  Jambatan  Ketiga  ini  diperolehi
daripada  Kerajaan  Persekutuan,  maka  pembinaan  terowong  bawah  dasar  laut  ini  akan
dibatalkan atas justifikasi kos pembinaan dan penyelenggaraan jambatan yang jauh lebih rendah
daripada terowong bawah dasar laut, serta penggunaan jambatan ini tanpa kutipan tol kepada
pengguna.  Sehingga kini,  Kerajaan Negeri  belum membuat  sebarang bayaran kepada pihak
kontraktor bagi kajian kebolehlaksanaan terowong bawah dasar laut ini memandangkan ianya
masih belum mencapai kemajuan (milestones) untuk pembayaran berdasarkan perjanjian. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

15. Bagi Projek Tebus Guna Laut kawasan selatan Pulau Pinang dan Projek Terowong Dasar Laut,
adakah keputusan DIEA telah diperolehi dan apakah keputusannya? 

Y.A.B. Ketua Menteri:

15. Bagi  Projek  Tebus  Guna  Laut  bahagian  Selatan  Pulau  Pinang  Laporan  Kajian  Impak  Alam
Sekitar (DEIA) telah dikemukakan pada 28 April 2017 dan kini dalam proses pertimbangan Pihak
Jabatan Alam Sekitar (JAS).

Bagi Projek Terowong Bawah Dasar Laut (Link Ketiga), DEIA belum lagi dimulakan. Pelaksanaan
kajian ini adalah tertakluk kepada laporan Kajian Kebolehlaksanaan Terowong. Buat masa ini
kemajuan kajian kebolehlaksanaan adalah 87%. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

16. Terdapat  banyak  warga  asing  yang  telah  menjalankan  perniagaan  di  gerai-gerai  yang  telah
disediakan  oleh  Majlis  Bandaraya  Pulau  Pinang  (MBPP)  dan  Majlis  Perbandaran  Seberang
Perai(MPSP).  Apakah  tindakan  yang  telah  diambil  bagi  membendung  gerai  ini,  disewakan
kepada warga asing atau sememangnya ada keperluan untuk MBPP/MPSP menyewa gerai ini
kepada pihak warga asing? 

Y.A.B. Ketua Menteri:

16. Majlis Bandaraya Pulau Pinang (MBPP) dan Majlis Perbandaran Pulau Pinang (MPSP) tidak
pernah  meluluskan  sebarang  penyewaan  gerai  dalam  kompleks  pasar  dan  makanan  yang
dimiliki oleh Pihak Berkuasa Tempatan kepada warga asing. Antara tindakan yang diambil MBPP
dan  MPSP untuk  membendung  penyewaan  gerai  kepada  warga  asing  adalah  menjalankan
siasatan  dan  pemantauan  di  setiap  gerai  pasar  dan  kompleks  untuk  memastikan  penyewa
berdaftar sahaja menjalankan perniagaan. Sekiranya penyewa telah disahkan sewa kecil (sublet)
kepada warga asing, tindakan pembatalan penyewaan akan dibuat ke atas penyewa tersebut.

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

17. Apakah masih terdapat aduan berhubung laungan azan dan membaca Al-Quran di waktu awal
Subuh pagi daripada kaum lain atau daripada orang Islam sendiri? Jika ada, sila nyatakan jumlah
dan tempatnya. 

Y.A.B. Ketua Menteri:

17. Semua aduan berhubung azan dan lain perkara terhadap surau dan masjid yang diterima,
ditanggani dengan perbincangan dan nasihat kepada pihak-pihak terlibat.

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

18. Apakah masih terdapat sebarang fatwa yang belum diwartakan lagi? Jika ya, kenapa masih tidak
diwartakan lagi? Adakah terdapat campur tangan Kerajaan Negeri dalam urusan mewartakan
fatwa? 

Y.A.B. Ketua Menteri:

18. Kerajaan Negeri tidak campur tangan dalam urusan fatwa. Sahibus Samahah Mufti Pulau Pinang
telah menafikan yang adanya campur tangan Kerajaan Negeri Pulau Pinang dlm urusan fatwa.
Kuasa untuk mengeluarkan sesuatu fatwa dan seterusnya meluluskannya di dalam bidang kuasa
Jawatankuasa Fatwa Negeri yang dipengerusikan oleh Sahibus Samahah Mufti Kerajaan Negeri.

Fatwa-fatwa yang belum diwartakan  lagi sedang dalam perhatian  dan  berbincangan dengan
Sahibus Samahah Mufti, Ahli EXCO Agama dan Jawatankuasa Fatwa. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

19. Bagaimana  kedudukan  ahli-ahli  PAS  yang  dilantik  sebagai  Ahli  Majlis  MBPP/MPSP
memandangkan PAS telah pun keluar dari Pakatan Rakyat? Apakah mereka-mereka ini akan
dibuang dari jawatannya?  

Y.A.B. Ketua Menteri:

19. Perkara tersebut tidak timbul memandangkan tiada Ahli Majlis di kalangan MBPP/ MPSP dari
keahlian PAS.

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

20. Apakah  pendirian  pentadbiran  Kerajaan  Negeri  berhubung  Enakmen  Keluarga  Islam  dan
Enakmen Jenayah Agama Islam tahun 2002 yang telah diluluskan? 

Y.A.B. Ketua Menteri:

20. Memandangkan perkara ini  tidak berbangkit  di  Pulau Pinang,  Kerajaan Negeri  Pulau Pinang
tidak bercadang meminda Enakmen Undang-undang Keluarga Islam Negeri Pulau Pinang.

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

21. Apakah bentuk pembangunan yang akan dibangunkan di Pulau Jerejak? Adakah pembangunan
di atas pulau ini juga akan diserahkan kepada pihak swasta?

Y.A.B. Ketua Menteri:

21. Kerajaan Negeri telah meluluskan Pelan Induk Pembangunan Bercampur di Pulau Jerejak bagi
PT 1962 – 1965 serta tanah kerajaan ‘Petak A’, 'Petak B', ‘Petak C’ Mukim 13, DTL, dan tanah
kerajaan, ‘Petak E, Mukim 12, DBD, Pulau Pinang untuk Tetuan Tropical Island Resort Sdn. Bhd.
(TIRSB) yang merupakan anak syarikat UDA Holdings Berhad kerana ia mematuhi spesifikasi
teknikal sedia ada tanpa meminta syarat-syarat tambahan lebih daripada yang ditetapkan.

Sehingga  kini  Majlis  Bandaraya  Pulau  Pinang  (MBPP)  masih  belum  menerima  sebarang
permohonan  kebenaran  merancang  untuk  membangunkan  Pulau  Jerejak.  Oleh  itu  butiran
cadangan pembangunan masih terlalu awal untuk dinyatakan. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

22. Kerja-kerja penambakan laut di antara Queensbay dengan Pulau Jerejak sedang giat dijalankan.
Adakah terdapat cadangan Kerajaan Negeri untuk menyambungkan Pulau Jerejak dengan tanah
dataran  di  kawasan  Queensbay?  Adakah  kerajaan  pusat  telah  menyerahkan  Pulau  Jerejak
kepada Kerajaan Negeri? 

Y.A.B. Ketua Menteri:

22. Kerajaan Negeri melalui Mesyuarat Jawatankuasa Perancang Negeri pada 30 Ogos 2016 telah
meluluskan  Pelan  Induk  Pembangunan  bercampur  bagi  lot-lot  PT 1962 –  1965  serta  tanah
kerajaan  ‘Petak  A’,  ‘Petak  B’,  ‘Petak  C’  Mukim  13,  Daerah  Timur  Laut  (DTL),  serta  tanah
kerajaan, ‘Petak E’, Mukim 12, Daerah Barat Daya (DBD), Pulau Pinang Untuk Tetuan Tropical

Island Resort Sdn. Bhd. (TIRSB) yang merupakan anak syarikat UDA Holdings Berhad.

Kelulusan pembangunan ini  turut melibatkan pembinaan kemudahan awam termasuk sebuah
jambatan selebar 66 kaki yang menghubungkan Pulau Jerejak dengan tanah dataran di kawasan
Queensbay.  Tiada  cadangan  untuk  menyambung  Pulau  Jerejak  dengan  tanah  ke  kawasan
Queensbay.

Pulau Jerejak dimiliki Kerajaan Negeri melainkan tanah seluas 4,356 kaki persegi untuk tujuan
“Hazard Beacons Bayan Lepas Airfield” yang didaftar atas nama Kerajaan Persekutuan di bawah
hakmilik HS(M) 76 dan didaftarkan pada 21 Jun 1972. Oleh itu Kerajaan Negeri berhak untuk
meluluskan cadangan pembangunan di kawasan tersebut. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

23. Apakah peranan yang dimainkan oleh Kerajaan Negeri  bagi mengatasi  masalah pelanggaran
sempadan oleh pukat tunda dan pukat apollo dari Negeri Perak? Kedua-dua jenis pukat ini telah
mengancam hidupan marin Pulau Pinang dan nelayan, khususnya. 

Y.A.B. Ketua Menteri:

23. Nelayan  dari  luar  Pulau  Pinang  sememangnya  tidak  dibenarkan  dan  dilesenkan untuk
menangkap ikan di perairan Pulau Pinang yang kurang daripada 15 batu nautika dari pantai atau
mana-mana pulau kecil di negeri ini. Peraturan ini juga digunapakai di negeri-negeri lain. Bagi
mengelakkan pencerobohan nelayan luar termasuk nelayan pukat tunda dan pukat apollo, aktiviti
penguatkuasaan bersepadu oleh Agensi Penguatkuasaan Maritim Malaysia (APMM), Pasukan
Gerakan Marin dan Jabatan Perikanan giat dijalankan.

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

24. Didapati banyak kedai-kedai/restoran-restoran makanan memaparkan tanda "No Pork/Pork Free"
dan tanda Halal  Jakim tetapi  tukang masaknya bukan beragama Islam. Adakah Jabatan Hal
Ehwal  Agama Islam Pulau  Pinang (JHEAIPP)  mengetahui  hal  ini?  Jika ya,  apakah langkah-
langkah yang telah diambil dan berapakah kes dan jumlah saman yang telah dikeluarkan oleh
pihak JHEAIPP berhubung pemakaian cop Halal? 

Y.A.B. Ketua Menteri:

24. Perkataan “no pork”/ “pork free” di kedai-kedai makan yang bukan pemegang Sijil Pengesahan
Halal  Malaysia  adalah  tidak  menyalahi  mana-mana  kesalahan  di  bawah  Perintah  Perihal
Dagangan (Takrif Halal) Tahun 2011.

Walau bagaimanapun, tindakan penguatkuasaan terhadap premis yang menyalahgunakan logo
halal Malaysia boleh diambil di bawah bidang kuasa Kementerian Perdagangan Dalam Negeri,
Koperasi & Kepenggunaan (KPDNKK) berdasarkan Perintah Perihal Dagangan (Perakuan dan
Penandaan  Halal)  Tahun  2011.  Berdasarkan  statistik  dari  sumber  KPDNKK  Pulau  Pinang,
bilangan  tindakan  yang diambil  terhadap  peniaga  yang menyalahgunakan  logo  halal  adalah
seperti berikut :-

(i) Tahun 2015 – 1 kes

(ii) Tahun 2016 – 9 kes

(iii) Tahun 2017 ( sehingga Mei ) - 6 kes

Di antara syarat pemakaian sijil  halal bagi skim premis makanan / restoran ialah mempunyai
sekurang-kurangnya dua (2) pekerja muslim tempatan di bahagian operasi (bahagian masakan)
pada  setiap  masa.  Sekiranya  premis  makanan  yang  mempunyai  sijil  halal  tidak  mematuhi
prosedur yang ditetapkan, tindakan penggantungan sijil halal akan diambil serta merta. 

Ahli Kawasan Bayan Lepas (YB. Nordin Bin Ahmad) bertanya kepada Y.A.B. Ketua Menteri:

25. (i) Sejak akhir-akhir  ini,  didapati  banyak rumah-rumah persendirian telah ditukar kepada
"homestay"/rumah tumpangan/rumah kedai.  Apakah proses ini  dibenarkan oleh pihak
MBPP? 

(ii) Jika ya, adakah terdapat hasil yang dikutip ke atas premis sebegini? Berapa peratuskah
hasil yang dikenakan?

Y.A.B. Ketua Menteri:

25. Proses  tukarguna  bangunan  bagi  menjalankan  aktiviti  rumah  tumpangan  atau  kedai  adalah
dibenarkan sekiranya pemilik telah mendapat kelulusan untuk menukarguna bangunan melalui
proses  Kebenaran  Merancang  dan  Pelan  Bangunan.  Jumlah  hasil  yang  diperolehi  daripada
proses  tukarguna  tersebut  dari  tahun  2014  sehingga  bulan  April  2017  adalah  sebanyak
RM910,800.00 melibatkan tukarguna 124 kediaman sebagai rumah tumpang/hotel. MBPP tidak
pernah memberikan kelulusan atau lesen untuk menjalankan aktiviti homestay di rumah-rumah
persendirian.  Lesen  aktiviti  homestay  hanya  dikeluarkan  oleh  Kementerian  Pelancongan
Malaysia mengikut garis panduan yang telah ditetapkan. 

XXI. Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

1. (i) Berikan jumlah pegawai-pegawai Kerajaan Negeri, penjawat awam negeri dan GLC yang
terdiri daripada anak kelahiran dan pengundi Pulau Pinang, bukan anak kelahiran Pulau
Pinang yang diambil bekerja oleh Kerajaan Negeri. 

(ii) Apakah langkah-langkah yang diambil oleh Kerajaan Negeri dalam membantu anak dan
pengundi Pulau Pinang mendapatkan pekerjaan? 

Y.A.B. Ketua Menteri:

1. (i) Jumlah penjawat awam di bawah Kerajaan Negeri  dan agensi-agensinya yang terdiri
daripada anak kelahiran Pulau Pinang dan bukan anak kelahiran Pulau Pinang yang
bekerja dengan Kerajaan Negeri adalah seperti berikut: 

Penjawat Awam Tetap: 

Jabatan/Agensi Di Bawah Setiausaha Kerajaan

Anak Kelahiran Pulau Pinang 2561

Bukan Anak Kelahiran Pulau Pinang 758

JUMLAH 3319

Pihak Berkuasa Tempatan (MBPP & MPSP)

Anak Kelahiran Pulau Pinang 3429

Bukan Anak Kelahiran Pulau Pinang 1005

JUMLAH 4434

Badan Berkanun Negeri

Anak Kelahiran Pulau Pinang 256

Bukan Anak Kelahiran Pulau Pinang 117

JUMLAH 373

Penjawat Awam Kontrak:

Jabatan/Agensi Di Bawah Setiausaha Kerajaan

Anak Kelahiran Pulau Pinang 203

Bukan Anak Kelahiran Pulau Pinang 92

JUMLAH 295

294



Pihak Berkuasa Tempatan (MBPP & MPSP)

Anak Kelahiran Pulau Pinang 2041

Bukan Anak Kelahiran Pulau Pinang 950

JUMLAH 2991

Badan Berkanun Negeri

Anak Kelahiran Pulau Pinang 133

Bukan Anak Kelahiran Pulau Pinang 77

JUMLAH 210

Bilangan pengundi berdasarkan anak kelahiran Pulau Pinang dan bukan anak kelahiran
Pulau Pinang yang bekerja dengan Kerajaan Negeri walau bagaimanapun tidak dapat
dipastikan kerana ketiadaan maklumat. 

(ii) Langkah-langkah  yang  diambil  oleh  Kerajaan  Negeri  untuk  membantu  anak  dan
pengundi  Pulau  Pinang  mendapatkan  pekerjaan  adalah  melalui  kerjasama  dengan
memaklumkan kepada Suruhanjaya Perkhidmatan Awam (SPA) selaku pihak berkuasa
melantik untuk melantik penjawat awam negeri yang merupakan anak kelahiran Pulau
Pinang.

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

2. (i) Nyatakan  bilangan  kanak-kanak  yang  tidak  pergi  ke  sekolah  mengikut  daerah.  (ii)
Apakah usaha yang telah dijalankan oleh Kerajaan Negeri untuk membantu pendidikan
awal kanak-kanak yang tidak mampu untuk ke tadika, sekolah rendah dan sebagainya
dalam  usaha  memberikan  pendidikan  awal  kepada  kanak-kanak  bagi  memastikan
mereka tidak ketinggalan dalam pendidikan? 

Y.A.B. Ketua Menteri:

2. (i) Mengikut data yang dikeluarkan Jabatan Pendidikan Negeri, bilangan kanak-kanak yang
tidak pergi ke sekolah mengikut daerah bagi tahun 2017 adalah seperti jadual di bawah.

Bil Daerah Jumlah

1 Daerah Timur Laut 30

2 Daerah Barat Daya 24

3 Daerah Seberang Perai Selatan 21

4 Daerah Seberang Perai Tengah 31

5 Daerah Seberang Perai Utara 14

 JUMLAH 120

Kerajaan Negeri telah pun membuktikan komitmen kepada penjagaan kanak-kanak yang
berkualiti  dan berpatutan harga dengan penubuhan Taska D' Komtar yang memenuhi
keperluan  kakitangan  kerajaan.  Di  samping  itu,  Kerajaan  Negeri  melalui  Penang
Women's Development Corporation (PWDC) mengoperasikan dua (2) buah pusat jagaan
kanak-kanak di Daerah Timur Laut dan Seberang Perai Tengah di mana subsidi diberikan
kepada  keluarga  berpendapatan  rendah.Kerajaan  Negeri  mengiktiraf  kepentingan
pengasuhan  dan  pendidikan  awal  yang  berkualiti  untuk  kanak-kanak.  Pulau  Pinang
menjadi  negeri  pertama  di  Malaysia  yang  melancarkan  Dasar  dan  Pelan  Tindakan
Jagaan  Kanak-Kanak  (2013-2015)  bertujuan  mempromosikan  akses  kepada  jagaan

kanak-kanak  berpatutan  harga,  selamat  dan  berkualiti  serta  meningkatkan
keseimbangan  kehidupan  kerja  dan  keluarga.  Melalui  dasar  ini,  Kerajaan  Negeri
mengambil inisiatif untuk meningkatkan bilangan tadika/taska dan pusat jagaan kanak-
kanak berkualiti  melalui  pendekatan kerjasama dengan jabatan dan agensi  kerajaan,
sektor swasta dan badan bukan kerajaan (NGO).  

Selain daripada itu, Kerajaan Negeri melalui MMK Pendidikan juga turut merangka dan
melaksanakan  program-program  berteraskan  pendidikan.  Majlis  Pendidikan  Pulau
Pinang  (Penang  Education  Council)  dan  Bureau  of  Learning  Difficulties  (BOLD)
melaksanakan  program-program  pendidikan  dengan  kerjasama  pihak  sekolah  dan
Persatuan Ibu Bapa dan Guru (PIBG). BOLD menganjurkan program-program intervensi
bagi  kanak-kanak keperluan khas merangkumi  masalah tatakelakuan,  tekanan emosi
atau psikologi serta kanak-kanak prasekolah dan pelajar tahap rendah yang menghadapi
masalah lambat belajar atau gangguan perkembangan seperti Autisme ringan, masalah
pertuturan  dan  Attention  Deficit  Hyperactivity  Disorder  (ADHD)  dan  Attention  Deficit
Disorder  (ADD).  Penang  Education  Council  pula  menganjurkan  program  yang
memfokuskan kepada kanak-kanak prasekolah, sekolah rendah dan juga yang tercicir
daripada  sistem  pendidikan  formal.  Antara  program  yang  dianjurkan  ialah Penang
International  Kids  Storytelling  Festival,  Skill  Enhancement  Workshop  for  Teachers,
Parents and Preschool Children dan Creative Learning Enrichment Programme. 

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

3. (i) Senaraikan atlet dari Pulau Pinang yang akan mewakili Malaysia ke Sukan SEA Kuala
Lumpur 2017. 

(ii) Apakah  usaha  pembangunan  sukan  yang  dijalankan  oleh  Kerajaan  Negeri  dalam
menyediakan pelapis bagi sukan berprestasi tinggi? 

(iii) Apakah insentif yang telah disediakan kepada atlet yang berjaya mengharumkan nama
negara dan Pulau Pinang khususnya?  

Y.A.B. Ketua Menteri:

3. (i) Sejumlah  29  atlet  dari  Pulau  Pinang  akan  mewakili  Malaysia  ke  Sukan  SEA Kuala
Lumpur 2017 untuk bertanding dalam 14 acara sukan. Senarai atlet dan acara sukan
yang akan disertai adalah seperti di Lampiran A.

(ii) Kerajaan Negeri melalui Majlis Sukan Negeri Pulau Pinang (MSNPP) selaku penggerak
utama  sukan  berprestasi  tinggi  sentiasa  melaksanakan  usaha-usaha  proaktif  untuk
membangunkan dan menyediakan pelapis bagi sukan berprestasi tinggi di negeri Pulau
Pinang. Di antara program yang dilaksanakan oleh MSNPP adalah seperti berikut:

(a) Program pembangunan sukan di peringkat akar umbi di mana MSNPP dengan
kerjasama Majlis Sukan Daerah telah giat melaksanakan progam pembangunan
sukan  daerah  merangkumi  sukan  Angkat  Berat,  Olahraga,  Taekwondo,
Memanah, Silambam, Ping Pong, Silat dan Petanque. Seramai 425 orang atlet
kini  sedang menjalani latihan untuk sukan ini  di  kelima-lima daerah di  negeri
Pulau Pinang; 

(b) Program atlet-atlet pelapis negeri yang digerakkan secara bersama dengan Unit
Sukan Prestasi  Tinggi Negeri  Pulau Pinang berjaya mengumpul seramai 572
orang  atlet  sokongan  yang  sedang  menjalani  latihan  dalam  17  jenis  sukan
sebagai pelengkap kepada skuad latihan negeri; dan 

(c) Program  pencarian  bakat-bakat  baru  di  peringkat  akar  umbi  juga  terus
dilaksanakan dari semasa ke semasa di sekolah-sekolah di seluruh negeri Pulau
Pinang  untuk  diketengahkan  ke  program  latihan  berpusat  negeri  di  bawah
bimbingan Jurulatih Sukan Negeri. Pada tahun 2016 dan sehingga 31 Mac 2017,
sebanyak 5 program uji bakat telah dilaksanakan melibatkan 2 jenis sukan iaitu
sukan Gimnastik Artistik dan sukan Angkat Berat di 10 buah sekolah rendah di
Pulau Pinang. Seramai 86 orang murid telah disenarai pendek untuk menjalani
latihan bersama Jurulatih Sukan Negeri.

(iii) Bagi  mengiktiraf  atlet  yang berjaya mengharum nama negeri  dan negara di  persada
sukan tanah air, Kerajaan Negeri Pulau Pinang telah memperkenalkan insentif berbentuk
kewangan  iaitu  Skim  Insentif  Kemenangan  Sukan  Kerajaan  Negeri  Pulau  Pinang
(SKIMAS) sejak tahun 2014. Tujuan insentif ini adalah untuk meningkat, menggalak serta
memberi  motivasi  kepada  atlet-atlet  negeri  Pulau  Pinang  yang  bertanding  di  Sukan
Malaysia, sukan-sukan bertemasya mewakili negara Malaysia dan kejohanan-kejohanan
sukan di  peringkat  antarabangsa  yang diiktiraf  oleh  badan induk  sukan  di  Malaysia.
Insentif  ini  juga  layak  dipertimbangkan untuk  pemenang/  pemenang paralimpik  yang
mencipta rekod baharu di  kejohanan sukan temasya bertaraf  antarabangsa. SKIMAS
boleh  dimohon oleh  inidividu,  pasukan kurang daripada  lima (5)  orang dan  pasukan
melebihi lima (5) orang.

RUJ. LAMPIRAN A (NO. 3)

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

4. (i) Nyatakan  jumlah  keluasan  tanah  kerajaan  berstatus  Lesen  Pendudukan  Sementara
(TOL) di KADUN Machang Bubuk. 

(ii) Senaraikan  lot-lot  yang  telah  diluluskan  tetapi  tidak  digunakan,  dibangunkan  atau
disalahgunakan. 

(iii) Apakah  tindakan  yang  diambil  oleh  kerajaan  untuk  memastikan  TOL  dikeluarkan
berdasarkan keperluan dan perancangan pembangunan kawasan tersebut?

Y.A.B. Ketua Menteri:

4. (i) Jumlah keseluruhan keluasan tanah kerajaan berstatus Lesen Pendudukan Sementara
(TOL) di Kadun Machang Bubok ialah (18.6439 ekar). Tapak-tapak berkenaan terletak
secara bertaburan di dalam KADUN dan setiap tapak tersebut tidak melebihi suku ekar.

(ii) Lot-lot yang telah diluluskan tetapi tidak digunakan, dibangunkan atau disalahgunakan
adalah seperti berikut :

BIL LOT CATATAN

1 1293 Lot  ini  telah diluluskan  untuk  tujuan kediaman.  Walau bagaimanapun
pemohon tidak mendiami rumah berkenaan tetapi diberikan kepada adik
pemohon.

2 1260 Lot  ini  telah diluluskan  untuk  tujuan kediaman.  Walau bagaimanapun
pembinaan rumah terbengkalai sejak tahun 2009.

3 1278 Lot ini telah diluluskan pada tahun 2014 tetapi tidak diusahakan.

4 1264 Lot  ini  telah diluluskan  untuk  tujuan kediaman.  Walau bagaimanapun
pembinaan rumah terbengkalai.

Keempat-empat LPS di atas kini dalam pemantauan Pejabat Daerah dan Tanah, Daerah
Seberang Perai Tengah (PDTSPT) dan sebarang permohonan pembaharuan selepas
tamat  tempoh LPS tersebut,  Pihak  Berkuasa Negeri  (PBN)  mempunyai  kuasa  untuk
menolak permohonan tersebut kerana melanggar syarat LPS seperti tidak menyediakan
rumah. Jika masih  terdapat struktur  binaan di  atas tapak yang tidak diluluskan LPS,
maka pentadbir  tanah boleh mengeluarkan Notis Seksyen 127, Kanun Tanah Negara
1965 kepada pemilik lot LPS tersebut kerana melanggar syarat LPS. 

(iii) Setiap kelulusan LPS yang diluluskan oleh PBN akan dipantau oleh Penolong Pegawai
Tanah, PDTSPT dari semasa ke semasa agar selari dengan kelulusan kegunaan tanah.
Kelulusan LPS oleh PBN juga dibuat setelah mengambil pertimbangan keperluan dan
perancangan di sesuatu kawasan. Jika terdapat pelanggaran syarat kelulusan, Pentadbir
Tanah akan mengambil tindakan membatalkan LPS tersebut.

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

5. Kemudahan link-bike. 

(i) Nyatakan  kos  serta  kemudahan  yang perlu  ditanggung oleh  Kerajaan  Negeri  dalam
menyediakan perkhidmatan link-bike di kawasan George Town. 

(ii) Sila nyatakan statistik jumlah penyewaan untuk setiap stesen juga. 

(iii) Sila nyatakan kos perbelanjaan dan pendapatan untuk setiap stesen. 

Y.A.B. Ketua Menteri:

5. Kerajaan  Negeri  melalui  Majlis  Bandaraya  Pulau  Pinang  (MBPP)  telah  menyediakan
perkhidmatan  link-bike di kawasan George Town. Di antara kemudahan yang disediakan oleh
MBPP adalah rangkaian laluan basikal yang menghubungkan setiap stesen perkongsian basikal
dalam  kawasan  George  Town.  Stesen-stesen  perkongsian  basikal  ini  dihubungkan  dengan
rangkaian laluan basikal "Green Road Sharing" sedia ada yang telah disiapkan pada tahun 2015.

(i) Kos keseluruhan perkhidmatan link-bike adalah sebanyak RM1,850,000.00. Pihak MBPP
telah  menanggung  kos  sebanyak  RM1,665,000.00  bagi  penyediaan  kemudahan
infrastruktur  rangkaian  laluan  basikal,  manakala  pihak  syarikat  Fast  Rent  Bike  pula
menanggung kos  sebanyak  RM185,000.00  dari  segi  penyediaan  'station',  'dock'  dan
basikal untuk perkhidmatan link-bike di kawasan Bandaraya George Town.

(ii) Statistik jumlah penyewaan basikal  link-bike bagi keseluruhan 14 buah stesen adalah
sebanyak 5,732 (penggunaan) dari bulan Januari hingga April 2017.

(iii) Jumlah  kos  perbelanjaan  operasi  adalah  sebanyak  RM17,642.34  dan  jumlah
pendapatan  adalah  sebanyak  RM7,615.04  untuk  perkhidmatan  link-bike.  Maklumat
terperinci mengikut stesen sehingga April 2017 adalah seperti di Lampiran A.

RUJ. LAMPIRAN A (NO. 5)

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

6. Projek perumahan padat di KADUN Machang Bubuk 

(i) Sila  senaraikan  projek  perumahan  ketumpatan  melebihi  87  unit  /  ekar  yang  telah
mendapat kebenaran merancang daripada MPSP. 

(ii) Sila senaraikan dengan terperinci seperti tarikh kelulusan, berapa dan jenis unit yang
akan dibina, pemaju, lot no dan lain-lain. 

(iii) Apakah status projek perumahan tersebut?

Y.A.B. Ketua Menteri:

6. Terdapat lapan (8) projek perumahan highrise di KADUN Machang Bubuk yang telah diluluskan
oleh Majlis  Perbandaran Seberang Perai  (MPSP) dari  tahun 2008 sehingga 2016.  Perincian
projek-projek perumahan tersebut adalah seperti di Lampiran A.

LAMPIRAN A (NO. 6)

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

7. Gaji perkhidmatan awam 

(i) Nyatakan median dan purata gaji  penjawat awam Kerajaan Pulau Pinang, MBPP dan
MPSP sejak tahun 2000. 

(ii) Nyatakan  bilangan  penjawat  awam kerajaan  Pulau  Pinang,  MBPP dan MPSP sejak
tahun 2000. 

(iii) Nyatakan jumlah emolumen untuk penjawat awam Kerajaan Pulau Pinang, MBPP dan
MPSP sejak tahun 2000. 

Y.A.B. Ketua Menteri:

7. (i) dan (ii) Bagi  penjawat  awam Kerajaan  Negeri,  hanya  maklumat  tahun  2010-2016  sahaja
diperolehi  bagi  median  gaji.  Maklumat  median  gaji  tersebut  adalah  RM31,953.60
(2010-2016). Purata gaji dan bilangan kakitangan tahunan Kerajaan Negeri seperti
berikut:

TAHUN PURATA GAJI
TAHUNAN (RM)

BILANGAN
PENJAWAT AWAM

2010 27,657.00 3,589

2011 28,011.48 3,640

2012 30,574.20 3,802

2013 31,953.60 3,847

2014 34,253.28 3,903

2015 35,229.60 3,893

2016 39,065.40 3810

Bagi penjawat awam di MBPP, median gaji adalah RM31,305.00 (2000-2016). Purata
gaji dan bilangan kakitangan tahunan MBPP seperti berikut:

TAHUN PURATA GAJI
TAHUNAN (RM)

BILANGAN
PENJAWAT AWAM

2000 17,657.00 2,540

2001 16,977.00 2,757

2002 19,595.00 2,734

2003 20,958.00 2,633

2004 23,033.00 2,663

2005 23,653.00 2,707

2006 25,995.00 2688

2007 28,595.00 2,577

2008 31,305.00 2,396

2009 33,935.00 2,159

2010 34,892.00 2,290

2011 32,672.00 2,423

2012 35,896.00 2,685

2013 36,386.00 2,840

2014 38,887.00 2,847

2015 36,331.00 3,109

2016 41,213.00 3,141

Bagi penjawat awam di MPSP, median gaji adalah RM32,484.36 (2000-2016). Purata
gaji dan bilangan kakitangan tahunan MPSP seperti berikut:

TAHUN PURATA GAJI
TAHUNAN (RM)

BILANGAN
PENJAWAT AWAM

2000 20,099.40 1,573

2001 20,477.04 1,528

2002 23,413.80 1,496

2003 24,120.12 1,526

2004 20,556.84 1,957

2005 23,639.76 1,898

2006 25,115.16 1,864

2007 27,096.84 1,789

2008 32,484.36 1,692

2009 31,169.76 1,667

2010 32,176.20 1,726

2011 33,712.80 1,764

2012 28,891.92 2,439

2013 31,900.68 3,008

2014 28,760.88 4,170

2015 32,607.12 4,221

2016 36,917.52 4,308

(iii) Jumlah  emolumen untuk penjawat  awam Kerajaan  Negeri  Pulau  Pinang,  MBPP dan
MPSP adalah seperti berikut:

TAHUN
KERAJAAN
NEGERI

MBPP MPSP 

2000 - RM44,849,879.00 RM31,616,341.00

2001 - RM46,806,734.00 RM31,288,829.00

2002 - RM53,572,571.00 RM35,027,108.00

2003 - RM55,181,170.00 RM36,807,339.00

2004 - RM61,335,720.00 RM40,229,771.00

2005 - RM64,029,385.00 RM44,868,216.00

2006 - RM69,873,970.00 RM46,814,657.00

2007 - RM73,690,029.00 RM48,476,199.00

TAHUN
KERAJAAN
NEGERI

MBPP MPSP 

2008 - RM75,007,977.00 RM54,963,483.00

2009 - RM73,265,016.00 RM51,960,025.00

2010 RM99,260,989.91 RM79,901,536.00 RM55,536,155.00

2011 RM101,961,797.33 RM79,164,065.00 RM59,469,484.00

2012 RM116,243,105.59 RM96,380,392.00 RM70,467,590.00

2013 RM122,925,736.69 RM103,335,957.00 RM95,957,332.00

2014 RM133,690,734.28 RM110,711,824.00 RM119,932,954.00

2015 RM137,148,601.48 RM112,951,903.00 RM137,635,099.00

2016 RM148,839,337.54 RM129,448,579.00 RM159,040,531.00

Nota: Bagi jumlah emolumen penjawat awam Kerajaan Negeri hanya bagi tahun 2010-
2016 diperolehi.

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

8 (i) Senaraikan peruntukan Kerajaan Pusat dan Negeri untuk mengatasi masalah banjir di
Pulau Pinang sejak 2008. 

(ii) Terangkan  status  projek-projek  yang  diluluskan  Kerajaan  Pusat  untuk  mengatasi
masalah banjir di Pulau Pinang sejak 2008. 

(iii) Apakah  usaha  yang  diambil  oleh  Kerajaan  Negeri  untuk  memperolehi  peruntukan
daripada kerajaan pusat untuk menjalankan projek tebatan banjir? 

Y.A.B. Ketua Menteri:

8. (i) Senarai peruntukan Kerajaan Pusat bagi mengatasi masalah banjir di Pulau Pinang
sejak tahun 2008 beserta statusnya adalah seperti di Lampiran A. Manakala senarai
peruntukan yang disalurkan oleh Kerajaan Negeri pula adalah seperti di  Lampiran
B.

(ii) Kerajaan  Negeri  akan  terus  mengemukakan  permohonan  peruntukan  kepada
Kerajaan  Persekutuan  melalui  Kementerian  berkenaan  di  bawah  Rancangan
Malaysia  Ke-11.  Sekiranya  peruntukan tidak  diluluskan bawah Rolling  Plan  (RP)
pertama, Kerajaan Negeri akan mengemukakan permohonan di bawah RP ke-2 dan
RP yang seterusnya. Buat masa ini, Kerajaan Negeri melalui Jabatan Pengairan dan
Saliran (JPS) telah mengemukakan permohonan Projek Tebatan Banjir  di  bawah
Rolling Plan ke-3, Rancangan Malaysia Ke-11. 

RUJ. LAMPIRAN A DAN B (NO. 8)

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

9. (i) Nyatakan bilangan penduduk bukan warganegara Malaysia yang mempunyai 1 rumah, 2
rumah, 3 rumah ke atas. 

(ii) Nyatakan bilangan penduduk di luar Pulau Pinang yang mempunyai 1 rumah, 2 rumah, 3
rumah ke atas. 

(iii) Nyatakan bilangan penduduk Pulau Pinang mempunyai 1 rumah, 2 rumah, 3 rumah ke
atas. 

Y.A.B. Ketua Menteri:

9. Jumlah penduduk bukan warganegara Malaysia yang memilik rumah di  Pulau Pinang adalah
seramai 3,537 orang. Daripada jumlah ini, 3,403 orang didaftarkan sebagai pemilik bagi satu (1)
unit rumah, 97 orang memiliki dua (2) unit rumah dan 37 orang memiliki tiga (3) unit rumah atau
lebih. 

Bagi  pemilikan  rumah  oleh  warganegara  termasuk  penduduk  Pulau  Pinang  terdapat  jumlah
keseluruhan 560,767 hakmilik di Pulau Pinang yang mana sebanyak 164,844 daripadanya terdiri
daripada  hakmilik  kediaman.  Daripada  jumlah  hakmilik  kediaman  tersebut,  dianggarkan
sebanyak  80% pemilik  yang  berdaftar  memiliki  satu  (1)  unit  kediaman dan  20% selebihnya
memiliki dua (2) unit kediaman atau lebih. Terdapat kesukaran untuk menentukan status pemilik-
pemilik  tersebut  sebagai  penduduk  atau  bukan  penduduk  Pulau  Pinang.  Ini  adalah  kerana
terdapat banyak kemungkinan pemilik rumah yang berasal dari Pulau Pinang namun menetap di
negeri lain. Pada masa yang sama, terdapat ramai juga penduduk yang bukan berasal daripada
Pulau Pinang namun memiliki rumah dan menetap di negeri ini. Dalam pada itu, jumlah transaksi
yang banyak dan sentiasa berubah turut menyebabkan data-data tersebut sukar diberi dengan
tepat.  

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

10. (i) Senaraikan  statistik  permohonan  pembeli  rumah  kos  rendah  /  sederhana  rendah  /
mampu  milik  RM42,000,  RM72,500,  RM  200,000,  RM  300,000  dan  RM  400,000
mengikut jantina, keturunan, taraf perkahwinan dan pendapatan keluarga. 

(ii) Senaraikan  statistik  pemohonan  yang  berjaya,  cara  bayaran  seperti  pinjaman  bank
diluluskan, bayaran tunai dan bayaran KWSP. 

Y.A.B. Ketua Menteri:

10. (i) Sistem  Maklumat  Perumahan  Kerajaan  Negeri  merekodkan  sejumlah  84,085
permohonan  Rumah  Mampu  Milik  (RMM)  sejak  tahun  2008  hingga  30  April  2017.
Sejumlah  besar  permohonan adalah  bagi  RMM 'A'  (harga  maksima RM42,000)  iaitu
sebanyak  45.9%  dan  RMM  'B'  (harga  maksima  RM72,500)  iaitu  sebanyak  36.7%.
Perincian bilangan permohonan mengikut  kategori  RMM dan latar belakang pemohon
adalah seperti di Lampiran A.

(ii) Sehingga  30  April  2017,  seramai  47,416  pemohon  telah  menerima  tawaran  Rumah
Mampu  Milik  daripada  Kerajaan  Negeri.  Proses  seterusnya  bagi  menandatangani
perjanjian  jual-beli  dan  mendapatkan  pembiayaan  diuruskan  sendiri  oleh  pemohon
dengan pihak pemaju. 

RUJ. LAMPIRAN A (NO. 10)

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

11. Pekerjaan 

(i) Sila nyatakan kilang yang tutup atau kurang production line sejak 2008. 

(ii) Sila nyatakan kilang baru atau tambah production line sejak 2008. 

(iii) Sila nyatakan bilangan pekerja asing di Pulau Pinang yang terkini. 

Y.A.B. Ketua Menteri:

11. (i) Sebanyak  lapan  (8)  kilang/syarikat  multinasional  yang  telah  menutup  operasi  atau
mengurangkan production line di Pulau Pinang dari tahun 2015 sehingga Mac 2017 dan
ianya adalah seperti berikut:

Bil. Nama Syarikat

i Seagate Technology Plc 

ii Western Digital Corp 

iii TS Solartech Sdn Bhd 

302



iv Rubicon Technology 

v Amphenol 

vi Blaupunkt 

vii HGST Technologies Sdn Bhd

viii Fairchild 

Sumber : Penang Institute

(ii) Sebanyak 10 kilang/syarikat baru telah diwujudkan di Pulau Pinang dari tahun 2014
sehingga Mac 2017 seperti berikut:

Tahun
Mula

Tahun
Siap

Jenis
Pelaburan

Nama Syarikat

2017 2018 Baru Aemulus Holdings

2016 NA Baru Atotech

2016 2017 Baru Boston Scientific Corporation

2016 2018 Baru Celestica Inc

2014 2016 Baru HP Inc

2015 2016 Baru JA Solar Holdings Co Ltd

2016 NA Baru Jinko Solar Technology

NA 2016 Baru Kerry Logistics Network

2017 2021 Baru Luxoft

2017 2017 Baru Scandinavian IBS

*NA – Tiada maklumat yang berkenaan

Sumber : Penang Institute 

(iii) Berdasarkan data Penyiasatan Tenaga Buruh, Jabatan Perangkaan Malaysia, bilangan
pekerja asing di Pulau Pinang pada tahun 2016 adalah seramai 112,700 orang.

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

12. (i) Nyatakan tempat kediaman untuk pekerja-pekerja asing di Pulau Pinang? 

(ii) Sila nyatakan statistik jenayah Pulau Pinang mengikut orang tempatan, pekerja asing,
jenis jenayah dan masa berlaku sejak 2008 

(iii) Sila nyatakan statistik pekerja asing mengikut jantina, umur, negara dan taraf pendidikan
mereka. 

Y.A.B. Ketua Menteri:

12. (i) Kerajaan Negeri tidak mempunyai maklumat berhubung tempat kediaman untuk pekerja-
pekerja asing di Pulau Pinang. Mereka kini bebas mencari serta menyewa di kediaman
dan tempat-tempat yang bersesuaian dengan keperluan mereka. 

(ii) Berdasarkan  perangkaan  daripada  Polis  Diraja  Malaysia,  terdapat  902  kes  jenayah
kekerasan dan 1,012 kes jenayah harta benda melibatkan warganegara asing di Pulau
Pinang dari tahun 2012 hingga Mei 2017. Statistik terperinci adalah seperti di Lampiran
A. 

(iii) Berdasarkan  perangkaan daripada  Jabatan  Imigresen  Negeri  Pulau  Pinang,  terdapat
131,899 orang pekerja asing yang bekerja di Pulau Pinang di dalam sektor perkilangan,
pembinaan,  perkhidmatan,  pembantu  rumah,  pertanian  dan  perladangan.  Statistik
terperinci  pekerja  asing  di  Pulau  Pinang  mengikut  sektor  pekerjaan,  jantina  dan
warganegara adalah seperti  di  Lampiran B. Jabatan Imigresen Negeri  Pulau Pinang
tidak mempunyai statistik berhubung umur dan taraf pendidikan pekerja asing. 

RUJ. LAMPIRAN A DAN B (NO. 12)

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

13. Terangkan hasil penyelidikan yang telah dilakukan ke atas isu hostel pekerja asing.  Nyatakan
secara terperinci tentang rancangan pembinaan hostel pekerja asing di Pulau Pinang.  Jelaskan
perbezaan  pendapat  dalam  pembincangan  pihak  kerajaan,  pihak  swasta  serta  penduduk
tempatan  tentang  isu  pembinaan  hostel  pekerja  asing  serta  usaha  yang  akan  diambil  oleh
kerajaan. 

Y.A.B. Ketua Menteri:

13. Akibat aduan yang serius yang telah dipanjangkan kepada pejabat YB Pengerusi Jawatankuasa
MMK Perancangan Bandar & Desa dan Perumahan akan masalah kediaman pihak warga asing
di dalam skim-skim perumahan di Negeri Pulau Pinang, Kerajaan Negeri Pulau Pinang melalui
YB  Pengerusi  Jawatankuasa  MMK  Perancangan  Bandar  &  Desa  dan  Perumahan  telahpun
melakukan  lawatan  ke  negara  Singapura  untuk  melihat  bagaimana  mereka  menangani  isu
penempatan pekerja warga asing di negara mereka pada tahun 2014.  Setelah lawatan tersebut
dibuat  dan  beberapa  bengkel  yang  dipengerusikan  oleh  YB  Pengerusi  Jawatankuasa  MMK
Perancangan Bandar & Desa dan Perumahan untuk mengkaji  bagaimana bidang kuasa lain
menangani  masalah ini,  maka satu  Garis  Panduan Perancangan Pembinaan Asrama Warga
Asing  di  Negeri  Pulau  Pinang  telah  digubalkan  pada  30  Julai  2015  setelah  diluluskan  dan
disahkan oleh Jawatankuasa Perancang Negeri.  Setelah ini,  ada beberapa pihak yang telah
memohon  untuk  membina  asrama  pekerja  dan  sehingga  kini,  terdapat  5  projek  yang  telah
diluluskan iaitu seperti berikut:

Bil Nama Projek
Tarikh

Kelulusan
Keluasan Tapak

(ekar)
Bilangan

Katil

1
Permatang  Damar  Laut,  Batu  Maung
(Daerah Barat Daya)

7 Mac 2017 2.08 5,000

2 Juru (Seberang Perai Tengah) 8 Mac 2017 8.6 6,102

3 Bukit Minyak (Seberang Perai Selatan) 28 April 2016 4.423 6,642

4
Permatang  Tinggi  (Seberang  Perai
Tengah)

22 Februari
2017

4.332 4,896

5
Kawasan Perindustrian Valdor (Seberang
Perai Selatan)

8 Mac 2017 6.01 3,640

Secara umum, jelas bahawa majoriti penduduk Negeri Pulau Pinang sememangnya menyokong
usaha Kerajaan Negeri Pulau Pinang supaya didirikan asrama-asrama pekerja seperti ini agar
masalah sosial  yang timbul  seakibat  mereka yang tinggal  di  skim-skim perumahan bersama
dengan penduduk tempatan tidak timbul lagi. 

Adalah tidak boleh dipertikaikan bahawa seakibat warga-warga asing ini mendiami skim-skim
perumahan bersama warga tempatan, pelbagai permasalahan sosial telahpun timbul termasuk
kes-kes gaduh sehingga kejadian bunuh berlaku.  

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

14. (i) Senaraikan kawasan pembuangan sampah haram serta dijadikan pembakaran terbuka
yang mencemari alam sekitar. 

(ii) Senaraikan  pembakaran  sampah  haram yang direkod  /  dilapor  di  KADUN Machang
Bubuk. 

(iii) Apakah rancangan Kerajaan Negeri untuk membanteras pembuangan sampah haram
serta pembakaran terbuka? 

Y.A.B. Ketua Menteri:

14. (i) Senarai kawasan pembuangan sampah haram yang dijadikan pembakaran terbuka yang
mencemari alam sekitar di Negeri Pulau Pinang adalah seperti berikut :

BIL LOKASI PARLIMEN

1 Bukit Katak Tasek Gelugor

2 Taman Sungai Dua Utama Tasek Gelugor

3 Kg. Bagan Serai (tepi Sg. Perai 1) Permatang Pauh

4 Kg. Bagan Serai (tepi Sg Perai 2) Permatang Pauh

5 Jalan Kg. Surau Permatang Pauh

6 Hujung Jalan Perdana, Taman Sutera Permatang Pauh

7 Di sebelah Jabatan Perhilitan Permatang Pauh

8 Tepi Flat Sri Ampangan Permatang Pauh

9 IKS Taman Machang Indah Permatang Pauh

10 Kg. manggis Bukit Mertajam

11 Kg. Kuala Tasek Bukit Mertajam

12 Jalan Santuari 3 Bukit Mertajam

13 Bukit teh Bukit Mertajam

14 Perkampungan 13 Kongsi Bukit Mertajam

15 Juru Heights Batu Kawan

16 Taman Carnation (rezab JPS) Batu Kawan

17
Lintang  Beringin  10,  Permatang  Damar
Laut

Balik Pulau

18 Jalan Lama Balik Pulau Balik Pulau

(ii) Sebanyak  empat  (4)  buah  lokasi  pembuangan  sampah  haram  serta  dijadikan
pembakaran terbuka yang direkod / dilapor di KADUN Machang Bubuk seperti berikut: 

BIL LOKASI

1 Kg. Manggis

2 Kg. Kuala Tasek

3 Jalan Santuari 3

4 Bukit Teh

(iii) Mengambil tindakan untuk memberhentikan dan menghapuskan segala kacau ganggu
terhadap pemunya tanah dan pemilik berdaftar kenderaan yang membuang sampah di
bawah Seksyen 80 Akta Kerajaan Tempatan 1976.iii. Langkah-langkah yang diambil oleh
Kerajaan Negeri  untuk membanteras pembuangan sampah haram serta pembakaran
terbuka adalah seperti berikut :- 

(a) Pemasangan  Removeable CCTV  bagi  memantau  dan  mengawal  kegiatan
pembuangan sampah secara haram. 

(b) Dengan pengeluaran Notis / kompaun dibawah Akta Jalan Parit Dan Bangunan
1974 di bawah seksyen :- 

• 46(1)(e)  meletakkan  /  menyebabkan  diletakkan  kayu-kayan,  besi
sekerap atau lain – lain benda di tempat awam  

• 47(2)(a) meninggalkan bahan binaan di tempat awam.  

(c) Bagi tanah milik persendirian, Kerajaan Negeri akan mengenalpasti lokasi tapak
sampah haram tersebut  dan  akan  membuat  carian rasmi  bagi  pemilik  tanah
tersebut dan akan mengeluarkan notis Seksyen 74,  Akta Kerajaan Tempatan
1976.  Tuan  tanah  tersebut  dikehendaki  membersihkan  tanah  tersebut  dari
sampah haram.

(d) Pembersihan  dan  pengindahan  lokasi  sampah  haram.  Kaedah  ini  berjaya
mengurangkan bilangan lokasi sampah haram tegar dari semasa ke semasa.

(e) Menggunakan kaedah intipan di  lokasi  hot spot dengan meletakkan pasukan
intipan bagi mengenalpasti pelaku kesalahan dan tindakan penguatkuasaan di
bawah akta dan undang undang kecil sedia ada. 

(f) Mewujudkan lokasi  khas  bagi  pembuangan  sisa  binaan  (C&D)  dengan  skop
masih lagi dalam pertimbangan dari segi lokasi. 

(g) Mewujudkan teknologi pemprosesan C&D sebagai satu sumber baru yang boleh
diguna semula. 

(h) Perancangan  dan  pengawalan  bagi  binaan  dan  pindaan  yang  mempunyai
kelulusan Pelan Bangunan. 

(i) Penguatkuasaan  undang-undang  bagi  binaan  dan  pindaan  yang  tidak
mempunyai kelulusan Pelan Bangunan. 

(j) Kerajaan  Negeri  juga  telah  berkerjasama  dengan  CIDB  bagi  pengawalan
kontraktor  haram  dan  yang  melanggar  syarat  bagi  membendung  masalah
sampah haram ini. 

(k) Rondaan secara berkala oleh Jabatan Alam Sekitar (JAS) di kawasan-kawasan
yang berpotensi  untuk  berlaku  pembakaran  terbuka  seperti  tapak  pelupusan
sampah  haram,  tapak-tapak  pembinaan  dan  kawasan  pertanian.  Sekiranya
terdapat  aktiviti  pembakaran  terbuka  dikesan  semasa  rondaan,  tindakan
undang-undang sama ada kompaun atau tindakan mahkamah akan diambil ke
atas pihak yang menjalankan pembakaran terbuka tersebut.

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

15. Dasar Pertanian Pulau Pinang 

(i) Senaraikan bantuan-bantuan dari Kerajaan Negeri dan Pusat yang sedia ada kepada
petani di Pulau Pinang. 

(ii) Nyatakan dasar pertanian untuk mencapai kedaulatan makanan bagi Kerajaan Negeri
Pulau Pinang? 

(iii) Sila kemukakan hasil-hasil penyelidikan berkenaan dengan pembangunan pertanian di
Pulau Pinang. 

Y.A.B. Ketua Menteri:

15. (i) Bantuan  daripada  Kerajaan  Negeri  dan  Kerajaan  Persekutuan  kepada  para  petani
adalah  berbentuk  program  pembangunan  pertanian.  Senarai  program  pembangunan
pertanian yang dilaksanakan adalah seperti berikut:

Peruntukan Kerajaan Negeri

(a) Pembangunan Industri Tanaman Padi; 

(b) Pembangunan Industri Tanaman Sayur-sayuran;

(c) Pembangunan Industri Tanaman Buah-buahan;

(d) Pembangunan Industri Pemprosesan Makanan;

(e) Pembangunan Tanaman Kelapa;

(f) Pembangunan Lain-lain Ekonomi;

(g) Pembangunan Pelapis Petani;

(h) Program Khidmat Pengembangan;

(i) Program Khidmat Kejenteraan;

(j) Pembangunan Kelompok Tani; dan

(k) Program Aktiviti Jualan Terus

Peruntukan Kerajaan Persekutuan

(a) Pembangunan Kluster Sayur; dan

(b) Pembangunan Kluster Durian

(ii) Kerajaan  Negeri  melalui  Jawatankuasa  MMK  Pertanian  dan  Industri  Asas  Tani
menitikberatkan pencapaian Tahap Sara Diri (Self Sufficient Living – SSL) dalam bidang
pertanian. Antara usaha yang telah dijalankan adalah seperti berikut:

(a) Menggunapakai  Dasar  Agromakanan  Negara  2010-2020  sebagai  asas
pembangunan pertanian di Negeri Pulau Pinang; 

(b) Meningkat  produktiviti  pengeluaran  hasil  pertanian  dan  meningkatkan
pendapatan petani/Usahawan Tani;

(c) Memastikan  produk-produk pertanian  berkualiti  dan  selamat  dimakan melalui
pengiktirafan persijilan (Halal, Mesti, Haccp, MyGAP, MyOrganic);

(d) Menjamin keselamatan bekalan makanan (tanaman padi);

(e) Meningkatkan sumbangan subsektor pertanian baru (cendawan, kelulut, herba)
di Negeri Pulau Pinang;

(f) Meningkat penglibatan golongan muda di dalam sektor pertanian dan industri
asas tani;

(g) Mengwujudkan kefahaman masyarakat terhadap kepentingan sumber pertanian
kepada kehidupan harian; dan 

(h) Meningkatkan produktiviti dan kualiti produk industri asas tani melalui promosi.

(iii) Program  pembangunan  pertanian  adalah  bertujuan  melahirkan  modal  insan  dalam
bidang  pertanian  dan  tiada  peruntukan  khusus  bagi  tujuan  penyelidikan.  Namun
Kerajaan Negeri dengan kerjasama Penang Institute dalam rangka menyediakan Dasar
Pertanian Pulau Pinang 2018-2020 yang dijangka akan siap menjelang November 2017.

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

16. (i) Adakah Kerajaan Negeri  atau Kerajaan Pusat sudah buat penyelidikan seperti  kerja-
kerja ukur terhadap projek pelebaran Jalan Kulim yang menyambungkan bandar Bukit
Mertajam - Kulim? 

(ii) Nyatakan sebab-sebab projek naiktaraf jalan tersebut sehingga kini belum dilaksanakan. 

(iii) Apakah rancangan Kerajaan Negeri terhadap projek tersebut memandangkan kawasan
sekitar bangun dengan pesat? 

Y.A.B. Ketua Menteri:

16. (i) Kerajaan Negeri melalui Jabatan Kerja Raya (JKR) Pulau Pinang telah siap menjalankan
kerja  ukur  bagi  projek  pelebaran  Jalan  Kulim  yang  menyambungkan  bandar  Bukit
Mertajam dan Kulim pada tahun 2016.

(ii) Projek naik taraf Jalan Kulim ini belum dilaksanakan kerana kelulusan peruntukan bagi
pelaksanaan kerja-kerja reka bentuk jalan ini baru sahaja diperolehi pada tahun 2017
dan kini dalam proses lantikan perunding oleh Jabatan Kewangan Negeri (JKN).

(iii) Kerajaan  Negeri  sememangnya  berusaha  untuk  mempercepatkan  projek  ini.  Namun
begitu pelaksanaan projek ini perlu dilaksanakan mengikut prosedur yang ditetapkan di
mana JKR akan hanya memohon peruntukan untuk meneruskan kerja-kerja pelebaran
jalan tersebut setelah kerja-kerja reka bentuk dan perolehan selesai pada tahun 2018. 

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

17. (i) Pasaran  rumah  semakin  sejuk  di  Pulau  Pinang.  Apakah  ramalan  Kerajaan  Negeri
terhadap pendapatan daripada hasil tanah pada tahun 2017 dan 2018? 

(ii) Kalau pendapatan daripada hasil tanah jatuh, apakah rancangan Kerajaan Negeri untuk
tingkatkan sumber pendapatan lain seperti hasil bukan cukai? 

Y.A.B. Ketua Menteri:

17. (i) Kerajaan Negeri menjangkakan hasil cukai khususnya cukai tanah tidak berubah untuk
tahun 2017 dan 2018 kerana kadar  cukai  tanah  masih  kekal  pada kadar sedia  ada
dengan  jumlah  kutipan  cukai  tanah  tahun  2016 adalah  sebanyak  RM116.88juta  dan
tahun 2015 adalah sebanyak RM113.94 juta.

Berhubung dengan pasaran rumah ketika ini,  permintaan untuk Rumah Mampu Milik
(RMM)  jenis  RMM  A  (Harga  maksimum  RM42,000),  RMM  B  (Harga  maksimum
RM72,500),  RMM  C1  (Harga  maksimum  RM150,000),  RMM  C2  (Harga  maksimum
RM200,000) dan RMM C3 (Harga  maksimum RM300,000)  masih  lagi  tinggi.  Namun
begitu,  penjualan  adalah  terjejas  akibat  daripada  kesukaran  para  pembeli  untuk
mendapatkan pinjaman perumahan daripada bank. Pasaran RMM diramalkan stabil dan
transaksi  akan  meningkat  apabila  pihak  bank  memberi  kelonggaran  ke  atas  kriteria
pinjaman. 

(ii) Pendapatan Hasil Bukan Cukai bagi tahun 2015 adalah RM591.77 juta dan RM579.80
juta  bagi  tahun  2016.  Berdasarkan  Hasil  Bukan  Cukai  berkenaan,  Kerajaan  Negeri
menjangkakan sejumlah RM550.0 juta akan dikutip sabagai Hasil Bukan Cukai dalam
tahun 2017. Oleh itu adalah dijangkakan akan terdapat penurunan kutipan Hasil Bukan
Cukai dalam tahun kewangan 2017.

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

18. (i) Nyatakan status terkini tentang projek pembinaan kolam tadahan air di kawasan Alma. 

(ii) Terangkan jadual pelaksanaan projek kolam tadahan air di Alma. 

(iii) Bagaimana  pihak  kerajaan  membuka  ruang  untuk  penglibatan  penduduk  setempat
dalam menjadikan kolam tadahan dwi-fungsi termasuk ia dijadikan tempat rekreasi? 

Y.A.B. Ketua Menteri:

18. (i) Status  terkini  projek  pembinaan  kolam  takungan  banjir  Alma  masih  di  peringkat
rekabentuk terperinci oleh juru perunding.

(ii) Juru  perunding  untuk  kajian  dan  rekabentuk  telah  dilantik  pada  Mac  2017  dan
dijadualkan akan menyiapkan kerja-kerja berkenaan pada Februari 2018. Tender untuk
kerja-kerja dijadualkan untuk diiklankan pada Mac 2018.

(iii) Cadangan dwi fungsi kolam takungan banjir sebagai tempat rekreasi dan tebatan banjir
akan  dipertimbangkan  semasa  proses  rekabentuk  mengikut  kesesuaian  dan
maklumbalas daripada pihak berkepentingan.

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

19. Perniagaan cuci kereta di Pulau Pinang tiada garis panduan dan banyak tidak berlesen. 

(i) Apakah masalah / rintangan dalam mengeluarkan garis panduan itu? 

(ii) Apakah masalah / rintangan dalam mengambil tindakan terhadap kedai cuci kereta yang
tidak berlesen? 

(iii) Apakah rancangan untuk memutihkan kedai cuci kereta yang tidak berlesen?

Y.A.B. Ketua Menteri:

19. (i) Pihak  Berkuasa  Tempatan  (PBT)  tidak  mempunyai  masalah  atau  rintangan  dalam
mengeluarkan  garis  panduan  berkenaan  tempat  atau  kedai  cuci  kereta  yang  tidak
berlesen kerana Undang-Undang Kecil (Tred, Perniagaan dan Perindustrian) MBPP dan
Garis Panduan Pusat Mencuci Kenderaan yang diluluskan oleh MPSP / Majlis Penuh Bil.
462 (1/2013) pada 25 Januari 2013 adalah memadai bagi mengambil tindakan terhadap
mana-mana perniagaan cuci kereta yang tidak berlesen. PBT telah mengenakan syarat,
peraturan dan kaedah dalam pengendalian aktiviti berkenaan.

(ii) PBT tidak mempunyai masalah / rintangan dalam mengambil tindakan ke atas kedai cuci
kereta yang tidak berlesen kerana undang-undang kecil dan garis panduan sedia ada
telah mencukupi untuk melaksanakan penguatkuasaan. Mana-mana kedai cuci kereta
yang dikenalpasti menjalankan perniagaan tanpa lesen, tindakan pengeluaran notis yang
mengkehendaki perniagaan dihentikan dan kompaun (Pemberitahu Tentang Kesalahan)
dikenakan setiap bulan kepada pengusaha berkenaan. Di samping itu, tindakan undang-
undang  di  bawah  Undang-Undang  Kecil  Bayaran  Lesen,  MPSP  1980  kerana
menjalankan perniagaan tanpa lesen juga dilaksanakan.

(iii) Undang-undang  Kecil  MBPP dan  Garis  Panduan  Pusat  Mencuci  Kenderaan  MPSP
sememangnya diwujudkan untuk memutihkan kedai cuci kereta yang tidak berlesen. Di
samping itu,  PBT juga mewujudkan dasar kelulusan lesen secara bertempoh.  Dasar
tersebut  memberi  peluang kepada pengusaha kedai  cuci  kereta  untuk  mendapatkan
lesen tertakluk kepada syarat-syarat jabatan teknikal yang perlu dipenuhi dalam tempoh
maksimum tiga (3) tahun. Pengusaha perlu mematuhi kehendak kawalan pembangunan
Majlis, syarat pelesenan dan pematuhan ke atas Akta Kualiti Alam Sekitar 1974.

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

20. (i) Apakah ramalan Kerajaan Negeri  terhadap pasaran rumah di  Pulau Pinang dari  segi
harga dan transaksi? 

(ii) Sila senaraikan penyelidikan yang dibuat untuk Kerajaan Negeri tentang pasaran rumah
di Pulau Pinang. 

(iii) Apakah  tindakan  Kerajaan  Negeri  untuk  melindung pasaran  rumah  di  Pulau  Pinang
daripada lebih banyak jatuhan di masa depan? 

Y.A.B. Ketua Menteri:

20. Kerajaan Negeri Pulau Pinang yang prihatin dalam memastikan stok perumahan yang mampu
dimiliki terutamanya kepada warga Negeri Pulau Pinang telah memperkenalkan beberapa polisi
penyejukan  sektor  hartanah  dan  polisi  penetapan  harga  had  siling  terhadap  pemajuan
perumahan di Negeri Pulau Pinang pada tahun 2013. Antaranya adalah:-

(a) Kawalan harga untuk Rumah Mampu Milik (RMM), iaitu dalam lingkungan RM150,000
sehingga RM300,000 di kawasan Pulau dan dari RM150,000 sehingga RM250,000 di
kawasan Seberang Perai;

Kawalan Harga di
kawasan Pulau

Keluasan Minima
(kaki persegi)

Kawalan Harga di kawasan
Seberang Perai

Keluasan Minima
(kaki persegi)

RM150,000 750 (tanpa kemasan) RM150,000 750

RM200,000 750 RM200,000 850

RM300,000 850 RM250,000 900

(b) Moratorium terhadap penjualan RMM 'A'  (RM42,000)  dan  'B'  (RM72,500)  kepada 10
tahun dan RMM 'C' (Maksima RM300,000) kepada 5 tahun;  

(c) Fi Kelulusan sebanyak 2% untuk penjualan hartanah dalam tempoh 3 tahun pada tarikh
pembelian asal; 

(d) Pengenalan had siling pembelian hartanah oleh warganegara asing; 

Jenis Hartanah Kawasan Pulau Kawasan Seberang Perai

Landai (Landed) RM3 juta RM1 juta

Strata RM1 juta RM500,000

(e) Fi kelulusan sebanyak 3% ke atas pembelian hartanah oleh warganegara asing. 

Setelah 4 tahun diperkenalkan polisi-polisi tersebut, Kerajaan Negeri Pulau Pinang telah melihat
kepada  kestabilan  harga  hartanah  kepada  satu  harga  yang  mampu  milik  di  mana  menurut
statistik Pusat Maklumat Hartanah Negara (NAPIC), 80% hartanah di Negeri Pulau Pinang yang
ditransaksikan adalah dibawah RM500,000 pada suku akhir tahun 2016. 

Kerajaan Negeri Pulau Pinang akan terus melaksanakan polisi tersebut agar mengawal pasaran
hartanah Negeri Pulau Pinang daripada melambung dan menjadi tidak dapat diakses oleh rakyat
Negeri Pulau Pinang. 

Dari segi pasaran rumah di Negeri Pulau Pinang, Kerajaan Negeri Pulau Pinang sememangnya
prihatin  akan  keperluannya  terutamanya  dari  warga  Negeri  Pulau  Pinang  dan  oleh  yang
demikian telahpun merancang di peringkat ini 17 projek yang akan mewujudkan pelbagai jenis
RMM iaitu RMM 'A', 'B' dan 'C' dari RM42,000 sehingga RM300,000, yang akan menyediakan
27,230 unit RMM di keseluruhan Negeri Pulau Pinang.

Memandangkan  kegagalan  serius  Kerajaan  Pusat  di  dalam  menyediakan  seunit  pun  RMM
sehingga  kini  di  Negeri  Pulau  Pinang  di  bawah  program  RMM  Kerajaan  Pusat  seperti
Perumahan  Rakyat  1  Malaysia  (PR1MA),  maka  Kerajaan  Negeri  Pulau  Pinang  telah
bekerjasama dengan pihak swasta dan menggubal  Garis  Panduan Perumahan Mampu Milik
100% Negeri  Pulau Pinang yang buat julung kali  di  Malaysia  dan di  peringkat  ini  sudahpun
meluluskan 18,387 unit pelbagai jenis RMM yang akan dibina oleh pihak swasta di Negeri Pulau
Pinang. 

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

21. Pemasangan CCTV di tempat pembuangan sampah haram. 

(i) Adakah  Kerajaan  Negeri  mempunyai  rancangan  untuk  memasang  CCTV  di  tempat
pembuangan sampah haram di Seberang Perai Tengah untuk menangkap pembuang
sampah haram serta meningkatkan keselamatan setempat. 

(ii) Senaraikan  kos  pemasangan  serta  penyelenggaraan  CCTV  yang  sedia  ada  untuk
MPSP, MBPP mengikut bulan sejak 2014. 

Y.A.B. Ketua Menteri:

21. (i) Kerajaan Negeri telah memasang CCTV di beberapa tempat di Seberang Perai Tengah
untuk  membuat  pemantauan  pembuangan  sampah  haram  serta  meningkatkan
keselamatan setempat di samping memantau kesalahan yang dilakukan di bawah bidang
kuasa  Majlis  Perbandaran  Seberang  Perai  (MPSP)  seperti  kesalahan  lalu  lintas,
halangan am, penjaja tanpa kebenaran, iklan haram dan anjing liar.

(ii) Kos pemasangan serta penyelenggaraan 552 buah CCTV yang sedia ada di MPSP dan
Majlis Bandaraya Pulau Pinang (MBPP) adalah berjumlah RM20,990,579.84 sejak Tahun
2014 sehingga April 2017. Kos pemasangan dan penyenggaraan CCTV secara bulanan
dan tahunan bermula Tahun 2014 sehingga April 2017 seperti di Lampiran A.

RUJ. LAMPIRAN A (NO. 21)

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

22. (i) Senaraikan  bilangan  warganegara  bukan  Malaysia  (stateless  children) di  bawah  21
tahun yang lahir di Malaysia dan tinggal di Pulau Pinang. 

(ii) Nyatakan status pendidikan dan kesihatan golongan stateless children yang ada di Pulau
Pinang. 

(iii) Apakah usaha dan bantuan yang disediakan oleh Kerajaan Negeri  kepada golongan
tersebut?

Y.A.B. Ketua Menteri:

22. (i) Jabatan Pendaftaran Negara (JPN) tidak menyimpan rekod bagi kanak-kanak yang tiada
taraf kewarganegaraan (stateless children).

(ii) Berdasarkan rekod Kementerian Pendidikan Malaysia, tiada kanak-kanak stateless yang
belajar di  sekolah kerajaan. Kementerian Kesihatan juga tiada rekod rawatan pesakit
bagi golongan ini.

(iii) Bagi  kanak-kanak  yang  tiada  taraf  kewarganegaraan  (stateless  children),  Kerajaan
Negeri melalui Program Kewarganegaraan Pulau Pinang yang telah dilancarkan pada 1
Februari 2013, membantu dengan melakukan usaha-usaha berikut:

(a) membantu penduduk-penduduk yang masih belum mempunyai Sijil  Kelahiran,
Kad  Pengenalan  ataupun  hanya  mempunyai  taraf  pemastautin  tetap  untuk
membuat permohonan secara sah dan lengkap di Jabatan-Jabatan Pendaftaran
Negara. 

(b) mengumpul data dan maklumat berhubung penduduk-penduduk Pulau Pinang
yang masih belum mempunyai taraf kewarganegaraan iaitu tidak memiliki Sijil
Kelahiran, Kad Pengenalan ataupun hanya mempunyai taraf pemastautin tetap. 

(c) mengatur dan mengkoordinasi  dengan kesemua Pusat-Pusat Khidmat ADUN-
ADUN  dan  Ahli-  Ahli  Parlimen  di  daerah  masing-masing  bagi  tugas-tugas
pelaksanaan program ini yang berkaitan.

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

23. (i) Senaraikan rizab sungai dan parit  yang dicerobohi oleh penduduk atau pihak swasta
mengikut daerah dan keluasan. 

(ii) Nyatakan kos untuk pengambilan balik tanah bagi menjalankan penyelenggaraan atau
menaik taraf sungai dan parit sejak 2015. 

(iii) Apakah  usaha  Kerajaan  Negeri  memastikan  rizab  sungai  dikembalikan  dan  tidak
dicerobohi pada masa akan datang? 

Y.A.B. Ketua Menteri:

23. (i) Senarai Rizab sungai dan parit yang dicerobohi di Pulau Pinang mengikut daerah adalah
seperti di Lampiran A.

(ii) Kos untuk pengambilan balik tanah bagi menyelenggara dan menaiktaraf  sungai dan
parit sejak tahun 2015 adalah sebanyak RM25.998 juta yang melibatkan dua (2) projek
berikut :

Bil Perkara
Anggaran  Kos
Pengambilan (RM)

1 Rancangan Tebatan Banjir Sungai Kerian 25,822,815.53

2
Rancangan Tebatan Banjir Valdor dan menaiktaraf
sistem saliran Taman Aman, Sungai Bakap

175,312.50'

JUMLAH 25,998,128.03

(iii) Bagi memastikan rizab sungai dikembalikan dan tidak dicerobohi pada masa yang akan
datang,  Kerajaan  Negeri  melaksanakan  pemantauan  secara  berkala  melalui  agensi
berkaitan  seperti  Pejabat  Tanah  dan  Galian,  Pejabat  Daerah  dan  Tanah,  Majlis
Bandaraya Pulau Pinang, Majlis Perbandaran Seberang Perai dan Jabatan Pengairan
dan  Saliran.  Selain  itu,  Kerajaan  Negeri  melalui  Pejabat  Daerah  dan  Tanah  juga
mengeluarkan Notis  425 Kanun Tanah Negara 1965 kepada penceroboh-penceroboh
tanah  kerajaan  dan  sekiranya  notis  tersebut  gagal  dipatuhi  maka  tindakan
penguatkuasaan akan diambil. Pindaan terkini Akta Kanun Tanah Negara bagi Seksyen
425 telah menaikkan kadar denda bagi  kesalahan menduduki  tanah kerajaan secara
tidak  sah  dari  denda  tidak  melebihi  RM10,000.00  atau  penjara  untuk  tempoh  tidak
melebihi 1 tahun kepada denda tidak melebihi RM500,000.00 atau penjara untuk tempoh
tidak melebihi lima (5) tahun. Selain itu juga, Kerajaan Negeri juga akan menjalankan
perwartaan rizab sungai di bawah Seksyen 13 dan Seksyen 62 Kanun Tanah Negara.

RUJ. LAMPIRAN A (NO. 23)

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

24. (i) Senaraikan bilangan kes penderaan seks ke atas kanak-kanak di Pulau Pinang mengikut
tahun sejak 2013. 

(ii) Berapakah kes yang telah dijatuhkan hukuman ke atas penjenayah tersebut? 

(iii) Selain  daripada  kaunseling,  apakah  tindakan  dan  usaha  oleh  Kerajaan  Negeri  bagi
pencegahan berlakunya kes penderaan seks ke atas kanak-kanak? 

Y.A.B. Ketua Menteri:

24. (i) Bilangan kes penderaan seks ke atas kanak-kanak yang dilaporkan di  Pulau Pinang
sejak tahun 2013 hingga 2016 adalah berjumlah 551 kes (sumber daripada PDRM).

(ii) Sejak tahun 2013 sehingga 2016, sebanyak 322 kes telah dituduh dan dijatuhkan 
hukuman.

Perincian kes adalah seperti berikut:

Kesalahan
2013 2014 2015 2016 Jumlah

JK TDH JK TDH JK TDH JK TDH JK TDH

Rogol 115 67 100 64 76 56 65 54 356 241

Cabul 46 17 45 19 37 15 33 15 161 66

Liwat 9 3 12 6 15 7 7 2 43 18

Jumlah 170 87 157 89 128 78 105 71 560 325

*Sumber data diterima dari PDRM

JK – Jumlah Kes

TDH – Jumlah Kes Yang Dituduh & Dijatuhkan Hukum

(iii) Tindakan dan usaha yang diambil oleh Kerajaan Negeri bagi mencegah kes penderaan
seks ke atas kanak-kanak adalah seperti berikut:

(a) Menjalankan pelbagai program untuk meningkatkan kesedaran berkenaan isu
keganasan  dan  kesaksamaan  gender  melalui  program  ‘Outreach’  yang
bertumpu golongan dewasa,  remaja  dan  juga  kanak-kanak.  Program khusus
untuk golongan remaja lelaki serta kanak-kanak lelaki juga diadakan; 

(b) Menganjurkan  kempen  ‘Penang  Goes  Orange’  (PGO)  sejak  tahun  2015.
Kempen PGO merupakan kempen awam yang bertujuan untuk meningkatkan
kesedaran awam berkenaan pelbagai isu keganasan berasaskan Gender Based
Violence (GBV) dan usaha menghentikan keganasan ini. Isu keganasan rumah
tangga dan rogol merupakan antara isu di bawah GBV; dan 

(c) Menubuhkan  Pasukan  Perlindungan  Kanak-kanak  dan  Pasukan  Kebajikan
Kanak-kanak di setiap daerah. Melalui program ini pelbagai aktiviti pencegahan
diterapkan  di  kalangan  kanak-kanak,  keluarga  dan  komuniti  seperti  Program
Safe and Protect,  Sahabat Bijak Di  Sekolah,  Kempen Hak Kanak-kanak dan
Kempen Sentuhan Selamat Dan Tidak Selamat.

(d) Kerajaan Negeri Pulau Pinang bekerjasama dengan Women Centre for Change
(WCC) untuk memberi kesedaran kepada golongan pelajar dan juga sokongan
kepada mangsa.

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

25. (i) Terangkan keberkesanan dasar pengasingan sisa di punca di kawasan perumahan serta
bertingkat-tingkat. 

(ii) Sejauh manakah kawasan-kawasan kampung yang tidak mempunyai sistem pengutipan
sampah menjalankan pengasingan sisa di punca. 

(iii) Apakah  usaha  yang  akan  diambil  oleh  Kerajaan  Negeri  bagi  memastikan  dasar
pengasingan sisa di punca dapat dilaksanakan di semua peringkat pada 1 Jun 2017? 

Y.A.B. Ketua Menteri:

25. (i) Dasar Pengasingan Sisa di Punca kini masih dalam peringkat meningkatkan kesedaran
awam supaya mengamalkan kitar  semula dan menyediakan sistem serta kemudahan
untuk  pengasingan  sampah  dalam  tempoh  masa  yang  munasabah  sebelum
dikuatkuasakan secara menyeluruh mulai  1  Jun 2017. Keberkesanan dasar ini  dapat
dilihat dengan peningkatan kadar kitar semula dari tahun 2016 iaitu 38% dibandingkan
dengan tahun sebelumnya iaitu 37%. Walau bagaimanapun, dasar ini akan mengambil
tempoh  masa  bagi  mendapatkan  impak  dari  aspek  perubahan  sikap  dan  amalan
pengasingan daripada semua pihak berkepentingan.

(ii) Bagi  kawasan-kawasan  kampung  yang  tidak  mempunyai  sistem  pengutipan  sampah
untuk  menjalankan  pengasingan  sisa  di  punca,  PBT  akan  bekerjasama  dengan
Jawatankuasa Kemajuan dan Keselamatan Kampung (JKKK) bagi menyediakan tapak
untuk pusat kitar semula, sistem memungut sampah kitar semula daripada premis dan
menubuhkan pusat pengumpulan barang kitar semula. Selain itu, beberapa buah masjid
di beberapa buah kampung turut melaksanakan Dasar Pengasingan Sisa di Punca.

(iii) Antara usaha yang telah dan akan diambil oleh Pihak Berkuasa Tempatan (PBT) bagi
memastikan dasar pengasingan sisa di punca dapat dilaksanakan di semua peringkat
pada 1 Jun 2017 adalah seperti berikut:

(a) Perundangan 

(i) Memperkukuhkan  garis  panduan  dan  mekanisma  untuk  pengasingan
dan pengurusan bahan kitar semula.

(ii) Memperkukuhkan  Undang-Undang  Kecil  Pengasingan  Sampah  Dan
Pelesenan  Perkhidmatan  Pemungutan  Sampah  Yang  Boleh  Dikitar
Semula (Majlis Bandaraya Pulau Pinang/Majlis Perbandaran Seberang
Perai) 2016. 

(iii) Mensyaratkan penyediaan kemudahan pengasingan sisa di dalam syarat
pemajuan. 

(iv) Mensyaratkan kewajipan pengasingan sisa dalam syarat pelesenan. 

(v) Mensyaratkan kewajipan pengasingan sisa dalam penyewaan harta milik
Pihak Berkuasa Tempatan (PBT). 

(b) Sistem dan Kemudahan  

(i) Penyediaan  perkhidmatan  pungutan  bahan  kitar  semula  oleh  Pihak
Berkuasa Tempatan (PBT) di kawasan kediaman bertanah pada setiap
hari Sabtu.

(ii) Pelesenan perkhidmatan pemungut sampah yang boleh dikitar semula
mulai 1 Jun 2017. 

(iii) Pelesenan pengusaha barang lusuh. 

(c) Promosi dan pendidikan 

(i) Edaran risalah pengasingan sisa kepada pemilik atau penghuni premis
kediaman bertanah.

(ii) Pemasangan billboard pengasingan sisa di kawasan tertentu. 

(iii) Pemasangan iklan pengasingan sisa di perhentian bas. 

(iv) Paparan mesej kewajipan pengasingan sisa di cukai pintu dan sijil lesen
perniagaan. 

(v) Paparan mesej kewajipan pengasingan sisa di laman web rasmi PBT. 

(vi) Pemasangan alat  siar  raya pada kenderaan kontraktor  dan PBT bagi
hebahan tentang pungutan sampah kitar semula. 

(vii) Memberi taklimat dan/atau memudahcara pelancaran pengasingan sisa
di  punca  kepada stakeholder berdasarkan  keperluan  dan  permintaan
dari semasa ke semasa secara berterusan. 

(d) Penguatkuasaan 

(i) Merangka Standard Operating Procedure untuk aktiviti penguatkuasaan
ke  atas  pemilik  atau  penghuni  premis  dan  badan  pengurusan  serta
pemungut sampah yang boleh dikitar semula.

(ii) Notis Penguatkuasaan Undang-Undang Kecil Pengasingan Sampah Dan
Pelesenan  Perkhidmatan  Pemungutan  Sampah  Yang  Boleh  Dikitar
Semula (MBPP/MPSP) 2016. 

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

26. (i) Senaraikan  projek-projek  yang  dianugerahkan  status Green  Building  Index mengikut
daerah, lokasi sejak 2013. 

(ii) Apakah  insentif  yang  diberikan  oleh  Kerajaan  Negeri  ke  atas  projek-projek  yang
berstatus Green Building Index? 

(iii) Selain  daripada  insentif,  apakah  usaha  lain  daripada  Kerajaan  Negeri  untuk
menggalakkan dasar Green Building Index ini dijalankan oleh pihak pemaju? 

Y.A.B. Ketua Menteri:

26. (i) Sejak tahun 2013, sebanyak 24 projek perumahan telah diberikan status Green Building
Index (GBI) di kawasan pentadbiran Majlis Bandaraya Pulau Pinang (MBPP).

Senarai  projek-projek  perumahan  yang  dianugerahkan  status  GBI  mengikut  daerah,
lokasi sejak 2013 adalah seperti di Lampiran A. 

Walau  bagaimanapun,  tiada  Projek  Perumahan  yang  dianugerahkan  status  GBI  di
kawasan pentadbiran Majlis Perbandaran Seberang Perai (MPSP) sejak tahun 2013. Ke
arah  tersebut,  pada  1  Februari  2015  Majlis  Perbandaran  Seberang  Perai  telah
menguatkuasa  Garis  Panduan  Eco  City  Batu  Kawan.  Garis  panduan  ini  hanya
digunapakai  di  Kawasan  Eco  City  Batu  kawan  sahaja.  Sehingga  kini  lima  (5)
permohonan Pelan Bangunan diluluskan dan disyaratkan mematuhi sekurang-kurangnya
bertaraf "Certified Green Buliding Index". 

(ii) Insentif yang diberikan oleh Kerajaan Negeri melalui Pihak Berkuasa Tempatan (PBT) ke
atas projek-projek yang berstatus GBI adalah seperti berikut:-

(a)   Majlis  Bandaraya  Pulau  Pinang  menggalakkan  penggunaan  ‘Green  Energy’
melalui pemberian insentif potongan bayaran kemajuan terhadap projek-projek
pemajuan yang memperolehi pengiktirafan GBI bertaraf ‘gold’ dan ‘platinum’. 

(b)   Majlis Perbandaran Seberang Perai memberikan insentif-insentif seperti berikut:-

(i) setiap  permohonan selain  industri  di  Kawasan  Eco  City  Batu  Kawan
mestilah  mematuhi  sekurang-kurangnya  bertaraf  "Certified"  manakala
yang  melaksanakan  melebihi  "Certified"  akan  diberi  insentif  seperti

314



berikut :-

Jenis Keperluan / Insentif

Certified Minimun

Silver 20% peningkatan densiti tanah / plot ratio

Gold 30% peningkatan densiti tanah / plot ratio

Platinum 40% peningkatan densiti tanah / plot ratio

 

(ii) Yuran Kemasukan  (Enterance Fees) dan Yuran Pembaharuan
(Renewal Fees) GBI  akan dibayar oleh Kerajaan Negeri  bagi
pembangunan jenis kediaman dan perdagangan sahaja; dan

(iii) Oleh kerana penilaian GBI dilakukan setelah projek siap maka,
insentif yang diberikan ini boleh digunakan untuk projek-projek
yang  lain  di  Negeri  Pulau  Pinang  dengan  syarat  saiz
pembangunan tersebut adalah sama dengan saiz projek yang
diberikan  pengiktirafan.  Seandainya  pembangunan yang ingin
dimajukan  adalah  lebih  besar  dari  projek  yang  diberi
pengiktirafan, insentif yang diberikan hanya terpakai untuk saiz
keluasan projek yang mendapat pengiktirafan sahaja.

(iii) Selain pemberian insentif Kerajaan Negeri melalui PBT sentiasa berkerjasama dengan
agensi yang berkaitan seperti  Malaysia Green Buldings Confederation (MGBC) untuk
mengadakan seminar dan latihan kepada pemaju,  arkitek serta  kakitangan PBT bagi
mempertingkatkan pengetahuan dan kecekapan berkaitan GBI.

RUJ. LAMPIRAN A (NO. 26)

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

27. (i) Senaraikan  lokasi  rumah-rumah  flat  yang  disewa  oleh  syarikat  telekomunikasi  untuk
pemasangan peralatan pencawang di dalam rumah. 

(ii) Berapakah unit rumah yang telah dijadikan pencawang telekomunikasi? 

(iii) Apakah dasar Kerajaan Negeri terhadap penyewaan rumah untuk dijadikan pencawang
telekomunikasi yang menyebabkan pencemaran bunyi?

Y.A.B. Ketua Menteri:

27. (i) Terdapat 1 unit  rumah flat/pangsa milik  Maxis di  Blok B2-4-12,  Taman Seri  Janggus,
Jalan Seri Janggus, Mukim 15, SPT yang disewa oleh pihak Maxis untuk pemasangan
peralatan pencawang di dalam rumah.

(ii) Berdasarkan rekod PBT sehingga April 2017, hanya satu unit rumah sahaja yang telah
dijadikan  pencawang  telekomunikasi  seperti  yang  dinyatakan  di  atas.  Pencawang
telekomunikasi tersebut telah dipasang tanpa kebenaran. Oleh itu, Notis Binaan Tanpa
Kebenaran  kepada  pemilik  struktur  di  bawah  seksyen  72,  Akta  Jalan,  Parit  dan
Bangunan 1974 telah dikeluarkan oleh MPSP pada 3 Mei 2017 untuk tindakan meruntuh
sendiri oleh pemilik struktur.

(iii) Pihak  Berkuasa  Tempatan  tidak  membenarkan  mana-mana  rumah  flat  disewa  untuk
dijadikan  pencawang  telekomunikasi.  Jika  didapati,  Notis  Binaan  Tanpa  Kebenaran
kepada pemilik struktur di bawah seksyen 72, Akta Jalan, Parit dan Bangunan 1974 akan
dikeluarkan untuk tindakan meruntuh sendiri  oleh pemilik  struktur.  Ini  adalah  kerana,
Prosedur  dan  Garis  Panduan  Pembinaan  Menara  dan  Struktur  Pemancar
Telekomunikasi  Negeri  Pulau  Pinang  yang  berkuatkuasa  1  Jun  2015  hanya
membenarkan  pembinaan pencawang telekomunikasi  di  atas  bangunan rumah kedai
atau  kedai  pejabat  dan  rumah  pangsa  atau  bangunan  yang  mempunyai  'strata  title'
sahaja dengan syarat seperti berikut:

(a) Dibenarkan  oleh  pemaju  atau  Perbadanan  Pengurusan  (MC)  dan  Joint
Management Body (JMB).

(b) Struktur pemancar, peralatan telekomunikasi, kabel dan pendawaian diletakkan
di ruang utiliti awam. 

(c) Pemohon  bertanggungjawab  mendapatkan  persetujuan  daripada  pihak
membantah  sekiranya  sesuatu  permohonan  tersebut  menerima  bantahan
daripada lot berjiran / penduduk setempat secara bertulis. Sesalinan persetujuan
tersebut  perlu  dikemukakan  kepada  PBT  dalam  tempoh  30  hari.  Sekiranya
gagal, pemohon perlu merobohkan struktur tersebut. Sekiranya pihak syarikat
telekomunikasi gagal, tindakan perobohan dalam tempoh 14 hari akan diambil
oleh PBT dan kos perobohan akan dipertanggungkan kepada pemilik struktur.
Bayaran Pemprosesan tidak akan dipulangkan.

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

28. (i) Sejauh  manakan  Food  Safety  Information  System of  Malaysia (FoSIM)  digunapakai
dalam  industri  pemprosesan  makanan  serta  pembekal  makanan  seperti  restoran  di
Pulau Pinang? 

(ii) Senaraikan  bilangan  kes  keracunan  makanan  yang  berlaku  sejak  2013  mengikut
bilangan mangsa, daerah dan punca. 

(iii) Apakah  usaha  Kerajaan  Negeri  dalam  memastikan  kualiti  dan  kebersihan  makanan
jalanan Pulau Pinang terjamin? 

Y.A.B. Ketua Menteri:

28. (i) Pembekal makanan/restoran diletakkan di bawah kategori P3 di dalam Sistem FoSIM
Domestik  iaitu  di  mana makanan disedia,  diproses,  disimpan dan dihidangkan untuk
jualan. Sehingga April  2017, sebanyak 11,610 premis makanan di Pulau Pinang telah
berdaftar di bawah kategori P3. Bagi mematuhi FoSIM digunakan Peraturan 3 Bahagian
2, Peraturan-peraturan Kebersihan Makanan 2009 di bawah Akta Makanan 1983 (Akta
281) mewajibkan semua premis makanan didaftarkan dengan Kementerian Kesihatan
Malaysia. Kegagalan mendaftar boleh dikenakan kompaun tidak lebih RM10,000.00 atau
penjara tidak melebihi 2 tahun. FoSIM juga telah disyaratkan sebagai dokumen wajib
bagi permohonan lesen perniagaan oleh PBT.

(ii) Senarai  kes  keracunan  makanan  mengikut  daerah  sejak  2013  adalah  seperti  di
Lampiran A. Antara punca-punca keracunan makanan yang dikenalpasti adalah seperti
berikut:

(a) Kaedah penyimpanan bahan mentah yang tidak selamat dan terdedah kepada
pencemaran;

(b) Penyediaan makanan yang tidak bersih;

(c) Pengendali makan yang tidak menjaga kebersihan diri; 

(d) Penyimpanan/penghidangan makanan pada suhu yang tidak selamat; dan

(e) Premis dan peralatan/pekakasan yang tidak bersih.

(iii) Antara  usaha  yang  telah  diambil  Kerajaan  Negeri  melalui  PBT  dan  juga  Jabatan
Kesihatan  dalam  memastikan  kualiti  dan  kebersihan  makanan  jalanan  terjamin
termasuklah:

(a) Menjalankan  operasi  pemantauan  bersepadu  dua  (2)  kali  sebulan  bagi
memastikan kebersihan premis;

(b) Mensyaratkan  semua  pekerja  mendapat  suntikan  anti  tifoid  sebelum  lesen
diberikan kepada pengusaha; 

(c) Mengadakan kursus pengendalian makanan dan keselamatan makanan kepada
peniaga setiap tahun; dan

(d) Pengeluaran notis dan kompaun kepada premis yang didapati tidak mematuhi
piawaian kebersihan yang ditetapkan.

RUJ. LAMPIRAN A (NO. 28)

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

29. (i) Terangkan status cadangan projek menaiktaraf Jalan Alma-Bukit Minyak bahagian ROB
Alma  ke  Kota  Permai  yang  memerlukan  pembinaan  pembahagian  jalan  untuk
memastikan keselamatan dan kelancaran lalu lintas. 

(ii) Sekiranya  timbul  kekangan  peruntukan,  bolehkah  kerajaan  memasang  pembahagian
jalan sementara untuk memastikan pengguna jalanraya tidak dapat membuat pusingan
ke kanan agar risiko kemalangan jalanraya dikurangkan? 

Y.A.B. Ketua Menteri:

29. (i) Kerajaan Negeri prihatin akan keperluan pembinaan pembahagi jalan di bahagian ROB
Alma ke Kota Permai bagi memastikan keselamatan dan kelancaran lalu lintas. Untuk
itu, peruntukan bagi pembinaan pembahagi jalan di bahagian ROB Alma ke Kota Permai
akan dimohon dalam bajet pembangunan negeri tahun 2018. 

(ii) Pembinaan  pembahagi  jalan  secara  sementara  tidak  diluluskan  oleh  Jawatankuasa
Lalulintas atas faktor keselamatan kerana lorong sedia ada akan menjadi sempit dan
membahayakan pengguna.

Ahli Kawasan Machang Bubuk (YB. Lee Khai Loon) bertanya kepada Y.A.B. Ketua Menteri:

30. Masalah  kolam  kumbahan  terbiar  di  bawah  Jabatan  Perkhidmatan  Pembentungan  tidak
diselenggara, jadi semak samun dan kacau ganggu. 

(i) Apakah usaha Kerajaan Negeri mengambilalih kolam kumbahan tersebut serta menebus
guna untuk kegunaan awam seperti tempat letak kereta, tempat rekreasi? 

(ii) Nyatakan perbelanjaan Kerajaan Negeri, Pihak Berkuasa Tempatan dalam menangani
isu kolam pembentungan terbiar sejak 2013. 

Y.A.B. Ketua Menteri:

30. (i) Kerajaan Negeri sememangnya berhasrat untuk menjadikan tapak-tapak loji kumbahan
Indah Water Konsortium (IWK) yang tidak lagi beroperasi sebagai tempat kemudahan
awam  seperti  taman  rekreasi,  tempat  meletak  kenderaan,  pusat  komuniti  dan
sebagainya. Sehubungan itu, beberapa siri perbincangan telah diadakan bersama pihak
Suruhanjaya  Perkhidmatan  Air  Negara  (SPAN)  dan  IWK bagi  merealisasikan  hasrat
tersebut.

Hasil  perbincangan  bersama  SPAN  dan  IWK  mendapati  bahawa  tapak-tapak  loji
kumbahan selepas diluluskan di bawah Seksyen 62(1)(c) Kanun Tanah Negara untuk
kegunaan  awam perlu  diwartakan  di  bawah  Kerajaan  Persekutuan  sebagai  pegawai
pengawal  dan  Jabatan  Perkhidmatan  Pembentungan  (JPP)  sebagai  pegawai
penyelenggara. 

Bagi  tapak-tapak  loji  kumbahan IWK yang tidak  lagi  digunapakai  di  bawah Kerajaan
Persekutuan/Kerajaan Negeri/Persendirian, permohonan pelepasan syarat guna semula
tanah tapak-tapak  loji  kumbahan  IWK  tersebut  untuk  kegunaan  lain  selain
pembentungan  perlu  dirujuk  kepada  Kementerian  Tenaga,  Teknologi  Hijau  dan  Air
(KeTTHA) dan JPP selaku agensi penyelenggara yang menggunakan tanah tersebut. Ini
adalah  kerana,  terdapat  beberapa  tapak  yang  tidak  digunakan  sementara  waktu
disebabkan proses rasionalisasi  oleh IWK dan berkemungkinan akan digunakan bagi
pembangunan/keperluan pembentungan di masa hadapan. 

Bagi  mengelakkan  dari  berlakunya  implikasi  perundangan,  permohonan  pelepasan
tapak-tapak loji kumbahan IWK yang tidak beroperasi perlu dilaksanakan oleh Kerajaan
Negeri secara as per case basis dengan merujuk kepada JPP dan KeTTHA. 

Justeru itu, perbincangan lanjut akan diadakan mengenai proses pelepasan tapak-tapak
loji kumbahan IWK yang tidak lagi beroperasi melibatkan Kerajaan Negeri bersama wakil
daripada JPP dan KeTTHA selaku penyelenggara tapak-tapak tersebut. 

(ii) Tiada  kos  perbelanjaan  yang  dibiayai  oleh  Kerajaan  Negeri  dan  Pihak  Berkuasa
Tempatan dalam menangani isu tapak-tapak loji kumbahan IWK yang terbiar sejak 2013.
Kos bagi pengurusan dan penyelenggaraan tapak-tapak loji  kumbahanyang tidak lagi
beroperasi adalah di bawah tanggungjawab IWK.

XXII. Ahli  Kawasan Sungai  Acheh  (YB.  Dato'  Mahmud Bin  Zakaria)  bertanya  kepada  Y.A.B.
Ketua Menteri:

1. (i) Apakah pendekatan Kerajaan Negeri  terhadap dewan-dewan yang diselia oleh JKKK
yang telah dipotong bekalan air? 

(ii) Adakah  pihak  JKKK  tidak  berminat  untuk  menyambung  semula  bekalan  air  itu,
sedangkan sewaan tetap dikenakan kepada pihak yang ingin menyewa dewan tersebut?

Y.A.B. Ketua Menteri:

1. (i) Pejabat  Daerah  memberikan  kebenaran  kepada  pihak  Jawatankuasa  Kemajuan dan
Keselamatan  Komuniti  (JKKK) untuk  menggunakan  mana-mana  dewan,  pihak  JKKK
akan  membuat  permohonan  kepada  Perbadanan  Bekalan  Air  (PBA)  bagi  tujuan
penyambungan bekalan air ke dewan-dewan tersebut dan kos serta bayaran bulanan bil
air  akan  dibayar  oleh  JKKK.  Pendekatan  Kerajaan  Negeri  sekiranya  berlaku
pemotongan  bekalan  air  ialah siasatan  akan  dijalankan  oleh  Pejabat  Daerah  untuk
mengenal pasti punca pemotongan terlebih dahulu dan usaha penyambungan bekalan
akan dibuat supaya aktiviti kemasyarakatan dapat terus dijalankan. Sehingga kini, hanya
1 dewan tidak mempunyai bekalan air iaitu Dewan JKKK Sg.Nipah / Kg.Naran. Walau
bagaimanapun, perkara ini akan diselesaikan dalam masa terdekat. 

(ii) Pihak  JKKK  akan  senantiasa  berusaha  untuk  memastikan  penggunaan  dewan  dan
utilitinya  tidak  terjejas  supaya  masyarakat  setempat  dapat  menggunakan  dewan  di
bawah seliaan mereka yang juga turut dipantau oleh Pejabat Daerah.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

2. (i) Berapakah peruntukan yang diberikan oleh Kerajaan Negeri kepada setiap penyelaras
KADUN Sungai Acheh untuk sesuatu program atau projek? 

(ii) Senaraikan program atau projek yang dilaksanakan. 

Y.A.B. Ketua Menteri:

2. (i) Kerajaan  Negeri  memperuntukkan  sejumlah  RM100,000.00  setahun  untuk  setiap
Penyelaras KADUN, iaitu sebanyak RM20,000.00 bagi membiayai projek pembangunan
masyarakat dan RM80,000.00 untuk projek khas dan bekalan.

Jabatan  Kewangan  Negeri  mengeluarkan  waran  peruntukan  kecil  kepada  Pejabat
Daerah  mengikut  agihan  peruntukan  yang  ditetapkan  bagi  Penyelaras  KADUN.
Penyelaras KADUN perlu mengemukakan cadangan projek yang diperakukan kepada
Pejabat  Daerah  untuk  pelaksanaan  dan  perbelanjaan  bagi  projek  yang  disiapkan
selanjutnya diuruskan oleh Pejabat Daerah mengikut peraturan dan ketetapan kewangan
yang berkuatkuasa.

(ii) Senarai program dan projek yang dilaksanakan di Kawasan ADUN Sungai Acheh adalah
seperti di Lampiran A.

RUJ. LAMPIRAN A (NO. 2)

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

3. (i) Sila nyatakan bilangan tapak Surau atau Sekolah Agama milik MAINPP yang telah dijual
kepada swasta. 

(ii) Sila senaraikan mengikut daerah. 

(iii) Apakah nilai jualan tapak-tapak tersebut? Sila senaraikan mengikut tanah dan daerah. 

Y.A.B. Ketua Menteri:

3. Majlis  Agama Islam Negeri  Pulau Pinang (MAINPP) tidak pernah menjual  mana-mana tapak
surau atau sekolah agama milik MAINPP kepada mana-mana pihak.

Tapak tanah milik MAINPP untuk kegunaan sebagai surau atau sekolah agama adalah tergolong
dalam kategori wakaf dan berdasarkan hukum syarak ianya tidak boleh dijual, dihibah mahupun
diwarisi.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

4. (i) Baru-baru ini dimaklumkan beberapa tapak kuarters kerajaan dan tanah- tanah institusi
ingin dimajukan. Pemaju manakah yang terlibat? 

(ii) Atas dasar apakah pemaju ini dipilih? 

(iii) Berapakah nilai pulangan kepada Kerajaan Negeri? Nyatakan butiran terperinci mengikut
lot No, mukim, daerah dan lokasinya. 

Y.A.B. Ketua Menteri:

4. (i) Mengikut  rekod,  terdapat  enam  (6)  tapak  kuarters  yang  telah  diluluskan  di  dalam
perancangan pembangunan Kerajaan Negeri seperti perincian berikut:

BIL. LOKASI TAPAK
KUARTERS

TUJUAN PEMBANGUNAN NAMA PEMAJU

1 No.135,  Jalan  Masjid
Negeri,  Bandaraya
George  Town,  11600
Pulau  Pinang  (Lot
2738,  Seksyen  6,
DTL)

Projek ini dilaksanakan secara Public
Private  Partnership  (PPP)  untuk
membangunkan  Perpustakaan
Digital  Pulau  Pinang  (PDL)  atas
dasar tanggungjawab sosial korporat
(Corporate  Social  Responsibility)
bersama dengan Kerajaan Negeri. 

Syarikat  E&O  Berhad
dan  syarikat  Keysight
Technologies Sdn. Bhd 

2 No.123,  Jalan  Masjid
Negeri,  Bandaraya
George  Town,  11600
Pulau  Pinang  (Lot
2738,  Seksyen  6,
DTL)

Projek ini dilaksanakan secara Public
Private  Partnership  (PPP)  untuk
membangunkan  Perpustakaan
Digital Pulau Pinang Fasa 2 (PDL 2)
atas  dasar  tanggungjawab  sosial
korporat  (Corporate  Social
Responsibility)  bersama  dengan
Kerajaan Negeri. 

Syarikat  E&O  Berhad
dan  syarikat  Keysight
Technologies Sdn. Bhd 

3 PT  6,  No  Hakmilik
HS(D)  18599,
Seksyen  2  Bandar
Tanjong  Tokong
Daerah Timur Laut

Projek Perumahan Oriental Realty Sdn Bhd

4 lot  965,  Seksyen  4
Bandar  Bukit
Mertajam,  Daerah
Seberang  Perai
Tengah

Pembinaan pasar awam Kerajaan  Negeri  masih
belum  menetapkan
pemaju  yang  terlibat
dengan projek ini

5 Lot  88,  1719,  1729
dan  Tanah  Kerajaan
(Lot Asal 99), Daerah
Seberang Perai Utara

Projek Perumahan PDC

6 1053, Sbhg. Lot 758

Seksyen  10
Georgetown

George Town,DTL

(Jalan SP Chelliah)

Pembinaan Projek Rumah Mampu Milik
yang dilaksanakan melalui  Request for
Proposal (RFP)

ZUBICON SDN. BHD.

Di samping itu tanah kerajaan Lot 1449, Seksyen 4, Daerah Timur Laut di Lebuhraya
Peel juga telah dipersetujui untuk membesarkan Island Hospital dan tertakluk kepada
kelulusan Kementerian Kesihatan.  

Terdapat pelbagai faktor di dalam pemilihan pemaju bagi melaksanakan projek-projek
Kerajaan Negeri tersebut. Antaranya ialah pengkhususan dan kepakaran yang dimiliki
seperti  cadangan  pembangunan  Island  Medical  City  (IMC)  oleh  Island  Hospital  dan
projek  perumahan  yang  yang  dilaksanakan  oleh  Perbadanan  Pembangunan  Pulau
Pinang (PDC).  Selain  itu,  ada  projek  yang ditawarkan  melalui  Request  for  Proposal
(RFP) dan pemaju tersebut telah menawarkan pakej yang terbaik dan menguntungkan
Kerajaan Negeri seperti Zubicon yang melaksanakan Rumah Mampu Milik (RMM) di SP
Chelliah dan Oriental Sdn. Bhd. yang membeli tanah Kerajaan Negeri bagi menampung
permintaan perumahan yang tinggi di Tanjong Tokong dengan memberikan hasil kepada
Kerajaan Negeri melebihi nilaian semasa pada ketika itu. 

(ii) Sehingga kini,  hasil  daripada premium tanah bagi pemajuan tapak kuarters Kerajaan
Negeri adalah berjumlah RM229,480,000.00 seperti perincian berikut:

BIL. LOKASI TAPAK KUARTERS HASIL KEPADA KERAJAAN
NEGERI

(RM)

1 Lot 1449, Seksyen 4, Daerah Timur Laut 156,000,000.00

2 No.135,  Jalan  Masjid  Negeri,  Bandaraya
George Town, 11600 Pulau Pinang (Lot 2738,
Seksyen 6, DTL)

Projek  Corporate  Social
Responsibility (CSR)

3 No.123,  Jalan  Masjid  Negeri,  Bandaraya
George Town, 11600 Pulau Pinang (Lot 2738,
Seksyen 6, DTL)

Projek  Corporate  Social
Responsibility (CSR)

4 PT 6,  No Hakmilik HS(D) 18599,  Seksyen 2
Bandar Tanjong Tokong Daerah Timur Laut

10,580,000.00

5 lot  965,  Seksyen  4  Bandar  Bukit  Mertajam,
Daerah Seberang Perai Tengah

Masih  dalam  perancangan
(pembinaan pasar awam)

6 Lot 88, 1719, 1729 dan Tanah Kerajaan (Lot
Asal 99), Daerah Seberang Perai Utara

2,900,000.00

7 1053, Sbhg. Lot 758

Seksyen 10 Georgetown

George Town,DTL

(Jalan SP Chelliah)

60,000,000.00

JUMLAH KESELURUHAN 229,480,000.00

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

5. Baru-baru  ini  Kerajaan  Negeri  telah  mengecualikan  penyediaan  tapak  masjid,  surau  kepada
pemaju di Pulau Pinang bagi kawasan-kawasan yang majoriti bukan orang-orang Islam. Apakah
benar perkara tersebut? 

(i) Jika ya, sila nyatakan dimanakah projek tersebut dilaksanakan. 

(ii) Siapakah pemajunya? 

Y.A.B. Ketua Menteri:

5. Sehingga kini Kerajaan Negeri tidak pernah mengeluarkan sebarang arahan bagi mengecualikan
penyediaan tapak masjid, surau kepada pemaju di Pulau Pinang bagi kawasan-kawasan yang
majoriti bukan orang Islam.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

6. (i) Apakah  langkah  yang  boleh  diambil  oleh  Kerajaan  Negeri  bagi  menangani  isu
pengangguran di kalangan anak muda di Negeri Pulau Pinang? 

(ii) Berapakah bilangan pengganguran di Negeri ini sejak DAP memerintah?  

Y.A.B. Ketua Menteri:

6. (i) Dalam usaha menangani isu pengangguran di kalangan anak muda di Pulau Pinang,
Kerajaan  Negeri  melalui  Pusat  CAT (Penang  Career  Assistance  and  Talent  Centre)
menjalankan program pemadanan jawatan kepada semua golongan pencari kerja. Sejak
penubuhan Pusat CAT pada Mac 2009 sehingga April 2017, seramai 9,352 orang telah
berdaftar  sebagai  pemohon pekerjaan di  mana sebanyak 6,006 pemadanan jawatan
telah berjaya dijalankan.

Selain daripada itu, Kerajaan Negeri turut mengambil langkah-langkah seperti berikut :

(a) Pembangunan Bandar Cassia

Kerajaan  Negeri  sedang  dalam  perancangan  untuk  membangunkan  Bandar
Cassia yang akan melibatkan aktiviti  perindustrian, perniagaan, perkhidmatan,
pusat  pentadbiran  dan  perumahan.  Selain  daripada  Business  Process
Outsourcing (BPO)  Prime di  Bayan  Baru,  pembangunan  International  Golf
Resort, IKEA dan Taman Tema, pembangunan Bandar Cassia dijangka menarik
penyertaan  pelabur-pelabur  luar  dan  dalam  negara  dan  dijangka  akan
mewujudkan 30,000 pekerjaan berpendapatan tinggi (high paying job).

(b) Meningkatkan Pelaburan

Dalam bidang perindustrian,  Penang Development Corporation (PDC) melalui
penjualan  tanah  kepada  pelabur-pelabur  tempatan  dan  asing,  telah
meningkatkan nilaian pelaburan kepada RM3.16 bilion dengan sasaran tawaran
pekerjaan berjumlah 11,009 jawatan di  pelbagai peringkat.  Dengan kehadiran
pelaburan  syarikat  asing  (MNCs) seperti  Sandisk  Storage,  Bose  Systems,
Classa Ind,  Vitrox Tech,  dan  Atotech,  ia  telah memberi  impak besar  kepada
perkembangan  ekonomi  dan  penyediaan  peluang  pekerjaan  kepada  rakyat
Pulau Pinang.

(c) Mempelbagaikan Jenis Pekerjaan

Di  samping  meningkatkan  jumlah  pelaburan,  langkah-langkah  strategik  juga
diambil untuk mempelbagaikan jenis pekerjaan, terutamanya pekerjaan bernilai
tinggi  (high  value  jobs)  seperti  advanced  manufacturing dalam  sektor
pembuatan,  reka  bentuk  dan  pembangunan.  Dari  segi  perniagaan,  sektor
Perkhidmatan Perniagaan Global (Global Business Services) seperti kewangan,
perkhidmatan  penyumberan  luar,  teknologi  maklumat  dan  sumber  manusia
merupakan sektor baru yang diperkenalkan. 

(d) Memperkenalkan Program Penang @CAT

Selain  daripada  itu,  satu  program  baru  dinamakan  “Penang  Accelerator  for
Creative, Analytics & Technology (@CAT)” telah dilancarkan bagi golongan yang
ingin  menceburi  bidang  perniagaan  sebagai  perintis  pemula  niaga
(entreprenuer).  Program ini  bertujuan  untuk  membantu  usahawan kecil  yang
terlibat  di  dalam bidang kreatif  animasi,  analisis  dan teknologi  ataupun yang
terlibat di dalam sektor “Internet of Things”(IOT). 

Kerajaan  Negeri  turut  melaksanakan  program-program  bagi  mengalakkan
keusahawanan di kalangan rakyat Pulau Pinang khususnya bagi golongan muda dan
belia. Antara program-program yang dilaksanakan adalah seperti berikut :

(a) Projek Titian Saksama Rakyat (PTSR)

Kerajaan Negeri melalui PDC juga telah melaksanakan Projek Titian Saksama
Rakyat  (PTSR)  yang  merupakan  program  mikrokredit  yang  memberikan
pinjaman kepada peniaga-peniaga kecil untuk membantu usahawan tempatan,
penganggur  dan  golongan  rakyat  berpendapatan  rendah  untuk  menceburi

bidang perniagaan. Sehingga bulan April  2017,  sebanyak RM11.71 juta  telah
diagihkan kepada seramai 2,540 orang usahawan.

(b) Tabung Usahawan Tani Muda (TUTM) Negeri Pulau Pinang

Kerajaan Negeri telah memperkenalkan Tabung Usahawan Tani Muda (TUTM)
Negeri Pulau Pinang yang memberi dorongan kepada golongan belia termasuk
para graduan untuk menjadikan sektor industri  asas tani sebagai kerjaya dan
berpotensi  sebagai  punca  pendapatan  yang  lumayan.  Peruntukan  sebanyak
RM500,000  telah  disediakan  di  mana  sehingga  bulan  April  2017,  sebanyak
RM330,000 telah diagihkan kepada 66 orang usahawan tani untuk menikmati
kemudahan kredit ini.

(ii) Berdasarkan  Laporan  Penyiasatan  Tenaga  Buruh  yang  dikeluarkan  oleh  Jabatan
Perangkaan Malaysia, bilangan dan kadar pengangguran di Pulau Pinang bagi tahun
2008 hingga 2016 adalah seperti dijadual.

Tahun Penganggur Kadar Pengangguran 

(%)

2008 13,400 2.0

2009 17,300 2.5

2010 16,700 2.2

2011 14,700 1.9

2012 16,000 2.0

2013 14,200 1.7

2014 13,300 1.6

2015 14,000 1.6

2016 18,100 2.1

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

7. Adakah apa-apa tindakan yang boleh atau telah diambil  oleh Kerajaan Negeri  Pulau Pinang
dalam soal pemilikan rumah bagi kalangan orang muda, melihat kepada kos harga rumah yang
sangat tinggi? Sila nyatakan perancangan pihak Kerajaan Negeri secara â€œdetailâ€  ﾝ untuk
tujuan tersebut.

Y.A.B. Ketua Menteri:

7. Kerajaan  Negeri  setakat  ini  belum  memperkenalkan  apa-apa  dasar  yang  secara  khusus
bertujuan membantu golongan muda untuk memilik  rumah.  Meski pun begitu,  objektif  utama
dasar  perumahan  mampu  milik  Kerajaan  Negeri  adalah  untuk  menyediakan  bekalan  unit
kediaman  pada  harga  berpatutan  untuk  manfaat  rakyat  Pulau  Pinang  yang  berpendapatan
rendah dan  sederhana.  Sehubungan  itu,  kriteria  pendapatan  ini  sekaligus  turut  merangkumi
kalangan orang muda terutama yang baru bekerja dan ingin mendapatkan rumah pertama.

Fakta ini dibuktikan berdasarkan statistik penawaran Rumah Mampu Milik Kerajaan Negeri di
antara Januari 2008 hingga April 2017 di mana seramai 3,701 penerima tawaran terdiri daripada
pemohon berumur 21 hingga 30 tahun dan 9,741 pemohon berumur 31 hingga 40 tahun. Jumlah
13,442  orang  pemohon  daripada  kedua-dua  julat  umur  ini  mewakili  60.4% daripada  jumlah
keseluruhan penerima tawaran untuk tempoh yang sama iaitu seramai 22,252 pemohon. 

322



Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

8. Dalam tempoh 9 tahun beliau telah menaikkan surcaj pemulihan air telah dinaikkan daripada 48
sen kepada RM1. Ketika zaman pemerintahan Barisan Nasional tidak ada kenaikan harga air
untuk tempoh 15 tahun. 

(i) Adakah Kerajaan Negeri sudah bankrap sehingga perlu menaikkan surcaj air? 

Y.A.B. Ketua Menteri:

8. Pada ketika ini  Water Conservation Surcharge  (WCS) belum lagi dinaikkan kerana menunggu
jawapan dari Suruhanjaya Perkhidmatan Air Negara (SPAN).

WCS diperkenalkan dengan matlamat untuk menurunkan kadar penggunaan air domestik. WCS
hanya akan menjejaskan 25% daripada jumlah pengguna domestik yang menggunakan air lebih
daripada 35,000 liter sebulan. Pada masa ini, penggunaan domestik per kapita di Negeri Pulau
Pinang  adalah  yang  tertinggi  di  Malaysia  dengan  mencatatkan  286  l/c/d  berbanding  purata
kebangsaan iaitu 209 l/c/d dan purata Singapura iaitu 148 l/c/d. Pulau Pinang harus menurunkan
kadar penggunaan domestik melalui pelarasan WCS atas sebab-sebab berikut: 

(a) Saranan  daripada  Menteri  Tenaga,  Teknologi  Hijau  Dan  Air  (KeTTHA)  Datuk  Seri
Panglima Dr.  Maximus Johnity Ongkili  pada 18 September 2013 untuk Negeri  Pulau
Pinang melaksanakan strategi pengurusan permintaan air untuk menurunkan l/c/d yang
tinggi kepada 250 l/c/d untuk kawasan bandar dan 240 l/c/d untuk luar bandar.

(b) Penggunaan domestik per kapita negeri Pulau Pinang adalah yang tertinggi di Malaysia
pada kadar 286 l/c/d berbanding purata kebangsaan iaitu 209 l/c/d. 

(c) Penggunaan domestik  adalah lebih  tinggi  daripada penggunaan perniagaan di  Pulau
Pinang. Dalam perkataan lain, pengguna domestik Pulau Pinang menggunakan lebih air
daripada kesemua kilang, hotel dan perniagaan.

(d) Pulau Pinang hanya mempunyai satu punca air mentah iaitu Sungai Muda yang dikongsi
bersama Kedah.  PBAPP mengekstrak  air  mentah  di  hilir  selepas  14 loji  rawatan  air
Syarikat Air Darul Aman Sdn Bhd (“SADA”) dan 3 dari Jabatan Pengairan dan Saliran
Kedah (JPS) di mana muka sauk pengairan di Kedah. Berdasarkan corak penggunaan
yang tinggi, adalah dijangka Sungai Muda hanya akan dapat membekalkan keperluan air
mentah kepada Pulau Pinang sehingga tahun 2020.

(e) Pada tahun 2016, paras Empangan Beris dan Empangan Muda di Kedah menurun ke
bawah  paras  kritikal  semasa  musim  “Super  El  Nino”.  Empangan  ini  dibina  untuk
melepaskan air ke Sungai Muda semasa musim kemarau. Akibat penurunan mendadak
Empangan ini pada tahun 2016, hampir mencetus krisis air di Selatan Kedah dan Pulau
Pinang. Walaupun pada tahun ini, tiada musim kemarau, paras Empangan Muda telah
menurun daripada 60.3% pada 1 Januari 2017 kepada hanya 34.5% pada 17 April 2017.

(f) Tambahan lagi, Kedah secara berterusan memberi lesen untuk kerja-kerja pembalakan
di Ulu Muda yang merupakan kawasan tadahan bagi Sungai Muda.  

(g) Cadangan Sungai Perak Raw Water Transfer Scheme (SPRWTS) telah ditangguhkan
oleh  Kerajaan  Persekutuan.  Kerajaan  Negeri  Pulau  Pinang  disarankan  untuk
menurunkan  penggunaan  per  kapita  yang  tinggi  sebelum  memohon  projek  seperti
SPRWTS. 

(h) Projek Pembesaran Empangan Mengkuang akan siap pembinaannya pada Julai 2017.
Namun demikian,  untuk memenuhkan empangan dan memulakan operasi  mengambil
masa selama 2 tahun. Oleh itu, empangan hanya akan mula beroperasi pada Julai 2019.

(i) Tarif air Pulau Pinang untuk domestik bagi 35,000 liter setiap bulan adalah yang terendah
di Malaysia iaitu hanya RM0.32 setiap 1,000 liter manakala purata kebangsaan adalah
sebanyak RM0.70. Tahun lepas, subsidi yang terpaksa ditanggung oleh PBAPP untuk
mengekalkan tarif  mesra rakyat adalah sebanyak RM91 juta. Sekiranya Pulau Pinang
tidak mengambil tindakan awal, nilai subsidi ini akan meningkat pada 2017.

(j) Pulau Pinang adalah negeri  mesra rakyat.  Namun demikian,  RM91 juta  setiap tahun
untuk subsidi air domestik adalah tidak lestari dan tidak munasabah. Jumlah ini boleh
digunakan untuk projek infrastruktur air  yang penting bagi mengelakkan catuan air  di
negeri Pulau Pinang.  

(k) Pulau  Pinang  harus  mengutamakan  kepentingan  polisi  “Tiada  Catuan  Air”
memandangkan Pulau Pinang yang merupakan negeri industri  tidak boleh mengalami
krisis air sepertimana yang dialami oleh negeri lain di Malaysia. 

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

9. Pengambilan balik tanah di Pulau Burung dan Byram, bagaimanakah kedudukan pengambilan
tersebut? 

(i) Adakah isu-isu setinggan di kawasan tersebut telah diselesaikan? 

(ii) Berapakah kompensasi yang telah mereka terima?  

Y.A.B. Ketua Menteri:

9. Pengambilan balik tanah bagi kawasan Changkat / Byram Fasa 1 (seluas 797 ekar) telah selesai
dan kesemua tanah berkenaan telah menjadi tanah kerajaan. Siasatan bagi pengambilan balik
tanah di Pulau Burung dan Byram di bawah Akta Pengambilan Tanah 1960 melibatkan 89 lot ini
telah diselesaikan pada April 2016 dan sebanyak RM519.18 juta telah dibayar kepada semua
pemilik tanah dan orang berkepentingan yang terlibat, termasuk penduduk di atas lot-lot yang
terlibat pengambilan. 

(i) Isu-isu  penduduk Ladang Byram yang perlu  dipindahkan bagi  membolehkan Fasa  3
Tapak Pelupusan Sampah Pulau Burung dibangunkan sedang ditangani dan diuruskan
oleh agensi-agensi Kerajaan Negeri. Kerajaan Negeri telah bersetuju untuk menyediakan
tanah berdekatan seluas 8.75 ekar untuk penempatan semula penduduk terlibat. Sesi
dialog di  antara Kerajaan Negeri  dan JKKK Ladang Byram yang mewakili  penduduk
Ladang Byram serta Pengurusan Sekolah dan Pengurusan Kuil diadakan dari masa ke
semasa untuk memaklumkan perkembangan terbaru rancangan penempatan semula.

Kerajaan  Negeri  kini  dalam  rundingan  di  peringkat  terakhir  dengan  sebuah  syarikat
tempatan untuk membangunkan 88 unit rumah kos rendah, sebuah sekolah dan sebuah
kuil  di tapak penempatan semula tersebut. Projek dijangka bermula pada suku ketiga
tahun 2017 dan dijangka akan mengambil masa 22 bulan untuk disiapkan. Perbadanan
Pembangunan  Pulau  Pinang  (PDC)  telah  dilantik  sebagai  Pengurus  Projek  oleh
Kerajaan Negeri bagi memastikan projek ini berjalan lancar dan siap dalam tempoh yang
ditetapkan. 

(ii) Sebanyak  76 buah  rumah  telah  terlibat  dengan  pengambilan  ini  dengan  pampasan
sebanyak RM4,502,576.00 telah diperintahkan untuk dibayar kepada semua penduduk
yang terlibat. Jumlah pampasan bagi semua keluarga yang telah diperintahkan dibayar
oleh Pejabat Daerah Tanah, Daerah Seberang Perai Selatan adalah di antara RM40,000
hingga RM88,000 seunit bergantung kepada saiz, kedudukan dan keadaan rumah.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

10. Dimaklumkan System Material Recovery Facilities (MRF) akan dilaksanakan di Pusat Pelupusan
Sampah di Pulau Burung. 

(i) Sejauh manakah perlaksanaan proses tersebut? 

(ii) Bilakah ia dimulakan? 

(iii) Apakah kelebihan dan keuntungan jika MRF ini dilaksanakan? 

Y.A.B. Ketua Menteri:

10. (i) PLB  Terang  Sdn  Bhd  merupakan  kontraktor  yang  menguruskan  Tapak  Pelupusan
Sampah Pulau Burung (TPSPB) . Kini,  PLB Terang Sdn Bhd sedang dalam tindakan
memuktamadkan kelulusan Detailed Environment Impact Assessment (DEIA) bagi Fasa
3 TPSB yang merangkumi cadangan pembangunan Material Recovery Facilities (MRF).

(ii) Pembinaan MRF di tapak pelupusan berkenaan akan dimulakan sebaik sahaja kelulusan
DEIA diperoleh daripada Jabatan Alam Sekitar (JAS)  yang buat masa ini, masih dalam
penelitian  JAS,  Putrajaya.  Walau  bagaimanapun,  PLB  Terang  Sdn  Bhd  telah
mengadakan mini MRF bagi menjalankan kajian awal kebolehlaksanaan serta penilaian
terhadap sisa yang boleh dikitar semula. Projek ini telah dimulakan sejak tahun 2014 dan
hasil pemantauan mendapati prestasi MRF telah mencapai kadar kitar semula sebanyak
12%.

(iii) Berdasarkan prestasi yang dicatatkan, MRF dijangka dapat mencapai kadar kitar semula
sebanyak  30% dan  seterusnya  dapat  memanjangkan  jangka  hayat  tapak  pelupusan
tersebut. Selain itu, kelebihan sistem MRF yang dapat diperolehi adalah seperti berikut:

(a) Sisa pepejal yang dihantar ke tapak pelupusan dapat disaring dan sisa yang
boleh dikitar semula dapat dialihkan daripada dilupuskan secara kekal di  sel
tapak pelupusan. Melalui kaedah ini, dijangkakan tempoh jangka hayat Tapak
Pelupusan Fasa 3 dapat dipanjangkan.

(b) Melestarikan alam sekitar melalui pengurungan sisa yang dilupuskan ke dalam
tapak pelupusan. 

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

11. Baru-baru ini telah berlaku kebakaran di pusat kitar semula di tapak pelupusan Pulau Burung. 

(i) Apakah punca berlakunya kebakaran tersebut? 

(ii) Berapakah kerugian yang dialami? 

(iii) Apakah tindakan Kerajaan Negeri dalam pengawasan awal dan juga pencegahan untuk
mengelakkan berlakunya kebakaran sekali lagi? 

Y.A.B. Ketua Menteri:

11. (i) Mengikut  laporan  daripada  Pihak  Jabatan  Bomba dan  Penyelamat  Malaysia  (JBPM)
Pulau Pinang pada 6 April 2017, punca berlakunya kebakaran adalah disebabkan oleh
pembuangan puntung  rokok  ke  kawasan  longgokan  sisa  kitar  semula  (plastik)  oleh
individu yang tidak bertanggungjawab (kemalangan – accidental fire).

(ii) Jumlah  kerugian  yang  dianggarkan  mengikut  laporan  daripada  pihak  Bomba  adalah
berjumlah RM1juta.

(iii) Antara tindakan Kerajaan Negeri bagi mencegah berlakunya kebakaran adalah dengan
mengarahkan Pihak PLB Terang Sdn. Bhd. mengambil langkah-langkah seperti berikut: 

(a) Menyediakan  peralatan yang  secukupnya  termasuk  pemadam  api  sebagai
persediaan menghadapi kebakaran. 

(b) Menyediakan  pelan  keselamatan  yang  lengkap  dan  dikaji  dari  semasa  ke
semasa supaya sesuai dengan keadaan di tapak. 

(e) Mengadakan latihan kebakaran secara berkala dengan kerjasama pihak bomba.

Selain  itu,  pihak  JBPM Pulau  Pinang telah  membuat  langkah pencegahan awal  iaitu
dengan  mengadakan  pemeriksaan  awal  di  kawasan  tersebut  dan  mencadangkan
kepada  syarikat  berkenaan  supaya  mewujudkan  satu  pasukan  tindakan  kecemasan
(ERT)  bagi  memberi  respons  awal  sekiranya  berlaku  kebakaran.  Pihak  JBPM Pulau
Pinang  juga  telah  mengadakan  pra  rancang  kebakaran  di  lokasi  tersebut  dengan
mengambil kira response time jentera bomba untuk sampai ke lokasi tersebut,   sumber
air  yang terdekat  dan peralatan-pralatan untuk menentang kebakaran yang ada bagi
menangani risiko-risiko kebakaran yang ada.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

12. Difahamkan bahawa air yang tercemar dari tapak pelupusan Pulau Burung telah menyebabkan
berlakunya kerosakan di kawasan Hutan Simpan Byram. Apakah tindakan yang telah dibuat oleh
Kerajaan Negeri dalam menangani masalah pencemaran tersebut? 

Y.A.B. Ketua Menteri:

12. Pasukan  penyiasat  Jabatan  Alam  Sekitar  Pulau  Pinang  telah  meninjau  dan  membuat
pemeriksaan  pada  21  Disember  2016  di  Tapak  Pelupusan  Sampah  Pulau  Burung  kerana
penyiaran berita di dalam akhbar Berita Harian bertajuk Pulau Burung Pulau Sampah Cemari
Laut.  Hasil  siasatan  Jabatan  Alam  Sekitar  dengan  menggunakan  khidmat  drone mendapati
kesan  limpahan  leachate di  lokasi  perimeter  dan  kesan  paya  bakau  mati.  Kesan  limpahan
berlaku disebabkan perimeter drain telah cetek dan tidak diurus dengan sempurna.

Kerajaan  Negeri  telah  menetapkan  peraturan  yang  ketat  untuk  melindungi  alam sekitar  dan
kawasan sekitar tapak supaya pencemaran tidak berulang dengan langkah-langkah berikut :

(i) Kakitangan Majlis Bandaraya Pulau Pinang (MBPP), Majlis Perbandaran Seberang Perai
(MPSP), Bahagian Kerajaan Tempatan Pejabat Setiausaha Kerajaan Negeri, PLB Terang
Sdn. Bhd. dan Jabatan Alam Sekitar Negeri Pulau Pinang membuat pemeriksaan berkala
di tapak pelupusan bagi memastikan  perimeter bund sentiasa berada dalam keadaan
yang kukuh serta mengesan sebarang pencemaran. 

(ii) Pihak PLB Terang Sdn. Bhd. diwajibkan menghantar Laporan Pengawasan Kualiti Alam
Sekitar (Air, Udara dan Bunyi) di tapak pelupusan kepada Jabatan Alam Sekitar setiap
bulan.  Data analisis  kajian makmal  bagi  laporan kualiti  air  untuk 6 parameter adalah
melibatkan 8 lokasi persampelan yang telah ditetapkan oleh Jabatan Alam Sekitar.

(iii) Membina laluan di sepanjang  perimeter bund  tersebut bagi memudahkan pemeriksaan
terhadap perimeter bund. Laluan ini telah hampir siap dibina oleh PLB Terang Sdn. Bhd.

(iv) Mengurus perimeter drain dengan sempurna supaya air leachate tidak melimpah keluar.

(v) Menyediakan  langkah  kawalan  segera  untuk  mengelakkan  limpahan  larut  resapan
(leachate). PLB Terang Sdn. Bhd. telah memasang sistem sprinkler untuk mengepam air
dari kawasan perimeter bund ke dalam kawasan tapak pelupusan.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

13. (i) Bagaimanakah pula dengan Mini Stadium Bukit Mertajam di Jalan Betek, Bukit Mertajam
yang mana laluan orang ramai telah dibina sebuah medan selera sedangkan medan
selera telah sedia ada di mini stadium tersebut? 

(ii) Apakah rasionalnya membina medan selera di tengah-tengah laluan orang ramai? 

Y.A.B. Ketua Menteri:

13. (i) Mini Stadium Bukit  Mertajam dikenali  sebagai Kompleks Sukan & Rekreasi yang
terletak di Jalan Betek, Bukit Mertajam. Medan selera tersebut dibina di luar laluan
pengguna trek  balapan stadium dan  di  luar  trek  jogging,  bukan  di  laluan orang
ramai. Lesen premis perniagaan medan selera ini telah diluluskan kepada Syarikat
Fortune-One Ventures Sdn. Bhd. pada 14 Oktober 2016 dan tamat pada 13 Oktober
2017. Kelulusan lesen adalah berdasarkan kepada Dasar Lesen Secara Bertempoh.

(ii) Medan selera yang dibina di luar laluan pengguna trek balapan dan jogging tersebut
adalah untuk memberi kemudahan kepada pengunjung-pengunjung kompleks sukan
tertutup yang akan dibina kelak. Manakala, medan selera sedia ada yang terletak
berdekatan kolam renang adalah untuk memberi kemudahan kepada pengunjung-
pengunjung kolam renang, pengguna-pengguna padang bola dan balapan membeli
makanan dan minuman.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

14. Apakah bentuk penyalahgunaan kuasa yang dilakukan oleh Ahli Majlis, Majlis Bandaraya Pulau
Pinang sehingga ianya dipecat?

Y.A.B. Ketua Menteri:

14. Pihak  Berkuasa  Negeri  pada  19 April  2017  dan  disahkan pada hari  yang  sama meluluskan
penamatan  perkhidmatan Puan Nor  Syazwani  binti  Mohd Amin,  Ahli  Majlis  MBPP yang telah
menyalahgunakan  kuasa  dengan  menggunakan  kedudukannya  sebagai Ahli  Jawatankuasa
Tetap Kesihatan Awam, MBPP. Pemecatan ini  adalah sah berdasarkan [Seksyen 10(7)] Akta
171, Akta Kerajaan Tempatan 1976.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

15. Berapa syarikatkah yang telah di  beri  tawaran menguruskan pengurusan sistem tempat letak
kereta  oleh  MBPP dan  senaraikan  nama nama syarikat  tersebut?  Secara  macam manakah
tawaran itu diberikan? 

Y.A.B. Ketua Menteri:

15. Hanya satu syarikat sahaja yang ditawarkan untuk menguruskan Sistem Letak Kereta di bawah
pentadbiran Majlis Bandaraya Pulau Pinang. Syarikat tersebut ialah Perkhidmatan Alam Indah
Sdn. Bhd.yang dilantik secara tender terbuka.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

16. Berapa banyakkah kolam tadahan air yang wujud di Taman Taman Perumahan di bawah MPSP?
Sila senaraikan mengikut taman-taman. 

Y.A.B. Ketua Menteri:

16. Terdapat 224 kolam tadahan air  di taman-taman perumahan yang diselenggara oleh Jabatan
Kejuruteraan,  Majlis  Perbandaran Seberang Perai  (MPSP).  Senarai  kolam tadahan mengikut
taman-taman  adalah  seperti  di  Lampiran  A.  Selain  itu,  Majlis  Perbandaran  Seberang  Perai
(MPSP)  juga  memiliki  sebanyak 66 kolam  tadahan  air  dwi  fungsi  (padang  permainan)  yang
diselenggara oleh Jabatan Perkhidmatan Perbandaran, MPSP seperti di Lampiran B.

RUJ. LAMPIRAN A DAN B (NO. 16)

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

17. Adakah kolam tadahan air di jadikan sebagai tanah lapang di taman-taman perumahan di bawah
MPSP? 

Y.A.B. Ketua Menteri:

17. Terdapat dua (2) jenis kolam tadahan yang biasa dicadangkan di dalam sesuatu pembangunan
iaitu kolam tadahan jenis basah (wet pond) yang berkedalaman lebih dari 450 mm dari aras jalan
dan kolam tadahan jenis kering (dry pond) yang berkedalaman 450 mm atau kurang dari aras
jalan.

Kolam tadahan air jenis basah (wet pond) tidak dijadikan sebagai tanah lapang di taman-taman
perumahan di bawah Majlis Perbandaran Pulau pinang (MPSP) kerana:

(i) Berpotensi  menyebabkan  alat  permainan  dan  perabut  taman  ditenggelami  air  dan
menimbulkan masalah penyelenggaraan.

(ii) Berpotensi menimbulkan masalah keselamatan kepada orang awam terutamanya kanak-
kanak apabila kolam ini dipenuhi air ketika hujan lebat.

Walau bagaimanapun berdasarkan Garis Panduan Perancangan Tanah Lapang dan Rekreasi
MPSP yang diluluskan oleh Majlis Penuh Bil.455(5/2013) dan Jawatankuasa Perancang Negeri
pada 2 Ogos 2013, 30% daripada keluasan kolam tadahan basah (wet pond) tersebut boleh
diambil  kira  sebagai  pengiraan  keperluan  kawasan  lapang  di  dalam  sesuatu  pembangunan
perumahan.

Sementara untuk kolam tadahan kering  (dry pond)  yang berkedalaman 450mm dari aras jalan,
ianya boleh diambilkira  100% sebagai  pengiraan kawasan lapang dengan syarat  aras tanah
untuk menempatkan alat mainan kanak-kanak hendaklah sama aras dengan aras jalan yang
dicadangkan di  dalam sesuatu  pembangunan berdasarkan  kepada keputusan  Jawatankuasa
Perancang Negeri Bil.8/2010 pada 28 Jun 2010.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

18. (i) Berapakah  jumlah  bangunan  yang  di  bina  tanpa  kebenaran  pihak  berkuasa  yang
terdapat di dalam KADUN Sungai Acheh? 

(ii) Sebutkan jenis bangunan dan dimana lokasinya.

Y.A.B. Ketua Menteri:

18. Jumlah bangunan yang dibina tanpa kebenaran di KADUN Sungai Acheh adalah sebanyak
162 buah dan lokasi serta jenis bangunan tersebut adalah seperti di Lampiran A.

RUJ. LAMPIRAN A (NO. 18)

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

19. (i) Berapakah  bangunan  yang  didirikan  di  atas  tanah  kerajaan  tanpa  kebenaran  pihak
berkuasa dalam KADUN Sungai Acheh? 

(ii) Sebutkan jenis bangunan dan di lokasi mana. 

Y.A.B. Ketua Menteri:

19. (i) Berdasarkan rekod Pejabat Daerah dan Tanah Seberang Perai Selatan, terdapat dua (2)
buah bangunan yang didirikan di atas Tanah Kerajaan tanpa kebenaran Pihak Berkuasa
Negeri di dalam KADUN Sungai Acheh.

(ii) Bangunan yang didirikan tanpa kebenaran tersebut adalah:

(a) Sebuah 'cold room' simpanan hasil laut di atas tanah bersempadan Lot 8538,
Mukim 9, SPS yang terlibat dengan pengambilan Tanah bagi projek Rancangan
Tebatan Banjir  Sungai  Kerian.  Struktur  tersebut telah dirobohkan sendiri  oleh
pemiliknya. 

(b) Sebuah bangunan restoran di atas tanah bersebelahan Lot 69, Mukim 9, SPS
yang  telah  dibayar  pampasan  Pengambilan  Tanah  bagi  tujuan  Rancangan
Tebatan  Banjir  Sungai  Kerian,  namun  kini  masih  beroperasi.  Pemilik  asal
restoran  tersebut  telah  menerima  pampasan  bagi  keseluruhan  bangunan
restoran.  Tuan  tanah  dan  pemilik  bangunan  Sungai  Udang  Village  Tomyam
Restaurant telah menerima wang pampasan berjumlah RM150,000 pada tarikh
29  November  2013  dan  notis  mengosongkan  bangunan  di  atas  tanah  lot
tersebut telah dikeluarkan pada 31 Mac 2015. Hasil tinjauan dan semakan pada
22 Mac 2017, restoran tersebut didapati telah bertukar nama menjadi Restoran
Fatoni  setelah  dijual  oleh  pemilik  asal. Pengusaha  Restoran  Fatoni  telah
dinasihatkan  untuk  membuat  tuntutan  sivil  kepada  pemilik  asal  manakala
tindakan perobohan akan diambil dalam masa terdekat.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

20. Apakah tindakan yang telah di ambil oleh Kerajaan Negeri terhadap bangunan yang wujud di
atas tanah kerajaan tanpa kebenaran dalam KADUN Sungai Acheh?

Y.A.B. Ketua Menteri:

20. Semua bangunan yang wujud di atas tanah Kerajaan tanpa kebenaran dalam KADUN Sungai
Acheh adalah di bawah bidang kuasa Pejabat Daerah dan Tanah. Mana-mana bangunan yang
telah dikenal pasti akan diberikan notis di bawah Seksyen 425 Kanun Tanah Negara 1965 dan
diarahkan untuk  dirobohkan sendiri.  Sekiranya  notis  tidak  dipatuhi,  tindakan perobohan oleh
Pejabat Daerah Dan Tanah berkenaan di bawah Seksyen 426A Kanun Tanah Negara 1965 akan
diambil terhadap bangunan berkenaan. 

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

21. Apakah status Projek Jambatan Tanjung Berembang sekarang? 

Y.A.B. Ketua Menteri:

21. Pembinaan jambatan yang menghubungkan Tanjung Berembang ke Taman Victoria di Daerah
Seberang Perai Selatan telah dimulakan pada 18 Januari 2016 dan dijadualkan siap pada 17
Januari  2018. Walau bagaimanapun, projek ini  telah mengalami kelewatan berbanding jadual
sebenar disebabkan oleh isu pengambilan balik tanah. Isu ini  telah diselesaikan sepenuhnya
pada  1  Mac  2017  yang  membolehkan  pihak  kontraktor  menjalankan  kerja-kerja  di  tapak.
Sehingga 2  Mei  2017,  kemajuan  kerja  di  tapak  telah  mencapai  34% berbanding 50% yang
dijadualkan.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

22. Apakah nama kontraktor yang telah di tawarkan untuk membina jambatan tersebut?

Y.A.B. Ketua Menteri:

22. Kontraktor  yang  ditawarkan  dan  seterusnya  dilantik  untuk  membina  jambatan  tersebut  yang
menghubungkan Tanjung Berembang dengan Taman Victoria di Daerah Seberang Perai Selatan
ialah  Image  Façade  Construction  Sdn.  Bhd.  dengan  harga  kontrak  RM25,800,000.00  bagi
tempoh kerja selama 24 bulan, mulai 18 Januari 2016 sehingga 17 Januari 2018. 

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

23. Berapakah kos sebenar pembinaan Jambatan Tanjung Berembang?

Y.A.B. Ketua Menteri:

23. Tawaran projek pembinaan jambatan yang menghubungkan Tanjung Berembang dengan Taman
Victoria di Seberang Perai Selatan dibuat melalui proses tender. Harga tawaran yang dipersetujui
ialah RM25,800,000.00 kepada Syarikat Image Facade bagi tempoh kontrak selama 24 bulan
iaitu mulai 18 Januari 2016 sehingga 17 Januari 2018.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

24. Isu  Kiosk  Gerai  Peniaga  di  Taman Pekaka  yang telah  diarahkan untuk  dirobohkan  khemah
tambahan  gerai  oleh  Kerajaan  Negeri  atas  alasan  menghalang  lalu  lintas  sedangkan  tiada
kenderaan yang lalu lalang di situ. Mereka ini peniaga kecil . Apakah sebab utama arahan untuk
merobohkan khemah tersebut dilakukan? 

Y.A.B. Ketua Menteri:

24. Kiosk Gerai Peniaga di Taman Pekaka adalah milik Pejabat Daerah dan Tanah SPS . Penyewa
telah  menandatangani  perjanjian  sewa  gerai  berkenaan dan  tidak  boleh  membuat  sebarang
tambahan struktur tanpa kelulusan Pejabat Daerah dan Tanah SPS. Berdasarkan pemantauan
yang  dilakukan  oleh  Pejabat  Daerah  dan  Tanah  SPS,  penyewa  telah  membuat  tambahan
khemah dan kanopi tambahan dan telah menghalang laluan dan tempat meletak kenderaan.
Oleh itu binaan tambahan tersebut telah dirobohkan.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

25. (i) Adakah  terdapat  perancangan  untuk  menghasilkan  sumber  tenaga  alternatif  gas  di
Tapak Pelupusan Pulau Burung? 

(ii) Difahamkan ada perancangan untuk wujudkan Ladang Solar di tapak pelupusan sampah
Pulau Burung.  Apakah hasil  atau faedah yang akan diperolehi  oleh Kerajaan Negeri
serta penduduk sekitar dengan perlaksanaan Ladang Solar tersebut? 

Y.A.B. Ketua Menteri:

25. (i) Sehingga kini, Kerajaan Negeri tiada perancangan untuk menghasilkan sumber tenaga
alternatif gas di Tapak Pelupusan Sampah Pulau Burung.

(ii) Terdapat satu cadangan projek Ladang Solar oleh PLB Terang Sdn. Bhd. Operator Tapak
Pelupusan Sampah Pulau Burung, tetapi Kerajaan Negeri telah menolak projek tersebut
kerana  projek  boleh  menjejaskan  Detailed  Environmental  Impact  Assessment  (DEIA)
yang sedang dimohon untuk Fasa 3. Syarikat tersebut telah merayu keputusan dan kini
rayuan dalam pertimbangan Kerajaan Negeri.  Faedah yang akan diperolehi sekiranya
projek ini diluluskan adalah: 

(a) Pihak  pelaksana  projek  akan  diminta  untuk  membayar  kepada  kedua  PBT
sejumlah  kadar  bayaran  bulanan  yang  akan  ditentukan  kelak  berdasarkan
persetujuan bersama. 

(b) Membuka peluang pekerjaan  kepada warga Pulau  Pinang sama ada  pekerja
separuh mahir atau professional. 

(c) Menyahut usaha untuk memperluaskan penggunaan renewable energy dalam
memastikan  kemampanan  alam  sekitar  dan  bersesuaian  dengan  matlamat
negeri iaitu Cleaner, Greener, Safer and Healthier Penang.

(d) Mengguna pakai secara maksimum ruang kawasan tapak pelupusan yang belum
lagi aktif dengan aktiviti pelupusan bagi penempatan panel solar.

(e) Menjadi perintis kepada penggunaan tapak pelupusan sampah sebagai ladang
solar dalam Malaysia.

Ahli  Kawasan  Sungai  Acheh  (YB.  Dato'  Mahmud  Bin  Zakaria)  bertanya  kepada  Y.A.B.  Ketua
Menteri:

26. Apakah tindakan yang telah diambil oleh Kerajaan Negeri terhadap bangunan yang dibina tanpa
kebenaran di dalam KADUN Sungai Acheh?

Y.A.B. Ketua Menteri:

26. Tindakan penguatkuasaan yang telah diambil  oleh Kerajaan Negeri  terhadap bangunan yang
dibina tanpa kebenaran di KADUN Sungai Acheh adalah seperti berikut:

(i) Bangunan yang dibina tanpa kebenaran di atas Tanah Kerajaan

Semua  bangunan  yang  dibina  tanpa  kebenaran  di  atas  Tanah  Kerajaan  di  KADUN
Sungai  Acheh adalah di  bawah bidang kuasa Pejabat Daearah dan Tanah Seberang
Perai Selatan (PDT SPS). Mana-mana bangunan yang telah dikenal pasti diberikan notis
di  bawah Seksyen 425  Kanun Tanah Negara  1965 dan diarahkan untuk  dirobohkan
sendiri.  Sekiranya  notis  tidak  dipatuhi,  tindakan perobohan oleh  PDT SPS di  bawah
Seksyen 426A Kanun Tanah Negara 1965 akan diambil terhadap struktur berkenaan. 

Berdasarkan rekod Pejabat Daerah dan Tanah Seberang Perai Selatan, terdapat dua (2)
buah bangunan yang didirikan di atas Tanah Kerajaan tanpa kebenaran pihak berkuasa
dalam  KADUN  Sungai  Acheh.  Bangunan  yang  didirikan  tanpa  kebenaran  tersebut
adalah:

(a) Sebuah  cold room simpanan hasil  laut  di  atas tanah bersempadan Lot 8538,
Mukim 9, SPS yang terlibat dengan pengambilan Tanah bagi projek Rancangan
Tebatan Banjir Sungai Kerian oleh Jabatan Ketua Pengarah Tanah dan Galian
(Persekutuan) Negeri Pulau Pinang. Struktur tersebut telah dirobohkan sendiri
oleh pemiliknya. 

(b) Sebuah bangunan restoran di atas tanah bersebelahan Lot 69, Mukim 9, SPS
yang  telah  dibayar  pampasan  Pengambilan  Tanah  bagi  tujuan  Rancangan
Tebatan Banjir Sungai Kerian, namun kini restoran tersebut masih beroperasi.
Pemilik  asal  restoran tersebut;  En.  Ow Chai  Teck telah menerima pampasan
bagi keseluruhan bangunan restoran. En. Ow Chai Teck; tuan tanah dan pemilik
bangunan  Sungai  Udang  Village  Tomyam  Restaurant  telah  menerima  wang
pampasan berjumlah RM150,000 pada tarikh 29 November 2013. Pihak JKPTG
juga telah menghantar  Notis Mengosongkan Bangunan Di Atas Tanah Lot  69
Mukim 9 pada 31 Mac 2015. Hasil tinjauan pihak JKPTG bersama pihak JPS

dan PDTSPS pada 22 Mac 2017, restoran tersebut didapati telah bertukar nama
menjadi Restoran Fatoni. Siasatan mendapati En. Ow Chai Teck telah menjual
restoran tersebut kepada pengusaha Restoran Fatoni walaupun telah menerima
wang pampasan Pengambilan Tanah. Borang 2A akan dikeluarkan kepada En.
Ow Chai  Teck dan pengusaha Restoran Fatoni  bagi  mendapatkan gambaran
yang lebih  jelas mengenai  situasi  sebenar.  Pengusaha Restoran Fatoni  telah
dinasihatkan untuk membuat tuntutan sivil kepada En. Ow Chai Teck manakala
Pentadbir  Tanah  dengan  diketuai  JKPTG  akan  melaksanakan  operasi
perobohan.

TINDAKAN PENGUATKUASAAN YANG TELAH DIAMBIL OLEH MPSP KE ATAS BINAAN TANPA
KEBENARAN DI KADUN SUNGAI ACHEH

BIL TARIKH LOKASI TINDAKAN

1 18 Oktober 2017 Antena Lot 1629, Sg 
Udang, Nibong Tebal, 
SPS

Pindah bateri menara telekomunikasi

2 11 Ogos 2017 Lot 3186, (Lot Lama 
2417), Jln Sg Acheh, MK 
10, SPS

Pindah bateri menara telekomunikasi

3 8 Disember 
2017

Kg Tanjung 
Berembang,SPS

Bantu Pejabat Daerah dan Tanah 
Seberang Perai Selatan (PDT SPS) 
meruntuh rumah

XXIII. Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

1. (i) Berapakah  jumlah  kes  Keganasan  Rumah  Tangga  (KRT)  mengikut  daerah  di  Pulau
Pinang pada 2016? Sila berikan pembahagian mengikut jantina bagi pelaku dan mangsa.

(ii) Daripada kes-kes KRT pada 2016, berapakah peratusan yang di kelaskan sebagai tiada
tindakan  lanjut  (NFA),  didakwa,  didakwa  kemudian  ditarik  balik  dan  yang  mendapat
sabitan? 

Y.A.B. Ketua Menteri:

1. (i) Statistik Kes Keganasan Rumah Tangga (KRT) mengikut daerah yang dilaporkan di
Pulau Pinang bagi tahun 2016 adalah seperti di  Lampiran A. Berdasarkan kepada
statistik tersebut, pada tahun 2016 terdapat 260 kes dilaporkan kepada pihak polis.
Daerah yang banyak menerima kes KRT adalah daerah Seberang Perai  Tengah
sebanyak 79 kes atau 30 % dan daerah Seberang Perai Selatan iaitu 71 kes atau
27% daripada keseluruhan kes yang dicatatkan pada tahun 2016. 

(ii) Sebanyak 129 (50%) kes telah di tuduh dan mendapat sabitan mahkamah manakala
28  (11%)  kes  telah  diklasifikasikan  sebagai  Tiada  Tindakan  Lanjut  (NFA)  oleh
Timbalan Pendakwa Raya kerana pengadu telah menarik balik laporan. Hampir 97%
pelaku  dalam  kes  KRT  adalah  melibatkan  lelaki  dan  hanya  3%  melibatkan
perempuan. Bagi kategori mangsa, hampir 83% adalah perempuan dan 17% adalah
lelaki.

RUJ. LAMPIRAN A (NO. 1)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

2. (i) Berapakah  jumlah  kes  rogol,  sumbang mahram,  cabul,  liwat  dan  gangguan  seksual
mengikut daerah di Pulau Pinang pada 2016? Pohon berikan pembahagian mengikut
jantina bagi pelaku dan mangsa kes-kes tersebut. 

(ii) Berapakah peratusan kes-kes ini yang dituduh dan yang akhirnya disabitkan?

Y.A.B. Ketua Menteri:

2. Statistik kes rogol, sumbang mahram, cabul, liwat dan gangguan seksual mengikut daerah dan
jantina serta peratusan kes-kes ini  dituduh dan disabitkan di Pulau Pinang pada tahun 2016
adalah seperti di Lampiran A. 

RUJ. LAMPIRAN A (NO. 2)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

3. Impak  kemalangan  ke  atas  nyawa  mungkin  berbeza  antara  saiz  dan  jenis  kenderaan  atau
pejalan kaki. Sila berikan statistik kemalangan jalan raya mengikut pecahan daerah dan bersama
ini  mengenalpasti  bilangan  kematian,  kecederaan  parah,  kecederaan  ringan  dan  kerosakan
sahaja bagi setiap kategori kenderaan yang terlibat dalam kemalangan. 

Y.A.B. Ketua Menteri:

3. Sejumlah 42,244 kes kemalangan telah direkodkan pada tahun 2016 dengan Daerah Timur Laut
telah mencatatkan jumlah kemalangan yang paling tinggi iaitu 15,759 kes. Statistik kemalangan
jalan raya bagi  Negeri  Pulau Pinang pada tahun 2016 mengikut  jenis  kemalangan di  setiap
daerah adalah seperti di  Lampiran A.  Statistik bagi  jenis kecederaan akibat kemalangan jalan
raya Negeri Pulau Pinang bagi tahun 2016 adalah seperti di Lampiran B yang melibatkan jenis
kenderaan dan kecederaan.

RUJ. LAMPIRAN A DAN B (NO. 3)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

4. Adalah penting agar lokasi majikan dan tempat pekerjaan bagi pekerja asing direkodkan oleh
Jabatan Imigresen dan boleh digunakan untuk perancangan bandar dan sumber manusia. Sila
berikan taburan bilangan pekerja asing mengikut daerah tempat pekerjaan. Sila mengenalpasti
negara asal dan jenis tempat pekerjaan, contohnya domestik, hotel, kilang atau pembinaan. 

Y.A.B. Ketua Menteri:

4. Berdasarkan statistik yang diperolehi daripada Jabatan Imigresen Malaysia Negeri Pulau Pinang
(JIM) hanya maklumat pekerja asing yang bekerja di  negeri  ini  sahaja direkodkan dan tidak
mengikut daerah.

Bilangan pekerja asing mengikut sektor pekerjaan/industri dan pecahan mengikut jantina adalah
seperti berikut:-

Bil.
Sektor
Industri

Pecahan Mengikut Jantina
Jumlah Keseluruhan

Lelaki Perempuan

1 Perkilangan 46595 37144 83739

2 Pembinaan 19033 762 19795

3 Perkhidmatan 14905 2021 16926

4
Pembantu
Rumah

0 7553 7553

5 Pertanian 3171 152 3323

6 Perladangan 536 27 563

Pecahan mengikut negara sumber pekerja asing di Pulau Pinang (yang diluluskan oleh 
Kementerian Dalam Negeri (KDN)) adalah seperti berikut:-

1. Indonesia; 

2. Nepal;

3. Vietnam;

4. Myanmar;

5. Pakistan;

6. Filipina;

7. India; 

8. Thailand;

9. Cambodia;

10. Bangladesh;

11. Sri Lanka

12. China; dan

13. Laos

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

5. Bagi  pendengaran  awam  terkini  kajian  semula  Rancangan  Struktur  Negeri  (RSN)  dan
Rancangan  Tempatan  (RT)  serta  pameran  Rancangan  Khas  Kawasan  (RKK),  berapakah
bilangan orang awam dan organisasi yang telah memberi maklum balas dan apakah jenis-jenis
isu dan persoalan yang paling banyak dibangkitkan terhadap RSN, RT dan setiap RKK? 

Y.A.B. Ketua Menteri:

5. Sehingga kini, terdapat lima (5) projek Rancangan Pemajuan Negeri Pulau Pinang yang telah
melalui proses publisiti atau pendengaran awam iaitu:-

(i) Kajian Semula Rancangan Struktur Negeri Pulau Pinang 2020 (RSNPP 2020);

(ii) Rancangan Tempatan Daerah Seberang Perai Utara (RT SPU) dan rancangan Tempatan
Daerah Seberang Perai Tengah (RT SPT); 

(iii) Rancangan Kawasan Khas Tapak Warisan Dunia George Town (RKK TWDGT); 

(iv) Rancangan Kawasan Khas Bukit Bendera; dan 

(v) Rancangan  Kawasan  Khas  Taman  Botani.  Secara  keseluruhannya,  kelima-lima
Rancangan Pemajuan tersebut telah menerima 573 maklum balas awam merangkumi
pelbagai isu. Maklumat berkenaan maklum balas dan isu yang dibangkitkan terhadap
RSN, RT dan RKK adalah seperti di Lampiran A.

Bagi  Rancangan  Tempatan  Pulau  Pinang  2020  pula  sedang  dalam  semakan  semula  dan
dijangka selesai pada penghujung tahun 2017. Program publisiti dan pendengaran awam hanya
akan dilaksanakan apabila laporan ini siap dikemaskini.

RUJ. LAMPIRAN A (NO. 5)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

6. Berapakah bilangan OKU di  Pulau Pinang dalam rekod setiap  tahun  2013,  2014,  2015 dan
2016? Pohon berikan mengikut daerah, jantina, umur dan kategori kekurangupayaan. 

Y.A.B. Ketua Menteri:

6. Perincian  bilangan  OKU  di  Pulau  Pinang  mengikut  daerah,  jantina,  umur  dan  kategori
ketidakupayaan bagi tahun 2013 hingga 2016 adalah seperti di Lampiran A.

RUJ. LAMPIRAN A (NO. 6)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

7. Kini penerima bantuan kebajikan perlu membuat permohonan semula setiap tahun. Bagi tahun
2015,  2016  dan  2017,  berapakah  penerima  baru  (tidak  pernah  menerima  bantuan)  dan
berapakah yang pernah menerima bantuan tetapi ditolak dan berhenti menerima bantuan pada
tahun tersebut? Sila pecahan mengikut kategori situasi mereka dan jumlah bantuan bulanan. 

Y.A.B. Ketua Menteri:

7. Kerajaan Negeri  melalui  JKM tidak mengeluarkan sebarang borang untuk penerima bantuan
membuat  permohonan  semula  bantuan  tetapi  hanya  menjalankan  kerja-kerja  bagi  tujuan
pengemaskinian maklumat baharu melainkan terdapat perubahan maklumat.

Tujuan utama pengemaskinian maklumat tersebut adalah seperti berikut:-

(i) Mendapatkan  maklumat  terkini  pendapatan  isi  rumah,  bilangan  isi  rumah  dan  jenis
pekerjaan;

(ii) Mendapatkan status sama ada penerima bantuan masih menetap di Pulau Pinang atau
berpindah ke luar Pulau Pinang; dan 

(iii) Mendapatkan status sama ada penerima bantuan masih  hidup atau telah meninggal
dunia.

Bagi tahun 2015 sehingga April  2017, jumlah penerima baharu bantuan adalah seramai 283
orang dan bilangan yang ditamatkan bantuan adalah seramai 575 orang. Perincian mengikut
kategori situasi dan jumlah bantuan bulanan adalah seperti berikut:-

TAHUN
PENERIMA BARU PENAMATAN

BIL. RM BIL. RM

2015 70 15,400.00 193 42,460.00

2016 46 10,120.00 141 31,020.00

2017 167 36,740.00 241 53,020.00

JUMLAH 283 62,260.00 575 126,500.00

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

8. Berapakah  bilangan,  kapasiti  (bilangan  orang  yang  dijaga),  bilangan  pekerja  am,  bilangan
pekerja mahir dan jenis pusat jagaan orang tua, kanak-kanak dan anak yatim, OKU dan lain-lain
pusat  jagaan  di  setiap  KADUN?  Sila  sertakan  atau  selaraskan  senarai  daripada  Jabatan
Kebajikan,  Jabatan Kesihatan dan Pihak  Berkuasa  Tempatan.  Berikan tahun ditubuhkan jika
boleh. 

Y.A.B. Ketua Menteri:

8. Secara keseluruhannya terdapat 95 pusat jagaan di Pulau Pinang dengan kapasiti 7630 orang.
Perincian  kapasiti,  bilangan pekerja  am,  bilangan pekerja  mahir,  jenis  pusat  jagaan KADUN
adalah seperti di Lampiran A.

RUJ. LAMPIRAN A (NO. 8)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

9. Pohon  berikan  taburan  lokasi  dan  bilangan  persatuan-persatuan  (NGO)  dan  badan-badan
kebajikan di setiap KADUN. Berapakah tanah dan tempat yang disewa atau dipajak oleh pihak
Kerajaan Negeri dan Pihak Berkuasa Tempatan kepada NGO dan kebajikan. Sila bezakan saiz
tanah atau jenis tempat, misalnya banglo, teres, kompleks atau pejabat. 

Y.A.B. Ketua Menteri:

9. Semakan Jabatan Pendaftaran Pertubuhan Malaysia Negeri Pulau Pinang mendapati terdapat
enam ribu satu ratus lima puluh satu (6,151) pertubuhan /persatuan/badan-badan kebajikan yang
berdaftar  di  Negeri  Pulau  Pinang.  Taburan  /  bilangan pertubuhan /  persatuan/  badan-badan
kebajikan di setiap Daerah di Negeri Pulau Pinang :-

BIL. DAERAH JUMLAH

1 Daerah Timur Laut 2843

2 Daerah Barat Daya 651

3 Daerah Seberang Perai Utara 920

4 Daerah Seberang Perai Tengah 1283

5 Daerah Seberang Perai Selatan 454

JUMLAH KESELURUHAN 6151

Walau  bagaimanapun,  pecahan  bagi  setiap  KADUN  tidak  dapat  diperolehi  dari  Jabatan
Pendaftaran Pertubuhan Malaysia Negeri Pulau Pinang.

Berkenaan dengan tanah dan tempat yang disewa atau dipajak oleh pihak Negeri dan Pihak
Berkuasa Tempatan kepada NGO dan Badan-badan Kebajikan, semakan mendapati PSUKPP
hanya menyediakan fasiliti  sewaan di Kompleks Masyarakat Penyayang (KMP) kepada lapan
puluh satu (81) penyewa yang berkaitan. Senarai penyewa di Kompleks Masyarakat Penyayang
(KMP) seperti berikut:-

 Senarai Penyewa Kompleks Masyarakat Penyayang

Bil Nama Persatuan/Ngo

1 (CO-1-GF) Persatuan Stoma Care Malaysia Pulau Pinang

2 (CO-2-GF) Malaysian Leproy Reliaf Association (MALRA)

3 (CO-3-GF) Majlis Perundingan Pendidikan P.P (BOLD)

4 (CO-4-GF) Malaysian Japanese Society

5 (CO-5-GF) Pertubuhan Penyebaran Islam Antarabangsa (IPSI)

6 (CO-6-GF) Pertubuhan Penyebaran Islam Antarabangsa (IPSI)

7 (CO-7-GF) Pertubuhan Pesakit Kencing Manis P.P

8 (CO-8-GF) Junior Chamber Tanjung Bunga

9 (CO-9-GF) Eden Handicap Service Centre Berhad

10 (CO-10-GF) Eden Handicap Service Centre Berhad

11 (CO-11-GF) Majlis Jaksa-Jaksa Pendamai(J.P) Negeri P.P

12 (CO-12-GF) Persatuan Veteran Keselamatan P.P

13 (CO-13-GF) Persatuan Sle Malaysia

14 (CO-14-GF) Association For Creative Arts Therapy

15 (CO-15-GF) Majlis Kebajikan Masyarakat P.P

Bil Nama Persatuan/Ngo

16 (CO-16-GF) Majlis Kebajikan Masyarakat P.P

17 (CO-17-GF) Persatuan Orang Pekak P.P

18 (CO-18-GF) Persatuan Orang Pekak P.P

19 (CO-19-GF) Persatuan Orang Cacat Negeri P.P

20 (CO-20-GF) Persatuan Orang Cacat Negeri P.P

21 (CO-21-GF) Den Handicap Service Centre Berhad

22 (CO-22-GF) Eden Handicap Service Centre Berhad

23 (CO-23-GF) Eden Handicap Service Centre Berhad

24 (CO-24-GF) Malaysian Mensa Society Penang Branch

25 (CO-25-GF) Malaysian Hindu Sangam Penang State Council

26 (CO-26-GF) Association Of Councelling & Psycology P.P (PACP)

27 (CO-27-GF) Pertubuhan Penyebaran Islam Antarabangsa(Ipsi)

28 (CO-28-GF) Rose Charities Association

29 (CO-29-GF) Persatuan Veteran Malaysia

30 (CO-30-GF) Persatuan Orang Cacat Negeri P.P

31 (CO-31-GF) Persatuan Belia Shree Balathandayuthabani

32 (CO-32-GF) Pertubuhan Perkhidmatan Awam Antarabangsa

33 (CO-33-GF) Kelab Lions Of Tanjung Penang

34 (CO-33A-GF) Pertubuhan Penyebaran Islam Antarabangsa (IPSI)

35 (CO-34-GF) Pertubuhan Alumni Abk/Aots Malaysia P.P

36 (CO-35-GF) Persatuan Kesihatan Jiwa P.P

37 (CO-36-GF) Lions Club Of Georgetown Mutiara

38 (CO-37-GF) Lions Club Of Georgetown Mutiara

39 (CO-38-GF) Clan Association Youth Committee Penang

40 (CO-39-GF) Jawatankuasa Kanak-Kanak Daerah Timur Laut

41 (CO-40-GF) Jawatankuasa Kanak-Kanak Daerah Timur Laut

42 (CO-41-GF) Jawatankuasa Kanak-Kanak Daerah Timur Laut

43 (CO-21-UP) Agape Counselling Centre Malaysia

44 (CO-22-UP) Ms Support Group

Bil Nama Persatuan/Ngo

45 (CO-23-UP) Asia Community Services

46 (CO-24-UP) Asia Community Services

47 (CO-25-UP) Persatuan Orang-Orang Cacat Anggota Malaysia

48 (CO-26-UP) Gabungan Pelajar Melayu Semenanjung (GPMS)

49 (CO-27-UP) Gabungan Pelajar Melayu Semenanjung (GPMS)

50 (CO-28-UP) Pertubuhan Musika Sinfonietta Pulau Pinang

51 (CO-29-UP) Pertubuhan Generasi Aktif Warga Berida (SAGE)

52 (CO-30-UP) Kelab Rotary Penang

53 (CO-31-UP) Lions Club Of Penang (HOST)

54 (CO-32-UP) Apex Club Of Penang

55 (CO-33-UP)PERSATUAN Kebajikan Penerima Rawatan Dialisis

56 (CO-34-UP) Agape Counselling Centre Malaysia

57 (CO-36-UP) Christian Caring Fellowship

58 (CO-37-UP) Persatuan Chingay P.P

59 (CO-38-UP) Pertubuhan Thalassaemia P.P

60 (CO-39-UP) Pertubuhan Thalassaemia P.P

61 (CO-40-UP) Ooi Si Chong Hoe Seah

62 (CO-41-UP) Persatuan Mencegah Mangsa Dera Negeri P.P

63 (CO-42-UP) Persatuan Mencegah Mangsa Dera Negeri P.P

64 (CO-43-UP) Persatuan Orang Kurang Upaya Negeri P.P (OKU 1 P.P)

65 (CO-44-UP) Pertubuhan Amal Premasewa

66 (CO-45-UP) Persatuan Belia Sekolah Semangat

67 (CO-46-UP) Persatuan Bagi Mencegah Penyakit Tibi Malaysia

68 (CO-47-UP) Persatuan Kecergasan Fizikal P.P

69 (CO-48-UP) Lions Club Penang Metropolitan

70 (CO-49-UP) Persatuan Pergerakan Belia Wawasan P.P

71 (CO-50-UP) Persatuan Gerakan Belia Bersatu Malaysia(Gbbm)

72 (CO-51-UP) Lions Club Of Georgetown

73 (CO-52-UP) Pergerakan Pemuda Malaysia

Bil Nama Persatuan/Ngo

74 (CO-53-UP) Pergerakan Pemuda Malaysia

75 (CO-54-UP) Persatuan Pesara Kerajaan Malaysia P.P

76 (CO-55-UP) Persatuan Pesara Kerajaan Malaysia P.P

77 (CO-75-UP) Pertubuhan Generasi Aktif Warga Berida (SAGE)

78 Jabatan Kebajikan Masyarakat Dtl (BLOCK B- Atas)

79 Jabatan Kebajikan Masyarakat Dtl (BLOCK B- Bawah)

80 Jabatan Kebajikan Masyarakat Dtl (BLOCK C- Atas)

81 Majlis Belia Pulau Pinang

82 Cafeteria

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

10. Pohon berikan jumlah OKU setiap daerah mengikut pecahan umur dan jenis kekurangupayaan.
Berapakah bilangan OKU dan jenis kekurangupayaan yang dilahirkan setiap tahun dari  2005
hingga  sekarang?  Berapakah  bilangan  yang  menjadi  OKU  disebabkan  penyakit  atau
kemalangan, setiap tahun dari  2005 hingga sekarang, mengikut pecahan umur, penyakit  dan
jenis kemalangan? 

Y.A.B. Ketua Menteri:

10. Berdasarkan rekod Jabatan Kebajikan Masyarakat (JKM), bilangan Orang Kurang Upaya (OKU)
di  Pulau  Pinang bagi  tahun  2011 hingga 2017 mengikut  daerah,  jantina,  umur  dan  kategori
ketidakupayaan  adalah  seperti  di  Lampiran  A. Mulai  tahun  2011,  JKM  melaksanakan
pendaftaran  OKU sepenuhnya  melalui  Sistem Pengurusan  Maklumat  OKU (SMOKU). Rekod
OKU  yang  berdaftar  secara  manual  sebelum  sistem  diwujudkan  (2005-2010)  telah
dikumpulkan bersama dalam rekod tahun 2011.

Namun begitu, Kerajaan Negeri tidak mempunyai maklumat yang spesifik mengenai bilangan
yang OKU disebabkan penyakit atau kemalangan kerana golongan ini telah terangkumi di dalam
senarai OKU yang didaftarkan.

RUJ. LAMPIRAN A (NO. 10)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

11. Berapakah bilangan OKU yang masuk sekolah rendah dan sekolah menengah dari tahun 2006
hingga  sekarang?  Sila  berikan  mengikut  lokasi  sekolah,  jenis  sekolah,  jantina  dan  jenis
kekurangupayaan mereka. Berapakah bilangan dan jenis OKU yang lulus UPSR, PMR, PT3,
SPM, STPM dan universiti dari tahun 1990 sehingga sekarang? 

Y.A.B. Ketua Menteri:

11. Mengikut statistik Jabatan Pendidikan Negeri, seramai 1,073 Orang Kurang Upaya (OKU)
telah memasuki sekolah rendah manakala 9,602 orang OKU pula telah memasuki sekolah
menengah sejak tahun 2006 sehingga kini. Perincian mengikut lokasi sekolah, jenis sekolah,
jantina  dan  jenis  kekurangupayaan  masing-masing  adalah  seperti  di  Lampiran  A bagi
sekolah  rendah  dan  Lampiran  B bagi  sekolah  menengah.  Namun  begitu,  maklumat
berhubung tahap kelulusan akademik OKU tidak dibekalkan oleh Jabatan Pendidikan Negeri
kepada Kerajaan Negeri.

RUJ. LAMPIRAN A DAN B (NO. 11)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

12. Berapakah  bilangan  penerima  sumbangan  Penang  Future  Foundation?  Sila  berikan  lokasi
tempat pengajian, jenis kursus, umur dan jumlah sumbangan yang diterima oleh mereka.  

Y.A.B. Ketua Menteri:

12. Bilangan penerima biasiswa 'Penang Future Foundation' (PFF) bagi tahun 2015 dan 2016 adalah
seramai 192 orang. Biasiswa PFF menaja pelajar Malaysia  yang cemerlang dan berkelayakan
untuk mengikuti ijazah sarjana muda dalam bidang Sains, Teknologi, Kejuruteraan, Matematik,
Perakaunan dan Kewangan di IPT di  seluruh Malaysia.  Biasiswa yang berikan adalah untuk
pengajian ijazah sarjana muda (pertama) sahaja. 

Seramai 45 orang penuntut biasiswa PFF mengikuti pengajian tinggi di universiti dan institut di
Pulau Pinang, sementara baki 147 orang pemegang biasiswa melanjutkan pelajaran di pelbagai
IPTA atau IPTS di Malaysia. Senarai IPTA dan IPTS dimana pemegang biasiswa PFF menuntut
adalah seperti di Lampiran A. Penerima biasiswa tersebut terdiri daripada pelajar-pelajar dalam
lingkungan umur 25 tahun ke bawah. 

Jumlah keseluruhan biasiswa yang dijangkakan tahun 2015 adalah sebanyak RM4.6juta dan
RM7.6juta bagi tahun 2016.

RUJ. LAMPIRAN A (NO. 12)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

13. Sila berikan jumlah pelaburan asing dari tahun 2005 hingga sekarang mengikut sektor, lokasi,
bilangan pekerja asing, bilangan pekerja tempatan, bilangan pekerja mahir, nilai pelaburan dan
jenis insentif yang diterima. 

Y.A.B. Ketua Menteri:

13. Berdasarkan rekod MIDA, nilai terkumpul pelaburan asing dari tahun 2005 sehingga tahun 2016
adalah  berjumlah  RM50.692  billion.  Walau  bagaimanapun,  pihak  MIDA  tidak  dapat
mengemukakan maklumat/data  terperinci  mengenai  jumlah  pelaburan  asing mengikut  sektor,
lokasi,  bilangan pekerja  asing,  bilangan pekerja  tempatan,  bilangan pekerja  mahir  dan  jenis
insentif yang diterima dari tahun 2005 sehingga sekarang. Nilai pelaburan asing mengikut tahun
adalah seperti jadual di bawah:

Tahun Nilai Pelaburan Asing (RM Juta)

2016 3,056.9

2015 4,498.7

2014 5,113.6

2013 1,794.4

2012 1,126.5

2011 7,145.6

2010 10,451.1

2009 1,448.5

2008 5,087.6

2007 3,143.4

2006 3,918.2

2005 3,907.5

(Sumber: MIDA)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

14. Pohon berikan bilangan dan jenis taska dan tadika mengikut KADUN. Pohon berikan bilangan
dan jenis pusat jagaan (termasuk kanak-kanak, orang tua, OKU dan lain-lain) mengikut KADUN. 

Y.A.B. Ketua Menteri:

14. Berdasarkan  statistik  daripada  Jabatan  Kebajikan  Masyarakat,  jumlah  keseluruhan  taska  di
Pulau  Pinang adalah  sebanyak 142  buah.  Manakala  berdasarkan  statistik  daripada  Jabatan
Pendidikan Negeri, jumlah tadika di Pulau Pinang adalah sebanyak 419 buah.

Pecahan taska mengikut  jenis dan KADUN adalah seperti  di  Lampiran A. Namun demikian,
statistik bagi tadika mengikut pecahan KADUN tidak dapat dibekalkan memandangkan Jabatan
Pendidikan Negeri tidak mempunyai maklumat tersebut. 

Jumlah  keseluruhan  pusat  jagaan  (termasuk kanak-kanak,  orang  tua,  OKU dan lain-lain)  di
Pulau Pinang adalah sebanyak 95 buah dan pecahan mengikut jenis pusat jagaan dan KADUN
adalah seperti di Lampiran B.

RUJ. LAMPIRAN A DAN B (NO. 14)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

15. (i) Berapakah bilangan banduan daripada Pulau Pinang? 

(ii) Apakah saiz, lokasi dan kapasiti penjara di Pulau Pinang? 

(iii) Setiap tahun 2010 hingga 2017, berapakah bilangan banduan yang mati dalam penjara
dan  berapakah  bilangan  kali  adanya  banduan  yang  memerlukan  perhatian  atau
perkhidmatan perubatan? 

Y.A.B. Ketua Menteri:

15. (i) Berdasarkan statistik daripada Jabatan Penjara Negeri Pulau Pinang, sehingga 5 Mei
2017, terdapat seramai 4,520 banduan di penjara-penjara di Negeri Pulau Pinang.

(ii) Terdapat dua penjara di Negeri Pulau Pinang iaitu Penjara Pulau Pinang yang terletak di
Jalan  Penjara,  Pulau  Pinang  dan  Penjara  Seberang  Perai  yang  terletak  di  Jawi,
Seberang Perai  Selatan.  Penjara Pulau Pinang berkapasiti  1,100 banduan, manakala
Penjara Seberang Perai berkapasiti 1,500 banduan.

(iii) Dari tahun 2010 hingga 2017, seramai dua orang banduan telah mati dalam penjara dan
seramai 1,227 orang banduan yang memerlukan perhatian atau perkhidmatan perubatan
kerana masalah kesihatan berkaitan Mental, HIV/Aids, Hepatitis, Jantung, Darah Tinggi,
Diabetik, Tuberculosis dan Asma. 

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

16. Sila berikan maklumat setiap pasar mengikut KADUN dengan butiran saiz keseluruhan kawasan
pasar, bilangan lot perniagaan mengikut kategori (contohnya ayam, sayur, makanan dan lain-
lain), bilangan pemegang lesen, sewa yang dikenakan dan bilangan kekosongan. 

Y.A.B. Ketua Menteri:

16. Terdapat sebanyak 56 pasar di seluruh Negeri Pulau Pinang. Senarai pasar mengikut KADUN
dengan butiran saiz keseluruhan kawasan pasar,  bilangan lot  perniagaan mengikut  kategori,
bilangan pemegang lesen, sewa yang dikenakan dan bilangan kekosongan adalah seperti  di
Lampiran A.

RUJ. LAMPIRAN A (NO. 16)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

17. Sila  butirkan  perbelanjaan  menaiktaraf  pasar  dan  perbelanjaan  penyelenggaraan  pasar  bagi
setiap pasar setiap tahun sejak 2000. Sertakan peta taburan atau lokasi pasar.

Y.A.B. Ketua Menteri:

17. (a) Perbelanjaan naik taraf dan perbelanjaan penyelenggaraan pasar dari 2011-2016 bagi
Majlis Bandaraya Pulau Pinang (MBPP) ialah RM19,574,141.10. Manakala bagi Majlis
Perbandaran  Seberang  Perai  (MPSP)  jumlah  perbelanjaan  bagi  tempoh  yang  sama
adalah RM16,292,902.32.

Perincian perbelanjaan berkenaan mengikut tahun seperti di Lampiran A. 

(b) Taburan pasar MBPP dan MPSP mengikut daerah adalah seperti berikut :

MBPP

Daerah Bilangan Pasar

1 Barat Daya 5

2 Timur Laut 17

Jumlah 22

Jumlah Pasar MBPP Mengikut Daerah

MPSP

Daerah Bilangan Pasar

1 Seberang Perai Utara 10

2 Seberang Perai Utara 16

Seberang Perai Utara 10

Jumlah 36

Jumlah Pasar MPSP Mengikut Daerah 

Nama pasar berkenaan bagi MBPP dan MPSP adalah seperti di Lampiran A.

RUJ. LAMPIRAN A (NO. 17)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

18. Pohon  berikan  senarai  lokasi,  jadual  masa,  bilangan  gerai,  pendapatan  dan  JKKK  yang
menerima pendapatan bagi setiap pasar malam bergerak di Negeri Pulau Pinang. 

Y.A.B. Ketua Menteri:

18. Senarai  lokasi, jadual  masa,  bilangan  gerai,  pendapatan  dan  JKKK  yang  menerima
pendapatan bagi setiap pasar malam bergerak di Negeri Pulau Pinang adalah seperti  di
Lampiran A.

RUJ. LAMPIRAN A (NO. 18)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

19. Butirkan  lokasi  dan  bilangan  unit-unit  perumahan  bagi  projek  perumahan  kos  rendah,  kos
sederhana  rendah  dan  mampu  milik  yang  telah  dibina  dan  dalam  proses  pembinaan  atau
perancangan di Daerah Timur Laut. Sila senaraikan mengikut KADUN dan bandingkan sebelum
dan selepas tahun 2008.  

Y.A.B. Ketua Menteri:

19. Dalam tempoh bermula Januari 2008 hingga 30 April 2017, sejumlah 9,166 unit Rumah Mampu
Milik (RMM) telah siap dibina di Daerah Timur Laut. Jumlah ini terdiri daripada 755 unit RMM 'A'
(kos rendah) dan 8,411 unit RMM 'B' (kos sederhana rendah). Setakat ini tiada unit RMM 'C'
(harga maksimum RM300,000.00) yang siap dibina.  Senarai projek mengikut  KADUN adalah
seperti di Lampiran A.

Selain  itu  terdapat  sebanyak  28  projek  RMM  yang  sedang  dirancang  dan  dilaksanakan
melibatkan penyediaan sejumlah 192 unit RMM 'A', 3,659 unit RMM 'B' dan 13,379 unit RMM 'C'.
Senarai projek mengikut KADUN adalah seperti di Lampiran B.

Manakala dalam tempoh tahun 1999 sehingga 2007, hanya sejumlah 1,927 unit RMM yang telah
siap dibina di Daerah Timur Laut. Jumlah ini terdiri daripada 1,497 unit RMM 'A' (kos rendah) dan
430 unit RMM 'B' (kos sederhana rendah). Senarai projek mengikut KADUN adalah seperti di
Lampiran C.

Secara keseluruhan, sebanyak 21,731 unit RMM 'A' (kos rendah) dan 'B' (kos sederhana rendah)
telah siap dibina di kesemua daerah dari tahun 2008 hingga 30 April 2017. Jumlah ini adalah 4
kali ganda berbanding dengan jumlah 5,154 unit RMM 'A' (kos rendah) dan 'B' (kos sederhana
rendah) yang telah siap dibina dari tahun 1999 hingga 2007.

RUJ. LAMPIRAN A, B DAN C (NO. 19)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

20. Ada sebuah bangunan yang asalnya bertujuan dijadikan Pasar Awam di hadapan Flat Taman
Kristal di Mount Erskine, tetapi menjadi bangunan terbiar disebabkan masalah pemisahan dan
serahan tanah kepada Pihak Berkuasa Tempatan. Sila butirkan latar belakang, masalah yang
menghadapi, status terkini dan perancangan pihak Kerajaan terhadap tanah tersebut. 

Y.A.B. Ketua Menteri:

20. Tapak pasar awam yang dimaksudkan terletak di atas Lot  2964, Seksyen 1,  Bandar George
Town, Daerah Timur Laut, Pulau Pinang dan didaftar di bawah hakmilik Geran No 131441. Tanah
tersebut  didaftarkan  di  atas  nama  Suasana  Kristal  (M)  Sdn  Bhd.  yang  bercadang
membangunkan 1 blok rumah pangsa 22 tingkat  dan mengandungi  240 unit  kediaman pada
tahun 1997. Lot ini terhasil melalui pecah sempadan Lot 2623 (Geran No 61886), Seksyen 1,
Bandar George Town, Daerah Timur Laut yang diluluskan pada 16 Disember 2009. Kelulusan
tersebut telah mensyaratkan agar Plot 2 (Lot 2494) dipindahmilik kepada Majlis Bandaraya Pulau
Pinang (MBPP) sebagai tapak penjaja dengan bayaran nominal RM10.00. Pada asalnya Majlis
Bandaraya Pulau Pinang (MBPP) telah memajak tanah tersebut bagi tempoh masa 30 tahun
mulai 6 Mei 1999 dan akan berakhir pada 5 Mei 2029.

Pengeluaran hakmilik muktamad lambat diproses pada ketika itu adalah kerana pihak Suasana
Kristal  (M)  Sdn Bhd  gagal  menyerahkan  hakmilik  asal  Geran  No  61886  kerana  mengalami
masalah dengan Jabatan Insolvensi yang kini menjadi pelikuidasi bagi Suasana Kristal (M) Sdn.
Bhd. 

Pada masa ini, hakmilik muktamad bagi tanah tersebut telah dikeluarkan, iaitu Geran 131441
dan pindahmilik kepada MBPP boleh diteruskan sepertimana syarat kelulusan asal. MBPP telah
menjalankan  bancian  ke  atas  penduduk  setempat  dan  mendapati  penduduk  tidak  bersetuju
tapak  berkenaan  digunakan  sebagai  tapak  penjaja  dan  pasar  kerana  mereka  bimbang
berlakunya kesesakan lalulintas dan bau busuk di kawasan kediaman. Terdapat cadangan untuk
menjadikan tapak berkenaan sebagai Day Care Centre bagi warga emas dan perkara ini masih
dalam perbincangan di peringkat jabatan MBPP.

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

21. Ada sebuah tanah kerajaan yang terbiar di sebelah Seri Taman Tanjung di Persiaran Lengkuas,
Mount Erskine. Apakah latar belakang dan tujuan untuk tanah tersebut?

Y.A.B. Ketua Menteri:

21. Berdasarkan rekod Pejabat Daerah dan Tanah Timur Laut, tanah yang dimaksudkan adalah Lot
1604, Seksyen 2, Bandar Tanjong Tokong, Daerah Timur Laut, Pulau Pinang. Lot 1604 ini terhasil
berikutan kelulusan Pihak Berkuasa Negeri (PBN) ke atas permohonan pecah sempadan tanah
Lot 1556 oleh Tetuan Tanjong Tokong Garden Development Sdn Bhd pada 8 Februari 2001. Lot
ini  merupakan  kawasan  lapang  yang  telah  diwartakan  di  bawah  Seksyen  62  Kanun  Tanah
Negara melalui  Warta Kerajaan No 92 bertarikh 25 Mac 2004 di  mana Setiausaha Kerajaan
Negeri bertindak sebagai Pegawai Pengawal dan Majlis Bandaraya Pulau Pinang sebagai agensi
penyelenggara. 

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

22. Adakah inventori kesemua bangunan kerajaan di Negeri Pulau Pinang? Senaraikan bangunan-
bangunan kerajaan sediada yang telah dibina. 

(i) Sebelum tahun 1950; dan 

(ii) Dari 1951 hingga 1990. Pohon mengenalpasti sama ada kesemua bangunan ini masih

digunakan dan  butirkan  kos  kerja  naiktaraf  atau  pemuliharaan  yang telah  dijalankan
sejak 1990. 

Y.A.B. Ketua Menteri:

22. Aset tetap (Bangunan Kerajaan) di  bawah tadbir  urus Kerajaan Negeri  Pulau Pinang secara
keseluruhan berjumlah 4760 unit dengan nilaian semasa RM715,846,715.51 berdasarkan data
1SPEKS Jabatan Kewangan Negeri  Pulau Pinang yang telah diaudit  oleh Unit  Audit  Dalam,
Pejabat Setiausaha Kerajaan Negeri Pulau Pinang (PSUKPP). Di bawah tadbir urus PSUKPP,
jumlah Aset Tetap (Bangunan Kerajaan) berjumlah 3957 unit dengan jumlah RM559,339,060.00
berdasarkan data yang telah dikemaskini sehingga 31 Mac 2017.

Bagi kos-kos kerja naik taraf atau pemuliharaan yang telah dijalankan sejak 1990  tidak dapat
diperincikan.  Namun  begitu  Kerajaan  Negeri  telah  memperuntukkan  dan  meluluskan  Bajet
Negeri  di  bawah  peruntukan  Mengurus  dan  Pembangunan  bagi  tujuan  mengurus  dan
menyelenggara  bangunan-bangunan  tersebut  bermula  dari  tahun  2008-2016  adalah  seperti
berikut: 

Bil. Tahun Mengurus (RM) Pembangunan (RM)

1. 2008 272,006,490.00 162,527,330.00

2. 2009 291,116,270.00 186,039,050.00

3. 2010 341,705,285.00 379,773,991.00

4. 2011 447,531,522.00 557,251,370.00

5. 2012 518,675,544.00 332,933,650.00

6. 2013 907,488,032.00 363,385,531.00

7. 2014 781,769,109.00 238,995,320.00

8. 2015 828,510,792.00 225,579,400.00

9. 2016 918,124,113.00 346,123,190.00

10. 2017 1,292,519,530.00 887,437,890.00

 JUMLAH 6,599,446,687.00 3,680,046,722.00

 

Kerajaan  Negeri  juga  masih  menitik  berat  penyelenggaraan  dan  pemuliharaan  bangunan-
bangunan warisan yang terdapat di negeri ini kerana Bandaraya George Town yang merupakan
tapak  warisan  UNESCO  dan  terdapat  bangunan-bangunan  kerajaan  negeri  yang  telah  pun
diwartakan sebagai bangunan warisan.

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

23. Berapakah kampung dan bilangan rumah yang ada di kawasan yang disempadankan oleh Jalan
Fettes,  Jalan  Mount  Erskine,  Jalan  Bagan  Jermal  dan  perairan  laut  pada  tahun  1990,  iaitu
sebelum pangsapuri-pangsapuri Grandview, Marina Bay, Tanjung Park, Taman Kristal dan Taman
Teguh  dibina?  Adakah  penduduk-penduduk  kampung  diberi  pampasan  sebelum  tanah
diambilbalik untuk pemajuan? 

Y.A.B. Ketua Menteri:

23. Bilangan kampung dan rumah yang ada di kawasan yang disempadankan oleh Jalan Fettes,
Jalan Mount Erskine, Jalan Bagan Jermal dan perairan laut pada tahun 1990, iaitu yang wujud
sebelum pangsapuri-pangsapuri Grandview, Marina Bay, Tanjung Park, Taman Kristal dan Taman
Teguh tidak dapat dikenalpasti pada masa ini. Tanah-tanah di kawasan terlibat adalah hakmilik
persendirian dan pemberian pampasan sekiranya ada adalah melalui rundingan antara pemilik
tanah/pemaju dengan penduduk yang terlibat.

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

24. Berikan  latar  belakang Tapak  Penjaja  Sementara  (TPS)  Mount  Erskine,  termasuk  kos  yang
terlibat dalam pembinaan TPS tersebut, bilangan penjaja yang diperuntukan, bilangan penjaja
masa kini, kos penyelenggaraan setiap tahun, dan sama ada akan diubah kepada tapak tetap?
Apakah  perancangan  jangkamasa  panjang  untuk  menyediakan  pasar  bagi  penduduk  yang
meningkat di sini? 

Y.A.B. Ketua Menteri:

24. Latar belakang Tapak Penjaja Sementara (TPS) Mount Erskine adalah seperti berikut :-

(a) TPS Mount  Erskine telah dibina  pada tahun 2002 bagi  menempatkan penjaja  tanpa
lesen yang berada di kawasan berkenaan. 

(b) TPS Mount Erskine dibina atas tanah simpanan jalan negeri atas dasar sementara.

(c) Kos  pembinaan  berkenaan  adalah  berjumlah  RM71,890.00  pada  ketika  itu  dengan
bekalan kemudahan asas sahaja.

(d) Jumlah tapak penjaja yang diperuntukan adalah sebanyak 198 unit gerai.

(e) Jumlah tapak penjaja yang diisi pada masa kini adalah sebanyak 194 penjaja. 

(f) Purata kos penyelenggaraan adalah sebanyak RM11,400.00 setahun. 

Sehingga kini belum ada keputusan untuk mengubah TPS ini kepada tapak tetap ataupun tapak
untuk pasar, tetapi perancangan pembangunan masa hadapan kawasan ini sedang diteliti oleh
Majlis Bandaraya Pulau Pinang (MBPP) di bawah Pelan Struktur Pulau Pinang 2020.

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

25. Ada sebuah kedai tuak di Jalan Cantonment Pulau Tikus yang terletak di atas tanah kerajaan.
Apakah pendapatan dan perbelanjaan tahunan kerajaan daripada tanah ini dalam tempoh 1980
hingga sekarang? Apakah garis panduan dan kontrak antara pihak kerajaan dan pihak pengurus
kedai tuak? 

Y.A.B. Ketua Menteri:

25. Pengurusan Kedai Tuak di Jalan Cantonment diuruskan oleh Jabatan Kedai Tuak dari  tahun
1980 sehingga 31 Disember 2003. Mulai 1 Januari 2004 segala urusan mengenai Kedai tuak
telah pun diswastakan. Ini bermakna segala pengurusan kedai-kedai tuak kerajaan telah ditutup
mulai tarikh tersebut dan segala hal mengenai pengurusan dan pentadbiran kedai tuak telah
dipindahkan  ke  Bahagian  Khidmat  Pengurusan,  Pejabat  Setiausaha  Kerajaan  Negeri  Pulau
Pinang. Pejabat Setiausaha Kerajaan Negeri Pulau Pinang telah membuka sebutharga untuk
sewa pajakan Kedai Tuak mulai 1.1.2014 dan ianya adalah seperti berikut:-

(i) 1.1.2004 -31.12.2008

Tawaran pajakan Kedai Tuak di Jalan Cantonment telah ditawarkan kepada Encik Raja
Gopal a/l  Ramasamy dengan tempoh pajakan adalah selama (5) lima tahun di mana
kadar  sewa  pajakan  sebanyak  RM  150.00  sebulan.  Wang  Cagaran  sebanyak  RM
1,800.00 dibayar kepada Pejabat Kewangan Negeri, KOMTAR dalam bentuk bank draf
atas nama Bendahari Negeri Pulau Pinang. 

(ii) 1.1.2009 – 30.6.2009

Perlanjutan  tempoh  selama  enam (6)  bulan  bagi  perjanjian  pajakan  kedai  tuak  dan
kebenaran menjalankan operasi  perniagaan Kedai Tuak di  Jalan Cantonment dengan
kadar sewaan yang sama iaitu RM 150.00 sebulan.  

(iii) 1.7.2009 – 30.6.2014

Jawatankuasa  Sebut  Harga  yang  bersidang  pada  13  April  2009  dan  12  Mei  2009
bersetuju  menawarkan  pajakan  Kedai  Tuak  di  Jalan  Cantonment  kepada  K.T.
Shanmugam Enterprise dengan kadar sewaan sebanyak RM 2,000.00 sebulan. 

(iv) 1.11.2014 – 31.10.2019

Tawaran pajakan dan pengurusan operasi Kedai Tuak di Jalan Cantonment ditawarkan
kepada  K.T.  Shanmugam  Enterprise  dengan  kadar  sewaan  sebanyak  RM  2,000.00
sebulan. 

Hasil  semakan  mendapati  rekod  hasil  kutipan  dari  tahun  1980  hingga  2012  telah
dilupuskan.  Hasil  kutipan  sewa  Kedai  Tuak  di  Jalan  Cantonment  dari  tahun  2013
sehingga 2017 adalah berjumlah RM 24,000.00 setahun atas kadar sewa RM2,000.00
sebulan. 

Perbelanjaan keseluruhan bagi penyelenggaraan dari tahun 2013 sehingga 2017 yang
direkodkan adalah sebanyak RM19,700.00. 

Manakala, garis panduan dan kontrak antara pihak Kerajaan dan pihak pengurusan Kedai Tuak
adalah seperti berikut: -

(i) Menjaga keselamatan Kedai Tuak yang diletakkan berada dalam keadaan baik tanpa
sebarang risiko kehilangan, kerosakan dan sebagainya;

(ii) Menjaga  kebersihan  persekitaran  dan  keseluruhan  Kedai  Tuak  agar  berada  dalam
keadaan baik, bersih dan selamat; 

(iii) Menyediakan  pekerja  tempatan  warganegara  Malaysia  yang  mencukupi  untuk  tujuan
memberikan perkhidmatan yang berkaitan; 

(iv) Semua  pekerja  hendaklah  diakui  sihat  oleh  Pihak  Perubatan  yang  berkaitan  dan
mempunyai  sijil  atau  kad  kesihatan  untuk  mengesahkannya.  Perakuan  tersebut
hendaklah disimpan di Kedai Tuak sepanjang masa; 

(v) Pihak  Kerajaan  Negeri  dan  Pejabat  Setiausaha  Kerajaan  Negeri  tidak  akan
bertanggungjawab ke atas segala kesalahan, kerosakan, kehilangan, kematian dan lain-
lain lagi seperti keracunan dan lain-lainnya; 

(vi) Pihak penyebut harga adalah bertanggungjawab sepenuhnya atas masalah ini sekiranya
berlaku; 

(vii) Kontrak  Perkhidmatan  ini  dibuat  bagi  tempoh lima (5)  tahun  tertakluk  kepada kajian
semula kadar sewa selepas tiga tahun pertama tempoh pajakan; 

(viii) Penyewa Kedai Tuak diwajibkan untuk menyediakan kerusi dan meja kepada pelanggan
sekiranya kerusi dan meja yang disediakan tidak mencukupi; 

(ix) Pihak pemilik premis iaitu Pejabat Setiausaha Kerajaan berhak meminda,memantau dan
mengubah  syarat-syarat  perjanjian,  kadar  harga  dan  lain-lain  keperluan  dengan
persetujuan kedua-dua belah pihak; 

(x) Penyewa Kedai Tuak bertanggungjawab menguruskan sendiri segala pembayaran kadar
cukai, yuran, lesen, elektrik, air, IWK serta bayaran- bayaran lain yang dikenakan oleh
Kastam Diraja Malaysia, Pihak Berkuasa Tempatan atau lain-lain agensi yang berkaitan; 

(xi) Kontraktor Kedai Tuak tidak akan membawa masuk atau membenarkan dibawa masuk
pelacur,  penjudi,  penghisap  dadah,  penjenayah atau  sesiapa  juga  yang  berkelakuan
sehingga menimbulkan kacau ganggu aman di mana-mana kawasan Kedai Tuak; 

(xii) Operasi  Kontraktor  Kedai  Tuak adalah  tertakluk kepada Peraturan-  Peraturan  Eksais
(Kawalan Todi dan Kedai Todi) 1977 dan Akta Eksais 1976; 

(xiii) Tawaran  pajakan  dan  kebenaran  menjalankan  operasi  kedai  tuak  adalah  tertakluk
kepada kelulusan pihak Kastam Diraja Malaysia untuk mengeluarkan Lesen Kedai Tuak
dan  Lesen  Menyadap  Tuak  kepada  Penyebut  Harga  dan  sebarang  kegagalan
memperoleh Lesen Kedai Tuak boleh mengakibatkan pemilihan Kontraktor Kedai Tuak
DIBATALKAN; 

(xiv) Penyebut harga juga tertakluk kepada kelulusan Sijil  Bersih daripada Pihak Berkuasa
yang berkenaan; 

(xv) Kontraktor Kedai Tuak hanya dibenarkan beroperasi dari 10.00 pagi hingga 7.00 malam; 

(xvi) Penyewa wajib membayar wang deposit sebanyak tiga (3) bulan sewa bulanan secara
keseluruhan dan bayaran sewaan bagi bulanan pertama secara keseluruhan; 

(xvii) Kontraktor Kedai Tuak bertanggungjawab untuk membaiki sebarang kerosakan fizikal ke
atas Kedai Tuak dengan kos sendiri. Kerajaan Negeri tidak akan menanggung sebarang
kos pembaikan kerosakan Kedai Tuak; 

(xviii) Penyewa  dikehendaki  menyerahkan  butiran  lengkap  peribadi  pekerja  seperti  nama,
nombor kad pengenalan dan lain-lain kepada pihak Kerajaan Negeri Pulau Pinang bagi
tujuan rekod; 

(xix) Semua kerosakan kepada harta Kerajaan Negeri yang berlaku atas kecuaian penyewa
akan dibiayai oleh penyewa; dan 

(xx) Kerajaan  Negeri  berhak  mengeluarkan  arahan  kepada  Penyewa  untuk  memberhenti
mana-mana  pekerja  yang  didapati  tidak  berdisiplin  dan  tidak  mematuhi  arahan  atau
melanggar mana-mana undang-undang yang menyebabkan terjejasnya imej  Kerajaan
Negeri.

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

26. Senaraikan bangunan-bangunan atau alamat-alamat di  KADUN Pulau Tikus yang dirangkumi
dalam Akta Kawalan Sewa 1966. 

Y.A.B. Ketua Menteri:

26. Akta Kawalan Sewa di Malaysia (AKS,) 1966 diwujudkan bagi bertujuan menjaga kepentingan
masyarakat dan supaya pemilik premis terkawal menghentikan buat sementara rentak kenaikan
harga  sewa  mengikut  spekulasi  pasaran  harta.  Walau  bagaimanapun,  AKS  1966  ini  telah
dimansuhkan pada tahun 1997 di bawah Akta Kawalan Sewa (Pemansuhan) 1997 (Akta 572)
dan berkuatkuasa sepenuhnya pada 1 September 1997. Pemansuhan AKS 1966 antara lainnya
ialah dapat memberi ruang baru kepada pemilik untuk mendapatkan hak mereka sebagai pemilik
premis dan menjaga kepentingan golongan pemilik premis ini untuk menetapkan kadar sewaan
yang sepatutnya dikenakan ke atas golongan penyewa.

Mengikut  rekod senarai nilaian Majlis Bandaraya Pulau Pinang (MBPP),  bangunan-bangunan
yang dibina sebelum 1948 di KADUN Pulau Tikus tertakluk AKS 1966 adalah sebanyak 427 unit.
Maklumat terperinci mengenai alamat bangunan adalah seperti di Lampiran A.

RUJ. LAMPIRAN A (NO. 26)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

27. Senaraikan  bangunan-bangunan  yang  melebihi  15  tingkat  di  KADUN Pulau  Tikus  dan  jenis
kegunaan tanah dan bangunan yang terlibat. 

Y.A.B. Ketua Menteri:

27. Terdapat 26 permohonan Kebenaran Merancang melibatkan bangunan yang melebihi 15 tingkat
di KADUN Pulau Tikus. Sebanyak 15 permohonan telah diluluskan, empat (4) permohonan telah
ditarik balik dan tujuh (7) permohonan telah ditolak oleh Majlis Bandaraya Pulau Pinang (MBPP)
berdasarkan  pematuhan  kegunaan  tanah,  syarat-syarat  tanah  serta  perlingkungan  di  bawah
Pelan Dasar Perancangan Dan Kawalan Pemajuan Majlis Perbandaran Pulau Pinang. Senarai
terperinci bangunan-bangunan tersebut adalah seperti di Lampiran A.

RUJ. LAMPIRAN A (NO. 27)

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

28. Apakah  bilangan  tanah  yang  telah  ditukarguna  daripada  kegunaan  lain  kepada  kegunaan
komersial dan bercampur setiap tahun daripada 2005 hingga sekarang, dan berapakah jumlah
sumbangan tukarguna tanah yang telah diterima oleh Pihak Berkuasa Tempatan? Sila berikan
alamat-alamat atau lokasi-lokasi tukar guna tanah di KADUN Pulau Tikus pada tempoh yang
sama. 

Y.A.B. Ketua Menteri:

28. Jumlah bilangan tanah dan premium yang telah ditukarguna daripada kegunaan lain kepada
kegunaan komersial dan bercampur setiap tahun daripada 2005 hingga 2017 adalah sebanyak
133 dengan bayaran premium RM110,427,853.75. Maklumat terperinci mengikut daerah adalah
seperti berikut:

DAERAH 
JUMLAH

PERMOHONAN
JUMLAH PREMIUM

Daerah Timur Laut 12 RM3,838,686.33

Daerah Barat Daya 28 RM60,166,868.46

Seberang Perai Utara 6 RM4,542,383.40

Seberang Perai Tengah 51 RM23,519,837.95

Seberang Perai Selatan 36 RM18,360,077.61

Jumlah 133 RM 110,427,853.75

Tiada lokasi yang terlibat dalam tukar guna tanah di KADUN Pulau Tikus dalam tempoh 2005 
hingga 2017.

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

29. Apakah impak kewangan kepada Kerajaan Negeri  dan kerajaan tempatan akibat penyerapan
cukai GST dan juga pengecualian cukai pintu untuk rumah kos rendah, sederhana rendah dan
rumah kampung bagi tahun 2016 dan 2017? 

Y.A.B. Ketua Menteri:

29. Mengikut Pembentangan Rang Undang-undang Perbekalan dan Usul Anggaran Pembangunan
2017 di Dewan Undangan Negeri pada 15 November 2016, telah dinyatakan bahawa Kerajaan
Negeri telah memberikan pengecualian kepada rakyat Pulau Pinang seperti berikut:

(i) Pengecualian  cukai  pintu  untuk penghuni  rumah kos rendah,  sederhana rendah dan
rumah kampung sebanyak RM 14.09 juta;

(ii) Pengecualian bayaran GST untuk perkhidmatan Majlis Bandaraya Pulau Pinang (MBPP)
dan Majlis Perbandaran Seberang Perai (MPSP) sebanyak RM 19.36 juta; dan

(iii) Potongan cukai pintu 6% sebanyak RM 21.74 juta.

(iv) Ini menjadikan jumlah keseluruhan penjimatan rakyat adalah sebanyak RM 55.19 juta.

Ahli Kawasan Pulau Tikus (YB. Yap Soo Huey) bertanya kepada Y.A.B. Ketua Menteri:

30. Sila senaraikan pelaburan asing dalam sektor pelancongan di Bukit Bendera, pelancongan di
Bandar Warisan George Town, pelancongan di kawasan lain dalam negeri,  Business Process
Outsourcing dan aktiviti ekonomi perkhidmatan yang lain. Butirkan lokasi, jumlah pelaburan serta
jumlah pekerjaan mahir dan bukan mahir yang diwujudkan untuk orang tempatan dan warga
asing.

Y.A.B. Ketua Menteri:

30. Kerajaan Negeri tidak mempunyai maklumat yang spesifik dan menyeluruh berkaitan pelaburan
asing bagi sektor pelancongan di Bukit  Bendera, Bandar Warisan Georgetown dan kawasan-
kawasan  lain  dalam negeri.  Berdasarkan  rekod,  didapati  empat  (4)  pelaburan  dalam sektor
pelancongan berjumlah RM254 juta yang dilaksanakan melalui Perbadanan Ketua Menteri (CMI),
melibatkan  satu  (1)  projek  usahasama  dengan  syarikat  antarabangsa  dan  tiga  (3)  projek
usahasama dengan syarikat tempatan sepenuhnya dari segi pelaburan. Walau bagaimanapun,
tiga (3) projek ini turut melibatkan khidmat kepakaran dan konsultansi luar yang tidak melibatkan
kewangan. Perincian adalah seperti di Lampiran A. 

Berdasarkan rekod InvestPenang, pelaburan asing bagi sektor pembuatan di Pulau Pinang yang
diluluskan  oleh  Lembaga  Pengalakkan  Pelaburan  (MIDA)  masing-masing  adalah  sebanyak
RM3,056.9 bagi tahun 2016 dan RM4,498.7 bagi tahun 2015. 

Dalam tempoh 9  tahun  dari  2008-2016,  Pulau  Pinang mencatatkan  pelaburan  dalam sektor
pembuatan sebanyak RM59 bilion, 73% lebih tinggi berbanding RM34 billion bagi tempoh yang
sama dari 1999-2007.

Di samping itu, pelaburan dalam sektor perkhidmatan terutamanya “Global Business Services”
(GBS) dan “Business Process Outsourcing” (BPO) kian meningkat. Pada tahun 2016, MIDA telah
mengumumkan bahawa Negeri Pulau Pinang adalah destinasi pelaburan kedua terbesar selepas
Kuala  Lumpur  untuk  Hub  Global  bagi  Perkhidmatan  (Global  Establishments  for
Services/‘Principal  Hub’)  dengan jumlah pelaburan sebanyak RM4.1 billion.  Terdapat lebih 50
Syarikat  Perkhidmatan Perniagaan Global  (GBS) di  Pulau Pinang sehingga 2016 yang telah
mewujudkan lebih 8,000 peluang pekerjaan bernilai tinggi. Antara syarikat-syarikat Perkhidmatan
Perniagaan Global yang telah melabur di Pulau Pinang adalah seperti Citi Group, Osram GSS,
Wilmar, Thomson Reuters, Celestica, Jabil dan sebagainya. 

RUJ. LAMPIRAN A (NO. 30)

XXIV. Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

1. Apakah tindakan yang dapat diambil oleh Kerajaan Negeri untuk membimbing rakyat kita supaya
jauhkan diri daripada permainan money game yang tanpa lesen dan berisiko ini? 

Y.A.B. Ketua Menteri:

1. Kerajaan Negeri  tiada kuasa untuk mengawal  gejala  skim cepat  kaya.  Perkara tersebut
adalah  di  bawah  bidang  kuasa  Bank  Negara  Malaysia  (BNM)  dan  Jabatan  Siasatan
Jenayah  Komersil  (JSJK)  Polis  Diraja  Malaysia  (PDRM)  yang  sentiasa  memberikan
kerjasama dengan lain-lain  agensi  dalam usaha membendung sindiket  skim cepat  kaya
daripada terus berleluasa. Tindakan bersepadu dengan lain-lain agensi diteruskan. Pihak
BNM juga turut bekerjasama dengan pelbagai agensi penguatkuasaan dalam melaksanakan
pelbagai  inisiatif  untuk  memastikan  masyarakat  memahami  dengan  lebih  mendalam
berkaitan  pelaburan  dan  langkah-langkah  mengenal  pasti  unsur-unsur  jenayah  atau
penipuan dalam pelaburan.

Usaha secara berterusan telah dibuat oleh Bank Negara Malaysia (BNM) dalam mendidik
pelbagai  lapisan masyarakat  berkaitan  pelaburan dan langkah-langkah untuk  mengesan
unsur jenayah penipuan di dalam pelaburan yang ingin diceburi.

BNM juga turut bekerjasama dengan pelbagai agensi penguatkuasaan dalam melaksanakan
pelbagai  inisiatif  untuk  memastikan  masyarakat  memahami  dengan  lebih  mendalam
berkaitan  pelaburan  dan  langkah-langkah  mengenal  pasti  unsur-unsur  jenayah  atau
penipuan dalam pelaburan. Ini termasuklah mengadakan kempen kesedaran kepada orang
ramai, membuat pengumuman di media massa (akhbar-akhbar tempatan, siaran televisyen
dan  radio),  melaksanakan  program  kesedaran  dan  pendidikan  pengguna  di  peringkat
nasional.

Di samping itu, BNM juga menyediakan saluran untuk orang ramai membuat pertanyaan
atau aduan mengenai aktiviti haram syarikat MLM, skim cepat kaya, pelaburan emas dan
pertukaran mata wang asing.

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

2. Apakah tindakan yang dapat diambil oleh Kerajaan Negeri untuk mengatasi masalah kesesakan
lalulintas di persimpangan Gat Lebuh Macallum dan sepanjang Lebuhraya Tun Dr.Lim Chong Eu
mulai terminal feri sampai persimpangan Gat Lebuh Cecil semasa waktu kerja dan waktu lepas
kerja? 

Y.A.B. Ketua Menteri:

2. Kerajaan  Negeri  bersama-sama  Majlis  Bandaraya  Pulau  Pinang  (MBPP)  dan  Polis  di  Raja
Malaysia (PDRM) Pulau Pinang telah mengambil beberapa tindakan untuk menangani masalah
kesesakan  lalu  lintas  di  persimpangan  Gat  Lebuh  Macallum dan sepanjang  Lebuhraya  Tun
Dr.Lim Chong Eu mulai dari terminal feri hingga ke persimpangan Gat Lebuh Cecil semasa dan
selepas  waktu  kerja.  Pihak  PDRM  telah  menempatkan  anggota-anggota   kawalan  simpang
(Point Duty) pada waktu puncak melalui Polis Trafik Daerah Timur Laut bermula 1 Mei 2015 bagi
mengatasi masalah kesesakan di Lebuhraya Tun Dr.Lim Chong Eu sehingga Gat Lebuh Cecil.
MBPP pula akan membina :

(i) Tanjakan berarah (directional ramp) untuk pembelokan ke kanan dari Gat Jalan 
Magazine ke Lebuhraya Tun Dr. Lim Chong Eu;

(ii) Membina pusingan ‘U’ bertingkat di Lebuhraya Tun Dr. Lim Chong Eu di antara Gat 
Lebuh Macallum dan Gat Jalan Magazine; dan 

(iii) Membina pusingan ‘U’ pada paras jalan di persimpangan Lebuhraya Tun Dr. Lim Chong 
Eu/Jalan Sungai Pinang/Lebuh Sungai Pinang. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

3. Apakah status penubuhan PPS dan BPS? Bilakah rakyat dapat mengambil bahagian dengan
sah? 

Y.A.B. Ketua Menteri:

3. Mahkamah  Rayuan  pada  28  Mac  2017  telah  mengisytiharkan  bahawa  Pasukan  Peronda
Sukarela  (PPS)  ditubuhkan  secara  sah  di  sisi  undang-undang  oleh  Kerajaan  Negeri  Pulau
Pinang. Pada 2 Mei 2017, penguambela Kerajaan Negeri telah menerima surat pemberitahuan
secara  serahan  tangan  daripada  pihak  Peguam  Negara  bahawa  Peguam  Negara  telah
mengemukakan rayuan kepada Mahkamah Persekutuan untuk pertimbangan selanjutnya. Oleh
yang demikian,  Kerajaan  Negeri  memutuskan  segala  aktiviti  PPS akan  dibekukan sehingga
segala keputusan diselesaikan.

Manakala  bagi  Badan  Peronda  Sukarela  (BPS),  Kerajaan  Negeri  telah  menerima  surat
makluman daripada PDRM pada 23 November 2016 bahawa pihak Kementerian Dalam Negeri
(KDN)  telah  mengeluarkan  arahan untuk  membekukan segala  aktiviti  BPS.  Kerajaan  Negeri
memberikan  kerjasama  sepenuhnya  kepada  pihak  PDRM  dan  KDN  dengan  mengeluarkan
arahan kepada semua ahli  BPS untuk menghentikan segala aktiviti  BPS sehingga kelulusan
daripada KDN diperolehi. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

4. Sila nyatakan dengan teliti mulai Januari 2017 sampai Mei 2017, berapakah pelabur luar negara
yang datang ke Pulau Pinang untuk melabur? 

Y.A.B. Ketua Menteri:

4. Sehingga  kini,  Lembaga  Pembangunan  Pelaburan  Malaysia  (MIDA)  masih  belum
mengumumkan data pelaburan untuk tahun 2017 bagi negeri-negeri di Malaysia. Data pelaburan
terkini yang sedia ada di MIDA bagi Negeri Pulau Pinang adalah untuk tahun 2016 dan ianya
menunjukkan   sebanyak  RM4.294  billion yang  disumbang  masing-masing  melalui  pelaburan
domestik sebanyak RM1.237 billion dan RM3.057 billion oleh pelaburan asing.

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

5. Apakah  rancangan  dan  tindakan  yang  akan  diambil  oleh  Kerajaan  Negeri  untuk  mengatasi
masalah banjir dalam masa lima tahun yang akan datang di beberapa kawasan negeri ini yang
sering mengalami masalah banjir selepas hujan lebat selama dua jam? 

Y.A.B. Ketua Menteri:

5. Kerajaan Negeri  telah dan akan terus mengambil  langkah yang bersepadu bersama Jabatan
Pengairan  dan  Saliran  (JPS),  Majlis  Bandaraya  Pulau  Pinang  (MBPP),  Majlis  Perbandaran
Seberang Perai (MPSP) dan Jabatan Kerja Raya (JKR) serta Pejabat-pejabat Daerah dan Tanah
untuk menangani  masalah banjir  di  Pulau Pinang.  Dalam hal  ini,  3  pendekatan utama yang
diambil oleh Kerajaan Negeri untuk menangani masalah banjir di Pulau Pinang.

Pertama, melalui operasi pembersihan parit utama yang bermasalah di mana Kerajaan Negeri
akan melaksanakan operasi pembersihan parit utama dan bermasalah secara mekanikal dengan
menggunakan kemudahan jentera pembersihan Art Gully Emptier  secara berkala. Selain kerja-
kerja  menaiktaraf  parit  dan  pintu  air  serta  membina  Rumah  Pam Kawalan  Banjir  di  taman
perumahan yang menghadapi  masalah banjir,  Pihak Berkuasa Tempatan juga melaksanakan
pembersihan parit besar, perangkap sampah (thrash screen) dan parit scupper secara berkala.

Selain itu, satu skuad pemantauan dan tindakan operasi bencana juga telah ditubuhkan untuk
menyelaras mekanisma dan mengenalpasti punca kejadian banjir dan bertindak serta membantu
di dalam merancang langkah-langkah pemulihan dari segi teknikal dan operasi pembersihan.

Pendekatan  kedua  adalah  melalui  Kawalan  Pembangunan  Baharu  di  mana  pemaju projek
pembangunan yang bahru di dalam kawasan bandaraya George Town, MBPP akan dikenakan
syarat untuk menaik taraf parit utama yang berada di sekeliling kawasan pembangunan mengikut

Pelan Induk The Study On Flood Mitigation And Drainage In Penang Island yang telah digariskan
oleh  Japan  International  Corporation  Agency (JICA).  Manakala  bagi  projek  pembangungan
baharu di luar kawasan Bandaraya George Town pula, JPS akan mengenakan syarat kepada
pemaju  untuk  menaik  taraf  sistem  saliran  yang  terlibat  dengan  pembangunannya  mengikut
Panduan Manual Saliran Mesra Alam Malaysia (MSMA), Pelan Induk Saliran Dan Pengurusan
Air  Ribut  Daerah  Barat  Daya  atau  kajian-kajian  tebatan  banjir  yang  telah  dijalankan  untuk
kawasan-kawasan tertentu.

Pendekatan  ketiga yang  diambil  oleh  Kerajaan  Negeri  adalah  melalui  Projek-projek  Tebatan
Banjir  di  mana  projek-projek  tebatan  banjir  yang  dijalankan  oleh  Kerajaan  Negeri  untuk
menguruskan  masalah  banjir  supaya  impak  banjir  dapat  dikurangkan  kepada  tahap  yang
minimum. Dalam pelaksanaan rancangan tebatan banjir, JPS bertindak sebagai agensi utama
(lead agency) yang dipertanggungjawab untuk melaksanakan tugas ini. Selama ini, MBPP, JPS
dan JKR memang memainkan peranan masing-masing untuk menjalankan projek tebatan banjir
bagi mengurangkan impak banjir yang melanda negeri ini.

Cadangan projek-projek mitigasi  banjir  yang akan dijalankan di  Negeri  Pulau Pinang pada 5
tahun yang akan datang adalah seperti di Lampiran.A

RUJ. LAMPIRAN.A (NO. 5)

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

6. Sila nyatakan dengan teliti  pada musim 2016 / 2017 Liga Super,berapakah tajaan yang telah
diberi  oleh Kerajaan Negeri  kepada FA Penang? Adakah Kerajaan Negeri  merasa puas hati
dengan kedudukan keputusan FAP dalam Liga Super ini? 

Y.A.B. Ketua Menteri:

6. Sehingga Mac 2017, Kerajaan Negeri telah menyalurkan peruntukan berjumlah RM9 juta kepada
Persatuan Bolasepak Negeri Pulau Pinang bagi musim 2016/2017 Liga Super.

Sememangnya Kerajaan Negeri tidak berpuas hati dengan kedudukan Pasukan Negeri Pulau
Pinang dalam Liga Super pada musim ini.  Namun,  Kerajaan  Negeri  berharap pasukan Bola
Sepak Pulau Pinang memperbaiki prestasi bagi baki perlawanan yang ada. Untuk itu, tindakan
penambahbaikan sedang dilaksanakan oleh FA Penang dengan menukar Ketua Jurulatih Pulau

Pinang dan menukar beberapa pemain asing/import pada pertengahan musim kelak.  
Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

7. Apakah tindakan yang akan diambil  oleh Kerajaan Negeri  terhadap basikal  beroda empat di
tapak warisan yang selalu tidak mengikut hala tuju jalan? 

Y.A.B. Ketua Menteri:

7. Pada  12  April  2017,  pihak  MBPP  telah  mengumumkan  pengharaman  sebarang  aktiviti
penggunaan basikal empat roda di kawasan George Town.

Kerajaan Negeri dalam Mesyuarat MMK Lalu Lintas Bilangan 1 Tahun 2017 dan Mesyuarat Biasa
Majlis  (MBM) pada tahun ini telah memutuskan untuk mengkoordinasikan satu  perbincangan
bersama semua agensi yang terlibat dalam menangani isu penggunaan basikal empat (4) roda di
sekitar  George  Town.  Satu  (1) Mesyuarat  Penyelarasan  telah  dibuat  pada  26  April  2017
bersama-sama Majlis Bandaraya Pulau Pinang (MBPP), Jabatan Pengangkutan Jalan (JPJ) dan
Polis Diraja Malaysia (PDRM) berkaitan isu tersebut. Antara tindakan undang-undang yang telah
diambil adalah seperti berikut:

(i) Menjalankan  operasi  bersepadu  bersama dengan  mengenakan  tindakan  rampasan
sebanyak 19 buah basikal  empat (4) roda mengikut seksyen 46 Akta Jalan, Parit  dan
Bangunan 1974 atas kesalahan halangan di laluan awam.

(ii) Mengenakan kompaun maksimum RM500.00 bagi satu (1) basikal. 

Pada  masa  kini,  Kerajaan  Negeri  bersama-sama  pihak  JPJ  dan  PDRM  sedang  mencari
penyelesaian terbaik bagi  permasalahan ini  dari  segi  peruntukan undang-undang yang sedia
ada. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

8. Apakah tindakan yang akan diambil oleh Kerajaan Negeri terhadap FAP atas prestasi yang teruk
sekarang berada di tangga terakhir dalam liga?

Y.A.B. Ketua Menteri:

8. Persatuan  Bolasepak  Pulau  Pinang  telah  disaran  untuk  mengambil  pendekatan  drastik  bagi
meningkatkan kembali  prestasi  dan mutu pasukan negeri  yang kini  sedang bersaing di  Liga
Super Malaysia. Antara perubahan terbaharu yang dilaksanakan adalah:

(i) Menukar Ketua Jurulatih Pulau Pinang daripada Ashley Westwood kepada Zainal Abidin
Hassan pada 24 Mac 2017 yang lalu; dan

(ii) FAP juga bakal membuat beberapa pertukaran pemain asing/import pada pertengahan
musim kelak. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

9. Setelah FA Penang telah menerima tajaan yang banyak daripada negeri Pulau Pinang, adakah
FA Penang  membuat  kem  pemuda  untuk  berlatih  pemuda  negeri  supaya  negeri  ini  dapat
melahirkan banyak pemain-pemain yang lebih handal? 

Y.A.B. Ketua Menteri:

9. Persatuan Bola  Sepak Pulau Pinang tidak pernah mengabaikan peranannya dalam memberi
tumpuan terhadap pembangunan bola sepak di peringkat  akar umbi. Sehingga kini,  Akademi
Bola Sepak FAP yang bertempat di Padang St. Mark Butterworth masih aktif dalam menggilap
bakat-bakat muda yang ada.

Persatuan ini juga menyambut baik usaha beberapa kelab bola sepak di Pulau Pinang yang
menganjurkan  kejohanan/pertandingan  di  peringkat  bawah  umur  dengan  turut  memberi
sumbangan terhadap penganjuran kejohanan/pertandingan.

Di samping Pasukan Liga Super, pasukan Piala Presiden dan Piala Belia, malah FAP juga telah
menubuhkan pasukan bola sepak bawah umur 16 tahun yang banyak beraksi di pertandingan-
pertandingan  tempatan.  Pasukan  bawah  umur  16  tahun  yang  baru  diwujudkan  berjaya
mengharumkan negeri Pulau Pinang apabila berjaya melayakkan diri ke separuh akhir kejohanan
antarabangsa Junior Soccer School and League (JSSL) Pro 7's di Singapura pada bulan April
2017  walaupun  berhadapan  dengan  persaingan  sengit  daripada  pasukan-pasukan  seperti
Fulham FC, Sporting Lisbon dan Perth Glory. 

Usaha-usaha tersebut  dilakukan oleh FA Penang bagi  mencungkil  bakat  pemain muda serta
mendedahkan mereka dengan pertandingan-pertandingan yang berkaitan.

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

10. Adakah Kerajaan  Negeri  berhasrat  untuk  membina  sebuah jejantas  yang boleh  melepaskan
kereta-kereta dari kawasan Macallum ke Sungai Pinang untuk mengurangkan kesesakan lalu
lintas? 

Y.A.B. Ketua Menteri:

10. Kerajaan Negeri  melalui  MBPP tidak mempunyai  rancangan untuk membina sebuah jejantas
yang  boleh  melepaskan  kereta-kereta  dari  kawasan  Macallum  ke  Sungai  Pinang  untuk
mengurangkan kesesakan lalulintas.

Walau  bagaimanapun,  Kerajaan  Negeri  mempunyai  rancangan  untuk  menangani  masalah
kesesakan lalu lintas di persimpangan Gat Lebuh Macallum dan Lebuhraya Tun Dr. Lim Chong
Eu pada masa hadapan memandangkan jumlah kenderaan yang makin meningkat. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

11. Sila nyatakan dengan teliti dari Tahun 2016 sampai Mei 2017, berapakah kilang di negeri ini telah
tutup atau pindah keluar dari negeri ini? 

Y.A.B. Ketua Menteri:

11. Berdasarkan rekod, sejak tahun 2016 hingga Mei 2017, hanya  tiga (3) buah kilang di Negeri
Pulau Pinang yang telah menutup operasi atau berpindah keluar seperti berikut :

Bil. Syarikat Tarikh Tamat Butir-butir/Sebab Henti Operasi

1. HGST
Tecnologies
Malaysia  Sdn.
Bhd.

Jun 2016 Penutupan  kilang  kerana  pemberhentian  productline.
Perniagaan  HGST  Technologies  Malaysia  Sdn.  Bhd.
diambil alih oleh Western Digital. 

2. Rubicon Nov. 2016 Penutupan  kilang  kerana  membuat  keputusan  untuk
keluar dari segmen perniagaan LED

3. Seagate Secara
Berperingkat
sehingga  Jun
2017

Penutupan kilang dan berpindah ke Thailand

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

12. Apakah status proses Art District yang telah diumum oleh Y.A.B. Ketua Menteri pada bajet yang
lepas?

Y.A.B. Ketua Menteri:

12. Penang Arts District yang telah diumum oleh Ketua Menteri pada bajet yang lepas merupakan
inisiatif Kerajaan Negeri bagi mewujudkan satu pusat pengembangan seni kreatif kontemporari
dan kebudayaan di Pulau Pinang yang melibatkan artis seni, pertukangan dan pelbagai medium
kesenian yang akan membolehkan golongan seni ini mengembangkan kerjaya kreatif mereka.

Kerajaan  Negeri  telah  mengenal  pasti  tapak  tanah  yang  berkeluasan  8.48  ekar  bagi
pembangunan projek Penang Arts District ini. Pihak Kerajaan Negeri walau bagaimanapun masih
belum memuktamadkan konsep projek ini dan ianya masih lagi dalam peringkat perancangan.
Sehingga kini, kerja-kerja ukur tanah bagi projek ini telah pun selesai dan terkini pihak perunding
yang dilantik oleh Perbadanan Pembangunan Pulau Pinang (PDC) sedang menyediakan konsep
reka bentuk projek dengan anggaran kos RM30 juta. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

13. Sila  nyatakan  dengan  teliti,  apakah  peranan  sebagai  Kerajaan  Negeri  atas  pembangunan
pelancongan negeri ini. 

Y.A.B. Ketua Menteri:

13. Pelancongan  adalah  salah  satu  industri  yang  penting  yang  menyumbang  kepada  ekonomi
Negeri Pulau Pinang. Untuk itu, Kerajaan Negeri akan memastikan industri ini terus berkembang
dan memberikan sumbangan yang signifikan kepada ekonomi Negeri. Antara peranan Kerajaan
Negeri di dalam pembangunan pelancongan di Pulau Pinang adalah seperti berikut:

(i) Menyediakan  infrastuktur  lengkap  yang  berupaya  memberikan  keselesaan  kepada
pelancong.

Faktor  penentu  kepada  kemasukan  pelancong  adalah  berkait  rapat  dengan
perkhidmatan  yang  ditawarkan.  Bagi  mencapai  hasrat  ini,  Kerajaan  Negeri  sentiasa
menaik taraf dan menyelenggara infrastuktur dalam Negeri terutamanya yang berkaitan
dengan akses ke tempat tarikan pelancong seperti jalan raya, jambatan, jeti dan lain-lain.
Di  tempat  tarikan  pelancong  pula,  Kerajaan  Negeri  menyediakan  kawasan  yang
dilengkapi dengan kemudahan asas seperti bilik air, lampu jalan, tempat makan, laluan
pejalan  kaki,  laluan  basikal  dan  lain-lain  lagi.  Pelancong  dari  luar  negeri  pula
memerlukan tempat penginapan dan Kerajaan Negeri bekerjasama dengan pihak swasta
untuk mewujudkan hotel, rumah tumpangan dan lain-lain tempat penginapan;  

(ii) Mempromosikan Pulau Pinang sebagai destinasi pelancongan.

Kerajaan Negeri  telah menubuhkan  Penang Global Tourism bagi tujuan ini  yang giat
terlibat  dalam  usaha  mempromosi  Pulau  Pinang  melalui  penyertaan  dalam  misi
perdagangan serta program promosi antarabangsa dan tempatan. Kerajaan Negeri juga
menjalinkan  kerjasama  dengan  syarikat  penerbangan  untuk  menambah  bilangan
penerbangan langsung ke  Pulau Pinang. Kerajaan Negeri telah berjaya mendapatkan
penerbangan langsung dari empat (4) destinasi iaitu Ho Chi Minh City (Airasia), Sanya
(Malindo),  Wuhan  (Malindo)  dan  Kunming  (Lucky  Air)  dan  akan  berusaha  untuk
menambahkan lagi bilangan penerbangan langsung; 

(iii) Memasarkan  warisan  budaya,  agama  dan  produk  Pulau  Pinang  yang  unik  dengan
kepelbagaian kaum dan budaya. 

Sifat  majmuk  masyarakat  Pulau  Pinang  dapat  ditunjukkan  melalui  amalan  budaya
tradisional yang menjadi daya tarikan kepada pelancong. Dalam hal ini, Kerajaan Negeri
telah  melaksanakan  program-program  berteraskan  warisan  dan  kebudayaan  seperti
Georgetown Festival dan Pesta Pulau Pinang yang mampu menarik pelancong sekaligus
menjana ekonomi penduduk setempat serta meningkatkan taraf hidup mereka. Kerajaan
Negeri  juga  memberi  bimbingan dan sokongan kepada pengusaha-pengusaha untuk
mewujudkan lebih banyak lagi homestay sebagai tarikan unik kepada pelancong di mana
mereka dapat mendalami gaya hidup dan kegiatan penduduk tempatan; dan 

(iv) Menjalinkan  kerjasama dengan Kerajaan  Persekutuan  untuk  membangunkan  industri
pelancongan di Pulau Pinang. 

Pembangunan industri  pelancongan turut  melibat  skop yang berada di  bawah bidang
kuasa  Kerajaan  Persekutuan.  Oleh  itu,  kerjasama  yang  erat  dengan  Kerajaan
Persekutuan  diperlukan  dalam  bidang  khusus  tersebut  seperti  untuk  menaiktaraf
Lapangan  Terbang  Antarabangsa  Pulau  Pinang,  membangunkan  kawasan-kawasan
pesisiran pantai di George Town dan Butterworth, dan meningkatkan keadaan Terminal
Kapal Persiaran Swettenham.

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

14. Sila  nyatakan  dengan  teliti  apakah  status  sistem  pengaliran  di  klan  jeti  yang  masih  belum
dipasang. 

Y.A.B. Ketua Menteri:

14. Jeti Klan adalah kawasan kritikal untuk pengurusan sisa kumbahan kerana tiada sistem rawatan
pembetungan yang baik.  Kumbahan disalurkan terus ke dalam laut  menyebabkan timbul  isu
kebersihan dan pencemaran air bagi Tapak Warisan Dunia George Town.

George Town World Heritage Incorporated (GTWHI) mengambil maklum tentang kajian perintis
yang dilaksanakan oleh Perunding Pinang Sdn. Bhd. melalui Projek Penggunaan 'Caged-In-Situ
Septic Tank' di Jeti Klan pada Oktober 2015 sehingga Aprill 2016. Hasil kajian mendapati semua
prototaip  yang dicadangkan memerlukan  penambahbaikan  dan  3 tong  septik  yang dipasang
telah dialihkan.

Terma Rujukan bagi Cadangan Kajian Penilaian Impak Sosial untuk Jeti Klan telah disediakan
oleh Jabatan Perkhidmatan Pembetungan (JPP), Kementerian Tenaga, Teknologi Hijau dan Air
pada  bulan  Februari  2017  yang  lalu.  Pihak  JPP telah  mendapatkan  maklumbalas  daripada
MBPP dan GTWHI bagi  Terma Rujukan tersebut  dan kini  dalam peringkat  akhir  penyediaan
sebelum dikemukakan kepada jabatan yang berkaitan. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

15. Bolehkah Kerajaan Negeri mencari jalan untuk mengatasi masalah pekerja asing yang semakin
banyak di kawasan perumahan bandar?

Y.A.B. Ketua Menteri:

15. Kerajaan  Negeri  sedar  tentang  perlunya  dipertingkatkan  lagi  usaha  untuk  pembinaan  lebih
banyak asrama pekerja bagi menangani isu penyewaan unit-unit kediaman terutamanya kepada
warga asing. Justeru, Kerajaan Negeri melalui Jawatankuasa Perancang Negeri pada 30 Julai
2015 telah meluluskan penggunaan Garis Panduan Perancangan Pembinaan Asrama Pekerja Di
Negeri  Pulau Pinang. Garis panduan ini  akan menjadi rujukan asas kepada sebarang projek
pembinaan  asrama  pekerja  supaya  tidak  bercanggah  dengan  syarat  pemajuan  guna  tanah
kediaman/penempatan dalam kawasan perindustrian dan perniagaan serta mengawal risiko dan
ancaman kacau ganggu kepada penduduk tempatan.

Majlis Mesyuarat Kerajaan (MMK) yang bersidang pada 21 Disember 2016 juga telah bersetuju
supaya  pertimbangan yang lebih  fleksibel  diberikan  kepada  permohonan  pemaju  yang  ingin
membangunkan  Asrama Pekerja.  Garis  panduan semasa menetapkan bahawa  saiz  sesuatu
tapak yang  dicadangkan untuk  pemajuan  asrama berkapasiti  5,000  katil  tidak  boleh  kurang
daripada 2 ekar. Atas dasar 'case by case', kebenaran boleh diberi kepada pemajuan di atas
tapak yang tidak memenuhi syarat keluasan yang ditetapkan.

Setakat ini 5 projek asrama pekerja telah diluluskan yang bakal menempatkan 22,000 katil untuk
pekerja-pekerja termasuk pekerja asing. 

Dari aspek penguatkuasaan, tiada tindakan undang-undang yang boleh diambil ke atas pemilik
yang menyewakan unit-unit kediaman kepada pekerja asing. Ini adalah termasuk untuk Rumah
Mampu Milik Jenis A dan B (Kos Rendah dan Kos Sederhana Rendah) walaupun disyaratkan di
Borang PN1 bahawa unit-unit  tersebut perlu dihuni pemilik memandangkan format Perjanjian
Jual-Beli adalah menurut Jadual G dan H, Akta Pemajuan Perumahan (Kawalan dan Pelesenan)
1966  [Akta  118].  Sebarang  pindaan  kepada  Akta  tersebut  adalah  di  bawah  bidang  kuasa
Kerajaan  Pusat.  Walau  bagaimanapun,  orang  awam  boleh  mengemukakan  laporan  kepada
Pihak  Berkuasa  Tempatan  (PBT)  sekiranya  terdapatnya  sebarang  kejadian  kacau  ganggu
daripada unit  yang disewakan kepada pekerja asing. Tindakan penguatkuasaan akan diambil
oleh PBT selaras dengan Akta Kerajaan Tempatan 1976 [Akta 171] dengan mengeluarkan Notis
Mengkehendaki  Kacau  Ganggu  Dihapuskan  kepada  tuan  punya  premis/majikan  yang
bertanggungjawab. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

16. Bilakah  kerja  menaik  taraf  Taman  Kejiranan  Macallum  boleh  dimulakan  sedangkan  kerja
penukaran paip PBA sedang dijalankan?

Y.A.B. Ketua Menteri:

16. Untuk  makluman  Yang  Berhormat,  Perbadanan  Bekalan  Air  Pulau  Pinang  (PBAPP)
sememangnya telah menyiapkan sepenuhnya kerja-kerja  pemasangan paip air  di  atas tanah
lapang (padang)  di  Macallum yang dilaksanakan  sejak  3  Januari  2017  hingga  4  Mei  2017.
Selepas kerja pemasangan telah siap,  MBPP telah memulakan kerja-kerja menaiktaraf  tanah
lapang tersebut pada 17 Mei 2017 dan kerja tersebut dijangka siap pada 16 November 2017 (6
bulan). Status terkini kerja naik taraf tanah lapang sehingga 22 Mei 2017 adalah sebanyak 10%.

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

17. Atas permintaan yang tinggi oleh penduduk di kawasan macallum supaya mendirikan tempat
letak  kereta  bertingkat  di  atas  tanah  PDC  dan  MBPP,  adakah  permohonan  transit  dapat
dipertimbangkan? 

Y.A.B. Ketua Menteri:

17. Kerajaan Negeri prihatin dengan masalah tempat meletak kereta di kawasan Macallum. Kerajaan
Negeri  melalui  Perbadanan  Kemajuan  Pulau  Pinang  (PDC)  telah  melaksanakan  kajian  bagi
pembinaan  tempat  meletak  kenderaan  bertingkat  di  atas  tapak  kepunyaan  PDC.  Walau
bagaimanapun, pihak PDC mendapati keluasan tanah tersebut adalah terhad dan pembinaan
tersebut  akan menelan kos yang sangat  tinggi.  Sehubungan itu,  pembinaan tempat  meletak
kenderaan bertingkat tidak dapat dilaksanakan.

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

18. Bilakah MBPP akan menukar semua tiang lampu tepi jalan di kawasan Pengkalan Kota atas
cahaya tiang yang lama telah kurang dan mungkin akan menjejaskan keselamatan rakyat atau
pengguna jalan tersebut?

Y.A.B. Ketua Menteri:

18. MBPP akan mula menukar lampu jalan awam jenis High Pressure Sodium Vapour (HPSV)
kepada lampu jalan awam jenis  Light Emitting Diode  (LED) secara berperingkat bermula
pada pertengahan tahun 2017 dan dijangka siap pada penghujung tahun 2017. Untuk Fasa
1, sebanyak 6,217 unit lampu jalan awam akan ditukar termasuk 526 unit lampu jalan bagi
kawasan Pengkalan Kota di mana ia akan meningkatkan lagi pencahayaan sekitar kawasan
sekaligus meningkatkan keselamatan pengguna jalan raya.

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

19. Apakah rancangan yang akan diadakan untuk menaik taraf tapak warisan di kawasan Pengkalan
Kota? 

Y.A.B. Ketua Menteri:

19. Terdapat  pelbagai  rancangan  untuk  menaik  taraf  tapak  warisan  di  Pengkalan  Kota.  Antara
rancangan tersebut adalah:

(a) Penyediaan Pelan Pengurusan Tapak - termasuk pelan pengurusan pelancongan;  

(b) Penaiktrafan sistem kumbahan dan infrastruktur;  

(c) Pemulihan perumahan; 

(d) Penubuhan pusat masyarakat dan pameran awam; dan 

(e) Akses kepada bantuan mikro dan pinjaman. 

George Town World Heritage Incorporated (GTWHI) telah dilantik sebagai agensi penyelaras
utama bagi tapak warisan dan telah mengenalpasti Jeti Klan sebagai salah satu tapak warisan di
kawasan Pengkalan Kota yang memerlukan rancangan penambahbaikan untuk meningkatkan
kualiti kehidupan kawasan setempat. Penambahbaikan Jeti Klan akan dilaksanakan berdasarkan
Rancangan Kawasan Khas Tapak Warisan Dunia George Town yang bertujuan untuk menjana
peluang pekerjaan dan meningkatkan taraf hidup penduduk. Satu Pelan Pengurusan Tapak yang
menyeluruh akan disediakan bagi memantau dan merancang aktiviti-aktiviti yang mampan bagi
kawasan Jeti Klan. 

Selain itu,  Majlis  Bandaraya Pulau Pinang (MBPP) telah meluluskan pemajuan pihak swasta
dalam melaksanakan aktiviti-aktiviti naik taraf tapak warisan di kawasan Pengkalan Kota seperti
berikut :

(i) Kompleks Tempat Letak Kereta Bertingkat (Medanika) ;

(ii) Menaiktaraf infrastruktur dan laluan pejalan kaki serta pengindahan di Lebuh China;dan  

(iii) Sistem perkongsian basikal. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

20. Apakah status perkembangan penyerahan Dewan Komuniti Macallum kepada JKKK Macallum?

Y.A.B. Ketua Menteri:

20. Mesyuarat Majlis Mesyuarat Kerajaan Bil.4/2014 bertarikh 22 Januari 2014  dan disahkan pada
29 Januari 2014 telah bersetuju agar bahagian bangunan di tingkat 1 (bawah) dan tingkat 2,
Pusat  Komuniti  Kerajaan  Negeri,  Gat  Lebuh  Macallum  diserahkan  kepada  JKKK  Lebuh
Macallum  (di  bawah  seliaan  Ahli  Dewan  Undangan  Negeri  Kawasan  Pengkalan  Kota).
Penyerahan bahagian bangunan tersebut  kepada JKKK Lebuh Macallum adalah bagi  tujuan
penganjuran program komuniti / aktiviti masyarakat di mana bahagian dewan tingkat 1 bawah
boleh dijadikan sebagai  tempat penganjuran program komuniti  atau majlis keramaian seperti
penganjuran  majlis  perkahwinan,  sambutan  perayaan,  kempen  kesihatan  dan  sebagainya.
Manakala, ruang dewan di tingkat 2 boleh dijadikan sebagai pusat pembelajaran/tuisyen dan
perpustakaan  siber.  Kadar  sewaan  bulanan  yang  dikenakan  adalah  sebanyak  RM1,000.00
sebulan.

Penyerahan secara rasmi bahagian bangunan berkenaan telah dibuat melalui surat bertarikh 25
Februari  2014.  Pihak JKKK Lebuh Macallum diberi  kebenaran  mengurus dan  menggunakan
bahagian bangunan berkenaan tertakluk kepada terma dan syarat yang telah dinyatakan dalam
surat  berkaitan.  Terkini,  pihak  JKKK  sedang  dalam  proses  mendapatkan  peruntukan  bagi
menambah baik kemudahan sedia ada dan menaik  taraf  ruang bangunan yang terlibat  bagi
memastikan ruang bangunan berkenaan berada dalam keadaan yang baik dan selesa sebelum
dibuka untuk kegunaan orang ramai. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

21. Dalam masa lima (5) tahun yang akan datang, sila nyatakan dengan teliti jumlah berapa rumah
mampu milik yang akan dibina di negeri Pulau Pinang?

Y.A.B. Ketua Menteri:

21. Kerajaan Negeri melalui Perbadanan Pembangunan Pulau Pinang (PDC) sedang melaksanakan
dan  memuktamadkan  perancangan  17 lagi  projek  rumah  mampu  milik  (RMM)  yang  akan
menyediakan sebanyak 27,230 unit kediaman. Senarai projek, bilangan dan kategori unit RMM
adalah seperti di jadual berikut.

NO NAMA PROJEK DAERAH
JENIS 'A'

(RM42,000)
JENIS 'B'

(RM72,500)
JENIS 'C' (MAKS.

RM300,000)
JUMLAH

(UNIT)

1 Teluk Kumbar DBD - 346 348 694

2 Jelutong DTL - 310 444 754

3 Pintasan Cecil DTL - 348 - 348

4 SP Chelliah DTL - 770 1,323 2,093

5 Sandiland DTL - 321 482 803

6 Perak Road DTL - 200 2,225 2,425

7 Kota Giam DTL - 895 - 895

8 Bandar Cassia SPS - 3,372 8,428 11,800

9 Kepala Gajah SPS 41 - - 41

10 Kampung Jawa SPU - 353 354 707

11 Ampang Jajar SPU - 600 600 1,200

12 Mak Mandin SPU 187 - - 187

13 Ujung Batu SPU 600 - 1,108 1,708

14
Kampung Main

Road
SPT - 560 560 1,120

15 Bukit Mertajam SPT - 408 408 816

16 Juru SPT - 800 800 1,600

17
Permatang Tok

Subuh
SPT 39 - - 39

JUMLAH BESAR (UNIT) 867 9,283 17,080 27,230

Di samping itu,  berdasarkan kepada kelulusan Kebenaran Merancang yang dikeluarkan oleh
Pihak Berkuasa Tempatan dari tahun 2014 sehingga 30 April 2017, sebanyak 36,759 unit (RMM)
akan  disediakan  oleh  pemaju  swasta  mengikut  agihan  lokasi  dan  kategori  seperti  di  jadual
berikut:-

Bil. Lokasi
RMM 'A'

(maks. RM42,000)

RMM 'B'

(maks. RM72,500)

RMM 'C'

(maks. RM300,000)

1. Bahagian Pulau 2,350 8,265 15,737

2. Bahagian Seberang Perai 6,586 2,523 1,298

 JUMLAH 8,936 10,788 17,035

Sehubungan  itu,  Kerajaan  Negeri  menjangkakan  sejumlah  63,989 unit  Rumah  Mampu  Milik
(RMM) akan dapat disediakan dalam tempoh lima (5) tahun akan datang. Jangkaan ini dibuat
dengan mengambil kira norma masa lima (5) tahun bagi proses perancangan dan pelaksanaan
yang diperlukan untuk sesebuah projek perumahan. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

22. Apakah  rancangan  yang  akan  diadakan  oleh  Kerajaan  Negeri  untuk  membina  tempat  letak
kereta  bertingkat  di  tanah  MBPP berlokasi  di  belakang Pasar  Lebuh  Cecil  untuk  mengatasi
masalah kesesakkan jalan dan juga kekurangan tempat letak kereta kawasan tersebut?

Y.A.B. Ketua Menteri:

22. Kerajaan Negeri melalui Majlis Bandaraya Pulau Pinang (MBPP) mendapati bahawa rancangan
untuk membina tempat letak kereta bertingkat di tanah milik MBPP di belakang Pasar Lebuh
Cecil adalah tidak sesuai. Hasil kajian awalan MBPP mendapati cadangan ini tiada keperluan
untuk  diteruskan  memandangkan  tiada  cadangan  projek  komersial  atau  pembangunan
bercampur  di  kawasan  tersebut  yang  berskala  besar  yang  memerlukan  tempat  letak  kereta
berpusat.

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

23. Sila nyatakan dengan teliti jumlah projek yang telah diluluskan oleh Kerajaan Negeri, MBPP dan
PDC mulai tahun 2013 sehingga Mei 2017?

Y.A.B. Ketua Menteri:

23. Jumlah  projek  yang  diluluskan  oleh  Kerajaan  Negeri  melalui  peruntukan  pembangunan  dari
tahun  2013  sehingga  Mei  2017  adalah  sebanyak  3,438  projek  yang  terangkum  di  bawah
sembilan (9) butiran maksud pembangunan seperti berikut : 

(i) Pejabat Ketua Menteri dan Setiausaha Kerajaan Negeri;

(ii) Jabatan Pengairan dan Saliran;

(iii) Jabatan Perhutanan;

(iv) Jabatan Taman Botani;

(v) Jabatan Kerja Raya;

(vi) Jabatan Hal Ehwal Agama Islam;

(vii) Jabatan Kewangan Negeri;

(viii) Jabatan Perkhidmatan Veterinar; dan 

(ix) Jabatan Pertanian. 

Bagi tempoh 2013 sehingga Mei 2017, Perbadanan Pembangunan Pulau Pinang (PDC) pula
telah meluluskan sebanyak 14 projek yang melibatkan pembinaan rumah mampu milik pelbagai
skim. Manakala sebanyak 316 projek pula telah diluluskan oleh Majlis Bandaraya Pulau Pinang
(MBPP) bagi tempoh masa yang sama. Pecahan jumlah projek – projek yang telah diluluskan
oleh Kerajaan Negeri, PDC dan MBPP mengikut tahun adalah seperti di Lampiran A.

RUJ. LAMPIRAN A (NO. 23)

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

24. Adakah Kerajaan Negeri masih memberikan insentif kepada pengayuh beca di negeri ini?

Y.A.B. Ketua Menteri:

24. Kerajaan Negeri memberikan insentif sebanyak RM20.00 setiap minggu kepada penarik beca di
Pulau Pinang. Insentif tambahan sebanyak RM20.00 lagi turut diberikan sekiranya penarik beca
berkenaan hadir empat (4) minggu berturut–turut. Inisiatif ini yang dimulakan sejak tahun 2011
telah memanfaatkan 120 penarik beca di Pulau Pinang di mana mereka berpeluang menerima
RM100.00  sebulan.  Peruntukan  sebanyak RM12,000.00  disediakan  setiap  bulan  bagi  tujuan
program ini.

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

25. Apakah rancangan pelancongan Negeri Pulau Pinang untuk menaik taraf imej pengayuh beca
supaya dapat menjadi lebih menarik perhatian dalam bidang pelancongan?

Y.A.B. Ketua Menteri:

25. Kerajaan Negeri prihatin kepada kebajikan semua lapisan masyarakat di negeri Pulau Pinang
termasuk penarik beca dan dari semasa ke semasa akan mengkaji dan meneliti peluang untuk
penambahbaikan supaya beca di Pulau Pinang kekal sebagai satu warisan dan tarikan kepada
pelancong.  Dalam hal  ini,  Kerajaan Negeri  telah membantu penarik  beca menaik  taraf  beca
mereka  dengan  membiayai  kos  untuk  mengecat,  menukar  kanvas,  payung,  penutup  kerusi,
“mudguard” beca serta memberikan kemeja T secara percuma kepada mereka.

Inisiatif-inisiatif  Kerajaan  Negeri  yang  berjaya  menarik  banyak  kemasukan  kapal  persiaran
“cruise” telah  memberikan  penarik  beca  lebih  ramai  pelanggan  dan  pendapatan  tambahan
kerana kemasukan pelancong asing akan secara langsungnya meningkatkan permintaan beca-
beca di kawasan George Town, Pulau Pinang untuk bersiar-siar. Tambahan pula, Pulau Pinang
kini semakin berkembang dalam industri MICE dan ini turut membuka peluang bagi penarik beca
untuk menarik lebih ramai pelanggan semasa konfrens diadakan di Setia SPICE. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

26. Terdapat aduan tentang caj pintu masuk The Top Komtar agak tinggi dan kebanyakan keluarga
tidak  mampu  membayar  dan  hilang  peluang  untuk  menyaksikan  pandangan  Pulau  Pinang.
Apakah tindakan Kerajaan Negeri yang akan diambil untuk mengatasi masalah ini? 

Y.A.B. Ketua Menteri:

26. Kerajaan Negeri telah berjaya memberi nafas baharu untuk menarik pelancong dalam dan luar
negara untuk mengunjungi KOMTAR dengan adanya Projek The Top yang dibangunkan oleh
Only  World  Group  (OWG).  Ia  merupakan  salah  satu  usaha  Kerajaan  Negeri  dalam
mempromosikan KOMTAR sebagai suatu destinasi yang perlu dikunjungi oleh pelancong asing
dan tempatan di Pulau Pinang.

Tidak dinafikan bahawa harga tiket untuk memasuki The Top KOMTAR agak tinggi khususnya
kepada  penduduk  atau  pelancong  tempatan.  Penetapan  harga  tiket  masuk  untuk  pelbagai
tarikan di  The Top KOMTAR oleh pihak pengurusan dibuat  setelah mengambil  kira  pelbagai
faktor termasuk kos pembinaan dan penyelenggaraan yang dianggarkan berjumlah RM200 juta.
Walau bagaimanapun, The Top pernah menawarkan harga istimewa khusus untuk warga Pulau
Pinang pada awal tahun 2017 seperti jadual berikut:

Tarikan / Tingkat Tempoh
Penawaran

Harga Istimewa

Harga Istimewa Harga “Standard”
(untuk pemegang

Mykad sahaja)

Harga
“Standard”

“Avenue of
Adventures”,

termasuk “Jurassic
Research Centre”

(Tingkat 5)

15 Februari
2017 - 15 Mac

2017

RM48 untuk
Dewasa

 

RM28 untuk
Kanak-kanak

RM98 untuk Dewasa 

 

RM50 untuk Kanak-
kanak

RM150 untuk
Dewasa 

 

RM100 untuk
Kanak-kanak

“Window of The Top”,
termasuk “Rainbow

Skywalk”

(Tingkat 65 – 68)

1 April 2017 - 

30 April 2017

RM38 untuk
Dewasa

 

RM28 untuk
Kanak-kanak

RM88 untuk Dewasa

 

RM58 untuk Kanak-
kanak

RM118 untuk
Dewasa

 

RM88 untuk
Kanak-kanak

Berikutan sambutan hangat yang diterima, pihak The Top KOMTAR bersedia untuk menimbang
penawaran  pakej  harga  tiket  yang  lebih  kompetitif  di  masa-masa  akan  datang  mengikut
kesesuaian.  Di  samping  itu,  The  Top  juga  akan  memantau  harga  tiket-tiket  berkenaan  dari
semasa ke semasa.  

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

27. Apakah status perkembangan Projek 3R yang sedang dijalankan oleh PBT? Adakah berjaya di
kawasan perumahan flat-flat di negeri ini?

Y.A.B. Ketua Menteri:

27. Kerajaan Negeri Pulau Pinang memberikan fokus kepada Dasar Pengasingan Sisa di Punca
yang merupakan satu daripada projek 3R. Keberkesanan pelaksanaan projek 3R dengan
pelaksanaan pengasingan sisa di punca telah meningkatkan kadar kitar semula negeri dari
tahun 2008 iaitu sebanyak 18.61% sehingga 38% pada tahun 2016. Kini, Pihak Berkuasa
Tempatan (PBT) selaku agensi pelaksana projek menumpukan kepada aktiviti  pendidikan
dan  kesedaran  kepada  komuniti  berstrata  sebelum  penguatkuasaan  kompaun  Dasar
Pengasingan Sisa di Punca pada 1 Jun 2017.

Berdasarkan  tempoh  pra  penguatkuasaan  kompaun  yang  dibuat  oleh  Majlis  Bandaraya
Pulau  Pinang  (MBPP),  pemeriksaan  telah  dibuat  ke  atas  119  skim  bangunan
bertingkat/strata  dan  daripada  jumlah  tersebut,  sebanyak  51  skim  (43%)  telah
melaksanakan pengasingan sisa di punca. Manakala baki Badan Pengurusan sebanyak 68
skim  (57%)  telah  diberikan  surat  pemberitahuan  untuk  menyediakan  kemudahan
pengasingan  sisa.  Majlis  Perbandaran  Seberang  Perai  (MPSP)  pula  telah  memberikan
taklimat berkaitan Dasar Pengasingan Sisa di Punca kepada 200 Badan Pengurusan dan
sehingga kini 50% daripada skim tersebut telah melaksanakan pengasingan sisa di punca.

Berdasarkan rekod PBT didapati  jumlah berat  sampah yang telah diasingkan oleh skim
bangunan bertingkat/berstrata di  kawasan MBPP ialah 8,441kg,  manakala bagi  kawasan
MPSP pula ialah 7,950kg selepas pelaksanaan dasar ini. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

28. Apakah status kalong-kalong ikan di kawasan Persiaran Karpal Singh dan Persiaran Macallum?

Y.A.B. Ketua Menteri:

28. Terdapat  tiga  (3)  buah  sangkar  ikan  yang  beroperasi  di  tanah  Kerajaan  Negeri  di  kawasan
perairan  di  hadapan  Persiaran  Karpal  Singh  tanpa  Lesen  Pendudukan  Sementara  (LPS).
Pentadbir Tanah Daerah Timur Laut telah mengeluarkan Notis Pencerobohan di bawah Seksyen
425,  Kanun  Tanah  Negara.  Pentadbir  Tanah  juga  telah  berunding  dengan  pengusaha
supaya memindahkan  sangkar  ke  perairan  Pulau  Jerejak.  Namun  begitu  pengusaha  masih
ingkar untuk memindahkan sangkar mereka dan mendakwa telah berada di kawasan sedia ada
sejak 25 hingga 30 tahun yang lalu. Pentadbir Tanah Daerah Timur Laut sedang dalam proses
mendapatkan kelulusan bagi tindakan penguatkuasaan ke atas sangkar yang terlibat. 

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

29. Sila nyatakan dengan teliti statistik kes jenayah pada tahun 2015 sehingga Mei 2017.

Y.A.B. Ketua Menteri:

29. Berdasarkan maklumat yang diterima oleh pihak Polis Diraja Malaysia (PDRM), berikut adalah
statistik kes-kes jenayah yang berlaku di Pulau Pinang sejak tahun 2015 hingga 11 Mei 2017:

KATEGORI JENAYAH 2015 2016
Sehingga Mei

2017

JENAYAH KEKERASAN

Bunuh 33 28 5

Rogol 77 66 27

Samun Berkawan Senjata Api 4 2 0

Samun  Berkawan  Tanpa  Senjata
Api

575 405 176

Samun Senjata Api 2 1 0

Samun Tanpa Senjata Api 199 224 77

Cederakan 323 312 100

Jumlah Kekerasan 1213 1038 385

JENAYAH HARTA BENDA

Curi 969 1010 286

Curi Motosikal 494 446 122

Curi Motokar 2487 2408 831

Curi M/Van/Lori/J'berat 154 110 21

Curi Ragut 231 191 5

Pecah Rumah 1151 918 322

Jumlah Harta Benda 5486 5083 1587

Jumlah Indeks 6699 6121 1972

Ahli Kawasan Pengkalan Kota (YB. Lau Keng Ee) bertanya kepada Y.A.B. Ketua Menteri:

30. Adakah Kerajaan Negeri memberi  acknowledgement kepada MBI sebagai penaja utama untuk
Marathon 2017?

Y.A.B. Ketua Menteri:

30. MBI tidak terlibat dalam penajaan Penang Bridge International Marathon 2017.

31.

XXV. Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

1. Sila nyatakan status terkini proses perwartaan Rancangan Tempatan Pulau Pinang. Sila berikan
time line bila Rancangan Tempatan Pulau Pinang akan diwartakan. 

Y.A.B. Ketua Menteri:

1. Status  terkini  Draf  Rancangan  Tempatan  Pulau  Pinang  (Pulau)  2020  (DRTPPp  2020)  telah
diluluskan  oleh  Majlis  Bandaraya  Pulau  Pinang  (MBPP)  pada  22  Disember  2008.  Draf  ini
dibentangkan kepada Pihak Berkuasa Negeri (PBN) dalam lima (5) siri mesyuarat bermula Tahun
2010 hingga Tahun 2012,  iaitu  pada 14  Januari  2010  (Siri  1),  21  Januari  2010  (Siri  2),  17
September 2010 (Siri 3), 27 Januari 2012 (Siri 4) dan 14 Februari 2012 (Siri 5). DRTPPp 2020
kini di peringkat draf akhir dan sedang dalam pertimbangan PBN. Selaras dengan pemakaian
polisi-polisi  baru,  pelan-pelan pembangunan terkini  dan aktiviti  pembangunan semasa, hal  ini
telah mengubah arah tuju dan corak pembangunan semasa di kawasan pentadbiran MBPP. Oleh
yang demikian, pihak MBPP telah mengambil inisiatif untuk mengemaskini maklumat-maklumat
tersebut untuk dikaji semula dan diambil kira di dalam Draf Rancangan Tempatan sedia ada. 

DRTPPp  2020  yang  dikemaskini  ini  dijangka  akan  dipanjangkan  untuk  pertimbangan
Jawatankuasa  Pemajuan  MBPP pada  Oktober  2017  sebelum  diangkat  untuk  pertimbangan
Jawatankuasa Perancang Negeri.  

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

2. Sila nyatakan status terkini mengenai cadangan terowong bawah laut menyambungi bahagian
Pulau dengan Seberang. 

Y.A.B. Ketua Menteri:

2. Projek Terowong Bawah Dasar Laut (Link Ketiga) yang menghubungkan Persiaran Gurney di
bahagian Pulau dan Bagan Ajam di bahagian Seberang Perai kini masih lagi di peringkat Kajian
Kebolehlaksanaan  di  mana kemajuan  kajian  telah  mencapai  87%.  Kajian  Kebolehlaksanaan
Terowong  ini  pada  awalnya  dijangkakan  siap  pada  Disember  2016.  Walau  bagaimanapun
pelanjutan  masa  telah  diberikan  kepada pihak  kontraktor  sehingga  September  2017 setelah

mengambil  kira keperluan penyelarasan maklumat kajian yang melibatkan pelan induk projek
tebusguna laut di sekitar Bagan Ajam oleh Syarikat Rayston Consortium Butterworth Sdn. Bhd.
(RCBSB) yang masih belum dimuktamadkan. 

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

3. Sila nyatakan status terkini mengenai cadangan RFP pembangunan marina di sorethumb Tingkat
Laut, Tanjung Bunga.  

Y.A.B. Ketua Menteri:

3. Perbadanan Pembangunan Pulau Pinang (PDC) telah membuka 'pre-Qualification' Request for
Proposal (RFP) untuk Pembangunan Marina di Sorethumb Tingkat Laut, Tanjung Bungah pada
15  April  2015  dan  tutup  pada  15  Mei  2015.  Sebanyak  tiga  (3)  syarikat  konsortium  telah
mengemukakan  tawaran  pre-Qualification RFP  tersebut  dan  Kerajaan  Negeri  pada  15
September 2015 bersetuju agar ketiga-tiga syarikat  konsortium tersebut diberi  peluang untuk
mengemukakan cadangan RFP yang sebenar. RFP ini dibuka selama tiga (3) bulan dan hanya
satu daripada tiga (3) syarikat konsortium tersebut telah mengemukakan bidaan.

Kerajaan  Negeri  telah  meminta  konsortium  berkenaan  untuk  membuat  perubahan  terhadap
cadangan pembangunan mereka namun, pihak konsortium memaklumkan bahawa cadangan
pindaan  tersebut  adalah  tidak  berdaya  maju  dan  telah  mengemukakan  beberapa  opsyen
tambahan. Pihak syarikat kemudian dipanggil untuk membentangkan cadangan pindaan mereka,
namun sehingga kini tiada pembentangan telah dibuat kepada Kerajaan Negeri. Memandangkan
cadangan RFP ini  adalah satu hasrat Kerajaan Negeri  bagi membina satu pusat marina dan
ianya memerlukan kajian lanjut dibuat iaitu kajian kemungkinan bagi meneliti aspek alam sekitar
dan perancangan supaya pembangunan kelak memberi impak minimum kepada alam sekitar,
maka Kerajaan Negeri  telah memutuskan  bahawa RFP ini  dilanjutkan selama 12 bulan  lagi
bermula dari 29 Oktober 2016 sehingga 29 Oktober 2017. 

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

4. Sila nyatakan status terkini mengenai cadangan pembinaan sebuah Sekolah Antarabangsa di
Straits Quay? 

Y.A.B. Ketua Menteri:

4. Perbadanan  Ketua  Menteri  Pulau  Pinang  (CMI)  telah  dipertanggungjawabkan  untuk
menyediakan  Request  for  Proposal (RFP)  bagi  Pembangunan  dan  Pengurusan  Hab
Pelancongan Pendidikan bertaraf antarabangsa di Lot 705, Seksyen 1, Bandar Tanjung Pinang,
Daerah Timur Laut (DTL). Kawasan pembangunan projek adalah di atas tanah seluas 4.336 ekar
(188,875 kp) yang dibangunkan berhampiran Straits Quay.

RFP ini telah diiklankan pada 1 Mac 2013 dan ditutup pada 31 Mei 2013 di mana Lasallian Asia
Partnership for International Schools  (LAPIS) telah dilantik untuk menguruskan pembangunan
sekolah tersebut. Surat Niat (Letter of Intent) telah dikeluarkan pada 14 Oktober 2013 dan diikuti
dengan Surat Tawaran (Letter of Award) pada 13 Julai 2015.

Susulan  beberapa  siri  perbincangan bersama Kerajaan  Negeri,  pihak  LAPIS mencadangkan
satu jalinan  kerjasama dibuat  bersama  Stonyhurst  College,  United Kingdom.  Pada masa ini
Kerajaan Negeri dalam peringkat memuktamadkan Perjanjian Konsesi antara pihak LAPIS dan
Stonyhurst College, United Kingdom yang dijangka akan dimeterai pada suku tahun ketiga tahun
2017.  

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

5. Sila nyatakan status terkini projek jalan berkembar Paya Terubong . Bilakah jalan berkembar ini
dijangka dibuka untuk orang awam? 

Y.A.B. Ketua Menteri:

5. Pembinaan Projek Penyambungan dan Menaiktaraf Jalan Berkembar Jalan Paya Terubong yang
juga dikenali sebagai Jalan Bukit Kukus akan dilaksanakan oleh Kerajaan Negeri melalui Majlis
Bandaraya Pulau Pinang (MBPP). Projek ini mula dilaksanakan pada 15 Januari 2016  dan akan
mengambil masa selama 3 tahun untuk disiapkan. Status terkini kemajuan kerja di tapak adalah
sebanyak 41% dan jalan berkembar ini  dijangka di buka untuk kegunaan orang awam pada
bulan Januari 2019.

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

6. Sila jelaskan pendirian Kerajaan Negeri dalam isu money game yang semakin disertai oleh orang
ramai. 

Y.A.B. Ketua Menteri:

6. Kerajaan negeri amat peka terhadap isu skim cepat kaya yang berlaku di negeri Pulau Pinang
namun penguatkuasaan terhadap gejala tersebut adalah di bawah bidang kuasa Bank Negara
Malaysia (BNM) dan Jabatan Siasatan Jenayah Komersil (JSJK), Polis Diraja Malaysia (PDRM).
Kedua-dua  agensi  tersebut  sentiasa  memberikan  kerjasama  kepada  lain-lain  agensi  dalam
usaha-usaha  membendung  sindiket  skim  cepat  kaya  daripada  terus  menular.  Tindakan
bersepadu  dengan  lain-lain  agensi  diteruskan  dan  dipertingkatkan.  Pihak  BNM  juga  turut
bekerjasama dengan pelbagai  agensi  penguatkuasaan dalam melaksanakan pelbagai  inisiatif
untuk  memastikan  masyarakat  memahami  dengan lebih  mendalam berkaitan  pelaburan  dan
langkah-langkah mengenal pasti unsur-unsur jenayah atau penipuan dalam pelaburan.

Usaha secara berterusan telah dibuat oleh BNM dalam mendidik pelbagai lapisan masyarakat
berkaitan pelaburan dan langkah-langkah untuk mengesan unsur jenayah penipuan di dalam
pelaburan yang ingin diceburi  dengan pelaksanaan kempen kesedaran kepada orang ramai,
membuat pengumuman di media massa (akhbar-akhbar tempatan, siaran televisyen dan radio),
melaksanakan program kesedaran dan pendidikan pengguna di peringkat nasional.

Di samping itu, BNM juga menyediakan saluran kepada orang ramai untuk membuat pertanyaan
atau  aduan  mengenai  aktiviti  haram  syarikat  MLM,  skim  cepat  kaya,  pelaburan  emas  dan
pertukaran mata wang asing.

Pihak  PDRM akan mengadakan kempen secara  berterusan  bagi  menyedarkan  orang  ramai
terhadap risiko / implikasi jika terlibat dalam pelaburan tidak wujud atau ’money game’.

Pihak  Berkuasa  Tempatan  seperti  Majlis  Bandaraya  Pulau  Pinang  (MBPP)  dan  Majlis
Perbandaran  Seberang  Perai  (MPSP)  juga  tidak  melesenkan  premis  perniagaan  yang
mengamalkan aktiviti Skim Cepat Kaya. Tindakan penguatkuasaan bersama dengan BNM akan
dilakukan sekiranya terdapat premis yang digunakan bagi tujuan tersebut.  

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

7. Sila nyatakan status terkini cadangan pembinaan 60 tingkat hotel di Copthorne Hotel Tanjung
Bunga. 

Y.A.B. Ketua Menteri:

7. Permohonan Kebenaran Merancang cadangan pembinaan 60 tingkat Hotel Copthorne, Tanjung
Bungah melalui MBPP/OSC/PM3091/16(LB) yang dikemukakan pada 27 Julai 2016 telah ditolak
oleh MBPP dalam Mesyuarat Jawatankuasa One Stop Center (OSC) pada 28 Mac 2017.

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

8. Sila  nyatakan  status  terkini  cadangan  pembinaan  47  tingkat  pangsapuri  di  Lebuh  Rambai.
Adakah  sebarang  pemindaan  pelan  daripada  pihak  pemaju  supaya  cadangan  projek  dapat
selaras dengan kehendak penduduk sekitar yang membantah cadangan 47 tingkat ini? Apakah
peranan yang boleh dimainkan oleh pihak MBPP? 

Y.A.B. Ketua Menteri:

8. Cadangan pemajuan bagi 47 tingkat pangsapuri di Lebuh Rambai telah diluluskan oleh MBPP di
bawah  Kebenaran  Merancang  No.  JPB/KM/5523/A[MBPP/OSC/PM(2782)/15(LB)]  pada  17
November 2015 untuk Tetuan Geo Valley Sdn Bhd setelah mematuhi pandangan dan kehendak-
kehendak teknikal Majlis.

Pemunya lot berjiran iaitu lot 11362 (Ti Lian Geh) & lot 19, 24, 25 dan 26 (Lau Geok Swee) telah
memfailkan  bantahan  di  Lembaga  Rayuan  pada  12  Januari  2016  dengan  rujukan
No.LR/PP/2/2016. Sehingga kini, kes ini masih lagi di dalam perbicaraan di Lembaga Rayuan
Negeri. 

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

9. Sila senaraikan projek yang akan dijalankan oleh JPS di KADUN Paya Terubong pada tahun
2017.

Y.A.B. Ketua Menteri:

9. Terdapat 6 projek yang akan dijalankan oleh JPS di KADUN Paya Terubong pada tahun 2017
yang melibatkan jumlah kos keseluruhan RM346,327.30 seperti berikut:-

Bil Tajuk Projek Kos (RM)

1 Kerja-Kerja  Pembersihan  Saluran  Dan  Rizab  Sungai  Dondang
Dan Lain-Lain Kerja Berkaitan, Daerah Timur Laut, Pulau Pinang

94,913.50

2 Kerja-Kerja Pembersihan Kolam Takungan Sungai Dondang A, B
Dan C Serta Lain-Lain Kerja Berkaitan, Daerah Timur Laut, Pulau
Pinang 

65,290.80

3 Mendalam Dan Membaiki Sungai Relau, DTL, Pulau Pinang 40,900.99

4 Mendalam Dan Membaiki Sungai Dondang, DTL, Pulau Pinang 44,573.00

5 Menaiktaraf  Kolam  Takungan  Banjir  A,  B  Dan  C,  DTL,  Pulau
Pinang

80,650.00

6 Membaiki  Tebing  Sungai  Dondang  Di  Jalan  Lembah  Ria  Dan
Lain-Lain Kerja Berkaitan, DTL, PP

20,000.00

Jumlah 364,327.30

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

10. Sila nyatakan projek yang akan dijalankan oleh JKR di KADUN Paya Terubong pada tahun 2017. 

Y.A.B. Ketua Menteri:

10. Sejumlah 13 buah projek akan dilaksanakan oleh Jabatan Kerja Raya (JKR) di KADUN Paya
Terubong pada tahun 2017. Senarai projek yang terlibat adalah seperti di Lampiran A.

RUJ. LAMPIRAN A (NO. 10)

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

11. Sila senaraikan permohonan merancang yang telah diluluskan oleh OSC MBPP dari  Januari
2016 sampai April 2017.

Y.A.B. Ketua Menteri:

11. Jumlah Permohonan Kebenaran Merancang yang telah diluluskan oleh One Stop Center (OSC)
Majlis Bandaraya Pulau Pinang MBPP dari Januari 2016 hingga April 2017 adalah sebanyak 260
permohonan.  Bagi  tahun  2016,  sebanyak  204  permohonan  manakala  sehingga  April  2017,
sebanyak  56  permohonan.  Senarai  terperinci  permohonan  merancang  adalah  seperti  di
Lampiran A.

RUJ. LAMPIRAN A (NO. 11)

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

12. Sila  nyatakan  usaha  atau  pencapaian  oleh  Kerajaan  Negeri  dalam  mengambil  peluang
perdagangan dalam Polisi One Belt One Road yang dilancarkan oleh negara China.

Y.A.B. Ketua Menteri:

12. Polisi   One Belt  One Road (OBOR) adalah satu strategi pembangunan dan rangka kerja
daripada negara China,  yang bertujuan untuk  mengeratkan hubungan dan kerjasama di
kalangan negara-negara yang terlibat.  Rangka kerja tersebut  berdasarkan prinsip-prinsip
berdagang  bersama,  membina  bersama  dan  perkongsian.  Antara  faedah-faedah  yang
diwujudkan ialah, pasaran yang terbuka dan keterangkuman bagi perdagangan. 

Berdasarkan data Bank Dunia (April 2017), China adalah ekonomi kedua terbesar selepas
Amerika Syarikat dengan Keluaran Dalam Negara Kasar (KDNK) sebanyak USD11.1 trilion
pada 2016. Pulau Pinang akan terus meningkatkan fasilitasi serta promosi dan kerjasama

dalam  bidang  perdagangan,  industri,  tenaga,  kewangan,  budaya,  alam  sekitar  dan
sebagainya. 

Dari aspek pelaburan, Pulau Pinang telah berjaya menarik minat pelabur dari China seperti
Jinko  Solar  dan  JA Solar.  Kerajaan  Negeri  melalui  investPenang  juga  terus  menerima
pertanyaan daripada pelabur dari China dari semasa ke semasa. 

Perlaksanaan   One  Belt  One  Road (OBOR)  akan memanfaatkan ekonomi  Negeri  Pulau
Pinang  secara  amnya  sama  ada  dari  segi  pelaburan,  perdagangan,  industri  Halal,
pelancongan  dan  kebudayaan,  pembangunan  bakat,  industri  kesihatan  dan  sebagainya.
Pasaran yang terbuka dan keterangkuman akan mengalakkan perdagangan antara negara-
negara  yang  terlibat.  Walaupun  begitu,  projek-projek  pembinaan  infrastruktur  dan
pembinaan adalah antara projek-projek utama di Malaysia dalam pelaksanaan   One Belt
One Road(OBOR) di Malaysia, seperti Melaka Gateway. 

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

13. Sila nyatakan usaha yang telah diambil oleh Kerajaan Negeri untuk memupuk kesedaran kurang
merokok di negeri ini.

Y.A.B. Ketua Menteri:

13. Kerajaan Negeri Pulau Pinang sememangnya memandang serius dalam aktiviti  membendung
amalan merokok terutamanya di tempat awam. Antara usaha Kerajaan Negeri dalam memupuk
kesedaran awam bahaya merokok seterusnya mengawal tabiat merokok di tempat awam adalah
seperti berikut:

(i) Memperkenalkan Program Pulau Pinang Bebas Asap Rokok (PENBAR) dan Masjid 
Bebas Asap Rokok (MASBAR) bagi memberikan kesedaran bahaya rokok kepada orang 
awam;

(ii) Mewartakan Tapak Warisan Dunia George Town sebagai kawasan larangan merokok di 
bawah Akta Makanan 1983 pada 4 Julai 2015; 

(iii) Mewartakan enam (6) kawasan rekreasi awam sebagai kawasan larangan merokok iaitu 
di Taman Botani, Empangan Air Itam, Empangan Mengkuang, Taman Belia, Taman 
Bandar Ampang Jajar dan Empangan Teluk Bahang; dan 

(iv) Mengeluarkan fatwa pengharaman rokok di mana Pulau Pinang juga merupakan antara 
negeri terawal berbuat demikian. 

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

14. Sila  senaraikan  jumlah  projek,  bilangan  unit  rumah  mampu  milik  yang  telah  diluluskan  oleh
MBPP sepanjang tahun 2016 sehingga April 2017. 

Y.A.B. Ketua Menteri:

14. Sepanjang  tahun  2016  hingga  April  2017,  Majlis  Bandaraya  Pulau  Pinang  (MBPP)  telah
meluluskan  sebanyak  17  projek  perumahan  yang bakal  menyediakan  sebanyak  12,271  unit
Rumah Mampu Milik pelbagai kategori. Senarai projek adalah seperti di Lampiran A.

RUJ. LAMPIRAN A (NO. 14) 

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

15. Sila  nyatakan  program  dan  usaha  yang  telah  diambil  oleh  pihak  MBPP  dan  PGC  untuk
menjayakan program pengasingan sisa di punca. 

Y.A.B. Ketua Menteri:

15. Pelbagai  program dan usaha  telah  digariskan  bagi  menjayakan Dasar  Pengasingan  Sisa  di
Punca.  Antara  program dan  usaha  yang telah  diambil  oleh  Majlis  Bandaraya  Pulau  Pinang
(MBPP) untuk menjayakan program pengasingan sisa di punca adalah seperti berikut:

(i) Menggubal Undang-Undang Kecil Pengasingan Sampah Dan Pelesenan Perkhidmatan
Pemungutan Sampah Yang Boleh Dikitar Semula (Majlis Bandaraya Pulau Pinang) 2016.

(ii) Memperkukuhkan garis panduan dan mekanisma untuk pengasingan dan pengurusan
bahan kitar semula. 

(iii) Mensyaratkan penyediaan kemudahan pengasingan sisa di dalam syarat pemajuan. 

(iv) Mensyaratkan kewajipan pengasingan sisa dalam syarat pelesenan. 

(v) Mensyaratkan kewajipan pengasingan sisa dalam penyewaan harta milik MBPP. 

(vi) Penyediaan  perkhidmatan  pungutan  bahan  kitar  semula  oleh  MBPP  di  kawasan
kediaman bertanah pada setiap hari Sabtu. 

Promosi dasar secara berterusan seperti berikut: 

(i) Edaran  risalah  pengasingan  sisa  kepada  pemilik  atau  penghuni  premis  kediaman
bertanah.

(ii) Pemasangan billboard pengasingan sisa di kawasan tertentu.

(iii) Pemasangan iklan pengasingan sisa di perhentian bas.

(iv) Paparan mesej kewajipan pengasingan sisa di cukai pintu dan sijil lesen perniagaan.

(v) Paparan mesej kewajipan pengasingan sisa di laman web rasmi MBPP. 

(vi) Pemasangan alat siar raya pada kenderaan kontraktor dan MBPP bagi hebahan tentang
pungutan sampah kitar semula.

(vii) Memberi taklimat dan/atau memudahcara pelancaran pengasingan sisa di punca kepada
mana-mana  stakeholder berdasarkan  keperluan  dan  permintaan  dari  semasa  ke
semasa. 

Penang  Green  Council  (PGC)  juga  turut  membantu  untuk  mempromosikan  dan  memberi
pendidikan mengenai pengasingan sisa di punca kepada warga Pulau Pinang. Antara usaha
yang diambil oleh PGC bagi menggalakkan penduduk Negeri Pulau Pinang untuk mengasingkan
sisa di punca adalah seperti berikut:- 

(i) Melaksanakan  kempen  pengasingan  sisa  di  punca  dengan  mengadakan  taklimat
pendidikan, taklimat rumah ke rumah, kempen kesedaran, siri  roadshow, pengumuman
awam melalui iklan dan media sosial.

(ii) Menerapkan konsep pengasingan sisa di punca dan amalan kitar semula dalam aktiviti-
aktiviti PGC sepanjang tahun seperti Kem Hijau dan program-program lain anjuran PGC.

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

16. Sila nyatakan usaha yang telah diambil oleh Kerajaan Negeri untuk menggalakkan pelaburan
asing ke negeri ini.

Y.A.B. Ketua Menteri:

16. Antara usaha yang telah diambil oleh Kerajaan Negeri untuk menggalakkan pelaburan asing ke
negeri ini adalah seperti berikut:

(i) Melaksanakan strategi untuk menarik pelabur baru danpada masa sama mengekalkan
pelabur  sedia  ada  seperti  melancarkan  'Information  Technology  Business  Process
Outsourcing (IT-BPO) Hub' di Bayan Lepas untuk menarik pemain global dalam industri
Shared Services Outsourcing melabur di Pulau Pinang; Terkini GBS  (Global Business
Services @by the Sea, Bayan Lepas.

(ii) Bekerjasama  dengan  Agensi  Kerajaan  Pusat  seperti  MIDA  bagi  perkara  berkaitan
dengan  penawaran  insentif  yang  kompetetif  kepada  pelabur  berasaskan  benchmark
antarabangsa dan TalentCorp untuk menarik “diaspora” Malaysia di luar negara; 

(iii) Menambahbaik  infrastruktur  secara  berterusan  bagi  taman-taman  perindustrian  dan
teknologi  yang bertaraf  antarabangsa termasuk membangunkan perkampungan  Small
Medium Industry yang lengkap dengan semua kemudahan utama juga dibangunkan di
kawasan yang sama;

(iv) Menyediakan  fasilitasi  kepada  pelabur  supaya  membantu  dalam  "ease  of  doing
business"  dan  juga  bekerjasama  dengan  semua  pihak-pihak  berkepentingan  dalam
memastikan kos untuk menjalankan perniagaan "cost of doing business"  di negeri ini
kekal kompetitif; 

(v) Memberikan  tumpuan  kepada  kekuatan  Pulau  Pinang  dalam  bidang  elektronik  dan
elektrikal serta kebolehan mempelbagaikan aktiviti industri seperti pembuatan peralatan
perubatan, sains kesihatan, aeroangkasa dan avionic dan teknologi LED; dan 

(vi) Menggalakkan  pembangunan  usahawan  tempatan  melalui  program  perintis  pemula
niaga  yang  dinamakan  "Penang  Accelerator  for  Creative,  Analytics  &  Technology
(@CAT)". 

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

17. Sila  nyatakan  usaha  yang  telah  diambil  oleh  Kerajaan  Negeri  untuk  mempromosikan
pelancongan di KADUN Paya Terubong. 

Y.A.B. Ketua Menteri:

17. Buat  masa sekarang,  Kerajaan Negeri  belum mempunyai  perancangan secara khusus untuk
membangunkan  KADUN  Paya  Terubong  sebagai  destinasi  pelancongan.  Namun  demikian,
kedudukan Paya Terubong yang terletak di antara dua tempat tarikan pelancong iaitu Air Itam
dan  Balik  Pulau  dilihat  berpotensi  untuk  dikunjungi  oleh  pelancong-pelancong  yang  melalui
tempat tersebut. Aktiviti agro pelancongan di sekitar Paya Terubong seperti di Balik Pulau dan
Relau  yang  semakin  berkembang  dengan  produk-produk  tempatan  seperti  durian,  kambing
tenusu dan jeruk telah berjaya menarik kehadiran pelancong. Air Itam pula telah dipromosikan
sebagai  destinasi  pelancongan dengan tarikan seperti  Kuil  Kek Lok Si  yang merupakan kuil
Buddha terbesar di Asia Tenggara yang memaparkan arkitektur dan karya seni penganut Buddha
zaman  dahulu.  Kerajaan  Negeri  sedar  bahawa  Paya  Terubong  merupakan  akses  utama
pelancong ke destinasi pelancongan tersebut dan telah menyediakan peruntukan pada setiap
tahun bagi memastikan infrastruktur jalan di Paya Terubong dalam keadaan baik dengan aktiviti
penyelenggaraan  dan  naik  taraf  jalan.  Selain  itu,  Kerajaan  Negeri  amat  menggalakkan  dan
mengalu-alukan sebarang cadangan untuk mempromosi produk-produk atau tempat-tempat unik
di KADUN Paya Terubong.

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

18. Sila nyatakan kejayaan yang dicapai oleh Kerajaan Negeri  dalam sektor  sukan untuk negeri
Pulau Pinang.

Y.A.B. Ketua Menteri:

18. Majlis Sukan Negeri Pulau Pinang (MSNPP) yang berperanan sebagai penggerak utama sukan
berprestasi  tinggi  sentiasa  melaksanakan  usaha-usaha  proaktif  untuk  terus  mengharumkan
nama  Pulau  Pinang  di  persada  antarabangsa  dan  juga  di  peringkat  kebangsaan.  Antara
kejayaan  yang  dicapai  oleh  Kerajaan  Negeri  dalam  sektor  sukan  di  peringkat  kebangsaan
adalah:

(a) Kejayaan kontinjen negeri meraih 26 pingat emas, 12 pingat perak dan 29 pingat gangsa
dan  menduduki  tangga  ke-6  daripada  14  buah  negeri  yang  mengambil  bahagian  di
Kejohanan Sukan Malaysia ke-18 pada tahun 2016 di negeri Sarawak; 

(b) Melalui Sukan Malaysia XVIII Sarawak 2016 juga, Kerajaan Negeri telah menyaksikan
kemunculan sinar terbaharu atlet sukan memanah iaitu Khambeswaran a/l Mohanaraja
yang telah memecahkan 5 rekod SUKMA dan 1 rekod kebangsaan dalam acara yang
disertainya.  Atlet  ini  juga  baru-baru  ini  telah  melayakkan  diri  untuk  mewakili  skuad
negara di Kejohanan Memanah Dunia di Wroclaw, Poland pada 20 hingga 30 Julai 2017;

(c) Kejayaan kontinjen negeri meraih 23 pingat emas, 10 pingat perak dan 19 pingat gangsa
dalam Sukan Paralimpik Ke-18 Sarawak 2016 telah berjaya serta menduduki tangga ke-
5 daripada 14 negeri yang mengambil bahagian; dan

(d) Pemilihan seorang wirawati  sukan Judo negeri  iaitu atlet  S.Kamini  Sri  oleh Universiti
Antarabangsa Budo di Katsuura, Jepun untuk mengikuti pengajian dalam sukan Judo
selama setahun bermula dari 1 April 2017 hingga 30 Mac 2018. Beliau merupakan atlet
wanita Pulau Pinang yang pertama terpilih untuk mengikuti program latihan intensif ini.

Bagi  pencapaian  atlet  di  peringkat  antarabangsa  pula,  Pulau  Pinang  telah  berjaya
melahirkan atlet yang cemerlang yang mampu bersaing dan mencipta nama di peringkat
antarabangsa.  Antara pencapaian  cemerlang atlet  yang mengharumkan nama negeri
Pulau Pinang di peringkat antarabangsa sepanjang tahun 2016 termasuklah: 

(i) Dato' Lee Chong Wei yang menjuarai Kejohanan Malaysia Masters Badminton
Championship 2016 – Grand Prix Gold pada Januari 2016 dan meraih pingat
perak sukan badminton di Sukan Olimpik 2016;

(ii) Chan Peng Soon  yang memenangi  pingat  perak  sukan  badminton  di  Sukan
Olimpik 2016; dan 

(iii) Muhammad Danish Aizad yang memenangi pingat perak di kejohanan Wushu
Remaja Dunia 2016 di Bulgaria pada September 2016. 

Di  peringkat  sukan  Asia  Tenggara  pula,  sejumlah  29  atlet  Pulau  Pinang telah  terpilih  untuk
Program Kita Juara di bawah Majlis Sukan Negara Malaysia. Atlet-atlet ini bakal mewakili negara
di Kejohanan Sukan SEA ke-29 Kuala Lumpur 2017 yang akan berlangsung pada 19 hingga 30
Ogos 2017. 

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

19. Sila nyatakan usaha yang telah diambil Kerajaan Negeri dalam menstabilkan cerun-cerun yang
berisiko di KADUN Paya Terubong.  

Y.A.B. Ketua Menteri:

19. Usaha yang telah diambil oleh Kerajaan Negeri dalam menstabilkan cerun-cerun yang berisiko di
KADUN Paya Terubong ialah dengan menggunakan Kaedah Rubble Wall dan Rubble Pitching
Wall  di  Jalan  Paya  Terubong,  FT220,  Seksyen  13.9  –  14.5.  Pihak  JKR  telah  memohon
peruntukan kepada Cawangan Kejuruteraan Cerun, IP JKR Malaysia dan ICU, Jabatan Perdana
Menteri di bawah program Keselamatan Awam serta Penstabilan dan Pengukuhan Cerun untuk
kerja-kerja  pembaikan cerun bagi  tahun 2017 sebanyak RM200,000.00 dan kelulusan projek
masih dalam pertimbangan.

MBPP pula  sentiasa melaksanakan pemantauan dan tindakan penguatkuasaan akan diambil
mengikut peruntukan undang-undang sedia ada sekiranya pemaju tidak mematuhi syarat-syarat
berikut dalam melaksanakan kerja-kerja pemotongan bukit atau cerun:

(a) Mengemukakan pelan sebelum diluluskan oleh MBPP.

(b) Menyediakan laporan geoteknikal yang disediakan oleh jurutera geoteknikal untuk diteliti
oleh Jawatankuasa Tanah Berisiko.

(c) Mematuhi kehendak-kehendak Penang Safety Guideline Hillside Development 2012.

Manakala bagi  cerun-cerun buatan manusia milik  swasta /  persendirian,  tindakan yang akan
diambil oleh MBPP adalah seperti berikut :-

(a) Mengeluarkan  notis  di  bawah  peruntukan  undang-undang  yang  ditetapkan  kepada
MBPP kepada pemilik.

(b) Mengadakan  mesyuarat  dan  perbincangan  dengan  pemilik  serta  jurutera  perunding
untuk mengatasi masalah dan cadangan tindakan baik pulih yang sewajarnya. 

(c) Mensyaratkan pemilik / jurutera perunding untuk mengemukakan laporan analisa cerun
setiap  3  bulan  selepas  kerja  baik  pulih  dilaksanakan  bagi  memastikan  keselamatan
cerun terjamin.

(d) Bagi pemilik yang gagal mengambil  tindakan pembaikpulihan atau penstabilan cerun,
tindakan undang-undang akan dikenakan.

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

20. Selain daripada bangunan letak kereta di Lebuh Pantai, sila senaraikan usaha lain yang telah
dilakukan oleh Kerajaan Negeri  dan pencapaian yang dicapai  untuk menyelesaikan masalah
kekurangan meletak kereta di kawasan George Town. 

Y.A.B. Ketua Menteri:

20. Usaha-usaha lain yang telah dilakukan oleh Kerajaan Negeri dan pencapaian yang dicapai untuk
mengurangkan  masalah  kekurangan  tempat  meletak  kenderaan  di  kawasan  George  Town
adalah seperti berikut:

(i) Mewujudkan tempat letak kereta bertingkat di Pasar Chowrasta.  Sebanyak 137 buah
petak letak kereta bersama 3 petak OKU telah diwujudkan dalam kompleks tempat letak
kereta  bertingkat  di  Pasar  Chowrasta.  Pertambahan  sebanyak  65  buah  petak  letak
kereta  telah  dilakukan  berbanding  jumlah  sebelum ini.  Jumlah  petak  letak  kereta  di
sekitar kawasan Pasar Chowrasta yang merangkumi Lebuh Tamil, Jalan Kuala Kangsar
dan Jalan Chowrasta sebelum ini adalah sebanyak 72 buah petak.

(ii) Beberapa jalan termasuk jalan-jalan khidmat telah dilebarkan dan ditukar menjadi jalan
sehala  untuk mewujudkan ruang yang lebih  luas bagi  menambah jumlah petak letak
kereta awam. Jalan sehala yang luas membolehkan orang awam meletak kereta tanpa
mengganggu kelancaran lalu lintas. Antara jalan yang ditukar kepada jalan sehala dalam
kawasan George Town adalah Lebuh Cecil.

(iii) Menyediakan perkhidmatan Bas Central Area Transit (CAT) dalam pusat bandar George
Town  untuk  menggalakkan  penggunaan  pengangkutan  awam  dan  mengurangkan
penggunaan kenderaan persendirian. Pada masa sekarang, dianggarkan 3,215 orang
menggunakan perkhidmatan  bas CAT setiap hari  dan bancian  menunjukkan  bahawa
40% daripada pengguna bas CAT mempunyai kenderaan sendiri. Kerajaan Negeri Pulau
Pinang bersama Majlis Bandaraya Pulau Pinang (MBPP) sentiasa memberi kerjasama
kepada  Syarikat  Rapid  Bus  Sdn.  Bhd.  dalam  menambahbaik  perkhidmatan  bas  di
kawasan  pulau,  Pulau  Pinang  untuk  memudahkan  orang  awam  menggunakan
perkhidmatan bas sekaligus mengurangkan pengunaan kenderaan persendirian.

(iv) Perkhidmatan  Bridge Express Shuttle Transit (BEST) iaitu BEST KOMTAR dan BEST
FIZ yang telah menggalakkan penggunaan pengangkutan awam ke tempat kerja selain
mengurangkan kesesakan lalu lintas terutamanya di atas jambatan Pulau Pinang. 

(v) Projek  perintis  Car  Free  Day juga  telah  diadakan  sejak  enam  (6)  tahun  lalu  untuk
menggalakkan  penggunaan  pengangkutan  awam,  bersenam  serta  mengurangkan
pencemaran.  Jalan  yang  ditutup  adalah  sebahagian  Jalan  Lebuh  Pantai  dari  Lebuh
Union hingga Gat Lebuh China dan jalan di antara Lebuh Bishop dan Lebuh Gereja telah
dijadikan kawasan larangan penggunaan kenderaan bermotor  pada setiap Hari  Ahad
dari jam 6.00 pagi hingga 1.00 tengahari.

(vi) Penduduk  Pulau  Pinang  digalakkan  untuk  berbasikal  dan  MBPP telah  menyediakan
rangkaian  laluan  basikal  di  seluruh  Pulau  Pinang.  Laluan  basikal  secara  berkongsi
dengan kenderaan bermotor atau laluan berasingan telah disediakan di samping laluan
khas basikal  di  persisiran pantai  timur pulau.  Seiring dengan ini,  sistem perkongsian
basikal telah disediakan mulai Disember 2016 di mana 25 stesen akan diperkenalkan
secara berperingkat di sekitar George Town yang melibatkan sekurang-kurangnya 250
buah basikal.

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

21. Selain pasaran Asia, sila nyatakan apa usaha yang telah diambil oleh Kerajaan Negeri untuk
menarik pelancong daripada Eropah dan Benua Amerika. 

Y.A.B. Ketua Menteri:

21. Sebagai usaha untuk menarik pelancong dari Eropah dan Benua Amerika, Kerajaan Negeri pada
setiap  tahun  akan  mengambil  bahagian  dalam  pameran  pelancongan  anjuran  International
Tourism Board (ITB) Berlin, ITB Singapore, World Tourism Mart dan didalam beberapa lagi “trade
show”. Pameran ini, yang dihadiri oleh agensi-agensi kerajaan, agensi pelancongan, media dan
syarikat pelancongan dari Eropah dan Amerika membolehkan Kerajaan Negeri bersama-sama
Tourism Malaysia mempromosikan Pulau Pinang sebagai sebuah destinasi pelancongan.

Selain  daripada  itu,  Kerajaan  Negeri  juga  bekerjasama  dengan  penggiat  industri  untuk
memaksimumkan  usaha-usaha  promosi  bagi  menarik  pelancong  dari  Eropah  dan  Benua
Amerika seperti berikut:

Bekerjasama dengan  syarikat-syarikat  penerbangan  seperti  Malaysia  Airlines  dan  Singapore
Airlines untuk kempen-kempen pemasaran taktikal khas;

(i) Bekerjasama  dengan  agen-agen  pelancongan  besar  tempatan  dan  antarabangsa
(wholesalers) dan agensi-agensi pelancongan atas talian (online travel agencies seperti
Agoda dan Expedia) untuk mempromosikan pakej-pakej pelancongan di Pulau Pinang ke
rantau-rantau Eropah dan Amerika;

(ii) Menganjurkan lawatan suai kenal dengan menjemput agen-agen pelancongan, anggota-
anggota  media  tradisional  dan  media  baru  ke  Pulau  Pinang.  Program ini  dianjurkan
secara  kerjasama  dengan  syarikat-syarikat  penerbangan,  hotel-hotel  dan  Tourism
Malaysia; dan 

(iii) Menyertai  pameran  perdagangan  antarabangsa  di  Eropah  bersama  Kementerian
Pelancongan  dan  Kebudayaan  Malaysia  dan  Tourism  Malaysia  di  bawah  Pavilion
Malaysia  untuk  mempromosi  destinasi  pelancongan  Pulau  Pinang  serta  meluaskan
rangkaian dengan penggiat industri antarabangsa. 

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

22. Sila nyatakan pendirian Kerajaan Negeri mengenai Airbnb. Adakah kerajaan mencadang untuk
mengawal  Airbnb  memandangkan  wujudnya  aduan  daripada  sektor  perhotelan  bahawa
kewujudan Airbnb telah sedikit sebanyak menjejaskan perniagaan hotel. 

Y.A.B. Ketua Menteri:

22. Airbnb ialah satu laman web yang menyediakan kemudahan untuk tempahan rumah penginapan
milik persendirian secara dalam talian yang telah dikumpulkan keseluruhannya termasuk rumah-
rumah unik di seluruh dunia. Kerajaan Negeri tidak menyokong sebarang aktiviti / operasi rumah
kediaman yang dijadikan sebagai  rumah tumpangan sama ada dengan sewaan persendirian
atau melalui Airbnb. Ini  adalah kerana perkhidmatan yang ditawarkan oleh Airbnb beroperasi
secara cyber / maya dan premis yang ditawarkan itu kebanyakannya bukan premis perniagaan.
Sebarang lesen perniagaan hendaklah dikeluarkan atas premis yang menjalankan perniagaan
tersebut namun, operasi Airbnb dilakukan secara maya dan PBT tidak mempunyai kuasa untuk
mengawal operasinya.

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

23. Sila nyatakan usaha yang telah diambil oleh dan kejayaan yang dicapai oleh Kerajaan Negeri
untuk memberi peluang pekerjaan kepada kaum ibu tunggal. 

Y.A.B. Ketua Menteri:

23. Antara  usaha-usaha yang telah  dilaksanakan  oleh  Kerajaan  Negeri  untuk  memberi  peluang
pekerjaan kepada kaum ibu tunggal adalah seperti berikut:

(i) Kerajaan Negeri  melalui  Penang Development  Corporation (PDC) telah menyediakan
kemudahan pinjaman mikro kredit melalui Projek Titian Saksama Rakyat (PTSR) Negeri
Pulau  Pinang bagi  membantu  mewujudkan satu  sistem penyaluran  modal  tambahan
yang mudah dan tidak membebankan peniaga kecil. Pemberian kemudahan pinjaman
mikro kredit ini meliputi semua golongan peniaga termasuklah wanita dan ibu-ibu tunggal
berdasarkan perniagaan masing-masing. Pinjaman PTSR ini disalurkan tanpa sebarang
cagaran  dan  penjamin  dengan  jumlah  pinjaman  antara  RM1,000  hingga  maksima
RM20,000. Tempoh bayaran balik antara 1 hingga 2 tahun;

(ii) Kerajaan Negeri melalui PDC juga telah melaksanakan program-program keusahawanan
kepada semua golongan usahawan termasuk usahawan di kalangan ibu tunggal seperti
bengkel,  seminar  dan  kursus  pembudayaan  dan  motivasi  bagi  memperkasakan ilmu
pengetahuan,  kemahiran  dan  kefahaman  usahawan  dalam  bidang  pengurusan
perniagaan supaya menjadi usahawan yang berdaya maju, berdaya saing dan berdaya
tahan;  

(iii) Kerajaan Negeri melalui PWDC pula telah memperkenalkan program 'Projek Kita’. Projek
penyertaan  rakyat  ini  sedang  dijalankan  dengan  sokongan  Majlis  Bandaraya  Pulau
Pinang (MBPP)  dan Majlis  Perbandaran  Seberang Perai  (MPSP)  di  bawah program
“Gender Responsive and Participatory Budgeting” (GRPB). 'Projek Kita' terbuka kepada
semua ahli komuniti di PPR Ampangan dan PPR Jalan Sungai; dan  

(iv) Kerajaan Negeri melalui PWDC juga telah melaksanakan bengkel keusahawanan untuk
komuniti termasuk golongan ibu tunggal. 

Daripada pogram-program yang dijalankan, Kerajaan Negeri telah mencapai beberapa kejayaan
dalam memberi peluang pekerjaan kepada ibu tunggal seperti: 

(i) Melalui Projek Titian Saksama Rakyat (PTSR) Negeri Pulau Pinang, terdapat seramai
2540 orang peminjam sejak tahun 2009 sehingga 15 April  2017, di  mana 102 orang
daripadanya merupakan ibu tunggal yang telah menikmati kemudahan pinjaman ini.

(ii) Dua  daripada  sembilan  kumpulan  yang  berjaya  mendapat  dana  Kerajaan  Negeri  di
bawah 'Projek Kita' adalah milik bersama ibu tunggal yang mengusahakan Projek Butik
Café (perniagaan makanan dan pakaian) dan Rumpun Hijau (tanaman sayuran). Projek-
projek  tersebut  kini  dalam  proses  pelaksanaan.  Satu  laporan  hasil  analisis  projek
tersebut  akan  disediakan  untuk  mengetahui  sejauh  mana  pendekatan  'Projek  Kita'
memberi  manfaat  kepada komuniti  terutamanya  ibu  tunggal  yang  terlibat.  Sekurang-
kurangnya 'Projek Kita' ini boleh dijadikan sebagai model oleh Kerajaan Negeri dalam
menaikkan taraf kehidupan ibu-ibu tunggal di Pulau Pinang. 

(iii) Melalui bengkel keusahawanan yang dijalankan oleh PWDC kepada komuniti, terdapat
seramai  tiga  (3)  orang ibu  tunggal  yang  telah  menghadiri  bengkel  tersebut  daripada
jumlah keseluruhan 18 orang. 

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

24. Sila nyatakan kaedah dan hasil/rekod pemantauan Kerajaan Negeri atas kutipan 20 sen oleh
saudagar dalam kempen  No Plastic Bag. Sila nyatakan jumlah wang yang telah dikutip untuk
Tabung Kebajikan Negeri Pulau Pinang daripada kutipan 20 sen kempen No Plastic Bag. 

Y.A.B. Ketua Menteri:

24. Kerajaan Negeri telah melaksanakan penambahbaikan garis panduan Kempen Hari Tanpa Beg
Plastik Percuma yang berkuatkuasa pada April 2017 bagi memantapkan pelaksanaan, kaedah
kutipan dan pemantauan. Kaedah pemantauan yang dilaksanakan oleh Kerajaan Negeri adalah
seperti berikut:-

(a) Pendaftaran

Semua  Pasaraya  Hyper  (Hypermarket),  Pasaraya  Besar  (Supermarket),  Pasaraya
Serbaneka  (Departmental  store),  Kedai  Serbaneka  (Convenient  store),  Restoran
Makanan  Segera  (Fast  Food  Restaurant),  Kedai  Serbaneka  Stesen  Minyak  (Petrol
Station  Convenient  Store),  Kedai  Rangkaian  (Chain  Store)  dan  Farmasi  (Pharmacy)
yang beroperasi di Pulau Pinang diwajibkan berdaftar dengan Kempen Hari Tanpa Beg
Plastik Percuma. Pendaftaran perlu dilakukan di Majlis Bandaraya Pulau Pinang atau
Majlis Perbandaran Seberang Perai mengikut lokasi premis. 

Setiap premis yang berdaftar dengan Pihak Berkuasa Tempatan (PBT) akan diberikan
Sijil Penyertaan Kempen Hari Tanpa Beg Plastik Percuma yang membenarkan premis
membuat kutipan RM0.20 sen bagi setiap helai  bag plastik yang dikeluarkan. Premis
yang membuat kutipan tanpa berdaftar dengan PBT akan dikenakan tindakan di bawah
Seksyen  107  (2)  Akta  Kerajaan  Tempatan  1976  melalui  pembatalan  lesen  premis
perniagaan.

(b) Kaedah Kutipan 

Premis yang berdaftar  dengan Kempen Hari  Tanpa Beg Plastik  Percuma dibenarkan
untuk mengenakan caj sebanyak RM0.20 sen bagi setiap beg plastik yang digunakan
oleh pelanggan di premis tersebut. Kutipan terkumpul bagi penggunaan bag plastik di
premis-premis  terlibat  perlu  diserahkan  kepada  PBT  selewat-lewatnya  sebelum  15
haribulan setiap bulan berikutnya berpandukan jadual berikut:- 

KUTIPAN BULAN TARIKH SERAHAN

Januari 1 – 15 Februari

Februari 1 – 15 Mac

Mac 1 – 15 April

April 1 – 15 Mei

Mei 1 – 15 Jun

Jun 1 – 15 Julai

Julai 1 – 15 Ogos

Ogos 1 – 15 September

September 1 – 15 Oktober

Oktober 1 – 15 November

November 1 – 15 Disember

Disember 1 – 15 Januari

(c) Serahan Kutipan

PBT akan  mengeluarkan  resit  kepada premis  yang  membuat  serahan  sebagai  bukti
penerimaan.  Bukti  serahan kutipan  akan  dijadikan  syarat  bagi  memperbaharui  lesen
premis  perniagaan.  PBT  perlu  menyalurkan  kutipan  sumbangan  kempen  kepada
Bendahari Negeri selewat-lewatnya sebelum atau pada 25 haribulan setiap bulan untuk
dimasukkan  ke  dalam Akaun  Tabung Amanah Kebajikan  Negeri  Pulau  Pinang.  Data
jumlah kutipan, daftar premis dan data penggunaan beg plastik yang diperolehi oleh PBT
perlu  dikemukakan  kepada  Bahagian  Perancang  Ekonomi  Negeri  (BPEN)  pada  25
haribulan setiap bulan bagi tujuan rekod. 

Sejak tahun 2009 hingga Feb 2017, jumlah kutipan hasil Kempen Hari Tanpa Beg Plastik
Percuma adalah  sebanyak  RM5,865,801.31  dan  kesemuanya  dimasukkan  ke  dalam
Tabung Amanah Kebajikan Kerajaan Negeri Pulau Pinang untuk diagihkan kepada rakyat
miskin melalui Program Agenda Ekonomi Saksama. 

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

25. Sila senaraikan nyatakan usaha yang diambil oleh Kerajaan Negeri dalam menaik taraf prestasi
bola sepak Pasukan Negeri Pulau Pinang. 

Y.A.B. Ketua Menteri:

25. Usaha  yang  diambil  oleh  Kerajaan  Negeri  dalam  menaikkan  semula prestasi  bola  sepak
Pasukan Negeri Pulau Pinang khasnya pasukan Liga Super adalah seperti berikut:

(a) Menukar Ketua Jurulatih di mana hasilnya pasukan Liga Super Pulau Pinang berjaya
memperoleh kemenangan pertama ketika menentang Felda United;

(b) Membuat pertukaran beberapa pemain asing/import pada pertengahan musim; dan

(c) Memberi peruntukan kewangan kepada Persatuan Bola Sepak Pulau Pinang untuk terus
menggerakkan program pembangunan bola sepak bagi menggilap keberhasilan bakat-
bakat pemain muda yang baru dalam arena bola sepak negeri.

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

26. Sila senaraikan kes-kes yang difailkan ke Lembaga Rayuan sejak tahun 2008 dan keputusan kes
termasuk nama presiden yang mendengar kes, nama peguam dan nama pihak yang terlibat. 

Y.A.B. Ketua Menteri:

26. Secara keseluruhannya, sejak tahun 2008 hingga April 2017 sebanyak 342 kes telah difailkan ke
Lembaga Rayuan. Daripada jumlah tersebut sebanyak 297 kes telah selesai dan 45 kes masih
dalam  proses  perbicaraan.  Perincian  senarai  kes,  Pengerusi  yang  mendengar  kes,  nama
peguam dan pihak yang terlibat adalah seperti di Lampiran A.

RUJ. LAMPIRAN A (NO. 26)

Ahli Kawasan Paya Terubong (YB. Yeoh Soon Hin) bertanya kepada Y.A.B. Ketua Menteri:

27. Sila nyatakan usaha yang diambil oleh Kerajaan Negeri dalam mengatasi masalah banjir kilat
yang berlaku di kawasan Relau. Apakah punca banjir kilat dan sila jelaskan adakah ia berkaitan
dengan pembangunan projek perumahan yang semakin banyak di Relau dan Sungai Ara?

Y.A.B. Ketua Menteri:

27. Kerajaan  melalui  Jabatan  Pengairan  Dan  Saliran  telah  memperkenalkan  Panduan  Manual
Saliran Mesra Alam Malaysia – MSMA (Urban Stormwater Management Manual for Malaysia)
pada  tahun  2001.  Sejak  pelaksanaan  panduan  ini,  Jabatan  Pengairan  Dan  Saliran  telah
mengawal supaya setiap pembangunan baru yang dikemukakan oleh pemaju perlu memastikan
bahawa aliran puncak (peak flow) untuk pembangunan baru selepas pembinaan disiapkan perlu
sama atau kurang dengan aliran puncak (peak flow) sebelum pembangunan dijalankan. Dengan
kawalan aliran puncak (peak flow)  ini,  boleh dirumuskan bahawa banjir  kilat  yang berlaku di
sekitar  kawasan  Relau  dan  Sungai  Ara  adalah  tidak  berkaitan  secara  langsung  dengan
pembangunan projek perumahan yang semakin banyak di kawasan ini.

Banjir kilat yang berlaku di sekitar kawasan Relau adalah disebabkan sistem perparitan dan jalan
yang kurang efisien dan tidak dapat menampung kapasiti air larian yang tinggi di dalam jangka
masa yang singkat. Di antara punca kejadian banjir kilat adalah disebabkan:

(i) Sistem perparitan yang tidak dapat menampuang limpahan hujan yang lebat melebihi
40mm di dalam tempoh yang singkat;

(ii) Sistem perparitan perumahan dan perparitan jalan yang kurang efisien menyebabkan air
larian dari kawasan hulu mengalir dengan laju ke kawasan hilir; 

(iii) Kurangnya  penyelenggaraan  berkala  bagi  sistem  perparitan  menyebabkan  sampah
sarap dan sisa binaan telah tersekat dan menyebabkan pengaliran air menjadi perlahan
dan tersekat; 

(iv) Paras Sungai Relau yang meningkat secara mendadak apabila berlakunya hujan lebat
dalam tempoh masa yang singkat. Ada juga beberapa lokasi di sekitar Relau dan Sungai
Ara yang mengalami banjir kilat kerana mempunyai aras tanah yang rendah.

Bagi mengatasi masalah banjir kilat di sekitar kawasan Relau dan Sungai Ara, Kerajaan Negeri
Pulau  Pinang  melalui  JPS  sedang  menjalankan  Kajian  dan  Rekabentuk  Terperinci  bagi
Rancangan Tebatan Banjir Sungai Relau, Daerah Barat Daya, Pulau Pinang yang dijangka siap
sepenuhnya pada Jun 2017. Komponen mitigasi projek ini yang merangkumi Sungai Relau dan
hilir  Sungai  Ara  iaitu  di  Sungai  Kluang  melibatkan  pembinaan  rumah  pam  tebatan  banjir
berkuasa  tinggi  di  sepanjang  Sungai  Relau  untuk  mengatasi  masalah  banjir  di  lembangan
Sungai Ara dan Sungai Relau. Kerja-kerja menaiktaraf sistem perparitan, pengorekan sungai dan
pembinaan lintasan baru serta pengalihan utiliti  yang dianggarkan sebanyak RM20 juta turut
dilaksanakan.

Di samping itu, JPS juga menjalankan kerja-kerja pengorekan dasar sungai pada setiap tahun di
kawasan ini dengan anggaran kos sebanyak RM200,000.00. Di samping itu, setiap permohonan
kebenaran merancang bagi pembangunan mesti mematuhi syarat yang ditetapkan oleh JPS iaitu
penyediaan rizab sungai yang secukupnya serta mematuhi garis panduan Manual Saliran Mesra
Alam (MSMA).

